
I б о б

Қ арагин, бўрону булут ва музш ш г 
Қ удратли, ҳайбатли қуршови аро 
В аж оҳатга тўла қиш келаётир.

Т  о м с  о н . 
*Иил ф аслларт

Нью-Иорк ш татининг қоқ  юрагида баланд-баланд 
тепалар билан кенг-ковул сойликлар алмашиниб тура- 
диган (жуғрофий китобларда бот-бот тоғ тизм алари 
водийлар ила алмаш иниб туради деб ёзадилар) бепоён ■ 
ўлка ястаниб ётади. Д елавар дарёси ўша ерлардан, 
тоғу тепалар оралигидан бош ланади; водийларда эса 
юзлаб зумрад чаш ма-булоқлар чулдпраб оқади, шаф- 
фоф кўллардан тезоб сою анҳорлар — бутун Қўш ма 
Ш татларнинг энг мағруру асов дарёларидан бири бўл- 
миш Саскуиханнанинг ирмогу ш ахобчалари ш арқираб 
оқиб чиқади.

Гарчи у ерларда мазкур ўлкага ғоятда афсонавий, 
гўзал манзаравий қиёфа бахш  этиб тургувчи кунгура- 
дор чўққи-қоялар тез-тез кўзга чалиниб турса-да, бу 
тоғу тепаларнинг ёнбағирлари ҳам, чўққию  киф тлари 
ҳам ҳосилдор, бўлиқ тупроқ-ла қопланган. Водийлар 
кўпда кенг эмас, ҳар бирини сою анҳорлар кесиб ўтади, 
унумдор, қарови зўр экинзорларни суғоради. Дарёю 
кўллар ёқасида чиройли, бадавлат қиш лоқлар жойлаш - 
ган — улар бирорта касб-кор бнлан ш уғулланиш  қулай



бўлган жойларда бунёд бўладилар, водийлар, ёнбағир- 
ликлар ва ҳатто тоғу тепалар кифтида эса туриш-тур- 
мушларига қараганда ошиги олчи ва ўзига тўқ хўжа- 
лик соҳибларининг бесаноғу беҳисоб фермалари нақ 
бодроқдай бодраб кетган. Қаёққа қараманг — йўлу 
сўқмоқ: улар очиқ водийлар сийнаси бўйлаб чўзилиб 
боради, айқаш-уйқаш сойлик ва ботиқликлар, тогу те- 
паларнинг эгик белларида кесишиб-ажрашиб, яна чор 
атрофга таралиб кетади. Бу жойларга илк бора келиб 
қолган йўловчининг бир неча миль масофадан сўнг 
албатта «академия» ёхуд бирорта бўлак илм даргоҳига 
кўзи тушади; турли хил черкову ибодатхоналар бу 
ўлка аҳлининг чинакам художўйлигидан, бу ерларда 
виждон эркинлигига қатъиян риоя қилишларидан да- 
лолат бериб туради... Бу ердаги ҳар бир уй — кашшоф- 
нинг вақтинчалик капаси эмас, балки тани ўз қўши 
билан ҳайдаган ердан абадий макон топажагини аниқ- 
тиниқ биладиган фермернинг доимий истиқоматгоҳи- 
дир; ёки унинг шу ерда дунёга келган ва отасининг 
қабри ётган тупроқни тарк этишни ҳатто хаёлига кел- 
тирмайдиган ўғлининг бошпанасидир...

1783 йилги тинчлик сулҳи Қўшма Штатларнинг 
мустақиллигини тасдиқлагач, унинг фуқаролари шаш- 
ту шижоат-ла ўзларининг бепоён мамлакатларининг 
табиий бойликларини ўзлаштиришга киришдилар. Мус- 
тақиллик уруши бошлангунга қадар Нью-Иорк мустам- 
лакасининг атиги ўндан бир улуши — Гудзон ва Мо- 
хок дарёларининг мансаби ёқалаб узунлиги тахминан 
эллик миль келадиган камбаргина минтақа, Нассау 
ва Стасен оролчалари ҳамда дарёю анҳорлар бўйидаги 
айниқсанги қулай бир неча жойгина ўзлаштирилган, 
бу ерларда икки юз минг одам яшарди, холос. Илло 
юқорида айтиб ўтганимиз қисқагина вақт ичида бу сон 
бир ярим миллион кишигача ўсди, одамлар бутун 
штат бўйлаб жойлашдилар; токи ўзлари ихтиёридаги 
ер ортиқ боқа олмай қоладиган қора кунлар етиб 
келгунига қадар неча-неча асрлар ўтишини билган бу 
одамлар ҳозирда дориламон кун кечирмоқдалар.

Бизнинг ҳикоятимиз 1793 йили, кейинчалик шунча- 
лар гўзалу сўлим Нью-Иорк штатининг бунёду қарор 
топишига имкон яратган дастлабки кент вужудга кел- 
ганидан етти йиллар чамаси муддат ўтган кезлардан 
бошланади.

Аёзли декабрь кунларидан бирининг оқшом олди



палласи, кеч яқинлаб, ботаётган қуёшнинг қия нурлари 
юқорида зикр этганимиз хавф;ш  тоғ ёнбагирларининг 
биридан аста-аста кўтарилиб бораётган чана-аравани 
ёритиб турарди. Кун йилнинг ушбу палласи учун 
ҳайратда қолдиргудек чарогон, ҳаво очиқ бўлиб, тинигу 
мовий осмон сийнасида ер бетини кўрпадек қохтлаган 
қор кўрпа аксидан янаям  оппоқлашиб кўринаёгган 
битта-иккитагина парқу булут парчаси сузиб юрибди. 
Йўл ж ар-дара ёқасидан айланиб-юқорилаб борарди; 
бир томони тўсин деворчалар билан м устаҳкам ланган, 
иккинчи томонидаги тог ёнбағри кесиб-йўнилганди, шу 
боисдан ўша замоннинг от-уловлари йўлдан бемалол 
юриши мумкин эди. Аммо бу пайтда эса йўлни ҳам, 
тўсин деворчаларни ҳам қор кўмиб кетганди. Чана- 
арава икки фут чуқурликдаги энсизгина излардан сир- 
ғалиб борарди. Х ийла қуйида ястанган водий ва тоғу 
тепалар ёнбағридаги дов-дарахтларни янги к5^иб кел- 
ганлар кесиб олганди, бироқ йўл тепага етиб, текис 
ясситогликдан ўтадиган жойда асрий қарағайзор ҳануз 
сақланиб қолган эди. Ҳавода беҳисоб учқунчалар 
ялт-юлт қилиб чарх урар, чанага қўш илган бақувват 
тўриқларнинг биқинларини эса пахмоқ қиров қопла- 
ган эди. Тўриқларнинг бурун катакларидан паға- 
паға буғ чнқар, сафарчиларнинг уст-бошлари 
ҳам, шунингдек, теварак-атрофни қурш аган ж ам ики 
м анзара ҳам қиш  аллақачон  ўз ҳукми-амолини бошла- 
ганидан далолат бериб турарди. Дорамтир тусли от 
анж ом-абзаллари ҳозирги сингари лакланган, ярқироқ 
эмасди, улар дов-дарахтларнинг қую қ ш ох-ш аббалари 
орасидан ўта олиш га мувафф ақ бўлган қуёш нури 
туш ганида бамисоли тиллодек ялтираб кетаётган қў- 
полдан-қўпол мис тўқаю  кам арбандлар билан безал- 
ганди. Отларга урилган гирдига мих қоқилган эгар- 
ларга ёпиқ ўрнига мовут м аҳкам ланган эди. Тизгинни 
йигирма ёш лар чамасидаги занж и аравакаш  маҳкам  
ушлаб олган эди. Унинг одатдаги қоп-қора ва ялтироқ 
юзининг туси шу топда совуқдан қорамтир-кўкиштоб 
бўлиб кетган, йирик тиниқ кўзларида ёш ҳалқаланган  
ди — бу ернинг аёзи йигитчанинг африкалик жинсдош- 
ларига ҳурмат-эҳтироми, улардан ш аксиз ундириб ола- 
диган ўлпони эди м азкур ёш. Ш ундай бўлса-да, унинг 
саховатли турқига дам-бадам табассум қалқар  эди; 
у уйга қандай етиб бориши, рождество байрами дастур- 
хони ёнида қандай  исиниши ва бошқа хизм аткорлар



билан биргалашиб байрамни шўх-шодон ўтказиши ус- 
тида хаёл суриб, ширин орзуларга берилиб борарди.

Чана кўҳна бичимдаги, бутун бошли оила эмин-эр- 
кин жойлашса бўладиган каттакон аравалардан бири 
эди-ю, лекин ҳозир унда аравакашдан ташқари атиги 
икки йўловчигина ўлтирарди. Чана-араванинг сирти 
одмигина — яшил, ичкариси эса, совуқ ҳавода илиқлик 
тафтини бериб турсин дегандек, оловранг-қиз- 
гиш бўёқ билан бўялган эди. Уриндиғи ва оёқ 
остига ҳошияси жимжимали қизил мовут билан бвзал- 
ган катта-катта бизон терилари тўшалган эди. Ичкари- 
да ўтирганлар — ўрта яшар эркак билан ёшгина қизча
— оёқларини ўраб олган бу терилар оёқёпқич хизмати- 
ни ҳам ўтарди. Биринчиси, кўринишдан, гавдаси йирик, 
жуссадор эди-ю, бироқ ташқи қиёфаси хусусида бирор 
нарса дейиш мушкулиди, зотан у яхшилаб ўраниб-бур- 
каниб олган эди. Бароқ мўйца ҳошияли зилдай пўстини 
унинг қоматини яшириб турар, бошидаги сахтиён астар- 
ли савсар телпаги кўз нурини оларди; телпагининг 
қулоқчинлари пастга туширилиб, иягидан қора тасмача 
билан маҳкам боглаб қўйилган эди. Уша жониворнинг 
думи телпак тепасига безак бўлган ва у бежиримгина 
бўлиб эгасининг елкасига тушиб турарди.

Телпак остидан чиройли, мардона қиёфанинг юқори 
қисми кўриниб турарди; ақлу фаросат, муғамбирона 
кулги ҳамда меҳр нишоналари балқиган, маъноли бо- 
қувчи мовий кўзлар айниқсанги ярашиб тушганди.

Унинг ҳамроҳи ўзининг беҳисоб уст-бошига бамисли 
ғарқ бўлганди: қалин фланель астарли кенг камлот 
ёмгирпўши (бичими ва катталигига қараганда 
эркак киши учун тиктирилган эди) остидан мўй- 
на, ипаклик матолар кўриниб турарди. Цора шойидан 
тикилган, ичига пар тиқилган каттакон қалпоғи нафа- 
қат қиэтанинг бошини, шунингдек, унинг юзини ҳам 
бекитиб қўйганди — гоҳо-гоҳо нафас олиш учунгина 
қолдирилган тасмадаккина очиқ жойда шўх боқувчи 
қора кўзлар йилтиллаб кўринарди.

Ота ҳам, қизи ҳам (зотан йўловчиларнмиз қон-қар- 
дошликнинг айнан ана шу поғонасига дахлдор эдилар) 
ўз ўй-хаёлларига гарқ бўлганди, тинчликни босиб-топ- 
талган қордан енгилгина сирғалиб бораётган чана 
қўшкоракларининг эшитилар-эшитилмас шиғиллаши- 
гина бузарди холос. Ога хотинининг бундан тўрт йил 
бурун хайрлашаётганида қизини қандай багрига бос-

ганини эслади, ўш анда қизининг ўқиш ни дайом ‘ эт- 
тириш учун Нью-Иорк пансионатларидан бирига бори- 
шига истаб-истамай розилик берган эди (ўш а замон- 
ларда ф ақат шу ш аҳаргина бундай ўқув юртларига 
эга эди). Орадан бир неча ой ўтгач ўлим уни вафодор 
умр йўлдош идан ж удо этиб, у сўққабош бўлиб қолди. 
Аммо қизига бўлган беадад меҳр-муҳаббати нуридихЧ- 
дасининг илм олиш бобидаги камолоти учун унинг 
ўзи белгилаган муддат ниҳоясига етмагунича қизини 

' ушбу овлоқ ўлкага олиб келиш ига изн бермади. Қи- 
зининг ўй-фикрлари отанинг ўйларичалик гамгину 

! ' ҳазин эмасди, шу боисдан ҳам у йўлнинг ҳар бир 
янги бурилиш идан сўнг қарш исида намоён бўлаётган 
сўлим м анзарани ҳузур-ла томоша қилиб борарди.

У лар чиқиб бораётган тог азам ат қарагайлар билан 
қопланган, қарағайларнинг сип-силлиқ танасининг 
баландлиги энг пастдаги дастлабки шох-бутогигача 
етмиш-саксон фут келар, ўш а қуйи ш охларидан уёги — 
учигача ҳам  кўпинча саксон футга етарди. Бу магрур 
ўрмон паҳлавонлари ҳам айтарли олис-олисларни тў- 
сиб қўя  олмасди, бинобарин, сайёҳларимизга ҳатто 
водийнинг қарш и томонидаги, ўзлари бораётган ёқдаги 
тог чўққиси ҳам кўриниб турарди; аҳён-аҳёндагина 
бирорта олисдаги тепа пичагина кўзларидан тўсиб 
қўярди. Қорамтир дарахт таналари оппоқ қор кўрпаси 
узра адл устунлар сафи янглиг кўк сари бўйлаб, абадий 

яш илу ҳазин игнабаргларга бурканган ш ох-бутоқлари 
қараганда бош айланиб кетгундек баландликда кўзга 
таш ланарди, ш ох-бутоқлардан тўқилган м азкур шам- 
сиялар қиш ки осуда уйқуга чўмган борлиқ табиатга 
зид ўлароқ мунгин м анзара касб этарди. П астда ш амол- 
дан асар йўқ эди, аммо қарагайларнинг учи бнр маром- 
да чайқалиб, босинқи ҳам да зорланганнамо ғиж ирлар- 
ди, бу товуш атрофни қурш аган м анзара ила ҳайра- 
томуз бир тарзда уйгунлаш иб кетарди.

Ч ана-арава бу орада бир неча дақиқадан  бери яс- 
ситогликдан сиргалиб борарди, қиз қизиқйш  ва бирмун- 
ча чўчинқираш -ла ўрмонга қараб-қараб қўяётган эди, 
ш унда тўсатдан ўш а томондан, гўёки чеки-чегараси 
йўқ ўрмон ичра тозилар галаси елиб келаётгандек, 
чўояқ ҳуркгап тсиуш эшитилди, Ғ*у т п в у т  к^логига 
чалингани замоноқ ота аравакаш га қараб қичқирди:

— Тўхтат, Агги! Гектор изимиздан келяпти, унинг 
овозини ўн минглаб итлар овози орасидан ҳам аж рата



оламан. Кўн Пайпоқ ов қилишга аҳд этибди, бугун 
ҳаво очиқ, ж уда ажойиб кун бўлди-да, мана, унинг ит- 
лари илвасинларни чўчитиб учиряпти. Ҳув анави ёқда, 
олдинда буғулар юрадиган сўқмоқ бор, Беес, мабодо 
ўқ овозию отишмадан қўрқмасанг, байрам тушлигига 
тортиладиган насибамиз буғунинг бели — миён ж;о- 
вургасидан тайёрланган кабоб бўлади-да.

Занжи мийигида илжайиб, отларии тўхтатди-да, 
совқотган бармоқларини иситиш учун қарс чала бошла- 
ди, унинг соҳиби бўлса ўрнидан даст туриб, кифтидан 
пўстинини силкиб туширди-ю, чанадан пастга, қор пой- 
андозга қадам қўйганди, қор унинг залварига бемаяол 
дош берди.

Орадан бир неча сония ўтар-ўтмас у айқаш-уйқаш 
бўлиб уюлиб ётган сандиқча ҳамда қогоз қутилар ора- 
сидан овчилар қўшоғизини суғурйб олди. Қўлидаги 
қалину қўпол қўлқопини силкитйб тушириб (х)стида 
мўйнали юпқа қўлпайпоги ҳам бор экан), пилта теши- 
гини текшириб кўрди-да, энди йўлга тушмоқчи бўлган 
ҳям эди, ўрмондан оҳиста туёқ дупури эпгатилиб, ажо- 
йиб бир буғу шундоқ яқингинасида катта-катта сакра- 
ганча сўқмоққа отилиб чиқди. Гарчи у мзгтлакр кутил- 
маганда пайдо бўлиб т^олган ва ақл бовар қилмайдиган 
тезликда учиб бораётган эса-да, ашаддий ов ишқибози- 
ни шошилтириб қўёлмади. У шу замоноқ қўшотари 
оғзини кўтарди-ю, мўлжаллаб туриб, қатъият-ла теп- 
кини босди. Буғу янада тезроқ ела кетди, афтидан, 
ўқ тегмаганди унга. Овчи милтиғи милини пастлатмай, 
оғзини жонивориинг кетидан тўғрилаб туриб иккинчи 
ўқни узди. Яна ўқи хато кетди чоғи, негаки буғу тез- 
лигини пасайтирмади.

Бу ишларнинг жами бир он фурсат ичида содир 
бўлганидан қиз буғунинг омон-эсон қутулиб кетганига 
суюниб улгурмасиданоқ (қиз ич-ичидан унга раҳми 
келаётган эди) буғу нақ ёнгинасидан бамисоли камон 
ўқидай учиб ўтди. Худди шу пайт унинг қулоғига 
отаси милтигининг варанглашига асло ўхшамай- 
диган қисқагина, қоқ-қуруқ шох қарс этгандай товуш 
эшитилди; илло фақат ўточар қуролгина ана шундай 
садо бериши мумкин эди. Буғу қор уюми устидан 
баланд сакради; яна ўшандай қарсиллаш эшитилди-ю, 
буғу оёғи ерга тегиб-тегмай гуппа қулаб, қор кўрпаси 
узра сирпаниб кетди. Кўзга кўринмаётган мерган қат- 
тиқ ҳайқирди, дам ўтмай қарағайзордан икки киши

чиқиб келди, турган гапки улар бугуни пойлаб ўша 
ерда беркиниб туриш ганди.

— Э-ҳа, Натти! Бу ерда пистирмада турганингни 
билганимда ўқ узиб ўтирмасдим-а,— деди чана-ара- 
ванинг эгаси, қулаган  буғу томон одимларкан, ҳайрат- 
дан оғзи қулогига етган аравакаш  ҳам ўш а ерга яқин- 
роқ боришга ҳаракат қилиб чанани йўлдан четга бурди.
— Аммо-лекин, қари Гекторнинг ҳуриш ини эшитиб 
ўзимни тиёлмай қолдим. Дарвоқе, назаримда, унга 
салгина ҳам теккизолмабман чоги.

— Ш ундоқ, судья,— дея унсизгина кулги билан жа- 
воб берди овчи, ўзининг устунлигига тўлиқ ишонч-ла, 
тантанавор тарада унга қараб қўяр экан,— бурнигинан- 
гизни иеитиб олиш учунгина чақнатдингиз милтиқ- 
дорини. Бугун чиндан ҳам  совуқ баланд. Н аҳотки пах- 
тавон ўқ билан ш ундоқ катта ёшли буғуни қулатаман 
деб ўйладингиз, яна-тағин Гектор қувиб етай деб, у 
бўлса ж он-ж аҳди-ла елиб бораётганида? Ботқоқликда 
қирғовуллар ачиб-бижиб ётибди» какликлар бўлса қор- 
да н ақ  ровонингиз остонасига ўз қанотлари билан 
учиб келиб турган бўлса. Ў ш аларга увоқ-уш оқларни 
сочиб, м азза қилиб уриб олавермайсизми-я; борди-ю 
кўнглингиз буғу ёки айиқ ғўш тини тусаб қолса, унда 
узун милли м илтиқ билан яхш илаб мой ш имдирилган 
кигиздан оливолинг, йўқса аш агидан тушови қиммат 
тушиб, овлаб топган этингиз сарфлаган милтиқдорин- 
гизга арзимай қолади.

Овчи мазкур кутқини тугатаркан, қўлқопсиз қўлини 
бурни остига қилиб кўрсатиб, катта оғзини баралла 
очиб, тағин унсизгина кулиб қўйди,

— Бу милтиқни зарби зўр, Натти, бу билан алла- 
қанча буғуни урганм из,— дея жавоб қайтарди чана- 
арава соҳиби мулойимгина ж илм айиб.— Битта мили 
йирик сочма ўқ билан, иккинчиси паррандага м ўлж ал- 
ланган ўқ билан ўқланган  эди. Буғу икки ж ойидан — 
бўйнию қоқ ю рагидан ж ароҳатланибди. Яна ким бил- 
син, Натти, эҳтимол бўйнига мен теккизгандирман.

— Уни ким қулатган  бўлмасрш, эти емиш бўлади 
бари бир,— жавоб қайтарди Натти ғамгин. Ш ундай 
дея у тасмаси остига қистириғлиқ тери қиндан кат- 
такон пичоғини чиқариб, буғуни бўғизлади.— Ростки 
икки жойи ж ароҳатланган  экан, сизнинг ўрнингизда 
бўлганимда мен, унга иккита ўқ тегмадимикин, деб 
сўрашим тайин эди; лекин қайси сочма ўқ буғунинг 
бўйнини мановинақанги тилка-тилка қилиб яраларкан?

Иннайкейин, судья, буғунинг тўртинчи, сиз билан ме- 
нинг қўлимиздан кўра бақувватрок; ва навқиронррқ 
қўл узган ўқдан қулагани хусусида тортишиб ўтирмас- 
сиз дейман. Аслида камина бу бугу гўштисиз ҳам.куни 
ўтадиган бир фақир одамманку-я, локигин эркин мам- 
лакатда яшаб туриб, нега энди ўзимнинг қонуний 
ўлжамни бировга беришим керак экан? Айтмоқчи, гар- 
чандки гап шунга бориб тақалган экан, Кўҳна Дунёда 
бўлганидек, бу ерда ҳам куч-зўравонлик тез-тез қонун- 
дан устун чиқиб туради.

Овчи қовогини уйиб, гижиниб сўзларди, бироқ эҳ- 
тиёткорлик ғолкб келди-ю, сўнгги сўзларни шунчалик 
оҳиста айтдики, фақат жаҳл-ла ғўлдираганигина эши- 
тилди.

— Гап бунда эмас, Натти,— эътироз билдирди суҳ- 
батдоши ҳануз боягидек мулойимлик ила.— Мен бу 
омадли зарба шарафи кимга тегишли эканини бил- 
моқчийдим, холос. Буғу эти бор-йўғи икки-уч доллар 
туради, лекин қалпоғимга фахрли ўлжа — шундай 
гўзал жониворнинг думини қадаб қўйишдек имко- 
ниятни бой бериш алам қилади менга. Узинг бир ўйлаб 
кўргин, Натти, Дик Жонснн қандай қизарт1фардим-а 
унда: ўзи бутун бошли мавсумда атиги битта сугуру 
бир жуфтгина олмахонни урибди-ю, ваҳимаси оламни 
бузади, нуқул мекинг овчилик маҳоратимдан кулгани- 
кулган!

— Дарахт қулатишу қурилишларннг жатига илва- 
син йўқолиб боряпти, судья,— деди овчи чорасизликдан 
оғир хўрсиниб.— Ўз кулбам остонасидан туриб бир 
йўла ўн учталаб бугуни уриб қулатган вақтларим 
бўлган, бошқасини гапириб ўтирмасам ҳам бўлади! 
Кўнглинг айиқ сонини тусаб қолганида эса ойдин 
кечада уйқингни бузиб пича пойласанг бас, девор 
тирқиш-ёриғидаи жониворни қулатишинг аппа-аниқ 
эди. Пистирмада ўтирган жойимда ухлаб қолсам-а деб 
хавотирланишнинг ҳожати йўғийди: бўрилар ув тор- 
тавериб мижжа қоққани қўймасди... Ана, Гектор ҳам  
етиб келди,— деб қўшиб қўйди у, тарғил-қора оласи 
бор бузоқдай оқ тозини эркалатиб силаганча; този 
шу топда бошқа бир итни эргаштириб ўрмондан отилиб 
чиқиб келган эди.— Бўйнидаги анави чандиқни кўринг
— бир куни кечаси печка мўрисига осиб сур қилиб 
қўйилган буғу этини талаётган бўриларни ҳайдаганим- 
да йиртк;ичлар йиртиб кетганди бунй. Бундай дўст

баъзи бир хил одамлардан кўра садоқатли, ишончли- 
роқ: у дўстини бошига ф алокат туш ган пайтда таш лаб 
қочмайди, бошини силаб, қорнини тўйгазган  қўлни 
тиш ламайди.

Овчининг галати таш қи кўриниш ию ўзига хос хатти- 
ҳаракати  ёш қизгинани қизиқсинтириб қўйди. Қ арағай  
ортидан чиқиб келган дақиқасидан эътиборан қиз уни 
қизиқсиниб кузатаётган эди. Бўйдор ва шу қадар 
қотма эдики, оқибатда аслида олти фут келадиган бўйи- 
дан хийла новчароқ кўринарди. Бош идаги малла- 
тоб тусли туки тўкилиб тақирлаш иб қолган тулки те- 
ри қалпоги юқорида тасвирлаб ўтганимиз судьянинг 
телпагига ўхшарди-ю, бироқ бичуви ва тикилиш и жиҳа- 
тидан унинг олдида ҳеч гап эмасди. Юзи худди узоқ 
муддат 04 қолгандек этсиз эди, аммо унда ҳеч қандай 
дард-касаллик аломати сезилмас, аксинча, метин сало- 
м атлик далолати акс этиб турарди. Ш амолу аёздан ов- 
чининг териси қизғиш-мис тусга кирган эди. Кулранг 
кўзлари узра деярли оқиш бароқ қош лари кўланка 
таш лаб турарди; аж индор бўйни туси ж иҳатидан юзи- 
дан заррача ф арқ қилмас, гарчи калта кам зули  ости- 
дан қўлбола катак матодан тикилган кўйлагининг ёқа- 
си кўзга таш ланиб турган бўлса-да, бўйни бутунлай 
очиқ эди. Эгнидаги ош ланган буғу терисини ағдариб 
тикилган калта кам зули белидан ола-була белбоғ билан 
сириб богланганди. Оёгидаги буғу тери мокасини — 
чориги ҳиндулар одатича ж айра игналари билан безал- 
ган; бундан таш қари, болдирига худди ўш а матодан 
қўнж лик ўраб олган, қўнж лик буғу тери иштонининг 
устидан, тиззасидан баландроқдан бўғиб боғланган — 
худди ана шу қўнж лигини деб бу атроф ларга кўчиб 
келиб ўрнаш ганлар унга Кўн П айпоқ лақабини берган- 
дилар. Елкаси оша тақиб олган тасмасига осиғлик, 
қириб-қиртиш лаб тозаланганидан нақ  ичидаги милтиқ- 
дори кўринай деб турган каттакон ҳўкиз шохи лапанг- 
лаб турардн. Ш охнинг оғзига ёғочдан боплаб таглик 
ўрнатилган, ингичка учидан эса оғиз очиб, ёгоч тиқин 
тиқиб қўйилган зди. Ш охнинг ёнида тери тўрва 
осиғлиқ эди, овчи гапини тугатиб, ўш а тўрва- 
дан ўлчовни чиқарди-да, милтиқдоридан аниқ 
ўлчаб олиб, қуролини қ а 1 1та ўқлайверди. Бу ишни ту- 
галлаб, милтиги қўндогини қорга қўйиб, уни тикка 
қилганида милининг огзи нақ бошидаги тулки тери 
қалпогининг энг тепасига етиб қолаёзди.

Шу пайтгача ўлжа тўшидаги жароҳатни текшириб 
ётган судья, овчининг зардали тўнгиллашлари қулоғи- 
га ҳам кирмай;

— Ҳар қалай, Натти, бу ўлжа кимга тегишли эка- 
нини билишго! истардим,— деди.— Агарда бугуни бўй- 
нидан мен яралаган бўлсам, демак, у меники, сабабки, 
юрагига теккан ўқ ортиқча бўлган — ортиқча зарурат, 
судда шундай деб атаймиз буни.

— Олимона иборалардан-ку талайини биласизку-я, 
судья,— жавоб берди овчи. Милтиғини чан кифтига 
ташлаб, қўндогидаги мис қопқоқчани сурди-да, 
ичидан мой шимдирилган думалоқ тери парчасини 
чиқарди, унга қўрғошин ўқни ўраб, уни милтиқдори- 
шгаг устидан мил огзига зўрлаб жойлади, огзи гапдан 
тинмай, ўқни тобора ичкарига итараверди.— Локигин 
югуриб бораётган буғуни қулатишдан кўра олимона 
сўзларни қалаштириб ташлаш чандон бора осонроқ. 
Аслида эса, боя айтганимдек, бу сиз ёки менга қара- 
ганда ёшроқ кимсанинг дастидан ўлим топди.

— Хўш, сенингча қандоқ, қадрдон? — дея судья 
Кўн Пайпоқнинг ўртоғига мулойимгина мурожаат қил- 
ди.— Еки танга ташлашиб кўрамизми? Бордию сен 
ютқизадиган бўлсанг, мен тепага отган доллар сеники 
бўлади. Хўш, нима дейсан, ошна?

— Гапим шуки, буғуни мен қулатдим,— дея бир- 
мунча гердайиб жавоб берди йигит худди Наттининг 
қуролига ўхшаган милтиғига таянган кўйи.

— Демак, бир кишига қарши икки овоз экан-да,— 
деди судья илжайиб.— Мен озчилик қилиб қолдим, 
бўлакча сўз билан айтганда эса, менинг далил-исбот- 
ларим рад этилди, деймиз биз судьялар. Агги, ҳақ-ҳу- 
қуқсиз қул бўлгани боисидан, овоз беришга ҳақсиз, 
Бесс эса балоғатга етмаган ҳали. Иложим қанча, ён 
беришга мажбурман. Лекин бугуни, келинглар, менга 
сота қолинглар, бу буғу қандай қулатилганини қойил- 
латиб ҳикоя қилишни каминага қўйиб бераверинг- 
лар.

— Бу гўшт меники эмас, шу сабабдан мен уни 
сотолмайман,— дея жавоб қилди Кўн Пайпоқ, гўёки 
ўртоғининг гердайиши унга ҳам юққандек.— Менга 
қолса-ку, бўйнидан яраланган буғунинг бир неча кун- 
лаб чопиб юрганини кўп кўрганман, иннайкейин, мен 
бировнинг ўлжасини тортиб оладиганлардан эмасман.

— Шу дейман, сен, Натти, бугун совқотиб қолга-

нингдан ўз ҳақ-ҳуқуқингни бунчалик қайсарлик билан 
ҳимоя қиляпсан чоги,— ҳамон боягидек мулойимлик 
ила жавоб қайтарди судья.— А гарда буғу учун уч 
доллар таклиф  қилсам нима дейсан, ошна?

— Келинг, кўнглимиз қаноат топиши учун аввал 
бу ҳаққи-ҳуқуқан  кимга тегиши кераклигини ҳал 
қилиб олайлик,— эҳтиром-ла, аммо қатъий оҳангда 
деди йигит, унинг сўзию хулқ-атвори одми либосига 
асло мос келм асди.— М илтиғингизда нечта питра бо- 
рийди?

— Беш дона, сэр,— жавоб берди судья, нотаниш 
йигитнинг қилиқлари унга бир қадар таъсир этганди.— 
Хўш деганингиздан, менимча, бунақанги бугуни қула- 
тиш учун шу етарли бўлса керак.

— Биттаси ҳам етарлику-я, лекин...— ш ундай деб 
Кўн Пайпоқнинг ҳамроҳи бугуни пойлаб ўзи писиб 
турган дарахтга яқинлаш ди.— Сиз м анавиёққа қара- 
тиб ўқ уздингиз, сэр, тўгриямасми? Тўртта питра 
манови ж ойга, дарахт танасига қадалиб қолибди.

Судья дарахт пўстлогидаги янгигина ж ароҳатлан- 
ган ж ойларни диққат билан кузатди-да, бош чайқаб 
қўйиб:

— Сиз кўрсатаётган далиллар ўзингизга зид иш 
беряпти-ку, навқирон оқловчим. Бешинчиси қаёқда 
қолди? — деди кулиб.

— Шу ерда,— жавоб қайтарди йигит, эгнидаги да- 
гал  чарм камзулининг барини очиб. Унинг кўйлагида 
йирик-йирик қон томчилари сизиб чиқаётган теш илган 
ж ой кўринди.

— Е тангрим! — даҳш ат ичра хитоб қилди судья.— 
Мен бу ерда қандайдир арзимаган ўлж а устида баҳс- 
лаш иб ўтирибман-у, менинг қўлим дан ж ароҳат топ- 
ган одам ш унча азобга чидаб, тишини-тиш ига қўйиб, 
ғи қ  этмай турса-я! Тезроқ! Тезроқ чанам га чиқинг — 
кентгача бир милгина, холос, у ерда врач бор, жароҳа- 
тингизни ювиб, боглаб қўяди. Ҳ ақини ўзим тўлайм ан, 
иннанкейин, токи ярангиз битиб кетгунича меникида 
турасиз, ундан сўнг ҳам истаганингизча.

— Ҳ имматингиз учун раҳмат-у, лекин таклифин- 
гизни рад этиш га маж бурман. Менинг қадрдон дўстим 
бор, мабодо яраланганим ни эш итгудек бўлса ж удаям  
хавотирга тушиб қолади. Бор-йўги ш илинган холос, 
бирорта суяк-пуякка текканмас. Энди, сэр, буғу эти 
менга тегиш ли эканига рози бўлсангиз кераг-а?

— Рози бўлсангиз керак дейсизми? — саволни так- 
рорлади ҳаяжонга тушган судья.— Ие, мен сизга шу 
ердаёқ ўзимнинг ўрмонларимда буғу, айиқ ва истаган 
жониворингизни овлаш ҳуқуқини бераман. Шу пайтгача 
бундай имтиёздан ёлғиз Кўн Пайпоққина фойдаланар 
эди, бинобарип, ҳеч қанча вақт ўтмай бу имтиёзнинг 
қиймати бебаҳо экани аён бўлиб қолади ўзларига. 
Буғуга келсак, уни сотиб оламан сиздан; мана олинг, 
бу қоғоз сизнинг ҳам, менинг ҳам ўқимизнинг ҳиссаси- 
ни чиқариб юборишга етиб-ортади.

Кекса овчи ғурур-ла дароз қоматини ғоздай ростла- 
ди, лекин судьянинг сўзини тугатишини кутди.

— Натаниэль Бампоникг бу ўлкаларда илвасин ов- 
лаш ҳуқуқи Мармадьюк Темплнинг менга буни ман 
этувчи ҳуқуқидан кўра кўҳнароқ эканлигини тасдиқ- 
лайдирган одамлар ҳаёт ҳали. Башарти бундай қонун 
мавжуд бўлган тақдирда ҳам (бирор кимсага истаган 
жойида буғу отишни ман этадиган қонун бор эканини 
ким қачон эшитган экан?), бу қонун сочма ўқ билан 
ов қилишни тақиқлаши лозим эди. Бу лаънатининг 
тепкисини босар экансан, отаётган қўрғошининг қаёққа 
Згчишини ўзинг билмайсан киши.

Успирин Наттининг монологига эътибор бермай, 
судьяга хиёлгина таъзим бйжо келтириш-ла миннат- 
дорлик билдирди-ю, бироқ қуйидагича жавоб қил- 
ди:

— Маъзур тутасиз-у, буғу эти ўзирлга керак эди.
— Илло бу пулга хоҳлаганингизча буғу сотиб 

олсангиз бўлади-ку,— эътироз билдирди судья.— 
Олинг, ўтинаман сиздан,— Кейин овозини пастлатиб 
қўшиб қўйди:— Юз доллар бу.

Успирин тараддудлакиб қолгандек туюлди, аммо 
ўша замоноқ, гўёки ўзининг шу топдаги ожизлиги 
ўзига алам қилиб кетгандек, шундоқ ҳам совуқдан қи- 
зарган ёноқларига хижолатпазлик бўёғи тошиб чиқди-ю, 
у яна судьянинг таклифига рад жавобини берди.

Уларнинг суҳбатлари давомида чана-аравадан паст- 
га тушиб улгурган ва совуққа қарамай юзини тўсиб 
турган каллапўшини орқага ташлаб олган қиз ғоятда 
қизғинлик ила деди:

— Илтимос қиламан сиздан... ўтинаман, сэр, отамни 
раъйини қайтариб ранжитманг! Ўзингиз бир ўйлаб 
кўринг-а, ўз қўлимдан жароҳат топган одамни шундай 
овлоқ жойда қолдириб келдим-а, деб ўйлаш қанчалик

оғир унинг учун! Ўтинаман сиздан, биз билан юринг, 
ж ароҳатингизни врач дори-дармон суртиб, боглаб қўй- 
син.

Еш овчига энди ж ароҳати қаттиқроқ азоб бера 
бошладими, отасининг руҳий олами осудалигини сақ- 
лаб қолиб, уни виждон азобидан қутқариш га тиришаёт- 
ган қизнинг овозию нигоҳида дош бериб бўлмас ал- 
ланимадир бормиди — буни билмадик; ҳар нечук қиз- 
нинг сўзларидан сўнг йигитнинг қатъияти пича юм- 
шаб, мулойимлаш ди, шу аснода ўспирин учун ушбу 
илтимосга кўниш қам , уни рад этиш ҳам бир қабилда 
м аш аққатли  эканини пайқаш  маҳол эмасди. Судья 
(чана-араванинг соҳиби айнан ўш андай лавозимни 
эгаллаб турарди, баски биз уни бундан-буён ҳам шун- 
дай деб атайверамиз) мазкур ички туғён-олишувни 
к,изиқиш-ла кузатаркан, ўспиринни қўлтигидан олди- 
да, астагина чана-арава томон ундаганча у ҳам  унатиш- 
га тушди.

— Темплтондан беридан ҳеч ерда ёрдам ололмай- 
сиз,— деди у .— Наттининг кулбасигача уч милдан ор- 
тиқроқ. Келинг, тайсаллам анг энди, биродари азизим, 
хўп денг, янги врачимиз ж ароҳатингизни кўриб, боғлаб 
қўйсин. Натти дўстингизга қаердалигингизни айтиб 
қўяди, эрталаб эса, агар шуни истасангиз, уйга қай- 
тишингиз мумкин.

Ўспирин қўлини судьянинг меҳрибонлик-ла қисиб 
турган бармоқларидан бўшатиб олди-ю, бироқ совуққа 
қарам ай  пўстини каллапўш ини қайта кийиб олиш га 
ш ош илмаётган қизга тикилган кўйи туриб қолди. Қиз- 
нинг қора ш аҳло кўзлари очиқ-ошкора судьянинг илти- 
мосига кўнишни илтиж о қиларди. Кўн Пайпоқ эса бир 
муддат қуролига таянганча ўйга толиб турди; сўнг, 
чамаси барини яхш илаб м улоҳаза қилиб кўрди чоғи, 
бундай деди:

— Сен, йигит, ростданам бора қол. А гар питра 
терининг остида туриб қолган бўлса, мен уни кавлаб 
чиқариб таш лолмайман-ку, ахир. Ҳозир бир замонлар- 
дагидек тирик танага тиғ ургани кексалик қиламан. 
Уттиз йиллар бурун, сэр Уильям қўл остида хизмат 
қилган пайтларимдаги уруш вақтида оёғимга теккан 
м илтиқ ўқи билан чангалзор ўрмонлардан етмиш миль 
йўл босишимга тўғри келган, ана ш ундан кейингина 
ов пичоғим билан чиқариб таш лаганм ан уни. Кекса 
ҳинду Ж он ўш а вақтларни яхш и эслайди. Ж он билан

у делаварлар  ̂ бўлуги ҳамроҳлигида Мохокда  ̂ бўлиб, 
бешта бош терисини шилиб кетган ирокезни  ̂ изидан 
борган пайтида учрашганман. Локигин мен ўша қизил 
танлини менинг нишонимни қабргача кўтариб юргани 
учун ҳурмат қилардим. Мен уни пистирмадан чиқаёт- 
ганида белидан пастрогини мўлжалга олдим-у — хонимдан 
узр сўрайман,— учта питра билан терисидан дарча оч- 
дим, питралар ғуж, учала жароҳатини бир дол- 
ларлик танга бемалол қоплай оларди.— Гап шу ерга 
етганда Натти узун бўйнини чўзиб, кифтларини рост- 
лади, биттаю битта саргайиб кетган тишини кўрсатиб, 
оғзи қулогига етгундек бўлиб кула бошлади: унинг 
кўзлари, юзи, бутун гавдаси куларди-ю, лекин бу кулги 
деярли унсиз эди, кекса овчи ҳаво ютинганда қандай- 
дир пишиллаб-вишиллаганга ўхшаган шовқин эшити- 
ларди.— Уша воқеадан хиёл олдинроқ, Онайда кўлидан 
ўтаётганимда милтиқдори ўлчайдиган ўлчовимни йў- 
қотиб қўйгандим, шунинг учун ҳам питра билан кифо- 
яланишга тўғри келганди; локигин милтигим аниқ 
урарди, сизнинг қўшоғизингиз унинг олдида ип эшол- 
майди, судья,— кўриниб турибдики, бу билан яхшиси 
ов қилмаган маъқул.

Натти қизгина олдида узр сўрамаса ҳам бўларди — 
у судьяга чана-аравадаги нарсаларни яхшилаб жой- 
лаштиришга ёрдам бераётиб овчининг бирортаям сўзи- 
ни эшитмаган эди. Ота ва қизининг қизгин илтижою 
ўтинчлари ўз таъсирини кўрсатган ва ўспирин ниҳоят, 
гарчанд боягидек тушунарсиз рўйхушсизлик ила бўлса- 
да, улар билан кетишга унаганди. Қора танли аравакаш 
соҳиби кўмагида бугуни юкдон тепасига ортди, сўнгра 
ҳаммалари чанага ўлтиришди, шунда судья кекса овчи- 
га ҳам ўзлари билан кетишни таклиф қилди.

— Иўқ, йўқ,— деди Кўн Пайпоқ бош чайқаб.— Бу-

' Д е л а в а р л а р  — X V II — X V III асрларда Делавар дарёси во- 
қаси ва А тлантика океани соҳилида то ҳозирги Ш имолий Каро- 
линага қадар бўлган ораликда яш аган  ҳинду қабилалари. Улар про- 
кез қабилалари иттифоқига қарш и кураш увчи қабилаларнинг қуд- 
ратли иттифоқини таш кил этганлар ва аксарият инглизлар билан 
иттифоқдош бўлганлар.

 ̂ М о X о к — Гудзоннинг ирмоғи, Олбанидан сал ш имолроқда 
қуйилади унга.

 ̂ И р о к е з л а р  — X V II — X V III асрларда Онтарио ва Гудзон 
кўллари  соҳнли, шунингдек, А влиё Лаврентий дарёси воҳасида 
яш аган қабилалар иттифоқи (гуронлар, вейандотлар ва бош қалар). 
И нглиз — ф ранцуз уруш лари даврида улар французлар тараф ида 
бўлганлар.

гун арафа-ку, шундоқ бўлгач уйда унча-мунча юмушим 
бор. И игитчани олиб кетаверинг, ҳакимингиз елкасини 
кўриб қўяр. Питрасини олиб таш ласа бас, менда унинг 
океан ортидан келтирилган жамики дориларига қараган- 
да ж ароҳатни анчагина тезроқ тузатадиган гиёҳлардан 
топилади.— У кетмоқчи бўлиб бурилди-ю, бироқ нима- 
дир эсига келиб қолгандек тўсатдан тагин чана-аравага 
яқинлаш иб, қўшиб қ ў й д и :— Мабодо кўл ёқасида ҳинду 
Ж онни учратгудек бўлсангиз, бирга оливолинг, док- 
торингизга ёрдамлаш ади — у қартайиб қолган бўлса- 
да, ҳар қанақанги  ж ароҳату синиқ-ёриқларни қойилла- 
тиб даволайди ҳанузгача. У, турган гапки, рождество 
байрами ш арофати билан каминингизни тозалаб берга- 
ни супурги кўтариб бориб қолар-ов.

— Ш ошилма! — деб қичқирди ўспирин отларга 
қам чи босишга ш айланган аравакаш нинг елкасидан 
тутиб.— Натти, яраланганим  ва қаёққа кетганимни 
гапирмай қўя  қол. А гар мени яхш и кўрсанг, оғзингдан 
гуллаб юрма, Натти.

— Кўн П айпоққа бемалол ишонсанг бўлади,— маъ- 
нодор қилиб деди кекса овчи.— У ўрмонда эллик йил 
беҳуда яш ам аган  ва ҳиндулардан тилни тишлаб юриш- 
ни бекорга ўрганмаган. Менга бемалол лш онавер, кейин 
анави ҳинду Ж онни эсдан чиқарма.

— Яна битта гап, Н атти,— дея сўзини давом эттир- 
ди ўспирин аравакаш нинг елкасини қўйиб юбормай.— 
Питрани олиб таш лаганлари  заҳотиёқ қайтам ан, рож- 
дество байрами дастурхонига бугунинг чорак нимтаси- 
ни ҳам олиб келаман...

У овчининг бармогини лабига теккизганини кўриб 
сўзи огзида қолди. Кўн Пайпоқ қарагай  учидан кўзини 
узмай, эҳтиёткорлик ила йўл марзасидан олга юра 
бошлади. Қулай жойни танлаб тўхтади, тепкини тепага 
кўтарди, ўнг оёгини хийла ёнга қўйиб, чап қўлини 
тўлиқ олга чўзди-да, дарахт танасини нишонга олганча 
милтиги огзини баландлата бош лади. Ч ана-аравада 
ўтирганлар, табиийки, ўш а томонга қарадилар ва тезда 
Н аттининг ихтиёрини тортган ўлж ани  кўрдилар. Ердан 
етмиш футча баландликда, қарагай  ш охлай бош лаган 
ж ойдаги кўндаланг қоқ-қуруқ бутоқда м аҳаллий аҳоли 
гоҳ қирговул, гоҳ каклик деб атайдирган қуш  ўтирарди.
У оддий хонаки товуқдан пича чогроқ эди. И тларнинг 
ҳуришию одамлар товуши уни чўчитиб қўйганидан 
бўйнини чўзиб, бош 1ш и баланд кўтарганча зўр бериб

дарахт танасига тақалиб биқинишга уринарди. Милтиқ 
оғзи нишонга тўғри бўлгани ҳамон Натти тепкини бос- 
ди, каклик баланддаги қўналгасидан тош мисоли шун- 

.д а й  тез қулаб тушдики, қорга кўмилиб кўринмай кетди.
— Ет, жонивор! — дея буюрди Кўн Пайпоқ милтиқ 

сумбаси билан дарахт остига отилишга чогланган Гек- 
торга пўписа қилиб.— Ет, кимга айтяпман!

Този итоат этди, Натти эса тез ва қоидасини ўрнига 
қўйиб милтиғини бошқатдан ўқлашга тушди. Сўнгра 
қулаган қушни қор остидан олиб, бошқаларга кўрсатди: 
парранданинг боши ўқ билан чўрт узиб ташланган эди.

— Мана, кекса одамнинг рождество дастурхонига 
лаззатли таом тап-тайёр-да,— деди овчи.— Энди бугу 
этининг кераги ҳам йўқ, йигит, сен яхшиси ҳинду  
Жонни нзла — ўшанинг гиёҳлари денгиз ортидан кел- 
тириладиган ҳар қанақанги дорию малҳамдан ўткир. 
Сизнингча қандоқ, судья,— деб қўшиб қўйди у яна 
ўз ўлжасини кўрсатиб^— дарахтдаги қушни бирорта 
парини қўзғатмай уриб туширса бўладими?

Кўн Пайпоқ тагин шўхчан тантана ҳамда масха- 
рани ифодаловчи унсиз антиқа кулгиси билан кулиб 
қўйди, сўнг бошини сарак-сарак қилиб, бурилди-ю, 
зипиллаганча ўрмон ичкарисига кирди-кетди. Ҳар одим 
ташлаганида оёғи тиззасидан хиёлгина букилар, бутун 
гавдаси эса олдинга энкайганча борарди. Чана-арава 
бурилишга етгач, ўспирин кўзлари-ла ўртоғини излаб 
ўгирилиб қараганида қария деярли дарахтлар орасида 
ройиб бўлаёзган эди; итлар эса, гўёки табиий туйгулари 
кўмагида буғининг эндиликда уларга кераги йўқлигини 
фаҳмлагандек, буғунинг изини аҳён-аҳёнда бепарвоги- 
на искаганча, унинг кетидан лўкиллаб борарди. Чана- 
арава бурилди, Кўн Пайпоқ кўздан йўқолди.

II  б о  б
Донолар чарақлаб турган ф алакнинг 
Остидан ўзига жой топган мудом...
Сен мендан қирол воз кечгандир, дема,
Сен айтгин, қиролдан воэ кечган менман.

Ш  е к с п и р  .
«Ричард II»

Мармадьюк Темплнинг бобокалони Пенсильвания- 
га ҳикоятимиз бошланишидан юз йигирма йил му-

' П е н с и л ь в а н и я  — А мерика ш татларидан бири. Динип ква- 
керлар мазҳабига дахлдор бўлгани сабабли А нглиядан чиқиб кетиш- 
га маж бур бўлган Уильям Пенн (1644 — 1718) поми берилган у ерга.

.қаддам дўсти ва маслакдош и, ана шу мустамлаканинг 
аж ойибу маш ҳур асосчиси билан бирга келган. Бу Мар- 
мадью к — Темпллар уруғидаги эркаклардан деярли ак- 
сариятига салобатли М армадьюк исми қўйилган — 
қувгинди ҳам да м азлумлар бошпана излаган  мазкур 
ўлкага Кўҳна Дунёда орттирган беадад бойлиги би- 
лан кўчиб келган. У эгасиз ётган ерлардан минг- 
минг акрлаб ' майдонга эга, беҳисоб текинхўру нонхўр- 
н;инг валинеъмати бўлиб олган. Ҳ ам ма уни саховат- 
пеш алиги учун иззат-ҳурмат қилган, м устамлакада 
анча-мунча юқори лавозимларни эгаллаб турган ва 
ўзи ҳ а 1й билмаган синиб-хонавайрон бўлиш и арафасида 
оламдан ўтган. Буёқларга катта давлат билан кел- 
ганлардан  кўпининг қисмати ш ундай тугаган.

Одатда янги кўчиб келган кимсанинг ж ам оатчнлик 
тарозусидаги тоши унинг оқ танли хизматкорларию  
текинхўр лаганбардорлари, ш унингдек, у эгаллаб тур- 
ган лавозим билан ўлчанган. Баш арти ана ш у мезон 
ж иҳатидан  баҳо бергудек бўлсак, бизнинг судьямиз- 
нинг аждоди тагли-тугли шахс бўлган...

М армадьюкнннг авлодлари ўзининг билак .кучидан 
кўра аж додлар бойлигига кўпроқ иш онганларнинг 
қисматидан қочиб қутулолм аганлар, шу тариқа учйн- 
чи авлодга келиб улар бизнинг фаровон юртимизда 
ҳалол, ақлли  ва ювошу нафси ўлик киш илар қан- 
чалик қаш ш оқ бўлса, деярли ўш анчалик қаш ш оқлаш иб 
қолганлар. Бироқ эндиликда насл-насаб билан худ- 
бинона ғурурланиб бекор ю риш лар уларни ш унчалик 
аянчли  аҳволга келтирганки, уларда ғайрат ва маҳрум 
бўлган нарсалари — ж ам иятда аж додлари мавқеини 
тиклаш , мабодо уддасидан чиқа олсалар, бойлик бобида 
ҳам ўш аларга тенглашиш истагини уйготганди.

Ж ам ият пиллапояси пояларидан қайтадан юқо- 
рилай бошлаган биринчи кимса бизнинг янги тани- 
ш имиз — судьянинг отаси бўлди. Унинг омади юриши- 
ш ига м увафф ақиятли никоҳ ёрдам берди — хотини- 
нинг сепи шарофати ила ўғлига бир замонлар отаси 
ҳам, ўзи ҳам таълим олган сариқ чақага қиммат 
Пенсильвания билим даргоҳларида ололмайдиган 
яхш и билим беришга эришди.

Еш М армадьюк ўзп ўқиш га юборилган мактабда

' А к р — 4047 кв. метрга тенг ер ўлчови. . ..

тенгқурларидан бири билан дўстлашиб қолди. Маэ- 
кур дўстлик оқибатда бизнинг судья учун бағоят 
фойдали бўлиб чиқди ва унинг бундан-буёнги муваф- 
фақиятлари пойдеворига ғишт қўйиб берди.

Эдвардс Эффингем нафақат ниҳоятда бадавлат, 
шунингдек, инглиз қироли саройи билан бақувват 
алоқалари бор хонадондан эди. Унинг уруғ-аймоқ- 
лари, масалан, мустамлакада камдан-кам учрайдиган 
ҳол — тижоратнн ўзлари учун камситадиган, пасткаш 
иш деб ҳисоблардилар, осудаю танҳо хусусий кошо- 
наларини мустамлака қонун чиқарувчи мажлисларида 
қатнашиш ёхуд қўлда қурол билан уни ҳимоя қилиш- 
га тўгри келгандагина тарк этардилар, холос. Эдварде- 
нинг отаси йигитчалик чоғлариданоқ ўэини ҳарбий 
хизматга бағишлади. Америка зобити — офицери учун 
хизмат пиллапоясидан юқорилаш бундан олтмиш йил- 
лар муқаддам, Англия ҳукмронлиги даврида, ҳоэир- 
гига қараганда анча мушкул эди, шу боисдан мансаб 
поғонасидан кўтарилишни узоқ кутишга тўғри келарди. 
Бундай зобит ротага қўмондон бўлгунига қадар талай 
йиллар ўтиб кетарди, худди ана шзгнинг учун ҳам 
бундай даражага эришганида мустамлаканинг оддий 
заҳматкашлари ўзига нисбатан беқиёс ҳурмат-эҳтиром- 
ла муносабатда бўлишларини ҳам қарз, ҳам фарз, бу 
табиий деб биларди, Ниагаранинг‘ нариги томонларида 
бўлиш наеиб этган китобхонимиз, шубҳаеизки, ҳатто 
олис Канададек жойда қирол қўшинининг энг пачоқ 
вакиллариникг қанчалик ҳурматда ва ўзлари ҳақда 
қандайин юксак фикрда эканликларини пайқаган. 
Яқингинада Штатларда ҳам кўриш мумкин эди бу 
манзарани, бахтимизга, эндиликда ўтмиш бўлиб қол- 
ган бари. Озод халқнинг чақиригига лаббай деб жавоб 
берган кўнгиллилардан ташқари ҳеч бир кимса мундир 
киймайди^. Ана шу сабабдан ҳам Эдвардснинг отаси 
қирқ йиллик ҳарбий хизматдан сўнг, майор унвонида 
истеъфога чиққач, ўзининг қадрдон Нью-Иорк мустам- 
лакасининг энг машҳур гражданларидан бири бўлиб 
қолган. Тўғри, бунда унинг хийла бадавлатлиги ҳам 
озмунча аҳамият касб этмаган. У довюрак ҳамда фа-

' А ҚШ  билан К анаданинг чегараси Н иагара дарёси бўйлаб ўтади. 
 ̂ Тасвирланаётган замонларда А ҚШ да мунтазам қўш инлар бўл-

росатли зобит сифатида ном чиқарган, мустамлака 
таомилича, унга неча-неча мароталаб ўз унвону лаво- 
зими ж иҳатидан ҳақ-ҳуқуқи  йўқдек тую лган йирик, 
мустақил отрядларга қўмондонлик қилиш ни ишониб 
топш ирганлар; ёш и истеъфога чиқиш га маж бур этгани- 
да эса у наф ақа ёки узоқ йиллар мобайнидаги 
хизмати эвазига бериладиган бўлак ҳар қандай му- 
кофотни рад этди.

Ҳарбий министрлик унга турли ноҳарбий вазифа- 
ларни, наф ақат ф ахрли, шунингдек, сердаромад амал- 
ларни таклиф қилди-ю, аммо у ўзига хос мардона 
мустақиллик ила бирортасини қабул этмади, Ватан- 
парварлик туйғусининг ана шундай бетаъма, беғараз- 
лик намунасини намоён этган кекса ж ангчи  ўзининг 
шахсий ҳаётида ҳам  худди ўш андай олижанобона, 
эҳтимолки унчалик эҳтиёткорона эмасдир-у, бироқ 
унинг содда, тўғригўй миж озига батамом яраш иқлиқ 
бир иш қилди.

Эдвардс унинг яккаю  ягона фар»анди эди, у отаси 
танлаган қизга уйлангач, ота бор давлати: пуллари, 
ш аҳардаги уйи, мулк-амлоки, сердаромад ф ерм алари 
билан чеки-чегараси беҳад ўрмонлари — ж ам ини ўғли- 
га берди. Кексайганида ўғлининг жон-жон деб суянчиқ 
бўяиш ига қаттиқ ишонган, ақли етган майор ўз ихтиё- 
рида ҳеч вақо олиб қолмади. Майор Эффингем ҳарбий 
министрликдагиларнинг саховатли таклиф ларини рад 
этганида кўпчилик уни қариб мияси айний бошлаган- 
га чиқариб қўйди, зеро инглизлар ҳукмидаги мулк- 
ларнинг энг олису энг овлоқ бурчакларида ҳам  сарою 
ҳукумат илтифотини ҳамма нарсадан кўра ортиқроқ 
қадрлайдиг€1Н одамлар топилади ҳамиш а. У бор бой- 
лигинн ўз ихтиёри билан топш ирганида эса муҳтарам  
майорнинг ёш бола кўйига тушиб қолганига ҳеч ким 
шубқа қилмай қўйди. Эҳтимол, унинг ж ам иятда тутган 
мавқеидан тез орада айрилганининг боиси ш ундадир, 
кейин, мабодо унинг ушбу қилмиш лари узлатда тинч- 
гина яш аш га интилиш дек майлу эҳтиёжнинг даъвати 
бўлса, эндиликда қария бундайин ҳаловатдан бемалол 
лаззатлана оларди.

Ояий табақа қандай  фикрга бориб, қанчалик қо- 
раламасин, майор билан Эдвардс учун мол-мулкнинг 
ота ихтиёридан бола измига ўтиши гоятда табиий 
бир қол эди: кекса ота учун бойлик эндиликда ф ақат 
ортиқча юк, дардисар бўлиб қолган, ота бу таш виш ни

ўгли зиммасига юклаётган эди холос, зотан у ҳам феъл- 
атвори, ҳам тарбияси жиҳатидан ана шу ишни адо 
этишга кўпроқ мойил эди. Кичик Эффингем бунчалик 
беҳад туҳфани қабул қилишдан тортиниб-қимтиниб 
ўлтирмади, бинобарин, у отасини башарти юридик 
жиҳатдан бўлмаса ҳамки, маънавий жиҳатдан ушбу 
бойликдан фойдаланиш ҳуқуқини ўзида сақлаб қолган 
ҳолда, шу йўл билан жонига теккан ортиқча ташвиш- 
ни бошидан соқит қиляпти деб ҳисоблади. Гапнинг 
қисқаси, ота-боланинг ўзаро ишончлари шу қадар 
кучли эдиким, иккалаларининг фикрларича, улар З а̂м- 
ённи бир чўнтакдан олиб, иккинчисига солгандилар, 
холос.

Ота бойлиги изми-ихтиёри қўлига ўтган йигит би- 
ринчи галда мактабдош дўстини излаб топиб, қўлйдан 
келадиган ҳар қандай ёрдамини аямаслигини айтди.

Унинг ушбу таклифи бамисоли пўлатга сув берган- 
дек ниҳоятда жойига тушди, зероки Мармадьюкнинг 
отаси бу воқеадан хиёл бурунроқ оламдан ўтган, ундан 
қолган озроққина мерос ҳам бўлиниб кетиб, пенсиль- 
ваниялик йигитча деярли ҳеч вақосиз қолганди. Мар- 
мадьюк ўзининг ишбилармонлик хусусиятларини яхши 
билар ва Эдвардснинг нафақат устунлик томонлари- 
ни, шунингдек, унча-мунча камчилик-нуқсонлари ҳам  
борлигини кўриб-билиб турарди. Унинг дўсти табиатан 
ўта ишонувчан одам бўлиб, кўпдаям уддабуро эмасди, 
ўзи сергайрат, идрокли, вазмин эди-ю, гоҳо-гоҳо сира 
кутилмаганда бемулоҳаза ва ўйламай иш қилиб қўяр- 
ди. Шундай қилиб, уларнинг иш жабҳасидаги ҳам- 
корликлари ҳар иккалалари учун манфаатли бўли- 
ши мумкин эди. Мармадьюк Эдвардснинг мададкор 
қўлини қувонч-ла тутди-ю, икковлари шарт-шароит- 
лар хусусида осонгина битишиб олишди. Мистер Эф- 
фингемнинг ақчасига Пенсильваниянинг пойтахтида 
савдо уйига асос солинди, гарчи унинг яккаю ягона 
юридик эгаси Темпл бўлиб қолган эса-да, фойданинг 
ярми енг ичида дўстига тегиши лозим эди. Эдвардс 
бу гапларнинг бари икки сабабдан сир бўлиб қолсин 
деб туриб олди: биринчидан (буни у дўстига очиқ 
айтмади), тижорат билан шугулланиш — ҳатто восита- 
чи орқали бўлган чогда ҳам — нсасур жангчиларнинг 
магрур авлодига ўзини пастга уриш бўлиб кўринди; 
иккинчидан эса, башарти икковларининг битишувлари 
отасига маълум бўлиб қолса, у икки дунёда кечирмас-

лиги турган гап эканини М армадью кка очиқ-ошкора 
айтди. Негаки чолнинг пенсильваниялик квакер 'лар  
билан ўз ҳисоб-китоби бормиш.

Гап бундай, майор Эффингем бир вақтлар Пенсиль- 
ваниянинг ф ранцузлар билан ўзаро ҳарбий иттифоқ 
тузган ҳиндулар таҳдид солиб турган ғарбий чегара- 
сида хизмат қиларди. А на ўш а кезларда пенсиль- 
ваниялик квакерларнинг тинчликпарварлиги оз бўлма- 
са уни ва аскарларини (ш он-ш уҳратини айтмай 
,қўя қолайлик) ж онларидан ж удо қилаёзган эди. Кекса 

, ^кангчининг нуқтаи назаридан қараганда бу гирт 
хоинлик эди: ахир у колониячилар ҳимояси йўлида 
ж анг қилаётганди-ку. Бунинг устига у мақкору ёвуз 
душ манлар уларнинг христианларча ювош-мўминлиги- 
ни инобатга олмайдилар деб ҳисоблар, энг муҳими 
эса, квакерлар унга ёрдам беришдан бош тортиб тинч- 
ликка эриш олмасликларига, балки унинг бўлугини 
нобуд қилаж аклари га  асло ш убҳаланмасди. Ш иддатли, 
мардона ж ангдан  сўнг у бир ҳовучгина аскари билан 
ш афқатсиз таъқибчилардан қутулиб кетиш га муваф- 
ф ақ бўлди-ю, аммо ўш аларни деб жонини хавф у ха- 
тарга қўйган, мусибатли дамларда уни ёлгиз таш- 
лаб қўйган одамларни умрининг охиригача кечира 
олмади...

Эдвардс отасининг пенсильваниялик мустамлакачи- 
ларга  нисбатан қандай муносабатда эканини яхш и 
билганлиги сабабдан ҳам унга ўш алардан бири билан 
иш юзасидан ш артнома тузганини ва эндиликда ўзла- 
рининг ф аровонликлари қандайдир бир квакернинг 
ҳалоллигига боглиқ эканини айтиш га ж уръат этолмас- 
ди.

М армадьюкнинг А мерикага кўчиб келган бобокало- 
ни Уильям Пеннинг яқин дўсти эканиии юқорида 
эслатиб ўтган эдик. Илло қаҳрамонимизнинг отаси 
квакерлар м азҳабига мансуб бўлмаган аёлга уйлан- 
ган, шу боисдан унинг ўғли авлодлари учун одатий 
диний таълим -тарбияни олмаган эди. Ш унга қарамай, 
М армадью книнг болалиги ҳамм а нарса, ҳатто энг оддий 
кундалик ишу ю муш ларга ҳам диний руҳ сингиб 
кетган бир тарзда кечадиган даврада ўтган. Рост, 
кейинчалик, квакерлик м утлақо бегона бўлган аёлга

' К в а к е р — христиан динининг А нглия ва А мерикада тарқал- 
ган бир мазҳабига мансуб киши.

уйланганидан сўнг у ўзининг бундай кўп одату кўник- 
маларидан халос бўлди: бироқ улардан баъзилари то 
қазойи муаллақи етгунича сақланиб қолди ҳар қалай, 
қалбига ғулув оралаган дамларда ўсмирликдаги одати 
бўйича инжил тилида сўйлай бошларди у. Аммо, ке- 
линг, вақтидан бурун илгарилаб кетмайлик.

Буёғи қандоқ бўлмасин, Мармадьюк ёш Эффингемга 
шерик тушган кезларда ўз ташқи қиёфаси ва хатти- 
ҳаракатлари, юриш-туриши билан жуда-жуда квакерга 
ўхшаб кетарди, шу сабабдан Эдвардс, отамнинг нотўғри 
фикр-тушунчасига барҳам беролмасам керак, деб хавф- 
сиради. Шу боисдан ҳам уяарнинг ишга оид мулоқотла- 
ри, бевосита дахлдор кимсалардан бўлак, барча учун 
гоятда сир сақланди.

Мармадъюк ўзининг тийрак зеҳн-фаросати ва ама- 
лий топқирлиги шарофати ила бир неча йил давомида 
фирма ишларини ниҳоятда муваффақиятли бошқарди 
ва улар катта-катта даромад қилиб турдилар. У, боя 
зикр этганимиздек, кейинчалик Элизабетга ояа бўлиш  
насиб этган аёлга уйлаиди, шу тариқа дўстлар тобора 
тез-тез учраша бошладилар. Уз шеригидан гоятда мам- 
нун мистер Эффингем ораларидаги сирни ошкор этиш 
фикрига ҳам бориб қолган эди, аммо нақ шу орада 
озодлик уруши^ олди галаёнлари бошланиб кетдя.

Отаси суяк-суягигача қиролга содиқлик руҳида 
тарбиялаган мистер Эффингем мустамлакадагилар би- 
лая Англия ўртасидаги қирғиннинг бошиданоқ жон- 
жаҳди билан ўз ҳукмдорининг ҳақ-ҳуқуқини ҳимоя 
қилишга бел боглади, киборона хурофий ҳаво-ла 
огуланмаган, тиник, ақлу тийрак зеҳнлн кимса бўлмиш 
Мармадьюк Темпл эса халқ томонига ўтди. Албатта, 
ҳар иккаласи болаликдан вужудларига сингдирилган 
дунёқарашга амал қилди: тожу тахтга содиқ жасур 
жангчининг ўғли ҳокими мутлақнинг изми-иродасини 
амри вожиб деб билса, Пенн билан бирга қувғинга 
учраган квакеряинг авлоди ота-боболарига етган ноҳақ 
ранж-аламларни унута олмасди.

Дунёқарашларидаги ана шу тафовут шериклар 
орасидаги кўпдан давом этаётган дўстона баҳсу  
т<ч)тишувларга сабаб бўлиб кеяарди, бироқ эндиликда

* А яглнянинг А мерикадаги м ўстамлакаларининг британ ҳукм- 
дорлигига қарш и олиб борган уруши (1775— 1783).

бу ҳол уларнинг шахсий иш лари доирасидан чиқиб 
бораётган эди, зеро М армадьюк ўзига хос тадбиркорли- 
гию зукколиги ила бостириб келаётган довулнинг даст- 
лабки белгиларини аллақачон  пайқай бошлаганди. 
Ҳеч қанча ўтмай норозилик учқунлари алангаланиб, 
эндиликда ўзини Ш татлар деб атай бош лаган мустам- 
лакалар  кўп йиллик қонли ж англар  майдонига 
айланди.

Лексингтон ж ангидан ' сал илгарироқ бу пайтга 
келиб хотинсиз қолган мистер Эффингем бисотидаги 
ж ам ики қимматбаҳо нарсаларини сақлаш  учун Мар- 
мадью кка топширди-да, отаси билан хайрлаш иб, мам- 
лакатдан  ж ўнаб кетди. Бироқ урушнинг бошидаёқ у яна 
Нью-Иоркда, қироллик зрбити мундирида пайдо бўлди-ю, 
полкка қўмондон этиб тайинланиб, уруш  майдонига 
от солдн. М армадью к эса очиқ-ошкора исёнчилар (ўша 
пайтларда ш ундай атаганлар уларни) томонига ўтди. 
Ўз-ўзидан аёнким, дўстлар орасидаги қар қандай му- 
Л.ОҚОТ таққа тўхтади — полковник Эффингем алоқа қи- 
лиш  йўлларини изламади хдм, М армадьюк бўлса 
оқилларга хос вазхлинлик намунасини намоён этди. Тез 
орада М армадью кка Пенсильваниянинг пойтахти Фи- 
ладельф ияни тарк  этиш га тўгри келди, аммо у ўзи- 
нинг бор бойлигини, шунингдек» дўстининг қимматбаҳо 
нарсаларини қирол қўш инидан қутқариб қолиш га му- 
ваф ф ақ бўлди. Уруш тугагунига қадар  ўз юртига хиз- 
мат қилди, турли расмий лавозимларни эгаллаб турди, 
зиммасига ю кланган вазифани астойдил, виждонан адо 
этди. Айпи чогда М армадьюк ўз манф аатини ҳам 
назардан қочирмади — масалан, қирол тарафдорлари- 
дан мусодара қилинган мулк-амлокларни сотиш пайти- 
да у Нью-Иоркка келиб, нисбатан арзон нархда талай 
ер майдонини сотиб олди.

И лгариги эгаларидан зўрлик билан тортиб олинган 
мулкларнинг қўж айини бўлиб олгач, квакерлар олди- 
нига унга хийла ола қараб юрдилар. Аммо-лекин 
у эришган м увафф ақият, эҳтимолки, бундай гуноҳи 
азимнинг ўз эътиқоддош лари орасида кенг тарқалиш и 
ҳам, ҳадемай таъсирчану инж иқ, мазҳабдош лари кўз 
олдида оқдади уни; тўгри, омади кам роқ юришган- 
лардан  баъзи бировлари гоҳо-гоҳо, ҳалол йўл билан

М устақиллик уруш идаги дастлабки ж анг (1775).

бунчалик тез бойлик орттириш мумкин эмас, деб шама 
қилиб қоларди, бироқ мистер Темплнинг бегубору 
бенуқсон ўтмиши, бунинг устига давлатмандлиги тез 
орада бу қабилдаги шубҳа-гумонларни унутишга 
мажбур этди.

Уруш тугаб, Штатларнинг мустақиллиги қарор топ- 
гач, мистер Темпл ўша кунларда мўрт ҳамда қалтис 
иш бўлиб қолган савдони ташлаб, ўзи қўлга киритган 
кенг ер майдонини ўзлаштириш билан шугуллана 
бошлади. Гарчи мазкур ўлканинг қаттиқ иқлими билан 
«асов» табиатидан яхшилик кутиб бўлмайдигандек 
кўринса-да, пул ва тадбиркорлик бобидаги катта таж- 
риба бу янги машгулотида муваффақият қозонишига 
ёрдам берди. Давлати ўн баробар ортди, эндиликда 
у штатдаги энг бадавлат ҳамда энг нуфузли зот- 
лардан бири санала бошлади. Китобхонга юқорида бе- 
касига кўпдан муштоқ уйга пансиондан олиб келаёт- 
ганида таништириб ўтганимиз қизи унинг яккаю ягона 
меросхўри эди.

Мистер Темплнинг мулклари жойлашган ўлканинг 
аҳолиси сон жиҳатидан округ тузса бўладиган миқ- 
дорга етгач, у ўша округга судья қилиб сайланди. 
Бу нарса бирор инглиз қонуншунос олимининг кул- 
гисини қистатиши мумкин, аммо, бирламчи, ўзга 
чора-иложи йўқ эди, зотан янги бунёд бўлган Қишлогу 
кентларда дорилфунун шаҳодатномасига эга юристлар 
ортиб-тортиб ётганича йўқ, иккиламчи, ақлли-ҳушли 
ҳамда бой ҳаётий тажрибага эга одам ҳар қандай 
огир вазифани бемалол уддалаб кета олади. Юқорида 
айтиб ўтганимиздек, ўткргру тиниқ ақл эгаси бўлмиш 
Мармадьюк адолатли ҳукму қарорлар чиқарибгина 
қолмай, айни чоғда уларни етарлича майтиқан асос- 
лаб беришга қодир ҳам эди. Буёғи қандоқ бўлиши- 
дан қатъи назар, ўша замонларда ўлкамиздаги жамики 
судьялар айнан шундай тайинланар эди, бинобарин, 
судья Темплнинг бошқа касбдошларидан қилчалик кам 
жойи йўқ, умум жамоатнинг фикрича — дарвоқе, 
унинг ўзи ҳам қўшиларди бунга — ҳатто энг яхши 
ҳакамлардан бири ҳисобланарди.

Қаҳрамонларимиздан баъзиларининг ҳаёти ва феъл- 
атвори хусусидаги ҳикоямизга шу ерда чек қўямиз-да, 

бундан-буёгига қандай иш тутишу нималарни сўзлаш- 
ни уларнинг ўзларига ҳавола қиламиз.

28



Не-ки бор, табиат маҳсули эрур: 
Қ адимий қасрлар минорларидай 
Осмонга ю ксалган алп қоялар ҳам;
Муз шамол шиддати тебратиб турган 
Қ учоққа сигмаган тик дарахтлар  ҳам; 
О қлиги мармарни ш армисор этган 
Бегубор, ёғдули оппоқ қорлар ҳам. 
Аммо нодон инсон унинг баркамол 
Меҳнатин бирпасда хор айлар мудом.

Дуо
М армадьюк 'Темпл то ҳозиргина вуж удига ғулув 

солган ҳаяж онини босиб, янгп ҳамроҳига назар таш ла- 
гудек пича ўзига келиб олгунига қадар  бир неча дақи- 
қа ўтди орадан. Қарш исида йигирма пкки-йигирма уч 
ёш лардаги, бўйи ўртачадан сал тикроқ йигитча турар- 
ди. К узатиш ни ш у билан чегаралаш га тўгри келди, 
негаки йигитчанинг қоматини бели худди Кўн Пай- 
поқники сингари ж ун белбоғ билан сириб богланган 
д агал  кам зули  батамом кўздан яшириб турарди. Судья 
нигоҳини унпнг чеҳрасига кўчпрди. И игитча чана- 
аравага ўтпраётганида афтига қандайдир галати  таш- 
виш соя таш лаганди, Элпзабет буни дарҳол пайқади-ю , 
аммо, ҳар қанча уринмасин, сабабини англаб етолмади. 
Бу таш виш у безовталик аломати йигитча кекса овчига 
бошига туш ган фалокатни огзидан гуллаб қўймасликни 
ўтинаётган пайтида айниқсанги кучайганди, бироқ, 
кейин, ота-боланинг илтижосига ён бериб, чанага 
чиқиб ўлтирганидан сўнг ҳам қилаётган иш идан унча- 
лик хурсанд эмаслигини ф аҳм лаш  муш кул эмасди. 
Аммо-лекин аста-секин пешонасидаги тириш иш -ажин- 
л ар  текислана борди, эндиликда у чурқ этиб овоз 
чиқарм ай  ўлтирарди, чамаси, чуқур ўйга толган кўри- 
нарди. Судья бир неча дақиқа унга диққат-ла тикилиб 
турди, сўнгра ўзининг париш онхотирлиги учун узр 
сўраётгандай кулиб қўйди-да, ш ундай деди:

— Чогимда, навқирон дўстим, ўтакам  ёрилаёзгани- 
дан хотирам бўшашиб, ҳуш им огиб қолибди: кўзимга 
таниш  кўринасиз, лекин, мабодо менга ҳаттоки қалпо- 
гим ни безаш учун йигирмата кийик думини таклиф  
қилган  чогларидаям , бари бир исмингизни айта олмас- 
лигим тайин.

— Мен бу томонларга келганимга бор-йўги уч ҳаф- 
та бўлди,— дея жавоб қилди йигитча совуққина,—

III  б о б

сиз эса, агар янглишмасам, бир ярим ойдан бери 
бу ерда эмасдингиз.

— Бу ердан жўнаб кетганимга эртага беш ҳафта 
бўлади. Шунга қарамай, сизни қаердадир кўрганман 
ҳар қалай. Айтмоқчи, шунчалик қўрқиб кетдимки, 
бугун кечаси кўз юмдим дегунимчаёқ, хобимда қонга 
беланган чодрага ўралиб тепамда туриб олсангиз кераг- 
ов. Сен нима дейсан, Бесс? Шу топда ақлим жойидами 
ёки йўқ? Айни пайтда маслаҳатчиларга қарата нутқ 
сўзлай олган бўлармидим ё, ушбу дамда янада муҳим- 
роги, бугун оқшом рождество арафасини Темплтон- 
нинг катта залида кутиб олишга чоғим келармикин?

— Бўлмасам-чи, унисигаям, бунисигаям чогингиз 
келади, дадаж он,— қалпоқнинг жимжимадор бурма- 
лари остидан шўхчан овоз эшитилди.— Ахир бу соч- 
ма ўқ билан буғу отгандан кўра осонроқ-ку.

Орага бир нафаслик жимлик чўкди, кейин яна ўша 
овоз жиддий давом эттирди сўзини:

— Бу сафар ҳамду-саною шукрона ўқишимиз 
учун важ одатдагига қараганда хийла кўпроқ.

Отлар, чамаси, олис йўл охирлаб қолаёзганини пай- 
қаётгандек кўринади; шатак-қайишларни нақ узгудек 
зўр бериб, теп-текис ясситогликдан чанани янада 
тезроқ сургай кетди ва кўп ўтмай йўл пастликка шўя- 
гиб кетадиган ерга етиб, ёнбагирликдан илон изи ҳосил 
қилганча водийга тушиб бораверди. Уйи тепасидаги 
тўртта мўридан тўрт устундек кўкка ўрлаётган тутунни 
кўрган судья хаёлини забт этган ўй-фикрлардан форур 
бўлди. Царшиларида қўққисдан пайдо бўлган уй, кенту 
водийни кўрсатиб, қизига қараб шодон бир кайфиятда 
деди:

— Қара, Бесс, ана сен бутун умрингни беташвиш 
ўтказсанг бўладиган тинчу осуда ошиён. Шунингдек 
сиз ҳам, дўстим, башарти биз билан қолишни истасан- 
гиз, албатта.

Ушбу сўзларни эшитганда ёшлар беихтиёр бир- 
бировига қаради, бироқ, икки ёноги «лов» этиб қизар- 
ганига қарамай, Элизабетнинг нигоҳи совуққина эди, 
нотаниш йигитнинг лабларига қўнган ғалати нимта- 
бассум унинг мазкур оилага аъзо бўлишга розилик 
бериши даргумон эканлигини яққол айтиб тургандек 
эди. Аммо водий манзараси Мармадьюк Темплнинг 
юрагига қараганда чандон бора метин юракни ҳам 
ийдириб, мафтун қилгудек эди.

Ч ана куйилаб бораётган тог ёнбагри шунча- 
лик тик эдики, ғоятда эҳтиёт бўлишни талаб этарди, 
бунинг устига йўл ўш а замонларда бор-йўги шундоқ- 
қина ж арни ёқалаб ўтган камбаргина сўқмоқдан ибо- 
рат эди. Ш у боисдан аравакаш  бесабр отлар жиловини 
тортиб борарди, оқибатда Элизабетнинг инсон қўли 
таъсири билан ш унчалар тез ўзгариб кетаётган ман- 
зарани баф урж а томоша қилиш га вақти етарли эди, 
болалигида уни бот-бот мафтун этиб турадиган сўлим 
м анзаранинг эндиликда умумий ш акли-тарҳигина сақ- 
ланиб қолганди, холос. Уларнинг ш ундоққина остги- 
наларида гир атрофи тоғ билан қурш алган, жилоси 
кўз нурини олгудек оппоқ ярқироқ қорга бурканган 
текислик ястаниб ётарди. Тоғ ёнбағирлари тик ҳамда 
даралар-ла тилимланган, деярли ҳаммаси қую қ ўрмон- 
ла  қопланган эди. Қор кўрпа ёпинган улкан текислик 
гирдини ҳошия мисоли қурш аган тоғ тизмаларининг 
бир хилдаги кўриниш ига икки-учта қиялам а тармоқ- 
қина рахна солиб турар, ялангликда на биронта уй, 
биронта дарахт ёхуд на бирон девор кўринар, шу сабаб- 
дан  у осмондан сузиб келиб, ерга қўнган оппоқ 
булутга ўхш аб кетарди. Унинг кафтдек текис сийнасида 
ф ақат бир нечтагина қорамтир доггина ғимирлаб кў- 
ринарди, буларнинг кентга бораётган ёки, аксинча, 
уёқдан чиқиб келаётган чана-аравалар эканлигини 
Элизабет осонгина ф аҳмлади.

Текисликнинг кунботар ёқдаги этагидаги тоғ баланд 
бўлса ҳам , ёнбағри у қадар тик эмас: багрида талай 
водийчаю даралар , шунингдек, бемалол деҳқончиликка 
ярайдиган нишоб погоналар ҳосил қилган эди. Текис- 
ликнинг бериги тараф идаги тогларда аксар игнабарг- 
ли дарахтлар ўсиб ётарди-ю, бироқ қарш и томондаги 
тарҳи  пича мўътадилроқ ёнбагирлик кўзга дам берар- 
ди: у ернинг хийла ҳосилдорроқ тупрогида қорақайин 
ҳамда заранглар ўсиб ётардн. Д арахтлар оралигида 
оқариб кўринган ялангликлар, кўкка чирмаш аётган ту- 
тун бот-бот кўзга чалинаётгани у ерларга алла- 
қачон меҳнатсевар фермерлар ж ойлаш ганидан далолат 
берарди. Баъзан  бундай ялангликлар дарахт кесиб 
очилган кенг майдонларга — бирлашиб тўкилган тер 
самарасига — туташиб кетарди, лекин улардан акса- 
рияти унчалик катта эмас ва алоҳида-алоҳида эди; 
дарвоқе, ўзгариш  ш у қадар тез содир бўлган, ўзгариш  
ясаган одамлар эса шу қадар ғайрату матонат билан

меҳнат қилишган эдики, Элизабет, наздида, бу яйдоқ 
майдонларнинг кенгайиб бораётганини кўриб турганга 
ўхшарди, қисқаси, қиз атиги бир неча йилгина муддат 
ичида бутун ўлканинг қиёфаси цанчалар ўзгариб кет- 
ганини беун ҳайрату ажабланиш-ла пайқаб турарди.

Ушбу ғаройиб текисликнинг ғарбий чеккасидаги 
бирон-бир дов-дарахту бирон-бир гиёҳ унмаган ялан- 
ғоч тоғ тармоқлари ҳам ҳажми-кўламию ҳам сони 
жиҳатидан шарқий биқиндаги тармоқларидан устун- 
лик қиларди. Улардан айниқсанги ичкарига ёриб кир- 
ган биттаси хийла тик бўлиб, шундоқ қирғоғида, пойи- 
га бош урган тўлқин-тўлқин қор уюмлари узра азамат 
эман ўсганди — у, гўёки илдизларим етиб бора олмаган 
жойга ақалли шохларим соя ташласин дея интил- 
гандек, ниҳоятда тарвақайлаб кетган эди. Ен-атрофида 
ўрмондаги биродарларидек қисиб-қимтийдиган бўлак 
дарахт зоти бўлмаганидан, мисоли ўз эмин-эркинлиги 
ҳузурини сураётгандек, истаганича шохлаган, шох-бу- 
тоқлари бақувзат, қудратли эди.

Ниҳояси кўринмайдиган оппоқ даланинг жанубий 
этагида, сайёҳларимизнинг деярли таккиналарида кат- 
талиги бир неча акр чамасидаги доғ кўзга ташланар- 
ди — сиртининг билинар-билинмас живирлашию буғ- 
ланаётганигина теп-текис оппоқ парда осгидаги бу доғ нафа- 
сидан муз уфуриб турган қирчиллама қиш исканжага 
олган тоғ кўли зканини ошкор этиб турарди, холос. 
Кўлнинг ана шу музламай қолган жойидан энсизгина 
оқим шарқираб оқиб чиқарди, унинг чинакам водий 
сийнасидан жанубга томон илон изи ҳосил қилиб 
ўтган йўлини кузатиш мушкул эмасди, зотан ўзанининг 
икки бетида ҳошия мисоли қарағаю қўға саф тортганди; 
кейин,устида буғ муаллақ сузиб юрарди — ундаги сув 
қирчиллама совуқ ҳаводан анча-мунча илиқ эди-да, 
ахир. Кўлнинг жанубий қирғоғи тик, аммо унчалик 
баланд эмасди, нарёгидан эса водий бошланиб кетар, 
кўчиб келганларнинг ўша ёқда бодроқдай бодраган имо- 
ратлари бу ернинг замини ҳосилдор ҳамда сиртқи 
олам билан алоқа қилиш нисбатан қулайроқ эканидан 
далолат бериб турарди.

Темплтон кенти шундоққина кўл бўйида жойлаш- 
ган эди. У турли хилдаги, аксарияти ёғочдан қурил- 
ган тахминан эллик чоғли иморатдан иборат эди;

бу иморатлар меъморчилик услуби ж иҳатидан  одмиги- 
на, кўпларининг безаги ниҳоясига етказилмаган, шо- 
ш илинч қурилган эди. У ларнинг турли рангда бўял- 
гани кўзни қам аш тирар, киш ини тааж ж убга соларди. 
Икки-учтагина уй бутунича оққа бўялган, аммо акса- 
рияти ф ақат олд томони оқланган, қолган уч томонига 
эса ш уҳратпараст, бироқ тежамкор эгалари хийла ар- 
зонроқ қизғиш -қўнғир тусли бўёқни иш латган эдилар. 
Б аъзи  иморатларнинг бўёғи аллақачон  ёғин-сочиндан 
хира тортиб, қорайиб қолганди, иккинчи қаватнинг 
ойнаси синиқ деразаларидан усти ёпилмай чала қолган 
томларнинг яланғоч тўсинлари кўриниб турарди — 
чамаси, енгилтаклик ёки ман-манлик бу уйлар эгалари- 
ни чоғлари келмайдиган иш га қўл уриш га маж бур эт- 
ган кўринади.

Бу иморатлар ш аҳар кўчаларидагидек бир тахлитда 
ўрнаш ган, ушбу иш да бош-қош бўлган кимса, турган 
гапки, кентнинг ҳозирги истиқоматчилари учун қулай- 
ликдан кўра келаж ак  авлодларнинг эҳтиёж лари ғами- 
ни еганга ўхш айди. А йниқса савлатлироқ уч-тўртта 
уй — оққа бўялганидан таш қари, йилнинг м азкур фас- 
лида қорга бурканган далалар , дов-дарахт, тоғлару 
кўлнинг тусига ғалати  тарзда зид туш адиган яш ил 
дераза дарчаларини кўз-кўз қилиб турарди. Бу уйлар- 
нинг эш иклари олдига ҳали  шох чиқариб улгурмаган 
ниҳоллар ўтқазилган бўлиб, улар киборлар қасри ки- 
равериш ида соқчиликда турган дароз қўриқчиларга ўх- 
шаб кетарди. Яна-тағин десангиз, М армадьюк Темпл бу 
ернинг қанчалик қироли бўлса, мазкур данғиллам а 
уйларнинг эгалари Темплтоннинг ш унчалик оқсуяк- 
зодагонлари эдилар. У ларда ҳуқуқш унослик билим- 
донлари бўлмиш икки йигит, кентнинг бутун савдо 
иш ларини қўлида тутиб турган икки дўкондор ва ўз 
ҳамкасабаларининг аксаридан ф арқли  ўлароқ ёруғ 
дунёни тарк этувчиларни кузатиш дан кўра кўпроқ 
оламга келувчиларни бот-бот кутиб оладиган ёш эску- 
л ап 'л ар  истиқомат қилиш ади.

Судья Темплнинг тоқи-равоғи ана шу ола-қуроқ 
меъморлик м аж муаси узра савлат тўкиб турарди. 
Унинг теграсини бир неча акрлик мевазор боғ қурш аган 
эди. Боғдаги дарахтлардан  бир қисми ҳиндулар замони-

‘ Э с к у л а п  — юнон табобат тангриои Асклепийнинг римча 
номи; кинояли маънода — ҳаким, табиб.

дан қолган, уларнинг йўсин босган, ер бағирлаб қий- 
шайиб ёнбошлай бошлаган таналари кентдаги деярли 
жамики хонадонларнинг гов-тўсиқлари ортидан кўри- 
ниб турган икки-уч яшар дарахтлари билан тамоман 
зидма-зид манзара касб этарди. Бундан ташқари, дар- 
возадан то уй эшигигача икки бетида ўша замонларда 
Америкага эндигина келтирилган Ломбардия ёш 
тераклари саф тортган хиёбон олиб борарди.

Бу уй юқорида тилга олиб ўтганимиз Ричард Жонс 
деган кимсапинг кўрсатмаси бўйича қурилган эди; у 
судьянинг холаваччаси бўлиб, билмаган иши йўқ — қў- 
ли гул, ҳамиша хизматга ҳозир, ниҳоятда ҳожатбарор 
одам эди ва шахсан Мармадьюкнинг аралашувини 
талаб этмайдиган хўжалик ишлари билан шуғулланар- 
ди. Ричард, судьянинг дангиллама ҳовлиси камина- 
нииг орзу-хаёли, ижодининг мевасидир, жамики олимо- 
на режаларнинг «ибтидоси»ю «интиҳосиони ўзида му- 
жассам этган у, дея такрорлашни яхши кўрарди. У 
иморат солишни сиртқи эшиги тўғридан-тўғри йўлга 
қараган баланддан-баланд ёғоч уй қуришдан бошлаган. 
Бу омборхонада (уни б1форта бўлак ном билан аташнинг ўзи 
ҳам мушкул) бутун оила уч йил яшади — Ричардга 
ўз ўй-режасини амалга ошириши учун худди ана шун- 
ча муддат керак бўлганди.

Мазкур машаққатли заҳматда унга бир сайёр ҳу- 
нарманд уста кўмаклашган; ўша Ричардга бир нечта 
машҳур инглиз биноларининг мойи чиқиб кетган су- 
ратини кўрсатган, кейинроқ шифт, наво, асосан эса 
устун (устки ва остки қисмидаги) безаклари хусусидаги 
олимона мулоҳазалари ила уни ўзига бутунлай ром 
этган. У меъморлик санъати бобида Ричард учун энг 
эътиборли зот бўлиб қолган эди. Рост, мистер Жонс 
буни мутлақо сир сақлар, Хайрем Дулитлга нисбатан 
ўзини ҳомийларча тутар ва унинг меъморлик санъати 
сирлари борасидаги атрофлича, теран мушоҳадаларига 
такаббурона, истеҳзоли илжайган кўйи қулоқ соларди. 
Аммо-лекин, ё ўзининг бу жабҳадаги билими қаш- 
шоқлиги сабаб ёрдамчисининг далилу исботларига 
қарши асосли, жиддий эътироз топа олмаганидан, ёки 
йўқ, борган сайин ҳайрати ортиб бориб, кўмакдошига 
тан берганидан, ҳар қалай Хайрем Дулитлнинг ҳамма 
маслаҳатларига сўзсиз амал қиларди.

Хулласи калом, ана шу икки зот нафақат Мармадь- 
юк учун уй қуриб берди, балки бутун теварак-атроф-

нинг меъморчилик услубига асос солди. Мистер Ду- 
литлнинг айтиш ича, турли хилдаги устун ва тўсинлар- 
нинг турли хил йўл билан «қурама» қилиб иш латили- 
ши энг яхш и услуб экан, зотан бу шароит тақозосига 
қараб ёхуд буюртмачининг нстаги бўйича қурилиш  
реж асига истаган ўзгариш  киритиш  имконини берар- 
кан. Ричард ушбу борада унга тўлиқ қўш иларди, 
ўзларининг мавқе-эътиборлари имкон берганидан чан- 
дон бора ортиқроқ маблаг изм ларида бўлган икки 
рақобатчи даҳонинг фикри бир ердан чиққанида эса, 
ҳатто бундан хийла ж иддийроқ иш ларда ҳам янгича 
расму янгича услубни яратиш  улар учун ҳеч гап эмас. 
Қиссадан ҳисса, юқорида ш ама қилиб ўтганимиздек, 
судья Темплнинг ҳамсоялари «қаср» деб атаган 
дангиллам а иморати шу теварак-атрофдаги ш уҳратпа- 
раст қурувчилар учун намуна вазифасини ўтади — 
турган гапки, улар м азкур иморатнинг кўплаб 
безагу ҳаш амининг у ёки бу еридан андаза олди- 
лар.

«Интиҳосига» етган бу иморат чорқирра, кенг-ко- 
вул, антиқа жойини қарангки, яш аш га қулай, тош 
бино эди — М армадьюк ўзига хос бўлмаган бир қай- 
сарлик ила ана шу тўртта талабни ш арт қилиб қўй- 
ганди. Бироқ бошқа ҳам м а томонини Ричард билан 
унинг ёрдамчисининг ихтиёрига таш лаб қўйган эди. 
Бу муҳтарам  меъморлар қўлларидаги  иш чилар ишла- 
таётган асбобу иш қуролларини тошга ишлов беришга 
яроқсиз деб топдилар — булар м аҳаллий оққарағайдан 
(мазкур дарахт танаси ш унчалик бўшки, овчилар 
унинг гўласидан ёстиқ ўрнида ф ойдаланадилар) қат- 
тиқ бўлмаган хом ашёга м ўлж алланган  эди. Баш арти 
ана ш у афсусланарли ва ачинарли муш кулот бўлма- 
ганида, афтидан, уларнинг ажойиб ижод меваларининг 
таъриф у тавсифига хийла талай  ўрин беришимизга 
тўғри келарди-ёв. Уй деворлари ҳар қанча уринишса- 
да эпга келавермади, ш унда меъморларимиз пиллапоя 
ҳам да томга ишлов бериш билан кифояланиб қўя қо- 
лиш га маж бур бўлишди. Биринчисини қуриш да қатъий 
классик услубга риоя қилиш га, иккинчиси мисолида — 
устуну тўсин иш латиш нинг «қурама» усулининг бебаҳо 
аф залликларини исбот этиш га қарор беришди.

Ричарднинг таедиқлаш ию  даъвосича том иморат- 
нинг қадимгилар ҳам иш а илож и борича кўзга таш лан- 
м айдиган қилиб ёпишга уриниб келган қисми эмиш,

зотан у меъморлик кўзига тушган оқ парда бўлиб, 
фақат фойдали бўлгани боисидангина унга тоқат қилиб 
келишар эмиш. Бундан ташқари, унинг «донишман- 
дона фаросатлилик» билан қўшиб қўйишича, иморатни 
шундай ҳисобу мўлжал-ла қуриш лозим эканки, токи 
унга қай тарафдан туриб боқманг, фақат киравериш 
томонигина кўзга ташлаимоғи керак экан: ростки унга 
жамиьси тарафдан исталган об-ҳавода кўзларини лўқ 
қилиб тикилишлари мумкин бўлгач, иморатнинг биқин 
томонларини ҳамсояларнинг ҳасадли нигоҳлари ҳамла- 
сидан беҳимоя қолдириш бехосият экан. Шу сабабдан 
уйнинг томини деярли ясси қилиб ёпишга қарор берил- 
ди. Аммо Мармадьюк, бу ўлкаларда қишда қорнинг 
қалинлиги уч-тўрт футга етади-ку, деб эътироз билдир- 
ди. Бахтларига, «қурама» услубнинг ўзига хос хислату 
жиҳатлари кўмакка келиб, ҳамма учун мақбул, ҳам- 
мабоп ечимни топиш имконини берди: қор ва муз 
сирғалиб тушиб кетсин учун нишобини баландлатиб, 
стропил-тўсинлар узайтирилди. Илло, минг бора афсус- 
ким, уларнинг ҳисоб-китобига қандайдир «сур» хато 
суқулиб кириб олибди, Хайрем «гўния — бурчак ўлча- 
гич ишлатиш»нинг беқиёс билимдони ҳисоблангани 
шарофатидан эса зил-замбил тўсинларнинг бари токи 
деворга мингаштириб бўлинмагунича буни ҳеч ким пай- 
қамади ҳам. Иш шу ерга етганда бўлса, жамики 
устачилик қоидаларига хилоф равишда, иморатнинг 
томи «мана-ман» деб турганини кўзи басир одамгина 
пайқамаслиги мумкин эди. Ричард ва унинг ёрдамчиси 
устини усталик билан ёпиб ниқобласа бўлади деган 
фикр ила ўзларига тасалли бердилар; бироқ унга қоқи- 
лаётган ҳар бир резги тахта ўзга кўзлар нигоҳини 
тортувчи янгидан-янги нишон бўла борди, холос. 
Ричард аҳволни бўёқ ёрдамида тузатишга уриниб 
кўрди ва бу сабил томни ўз қўли билан тўрт карра мой- 
лаб-бўяди. Аввалига у мовий осмон тусида жилоланиш- 
га мажбур этди уни, кўрган одамнинг кўзини чалғи- 
тиб, гўёки Мармадьюк Темплнинг уйи тепасида кўк 
тоқи ўзи шундай пастак деб лақиллатишга беҳуда 
уринди; кейин, ўзининг сўзи билан айтганда, «булут 
рапгини» танлаб, бамисоли тутун сузиб юргандек қилиб 
кўрсатмоқчи бўлди; учинчи бўёқни Ричард «кўзга 
кўринмас яшил тус» деб атади, лекин зангори осмон 
қўйнида бу ранг баттар ёрқинроқ кўринди. Томни 
ҳеч қандай йўл билан кўздан яшириб бўлмаслигига



ишонч ҳосил қилган саркаш  меъморлар ўзларининг 
қозик дидларига ҳақорат бўлиб туш аётган резги тах- 
таларни амаллаб бежаш  учун каш фиётчилик бобидаги 
бор 'салоҳиятларини иш га солдилар. Узоқ бош қотири- 
шу ойдинда икки-уч маротаба синаб кўриш дан сўнг 
Ричард ўзи «қуёш ш уъласи» деб ном берган бўёқлар 
қориш масини дадилона ишлатиб, ниҳоят ишни тугатди 
ва судьяни уй тепасида доимий чароғон ҳаво барқарор 
этишнинг энг арзон усули ана шу эканига ишонтириш- 
ни унутмади.

Бўготларга кам алакнинг етти хил рангида товланув- 
чи панж ара ўрнатилди, ана шунда Хайрем ўзини- 
ўзи «доғда қолдириб» турли тоифадаги кўзаю йўқ 
ердаги нақш ин безакларни ясаб, ўша панж арани бежаб 
таш лади. Дастлабига Ричард бағоят антиқа бир фикр 
искаиж асида ёпиб-ўртанди; печь мўриларини шундай 
қилиб ўрнатадики, улар мазкур безакларнинг таркибий 
қисмидай бўлиб кўринади. Аммо қулайлик мулоҳазаси 
мўриларни томга мослаб баланд кўтариш га маж бур 
этди, акс ҳолда тутун кўз очирмай қўйиши тайин эди, 
шу боисдан ҳам эндиликда судьянинг уйига илк нигоҳ 
таш лагандаёқ тўртта сўлоқмондай мўри кўзга таш ла- 
нарди.

Ушбу томнинг бунёдга келиш и мистер Ж онснинг 
бутун меъморчилик мартаба-обрўси бобидаги энг му- 
ҳим ҳодиса бўлди ва бу м увафф ақиятсизлик унинг 
ш аъни, иззат-нафсига ниҳоятда қаттив;, зарба бўлиб 
туш ди. Олдинига у таниш -билиш ларига, ҳаммасига 
Хайрем айбдор, бурчак ўлчагични иш латиш да гирт оми 
экан, деб шипшиб, ш ама қилиб юрди. Кейинроқ бўлса, 
иморатнинг кўриниш ига кўника боргач, Ричард ўз 
қўллари маҳсуласига мамнунияту қаноат ила қарай 
бошлади. Ҳ адемай «қаср»нинг баъзи нуқсонларини 
унутиб, оғзини тўлдириб мақташга тушди уни. Унинг оғиз 
тўлдириб м ақтаниш ларига қулоқ солувчилар оз эмасди, 
бойлик ҳамда ҳаётий қулайлик ҳамиш а эътиборни 
тортадиган, оҳанрабодай бир нарса бўлгани туфайли- 
дан, юқорида зикр этиб ўтганимиздек, бу атрофда 
талайгина унга эргаш увчи издош лар топилди. Орадан 
икки йил ҳам ўтмаёқ у ўзи қурган томга чиқса, мам- 
нуният-ла ўзининг бетизгин хаёлоти парвозини қуйиб 
қўйгандек ўхш аш  учта бино тимсолида кўриши мумкин 
эди. Расму одат бу дунё улуғ зотларининг ҳатто хатою

нуқсонларига ҳам эргашишга ҳаракат қилади шу тари- 
қа.

Қўполдан-қўпол том Мармадьюкни заррача ранжит- 
мади, ҳеч қанча вақт ўтмай у баъзи ўзгартишу қў- 
шимчалар ёрдамида ўз бошпанасига хийла савлатдор 
ҳамда салобатли тус беришга эришди. Дарврқе, нафа- 
қат судьянинг уйи, балки теварак-атрофдаги бутун 
манзара шу қабилдаги номутаносиблик қусурига муб- 
тало эди.

Европадан келтириб ўтқазилган тераклар ва ёш 
мажнунтол буталари ҳамда бўлак маҳаллий дарахт- 
лар оралигида кесилган қарагайлар тўнгакларини бағ- 
рида яшириб ётган қор уюмлари кўзга ташланар, 
оппоқ тепачалар узра эса у ер-бу ерда ўтдан жабр 
кўрган дарахтларнинг кўмирга айланган таналари ху- 
нукдан-хунук бўлиб сўппайиб турарди. Кент теграсини 
қуршаган очиқ далаларда бундай қоп-қора, ялтироқ, 
маҳаллий аҳоли тили билан айтганда «устунлар» 
талайгина эди, улардан кўпларининг шундоқ қават- 
гинасида қуриб қолган қарагай ёки пўстлоғи шилиб 
олинган хемлок' сўппайиб турар, уларнинг бир пайтлар 
қуюқ игнабаргларга бурканган яланғоч шох-бутоқлари 
аёзли шамолда ҳазин чайқалиб-тебранар эди.

Аммо Элйзабет ҳеч нимани сезиб-пайқамаётган эди. 
Токи водийга тушиб келгунларига қадар қиз кентнинг 
умумий манзарасидан (бамисоли оёқлари ос- 
тига ёзиб қўйилган харитадек) ҳайрат-ла завқланиб 
келаверди. Унинг кўзлари фақат ранг-баранг, кўркам 
уйлар тўдасини; водий узра элликта мўридан аста 
кўтарилиб, булутлар сари ўрлаётган элликта тутун 
«устунини»; абадий яшил ўрмон билан безанган тизма 
тоғ ёнбағирликлари ила қуршалган муз қоплаган 
кўлни; адл қарагайларнннг кўл устидаги оппоқ қор 
чойшабига ташлаган кўланкаларини (қуёш уфққа оға 
боргани сайин узаймоқда эди бу кўланкалар); кўлдан 
ажралиб чиқиб, иланг-биланг йўл солиб, олисдаги 
Чесапик қўлтиғига ошиқаётган анҳорнинг қорамтир 
ўзанинигина кўрарди, холос. Ахир, буларнинг бари

' Ш имолий А мерикада ўсадиган игнабаргли дарахтларнинг 
бир тури.

болалик чоғларидан ёдида қолган эмасми, талайгина 
ўзгариш лар рўй берганига қарамай, ҳаммасини таниб, 
билиб ўтирарди. Орадан ўтган беш йил ичида бу 
ерда рўй берган ўзгариш лар вақт ҳамда меҳнат инсон 
қўли ижодига барқарорлик бахш этган ҳар қандай 
бўлак м ам лакатда юз йилда юз бериши мумкин бўлга 
нидан кўра кўпроқ эди.

Ёш овчи билан судья ушбу м анзарага кўпдан 
кўникиб, кўзлари ўрганиб кетгандилар-у, лекин шунга 
қарам ай ҳар гал қоронги тоғ ўрмони этагига чиқиб 
келган чоғларида қарш иларида қўққисдан намоён бўл- 
ган ажойиб водийга нигоҳлари туш гани онда кўксила- 
рини яна ва яна ўш андай ҳаяж он, завқ ҳисси чулғаб 
оларди. Мана ҳозир ҳам йигитча, бошини тағин қуйи 
солиб олишдан бурун, водийга завқу-ш авқ-ла нигоҳ 
таш лади, судья бўлса беғубор мамнуният ила дорила- 
мон ҳамда тинчу фаровон ҳаётдан далолат бергувчи 
мазкур манзарани томоша қилиш да давом этди — бу 
кентга асос солган айнан унинг ўзгинаси, кент аҳли 
эса ўзларининг дориламон турмуш лари учун айнан 
унинг олдида бурчли эдилар-да, ахир.

Ш у ерга етганда сафарчиларимиз қўнғироқчалар- 
нинг ш ўхчан ж ингиллаш ини эшитишди ва ҳамм алари 
қўнғироқчалар овози келган тараф га ўгирилиб қараш - 
ди. Ш овқинига қараганда ёнбағирликдан юқорига 
қараб бақувват отлар қўш илган чана (аравакаш - 
нинг беш афқат қам чилаш и остида) елиб келаётган эди. 
Лекин иланг-биланг йўлни девор янглиғ қурш аб олган 
баланд буталар қарш идан келаётган чанани 
н ақ  ёнгиналарига етиб келмагунича улар кўзидан тўсиб 
турди.

I V б о б

Нйма гап? Кимнинг бияси
ҳаром қотибди? Нима бўлибди ўзи?

Ш  е к с п и р . 
«Қирол Генрих IV»

Ҳеч қанча вақт ўтмай буталарнинг яланғоч новда- 
лари ортида тўрт отли каттакон ёғоч чана кўзга 
чалинди. Олдиндаги икки от кулранг тусли, кейинроқ-

даги бир жуфти зулукдай қоп-қора қорабайир. Уларнинг 
абзалларига бошдан-оёқ мунчоқдай тизилган қўнғироқ- 
чалар баралла лсингилларди, ҳайдовчи йўлнинг тикка 
эканига парво қилмай, отларни қичаб ҳайдар эди. 
Бу ғаройиб чанада ўлтирганларни таниш учун судьяга 
бирров кўз ташлашпинг ўзи кифоя эди. Улар тўрт 
киши эди. Чананинг олд қисмига мусти-мустаҳкам 
қилиб боғланган маҳкама курсисиДа одамча ўлтирар, 
у эгнидаги мўйна пўстини ичига йўқдай бўлиб шўнгиб 
кетганидан шолғомдай қизарган юзларигина кўриниб 
турарди, холос.

Гўёки табиатнинг ерга яқинроқ қилиб яратишдек 
хатосини тузатмоқчидай, бурнини баландроқ кўта- 
риб — гердайиб юриш бу жанобнинг доимий одати эка- 
нини пайқаб олиш мушкул эмасди. Афтида димоғдор- 
лигу уддабуро кимсаларга хос сиполик ифодаси акс 
этиб турар ва у нақ жар ёқалаб елиб келаётган отларни 
заррача ҳайиқмай бетўхтов «чуҳ-чуҳ»лаб келарди. Ик- 
ки қават пўстин билан от ёпиғига ўраниб олган, илло 
шу аҳволда ҳам ҳеч зог уни яғриндор паҳлавон ҳисоб- 
ламайдиган новча эркак унга орқа ўгириб ўлтирибди. 
Чаналар бир-бировига деярли яқиплашган пайтида бу 
одам Мармадьюкка бурилиб қараган эди, тўқима жун 
қалпоги остидаги — нақ иложи борича ҳавони иккига 
тилишлаб боришга мосланиб яратилгандай «ўткир тум- 
шуқли» олқиндидаккина юзи кўзга ташланди, бу 
башарада дўппайиб қабариб турган нарса фақат кўз- 
ларигина бўлиб, бу кўзлар қаншарининг икки биқинида 
бамисоли иккита кўк шиша зўлдирдай ярқираб турар- 
ди. Унинг заҳил терисини ҳатто ушбу оқшомги жаз- 
жаз узиб олаётган совуқ ҳам қизартира олмаганди. 
Унинг рўпарасидан огир пўстинга бурканган пакана- 
гина, йўғон одам жой олган эди. Унинг юзидан хо- 
тиржамлигу совуққонлик нафаси уфурар, бироқ шўх- 
чан боқувчи қора кўзлари бу ифода алдоқчи эканини 
айтиб турарди. У ҳам, ҳозиргина таърифлаганимиз 
икки йўлдоши сингари, оч тусли бежирим ясама соч 
устидан сувсар қалпоқ кийиб олганди. Чанадагилар- 
нинг тўртинчиси мулойимтоб чўзиқ юзли эди; ҳаво 
совуқлигига қарамай хийла ўхшатиб тикилган, аммо 
кийилавериб ниҳоятда уриниб, сарғайиб кетган қора 
сюртук кийиб олганди холос. Мабодо ҳадеб чўтка 
билан мулоқотда бўлавергани оқибатида аллазамон- 
лардаёқ тукидан айрилмаганида эди, унинг шляпаси

туппа-тузук-сақланган  бўлармиди. У рангпар ҳамда 
маъюсу ҳазинтоб кўринарди — одатда туну кунларини 
китоб устида ўтказгувчи кипш ларнинг қиёфаси шундай 
бўлади. Соф ҳавода унинг ёноқлари хиёлгина қи- 
зарганди, бироқ шу қизилликнинг ўзиям бир қадар 
дардм андлик аломатидай тую ларди. У киш ида алла- 
қандай бир сир ич этини таталаётгап одам (айниқсанги 
снидаги мулойим-бепарво ҳамроҳига писбатан) таассу- 
ротини тугдирарди.

Ч аналар  ҳали бир-бировига яқип келмасиданоқ 
увоққина аравакаш  овози борича қичқирди:

— К ам гакка юр! К ам гакка юр, кимга айтяпман, 
зй юнон шоҳи! К ам гакка ўт, А гамемнон', йўқса тўқ- 
нашиб кетамиз-а! У йларига хуш  кептилар, огам Дьюк! 
Қ адам ларнга ҳасанот, қора кўз Весс, она ю ртларига 
хуш  кептилар! М армадьюк, ўзинг кўриб тургаиингдай, 
сени мукоспб тарзда қарш и олиш учун қимматли зот- 
ларии бирга олакелдим. Мосье Лекуа ф ақат битта 
қалпоғини ккйиш га улгурди, холос; кекса Фриц ҳатто 
шиш асини охиригача бўшатиб ҳам ўлтирмади, мистер 
Грант бўлса ўз ваъзига «хулоса»ни охирига етказиш га 
улгуролмай ҳаЛ  қолди. Отларни айтмайсанми, бари се- 
ни қарш илагани ж он-ж аҳди билаи олга талпинди 
десаиг... Ҳа, айтмоқчи, судья, манавп қорабайирларинг- 
пи тезроқ пуллаш  керак, бу иш билаи ўзим ш уғуллана- 
м ан: буларинг йўрғалаш  билан лўкиллаш ни чалкаш - 
тириб, маромга туш олмаяпти, ўнг томондагиси сираям 
ярамайди чанага қўш иш га. Кимга пуллаш ни биламан 
уларни...

— Х оҳлаганингии сотавер, Д ик,— унгп^г гапини 
бўлди судья қувноқ бир оҳангда,— ишқилиб қизим 
билан еримни ихтиёримда қолдирсанг бас... Э-ҳа, 
Фриц, кекса қадрдоиим! Чиндан ҳам етмиш ёш қирқ 
беш ёшга кўпдаям  илтифот кўрсата олмас экан. Мосье 
Л екуа, кам тарин қулингизман. Мистер Грант,— шун- 
дай деркан, судья ш ляпасини чиза кўтариб қўйди,— 
ушбу илтифотингиздан бошим кўкка етди. Ж аноблар, 
сизларга қизимни таниш тирмоқчиман. Сизларнинг 
исм-ш арифларингиз эса унга ж уда яхш и таниш.

— Хуш келиптилар, сутья!— деди кутиб олувчи-

1 А г а м е м н о н  — юнон мифологиясидаги шоҳ Микен, Троя 
уруши пайтидаги юнонлар лашкарбошиси. А мерикалик қулдорлар 
кўпинча ўз қулларига афсонавий ва тарихш”! номларни қўйиб оли- 
ш ар зди.

лардан энг кексаси кучли немисча талаффуз билан.— 
Мисс Петси менга бирта буса карздорлар.

— Ушбу қарзингизни узса бағоят хурсанд бўлади 
у, сэр,— деди Элизабет; унинг нафису майин овози тоғ 
ҳавосида бамисоли кумуш қўнғироқча садосидай жа- 
ранглаб чиқди, ҳатто Ричарднинг шанғиллаши ҳам 
босиб кетолмади уни.— Майор Гартмандек қадрдон 
дўст учун бисотимда битта бўса ҳамиша топилади.

Олдинги ўриндиқда ўлтирган жаноб — «мосье Ле- 
куа» деб атаётган кишилари — ниҳоят узундан-узун  
пўстинлари «исканжаси»дан қутулиб, эндигина ўрни- 
дан туришга муваффақ бўлди; кейин у бир қўли билан 
аравакашнинг курсисига таяниб, иккинчиси ила шля- 
пасини ечди, судьяга илтифот-ла бош иргаб, Элизабетга 
таъзим қилди-да, табрик нутқини бошлади.

— Қимматли француз, бошингни беркит, ҳа, тез- 
роқ беркита қол! — дея шанғиллади аравакаш, ўзгача 
қилиб айтсак — мистер Ричард Ж онс.— Тагин сочинг- 
дан қолган-қутганини ҳам совуқ уриб кетмасин! 
Эҳ, Абдусаломнинг' сочи мана шунақанги сийрак 
бўлганидами, шу кунларгача соғ-саломат юрармиди-я!

Ричарднинг ҳамма ҳазиллари кулгига сабаб бўлар, 
лоақал унинг ўзини кулдирарди. Ҳозир ҳам ўз аския- 
сини хандон отиб кулиш-ла қувватлашни пайсалга 
солмади, яна жойига ўлтириб олган мосье Лекуа одоб 
юзасидангина қўшилди унга.

Кашиш — мистер Грант черков хизматчиси эди — 
ўз навбатида янги келганлар билан вазминона, илло 
чин дилдан омонлашди, шундан сўнг Ричард уйга 
қайтмоқлик ниятида отларни орқага буришга ҳозирлик 
кўришга киришди.

Аммо-лекин у отларни фақат камгакда ёки тоғ тепа- 
сига чиқибгина буриши мумкин эди. Енбағирликдаги 
камгак маҳалий аҳоли уй қурганида шу ердан тош 
қўпоргани натижасида ҳосил бўлганди. Ричард отларни 
чанани орқага буришда шундан фойдаланиш мўлжа- 
лида атайин камгак жой ёнгинасида тўхтатган эди. 
Бунақанги тор йўлда икки араванинг ёнма-ён ўтиб ке- 
тиши қийингина эмас, ҳатто хатарли эди-ю, лекин Ри- 
чард заррача тап тортмай, тўрт от қўшилган чанани 
шу ердан буришга чоғланди. Занжи олдинги жуфт отни

‘ А б д у с а л о м  — тавротдаги афсонавий ш аҳзода, уни душ- 
м ан лар  тутиб олиб, ўлдирганлар, у қочиб бораётганида узун сочлари 
бута ш охларига илаш иб-ўралиб қолган экан.

чанадан чиқариш га тайёр эканини билдирди, шунда 
судья унинг оқилона қарорини астойдил м аъқуллади, 
бироқ Ричард унга нописандлигу ж ирканиш -ла қаради.

— Нега энди шундоқ қилиш  керак экан, огам 
Дьюк! — дея вагнллади у ж аҳл  билан.— Бу отлар 
қўйдай ювош-ку. Ш атакчи отларни ўзим қўлбола қилиб 
ўргатганим, ўртадагиларига эса каминанинг қамчисн 
билан ҳазиллаш иш  оқибати хунук бўлиши ж уда яхш и 
маълум  эканини унутиб қўйдингми ё? Мосье Лекуадан 
сўранглар, буни яхш и билади у, чунки мен билан неча 
м арталаб бирга юрган чанада. М ана ўзи айтсин, хавф- 
ли эканми шу иш!

Мосье Лекуа асл француз эди, шу боис, шубҳасизки, 
унинг довю раклигига нисбатан билдирилган ишончни 
оқлади. Бироқ Ричард олдиндаги қўш  отни тош кўчи- 
рилган кам гакка бурганида қарш исида пайдо бўлган 
тубсиз ж арликдан  нигоҳини узолмай қолди ва унинг 
қисқичбақаникига ўхш аган кўзлари нақ косасидан ўй- 
наб чиқиб кетганди. Немис мутлақо хотирж ам эди-ю, 
аммо ҳайдовчи ҳамда отларнинг ҳар бир ҳаракатини 
бадиққат кузатарди. Мистер Грант худди ерга сакраб 
туш моқчидек, чананинг ёндорини м аҳкам  чангаллаб 
олган, жонини сақлаб қолиш инстинкти ўзидан қатъиян 
талаб этаётганидек — сакраш га ясуръатсизлиги туфай- 
ли ботинолмаётган эди.

Ричард қўққисдан олдинги отларга қамчи солиб, 
уларни қор кўмиб юборган кам гакка кириш га маж бур 
қилди. Аммо туёқлари зарбидан қор бетини қоплаган 
муз қатлам и синиб-ёрилиб, оёқларини тилиб-тирнарди, 
шу сабабли қайсар отлар ўш а заҳотиёқ нақ қоққан 
қозиқдай тўхтаб, ортиқ бир одим ҳам босмай турди-ол- 
ди. Аксинча, ҳавдовч1шинг бақириқ-чақириқлари ва саг- 
риларига ёгилаётган қамчи зарбаларидан ҳуркиб, 
орқадаги қўш  отни чана томон қисиб кетга тисарила 
бош лади; орқадаги ж уф т ҳам, ўз навбатида, тисари- 
лиш га тушди, оқибатда 11ўлга кўндаланг бўлиб қолган 
чана орқага қараб сиргала кетди. Иўлнинг водийга 
қараган  чети мустаҳкамланган ёгочларнинг энг устида- 
гиси одатда ж арлик қиргогидан сал туртиб чиқиб ту- 
рарди, лекин ҳозирда уни ҳам  қор кўмиб юборган, 
ўш оққа томон сиргалиб бораётган чана коракларига 
ҳеч қанча тўсқинлик қила олмасди. Ричард 
ҳали нима бўлганининг ф арқига етиб улгурмасиданоқ, 
чананинг ярми чуқурлиги юз ф утлик ж ар устига чи-

қиб қолганди аллақачон. Отларга орқа ўгириб ўлтирган 
француз остида оғзини ҳангиллатиб очиб турган н?а- 
ҳаннамнинг чуқурлигини биринчи бўлиб нигоҳи билан 
ўлчаб кўрди-ю, жонҳолатда ўзини орқага ташларкан:

— АЬ, то п  сЬег топ81еиг В1ск! Моп Б1еи! ^ие £а1- 
1ез уоиз? ‘ — деб қичқирнб юборди.

— Доннерветтер^, Рихарт! — деди немис ўзига бего- 
на бир ҳаяксон-ла.— Бунақада чанани абжағини чи- 
қариб, отларни нобут қиласан-ку.

— Муҳтарам мистер Ж онс,— хўрсинди кашиш,— 
эҳтиёт бўлинг, илтифотли сэр... эҳтиёт бўлинг.

— Олға, олға, қайсар иблислар! — дея бўкирди Ри- 
чард, ниҳоят таккиналарида ютаман деб оғзини кар- 
ракдек очиб турган тубсиз жарни кўриб, жон-нсаҳди-ла 
олдинга интилиб, тагидаги ўриндиқни гурсиллатиб 
тепкилаганча.— Чў-ў-ў! Оғам Дьюк, кўклариниям пул- 
лаганим бўлсин. Бунақанги саркашу асов қирчанғи- 
ларни умрим бино бўлиб кўрмаганман! Мусью Леква! — 
Ҳаяжони зўрлигидан Ричард одатда бағоят фахр- 
ланадиган французча талаффузнни унутиб қўйган 
эди.— Мусью Леква, оёғимни қўйиб юборсангиз-чи, 
ахир! Шунақанги қучоқлаб олибсизки, асти сўраманг; 
отлар нимага орқага ташлаётгани энди тушунарли.

— Е раббим! — деди қўрқиб кетган судья.— Ҳам- 
маларини абжақлари чиқадп-ку!

Элизабет қичқириб юборди, Агамемн,оннинг қоп- 
қора юзи даҳшатдан кўкиштоб-жигарранг тус олди.

Бошқалар шўх-шодон сўрашиб-омонлашаётганида 
л^имгина тумтайиб ўлтирган навқирон овчи айни шу 
мудҳиш дақиқада Мармадьюкнинг чана-аравасидан 
сакраб тушди-ю, олдиндаги саркашлик қилаётган тир- 
ков отларнинг жиловига чанг солди. Ричард ҳануз 
тинмай қамчилаётган отлар ўзларидан нима талаб 
этилаётганини тушунмай, жойларида депсиниб-типир- 
чиларди, аммо истаган лаҳзада бехос бир туртки чанани 
лсарликка итқитиб юбориши ҳеч гап эмасди. Иигитча 
зарб билан бир силташда уларни йўлга — аввалги жой- 
ларига қайтарди-қўйди. Чана ўша замоноқ бехавотир 
ерга чиқиб қолди, лекпн у жарликка қарама-қарши 
ёққа қараб турарди. Немис билан кашиш, бахтларига 
бирон-бир шикаст кўрмай, топталган қор устига ит-

' Ах, қадрли жаноб Дик! Е тангрнм! Нима қиляпсиз? (Франц.) 
 ̂ Ж ин урсин! (Нем.)

қитиб юборплганди. Ричард ҳавода ёй ҳосил қилиб — у 
икки қўллаб м аҳкам  чангаллаб олган тпзгин бу ёхшинг 
радиуси вазнфасини ўтаган эдп — нақ ф алокат содир 
бўлган ердан ўн беш фут наридаги ҳозиргина отлар 
ёиидан ортга тисарилган қор уюми устига бориб тушди. 
Буни қарангки, йиқилиб ётган жойида ҳам, чўкаётган 
одам сув бетидаги хасга ёпишгандек, жилов тизгинини 
қўйиб юрмасди, шу сабабли у чака учун ажойиб лангар 
вазиф аскни ўтаган эди. Ч анадан сакраб тушиш учун 
'ўрнидан сапчиб турган француз ҳам — сакраш м ачоқ 
ўйнаётган болахсай мисоли ҳавода парвоз қилиб, оёғи 
осмондан бўлиб, боши қорга санчилиб қолди: чиллаш ир 
1 П<ки узундан-узун оёғи оппоқ қор уюми ичидан худди 
бугдойпояга қадаб қўйилган қўриқчи янглиғ қаққайиб 
чиқиб турарди. Бу ўмбалоқ ошиш ж араёнида хотир- 
ж ам лигини йўқотмаган майор Гартман биринчи бўлиб 
оёққа турди ва биринчи бўлиб тилга кирди.

— Шин урс1п^, Рихарт! — дея хитоб қилди у ярим 
ж иддий, ярим ҳазил оҳангда.— Л равангдаги юкни 
ж удо бўплап бушаттинг-да.

Мистер Грант ўрнидан туриш дан аввал, ўзини ҳало- 
катдан асраб қолган халлоқи олам ҳақига ҳамд ўқиб- 
ми ёхуд ерга гурснллаб туш гандаги зарбадан тамо- 
ман ўзига келиб улгурмаганиданми, 1 Ш 1 Қ и л и б  бир неча 
сония чўккалаб ўтирди. Сўнгра у имиллаб оёққа босди 
ва кўксига чанг солган қўрқувдан қалт-қалт титраган 
кўйи, ҳамроҳларим тирикмикин деган ваҳима билан 
уёқ-буёққа аланглай бошлади. Мистер Ж онс ҳам бу 
ўмбалоқ ошишдан бнр қадар эсанкираб қолганди, 
бироқ кўз олдини қоплаб олган туман тарқаб, ҳам- 
маси яхш илик билан тугагани аён бўлгани ҳамоноқ 
магрурона м ақтаниш га ўтди: ,

— Қойил, ж уда ўрни ва нақ вақтида чапдастлик 
қилпбман-да ўзиям! А гарда тизгинни м аҳкам роқ тор- 
тиш хаёлимга келмаганидагли, бу қутуриб кетган 
иблислар ж ар  тубида чалпак бўлиб ётиши тайин эди. 
Хўш , қойилмисан мендай азаматга, Дьюк? Яна бир 
л аҳза  ўтганида борми — тамомиди. Илло мен ўнг то- 
мондаги тирковни қаерини қаш лаш ии билардим: уни 
ўнг биқинидан қорнига қаратиб қамчп солиб, тизгинни 
силтаб тортдим, ш унда, ўзинг кўрганингдай, бамисоли 
қўйдай ювошгина бўлиб, тағин йўлга чиқа қолишди.

— Ха, қамчиладинг! Сен сплтаб тортдикг! Мана, 
сенга ҳеч нима қплмаганини кўриб турибман, Дик! —

шўхчан оҳангда деди бошқаларнинг ҳам ҳаммаси 
соппа-соғлигига ишонч ҳосил қилган судья.— Агар 
манави довюрак йигитча бўлмаганидами, сен ҳам, се- 
нинг, тўғрироғи, менинг отларим ҳам қийма-қийма бў- 
лишларинг турган гап эди. Ия, мосье Лекуа қани?

— ОЬ, т о п  сЬег ^и^е! Моп ат1! ' — ғўнғиллаган 
овоз эшитилди ш унда.— Яратганга шукрки, ҳаётман 
мен! Саховатли мосье Агамемнон, эҳтимол буёққа 
тушиб, осмонда бўлган оёғимни ерга қўйишимга кўмак- 
лашиб юборарсиз дейман?

Кашиш билан Агамемнон қорга қадалиб қолган 
французни оёғидан ушлаб, қалинлиги уч фут келади- 
ган қор уюмидан суғуриб олишди — бу бахти қаронинг 
овози бекорга дахмадан чиқаётгандек эшитилмаган 
экан. Мосье Лекуа қор тутқунлигидан халос бўлгандан 
кейин ҳам дарров пароканда хаёлини йиғиштира ол- 
мади — бошини баланд кўтариб, қайси тепаю қанча ба- 
ландликдан қулаганини кўрмоқчи бўлиб бир муддат 
тикилиб қолди. Соғ-саломат қолганига ишонч ҳосил 
қилган заҳотиёқ яна яхши кайфияти қайтди, бироқ 
қаерда эканини хийла вақтгача англаёлмади.

— Ие, мосье! — шанғиллади зўр бериб тирков от- 
ларни чиқаришда занжига ёрдамлашаётган Ричард.— 
Обба мосье-е, шу ердамидингиз ҳали? Менинг наздим- 
да тоғнинг чўққисига учиб чиқиб кетгандай бўлув- 
дингиз-ку!

— Тангрига шукрки, кўлга учиб тушмадим,— жа- 
воб қайтарди француз, оғриқдан ҳосил бўлган бужма- 
йиш чеҳрасидаги (боши қор уюми бетидаги қаттиқ муз 
қобуқни тешиб ўтган пайтда юзи дурустгина шилиниб 
кетган эди) одатий хушмуомалалигу илтифот ифода- 
сини йўқота олмади.— Эҳ, шоп сЬег мистер Дик, 
буёғига нима қилмоқчисиз? Билмадим, уриниб кўрма- 
ганингиз нима қолдийкин.

— Умид қилманким, энди у от-улов ҳайдашни 
ўрганади,— гап қистирди судья ўзининг чанасидаги бу- 
ғу билан бир нечта қутини ерга тушираркан.— Бу 
ерда ҳаммангизга жой етади, жаноблар. Совуқ кучайиб 
боряпти, мистер Грант хутбага ҳозирлик кўришга ул- 
гуриши керак, шу боисдан, қадрдонимиз Жонс Агамем- 
нон кўмагида чанасини бураверсин-у, бизлар эсак, уни 
кутиб ўлтирмай, иссиққина камин ёнига тезроқ бора

' О, қадрдоним судья! Дўстим! (франц.)

қолайлик. Дик, барака тбпкур, йўлга туш иш га тайёр 
бўлганингдан кенин Бесснинг энгил-боши солинган ма- 
нави қутилар билан камина отган манави бугуни 
олакетарсан. Агги! Санта-Клаус' бугун тунда совғалар 
келтириш ини унутглагин-а.

Занж и аслида судья буғуни ким қулатганини огзи- 
дан гуллаб қўймасин деб ўзини ийдираётганини жуда 
яхш и тушуниб, илж айиб қўйди; Ричард эса судьянинг 
сўзини охирини кутмаёқ жавоб қайтариш га тушди:

— «От-улов ҳайдаш ни ўрганади»! Тағин нималарни 
ўйлаб чиқаряпсан, оғам Дьюк! Бу яқин-атрофда отни 
мендан кўра яхш ироқ биладиган ким боракан? Ени- 
га йўлатм айдиган анави бияни миниб совутган ками- 
на эмасми, ахир? Рост, аравакаш инг мен иш га кири- 
ш аётганимда, гўёки бияни совитиб, ўргатиб бўлганман, 
деб валақлаганди, лекин унинг ғирт ёлғон гапираёт- 
гани ҳам м агаям  беш қўлдай м аълум  эди-ку,— дея 
сўзини давом эттирди у судьянинг чанаси бурилиш- 
дан ўтиб кўздан йўқолаёзганини пайқам ай .— Уша Жон 
ҳам м ага отнинг қаш қасидай аён ёлғончи... Буни қа- 
ранг-а, ростданам буғуга ўхш айдими? — Ричард от- 
ларни қолдириб, қорга таш ланган ўлж а ёнига югур- 
ди .— Ҳа, буғуни ўзгинаси! Буни қаранг-а! Икки жойи- 
дан яраланган  — у иккала милидан ўқ узибди-ю, 
и-ккаласиниям текказибди. Ж ин урснн, ана энди Мар- 
мадью к бу буғусини гапиравериб ҳаммамизнинг қу- 
логимизни қўлим изга қоқиб берадиган бўпти-ку! 
А рзимайдиган нарса устида оғиз кўпиртириб мақта- 
ниш га устаси ф аранг одам. Дьюк рождество арафасида 
буғу отибди: ўлақолса ишонгим келмаяпти-да 
бунга! Энди ҳеч кимни кўзини очирмайди. 
Узи мундоқ тайин-тутуриқли от/;аям гўрга экан-а — 
ўқининг хато кетмагани ғирт тасодифни ўзгинаси. 
Мен ҳеч қачон битта буғуга икки марта ўқ узмайман: 
ё биттада гуппа қулатаман, ё йўлига кетаверсин чоп- 
қиллаганича. Хўш, айиқ ёки силовсин бўлса бошқа 
гап, ана унда иккинчи маротаба отса бўлади. Ҳей, 
Агги! Судья отганида буғу қанчалик олисда эди?

— Ҳ алиги, масса Ричард, шу эллик ярдча борийди- 
ёв,— жавоб берди занж и, худди қоринбоғни тортмоқ- 
чидек отнинг қорни остига кираркан, аслида эса —

' Қорбобо.

нақ оғзи қулоғига етгудек иршайганини яшириш учуи.
— Эллик ярдча! — такрорлади Ричард.— Эсинг- 

дами, Агги, ўтган қишда буғуни юз ярддан урганим. 
Иўғ-э, 103 эллик эди чоғи. Эллик ярддан бўлса буғуни 
отиб ҳам ўтирмайман — нима қизиғи бор? Ушанда, 
Агги, атиги битта ўқ узганим эсингда бўлса керак, 
ахир?

— Бўлмасам-чи, масса Ричард, эсимда! Иккинчи 
ўқнк бўлса Натти Бампо отганди. Одамларнинг айтиш- 
ларича, сэр, буғуни Натти ўлдирган экан.

— Ҳаммаси ёлғон, эй қораялоқ иблис! — дея ўш- 
қирди Ричард ўзини йўқотаёзиб.— Мана тўрт йилдир- 
ки, қатто олмахонни қулатолмайман, отдим дегунимча 
ўша қари муттаҳам унп, менинг ўлжам, деб гап тар- 
қатади, уни нафаси ўчиб турганда бўлса, бошқалар 
айтишади шу гапни. Войбўй, намунча ҳасадгў-я 
одамлар! Одамлар шон-шуҳратни парча-пурча қилиб 
йиртқилашга ошиқишади ҳамиша, бошқа ҳеч кимга 
меникидан зиғирдак бўлсаям каттароқ лахтак тегмасин 
деб шундай қилишади. Манави гапни олайлик, бутун 
теварак-атрофдагиларнинг валдирашларича, авлиё Па- 
вел ибодатхонаси учун қурилган қўнғироқхонанинг 
лойиҳаси устида менга гўёки Хайрем Дулитл ёрдам 
берганмиш, аслида-чи, ҳаммаси менинг қўлимдан чиқ- 
қанини Хайремни ўзиям билади-ку, ахир. Хўш, 
ҳалиги — мен Лондондаги шу номли жоме лойиҳаси- 
дан унча-мунча ўзлаштирганман, буни инкор этмайман, 
лекин мазкур қўнғироқхонада қандайки ва нимаики 
зўр, таҳсинга лойиқ жойи бўлса, бари фақат камина- 
ларига тегишли.

— Ўша қўнғироқхонанинг кимга тегишли эканини 
билайман-у,— жавоб қайтарди занжи, бу гал кулмай 
ва чинакам завқ-шавқ-ла,— фақат, ҳамманинг айтиши- 
ча, ундан чиройлиси йўқ эмиш етти иқлимда.

— Ж уда тўғри айтишади, Агги,— астойдил хитоб 
қилди Ричард ва буғуни ҳам унутиб, занжининг ёнига 
келди.— Мақтанмайман-у, локин бутун Америкада 
бунақанги чиройли қишлоқ черкови йўқ, устига-устак 
десанг, илм-фаннинг барча қонун-қоидаларига риоя 
қилиб қурилган. Биламан, коннектикутликлар ўзлари- 
нинг Уэзерсфилддаги ибодатхоналарн билан кеккайи- 
шади, локин уларга ишониб бўлмайди — ҳаммалари 
ўлардай мақтанчоқ. Яна бунинг устига десанг, тузук- 
кина чиқаётганига кўзлари тушди дегунча дарров ара-

лаш иб, кейинчалик ярим хизматни, йўқса бутунича 
ўзлариники қилиб олиш учун иш ни 'бузиш га кириши- 
шади. Капитан Холлистерга «Довюрак сувори» лав- 
ҳасипи қандай  чизиб берганим эсингдадир балки, Агги? 
Едингдами, анави уйларни ғиш тга ўхш атиб бўяйдиган 
бўёқчининг бир куни отнинг думи билан ёлини бўяш да 
иш латиладиган, мен «қора йўл-йўл» деб атайдиган 
бўёқни қориш тприш га ёрдамлаш иб юборишни таклиф 
қилгани; ана ўша отнинг ёлини қотириб иш лаганим- 
ни кўриб ўнгу сўлига қараб, бу лавҳани  сквайр Ж онс 
икковимиз иш лаганмиз, деб гапириб юрганмиш ҳозир. 
Борди-ю М армадьюк ўша қаллобни бу ерлардан қувиб 
юбормаса, ўзининг кентида ўзи сиркорлик қилаверсин, 
мен бўлсам қўлимниям урмайман!

Гап шу ерга келганда Ричард йўталиб олиш учун 
нутқини бўлди, занж и эса эҳтиром-ла сукут сақлаган  
кўйи нарсаларни чанага ортаверди. Судьянинг диний 
маслаги унинг қул сақлаш ига изн бермасди, шу сабаб- 
дан Агги Ричарднинг хизматкори ҳисобланарди, айни 
чоғда айтиш керакки, м аълум  муддат ўтгач уни озод 
қилиш  олдиндан шартлаш иб олинган эди. Буёгй қандоқ 
бўлмасин, Ричард унинг хўж аси эди, шу боисдан занж и 
йигит одатда қонуний ва ҳақиқий хўж айини ўртасида 
баҳслаш ув бошланган пайтларда тилини тийишни аф- 
зал  кўрарди. Ричард Аггининг қоринбогни қандай тор- 
тиб, тўқасидан қандай ўтказаётганини бир неча сония 
индамай кузатиб турди, кейин пича хиж олатомуз қиё- 
ф ада сўзлаш да давом этди:

— Кўрасан ҳали, агарда сизларнинг чаналарингда- 
ги анави йигитча ҳам коннектикутлик кўчманчилардан 
бўлса, учраган одамга менинг отларимни, ҳалокатдан 
қутқариб қолдим, деб оғиз кўпиртириб юради, аслида- 
чи, аслида агарда у айнан ўш а дақиқа орага суқилма- 
ганида мен ўзим қамчи ва ж илов ёрдамида ҳеч қан- 
дақанги  итариш у силтовларсиз отларни яна йўлга қай- 
тиш га м аж бур қилган бўлардим, кейин, чана ҳам тўн- 
тарилиб кетмасди. А гар нақ ж илови таккинасидан 
сиқиб уш лаганча силтаб тортилса от тез иш дан чиқади. 
М ана энди бояги силтаб тортгани касофатига ҳам м а 
отни сотишимга тўгри келади...— Гап ш у ерга етганда 
Ричарднинг тили калдираб қолди: ҳаётини асраб қол- 
ган одамни ҳақорат қилаётганидан ўзи уялиб кетди.— 
Қ анақа йигит бу, ким бўлди ўзи, Агги? Чамам да, бу 
атроф ларда кўзим туш маганга ўхш айди унга.

Санта-Клауснинг яқинда қадамранжида қилажаги- 
ни ёдида тутган занжи бу саволга қисқагина жавоб 
қайтарар экан, судьянинг муваффақиятсиз ўқ узгани 
ҳақида чурқ этмади, фақат, фикримча бу одам бу ерлик 
эмас, деб қўшиб қўйди, холос...

— Хў-ўш деганингдан, башартики бу йигитча 
ҳали-ҳозирча ўзимизнинг Темплтонда талтайиб кетиш- 
га улгурмаган ва ўзи киму нималигини унутмаган 
бўлса, у билан ўзим шуғуллансам дейман, иннайкейин 
десанг, ният-мақсадиям баайни мақтовга лойиқ чоғи. 
Эҳтимол у тузукроқ ер-мулкни қўлга киритиш пайида 
юргандир... Менга қара, Агги, тагин у ов қилгани кел- 
ган бўлмасин буёқларга?

— А... ҳа, масса Ричард,— жавоб берди занжи 
довдираб. (Судьяга нисбатан Ричарддан анча-мунча 
кўпроқ қўрқарди у, чунки мазкур амлокдаги жамики 
жазолаш усулу чоралари мистер Жонснинг изми-их- 
тиёрида эди-да.) — Ҳа, сэр, балки ов қилгани келган- 
дир.

— Нима, унинг тўрваси билан болтасиям борми?
— Иўқ, сэр, фақат қуроли.
— Қуроли! — хитоб қилди Ричард Аггининг дов- 

дираб қолганини ва бу довдираш энди қўрқув билан 
алмашинганини пайқаб.— Вой жин ургур-эй! Унда бу- 
гуни ўша қулатган экан-да? Югуриб бораётган бугуни 
Мармадьюк икки дунёдаям пойлаёлмаслигини ж уда ях- 
ши билардим-а ўзим ҳам! Қани, қандоқ бўлганди бу, 
Агги? Тезроқ гапир, бу Мармадьюкни «ўзи» қулатган 
бугу этига бир бўктирай. Хў-ўш, Агги, қандоқ бўлди 
бу иш? Анави йигитча буғуни отиб қулатган-у, судья 
бўлса уни сотиб олган, шундоқми? Ҳақини тўлаш 
учун йигитчани уйига олиб келяпти, тўғрими?

Мазкур кашфиётдан Ричард шунчалик оғзи қулоғи- 
га етиб, хурсанд бўлиб кетдики, асти қўяверасиз, бу 
орада занжи қўрқуви бир оз тарқаб, Санта-Клаусни 
эсларкан, тутила-тутила деди:

— Ахир, сэр, жароҳат иккита эди-да.
— Алдама, қораялоқ муттаҳам! — ўшқирди Ри- 

чард, занжига қамчи тушириш қулайроқ бўлсин учун 
қор томонга тисарилаётиб.— Тўгрисини айт, йўқса нақ 
терингни шилиб оламан!

Ричард шу сўзларни айтаркан, худди арғамчиснни 
ишга солишга шайланаётган кема боцманидек, тасма- 
тпзгинини чап қўли бармоқлари орасидан сидириб-

сугурган кўйи, қамчин дастасини аста-аста баландла- 
таверди. Агамемнон олдинига бир ёнбоши, кейин 
иккинчи ёнбоши билан ўгирилди унга, илло у ҳолатда 
ҳам, бу ҳолатда ҳам кўнгли таскину осойиш топмай, 
ниҳоят таслим бўлди. У ўз хўж асига бор ҳақиқатни 
икки оғизгина қилиб сўзлаб берди-ю, буёгига ўзини 
судьянинг қаҳру ғазабидан ҳимоя этишни ўтиниб Ри- 
чардга ялиниб-ёлворишга тушди.

— Ҳаммаси жойида бўлади, Агги, буёғини қотира- 
ман! — деди у завқ-ла, қўлларини бир-бирига иш қа- 
ган ча .— Сен ғиқ этмасанг бас, М армадьюкни менга 
қўйиб беравер, иложини қилам ан бир амаллаб. М ана, 
буғусини шу ерга таш лаб кетаман-вораман, олиб кет- 
гани одам юбораверсин ўш а ёқдан... Дарвоқе, йўқ, 
яхш иси, аввал истаганича м ақтаниш ига қўйиб бераман, 
ана ундан кейин ҳамманинг олдида сирини очиб таш- 
лайман. Тезроқ, тезроқ қим ирла, Агги, йўқса анави 
бечоранинг ж ароҳатини боглаш ни менсиз бошлаб юбо- 
риш ади, бизнинг табибваччамиз бўлса ж арроҳликнинг 
кўчасидан ҳам ўтмаган: агарда мен ушлаб турмаганим- 
да, М иллиган чолнинг оёғини қирқиб таш лаёлмасди 
ҳеч қачон. '

Б у аснога келиб Ричард аллақачон  яна савлат 
тўкиб ўз ўриндиғида қўнқайиб ўтирар, Агги орқадаги 
ўриндиқдан жой олган эди, ш ундай қилиб, йўлга ту- 
шишди улар. Отлар шитоб билан йўртиб борар, улар- 
нинг бетийиқ ҳайдовчиси эса дам-бадам Аггига ўгири- 
либ қараган  кўйи валақлаш ини қўймас эди: ҳозиргина 
бўлиб ўтган англаш илм овчилик унутилган ва 
икковлари ўрталарида бағоят яхш и муомала қайтадан 
қарор топган эди.

— Бу нарса отларни мен буриб юборганимнинг 
исботи, холос: ўнг кифтидан яраланған  одамни буна- 
қанғи саркаш  иблисларни ўрнидан ж илдириш га кучи 
етиб бўпти. Унинг бу ишга ҳеч қанча ҳиссаси қўш илма- 
ганини аввал-бош даёқ билгандим-у, лекин М армадьюк 
билан тортишиб ўтиришни хоҳламадим. Сен бўлсанг ти- 
ш ингни ғиж ирлатиб, чайнамоқчисан-а, махлуқ! Чў-ў, 
жонивор тулпорчалар, чў-ў! Бу иш да Натти чолнинг 
ҳам  қўли бор экан-да! Етти ўйлаганингда туш инггаям 
кирмайди-я бу. Ана энди Дьюк буғусини тилга олмай, 
дами ичида қоладиган бўлди-да, буни қаранг-а — қў- 
ш алоқ милдан ўқ узибдилар-у, бор-йўғи қарағай  орқа- 
сида яшириниб турган бир бечорани пойлабдилар-а!

Мен анави қаллоб табибсаччага укккг жароҳатидаги 
ўқни чиқариб олихлда ёрдам беришим керак.

Ричард шу тахлит ёнбагирликдан ғизиллаганча 
қуйилаб борарди: қўнғироқчалар тинмай жиигиллар- 
ди, чана-арава токи қишлоққа кириб келмагунича, 
унинг ўзининг ҳам чакаги тинмади. Еу ерга етиб келга- 
нида эса бутун фикри-зикрини судья билан қизини 
кўриш ниятида деразаларга тақалиб кўчага тикилиб 
ётган аёллару болаларга ўзининг аравакашлик маҳора- 
тини кўз-кўз қилиш банд этди-қўйди.

, V  б о б

Н атаипэль камзулн ҳали битмаган, 
Габриэлнинг зса йўқдир бошмоғи. 
Питер-чи? Пнтер ҳам улгургани йўқ 
Бўятиб олишга эскн қалпоғин.
Уолтср ханж ари  ҳалн устада,
Ф ақат Ральф, Адам ва Григсри тахт, 
Кийннпб олишиб туриш ар тайёр.

1Ь е к с п и р.
«Қайсар қизнинг цуюлиши»

Тоғ этагида, тик ёнбағирлик тугаган жойда йўл 
ўнгга бурилиб, чаналар гизиллаганча қиямалик- 
дан тўппа-тўгри Темплтон кенти сари сиргалиб бо- 
равердилар. Лекин олдинига биз олдинроқ тилга олган 
айқириб оқувчи анҳордан ўтиш лозим эди. Анҳор 
устига чопилган ходалардан кўприк солинган бўлиб, 
унинг ниҳоятда беўхшов ҳамда бесўнақайлиги қурув- 
чи-бунёдкорларининг устачилик бобидаги маҳоратлари 
қанчалик паст эканлигию зарурий хом ашёнинг қанча- 
лик бисёр эканидан далолат бериб турарди.

Оҳактош тўшама узра айқириб оқаётган, суви қорам- 
тил энсизгина анҳор — истиқболига ҳатто Атлантика 
океани «хуш келибсан» дегандек қўл чўзиб турган' 
Саскуиханнадек азим дарё боидланадиган ирмоқлардан 
бири эди.

Мистер Жонснинг йўргалари судьянинг чанасига 
қўшилган сусткашроқ отларга ана шу кўприк олдида

' М уаллиф бу ерда Саскуиханна дарёси қуйиладиган энсиз ва 
узундан-узун Чесапик қўлтигини назарда тутгаи.

етиб олди. И ккала чана қияликдан чиқиб бораркан, 
Элизабет ўзини бир-бировига асло ўхш амайдиган қиш- 
лоқ уйлари ўртасида кўрди. Юз минглаб атроф-тева- 
ракда ҳайвону паррандаларгагина маскан бўлмиш ўр- 
мон ястаниб ётганига қарамай, икки биқинда тизилган 
уйларни оралаб кетган тўппа-тўғри йўл унчалик кенг 
эмасди. Зеро унинг отаси шунга қарор берган, кўчманчи 
кент аҳли  ҳам ш ундай бўлишини истаган эди. К ўҳна 
Дунёни эслатгувчи ж ам ики нарса уларга ёқарди, ша- 
ҳарча эса, борингки у ҳатто хилват ўрмонзорларнинг 
қоқ киндигнда ж ойлаш ган бўлса ҳам — бу деярли 
маданий оламнинг ўзгинаси эди. Кўчанинг (қиш лоқ 
аҳли хЧўлнинг мазкур бўлагини шундай атарди) кенгли- 
ги юз футча келарди-ю, бироқ унинг қатнайдиган 
қисми, айниқса қиш да, хийла тор эди. У йлар олдида 
сарж ин-сарж ин ўтин тогдай уюлиб ётар, гарчи ҳар бир 
деразадан ҳар қайси хонадон ўчогида ловиллаб ўт 
ёнаётгани кўриниб турган бўлса-да, чамаси бу сарж ин 
уюмлари сира ҳам камаймаётгандек, аксинча, кундан- 
кунга баландлаб, улгайиб бораётгандек туюлар- 
ди.

Тоғда Ричард билан учраш ганларидан сўнг судья- 
нинг чанаси яна йўлга тушган пайтида Элизабет ботиб 
бораётган қуёш га завқ-ш авқ-ла тикилиб қолди — уфқ- 
қа яқинлагани  сайин қуёш гардиш и катталаш гандан- 
катталаш иб, магриб ёқдаги чўққи-қоялардан бирида 
гуркураб турган азамат қарагайнинг қорамтир 
сояси аста-секин унинг сийнасини қоплаб борарди. 
Илло унинг қия нур дасталари шу топда Элизабет 
чанада тушиб бораётгаи маш риқ ёқдаги ёнбагирликни 
ҳали ёритиб турар, сип-силлиғу ярқироқ пўстлоғи те- 
варакдаги тоғларни қоплаган нуқра қор билан оқликда 
баҳслаш аётган оққайинлар танасида ж илва қилиб, кўз- 
ни қам аш тирар эди. Қ арагайларнинг қорамтир тана- 
лари ҳатто ўрмоннинг ичкари-ичкариларида ҳам  яққол 
кўзга таш ланиб турарди. Қирраю биқинларида қор 
қўналға тополмаган тик қоялар эса, ботиб бораётган 
қуёш га хайрлаш ув табассумини йўллаётган мисоли, 
ярқирарди. Ч ана эса ёнбағирдан қуйига туш иш да 
давом этарди, кундуз ҳукм сурган салтанат, Элизабет 
пайқаганидек, ҳадемай ортда қолиб кетди. У лар водий 
чеккасига тушиб келганларида, декабрь қуёш ининг ча- 
рақлаган , бироқ танани илитолмайдиган нурлари 
аллақачон  водийдаги аёзли ғира-ш ира қоронгиликни

қувмай қўйган эди. Рост, кунчиқар ёқдаги тепалар 
чўққисидаги қирмизи шуъла ҳали-ҳануз ўчмаган, аммо 
у дақиқа сайин юқорилаб — ердан булут тоглари сари 
ўрлаб борарди; муз қоплаган кўл аллазамон кўкиш- 
қорамтил пардага чулғаниб олган, уйларнинг шакли- 
тарҳи хиралашиб, чаплашаёзган, ўтинчилар эса бол- 
таларини елкаларига ташлаб, бутун оқшомни ўзлари 
гамлаган ёқилғи ловиллаб ёнаётган ўчоқ олдида маза 
қилиб исиниб ўтказиш ниятида уй-уйларига тарқа- 
лишаётган эди. Чаналар кўринганда улар йўлдан тўх- 
таб, қалпоқларини ечиб Мармадьюк билан салом- 
лашишар, Ричардга дўстона бош ирғаб қўйишар эди. 
Сафарчилар ўтиб кетишгани заҳотиёқ барча уйларнинг 
деразапардалари ёпилиб, ўчогу каминларда ўт шўхчан 
рақс тушаётган шинаму иссиққина хоналарини қиш 
туни назар-нафасидан яшнришарди.

Чаналар «қаср»нинг ланг очиқ дарвозаснга чаққон 
бурилди, икки бетида баргсиз ёш терак ниҳоллари 
саф тортган хиёбоннинг нариги бошидаги ота уйининг 
ҳазин тош деворларига кўзи тушганида, Элизабетга тоғ- 
да кўз ўнгида намоён бўлган алсойибу антиқа манзара 
ўткинчи, бамисли оний тушдек бўлиб туюлди. Узининг 
квакерларга хос одату қилиқларини ҳали-ҳанузгача 
сақлаб келаётган Мармадьюк от-уловга қўнғироқчалар 
осишни ёқтирмасди, бироқ орқада келаётган мистер 
Ричарднинг чанасидан шунақанги жаранг-журунг та- 
ралардики, бирпасда уйни хурсандчилик овозлари ту- 
тиб кетди, югур-югур бошланди.

Бутун бинога чоғиштирганда кафтдеккина келади- 
ган тош супачада Ричард билан Хайрем тўртта ёғоч 
устун ўрнатишган, бу устунлар пештоқни — тепаси 
тахта пилакчалар билан ёпилган кўримсизгина пе- 
шайвон-пиллапоя томини кўтариб турарди. Тепага беш- 
та тош зина билан чиқиларди, бу тошлар шунақанги 
шошмашошарлик билан терилган, барвақт тушиб 
қолган совуғу ёғин-сочин уларни аслида мўлжалланган 
жойларидан силжитиб ҳам улгурган эди аллақачон. 
Аммо-лекин совуқ иқлим ҳамда бинокорларнинг эъти- 
борсизлигию бепарволиги шу билангина чегараланиб 
қолмайди: пиллапоянинг тош саҳни зиналар билан 
биргалашиб хийла чўккан ва бунинг оқибатида ёғоч 
устунлар муаллақ осилиб, устунларнинг таги билан 
илгари улар тиралиб турган тош пойдеворлари ораси 
бир фут очилиб қолганди. Бахтларига меъморларнинг

доҳиёна реж аларини ам алга оширган дурадгор ушбу 
пешайвон-пештоқ томи тўсинларини уйнинг деворига 
ш унчалик мусти-мустаҳкам қилиб қоқиб-михлаган 
эканки, ҳозиргина зикр этганимиз сабабга кўра устун- 
лар таянчидан айрилган том ўз навбатида бу устун- 
ларни кўтариб турарди.

Ричард чор устунли пешайвонининг ушбу қусури, 
худди ўз ижодкорининг ғаройиб каш фиётчилигини 
исботламоқчидек, бот-бот ўзини намоён этиб турарди. 
Яна-тагин қурам а услуб мададкор бўларди бу жаб- 
ҳада, устма-уст пона қоқиб, ямаб-ясқалар — китоб- 
фуруш ларнинг тили билан айтганда, қўш имча ҳамда 
тузатиш лар билан қайта-қайта нашр этиб туриларди. 
Бироқ зиналарнинг чўкиш и ҳамон давом этмоқда 
эди. Элизабет ота уйига қайтган пайтда эса лапанглаб 
осилиб ётмасин ва аслида ўзлари кўтариб турган томдан 
аж раб қулаб туш масин деб устунларнинг тагига пала- 
партиш  йўнилган қўполдан-қўпол поналар урилган 
эди.

Каттакон эш икдан пиллапояга бир неча оқсоч югу- 
риб чиқишди, уларнинг ортидан ёши ўтинқираб қолган 
хизматкор кўринди. У бош яланг эди-ю, лекин аппа- 
аниқ кўриниб турибдики, ушбу тантанали воқеа шаро- 
фати билан ясаниб-тусаниб олганди. Унинг кўриниш и 
ва уст-боши хийла батафсилроқ тавсифга муносиб 
тарзда ғаройиб эди. Бу бўйи бор-йўғи беш фут келади- 
ган, чорпаҳил, йирик гавдали одам бўлиб, кифтлари ҳар 
қандай гренадёр ҳавас қилса арзигудек эди. Хиёл 
букчайиб ю рганидан ҳатто аслига қараганда бўйи паст- 
роқ кўринарди; бу одат унда қаёқдан пайдо бўлгани- 
ни айтиш қийин — эҳтимол юрганида қўлларини бема- 
лол силташ осонроқ бўлар шунда, зероки у ҳамиш а 
шундай қиларди. Юзи чўзиқ, бир замонлардаги оппоқ 
териси қип-қизил тус олганига талай йиллар бўлган; 
калтагина букри бурни картош кани эслатади; каттакон 
оғзида ажойиб тиш лари садафдек ялтиллайди, мовий 
кўзлари ж ам ики нарсага жирканиб боқади. Бош и тана- 
сининг қоқ чорагини таш кил қилган, энсасида осилиб 
турган кокили н ақ  белига тушган. Эгнида олий ҳарбий 
денгиз флоти бош қармаси лангари тасвири зарб этил- 
ган, катталиги сўлкавой доллардай тугм алари бор, ни- 
ҳоятда 04 мовутдан тикилган камзул. Камзулнинг 
кенг-ковул, узун барлари тўпиғигача тушган. К амзул 
остидан туки тўкилиб, тақир бўлиб қолган қизил

бахмал нимчаси билап иштони кўриниб турибди; Бу 
ғалати зотнинг оёғида оқ ва ҳаворанг аралаш йўл- 
йўл пайпоқ билаи тўқаси муштдай-муштдай бош- 
моқ.

У, Британия оролларидаги Корнуэлл графлигидан- 
ман, дейди. Болалиги қалайи конларига бой ўлкада 
ўтган, ўсмиру ўспиринлик йилларини Фалмут ва Гернси 
ороли орасида қатнаган контрабандачилар кемасида 
юнгалик қилиб ўтказган. Мазкур касби-кори билан 
бир қадар ўз ихтиёрига зид равишда қироллик флотига 
ёллангани сабабли хайр-хўшлашишига тўгри келган. 
Ундан кўра тузукроқ одам топилмагани боисидан у 
олдинига каюткомпанияда' хизматкор, кейинроқ эса 
капитаннинг стюарди' бўлган. Бу вазифаларни у бир 
неча йил адо этган ва ана шу муддат ичида қоқнон би- 
лан пиёздан гўштли димлама ва икки-учта денгиз- 
чилар таомини пиширишни ўрганган, бундан ташқари 
эса, дунёни кўрган — ақалли, шундай деб таъкидлашни 
яхши кўрарди у. Ҳақига кўчганда эса, битта-иккита 
француз бандаргоҳида, яна-тагин Портсмут, Плимут ва 
Дилда бўлган, қолганига келганда, у мабодо шу пайт- 
ларгача Корнуэлл қалайи конларида эшак ҳайдаб юр- 
ганида қанчалик оз нарса билса, бегона юртлару ўз 
она-ватани хусусида ҳам худди ўшанчалик оз биларди. 
Бироқ, 1783 йили уруш тугаб, ҳарбий хизматдан 
бўшатганларидан сўнг у бутун маданий оламни кўрга- 
ни ва яхши билгани туфайлидан эндиликда одам 
оёги етмаган Америка чангалзорларига отланаётганини 
эълон қилди. Биз унинг саргузаштларга даъват этгув- 
чи майлу рағбат ўзига ром этиб турган палладаги умри 
қисқа саргардонликларию дарбадарликлари изи- 
дан қувиб ўлтирмаймиз, зотан бу гоҳо лондонлик 
олифта-чапаниларни олис йўлларга отланишга мажбур 
этгувчи ва ҳали қулоғи остидаги пойтахт шовқин- 
сурони ўчиб улгурмай турибоқ унинг ўзини Ниа- 
гара шалоласининг ўкириги ила гаранг қилиб қўядиган 
майлу рагбат зди. Шу нарсани айтишкинг ўзи кифояки, 
Элизабет пансионга жўнашидан анчагина олдинроқ у 
Мармадьюк Темплнинг қарамогидагилар силсиласидан

' Ҳарбий кемада офицерлар хонаси.
 ̂ С т ю а р д  — егулик колтирадиган ва бўлак майда ю мушларни 

баж арадиган  хизматчи.

жой олган ва ҳикоятимиз давомида тасвирлаб борила- 
диган хислату ф азилатлари шарофати ила ҳеч қанча 
вақт ўтмай мистер Жонс томонидан эшикоғаси марта- 
басига кўтарилган эди. Бу ҳурматга лойиқ деигиз- 
чининг исми-шарифи Бенжамеи Пенгиллен эди, бироқ 
у Родней' эришган ғалабаларнинг бнридан кейин ўз 
кемасини ҳалокатдан асраб қолиш  учун помпа (насос) 
ёнида қанча вақт туриб беришга м уваф ф ақ бўлгандаги 
ажойиб воқеани тез-тез ҳамда такрор-такрор ҳикоя 
қилаверганидан сал кунда Бен Помпа деган ж аранг- 
дор лақаб  орттириб олган эди.

Бенж аменнинг ёнида, лекин (гўёки ўз мансаб-вази- 
фаси ш аънини авайлаб асраётгандек) бир баҳя ол д и н -. 
роқда кексагина аёл турарди. Гулдор қалин сурп кўй- 
лаги  суяги бузу 1 ,̂ қотма, дароз қомати ҳамда тулкиси- 
ф ат айёрона, аж ин босган юзига мутлақо яраш маган- 
ди. Унинг талайгина тиши тушиб кетган, омон қол- 
ганлари эса сап-сариқ эди. Қирра бурунчаси биқинидан 
ш алвираб қолган буриш ёноқларига томон чуқур-чуқур 
аж инлар  таралганди. Бу хоним ш унчалар ж он-ж ахди 
билан там аки искардики, гўёки лаби ва ияги айнан 
ш унинг натиж асида заъфарон тусга кирганга ўхш арди; 
бироқ бутун баш арасининг туси худди шундоқ эди. Ана 
ш у кекса хоним М армадьюк Темпл хонадонида ж ам ики 
оқсочларга бошчилик қилар, рўзгорбошилик вазифаси- 
ни адо этар, Валинеъмат Петтибон деган дабдабали 
исму ш арифга муш арраф эди, Элизабет уни умрида 
биринчи бор кўриб туриши эди, зотан кекса хоним 
бу ерда миссис Темплнинг вафотидан кейин пайдо бўл- 
ганди.

Х ўж айинларни қарш и олгани ана шу эътиборли, 
боҳурмат зотлардан таш қари, оддий хизм аткорлар ҳам 
чиқиш ган эди. У ларнинг аксарияти занж илар  эди. Бир 
хиллар асосий эш икдан чиқиб келар, ким лардир у^шинг 
нариги бурчагидан (ўчоқбоши ва қазноққа ўш оқдан 
кириларди) чопганча келарди.

Аммо чаналар  ёнига биринчи етиб келган Ричард- 
нинг итхонаси истиқоматчилари бўлдн, ш унда еру са- 
мони минг бир турли оҳангдаги итлар товуши тутиб 
кетди. У ларнинг соҳиби бу суронли саломлаш увга худ- 
ди ўш андай турлича оҳангдаги «вов-вов»у «ир-нр»лар

‘ Р о д н е Г 1 Ж о р ж ( 1 7 1 7  — 1792) — ф ранцузлар ва испанларга 
қарш и олиб борилган қатор ж англарда ўзинн кўрсатган инглиз 
адмирали.

билан токи итлар (эҳтимолки эгалари улардан ҳам 
ўтказиб юборганидан хиж олат тортиб) бараварига жим 
бўлиб қолгунларига қадар жавоб қайтараверди. Ф акдт 
бўйинбоғидаги мис тўқага йирик-йирик қилиб «М. Т.» 
ҳарф лари зарб этилган ҳирсдай қари итгина умум 
хорга қўш илм ай турарди. У тўс-тўполонга парво қил- 
май, важ оҳат билан судьяга яқинлаш ди ва соҳиби 
эркалатиб гарданига ш апатилаб қўйганидан кейин 
Элизабетга ўгирилган эди, қиз суюниб «Аскар!» деб 
хитоб қилди ва ҳатто энгашиб, уни ўпди. Қари ит 
ҳам Элизабетни таниди, қиз муз қоплаган зиналардан 
кўтарилаётганида (отаси билан мосье Л екуа сирганиб 
кетмасин деб икки ёндан қўлтиқлаб олиш ган эди) 
у орқасидан мўлтираб тикилиб турди, эшик ёпилар- 
ёпилмас эса, худди эндиликда уйда пайдо бўлган 
янги бебаҳо зотни айниқса қаттиқроқ қўриқлаш га аҳд 
қилгандек, энг яқиндаги уя остонасига узала тушиб 
ётиб олди.

Элизабет хизматкорлардан бирига қандайдир ишни 
буюриб бир нафасгина ҳаяллаган  отаси ортидан олдин- 
ги хона — баланд қадимий ш амдондаги иккитагина 
шам хира ёритиб турган хайҳотдай залга  кириб борди. 
Эшик ёпилди-ю, бутун ж амоат аёзли қиш  салтанати- 
дан бирдан ж азирам а ёз ҳукмронлигига кўчиб ўтгандек 
бўлди. Залнинг ўртасида каттакон печь қад ростлаган, 
унинг икки биқини гўё иссиқдан силкиниб, ҳансираб 
турганга ўхш арди. Печнинг мўриси тиккасига ш ифтга 
қадалган  эди. Печь устига сув солинган тунука тогора 
қўйилган бўлиб, сув буғланиб, уй ҳавосининг зарурий 
намлигини сақлаб турарди.

Зал  гилам лар ила бежалган, ундаги мебель-жиҳоз- 
лар мустаҳкам  ва қулай кўринарди — улардан бир 
қисмини ш аҳардан келтириш ган, қолганини Темплтон 
дурадгорлари ясаш ган эди. Қизил дарахтдан ясалиб, 
фил суягидан қадам а нақш  чекилган, йирик-йирик мис 
тутқичлари бор жавон кумуш  идиш лар залворидан 
бамисоли оҳ чекаётгандай эди. Унинг қаватидан бир 
нечта ёввойи олча танасидан ясалган катта-катта 
столлар жой олган, ёғочининг ранги ж авон ясалган ден- 
гиз орти қимматбаҳо дарахтини эслатарди; столлар 
оддийгина ясалган ва ҳеч қандай безак берилмаган 
эди. Уларнинг қарама-қарш исида тоғ зарангидан ясал- 
ган чоғроққина столча турибди; унинг ранги анча 
очроқ, сатҳидаги тўлқинсимон тола-чизиқлар эса

чиройли табиий нақш ин безакни таш кил этган. Стол- 
чанинг нарёгидаги бурчакда рақам лари  мисдан, океан 
соҳилидан келтирилган қора ёнгоқ ёгочидан ясалган 
энсизгина, баланд қутили зил-замбил қадимий соат 
турибди. Деворлардан бири тагига узундан-узун 
юмшоқ курси, тўғрироги, узунлиги йигирма фут кела- 
диган диван қўйилган; оч рангли читдан ж илд кийга- 
зилган унга. Қ арам а-қарш и томондаги девор ёнидаги 
бўлак ж иҳозлар орасида оч-қўнгир рангга бўялган 
стуллар қўйилган, уларнинг суянчиқларидаги хийла 
бўш ангроқ қўл билан чизилган ингичка қора чизиқлар 
иланг-биланг чиққан.

Печнинг нариги томонидаги деворда қутиси қизил 
дарахтдан  иш ланган, барометр билан туташ тирилган 
термометр осиглиқ; Бенжамен ҳар ярим соатда (бирон 
дақиқани ҳам ўтказиб юбормай) келиб, мазкур асбоб 
неча рақамни кўрсатаётганига қараб кетарди. Печнинг 
икки томонида, залнинг икки бошидаги иккита эшик 
билан печдан бир хил масофада шифтга м аҳкам ланган 
иккита шиша қандил осилиб турибди, биқин томондаги 
ичкарига кириладиган қатор эш икларнинг кесакилари- 
га зарҳал  ш амдонлар м аҳкам ланган.

А на шу кесакилар, шунингдек эшик пешбурунлари 
гоятда антиқа тарзда иш ланган, ҳар бир эшикнинг 
тепасида, ўртада супачали пеш тоқчалар бор. Ҳар қайси 
супачага қорага бўялган ж аж ж и  ганч ҳайкалчалар  
ўрнатилган. Ҳ айкалчаларнинг ҳам, улар остидаги су- 
пачаларнинг ҳам ш акли-тарҳини танлаш  бобида мистер 
Ж онснинг диди сезилиб турибди. Эш иклардан бирининг 
тепасида Гомер «мана ман» деб турибди, Ричарднинг 
таъкидлаш ича, у қуйиб қўйгандек ўзига ўхш аркан — 
«ахир, бир қарагандаёқ унинг сўқирлиги билиниб 
турибди-да». Иккинчи эшик тепасида юзи сип-силлиқ, 
чўққисоқол жанобнинг боши билан елкалари  кўзга 
таш ланарди, бу зотни Ж онс Ш експир дейди. Учинчи 
эш икнинг тепасида кўзача кўзга таш ланади — унинг 
шакли-ш амойили, Ричарднинг фикрича, асли нусхаси- 
да Дидонанинг' хоки сақланганини инкор этиб бўлмас 
дараж ада исботлаб турган эмиш. Тўртинчи ҳайкалча, 
ш ак-шубҳасиз, Франклин^ — буни қалпоғи билан кўз-

' Д и д о н а — К арфагеннинг афсонавий маликаси. 
“ Ф р а н к л и н  Б е н ж а м е н  (1706 — 1790) — А мериканинг 

М устақиллик уруш и давридаги сиёсий арбоби ва йирик олими.

ойнаги исботлаб турибди. Бешинчиси ҳам айнан ш у 
тариқа меҳр билан иш ланган Вашингтоннинг боши 
эканини айтиб турибди ўз-ўзидан. Олтинчисининг эса 
ким ёхуд нима эканини аниқлаш  осон эмасди, Ричард- 
нинг сўзлари билан айтганда^ у «ёқасининг тугм алари 
ечиқ кўйлак кийиб, бошига дафна ш аббаларидан чам- 
бар кийган киш ииинг тимсоли. Унга Юлйй Цезардан- 
ми, ёки йўқ, доктор Ф аустданми (униси ҳам,. буниси 
ҳам деб тахмин этишга ишонарли далил-асослар мав- 
жуд) андоза олингаи» экан.

Деворларга қорамтил-симобий раигли инглиз гулқо- 
ғози ёпиштирилган бўлиб, унда генерал Вольфнииг' 
саганаси узра мотамсаро бош эгган Британиянинг 
рамзий ш акли-тарҳи тасвирланган эди. Қаҳрамоннинг 
ўзи бўлса ўкраб йиглаётган маъбудадан пича нарироқ- 
да, гулқогознинг шундоқ чеккагинасида тасвирланган 
эдики, унинг ўнг қўли бошқа гулқоғозга ўтиб қолган 
эди; Ричард ушбу гулқогозларни ўз қўли билан ёпиш- 
тираётганида негадир бирон марта ҳам холини холига 
тўгрилаёлмади, оқибатда Британия ҳалок бўлган 
ўз суюклисининггина эмас, шу қатори унинг ёвузона 
бир тарзда сон-саноқсиз мароталаб кесилиб, бўлтак- 
сўлтак бўлиб кетган ўнг қўлининг ҳам азасиии тути- 
шига тўгри колди.

М азкур гайритабиий ж арроҳликни адо этган ж арроҳ 
шу пайт қамчисини қарсиллатиб ўзининг залда экани- 
ни эълон қилиб қолди.

— Ҳой Бенжамен! Бен Помпа! Еш бекани ш ундай 
кутиб оляпсаими ҳали? — деб ш анғиллади у .— Уни 
афв этасиз, ж ияним Элизабет. Ҳамма ишни ўрнига 
қўйиб баж ариш  ҳар кимга ҳам насиб этмаган, аммо 
эндиликда, мен қайтиб келган эканман, бунақанги 
ачинарли англаш илмовчилигу хатолар ортиқ такрор- 
ланмайди. Қ андилларни ёқинг, мистер Пенгиллен, тез- 
роқ ўт олдиринг уларни, мундоқ бир-бировимизни ту- 
зукроқ кўрайлик ниҳоят. Э-ҳа, Дьюк, мен анови бу- 
гингни келтиргандим буёққа, нима қилай уни, а?

— Е раббим, илгарироқ буюрганингизда эди, ҳам- 
ма истагингиз аллақачон  жо-бажо қилиб қўйилган 
бўларди-я, сквайр,— дея гап бошлади Бенжамен, олдин 
кафтининг орқаси билан огзини артиб олиб.— Сизлар

' В о л ь ф  Ж е й м с  (1726 — 1759) — А нглия билан Ф ранция 
ўртасидаги уруш пайтида К анадада ҳалок бўлган инглиз генерали.

бандаргоҳга кириб келган пайтларингда мен энди 
ҳуш так билан ҳаммани кема саҳнига чорлаб, командага 
ш ам улаш а бошлагандим. Локип хотин-халаж  сизнинг 
қўнгироқчаларингиз ж ингиллаш ини эш итар-эш итмас, 
худди боцман қамчи билан сийлаётгандек, зумда тум- 
тарақай  бўлиб кетишди, баш арти бу хонадонда аёллар- 
ни лангар  боғичини узиб кетган бир пайтларида эпга 
солишни уддалай оладиган одам топилгани тақдирда 
ҳам, унинг исми-шарифи Бенжамен Помпа эмас. Қан- 
дайдир арзимас ш амларни деб мисс Бетси кекса бир 
одамдан аччиғланмас ёки, яъниким, у узун кўйлак 
кийиб олиб, ўзини савдо кемаси қилиб кўрсатиш га 
уринадиган қаро:.;чи кем ачалик ўзгариб кетмагандир 
дейман.

Элизабет билан отаси ҳамон ипдамай туриш арди. 
Залга  қадам  қўйганларидаёқ икковлари маъюсланиб, 
кўнгиллари жиндак ғаш тортган эди: Элизабет пансион- 
га кетмасидан олдин бир йил яш аш га улгурган ушбу 
уйни яқингинада ўзининг меҳрию қалб ҳарорати билан 
илитиб, унга файз киритиб турган марҳум а ёдларига 
туш ганди.

Ниҳоят хизматкорлар қандилу ш амдонларга шамни 
нима м ақсадда ўрнатганларини зсладилар-у, шоша- 
пиш а уларни ёқиш га кириш дилар; бирон дақиқа ўт- 
маёқ ҳамм аёқ чарақлаб кетди.

Қ аҳрамонимиз билан отасининг ғамбода кайф ияти 
шу топгача зални чирмаб турган гира-шира қоронғилик- 
ка қўш илнб гойиб бўлди-ю, йўлдан келганлар зилдай 
пўстину қалпоқларини ечишга тутпндилар.

Токи улар ечиниш билан маш гул эканлар, Ричард 
хизм аткорларга дам у, дам бу иш ки буюрар, танбеҳ 
берар ва вақти-вақти билан судьяга бугу хусусидаги 
ўз ф икр-м улоҳазаларини айтиб қўяр эди, унинг бу дий- 
диёси худдн аш улачига ж ўр бўлаётган созанданинг 
сози товушини эслатарди, зеро гапларн ҳам м ага эшити- 
ларли  эди-ю, аммо ҳеч кимнинг қулоғига кирмасди, 
шу боисдан ҳам унинг сўзларини келтириб ўлтирмай- 
миз бу ўринда.

Саховатли Петтибон ўз зиммасига туш ган ш амларни 
ўт олдириб бўлибоқ, гўёки пўстинини олмоқчидек, 
зипиллаганча Элизабет ёнига қайтди, аслида эса унинг 
измидаги хонадонни бошқариш жиловини ўз қўлига 
олиш и лозим бўлган соҳибасини тузукроқ кўриш дек га- 
разли, алам нок бир ниятда қилди буни. Рўзғорбоши

бекаси ёмғирпўши, пўстинчаси, қалин рўмоли ва пай- 
поғини, каттакон қора қулоқчин-қалпоғини ечгач, қар- 
ш исида теграсини тўсдай қоп-қора ялтироқ соч тутам- 
лари қурш аган бежирим чеҳра пайдо бўлганида ҳатто 
чўчиб кетганини ҳис этди; зебо чеҳрада латоф ату 
нафосат акс этаётган бўлса-да, у соҳибасининг қатъият- 
ли, метин иродали эканидан далолат бериб турарди. 
Элизабетнинг пешонаси қатра ғуборсиз тиниқ ва оппоқ 
эди, аммо оппоқликнинг симёнлик ҳам да дардм андлик 
белгиси бўлмиш рангпарликка заррача дахли йўқ эди. 
Рисоладагидек ҳуснига ж индаккина путур етказган, би- 
роқ м ағрурона мардонаворлик тусини бахш  этгап бур- 
нини (хиёлгина қиррабурунроқлиги бўлмаса) юнонлар- 
га хос дейиш мумкин эди. Оғзи ангиш вонадеккина 
бежирим, бироқ озроққина иш вага мойиллиги ҳам йўқ 
эмасга ўхш арди. Бу оғиз наф ақат қулоққа, шунингдек 
нигоҳу кўзларга ҳам ҳузуру лаззат бахш этарди. Усти- 
га-устак Элизабет хуш қад ҳамда чиза бўйчан қиз эди — 
бу томони, ш унингдек кўзларининг туси, чиройли қай- 
рилма қош лари ва узун ипак киприклари онасига 
тортганди. Аммо юз ифодаси отасидан кўчганди: одат- 
да мулойиму истараликкина бу чеҳра дарғазаблик 
онларида жиддий, ҳатто қатъиятли  тус оларди-ю, лекин 
чиройини йўқотмасди. Отасидан унга яна бир оз ясиз- 
закилик ҳам  ўтганди.

Охирги рўмол ҳам  ечилгач, Элизабет рўзғорбоши 
кўзи ўнгида бутун ҳусни-малоҳати билан намоён бўл- 
ди; мовий бахмал сувора кўйлак унинг сарв қаддини 
қучиб турар, нақш  олмадек икки бети иссиқдан лолагун 
тусга кириб, ял-ял ёнар, салгина намланган кўзлари 
чақнарди. Саховатли Петтибон ш амлар ш уъласида 
юз-кўзи яш наб турган м алакка бир қиё боққандаёқ 
ўзининг ушбу хонадондаги ҳукми-амоли тугаганини 
фаҳм лади.

Бу орада бош қалар ҳам  ечиниб бўлиш ган эди. 
М армадьюк оддийгина қора уст-бошда экан, мосье Ле- 
куа — там акиранг узун кам зулда, ичидаги гул чекил- 
ган калта кам зули ҳам  кўриниб турибди; ипак иштони 
билан ипак пайпоғию бошмоғининг сўлоқмондай тўқа- 
лари ярақлайди  — умум ж амоатнинг фикрича, тўқала- 
рини безаган безаклар олмос эмас, ш иш а эмиш. Майор 
Гартман йирик-йирик ж ез тугмали зангори мундир кий- 
ган, бошида кокили бор парик, оёғида этик; мистер Ри- 
чард Жонснинг калтабақай гавдасини қучган шишаранг

пўрим сюртукнинг дўппайган қорни устидаги тугмала- 
ри солинган-у, остидаги қизил мовут нимчаси билан 
гул чекилган юпқа яш ил бахмал нимчаси кўриниб 
турсин учун тепадаги тугм аларн атайин чиқариб қўйил- 
ган; сюртуги этагидан буғу териспдан тикилган чолвори 
чиқиб турибди, оёгида шпор тақилган қўнж и узун оқ 
этик — боягина чанада ўтирган ўриндиғини зўр бериб 
ниқтаганидан ш порларидан биттаси озроққина қайи- 
либроқ қолибди.

Элизабет устки кийимларини ечиб таш лагач, ф ақат 
хизм аткорларнигина эмас, шунингдек, зални ҳам  диқ- 
қат-ла кўздан кечириб, атрофига аланглади. Ш унда 
тўсатдан нигоҳи Темплтоннинг ёш ворисасини қутлага- 
ни тўпланган ясан-тусан, кулиб турган одамлар ораси- 
да мутлақо бегонага ўхшаб қолган кимсада тўхтади.

Таш қари эшик олдидаги бурчакда, ҳеч ким пайқаб- 
эътибор бермаган, вақтинча ҳамманинг ёдидан кўта- 
рилган овчи йигит турарди. Баш арти судьянинг фаро- 
мушлигини ш у дамда вуж удини қам раган гоят зўр 
ҳаяж онланиш  билан оқлайдиган бўлсак, унда йигит- 
чанинг ўзи нега ж ароҳати ҳақда эслатмаганининг саба- 
би туш унарсиз эди. Залга киргани ҳамоноқ у беих- 
тиёр қалпогини ечди, унинг сақичдай қоп-қора сочи 
пахмайиб-кўпчиб туриш ва йилтиллаб ж илва қилиш да 
ҳатто Элизабетнинг сочидан заррача қолиш масди. Бир 
қараш да қўполдан-қўпол қилиб тикилган тулки тери 
қалпоқдек арзимас бир матоҳ йигитнинг кўринишини 
қанчалик ўзгартиб юборишини тасаввур этиш маҳол. 
Агар овчи йигитнинг чеҳрасида акс этган қатъият 
ҳамда мардопаворлик киш и диққатини тортса, пешо- 
наси билан бошининг ш акли-тарҳи олижаноблигу са- 
ховатдан далолат бериб турарди. Энгил-боши юпунгина 
бўлиш ига қарам ай, йигит хонадаги ж иҳозлар — бу 
атроф ларда ҳаш амдорликнинг чўққиси саналмиш  жи- 
ҳозлар орасида ўзини наф ақат кўравериб кўникиб 
кетган нарсаларнигина эмас, айпи чогда дилида бир 
қадар нописандлик ҳиссини уйготадиган буюмларни 
кўриб тургандек тутаётганди.

Қалпогини тутган қўли билан Элизабетнинг чог- 
роққина фортепьяносига салгина суяниб турарди, ун 1шг 
ушбу қилигида на қиш лоқиларга хос қовуш иқсизлик, 
на одобсизларча қўполлик бор эди. Бармоқларининг 
авайлабгина тутиб туриши мазкур м узика асбоби унга 
эскитдан ошно эканидан далолат берарди. Иккинчи

қўли  билан қуроли милини маҳкам  ушлаб, унга тая- 
ниб олган эди. А фтидан у ўзининг шу топда ж ангари- 
намо, пича ғаш га теккудек бир важ оҳатда турганини 
ф аҳмламаётганди, зеро йигит ш унчаки қизиқсиниш дан 
кўра хийла чуқурроқ туйғу исканж асида қолганди 
чамаси. Бу чеҳра эгнидаги одмигина кийими билан 
уйғунликда залнинг нариги бурчида хонадон соҳибиии 
қурш аб олган олашовур тўдадан тамоман аж ралиб 
турарди, Элизабет унга анқайган  кўйи ҳамда ҳайрат- 
ла  тикилиш да давом этди. Нотаниш йигит зални 
бир-бир кўздан кечираркан, қош лари тобора чимирила 
борди. К ўзларида дам ғазаб учқунлари чақнаб, дам 
нигоҳи аллақандай  ғамгин тус оларди. Кейин у фор- 
тепьянодан қўлини олди-да, бошини унга қўкиб, дили- 
дан кечаётганларни, бутун ички дунёсини ойнадек 
кўрсатиб турган юзини Элизабет назаридан яш ирди.

— Отажон,— деди қи з,— ёрдамимизга мунтазир 
саховатли жентльменни бутунлай унутиб қўйибмиз- 
ку (Элизабет уни бундан бўлакча атай олмаслигини 
ҳис этиб турарди), унга астойдил ғамхўрлик қилиш  
ва меҳрибонлик кўрсатиш  бизнинг зиммамизда эмасми, 
ахир.

Ш у сўзлар айтилар экан, ж ам ики ҳозир бўлган- 
ларнинг нигоҳи Элизабет қараб турган томонга қадал- 
ди, ёш овчи эса бошини мағрурона кўтариб:

— Ж ароҳатим арзимасгина, хавф ли жойи йўқ, ке- 
йин, агар янглиш масам, судья Темпл уйга етиб келма- 
симизданоқ табибга одам ж ўнатгандилар чоғи.

— Ш убҳасиз,— жавоб қилди М армадью к.— Дўс- 
тим, сизни бу ерга нима м ақсадда таклиф қилганим 
ва сизнинг олдингизда қандай бурчли эканимни унут- 
ганимча йўқ.

— А-ҳа! — дея хитоб қилди Ричард бадхоҳлик 
и л а .— Балки  бу йигитча олдида ўзинг отиб қулатган 
буғу учун қарздордирсан, оғам Дьюк. Вой М армадьюк, 
М армадьюк-эй! Ўша буғу тўғрисида қаёқдаги чўпчак- 
ларни валдираб юрибсан-а бизга! М ана икки доллар 
сизга, йигитча, буғу эвазига, судья Темпл эса адолат 
ю засидан табибнинг ҳақини тўлаш и керак. Берадиган 
ёрдамим учун сиздан ҳеч нарса олмайман, ш ундаям 
астойдил кўмаклаш иб юбораман. Ке қўй, Дьюк, хаф а 
бўлма: буғуни пойлаёлмаган бўлсанг ҳам, қарағайнинг 
орқасида тургаи манави йигитчага теккизибсан-ку, 
ахир. Тан бераман: умрим бино бўлиб бунақанги мер-

гаичасига отган эмасман сира.
— Умид қиламизки, бундан-буён ҳам ш ундоқ бў- 

лади ,— жавоб қайтарди судья.— Ўшандан кейин мен 
туш ган аҳволга сен туш ма илоё. Навқирон дўстим, 
хавотирланманг, ростки қўлингизни бемалол қимир- 
латяпсизми, демак, ж ароҳатйнгиз ж иддиян хавф ли 
эмас экан.

— Ўзингни худди ж арроҳликда бирон нимага 
ақлинг етадигандек қилиб кўрсатиб, ишни пачавасини 
чиқариб юрма унақа, Дьюк, — дея унинг сўзини бўлди 
мистер Ж онс, нописандлик билан қўл силкиб.— Бу 
илмни ф ақат таж риба-ам алиётдагина ўрганиш  мумкин. 
Узингга маълумким , менинг бобом ҳаким ўтган, сенга 
келганда эса, томирингда бир томчиям ҳаким лик қонн 
йўқ. Б унақанги истеъдод наслдан-наслга ўтади. Ота 
уруғларимнинг ж ам икиси табобатда унча-мунча нарса- 
га ақли етган. Мана м асалан, Брэндивайн остоналарида 
ҳалок бўлган амакимни олайлик: у ҳалок бўлган 
полкдош лари орасида энг осон жон берган, хўш , са- 
баб? Чунки у Қандай нафас олмай қўйиш ни билган. 
Камдан-кам одам уддасидан чиқади буни.

— Сенинг уруғларинг жон таслим қилиш  санъатини 
сув қплиб ичиб ю борганларига заррача шубҳам йўқ, 
Д ик,— деди судья, нотаниш йигитнинг чеҳрасига беих- 
тиёр равиш да қалққан  ш ўхчан табассумга табассум-ла 
жавоб қайтараркан.

Ушбу сўзлар Ричардни қатрача хиж олатга солол- 
мади, у қўлларини чўнтакларига суқиб, кам зули бар- 
ларини қаппайтирганча алланим анидир ҳуш такка со- 
либ чала бошлади. Бироқ жавоб қайтариш  истаги 
ш унчалик зўр эд^жим, бундайин файласуфона ҳолатда 
туравериш га ортиқ сабри чидамай, қизишиб деди:

— К улинг-а, кулинг, судья Темпл, тугма истеъдод- 
лардан кулиб қолинг, майли! Утинаман сиздан, кулинг! 
Лекнн кентингизда тирик жон зоти борки, ҳам м алари  
бош қача фикрда-да. М ана, ҳатто манави йигитча, ўша 
ўзининг айиқполвонлари, буғуларию олмахонларидан 
бўлак ҳеч нимани билмайдиган овчини олайлик, агарда 
сен қобилият ва ф азилатлар  наслдан-наслга ўтмайди 
десанг, ҳатто шуям ишонмайди гапингга. Тўғриямасми, 
қадрдон?

— Нуқсону қусурлар ўтмайди, бунга иш онаман,— 
дея қуруққина жавоб берди нотаниш йигит нигоҳини 
судьядан Элизабетга кўчираётиб.
5 — 4806 65



— Сквайр ҳақ, судья ж аноблари,— деди Бенжамен, 
ниҳоятда пурмаъно ҳамда дўстона қиёф ада Ричард 
томонга бош силкиб.— М ана, м асалан, айтайлик, инг- 
лиз қироли ҳазрати олийлари сариқ касални шундоқ 
қўл теккизиш ни ўзи билангина даволайдилар, аслида- 
чи, бу дардни бемор танасидан бутун денгиз флотидаги 
энг олди доктор ҳам қувиб чиқаролмайди. Ҳатто адми- 
ралнинг ҳам қўлидан келмайди бу. М азкур дарддан 
ф ақат қирол ҳазрати олийларию дорга осилган одамги- 
на форуг қила олади. Ҳа, сквайр ҳақ , йўқ дейдиган 
бўлсангиз, хўш , айтинг-чи, унда нима сабабдан оилада- 
ги еттинчи ўгил — гарчи у кемага оддий денгизчиликка 
кирган чогидаям — ҳамиш а доктор бўлади? Мана биз 
де Грамсс' қўмондонлигидаги қурбақахўрларни тирқи- 
ратиб қувган пайтларимизда соҳилда докторимиз бў- 
ларди, ана ўша...

— Бас, бас, Бенж амен,— сўзини огзидан олди Эли- 
забет, кўзларини овчидан узиб, атрофида нимаики 
гап-сўз бўлаётган бўлса, барига диққату  илтифот-ла 
қулоқ солаётган мосье Л екуага қар ар кан .— Бу ва шун- 
га ўхш аган бўлак ажойиб-ғаройиб саргузаш тларингни 
бошқа бирор вақт ўзимга ҳикоя қилиб берарсан. Ҳозир 
эса доктор манави жентльменнинг ж ароҳатини кўриб, 
боглаб қўйиш ига хона тайёрлаш  керак.

— Бу иш билан ўзим ш угулланам ан, Элизабет,— 
деди Ричард бир оз виқор билан .— М армадьюкнинг 
қайсарлиги азобини йигитча тортмаслиги керак-ку, 
ахир. Қани орқамдан юр, қадрдон, ж ароҳатингни ўзим 
кўриб қўям ан.

— Ҳ акимни кутганимиз м аъ қул ,— совуққина жа- 
воб қилди овчи.— Билиш имча, пайсалга солмай келиб 
қолса керак ҳадемай.

Ричард сўзлаётган йигитга анграйганча, турган 
жойида қотди-қолди: у ўз фикрини бунчалик назокатли 
услубда силлиққина ифода этишни кутмаганди, кейин, 
рад ж авобидан ниҳоятда ранж иганди. Дили огригани- 
дан қўлларини яна чўнтагига суқди-да, мистер Грантга 
яқинлаш иб, қулогига ш ивирлади:

— Мени айтди дерсиз, ҳадем ай бутун кентга ана 
ш у йигитча бўлмаганида биз ҳамм амиз ж аҳаннам га 
кетиш имиз тайин эканлиги ҳақида дув-дув гап тарқай-

' Г р а м с с — Ф рансуа де Грамсс (1723 — 1788) — ф ранцуз ад- 
мирали: 1772 йилда инглиз адм ирали Роднейдан енгалган.

66



ди. Худди камина от ҳайдаш ни билмайдигандек! Мана 
сизнинг ўзингиз ҳам, сэр, уларни ҳеч қийналмай йўлга 
чиқариб олган бўлардингиз. Ҳеч қанақанги  қийин 
жойи йўқ эди буни! Ф ақат тизгиннинг чап томонини 
қаттиқроқ тортиб, ўнгдаги ш атакчи отга бостириб қам- 
чи солинса бас эди. Чин ю ракдан умид қиламанки, сэр, 
бу йигитча чанани буриб юборганида лат емагандир- 
сиз?

Каш иш  жавоб беришга улгурмади, чунки залга ма- 
ҳаллий ҳаким кириб келганди шу аснода.

VI  Б о б

...Токчаларда 
Уюлиб ётганча бўм-бўш қутнлар, 
Ш нш а идиш лару кўзалар, иплар, 
Г улларнинг қуриган бўш урурлари 
Бор гариблиги-ла кўзга таш ланар.

Ш  е к с п и р.
*Ромео ва Жульетта*

Доктор Элнатан Тодд (бу ҳакимнинг исми-шарифи 
ш ундай эди) кентга ғоятда билимдон, олим одам сифа- 
тида м аълум у маш ҳур эди ва ақалли  багоят антиқа 
қадди-қомати билан аж ралиб турарди. Бўйи, бош- 
моғини қўш маганда ҳам, олти ф уту тўрт дюйм келар- 
ди. Қ ўл ва оёқлари ана шу йирик рақам га тамоман 
мутаносиб эди-ю, лекин бўлак ж ам ики тана аъзолари 
хийла кичикроқ ўлчовда ясалганга ўхш арди. Кифт- 
лари, баландлиги ж иҳатдан  нақ  паҳлавонлар ҳавас 
қилса арзигудек эди-ю, аммо ниҳоятда энсиз, тор бўлиб, 
косовдек узун ш алвиллаган  қўлларини гўёки тўгридан- 
тўғри умуртқа поғонасидан ўсиб чиққан деб ўйлаш  
мумкин эди. Аммо-лекин бўйни ҳайрон қоларли дара- 
ж ад а  узун, ушбу ж иҳатдан  қўл ва оёқларидан зарра- 
ча қолиш масди. Ана шу бўйни устида шакли-шамойи- 
ли бодрингни эслатгувчи муш тдеккина боши жойлаш - 
ган бўлиб, энса томонини тикандай  тикрайган қалин 
қўнгир соч қоплаган, олд ёғида эса доктор сира-сира 
олимона ифодани сақлаш га м уваф ф ақ бўлолмаган 
кулгили баш ара оламга боқиб турарди.

У М ассачусетснинг ғарбий қисмида истиқомат 
қилгувчи фермер оиласининг кенж а ф арзанди эди, 
хийла ўзига тўқ одам бўлмиш отаси уни бошқа ўғил- 
лари сингари далада иш лаш га, ўтин ёриш ёхуд бўлак

бўй ўсишига халал  берадиган биронта оғир меҳнат 
билан ш уғулланиш га маж бур қшхмасди. Дарвоқе, 
рўзғор-хўж алик иш ларидан Элнатан қисман айни бўйи 
тез ўсаётганлнги шарофати ила озод бўлганди: ана шу 
сабабли рангпар, нимжон ва ш алвиллаган эди, буни 
кўрган раҳмдил онаси, «касалманд бола, фермерликка 
ярамайди, шуни-чун бирорта бош қа енгилроқ касбдан 
нон топиб ея қолсин, адвокатлик, руҳонийлик ёки док- 
торликка ўқисин», деган эди. Тўгри, Элнатаннинг бу 
соҳалардан хусусан қай  бирига лаёқати борлигинч 
ҳеч ким тузук-қуруқ билмасди ҳам. Ҳозирча эса у 
бекор юрар, кунбўйи қўрғонда сандироқлар, ҳом олма- 
ларни ғажиб, отқулоқ изларди. Меҳрибону ғамхўр она- 
нинг ўткир кўзлари кўп ўтмай унинг яхш и кўрадиган 
маш ғулотларини пайқади ва ўғлининг тақдири,' ҳаёт 
йўлини кўра олди. «Элнатаннинг пешонасига тақдиру 
азалдан докторлик битилган, худди шундоқ. Саҳармар- 
дондан қаро кечгача боғдаги ўт-ўланлар орасидан бе- 
корга аллақанақанги  гиёҳларни териб, барини таъмини 
кўриб юрмайди-ку. Иннайкейин, гўдак чоғлариданоқ 
ҳар хил дорию дориворларни яхш и кўрарди: бир марта 
чолимга сафрони бўш атадиган ҳабдори тайёрлаб, 
заранг ш ирасидан суртиб, столга қўйиб қўйсам, Элна- 
тан, гўё оламда бундан ширин нарса йўкдек, ҳаммасини 
ютибди-қўйибди. Айчебод (унинг чоли) бўлса уни 
ичаётганида афтини ш унақанги буриштирардики, қа- 
раб ваҳминг келарди».

Айнан шу ҳол масалани ҳал қилди-қўйди. Элнатан 
ўн бешга тўлганида уни худди асов тойчоқдек ш аппа 
ушлаб, пахмайган сочини олишди, сўнг ёнғоқ пўчоғи- 
дан тайёрланган ранг билан бўялган қўлбола матодан 
тикилган уст-бош кийгазнш ди, қўлига И нж нл ва Уэбс- 
тер алифбосини тутқазиш ди-ю , мактабга жўнатиш ди. 
Б ўлаж ак  ҳаким бефаросат бола эмасди, бунинг устига 
эса уйида юрган кезларидаёқ, ҳеч қандай тартиб-мар- 
тибсиз бўлса-да, савод ҳам да арифметика алифбосини 
ўрганганидан тез орада энг илғор шогирд бўлиб олди. 
Онажониси муаллимдан, «ўглингиз ноёб қобилиятга 
эга, тенгдошларининг ж ам ига қараганда чандон бора 
зеҳни ўткирроқ», деган мақтовни эшитиб огзи қулоғига 
етди. М уаллим шунингдек, болада тиббиётга нисбатан 
туғма майл бор, деб ҳисоблаш ини айтди, яна — ўзидан 
ёшроқ ўртоқларига кам роқ овқат енглар дея насиҳат 
қилаётганини бир неча маротаба ўз қулоги билан эшит-

ганмиш , ж оҳил болакайлар бу насиҳатларга парво 
қилм аган пайтларида эса Элнатан уларга уйларидан 
юборишган егуликларнинг ж ам ини мардонаворлик би- 
лан пок-покиза туш ирар экан, зотан у болаларни меч- 
кайликнинг ҳалокатли оқибатларидан қутқариб қолиш  
учун ш ундай қилар экан-да.

М уҳтарам устози ш унчалар м ақтаганидан ҳеч қанча 
вақт ўтмай болани мактабдан чиқариб олиб, м аҳаллий 
ҳаким — тиббиёт майдонидаги дастлабки қадам лари  
ш ахсан унинг ушбу ж абҳадаги  илк одимларини 
ж уда-ж уда эслатадиган зотга ш огирдликка бердилар. 
Эндиликда қўни-қўш нилар қаҳрамонимизнинг мутта- 
сил гоҳ қудуқ бошида докторнинг отини суғораётга- 
нини, гоҳ ҳар хил — кўк, сариқ, қизил дориларни 
кўтариб юрганини кўриш арди; лекин гоҳо-гоҳо унинг 
қўлда Раддименнинг «Лотин грамматикаси» билан 
олма тагига ж ойлаш аётганига кўзлари  тушиб қоларди, 
шундай пайтларда чўнтагидан Денменнинг «Доячи- 
лик» деган китобининг учи чиқиб турарди, зеро му- 
раббийси ўз фикрича у даставвал одамларга ёруғ 
дунёга келишда қандай  ёрдамлаш иш  илмини ўргани- 
ши, ана шундан кейингина — уларни нариги дунёга 
ж ўнатиш  билимини рисоладагидек эгаллаш и лозим деб 
ҳисобларди.

Ш у тариқа м аш ғулотлар ила бир йил ўтди, бир 
куни Элнатан тўсатдан ибодатхонага кириб келди, 
эгнида хонаки қора матодан этаклари узундан-узун 
сюртук, оёғида (қизил саҳтиён тери топилмаганидан) 
бўялмаган бузоқ терисидан тикилган қўнж и калта этик.

Кейинроқ қўни-қўш нилар унинг соқол ола бошла- 
ганини — тўғри, эски ва ўтмас устара билан — пай- 
қаш ди. Орадан уч-тўрт ой ўтмаёқ, кунлардан бир куни 
бир неча кампир таш виш ли қиёф ада бечораҳол аёл- 
нинг уйи томон ўтиб бораверишди, уй атрофида эса 
қўрқиб кетган қўшни аёллар уймалаш иш арди. Икки 
болакай эгарсиз салт отларга сакраб минишди-ю, икки 
ёққа қараб елдириб кетишди. Аммо ҳар қанча излаш- 
масин, доктбрни топа олиш мади. Ниҳоят Элнатан ўз 
дарвозасидан виқор билан чиқиб келди, олдинда эса 
м алламўй болакай энтикканча чопқилаб борарди. Эрта- 
сига Элнатан кўчада пайдо бўлганида (қишлоқни 
кесиб ўтган қатнов йўлини кўча деб аташ арди бу ерда) 
кўчанинг ҳамма истиқоматчилари унинг хатти-ҳаракати- 
да қандайдир ўзгача виқору салобат пайдо бўлганини

сезмай қолмадилар. Уша ҳаф танинг ўзидаёқ у яп-янги 
устара сотиб олди, кейинги якш анбада эса ибодат- 
хонага қизил инак рўмолчани ғиж имлаб уш лаганча 
кириб келди; юзида сипогарлик ҳамда жиддийлик 
акс этиб турарди. Кечқурун у ёшгина қизи бор бир 
фермерникига таш риф бюрди — таассуфки, бу атроф- 
ларда бундан кўра аслзодароқ оила яш амасди. Зий- 
рагу тадбиркор онаси йигитни сулув қизи билан ёлгиз 
қолдираркан, уни ш оша-пиша «доктор Тодд» деб 
атади. Шу тариқа дастлабки қадам  қўйилди, ўша кун- 
дан эътиборан Элнатанни ф ақат ш ундай атай бош- 
ладилар.

Орадан яна бир йил ўтди, бу муддат мобайнида 
ёш ҳаким ўша устози қўлида таҳсилни давом эттирди 
ва (гарчи уйдан чиқибоқ икковлари икки ёққа қараб 
кетиш ларини одамлар пайқаш ган бўлишса-да) «кекса 
доктор билан бирга беморларни бориб кўриб юрди». 
Л на шу муддат охирлаганда доктор Тодд балогат 
ёшига етди. Ш унда у дори-дармон харид қилмоқ ва 
баъзиларнинг тасдиқлаш ларича касалхона қош идаги 
курсда ўқиш учун Бостонга ж ўнади; кейинги фикр 
хусусида бизга ҳеч нима м аълум  эмас, илло ш ундай 
бўлган тақдирда ҳам, у ўш а курсни кўпда уш ланиб 
ўлтирмай, ♦шигиллатиб» тугатган, негаки орадан икки 
ҳафта ўтиб-ўтмаёқ гуп-гуп олтингугурт иси келиб тур- 
ган сирли қутини кўтариб уйга қайтиб улгурган эди.

Ш ундан кейинги дастлабки якш анбадаёқ унинг 
тўйини ўтказиш ди, эртасига эрталаб у келинчак билан 
ҳозиргина зикр этганимиз қути, хонаки матодан ти- 
килган ич кийимлар солинган сандиқча, биқинига 
қизил соябон қистириқлик гулқоғоз ёпиш тирилган 
яшик, иккита яп-янги тери хурж ун ва ш ляпа қутиси 
ортилган бир отли чанада аллақайгадир жўнаб кетди. 
Бирмунча вақт ўтиб, дўстлари хат олишди, унда янги 
келин-куёвнинг Нью-Иорк ш татига бориб жойлаш иш га- 
ни ва доктор Тодднинг Темплтон ш аҳрида муваф- 
ф ақият-ла иш лаётгани хабар қилинган эди.

Модомики билимдон инглиз адлиячиси М армадьюк- 
нинг судьялик курсисини эгаллаш  ҳақ-ҳуқуқига шуб- 
ҳа билан қарар экан, унда Лейден ёки Эдинбург до- 
рилфунунини тугатган тиббиёт ходимлари бизнинг 
Элнатаннинг Эскулап эҳромида хизмат ўтаётгани ҳа- 
қидаги ҳаққоний ҳикоям издан ичаклари узилгудек бў- 
либ кулиш лари турган гап. Бироқ, М армадьюк ак-

сарият ҳамкасабаларидан устун тургани каби, доктор 
Тодднинг ҳам мазкур ўлкадаги  ўз касабаларидан 
тариқча кам чилик жойи йўқ деган биргина жавобга 
қаноат ҳосил қилиш ларига тўғри келади.

Вақт ҳамда амалиёт ҳакимимизни мўъж изавор бир 
тариқада ўзгартиб юборди. У табиатан ниҳоятда раҳм- 
дил, лекин айни пайтда мардимайдон одам эди. Бошқа- 
ча айтганда, у ўз беморларини даволаш га чин дилдан 
ҳаракат қиларди ва, борди-ю иш ж амоатчиликнинг 
фойдали аъзоларига тақаладиган  бўлса, таваккалчи- 
ликка йўл қўймасликни м аъқул кўрар, ф ақат синашта 
восита-чоралардангина ф ойдаланарди; аммо-лекин 
қўлига бирор насли-насабию уруғ-аймогининг тайини 
йўқ дайди тушиб қолган ҳолларда у чарм тўрваси- 
даги ж ам ики дориларнинг таъсир кучини бемор тана- 
сида синаб кўриш га кириш арди. Я хш иямки тўрвадагн 
дорилар унчалик кўп эмасди, иннайкейин, деярли бари 
безарар эди. Элнатан худди шу усул билан 
иситмани безгакдан аж ратиш ни туппа-тузуккина 
ўрганиб олди ва ушбу дарднинг кунда-кунда, кунора 
қайталайдиган ҳам да такрорланадиган ҳуруж лари 
хусусида ишнинг кўзини биладиган, таж рибали ҳа- 
кимлардек мулоҳаза ю ритадиган бўлди. Темплтон ва 
унинг теварак-атрофидагилар унинг ҳар қандай тери 
касалликларини даволаш  м аҳоратига астойдил ишо- 
нардилар, кейин, шубҳасизки, биронта чақалоқ унинг 
ёрдамисиз дунёга келмасди. Цисқа қилиб айтганда, 
доктор Тодд қум юзасида, гарчи мўрт хом ашёдан 
бўлса ҳамки, амалиёт қориш маси билан мустаҳкамлан- 
ган ғоятда салобатлию ҳаш амдор бино барпо этганди. 
Вақти-вақти билан у ўз дастурилам алларини такроран 
мутолаа қилиб турар, унчалик калтафаҳм эмаслиги ҳамда 
кузатувчан одам бўлганлиги сабабли амалиётни наза- 
риёт билан м уваф ф ақиятли тарзда муқобиллаштириб 
иш кўрарди.

Ж арроҳлик бобида деярли ҳеч қандай  тажрибаси 
бўлмаганлигидан у ж иддий операциялар қилиш дан 
тийиларди, бунинг устига десангиз, ундай ҳолларда 
бемор ҳакимнинг м аҳоратига бевосита баҳо бериш 
имкониятига эга бўлади. Илло у куйган жойни мал- 
ҳам билан тузатиш га уста эди, аллақачон  чириб бит- 
ган илдизини сугуриб олиш учун тиш милкини қо- 
тириб кесар, қўполу лаванг сарж инчиларнинг ж ароҳат- 
ларини моҳирона тикиб қўяр эди. Аммо бир кунн

кентликлардан бири дарахтни беўхшов қулатади-ю , у 
бёгини босиб қолиб, суягини майда-майда қилиб юбо- 
ради, шунда қаҳрамонимиз бутук куч-қуввати, қалб 
ҳароратию  билимини талаб қилғувчи операцияга 
ж уръат этишига тўгри келганди. Таҳликали, огир дамда 
ўзига билдирилган ишончу умидни оқлади. Янги қиш- 
логу кентларда илгарилари ҳам қўл ёки оёқни қир- 
қиб таш лаш га тез-тез эҳтиёж  тугилиб турарди, одатда 
бундай ишни ўзича уқиб-ўрганган ж арроҳ баж арарди, 
ўш а ж арроҳ амалий ж араёнда ишнинг ҳадисини оли- 
волиб, ўзига олдиндан билдирилган ишончни оқлаб, 
ном таратганди. Элнатан у ўтказган икки-уч опера- 
цияда қатнаш иш  ш араф ига муш арраф  бўлганди. Ле- 
кин бу гал ж арроҳ қаергадир кетган экан, ш ундай 
қилиб, доктор ноилож унинг вазифасини баж ариш га 
маж бур бўлди.

Элнатан, гарчи ниҳоятда хотирж ам ва вазминона 
қиёфада бўлса-да, жарроҳлик вазифасини таърифга сиг- 
мас бир дилсиёҳлик ҳамда ўз кучига иш ончсизлик 
ила адо этишга кириш ади. Ш умтоле жабрдийданинг 
исми-шарифи М иллиган экан, м аж ақланган  оёқни уш- 
лаб туриб докторга қандай  ёрдам бергани хусусида 
сўзлаётганида Ричард айнан ш ундай деб тилга олди 
уни. Ўшанда м аж ақланган  оёқ м уваф ф ақиятли қир- 
қилиб, ж абрдийда омон қолган эди. Аммо бечора Мил- 
лиган икки йилгача оёғини ж удаям  то]!) яш икка солиб 
кўмганлари, оёғи ҳали-ҳанузгача бекорга оғриб, азоб 
бераётганини ҳис этаётгани ва бунинг оқибатида бутун 
танаси зирқираш идан шикоят қилиб юрган экан. Шун- 
да М армадьюк, бу ерда гап асаб ва томирларда бўлса 
керак, деган тахминни айтганди, лекин ушбу жарроҳ- 
лик ж араёнини ўзининг ш ахсий ж асорати деб ҳисобла- 
ган Ричард, қирқилган оёқларнинг панж алари  сир- 
қираш ига қараб ёмғир ёғишини олдиндан сира адаш- 
май айтиб берадиган одамлар ҳам  бор эканини неча 
марталаб ўз қулоғи билан эш итганини рўкач қилиб, 
бунақанги таҳқирловчи асоссиз, пуч хаёлларни нопи- 
сандлик ила рад этди. Икки-уч йилдан сўнг М иллиган 
оёғи азоб бераётганидан мутлақо нолимайдиган бўлади- 
ю, илло оёғини ҳар қалай  кавлаб олиб, бошқа кенгу 
каттароқ яш икка солиб, қайта кўмиш ади, ана ўш андан 
берига ж абрдийда бирор м арта оғриқдан оғиз очмайди 
экан, буни бутун кент аҳли  тасдиқлаш и мумкин эмиш. 
А на шу ҳодиса доктор Тодднинг узил-кесил ж амоат-

чилик олдида обрў-эътибор қозониш ига сабаб бўлди, 
аммо, беморларнинг бахтига, унинг уқув-маҳорати 
ҳам ш уҳрати билан бирга оша борди.

Илло, омилкорлиги ҳам да ўша сабил оёқни кесиш 
мувафф ақиятли ўтганига қарамай, доктор Тодд «қаср»- 
нинг кенг хонасига кириб келар экан, юраги хиёл 
безиллаб, ўзини титроқ босганини сезди. Хона нақ 
купна-кундузгидек ёп-ёруғ эди, у ердаги ҳаш амдор 
буюмлар унинг одатий бемор-мижозлари истиқомат 
қиладиган оддийгина, наридан-бери қурилган кулба- 
лардаги ж иҳозлардан тамоман бўлакча эди, бу еодаги 
одамлар эса ш унчалик ясаниб-тусанган, чеҳраларида 
ш унчалар ташвиш -надомат алом атлари зоҳир эдиким, 
ушбуни кўрганда ҳакимнинг метин асаблари дош бера 
олмади. Узини айтиб келгани борган хизматкордан 
гап ўқ зарбидан етган ж ароҳат хусусида эканини 
билиб олган ва токи чарм сумкасини ғиж имлаб уш- 
лаганча қор кечиб келаркан, унинг хаёл кўзгусида минг 
бир хил м анзара — йиртилиб-узилиб кетган қизил қон 
томирларими-ей, ўқ тешиб ўтган ўпками-ей, илма-те- 
шик бўлган қорин бўшлиғими-ей — қуюн янглиғ чарх 
уриб ўтар, худди бораётган йўли судья Темплнинг 
осуда хонадонига эмас, балки ж анггоҳга элтадиган- 
дек тую ларди наздида.

У остона ҳатлаб ҳайҳотдай хонага қадам  қўйиб- 
қўймаёқ кўзи Элизабетнинг ўзига қараб турган, таш- 
вишу хавотирлик яққол акс этган сулув чеҳрасига 
тушди. Қизнинг заррин ж иякли  суворийча либосини 
кўрганда бутунлай тамом бўлди-қўйди: ш ақ-ш уқ суяк, 
сўлақмондай тиззалари бир-бирига урилиб, оёқлари 
чалиш иб кетди. Гап ш ундаки, хаёли қочиб, ўй-фикрла- 
ри путратга келганидан у қизни ўқ  илма-тешик қилиб 
юборган, ж ан г энг қизғин палласига етган бир пайтда 
унинг ёрдамига муҳтож бўлиб ж анггоҳни тарк этган 
генерал деб ўйлаганди. Аммо м азкур англашилмовчи- 
лик ўша сониядаёқ деярли барҳам  топди-ю, мистер 
Тодд нигоҳини қиздан отасининг жиддий, мардона 
юзига, ундан сўнг Ричардга кўчирди — Ричард шу 
топда овчи, унинг ёрдамидан воз кечгани сабабли ту- 
ғилган ж аҳлини босиш учун қарсиллатиб қамчи ўйнат- 
ганча хонада нари бориб, бери келаётган эди; сўнгра 
у бир неча дақиқадан  бери Элизабетга курси таклиф 
қилиб турган (аммо қиз м утлақо пайқамаётган эди) 
ф ранцузга кўз қирини таш лади, ундан кейин зўр

73



бериб уч футлик муш тугини қандилдан тутатиб олиш- 
га уринаётган майор Гартманга, сўнг ш амдонлардан 
бирининг ёнида ўз ваъзи қўлёзмасини варақлаётган 
мистер Грантга, кейин қўлларини эҳтиром-ла кўксида 
чалиш тирган кўйи, завқу ҳасад  ила Элизабетнинг 
либоси билан беназир ҳусни-малоҳатига маҳлиё бўлиб 
тикилаётган рўзгорбоши — Валинеъмат хонимга, ни- 
ҳоят, оёқларини кериб, қўлларини калтабақай танаси 
белига тираганча, ж ароҳату  қон тўкиш ларга кўникиб 
кетган кимсадек бепарвогина чайқалиб турган Бенжа- 
менга қаради. Доктор Тодднинг ақли-муҳофазаси ил- 
ғаш ича, уларнинг бари соппа-сог, зиён-заҳмат чекма- 
ганди, буни англаб етгач унинг кўнгли жойига 
туш гандай бўлди. Бироқ у залга  иккинчи бор кўз югур- 
тиб улгурмасиданоқ, ёнига судья етиб келиб, қўлини 
оҳистагина қисганча деди:

— Қ адам ларига ҳасанот, илтифотли сэр, хуш  ке- 
либдилар. К ўзларим из йўлингизда, интиқлик билан 
кутаётгандик ўзларини. Бугун оқшом чоги ф алокат 
босиб бугу отаётиб м анави йигитчани жароҳатлантириб 
қўйдим. У сизнинг ёрдамингизга муҳтож...

— Нимага энди бугу отаётиб дейсан? — ўша заҳо- 
тиёқ унинг сўзини бўлди Ричард.— Бор гапни билмай 
туриб қанақасига даволайди у? Доим одамлар ш унақа 
ўзи,докторни худди оддий одамдай бемалол лақиллатса 
бўлади, деб ўйлаш ади.

— Тўғрисиям — буғуни отаётган эдим-да,— кулиб 
эътироз билдирди судья,— ҳалиги, эҳтимол, ўқим ун- 
га теккандир. Локин, буёги қандоқ бўлмасин, йигит- 
чани мен яраладим . Сизнинг маҳорату омилкорлигин- 
гиздан умидворман, сиз эса, каминанинг ҳамёнига 
бема.тол умид боглаш ингиз мумкин.

— Уёғи ҳам, буёғи ҳам беқиёс мақтовга лойиқ,— 
гапга аралаш ди мосье Л екуа судья билан ҳаким га 
назокат-ла таъзим  баж о келтириб.

— Таш аккур сизга, мосье Л екуа,— деди судья.— 
Илло ёш дўстимизнинг жони азобда ҳозир. Валинеъмат 
хоним, илтифот кўрсатиб, ж ароҳатни боғлагани мато 
келтирсалар.

Ушбу сўзлар орада бўлаётган мулозамату гап-сўз- 
ларга чек қўйди-ю, ҳаким ниҳоят ўз беморига назар 
таш лади. Улар сўзлаш иш аётган пайтда ёш овчи кам- 
зулини ечиб, яқингинада тикилгани кўриниб турган 
04 рангли кўйлакда қолганди. У кўйлагини ҳагл ечиш

ннятида қўлларини тугм аларига олиб борган па^хтида 
бирдан тўхтаб, шу дамгача унга ачиниб қараб турган 
Элизабетга қараб қўйди. Қиз ҳаяж они зўрлигидан ҳат- 
то йигитнинг ечина бошлаганини ҳам пайқамаётган эди. 
Ш унда йигитчанинг икки ёноғи хиёл қирмизи тус олди.

— Қоннинг туси мисс Темплни чўчитиб юбормаса 
эди деб қўрқам ан. Яхшиси, ж ароҳатимни бошқа хонага 
ўтиб боглатганим м аъқул чоги.

— А сло,— деди доктор Тодд, у кам багалу арзимас 
бир одамни даволагани чақириш ганини аллақачон  
ф аҳмлаб, қўрқуву ҳадикдан тамоман халос бўлиб 
олганди. — Операция учун манави ш аму қандиллар- 
нинг ёрқин ш уъласи гоятда қўл келади, биз каби 
олим одамларнинг кўзи камдан-кам  равш ан бўлади.

Элнатан ушбу сўзлар билан бурнига м аъдан гар- 
дишли каттакон кўзойнагини қўндирди-ю, шу заҳотиёқ 
одатий ҳаракат ила уни қарм оқ тусли бурнининг нақ 
учгинасига туш ирди — баш арти кўзойнак кўзининг 
равш ан тортишига ёрдам бермагани тақдирда ҳам, 
ҳарҳолда, халал  ҳам бермасди, зотан унинг жимит 
кулранг кўзлари , бамисоли қора булутлар тизмаси 
тепасида м илтиллаган ю лдузчалардек, ойнакнинг те- 
пасидан йилтиллаб мўралаб турарди. Бу иш ларни деяр- 
ли ҳеч зог пайқамади, ф ақат Валинеъмат хонимгина 
Бенж аменга ш ундай дейишни унутмади:

— Доктор Тодд бирам келиш ган одамки, нақ  сух- 
сурдай! Кўзойнагини яраш иш ини қаранг-а! Одамнинг 
чеҳрасини ш унақанги очиб юборишини хаёлим га ҳам 
келтирмагандим. Мен ҳам албатта сотиб оламан.

Нотаниш йигитнинг сўзлари хаёлчанлик исканжа- 
сидан чиқиб, лоладек қизариш га маж бур этган Элиза- 
бет айни шу дамда ёш гина оқсочни имлади-да, одобли 
қизларга муносиб тарзда ш оша-пиша хонадан чиқиб 
кетди.

Эндиликда ҳозир бўлганларнинг диққат-эътибори 
ҳаким  билан ярадорга қаратилди-ю , ҳам м алари  улар 
ат^офини қурш аб олишди. Биргина майор Гартман 
ўз креслосида ўтираверди, у огзидан бўралаб-бўралаб 
тутун буруқситганча, гоҳ, гўёки бу рў 1Ш заминдаги 
ж ам ики нарса чиркин эканлиги устида ўй сураётгандек, 
кўзларини ш ифтга қадар, гоҳ бирмунча ачиниш у ҳам- 
дардлик ила ёш овчига қаратарди  уларни.

Уқ етказган ж ароҳатни умрида биринчи марта 
ш унчалик яқиндан кўраётган Элнатан м азкур ҳолатга

муносиб тарзда тантанаворлик ҳам да ҳаф сала билак 
операцияга ҳозирлик кўра бош лаган эди бу пайтда. 
Бенжамен эски кўйлак келтириб, «луқмони ҳакимга* 
тутқазган эди, у ўша замоноқ ва багоят эпчиллик ила 
кўйлакни бир хилда аллақанча парчаларга бўлиб 
таш лади.

Ана ш ундан сўнг доктор Тодд ўз меҳнати мева- 
ларини диққат-ла кўздан кечириб, битта парчани сай- 
лаб олиб, мистер Жонсга тутқазди-да, тамоман жид- 
диян деди:

— Сиз, сквайр Жонс, ушбу соҳада оз таж рибага 
эга эмассиз. Титиб, ип қилиб беришга йўқ демассиз? 
Узингиз биласизки, қимматли сэр, у ингичка ва мулойим 
бўлиши керак, бундан таш қари, эҳтиёт бўлинг, унга 
кўйлакнинг чоки тикилган ип аралаш иб қолмасин. 
У ж ароҳатни йиринглатиб юбориши мумкин.

Ричард ярқ этиб судьяга қараб  қўйди, унинг 
қараш и яққол : «Ана кўрдингми, бу синиқчи табиб 
менсиз ҳеч нима қилолмайди» деган маънони англатиб 
турарди, кейин латта парчасини тиззасига ёйиб, қунт 
билан иш га киришди.

Столдан бирин-кетин ш иш ачалар, суртма мойли бан- 
качалар  ва анвойи тур ж арроҳлик қуроллари жой ола 
бошлади. Доктор Тодд м ўъж азгина сахтиён ^^утидан 
ҳар хил қисқичу митти тигчаларни чиқараркан, нав- 
бати билан ҳар биттасини қандилга яқинроқ тутиб, 
ҳар томондан авайлаб назардан ўтказарди. Қизил ипак 
рўмолча дам-бадам ярқираб турган пўлат устини сий- 
паб ўтиб заррача гардни қўймасди — тўсатдан шунчалик 
жиддий операцияга халал  бериб қолса нима бўлади? 
Сахтиён қутичадаги унчалик кўп бўлмаган анжомлар 
назардан ўтказиб бўлингач, Элнатан сумкасини очиб, 
ундан кам алак рангида товланиб-жилваланиб турган 
шиша идиш ларни чиқарди. У ларни зарурий тартибда 
маш ъум аррача, тигу қайчилар ёнига сафга тизиб 
чиққач, мирзатеракдек қоматини рўйирост тиклаб, 
гўёки мувозанатини сақламоқчидек, қўлларини орқа- 
сига қилди-да, атрофга аланглади, ш убҳасизки у маз- 
кур анж ом лар томошабинларда қандай  таассурот туг- 
дирганини билиш истагида эди,

— Ш ин сўзим, доктор,— деди майор Гартман айё- 
рона кўз қисиб, илло афтининг бошқа бир мўйи 
ҳам қилт этмай жиддий қолганди,— асбобларингиз 
ж удаям  широйли экан, манави дорилар бўлса шуна-

канги ялтираидики, палки, кориндан кура кузга пой- 
далирокдир.

Элнатан томоқ қириб қўйди — эҳтимол бу товуш, 
одамлар айтганидек, қўрқоқларнинг ўз-ўзларига далда 
берадиган товуш ларидандир, эҳтимолки, у гапириш дан 
олдин чиндан ҳам томоғини қириб олгандир. 
Ҳ арҳолда кейинги фикрни эплаш тирди у, кекса немисга 
ўгирилиб:

— Тўгри пайқабдилар, майор Гартман, тўғри пай- 
қабдилар, сэр,— деди.— Эҳтиёткор врач ҳамиш а ўз до- 
риларининг кўзни қувнатадиган бўлишига ҳаракат 
қилади, гарчандки улар ошқозон учун ҳамиш а ҳам 
ёқимли бўлавермаса-да. Бизнинг санъатимизнинг энг 
муҳим ж иҳати, сэр,— шу ерга келганда унинг овози 
гоятда салобатли янгради ,— шундан иборатки, бемор- 
ни, унинг фойдаси учун биз қўллайдиган таъми 
ёқимсиз дориларга кўниктириш дир.

— Ана бу — ҳаққиси рост! Доктор Тодд тўғри га- 
пиряпти,— орага суқилдн Валзгаеъмат хоним.— Муқад- 
дас китобдаям худди ш ундай деб ёзилган. И нж ил 
бизга таълим  берадики, огиз учун тотли келган нарса 
қорин учун аччиқ оғуга айланиш и мумкин...

— Ҳа-ҳа, худди ш ундоқ,— тоқатсизлик билан 
унинг сўзини бўлди судья.— Локин бу йигитчани 
ўзини фойдаси деб алдаш нинг ҳож ати йўқ. К ўзларидан 
кўриб турибман, ҳаммасидан кўра ишни пайсалга 
солиш ёқинқирамай турибди.

Нотаниш йигит ҳеч кимнинг ёрдамисиз елкасини 
яланғочлаб, питра ж ароҳатлаган  чоғроққина ярасини 
очди. Қ аттиқ совуқ қон кетишини тўхтатганди, доктор 
Тодд ярага зимдан назар таш лаб олиб, иш мен ўйла- 
гандан кўра чандон бора ж ўн экан, деган хулосага 
келди. Бунда:н хийла дадилланган ҳаким резинка ичак 
кўм агида қўрғош ин ғўлакчани пайпаслаб билиш ният 
тида беморга яқинлаш ди.

Кейинчалик Валинеъмат хоним бот-бот ушбу маш- 
ҳур операцияни ипндан-игнасигача ҳикоя қилар 
экан, ўз ҳикоятида ана шу сонияни одатда қуйидагича 
тасвирларди: «... ана шунда доктор қутисидан учида 
тугмаси бор, тўр тўқийдиган сумба-сўзанга ўхш аган 
манамундоқ узун аллам абалони олди-да, ярасига бир 
ботирган эди, йигитчанинг афти бужмайиб-буришиб 
кетди десангиз! Ўш анда қандай  қилиб ҳушимдан 
кетиб қолмаганимни ўзим ҳам билмайман. Ўзиям тош-

дай қотиб қолибман, шунда доктор асбоби билан йи- 
гитчанинг елкасини нақ  тешиб ўтиб, ўқни нариги томо- 
нидан тушириб юборди десангиз. Иигитчани доктор 
Тодд ўқдан ана ш ундоқ даволаганди, ҳаммаси хамир- 
дан қил сурургандай, ёки м асалан, мен зирапчани 
игна билан чиқариб таш лаганимдай, оппа-осонгина 
битганди-қўйганди».

Валинеъмат хонимнинг операция ҳақдаги  хотирот- 
лари ана шу хилда эди. Турган гапки, Элнатаннинг 
табобат бобидаги санъатининг бўлак м ухлислари ҳам 
айнан ш ундай фикрда эдилар чоги, аммо аслида 
ҳаммаси м утлақо бош қача бўлганди.

Ҳаким Валинеъмат хоним таъриф лаган асбоби би- 
лан ж ароҳатни пайпаслаб кўриш га чоғланганида нота- 
ниш йигит бунга қатъиян  қарш илик кўрсатиб, сал 
иж ирғаниброқ:

— Н азарим да, сэр, ж ароҳатни резинка ичак билан 
текшириб кўриш нинг ҳож ати й ўқ ,— деди.— Питра 
суякка тегмай ўтиб бориб, нариги томонда тери остида 
туриб қолган. Уни чиқариб олишни, ўйлайманки, ҳеч 
қандай қийин жойи йўқ.

— И хтиёрлари,— жавоб қайтарди доктор Тодд ва 
резинка ичакни гўёки ҳар эҳтимолдан ш унчаки 
қўлига олгандай бир қиёфада ж ойига қайтариб қўйди; 
сўнгра Ричардга ўгирилиб, у титган ип-момиқларни 
диққат билан кўздан ўтказди-да, д е д и :— Боплаб ситиб- 
сиз, сквайр Жонс! Бундан аълороғини сира кўрмаган- 
дим шу топгача. Ўқни чиқариб олгунимча беморнинг 
қўлини уш лаб туриш га йўқ демассиз. Баҳс бойлашишга 
тайёрманки, бу ерда ҳеч ким сквайр титганининг ярми- 
сичалик ҳам қотириб титиб беролмайди матони.

— Бу наслдан-наслга ўтадиган ирсий истеъдод,— 
дея жавоб қилди Ричард ва илтимосни адо этиш учун 
шошилиб ўрнидан турди.— Отам, унгача эса бобом, 
ўзларининг ж арроҳлик бобидаги билимлари билан 
ном қозонишган. У лар ҳар қанақанги  арзимас нарса, 
масалан, отдан йиқилган одамни белини жойига солиб 
қўйган М армадьюкка ўхш аб, қилган  хизматлари 
билан гердайиб ю рмаган бўлиш арди. Бу кориҳол сиз 
буёққа келиш ингиздан олдинги кузда содир бўлганди, 
доктор. Иўқ, улар илм-фан билан қунт-ла ш уғулла- 
ниш ган ва умрларининг ярмини унинг турли нозик 
ж иҳатларини ўрганиш га бахш ида этиш ган. Борингки, 
агар гап шунга тақалган  экан, бобом тиббиёт илмидан

дорилфунунда таҳсил кўрган ва бутун мустамлака 
ўлкасида... яъниким, ўзи яш аган ўлкада энг олди врач 
бўлган.

— Дунё ўзи шундоқ яралгал , сквайр! — хитоб қил- 
ди шу пайт Бенж амен.— Модомики биров чинакам 
зобит бўлиш ни ва квартердекда' сайр қилиш ни истаса, 
у ўш а ёққа кают-компаниянинг ю малоқ ойнасидан 
ўзи ўта олмайди. Ютга^ ўтмоқлик учун ишни бакдан^ 
бошлаш лозим, энг қуйи вазиф адан (масалан, менга 
ўхш аб — оддий кузатувчидан капитаннинг калитдори- 
гача кўтарилганм ан) бошласа ҳам майли.

— Бенж амен қоқ м ўлж алга урди ,— гапни илиб кет- 
ди Р ичард .— Ўйлайманки, Бенжамен хизм ат қилган 
кем аларидан аксариятида ж ароҳатдаги  ўқ қандай 
чиқариб олинишини неча-неча м арталаб ўз кўзи билан 
кўрган бўлиши керак. Тосни бемалол унга ишонса 
бўлади, қондан қўрқм айди у...

— Айни ҳақ  гапни айтдингиз, сквайр,— унинг сў- 
зини бўлди стю ард.— Докторлар кавлаб чиқариб олган 
озмунча ўқларни кўрмади бу кўзлар  умрим бўйи — юм- 
юмалоғи дейсизми, тегарчак-ҳалқачалиси дейсизми, 
учи ўткир найзасимони дейсизми, барини кўрди. Узоққа 
бориб нима қиламиз, мана м асалан, мусью Лекванинг 
юртдоши, оМ омагулдурак» капитанининг белидаги ўн 
икки ф унтлик юм-юмалоқ тўп ўқини чиқариб олиш- 
ганида кам ина ўша кеманинг ш ундоқ биқингинасида 
қайиқда турган эди.

— Иўр-э, наҳотки одамнинг белидан ўн икки фунт- 
лик тўп ўқини чиқариб олиб бўлса? — дея соддадил- 
лик ила тааж ж убланди мистер Грант, яна  ўқиш га 
ш ўнгиёзган ваъзномаси қўлидан тушиб кетиб, кўзойна- 
гини пеш онасига кўтариб қўйганча.

— Олиб бўлганда қандоқ! — ж авоб қилди Бенжа- 
мен атроф га ғолибона қиёфада алан глаб .— Ун икки 
ф унтлик тўп ўқиям  гап бўптими! Одам танасидан ҳатто 
йигирма тўрт фунтлигиниям чиқариб олса бўлади, фа- 
қат доктор уни қандоқ илинтириш  йўлини билса бас. 
М ана сквайр Ж онсдан сўранг, оламдаги ж ам ики

' К в а р т е р д е к  — кема саҳнининг ўрта қисми. Елканли кема- 
нинг капитани  ёки навбатчи бошлиқ ана шу квартердекда бўлади. 

 ̂ Ют — кеманинг қуйруқ қисми.
 ̂ Б  а к — кема тумш уғи. Команда аъзолари  учун аж ратиладиган  

ж ой шу ерда, офицерлар каю талари эса ютда.

китобни ўқиган у, ана шу киш идан сўранг-чи, бу гаплар 
битилган бирорта саҳиф ага кўзи туш мадимикан ўша 
китобларда.

— А лбатта, бундан юз чандон ж иддийроқ опера- 
циялар ҳам қилинган ,— деди Ричард,— Ўзингизга аён 
бўлса керакким, доктор Тодд, қомусда мутлақо ақл 
бовар қилм айдиган ҳодисалар тилга олинади.

— ^Албатта, албатта. Қомусларда талай-талай 
ақлга сигмайдиган воқеалар ҳикоя қилинган ,— жавоб 
қайтарди Э лнатан.— Илло, тан олишим керакки, 
менинг кўз олдимда ж ароҳатдан пилтамилтиқнннг ўқи- 
дан йирикроқ нарсани чиқариб олмаганлар ҳеч 
қачон.

Шу гаплар билан доктор овчи йигитнинг елкаси 
терисини питра кўринадиган қилиб кесди. Кейин у ўқ 
чиқариладиган ярқироқ қисқични қўлига олиб, жароҳат- 

• га яқинлатган  ҳам эдики, қарш исидаги бемори қўққис- 
дан кифтини бир силкиганди, питра ўз-ўзидан тушди- 
кетди. Ш унда узун қўллари ҳаким га ж уда яхш и иш 
берди: биттаси билан пастга туш аётган маш ъум пит- 
рани илиб олиб, иккинчиси билан эса, атрофидаги 
томош абинларда зориқиб кутилган операцияни айнан 
мана шу қўли баж арди деган таассурот тугдириш  
ниятида аллақандай  гаройибу антиқа ҳаракатлар  қил- 
ди. Баш арти кимдадир ушбуга шубҳа туғилган бўлса, 
Ричард шу заҳотиёқ барҳам берди бунга:

— Тасанно, доктор, қотирдингиз! Ўқни ж ароҳатдан 
бунчалик чапдастлик билан чиқариб олганларини шу 
топгача кўрган эмасман. Уйлайманки, Бенжамен ҳам 
худди ш ундай фикрда бўлса керак.

— Бўлм асам -чи,— садо берди Бенж ам ен.— Баайни 
денгизчиларчасига ва қоидадагидек адо этилди. Ана 
энди доктор ж ароҳатга м алҳам  қўйиб, ковак бўлиб 
қолган ж ойларга ямоқ қопласа кифоя, кейин йигитча 
бу тогларда қутурадиган ҳар қанақанги  пўртанага 
бемалол дош бераверади-да.

— Ч еккан заҳм атларингиз учун таш аккур сизга, 
сэр,— деди йигитча вазминлик и л а ,— сизларни, жаноб- 
лар, бундан-буёнги таш виш дан халос этиб, мени парва- 
риш киладиган одам ҳам келиб қолди ана.

Ҳ ам м алари тааж ж убда ўгирилиб қараш ар экан, 
таш қари эшик остонасида пайдо бўлган, бу атроф- 
ларда «ҳинду Жон» деб аташ адиган одамга кўзлари 
тушди.

Вош ланганда совуқ қиш ҳукми, 
Саскуиханна қиргоқларидан 
Келди қари ўрмон ҳокими 
Тўниб қиш нинг совуқларидан.

Ф и л и  п п Ф р е н о.
«Табиат кучлари*

У зларини христианлар деб атовчи европаликлар туб 
аҳолини киндик қонларй тўкилган ота ю ртларидан қув- 
ғин қилиб, А мерика қитьасини ўзлаш тира бош- 
лагунларига қадар  ҳозирги Янги А нглия ш татлари 
ж ойлаш ган музофоту вилоятлар, токи А ллеган тогла- 
рига довур беҳисоб қабилаларни ўз ичига олган икки 
улуғ ҳиндулар иттифоқи изми-ихтиёрида эди. Бу икки 
иттифоқ орасида қадимдан адоват мавж уд бўлиб, 
адоват асосини тил тафовути таш кил этар, доимий 
қонли тўқнаш увлар касофати билан эса тобора авж га 
миниб борарди у: оқ танлилар келгачгина тинди у, 
зотан кўплаб қабилалар н аф ақат сиёсий эркинлик- 
дангина маҳрум бўлибгина қолган, м аълумки, ҳинду- 
нинг эҳтиёжи ниҳоятда камтарона бўлиш ига қарамай, 
ҳатто ярим 04 аҳволда кун кўриш га м аҳкум  бўлган- 
дилар.

А на шу иттифоқлардан бирини Беш, кейинчалик 
Олти қабила ва уларнинг иттифоқдош лари таш кил 
отарди, иккинчисини эса — ленни-ленаплар ёки дела- 
варлар билан уларнинг қардош лари ва уларни ўзла- 
рининг аж додлари деб тан олган кўпсонли қудратли 
қабилалар. И нглизлар, кейинчалик эса америкаликлар 
ҳам биринчи иттифоқдаги қабилаларни ирокезлар, Ол- 
ти қабила иттифоқи, гоҳо минглар деб атардилар. 
Рақиблари бўлса уларни менгве ёки макве деб аташ ар 
эди. Дастлабига бешта қабила эди улар (ёки, уларнинг 
иттифоқдош лари м аъқул кўрганларидек — м иллат): 
мохоклар, онайдлар, онондаглар, кейю глар ва сенек- 
лар — уларни иттифоқдаги таъсир-эътибор дараж а- 
ларига мувофиқ саналганда ана ш ундоқ жой олардилар 
рўйхатдан. Иттифоқ таш кил топганидан юз йил ўтгач 
унга олтинчи қабила — тускарорлар қўш илади.

К атта кенгаш гулханларини Д елавар дарёси соҳил- 
ларида ёққанлари  учун оқ танлилар делаварлар деб 
атаган ленни-ленапларга могикан ва нентигойлар қаби- 
ласи қўш илган. Кейинги қабила Чесапик қўлтиги

атроф ларида, м огиканлар эса Гудзон дарёси билан оке- 
ан соҳили оралиғида, яъниким, ҳозирги Янги А нглия 
қарор топган ерда истиқомат қилган. Турган гапки, 
европаликлар ўз ю ртларидан қувиб, м ам лакат ичкари- 
сига қувган дастлабки қабилалардир булар.

Н атиж аси могиканларни қувғин қилиш  билан ту- 
гаган қуролли тўқнаш увлар Қ ўш м а Ш татлар тарихида 
«Қирол Филипп уруш лари» (ана шу қабиланинг олий 
сардорининг лақаби ш ундай бўлган) деб ном олган. 
Уильям Пенн, ёхуд ҳиндулар атаганидек Микуон, 
аслида тинчлик сиёсатини м аъқул  кўрарди-ю, бироқ 
ам алда, хийла камроқ куч сарфлаб, нентигойларни 
ҳам  ерларидан маҳрум этиш га м уваф ф ақ бўлди.

Бир неча могиканлар оиласи талай  сарсон-саргар- 
донликлардан сўнг бошпана излаб ўз аж додлари са- 
налмиш  делаварлар гулханлари  сари келадилар. Бу 
воқеа делаварлар қадимий душ м анлари бўлмиш иро- 
кезларнинг уларни «хотинчалиш лар» деб аташ ларига 
кўникиш ларига тўғри келган кезларда содир бўлган 
эди. Ирокезлар уруш ёрдамида устунликка эриш а ол- 
магач, макр-ҳийлага ўтадилар ва делаварларга ўз ҳи- 
моясини «эркакларга», яъни ж ангари  Олти қабилага 
топшириб қўйиб, тинч меҳнат билан ш угулланиш га 
ўтишни таклиф  этадилар. Бу аҳвол м устам лакалар 
м устақиллиги эълон қилингунга қадар  сақланиб қола- 
ди, кейин ленни-ленаплар м азкур аҳдномани дадил 
бузиб, ўзлари яна «эркакка» айланганларини айтиш а- 
ди.

Аммо ҳинду қабилаларида тўлиқ демократия ҳукм- 
рон, шу боисдан ҳам  сардорларнинг қарорига итоат 
этишни истамовчи ж ангчилар  топилади ҳамиш а. Оқ 
танлиларни ўз ю ртидан қувиш дан умиди узилган маш- 
ҳур могикан ж ангчилари  делаварлар  қош ига бошпана 
излаб келар экан, ўзлари  билан бирга ном таратиш ла- 
рига сабабчи бўлган ўз одату удумлари ҳамда феъл- 
атвору м уомалаларини ҳам олакелгандилар. Делавар- 
лар вуж удидаги сўнган ж анговар руҳни кўзғатиш га 
м уваф ф ақ бўлди улар ва чоққина бўлукларни ҳам 
қадимий рақиблари, ҳам  янги душ манлари устига бош- 
лаб бордилар.

Ўша могиканлар орасида бир уруғ аж ралиб турар- 
ди, ж асорати, матонати ва ҳиндуни қабиладош лари 
кўзи олдида қаҳрамонга айлантиргувчи бўлак ж ам ики 
сифатлари билан ном қозонганди бу уруғ. Аммо ж ангу

ж адал , вақту замон, очлик ҳам да турли хасталиклар 
м азкур уруғ аъзоларини ш афқатсизона қириб-қақш а- 
тиб келди, алалхусус, ш у топда М армадьюк Темпл- 
нинг ҳайҳотдай хонаси остонасида ўш а улуғ қавмнинг 
сўнгги ф арзанди турарди. У кўпдан буён оқ танлилар 
орасида яш айди, олиб борадиган ж англарида ёрдам 
беради уларга, хизмати айниқса асқотадиган ш у кез- 
ларда оқ танлилар унга катта ҳурм ат кўрсатардилар, 
уни христианликка ўтказиб, ҳатто Ж он деб ном берди- 
лар . Охирги уруш  пайтида ҳамм а яқинларию  дўст- 
ларидан жудо бўлди ва омон қолган қабиладош лари 
Делавар водийсида ўз гулханларини сўндириб, йўлга 
отланганларида урурлари ортидан бормади, хоки-туро- 
би аж додлари узоқ зам онлар асорат сиртмоги нима- 
лигини билмай яш аган ерда маскан топаж агига қатъий 
аҳд қилганди у.

Илло Темплтонни қурш аб турган. тогларга яқинда- 
гина келганди. Бу ерда уни ҳам м адан кўпроқ Кўн 
Пайпоқ улурлаб, ҳурм атларди, бироқ бу ҳол ҳеч кимни 
аж аблантирмасди, зеро кекса овчининг ҳаёт тарзи ҳин- 
дуларнинг ибтидоий ҳаётидан кам  ф арқ қилар  эди. 
У лар бир капага ж ойлаш ган, бир хил таомни тамадди 
қилиш ар, вақтларини бир хилдаги м аш ғулотларга ба- 
ғиш лаш ар эди.

Кекса сардорни чўқинтириб, унга Ж он деб исм 
берганларини айтиб ўтгандик, лекин Натти билан де- 
лаварчалаб сўзлаш ганида у ўзини Ч ингачгук деб атар, 
бунинг маъноси «Улкан Илон* дегани эди. Бу исмга 
у ёшлигида ўзининг ж анговар ж асоратларию  қаҳра- 
монликлари, мардлигию  уддабуролиги ш арофати би- 
лан эриш ган эди, лекин вақт ўтиб м англайига аж ин 
тўр таш лаб, сўққабош  бўлиб қолгач, ўз дарёлари ман- 
сабларини ҳали  тарк этмаган охирги делавар қардош- 
лари уни могикан деб атай бош ладилар. Эҳтимол ушбу 
ҳазину мунгин ном ўрмонлар ф арзанди кўкоида ғорат 
бўлган қабиласи ҳақида қайғу-алам ли хотираларни 
уйғотар, қандай  бўлмасин, алоҳида тантанали дамлар- 
ни истисно этганда, деярли ҳеч қачон у ўзини бундай 
атамас эди; аммо келгиндилар, оқ танлилар таомилига 
кўра, чўқинтириш  пайтида берилган исм билан асли 
отини қўш иб ЭКон М огикан деб, ёки яна ҳам  соддароқ 
қилиб — ҳинду Ж он деб атардилар.

Могикан оқ танлилар орасида узоқ йиллар яш аб, 
уларнинг баъзи удумларини ўзлаш тирган эди-ю, бироқ

айни пайтда ўзининг илгариги аксар одат-кўникма- 
ларини сақлаб қолганди, Қ аттиқ совуққа қарам ай  у 
бош яланг бўлиб, тўсдай қора силлиқ сочлари бамисоли 
қалин тўр пардадай пешонаси ҳамда ёноқларига 
тушиб турарди. Унинг илгари қандоқ бўлганию ҳозирда 
қай  аҳволга туш ганини билган одам наздида гўёки 
ҳинду бошига туш ган кулф ату мусибатлари билан маг- 
рур қалбидаги хиж олатни, йўқотган шон-шуҳратини 
қўмсаш  дардини атайин ана шу мотамсаро парда 
ортига яшириб юргандек тую ларди гоҳо. М англайи 
кенг ва мардона, қирра бурни парраклари етмиш 
ёшида ҳам худди ўспиринлик чоғларидагидек кенгайиб, 
пир-пир учиб турарди. Огзи катта, лекин лаблари 
юпқа, деярли ҳамиш а қаттиқ қимтилган, ниҳоятда 
жонли бўлиб, кучли, метин иродасидан далолат эди. 
Ушбу лаблар очилган дам ларда бир текисдаги садаф 
тиш лар ярқираб кетарди. И яги тўпорирог-у, лекин юма- 
лоқ, ёноқ суяклари бўртиб чиққан  эди — бу барча қизил 
танлилар ирқига хос хусусиятдир. К ўзлари унчалик 
йирик эмас, аммо у остонадан чарогон хонага назар 
таш лаганида бу кўзларда қора тусли аланга чақнаб 
ўтди.

Овчи йигитни қурш аб турган одамларнинг нигоҳи 
ўзига қадалганини пайқаган могикан елкасидаги адёл- 
ни силкиб юборган эди, белидан оққайин пўстлоги 
билан богланган адёл пастга сиргалиб, оёгидаги ош- 
ланм аган бугу терисидан тикилган  қўнж лик устига 
тушди-ю, уни пардадай тўсди-олди.

У аста ҳайҳотдай хона сари юрди, томошабинлар 
ш унда беихтиёр ҳиндунинг вазминона, салобатли одим- 
лаш ига завқ-ла тикилиб қолиш ди. Елкаси ва кўкраги 
ялангоч, кўҳна чандигу ж ароҳат излари ўртасида у 
доимо бўйнига осиб ю радиган тасмачали, Вашинпгон- 
нинг қиёфаси ёнламасига тасвирланган кумуш нишон 
йилтирарди. Ягрини кенг, бақувват эди, бироқ ингич- 
кароқ келиш ган қўлларига ф ақат фермер ёки темирчи- 
нинг огир меҳнатигина ҳосил қиладиган м уш аклар 
етишмасди. Гарчи қулогининг солинчоғи хийла осилга- 
ни ва тешик экани илгарилари хўж аси ушбу борада 
бефарқу беписандлик ила қарам аганидан  гувоҳлик 
бериб турса ҳамки, унда ана шу нишондан таш қари 
бирортаям тақинчоқ йўқ эди. Қ ўлида оппоқ шумтол 
пўстлогидан тўқилган, қора ҳам да қизил йўл-йўл 
гули бор сават уш лаб олганди.

Урмонлар ўғлони чоққина даврага яқинлаш ганида, 
овчи йигитча ёнига ўтиши учун ҳам м а ортга тисарилиб 
унга йўл берди. Ҳинду йигитчанинг елкасидаги жаро- 
ҳатни бир неча дақиқа ғиқ демай кўздан кечирди-да, 
кейин судьяга даргазаб хўмрайиб қўйди. Унинг мулойи- 
му ювошлигига кўниккан судья бу қилигини кўриб 
озмунча аж абланм ади. Бироқ у, ҳар қалай:

— Хуш келибсан, Жон. Бу йигитча, афтидан, сенинг 
санъатингга ж удаям  ишонадиган кўринади, сени кутиб 
доктор Тоддга ҳатто ж ароҳатини боғлаш га ҳам  изн 
бермади,— дея қўл узатди чолга.

Ш унда ҳинду ниҳоят тилга кирди. У оқ танлилар- 
нинг тилида анча-мунча тўғри, бироқ бўғиқ, ҳирил- 
доқроқ товушда гапирди:

— М икуоннинг ф арзандлари  қонни ёқтирмайди, 
ш ундай бўлсаям, ҳар  ҳолда Еш Бургутни ёмонлик 
яраш майдиган қўл яралабди.

— М огиканЖ он! — деди судья ҳаяж онда.— Наҳот- 
ки сен мени ўз истак-ихтиёри билан инсон қонини 
тўкиш  қўлидан келади деб ўйласанг? Уят-э, Ж он. 
Ахир сен христиансан-ку, бунақанги аҳмоқона, бемаъ- 
ни ўйни хаёлингнинг кўчасига ҳам  келтирмаслигинг 
керак.

— Гоҳо шайтондек ёвуз ножинс энг меҳрибон 
қалбларга ҳам кириб олади,— эътироз билдирди ҳин- 
ду .— Лекин биродарим тўғри гапиряпти: унинг қўли 
ҳеч қачон одам қонини тўкмаган. Ҳатто Улуғ инглиз 
отанинг ф арзандлари унинг яқинларини ўлдирган кун- 
лардаям .

— Ж он, наҳотки сен халлоқи  оламнинг: «Бировни 
маҳв этманг, сизни ҳам м аҳв этгувчилар бор» деган 
амри вожибини унутган бўлсанг? — деди мистер Грант 
астойдил куюниб.— Ўзи м утлақо билмайдиган-тани- 
майдиган, ҳеч қандай ранж итм аган  бу йигитчани 
отишни судья Темплга нима заруратию  нима қизиғи бор 
экан?

Ж он каш иш нинг сўзларига эҳтиром-ла қулоқ берди, 
сўнг қўлини узатиб, тантанавор оҳангда деди:

— У айбдор эмас. Менинг биродарим буни истама- 
ган.

М армадьюк ўзига узатилган  қўлни ж илм айганча 
қисди, табассуми ш убҳага боргани учун ҳиндудан 
ж аҳли  чиқаётганини эмас, аж абланаётганини айтиб 
турарди. Ушбу суҳбат давомида ярадор ўзининг қизил

танли дўстидан нигоҳини узиб, судьяга тикилар экан, 
унинг чеҳрасида гоятда қизиқсиниш ҳам да ҳайрат 
ифодаси яққол  зуҳр этиб турди.

Ҳинду судья билан қўл олишиб, дарҳол буёққа 
келнш дан муроди бўлмиш ишга кнришди. Доктор Тодд 
ўз ҳаққи-ҳуқуқига қилинган мазкур таж овуздан зар- 
рача ранж им ади. У ўз жойини (худди беморининг 
инж иқлигига итоат этиш дан ф ақат хурсанд бўлгандай, 
зероки иш нинг энг м аш аққатли  ҳамда йигитчанинг 
саломатлиги учун хавф ли қисми адо этилган, жаро- 
ҳатни боглаш  эса ёш боланинг ҳам  қўлидан келади 
энди, дегандай бир сиёқда) янги ҳаким га бажонидил 
топширди. У ана шу нарсани мосье Л екуага шивирлаб 
қўйиш ни ортга суриб ўтирмади:

— Яхш иям ки ўқ ҳинду келгунича чиқариб бўлин- 
ди, ярани боғлаш эса ҳар қандай  кампирнинг ҳам 
қўлидан келади. Бу йигитча, эш итиш имча, Натти 
Бампо ва Ж онларнинг кулбасида яш айди, биз, врачлар 
эсак, беморимизнинг инж иқликлари  билан ҳисоблаши- 
шимиз лозим — албатта, меъёрга қараб, мусью, меъё- 
рига.

— Сег1;ашетеп1',— жавоб қайтарди француз. — 
Сизники аж ип врач, мистер Тодд. Гапингизга қуш ила- 
ман: сиз ш ундай моҳирона бош лаган ишни ҳар бир 
кампир охирига етказа олади.

Ҳ индунинг яра-ж ароҳат бобидаги билмига ҳар жи- 
ҳатдан қалбан ихлос-эҳтироми баланд бўлмиш Ричард 
бу гал одатдагидек камсуқум бир томошабин бўлиб 
Қ0ЛИШ1Ш истамади. Ҳиндуга яқинлаш иб, ш ундай деди:

— Саго, саго, могикан! Саго, саховатли дўстим! 
Келганингдаи гоятда хурсандман. Ҳ аммасидан ҳам 
яхш и томони — ўқни доктор Тодд сингари илмли 
ҳакимнинг тортиб олганию ж ароҳатини эса м аҳаллий 
одам даволаганидир. Эсингдами, Ж он, Натти Бампо- 
нинг ўқ еган какликни оламан деб қояга чиқаётиб 
йиқилганида синган чинчалогини тўгрилаганимиз? 
Ўша какликни ким қулатган , Наттими ёки менми, 
ҳанузгача билолмайман. Тўгри, у биринчи ўқ узган, 
қуш  пастга ш игиллаб қулай бошлаганди, сал кейин 
ўзини ўнглаб олган пайтида мен отгандим. А лбатта, 
ўша менинг ўлж ам  эди-ю, лекин Натти баҳсга тушиб 
кетиб, ж ароҳати питрага ж удаям  катталик қилади.

* Ш убҳасиз албатта (франц.).

мен эса ўқ охганман, деб туриб^олганди. А хир менинг 
милтиғим питрани сачратиб отмайди-ку, нишонга 
қарата отганимда неча-неча марталаб худди ўқ тек- 
кандай битта катта теш ик ҳосил бўларди. Хоҳласанг 
сенга ёрдамлаш иб юборардим, Ж он, нима дейсан 
бунга? Бунақанги иш ларга хийла ақлим етишини ўзинг 
биласан-ку, ахир.

Ҳинду ушбу нутқни сабр-тоқат ила эшитиб турди, 
Ричард ниҳоят жим бўлгач, доривор гиёҳлар солинган 
саватни узатар экан, буни уш лаб туришинг мумкин 
деган маънода иш ора қилди. Бундайин топш ириқ мис- 
тер Ж онсни тўлиқ қаноатлантирар эди, кейинчалик 
мазкур воқеани эсга олганида у доим: «Мен доктор 
Тоддга ўқни чиқариб олишга ёрдамлаш дим, ҳинду 
Жон бўлса ярани боғлаш да менга кўм аклаш ди», дерди. 
Ҳинду Ж он доктор Тоддга нисбатан ҳеч қанча азоб 
бермади ярадорга. Сирасини айтганда, ҳеч қанақанги  
қийноқ-азоб кўрмади у. Ж ароҳатини зумда боглаб бў- 
лишди, шифобахш  дори эса қандайдир ўрмон гиёҳ- 
лари ш арбатига қорилган пўстлоқ толқонидан иборат 
эди.

Ўрмонда яш овчи ҳинду табибларининг икки тури 
бор: бир хиллари ғайритабиий кучларнинг аралаш уви- 
га таянарди, қабиладош лари ҳам  бундай табибларни 
ўзлари муносиб бўлганидан чандон бора ортиқроқ 
ҳурмат қилиш арди; иккинчи тоиф алари эса, чиндан 
ҳам талай  дардларни, айниқсанги, Натти айтганидек, 
«ҳар қандай ж ароҳату чиққан-синганларни» даволаш- 
ни биларди.

Ж он билан Ричард ж ароҳатни боғлаб бўлгунларига 
қадар Элнатан шумтол новдасидан тўқилган сават 
ичидаги нарсаларни ҳирсу ҳавас-ла биттама-битталаб 
кўздан кечириб чиқди, саватни унга яра богланадиган 
матонинг бир учини уш лаб туриш бундан кўра анча- 
мунча қизиқарлироқ деган ф икрга келган мистер 
Жонс тутқазган  эди. Орадан бир неча д ақи қа ўтар-ўтма- 
ёқ доктор ҳеч қанақанги  такаллуф -м акаллуф сиз бир 
бўлак ёғоч билан пўстлоқни чўнтагига урди. Баш арти 
М армадьюкнинг мовий кўзлари ўзига қадалиб турга- 
нини пайқаб қолмаганида, ушбу қилмиш ининг боисхши 

'  тушунтириб ўтирмасмиди балки. Ростки буни пайқа- 
ган экан, у судьяга қуйидагиларни шипшиб қўйишни 
ш араф  деб билди:

— Судья Темпл, бу ҳиндуларнинг тиббиёт бобида 
унча-мунча билимлари борлигини инкор этиб бўлмай- 
ди. Уларнинг ана шу билимлари авлоддан авлодга 
ўтиб келади. М асалан, рак ва қутуриш  касаллигини 
улар ғоятда усталик билан даволайдилар. Мен бу 
пўстлоқни уйда текшириб, таҳлил  қилиб кўрмоқчиман. 
Уни йигитчанинг ж ароҳатига тирноқчалик нафи бўл- 
майдику-я, албатта, лекигин тиш оғриғи, бод ёки бўлак 
ш унга ўхш аш  дардларга қарш и чакки даво бўлмаслиги 
ҳам  мумкин. Ҳар қандай фойдали маълумотга, ҳат- 
токи уни қизил танлидан олган ёхуд эш итган тақди- 
рингдаям, нописандлик билан қарам аслик керак.

Б унақанги ҳур ф икрлилик доктор Тоддга чакки 
наф келтирмасди: айнан ана ш у нарса кенг кўламдаги 
ам алий иш лар — таж риба билан уйғунликда — вақти- 
соати келиб уни дуппа-дуруст врачга айлантирган би- 
лимни орттириш ида кўм ак берарди. Аммо саватдан 
ўғирлаган намуналарни у м утлақо нокимёвий йўлу 
усуллар билан таҳлил қилди — уларнинг таркибини 
ўрганиш  ўрнига барини қўш иб-қориш тирди ва шу тари- 
қа  Ҳ1ШДУНИНГ айнан қайси дарахтнинг шифобахш хусу- 
сиятларидан фойдаланганини аниқлади...

М огикан пўстлоқдан тайёрланган дорини қўйгач, 
ж ароҳат боғланган латтани чатиш  лозим бўлган 
игна билан ипни Ричардга ишониб топширди, зотан 
ҳиндулар мазкур анж ом лардан фойдаланиш ни бил- 
масдилар. Бир қадам  ортга тисарилиб, ж имгина 
ва ж иддий қиёфада Ричарднинг ишни ниҳоясига ет- 
казиш ини кутиб турди.

— Қаш 1ини узатиб юборинг! — деди ш анғиллаб 
мистер Жонс охирги қатимни тикиб, икки қават латта 
устида ипнинг учини тугар экан .— Цайчини узатиб 
юборинглар тезроқ. Агар ипнинг учи қирқиб таш лан- 
маса м алҳамнинг тагига кириб қолиб, ярани йирингла- 
тиб юбориши мумкин. М ана қара , Ж он, икки қават 
боғич латтанинг орасига ўз қўлим дан чиққан  титма ип- 
дан қўйдим. Пўстлоқ толқони ж уда фойдали, албатта, 
локин титма тивитсиз ж ароҳат ш амоллаб, газак олиб 
кетиш и ҳеч гап эмас. Тивитни бўлса бундан яхширо- 
рини топиб бўпсан, ўз қўлим билан титдим буни, яна- 
тағин айтиб қўяйки, истаган қиш лоқдош имиз учун ти- 
тиб беришга доим тайёрман. Бу иш да ҳеч ким беллаша 
олмайди мен билан, сабабки, менинг бобом доктор, 
отам эса табиатан тиббиёт ж абҳасида зийрагу зеҳнли

бўлган.
— Мана қайчи, сквайр,— деди ьали н еъм ат хоним 

тўқ-кўк ички юбкасининг чўнтагидан кўриниш идан 
сувни ҳам кесолмайдиган ўтмас, лўмбоздай бичиқчи 
қайчисини чиқарар экан.— Буни қаранг-а. Боғич лат- 
тани тикишни баъзи аёллардан ҳам  ўтказиб юбордин- 
гиз-а!

— ♦А ёллардан ҳам ўтказиб юбордингиз» эмиш-а!
— дея такрорлади Ричард ж аҳ л  билан .— Бунақанги 
иш ларда хотинларнинг ақли  ним агаям  етарди? Маса- 
лан, ўзингни олайлик. Ж ароҳатга мана ш унақанги 
жодини иш латиб бўладими? Доктор Тодд, малол 
келмаса қутингиздаги қайчингизни бериб турсангиз 
менга... А на энди, қадрдон, ўйлайманки, хавотир 
олмасанг ҳам  бўлади. Питра — гарчи бу сўзни менинг 
айтишим ноўрин бўлсаям, негаки, операцияда ўзим 
қатнаш дим — ж уд а  боплаб чиқариб олинди; ж ароҳат- 
ни боглаш га келганда эса, бундан ортиғи бўлмайди. 
Тез кунда тузалиб кетасан, иш қилиб, анави ёқда от- 
ларимни силталаб тортганингда уриниб, яллиғланган  
бўлмаса, албатта. Илло бари изига тушиб кетади деб 
умид қиламиз. Сен, чогимда, отга муомала қилиб 
ўрганмаган кўринасан. Локин сени қизиққонлигингни 
кечираман, ним ага деганда, яхш и ниятда қилгансан 
буни, албатта. Ҳа, ана энди ҳеч нимадан хавотир- 
ланм асанг ҳам  бўлади.

— Ундоқ бўлса, ж аноблар, сизларнинг сабр-то- 
қатларингу вақтларингни ортиқ суиистеъмол қилиб 
ўлтириш имга ҳож ат қолм ади,— деди нотаниш йигит 
ўрнидан қўзғалиб, кийина бошлар экан .— Ф ақат битта 
нарса: буғу қай  биримизга тегишли, ш уни ҳал  қилиб 
олиш қолди, судья Темпл.

— Тан оламан, у сизники,— ж авоб берди Мар- 
мадью к.— Биргина бугуни топшириш билангина узи- 
лолмайман сизнинг олдингиздаги бурчимдан. Ш у бо- 
исдан эрталаб келсангиз, шу борада ва бўлак ж ам ики 
нарсалар хусусида келишиб оламиз... Элизабет! _— яра- 
ни боғлаб бўлганларини билгач залга қайтган қизига 
м урож аат этди у .— Элизабет, ўзинг бош бўл, черков- 
га ж ўнаш им издан олдин бу йигитчани қорнини тўй- 
ғазиш син. Кейин, Агги чанани қўш иб, уни ташвиш- 
ланаётган дўстиникига элтиб қўйсин.

— М аъзур тутасиз, сэр, мен буғусиз ж ўнаб кетол- 
м айм ан,— жавоб қайтарди йигитча, афтидан, қандай-

дир кучли бир туйгуга хайф беришга уриниб.— Гўшт 
ўзимга ҳам  керак.

— О, зиқналик қилмаймиз биз,— гапга аралаш ди 
Ричард.— Эрталаб судья сенга буғунинг ҳақини бир 
йўла беради. Валинеъмат хоним! Узинг кўз-қулоқ 
бўл, ўспиринга бели — миёнқовургасидан таш қари 
ҳамм а гўштни беришсин. Н аздимда, қадрдон, омадим 
келди деб ҳисобласанг ҳам бўлади: ўқ майиб қилмаб- 
ди, уни м алҳам  қўйиб боглашни рисоладагидай қотир- 
дик — бизнинг ўлкаларнинг бўлак ҳеч ерида, ҳатто 
Ф иладельф ия касалхонасида ҳам  ярангни бундай бог- 
лаб қўя  олишмасди; бугуни бўлса энг қиммат нархда 
пулладинг, ш унга қарам ай, деярли бутун гўшти ўзинг- 
га қолди, бунинг устига териси қўш имчасига. Валинеъ- 
мат хоним, Томга айт, терисини ҳам  берсин унга. 
Эрталаб менга олиб келсанг, хўш  деганингдан, унга 
ярим доллар, ё ортиқроқ ҳақ  бераман. Менга худди 
ш унақанги тери керак, лсияним Бесс учун ясаттиради- 
ган эгар ёстиқчасига қоплатгани.

— Саховатингиз учун таш аккур сизга, сэр, кейин, 
турган гапки, маш ъум ўқ кўпдаям  зиён етказмагани- 
дан хурсандм ан,— дея жавоб қилди нотаниш йигит,— 
лекин сиз бугунинг худди ўзимга керак қисмини олиб 
қолмоқчисиз. Бели — миёнқовургасини бермайман, 
йўқ.

— «Бермайман» денг! — хитоб қилди Ричард.— 
Бунақанги жавобни ҳазм  қилгандан кўра бугу шохини 
ютган осонроқ-ку!

— Ш ундоқ, бермайман,— деб жавоб берди йигитча 
ва ҳозир бўлганларга, нақ  ж игларига тегмоқчидек, 
мағрурона назар таш ларкан, нигоҳи Элизабетнинг 
ҳайрат-ла ж авдираган боқиши ила тўқнаш иб, хийла 
юмшоқроқ оҳангда давом эттирди сўзини: — Яъни, агар 
киши ўзи қулатган овига эгалик қилиш га ҳақли  бўлса, 
агарда қонун ана шу ҳақ-ҳуқуқни ёқласа, демоқчиман.

— Ш ундай, албатта,— деди судья Темпл дили ран- 
жиб, пича тааж ж уб аралаш .— Бенж амен, ўзинг кўз- 
қулоқ бўл, тагин бугуга биров тегиб-нетиб юрмасин, 
уни бус-бутун чанага орт. Кейин бу йигитчани Кўн 
П айпоқнинг кулбасига элтиб қўйиш син. Хўш, йигитча, 
турган гапки, ўзларининг исми ш ариф лари бордир, 
ахир? Иннайкейин, етказган заҳматимнинг товонини 
тўлаш  учун яна дийдор кўриш а оламанми сиз билан?

— Исмим Эдвардс,— деб жавоб қилди овчи.— Оли-

вер Эдвардс. Мени кўриш нинг эса қийин жойи йўқ, 
чунки яқин ж ойда тураман, кейин, одамларга кўри- 

'ниш дан  чўчимайман — ҳеч ким сага зиёним теккан 
эмас-да, ахир.

— Сизга бизнинг зиёнимиз етди, сэр,— эътироз бил- 
дирди Элизабет.— Баш арти бизнинг ёрдамимизни рад 
этсангиз, отамга ниҳоятда огир ботади. У сизни эрталаб 
тоқатсизлик билан кутади.

И игитча гўзал илтимосчига ш унчалар тикилиб 
қарадики, қиз хиж олатдан  қизариб кетди. Иигит 
ҳуш ига келиб, бошини қуйи солди ва гиламга тикил- 
ган кўйи:

— Яхши, эрталаб судья Темпл ҳузурига келаман, 
иннайкейин, яраш ув рамзи сифатида менга чанасини 
бериб туриш ига ҳам розим ан,— деди.

— Яраш ув? — қайтариб сўради судья.— Мен сизни, 
йигитча, ёмон ниятда қастдан яралаганим  йўқ, шундоқ 
экан, наҳотки бундайин тасодиф сизнинг юрагингизда 
адоват туғдирган бўлса?

— Бизнинг қарзим издан кеч, токи биз қарздор- 
ларимиз гуноҳидан кечайлик,— дея гапга суқилди 
мистер Грант.— Исо алайҳи вассалом ана шундай 
таълим  беради, шундоқ бўлгач, итоаткорлик ила мазкур 
тиллога тенг сўзларни қалбимизга жо қилайлик.

Нотаниш йигит нима хусусдадир оний ўйга толди, 
сўнгра париш онҳол ҳам да даргазабона нигоҳ-ла залга 
назар таш лаб чиқаркан , эҳтиром ила каш иш га таъзим 
баж о келтирди-да, ортиқ ҳеч зоғ билан хайрлаш май, 
чақмоқдайин қадам  таш лаб чиқиб кетдиким, уни тўх- 
татиш га ҳеч ким ж уръат этолмади.

— Во ажаб, ёшгина ўспирин шунчалик кекчи бўлса,— 
деди М армадьюк нотаниш йигит ортидан таш қари- 
нинг эшиги ёпилгач.— Тахминимча, ж ароҳати қаттиқ 
оғриётган бўлса керак, ш унинг учун ж аҳли  чиқиб, 
ўзини ранж итилган  ҳисоблаётгандир. Ў йлайманки, эр- 
талаб юмшаб, гапга кўнадиган бўлиб қолар-ов.

Ушбу сўзлар аталган Элизабёт ҳеч нима деб жавоб 
қайтарм ади. У ерга тўш алган антиқа гулли инглиз 
гиламини томоша қилган кўйи, индамай хонада нари- 
бери юрарди. Аммо Ричард, қамчисини қарсиллатиб 
қўйиб, ш ангиллади:

— Дьюк, нима қилиш  ўзингнинг ихтиёрингда-ку, 
албатта, локин сенинг ўрнингда бўлганимда борми, 
жиловни бу ўспиринчанинг қўлига бериб қўймасдим —

олдин мен билан бир тортишиб кўрсиниди! Бу ердаги 
тоғлар, наҳотки, худди водийлар сингари сенга қара- 
маса? Сенинг рухсатингсиз сенинг ўрмонингда ов қи- 
лиш га бу йигитчанинг — гап ш унга келиб тақалган 
экан, Кўн Пайпоқнинг ҳам — нима ҳаққи  бор? Пен- 
сильванияда бир фермернинг овчига еридан туёгини 
ш иқиллатиб қолишни буюрганини ўзим кўрганман — 
ҳеч қанақанги  такаллуф -пакаллуф сиз, мен Бенжаменга 
кам инга ўтин таш лаш ни қандай  буюрсам, ўшандай. 
Ҳа, айтмоқчи, Бенжамен, ҳарорат кўрсатгичга бир кўз 
таш лаб қўйсангмикан-а? Хўш , модомики юз акрлар 
чамасида арзимасгина ери бор одамни бунга ҳақ-ҳу- 
қуқи бор экан, олтмиш минг, охирги харид қилган- 
ларини ҳам қўшиб ҳисоблаганда эса юз минг акрлик 
майдоннинг соҳибидек мулкдор қандай  ҳақ-ҳуқуққа 
эга? М огиканни, масалан, унча-мунча ҳаққи  бўлиши 
мумкин, негаки унинг қабиласи азал-абаддан шу ер- 
ларда яшаб келган, локин бунақанги палагда қурол 
билан бари бир кўпдаям ов қилиб бўлмайди. Сизлар- 
нинг Ф ранцияларингда қандоқ, мосье Лекуа? Сизлар 
ҳам ўз ўрмонларингда ҳар хил қаланғи-касангилар- 
нинг ов овлаб, эгасига ҳеч вақо бермай санғиб юришига 
рухсат этиб қўясизларми?

— ВаЬ, й1аЬ1е!' Иўқ, мосье Д ик ,— жавоб берди 
ф ранцуз.— Биз Ф ранцияда аёллардан  таш қари ҳеч 
кимга эркинлик бериб қўймаймиз.

— Ана, фақат аёлларга — буни ўзим ҳам биламан,— 
деди Ричард,— Салич қонуни.^ К амина, сэр, Ф ранция 
ҳақида ҳам, А нглия ҳақида ҳам, Юнонистон билан 
Румо тўғрисида ҳам талай  китобларни ўқиб чиққан, 
ахир. Локин мен Дьюкнинг ўрнида бўлганимда, эр- 
тагаёқ: «Менинг ўрмонларимда илвасин отиш ёки бош- 
қача бирон йўсинда ўғринча ов қилиш ни ман этаман», 
деган эълон ёзилган тахтачаларни қоқиб қўярдим. 
Бир соатнинг ичидаёқ ш унақанги ёзувни қотириб таш- 
лардимки, ана ундан кейин бирон жон зоти у ерларга 
ортиқ тум ш уқ суқиш га ботиниб кўрсин эди!

— Рихарт! — деди майор Гартман ҳаф сала билан 
трубкасидаги кулни ёнгинасидаги туфдонга қоқиб ту-

‘ Ж ин урсин! (Франц.)
 ̂ Мистер Ж онс сал чалкаш тиряпти: Салич қонуни аёлларга 

қирол тожини мерос қолдиришни ман этади (м уалли ф  изоҳи).

ш ирган кўйи .— Гапимга қулок бер. Мен олтмиш беш 
йил яш аган бу ўрмонлар ва М охокка. Бу офчиларга 
теккандан кўра аж иналар билан муомала қилганинг 
якш ирок. Улар узларига овкатни курол билан топади, 
ўк булса конундан кучлирок-

— Э, ахир М армадьюк судья-ку! — ш ангиллади Ри- 
чард зарда билан.— А гар кўнглига келган ҳар қандай 
одам қонунни бузаверса судья бўлиш ёки судьяни 
сайлаш дан нима маъни чиқади? Э, жин чалиб, жаббор 
урсин ўша йигитчани. Ш атакчи отларимни ишдан чи- 
қаргани учун эртагаёқ унинг устидан сквайр Дулитлга 
ш икоятнома топширганим бўлсин. Унинг милтиқ-пил- 
тигидан қўрқмайман. Отиш менинг ҳам 'қўлим дан  ке- 
лади! Юз ярддан туриб долларга неча марта теққиз- 
ганидим?

— Айтарли кўпмас, Дик! — судьянинг шўхчан овозн 
янгради .— Аммо-лекинига, кечлик тамадди қиладиган 
фурсат етди аллақачон. Валинеъмат хонимнинг афти- 
дан дастурхон мунтазир эканини пайқаб турибман. 
Мосье Лекуа, м арҳам ат, қизимни бошласангиз. Қиза- 
логим, ҳаммамиз ортингдан юрамиз, бошла.

— АЬ т а  сЬеге тас1ето18е11е с о т т е  Зе 8и1з епсЬап- 
! — деди ф ранцуз.— II пе т а п я и е  дие 1ез й а т е з  йе

£а1ге ип рагасИз йе Тетр1е1оп!'
Ф ранцуз Элизабет ҳамроҳлигида, майор, судья ва 

Ричардлар Валинеъмат хоним рафоқатида емакхонага 
йўл олдилар-у, залда мистер Грант билан могикан ва 
яна ҳинду чиқиш и билан эш икни беркитиб, мистер 
Грантни қонун-қоидасини ўрнига қўйиб емакхонага 
бошлаб кириши лозим бўлган Бенж аменларгина қо- 
лишди.

— Ж он,— деди каш иш  издиҳом ортида бораётган 
судья Темпл залдан  чиқиш и билан,— эртага тангри 
таборак суйган халоскоримизнинг таваллуд кунини 
байрам қиламиз, шу боис черков ж ам ики фарзанд- 
ларига ушбу рўзи муборакда ҳамду сано ўқиш ҳамда 
табаррук шаробу нондан тотинишни амр этади. Ростки 
сен христиан динини қабул этган ва вуж удингдаги 
баъдларни улоқтириб таш лаб, эзгуликнинг маш аққат- 
ли йўлига кирган экансан, эртага сенинг ҳам ғамбода қал- 
бу мўмин-шикаста руҳ-ла черковни зиёрат этишингни 
кутаман.

Тасанно, азиз мадемуазель! Темплтон ж аннатга айланмоги 
учун бу ерда фақат хонимларпша камлик қилаётганди, холос! (Франц.)

— Ж он келади ,— деди қинду сира аж абланм ай, 
каш иш нинг сўзларидан ҳеч нимага туш унмаган бўлса 
ҳам.

— Ж уда соз,— деди мистер Грант қўлини меҳр-ла 
кекса сардорнинг қизғиш -қорамтир кифтига цўйиб.
— И лло ж исман у ерда бўлиш нинг ўзи кифоя эмас; сен 
у ерга чинакам  эҳтиром-ла, астойдил ихлос-ла қадам  
босмогинг лозим. Халоскоримиз ж ам ики одамзот қав- 
мини дея жон фидо қилган — оқ танлилар учун ҳам, 
худди шунингдек, шўрпеш она ҳиндулар учун ҳам. 
Арш и аълода тери тусини ф арқлам айдилар, алалху- 
сус, ерда, черковда ҳам  аж ратувчилик бўлмаслиги дар- 
кор. Черков байрамларига риоя қилиш , Ж он, имону 
эътиқодни м устаҳкам лайди ва адолату ҳидоят йўлига 
бошлайди. Тангрига маросимлар эмас, сенинг мўмин- 
итоаткорлигинг ва имон-эътиқодинг керак.

Ҳинду бир қадам  ортга чекинди, қоматини тиклаб, 
қўлини баланд кўтарди-да, гўёки тепадан ўзини кўр- 
сатаётгандек, битта бармоғини пастга қарата букди. 
Кейин, иккинчи қўли каф ти билан ялангоч кўкрагига 
уриб:

— Улур Руҳнинг кўзлари булутлар ортидан қара- 
син: могиканнинг кўкси ял ан гоч ,— деди.

— Ж уда соз, Ж он, имоним комилки, христианлик 
бурчингни адо этиш сенга қалбан осойиш ҳамда ҳаловат 
келтиради. Улуг Руҳ ж ам ики ф арзандларини кўриб 
туради ва у ўрмонлар ўғлонига қасру саройларда исти- 
қомат қилгувчилар қатори ғам хўрлик қилади. Хайрли 
тун, Ж он. Илоё ўз паноҳида асрагай  сени.

Хинду бошини қуйи эгди, ш у тахлит аж ралиш ди 
улар : бири ғарибона кулбасига қайтди,иккинчиси эса 
таомлардан букилаёзган зиёфат столи ёнига чўкди.

Ҳинду ортидан эш икни беркитаётган Бенжамен унга 
далда берди:

— Ҳ азрат Грант тўгри айтяпти, Ж он. А гарда само- 
дагилар тери тусига қарайдиган бўлиш са, унда хрис- 
тиан бўлиб туғулганимга қарам ай , мениям киритиш- 
масди уёққа — экватор яқинида сузавериб хийла қо- 
райиб кетганим сабабли, холос. Гап ш унга келиб тақал- 
ган экан, бу лаънати  норд-вест', аслида, қора маврни

' Ш имоли-ғарбдан эсадиган шамол.

ҳам  оҳакдай оқартириб юборишга қодир-да ўзиям. 
Адёлингни елкан боғичларини м аҳкам ла, йўқса қизил 
тусли терингни совуққа олдириб қўясан.

У 1 И б о б

Бунда учрашарди элпаридан қувгин бўлганлар 
ва ёт тилда ж арангларди  дўстлик лаҳж аси .

Т о м а е  К  э м п  б е л  л  .
*Вийоминглик Герггруда»

Биз китобхонни ҳикоятимиз асосий қаҳрамонлари- 
нинг феъл-атворларию  м иллати билан таништириб ўт- 
дик, ана энди ушбунинг ҳаққоний эканлигини исбот- 
ламоқ учун бу олис м ам лакатлардан  келган келгин- 
диларнинг ж ам и судья Темплнинг меҳмондўст хона- 
донида қай  йўсин ж ам  бўлганларини қисқагина қи- 
либ туш унтириш га уриниб кўрамиз.

Биз тасвирлаётган замонда Европани ларзага солган 
кейинроқ бориб унинг сиёсий қиёфасини тамоман ўзгар- 
тиб юборгувчи бўронлардан дастлабкилари кўтарила 
бош лаган эди. Людовик Ун олтинчи бошидан жудо 
бўлган, илгари ж аҳонда маданий хал қл ар  орасида 
энг нозиктаъбу энг назокатли саналиб, эътибор қозониб 
келган м иллат кун сайин ўзгариб, ўтмиш даги раҳм- 
ш аф қат ўрнини золимона ш аф қатсизлик, ҳиммату 
м урувват ҳамда ж асорату м ардонаворлик ўрнини макр- 
ҳийла ва қаҳру газаб эгаллаб бормоқда эди. Минг- 
минглаб ф ранцузларнинг ўзга ю ртлардан паноҳ излаш - 
ларига тўғри келди. Олдинги ф аслларда бир неча бор 
тилга олганимиз мосье Л екуа ҳам  қўрқувда Ф ранцияни 
ёхуд унинг океан ортидаги м улкларини тарк этиб, 
Қўш ма Ш татлардан бошпана топганлар сирасидан эди. 
Уни судьяга — М армадью кни самимий дўст тутувчи, 
ўзаро бир неча маротабадан бир-бировларига хизмат- 
лари синган зот — Нью-Иоркдаги энг йирик савдо 
уйининг раҳнамоси тавсия этганди. Судья француз 
билан танишиб, унинг боодоб одам экани, шубҳасизки, 
дориламон кунларда давр сурганига ишонч ҳосил 
қилди. Мосье Л екуанинг «ғзидан чиқиб кетгувчи баъзи 
бир ш ам алардан илгари Ғарбий-Ҳиндистон ороллари- 
дан бирида тасарруфида ер-мулклари бўлга^ш очиқ-рав- 
ш ан англаш илиб турарди; ўш а кезларда ўш а ёқлардаги 
юз-юзлаб м улкдор-плантаторлар Қ ўш м а Ш татларга қо-

чиб келиб, нисбатан кам бағалликда, баъзилари эса шун- 
чаки қаш ш оқликда кун кечирардилар. Бироқ тақдир 
мосье Л екуага пича мурувват қилганди: тўгри, у дав- 
латининг қолган-қутганинигина асраб қолганини айтиб 
зорланар эди, аммо ана шу қолдиқлар эса дўкон очиши- 
га етгулик бўлиб чиққанди.

М армадьюк катта амалий таж рибага эга, янги кў- 
чиб келганларга нималар зарурлигини биларди. Унинг 
м аслаҳати ила мосье Л екуа унча-мунча газмол, баққол- 
лик моллари, талайгина милтиқдори ва тамаки, те- 
мир буюмлар, шу ж ум ладан  анча-мунча буклама ов- 
чилар пичоги, қозон ҳамда товалар, олам-жаҳон қўпол- 
дан-қўпол сопол идиш -товоқлар, шунингдек, инсон ўз 
эҳтиёжини қондириш учун каш ф  этган кўплаб бошқа 
хил нарсалар, ж ум ладан  кўзгу ва огизда чаладиган 
нагма сингари зеб-зийнат буюмлари сотиб олди.

Апа шу мол-буюмларни улгурж и харид қилгач 
мосье Лекуа пеш тахта ортидан жой олди ва шарт-ша- 
роитга мослаш иш да ҳайратда қоларли дараж ада мо- 
ҳирлиги ш арофати ила ўзи учун м утлақо янги ролни 
одатий назокату нозиктаъблик билан ижро эта бошла- 
ди. Хуш муомалалигию  одамш авандалиги ум умж ам оат 
меҳрини уйғотди, бундан туш қари, кент хонимлари тез 
орада унннг нозик дидга эга эканининг шоҳиди бўлдилар. 
Унинг дўконидан жой олган чит — олди мато, яниким, 
бошқача қилиб айтганда, бу ўлкаларга келтириладиган 
моллар орасида энг гулдору анвойи хиллари бўлиб 
чиқди; бундай «ёқимтой одам» билан савдолашиб- 
тортишиб ўлтириш  эса ш унчаки ноқулай эди. Шу тах- 
лит мосье Лекуанинг ошиги олчи, иш лари баравлс 
бўлиб, аҳли «васиқа» уни музофотда судья Темплдан 
кейинги. иккинчи шахс ҳисобларди.

Биз иш латган «васиқа» сўзи (эҳтимолки бундан 
кейин ҳам иш латармиз уни) бир замонлар кекса майор 
Эффингемга инглиз қироли томонидан инъом этилиб, 
«қироллик васиқаси» билан қайд этилган бепоён ер- 
мулкни англатарди; М армадью к Темпл республика 
ҳукумати мусодара қилганидан кейин сотиб олганди 
ушбу мулкни. «Васиқа» сўзи бундай мулкларни аж- 
ратиш учун штатнннг янгидан эгалланган  қисмларида 
кенг тарқалган  ва унга одатда эгасининг исми қўшиб 
айтилар эди, м асалан: «Темпл васиқаси» ёки «Эф- 
фингем васиқаси» деб.

Майор Гартман Мохок соҳилларида ж ойлаш иш  
ниятида оиласини олиб, бўлак ю ртдош лари билан бир- 

га Рейн бўйларини тарк этган одамнинг авлоди эди. 
Буёқларга кўчиш  қиролича А ннанинг' замонида содир 
бўлганди, ана ўша немис м устамлакачиларининг 
авлодлари сўлим Мохок дарёси водийсидаги серҳосил 
ерларида тинч-осуда ҳамда м аъм урчиликда яшарди- 
лар.

Бу немислар, ёхуд ҳақиқий голланд мустамлака- 
чиларидан аж ратиш  учун «ғарбий голландлар» деб 
аталгувчилар, гоятда ўзига хос бир хал қ  эди. Улар 
ҳам  худди ҳозиргилари сингари меҳнатсевар ва ҳалол 
бўлганлар, лекин улар, гарчи ш улардай  сипоҳу ваз- 
м инликлари ила аж ралиб турсалар-да, буларчалик 
совуққон эмасдилар.

Фриц ёхуд Фредерик Гартманнинг вуж удида юрт- 
дош ларининг ж ам ики ф азилату қусурлари мужассам 
топганди. У индамас, қайсар, ғоятда довюрак, ниҳоят- 
да ҳалол-покизалигига қарам ай  хийла қизиққон, дўст- 
ларга садоқатда устувор бўлса ҳамки, ж ам ики нотаниш 
ким саларга ш убҳа билан қарайдиган  зот эди. Нимасини 
айтасиз, у ҳеч қачон ўзгармасди, унинг одатий жид- 
дийлиги аҳён-аҳёнда бир ногоҳоний қувноқликка жой 
бўшатиб берарди, холос. У зоқ-узоқ ойлар мобайнида 
индамасу тунд бўлиб ю рарди-да, тўсатдан бирор икки 
ҳаф та чамаси хуш чақчақ  ҳазилкаш га айланарди- 
қоларди. М армадьюк Темпл билан таниш гач, уни 
астойдил ёқтириб қолди, немисча сўзлаш олмай туриб 
унинг тўлиқ ишончи ва дўстлигига сазовор бўлган 
яккаю  ягона одам ҳам  бизнинг судьямиз эди. Мохок 
соҳилидаги пастак ғиш тин уйини у йилда тўрт 
марта тарк этар, тог оша тўрт миль йўл босиб келиб, 
Темплтон «қасри» зулфинини тақирлатар  эди. У одат- 
да бирор ҳаф та меҳмон бўлар ва миш миш ларга қа- 
раганда, вақтини Ричард ЗКонс билан базму зиёфатда 
ўтказар экан. Аммо-лекин уни ҳамма — ҳатто, ўзига таш- 
виш орттирса-да, Валинеъмат Петтибон хонимдек одам 
ҳам — яхш и кўрарди, негаки у аслан оққўнгилу хуш- 
феъл, гоҳо эса гоятда қувноқ одам эди-да, ахир! Бу гал 
у рождество байрамини судьяникида ўтказгани кел- 
ганди; бироқ кентга келганига бирор соат бўлмаёқ 
Ричард чанага ўтириб, биргаликда уй соҳиби ва қизини 
кутиб олгани йўлга чиқиш ни таклиф  этиб қолди унга.

' А нглия қироличаси, 1701-1714 йилларда ҳукумпонлик қилган. 

Мистер Грантни м азкур ўлкага келтирган шарт- 
ш ароитни таъриф лаш га ўтиш дан бурун Темплтон мул- 
кининг қисқагина тарихининг дастлабки кунларига 
м урож аат этмотимиз даркор.

Ш уни пайқаш  муш кул эмаским, одам боласи ҳа- 
м иш а олдин ўз жисмоний эҳтиёж ларининг ғамини 
ейиш га мойил, ана шундан кейингина руҳияти таш- 
вишини чекиш и лоэимлигини эслайди. Кент энди ку- 
рила бош лаган пайтларда «Темплтон васиқаси» аҳли  
д арахт кесиб, кундаков қилиш  билан маш гул экан, 
динни деярли эсларига келтирганлари йўқ. Бироқ улар- 
дан аксарияти Коннектикут ва Массачусетс каби ху- 
дож ўй ш татлардан келганди, ш у боис, хўж аликлари  
изга солиб юборилгач, улар черков ёки кичиқроқ ибо- 
датхона қуриб, аж додлари эъзозлаган, ҳатто ўш аларни 
деб ватанларини таш лаб, Янги Оламдан паноҳ излаб 
келган диний удум-маросимларни адо этиш га қайт- 
м оқлиқ устида бош қотира бош ладилар. Дарвоқе, Мар- 
мадью к тасарруфидаги ерларга келиб ўрнаш ган одам- 
лар  турли-туман мазҳабу гуруҳларга мансуб эдилар, 
шу сабабдан ҳам улар ўртасида айнан қайси маросимни 
адо этиш, қайсиларини қилм аслик хусусида ҳеч қандай 
якдилликдан  ном-ншпон йўқлиги тамоман тушунар- 
лидир.

Кент расман ш аҳарлардаги  сингари даҳаларга аж - 
ратилганидан ҳеч қанча вақт ўтмай, аҳли  кент мактаб 
очиш масаласини иузокара қилм оқликка тўпланди. 
Бу ҳақда биринчи бўлиб Ричард сўз очди (ростини 
айтганда, у кентда дорилфунун ёки, ж уда бўлмаганда, 
коллеж  таъсис этиш да жонбозлик кўрсатиш  тарафдори 
эди). М азкур м асала йил сайин йиғин кетидан ҳар йи- 
гинда м уҳокама қилинар, ушбу йиғинларнинг қарор- 
лари  кент уйларидан бирининг чордоғида ҳар ҳаф тада 
босиладиган ш апалоқдеккина газетанинг оч-кўк саҳи- 
ф аларидан энг кўзга таш ланадиган  жойни эгалларди. 
Темплтон атроф ларига қадам ранж ида қилган сайёҳлар 
бу газетани бирорта хонадоннинг ёғоч уйига элтувчи 
ёлгизоёқ йўлнинг катта йўлга қўш иладиган ерига қо- 
қилган  баланд устуннинг ёриғига қистириғлиқ тургани- 
ни кўп кўрганлар — бундай устун почта яш иги вазифа- 
сини ўтаган. Гоҳи ерда устунга чинакам  яш ик қоқилган 
бўлиб, «хат-хабар ташувчи» одам унга шу ерлик ж ам и 
фермерларнинг бир ҳаф талик адабий эҳтиёж ларини 
қондирсин учун газетадан бир дастасини таш лаб кетар-

ди. Ю қорйда зикр этганимиз тум-тароқли қарорларда 
илм-маърифатнинг аҳамиятию  ф азилатлари , Темплтон 
кентининг ўқув масканини барпо этиш га асос берувчи 
сиёсий ҳам да жуғрофий хусусиятлари, бу ер ҳавосининг 
ш ифобахш лиги ва сувининг ажойиб хосияти, шунинг- 
дек, озиқ-овқатнинг арзонлиги ҳам да ж амоатчилик- 
нинг юксак ахлоққа эга эканлиги қисқачагина қилиб 
санаб ўтилар эди. Ушбу қарорларнинг ж амикиси остида 
бош ҳарф лар  ила битилган М армадью к Темпл (раис) би- 
лан Ричард Ж онс (котиб)нинг исми ш арифлари ўзини 
кўз-кўз қилиб турар эди.

Б ахтларига, саховатли дорилфунун ҳакам лари  бун- 
дайин чақириқларга бефарқ қарам асдилар, лекин сар- 
ф у хараж атини  бўлак бирор кимса ўз зиммасига олиши- 
га умиду ишонч учқуни сезилган тақдирдагина, ал- 
батта. А хийри судья Темпл мактаб биноси учун ер 
аж ратиб, уни ўз ҳисобидан қурдириш ни ваъда қилди. 
Яна мистер Д улитлга м урож аат этилди, айтмоқчи, бу 
орада чакана иш ларни кўрувчи судьяликка сайлан- 
ганидан бери уни сквайр деб атайдиган бўлиш ганди; 
кейин, мистер Ж онс ўз меъморлик билимини яна иш га 
солиш имкониятига эга бўлди.

М азкур воқеа муносабати ила меъморларимиз томо- 
нидан чизилган хилма-хил қоралам а лойиҳаларнинг 
ютуғию қусурларини бир бошдан санаб ўлтирмаймиз, 
у чоғда биз номуносиб иш тутган бўлардик, зеро бу 
реж аю  лойиҳалар усто унвонига м уш арраф  Ричард 
раҳнамолигидаги қадимий ҳам да эътиборли «Эркин 
ғиш т терувчилар» биродарлигининг йиғинларида му- 
ҳокам а қилиниб, рад этилган ёхуд м аъқулланган  
эди-да. Илло ж ан ж алу  мусоҳабали масала хийла тез 
фурсатда ҳал, этилиб, белгиланган куни «Ж асур су- 
вори»нинг — капитан Холлистер деган кимса мутасад- 
дилигидаги мусофирхона — чордоғида усталик ила 
таш кил этилган пинҳоний хонадан тантанаворлик би- 
лан  тушиб келган издиҳом мазкур бино учун аж ратил- 
ган майдон сари йўл олди. Биродарлик ж ам ияти аъзо- 
лари  турли-туман байроқлар ҳам да тасаввуфий алома- 
ту ниш онларни кўтариб, ҳар бирлари ғишт терув- 
чиларнинг чоққина тимсолий пеш бандларини ту- 
тиб олиш ган эди. Издиҳом кўзланган жойга етиб бор- 
гач, Темплтон аҳли  ва унинг теварагидаги аҳолининг 
эркаклар  тоифасининг қоқ ярмию хотин-халаж нинг 
жам икисидан таш кил тоиган томош аталаблар оломони

қурш овида қолган Ричард муносиб тарздаги дабдаба 
билан бўлаж ак мактаб биносининг биринчи ғиштини 
қўйди.

Орадан бир ҳарфта ўтгач Хайрем худди ана шу 
тахлит кўпсонли томош аталаблару томошабин хоним- 
лар кўзи ўнгида бурчак ўлчагич асбобдан қандай фой- 
даланиш ни намойиш қилди. Бино пойдеворини муваф- 
ф ақиятли қўйдилар-у, тез орада «бўлаж ак академия»- 
нинг бутун қобиргаю умуртқаси — агар қурувчилар- 
нинг гоҳо-гоҳо кечқурун уйга қайтаётиб отдан қулаб 
туш иш ларини ҳисобга олинмаса — ҳеч қандай кўнгил- 
сиз ҳодиса-воқеаларсиз тикланди. Иш қайнагандан- 
қайнаб борарди, шу тариқа ёз оёқлаганда беқиёс чиройи 
ва ўзига хос мутаносиб ж иҳатлари  билан кўзни қув- 
натадиган — кентнинг ғуруру фахри, меъморлик боби- 
да ш уҳрат орттириш иш қибозлари учун андоза, «васи- 
қа»нинг каттаю  кичик аҳлининг қувончи бўлмиш 
бино битганди.

Бу узундан-узун, энсиз ёгоч уй бўлиб, оқ бўёқ 
билан бўялган бино деворининг аксар қисмини дера- 
залар  эгаллаган эди; қуёш чиқиш ини томоша қилишни 
яхш и кўрувчи одам бинонинг магриб биқинида турга- 
нига қарамай, ҳар қалай  ш арқдан  чиқиб келаётган 
қип-қизил олам чароғи гардиш ини деярли ҳеч қандай 
тўсиқсиз-несиз бемалол кузатиш и мумкин эди: қуёш 
нурлари мазкур гоятда бефайз «ғалвиракмисол» бино- 
нинг бериги ёнига деярли қарш иликсиз ,ўта оларди. 
Бинонинг олд томони — киравериш и Ричард кашф 
қилгану Хайрем ижро этган беҳисоб ёғоч-ўймакорлик 
безаклари ила бежаб таш ланган эди. Аммо-лекин бу 
икки меъморнинг энг катта ф ахру ифтихори киравериш 
эшиги тенасида, иккинчи қаватда ўрнатилган дераза 
билан мазкур бинонинг гултожи бўлмиш «найзали 
қубба гумбаз»и эди. Дераза, бизнинг фикримизча, қура- 
ма услубнинг меваси эди, зотан у, нақш у безаклари- 
дан таш қари, ш акл-ш амойилу мутаносиблик жиҳати- 
дан ғаройиб-антиқалиги билан хайратомуз эди.

«Найзали қубба гумбаз» — томнинг қоқ ўрта-белига 
қурилган чоғроққина гумбазни тўртта баланд-баланд, 
искана билан мўл-кўл нақш  йўнилган ж имж имадор 
қарағай  устун кўтариб турарди. Устунлар тепасидаги 
гумбаз ҳаммадан кўра кўпроқ тўнкаруғлик чой фин- 
жонига ўхшаб кетар, унинг ўртасига эса учи найза 
қарағай  устун ўрнатилганди, найза-устуннинг тепасида

иккита сим бир-бирига нисбатан тўгри бурчак ҳосил 
қилган ҳолатда қоқилган бўлиб, симлар згчига «Ш. Ж . 
Ш ва Ғ тунука ҳарф лар ўрнатилган эди. «Н айзали гум- 
баз» Ричард ўз қўли билан ёғочдан чопиб ясаган ва, 
ўзининг айтиш ича, «балиқ тангаси ранги»га бўялган 
балиқ-ла тугалланарди. Мистер Ж онснинг тасдиқлаш и- 
ча, мазкур жонивор бу ўлкаларда тансиқ таом ҳисоб- 
ланадиган «кўл балиги»нинг қуйиб қўйгандек ўзгинаси 
экан, ўйлаймизки, у ҳақ  гапни айтади, зеро (гарчи 
унинг фикрича балиқ ш амолпаррак вазифасини ўташ и 
лозим бўлса-да) балиқ мудом Темплтондан шимол- 
роқдаги тепалар оралигида ж ойлаш ган ажойиб кўл то- 
монга маъюс «тикилиб» тургани-турган.

Дорилфунун мутасаддилари бу ерда «академия* 
очишга рухсат берганларидан сўнг, нозирлар кенгаши 
бирмунча вақтгача ш арқдаги коллеж лардан  бирининг 
битирувчиси хизматидан фойдаланди, у юқорида таъ- 
рифу тавсифини қилиб ўтганимиз бинода билимга таш- 
на ўсмирларга ф анлардан сабоқ бериб юрди. Мактаб- 
нинг иккинчи қавати яхлит каттакон хонадан иборат 
бўлиб, турли байрамларни ниш онлаш  ҳам да тантанали 
м аж лислар ўтказиш  учун м ўлж алланганди ; биринчи 
қават эса иккига бўлинганди — битта хонада лотин 
тилини, иккинчисида она тилини ўрганувчи ўқувчилар 
маш гулот ўтказиш лари лозим эди. Лотин тилини ўр- 
ганувчилар синфхонасида аввал-бош даноқ шогирдлар 
сийрак бўлди-ю, бироқ, ҳар қал ай  мазкур синфхона 
деразаларидан ҳадемай тасодифан ўтиб бораётган йў- 
ловчиларни мамнун этиб; «бош келиш ик — реппа, 
қаратқич келиш ик — реппае» қабилидаги иборалар 
эш итила бошлади.

Аммо-лекин мазкур илму фан эҳроми тарихида 
Вергилийдан' тарж им а қилиш  дараж асигача етиб бора 
олган яккаю  ягона мард чиқди, холос. У ҳатто ҳар 

•йили бўлиб турадиган очиқ имтиҳонда қатнаш иб, 
кўплаб қариндош -уруғларини ҳайратда қолдириб (ота- 
сининг шундоқ кент биқингинасида фермаси бор эди), 
биринчи қўш игини бош дан-охиригача, диалогларни

' Вергилий (70— 19 йиллар, эрамиздан ав.) маш ҳур қадимги 
Рим шоири, «Энеида*нинг Муаллифи. У одатда чўпон йигит билан 
чўпон қиз орасидаги диалогдан иборат бўлган ўз қўш иқлари  (эклог- 
лари)да қиш лоқ ҳаётининг жозибаси, гўзаллигини куйлаган.

оҳангию талаф ф узига тўлиқ риоя қилган кўйи, 
дадил, ш ариллатиб ёддан ўқиб берди. Бироқ ўш андан 
буёгига бу бино томи остида лотин ш оирларининг 
ж арангдор сатрлари ортиқ янграм аган  (дарвоқе, зикр 
этилган йигитча ш еър ўқиган тилни тирик бўлганида 
Вергилий ёхуд унинг замондош ларидан бирортаси 
туш униш и амримаҳол эди-ёв). Гап ш ундаки, нозирлар 
кенгаш и ўз асридан илгарилаб кетишни истамай, би- 
лимдон лотиншуносни оддий м уаллим га алмаш тир- 
ди-ю, у «аста юрган олисни кўзлар» деган ҳикматга 
риоя қилиб, ўзини риёкорона олиму фозил кўрсатиб 
ўтирмай, ўз талабаларига она тилини ўргатаверди.

У ш андан эътиборан токи биз ҳикоя қилаётган кун- 
ларга қадар  «академия» оддий қиш лоқ мактаби бўлиб 
қолаверди, иккинчи қаватдаги  яхлит хонада эса баъзан 
(мабодо мазкур иш алоҳида қизиқиш  уйготса) суд 
м аж лислари, баъзан ж иддий одамлар учун панд-на- 
сиҳат суҳбатлари ўтказилар, баъзан эса қувноқ баллар 
таш кил қилинар, бундай ўйин-кулги базмларининг 
жону дили ян а  ўш а ҳориб-толмас Ричард бўларди. 
Якш анба кунлари бўлса зал  ибодатгоҳга айланар эди.

Баш арти ўша вақтда бирорта тангри йўлию амрини 
таргиб этгувчи воиз ҳозир бўлса, минг бир тусдаги 
мазҳаблардан қай бирига маисуб эканига унчалик 
эътибор бериб ҳам ўлтирмай, уни ибодатни бош қариш га 
таклиф  этардилар; ибодат ёхуд ваъз тугагач, қавмдош- 
лардан бири ш ляпасини қўлда тутиб ибодатгоҳни 
айланиб чиқарди-да, йигилган хайр-эҳсо^гаи хизмат 
ҳақи  ўрнида каш иш га берарди. Чинакам  руҳоний то- 
пилмаган ҳолларда шу ерлик аҳолидан биронтаси дуо 
ўқиб, ибодатга бошчилик қиларди, ана шундан сўнг 
мистер Ричард Ж онс бирор ақоид алломаси қалам и ила 
битилган ваъз-хутбани ўқиб берарди.

Ю қорида айтиб ўтганимиздек, кент аҳлининг диний 
қараш лари ниҳоятда турли-туман эди, кейин таъсир-' 
эътибор ж иҳатдан  устунлик қила оладиган бирорта 
мазҳаб ҳам йўқ эди. М армадьюк Темплнинг диний 
қараш лари хусусида илгарироқ эслатиб ўтгандик. Уй- 
ланиш и бу қараш ларига ҳеч қандай  таъсир ўтказ- 
маганди. К вакерларнинг ҳар оқшомги йигинларида 
халлоқи оламга мутаассиблик ила илтижою  тавалло 
қиладиган бетакаллуф  суҳбатлари унда ж ирка- 
ниш, наф рат ҳиссини уйғотарди, кейин, гарчи у хотини 
ва онаси каби росмана епископлик черкови қавмига

мансуб бўлса-да, асло асл худож ўйликда аж ралиб тур- 
масди бош қалардан. У ндан ф арқли  ўлароқ Ричард ўзи- 
ни ана ш у черковнинг ж онкуяр устунларидан санар ва 
ҳатто, «академия* бўш бўлса, якш анба кунлари чина- 
кам  ибодатлар таш кил этиш га ҳаракат қиларди-ю , 
бироқ ҳам иш алик одатича қую ш қондан чиқиб кетиб, 
қавмдош ларни ўзининг «римча-католикча* қилиқлари  
билан чўчитиб юборар эди, оқибатда кейинги якш ан- 
бадаёқ «академия»нинг аччиқичакдек залига деярли 
ҳеч ким келмас, учинчи якш анбада эса Ричарднинг 
ваъзини маслакдош и Бен Помпагина эшитарди, холос.

Ш имолий А мерикадаги м устам лакаларда Британия 
ҳукмронлик қилган  даврларда бу ўлкаларда инглиз 
давлат черкови катта нуфузу эътибор қозонган бўлиб, 
уни ҳукум ат қўллаб-қувватлаган. Аммо Қўш ма Ш тат- 
лар мустақил деб эълон қилннгач бу черков инқирозга 
юз тутди, чунки унинг арбоблари руҳонийлик марта- 
басию унвонини ф ақ ат  А нглияда олиш лари мумкин 
эди. Узоқ музокараю  тортиш увлардан сўнг А мерика 
давлат черкови руҳонийларни иш га тайинлаш  ҳуқуқи- 
ни қўлга киритиш га м уваф ф ақ бўлди-ю, ўз хизматчи- 
ларини одамлар кўчиб бориб ж ойлаш аётган энг овлоғу 
чекка музофотларга ж ўнатиш  ва ш у йўл билан илга- 
риги улугвор ҳукмдорлигини тиклаш га ошиқди.

Мистер Грант айнан ана ш ундай руҳонийлардан би- 
ри эди. У Темплтон маркази бўлиб қолган музофотга 
тайинлангач, М армадьюк илтифот кўрсатиб, кентга 
ж ойлаш иш ни таклиф  этди, ҳамиш а хизм атга ҳозир 
Ричард, икки оёғини бир этикка суқиб, шуни тал'аб 
қилиб туриб олди. К аш иш га чоғроққина уй ҳозирла- 
дилар, ш ундай қилиб, мистер Грант Темплтонга китоб- 
хон у билан таниш ганидан бор-йўғи бир неча кун 
илгарироқ етиб келганди.

Ўтган якш анба мактаб залини давлат черковига 
дахли бўлмаган бир мусофир руҳоний банд қилган, 
шу боис мистер Грант ўз вазифасини адо этиш га кириш а 
олмаган эди. Лекин эндиликда, рақиби Темплтонни 
ақлу  закоси ш уъласи-ла бир қур мунаввар этиб, бами- 
соли учар ю лдуздек ғойиб бўлгач, Ричард дарҳол «рож- 
дество байрами араф аси куни Темплтон академияси- 
нинг узун залида протестант епископлик черкови удум- 
лари бўйича оммавий ибодат бўлади, ибодатга мистер 
Грант тақсирлари раҳнамолик қиладилар» деган эълон- 
ни осиб қўйди.

Бу янгилик кент аҳли  орасида катта жонланиш  
туғдирди. Баъзилар, хўш  дегандан, бу ибодат қандоқ 
ўтаркин, деб фол боқар, бош қалар нописандона кулиб 
қўйиш ар, лекин кўпчилик, М армадьюк диний мубораза- 
ларга аралаш м аётганига қарам ай , Ричарднинг панду 
насиҳатларини ёдда тутиб, бу хусусда дам сақлаш ни 
аф зал билаётган эди,

Ш ундай бўлса-да, ҳам м алари якш анба оқшомини 
сабрсизлик ила кутиш аётганди, ушбу воқеаларга бой 
куни эрталаб Ричард билан Бенж амен ўрмонга йўл 
олиб, ўша ёқдан икки катта-катта боғ қарағай  шох- 
шаббасини келтиргач, қизиқсиниш  чандон бора ортиб 
кетди. Икковлари мактабга қараб кетишди, эшикни 
ичкаридан зичлаб беркитиб олишди, кентдаги ҳеч бир 
зот у ерда икковлон хусусан нима билан м аш ғул эка- 
нини билмасди, зероки мистер Ж онс ўзининг сирли- 
синоатли тайёргарлик иш ларига кириш иш дан олдин 
маллатоб ш огирдларини ғоятда қувонтириб, бугун 
синфхоналар банд бўлишини айтган эди.

У ўз вақтида б5{ларнинг ж ам и ҳақида М армадьюкка 
ёзиб юборганди, бу ҳам Элизабет икковлари рождество 
ибодати бош ланиш ига етиб боришга сўз берганди.

Х улласи калом, ана шу чекиниш лардан сўнг яна 
ҳикоятимизга қайтамиз.

I X б о б

Ҳ амма шодмон кутар базм бошланишини, 
Қўйишибди балиғу қуш  ва мол тўшини. 
М авжуд тартиб қоидасин бузмасдан қатор 
Меҳмон борар столларни ям лаш га тайёр, 
Олддан туйиб бўлаж ак фаҳш , зино айшини.

*Гелиогабалиада»

Мосье Лекуа Элизабетни бошлаб кирган емакхона 
Дидонанинг хоки ж асади сақланган  деб ф араз қилин- 
ган кўза бежаб турган эш ик ортида эди. Бу кенг-ко- 
вул хона мутаносиблик ж иҳатидан  рисоладагидек 
эди-ю, лекин бу ердаги ж иҳозлар  худди залдагидек 
хилма-хил ва баъзилари худди ўш а ердагидек беўхшов 
десангиз. Столга ёзилган каттакон дастурхон унинг 
нимадан, қандай ясалганини кўриб-билишга хал ал  бе- 
рарди; ф ақат унинг ниҳоятда катталигию  зил-замбил-

дай эканлиги кўриниб-сезилиб турарди, холос. Унинг 
теграсида сиртига Валинеъмат хоним ўзига юбка тикиб 
олган ж ун матодан қопланган ёстиқчали ўн иккита 
яш ил ёғоч кресло турарди. Деворда зарҳал  ромли ул- 
кан кўзгу осиғлиқ, ўчоқда эса заранг ўтини ш ўхчан 
«рақс» тушиб, гуриллаб ёняпти. А йнан ана шу ўт судья- 
нинг эт.тиборини тортди-ю, у Ричардга юзланиб, 
ж аҳл  билан деди:

— Қанд олинадиган зарангни ўтин қилм англар деб 
неча м арта тайинлагандим! Турган-битгани фойда 
бўлган шарбатнинг оловда ж изиллаб-қайнаш ини кўр- 
ганда юрагим қанчалар  ачийди-я, Ричард! Токи бу бе- 
поён ўрмоннинг эгаси эканман, кентимиз аҳлига яхш и 
ибрат кўрсатиш им лозим; ш ундоқ ҳам улар худди 
ўрмонни чеки-чегараси йўқдай, дарахтларни ш атира 
ш утирига кесиб ётишибди. А гарда бу иш га чек қўйил 
маса, йигирма йилдан кейин ўтинсиз қолишимиз тайин

— Гапини қаранг-а, ш у тоғларда ўтинсиз қолар 
мишмиз-а! — истеҳзо-ла деди Ричард.— Сенга қолса 
кўл қуриб, балиқлар қирилиб битади деб ҳам  башо 
рат қиларсан ҳали, нега деганингда баҳорда, қор 
эриганидан кейин кўлдан икки-учта новда кентга сув 
олиб келиш  ниятидаман-да! Бунақанги м асалалар хусу- 
сида доим ш унақа беъмани сафсата сотасан-да, Марма- 
дьюк.

— Хўш, демак, сенингча, табиатнинг бебаҳо инъ- 
оми, қулайлик ҳам да бойлик манбаъи бўлмиш ўрмон 
беҳудадан-беҳуда ўчоқларда ёниб кулга айланиш ига 
қарш илик билдирсам, бемаъни сафсата сотган бўпман- 
да! Э-йўқ, ер юзасидан қор кетиши билан кўмир изла- 
гани тоққа одам ж ўнатганим  бўлсин.

— Кўмир? — қайтариб сўради Ричард.— Қўй-э, 
сенингча, ким бир сават кўмир қазиб оламан деб ўтини 
бутун қиш га етгулик дарахтни кундаков қилиб, ерни 
титкилаб ётарди? Сафсата! Ғирт сафсата! Иўқ, Мар- 
мадьюк, бунақанги иш ларни менга қўйиб беравер — 
табиатан устихоним йўқ бундай иш ларга. Сулув жия- 
ним тезроқ исий қолсин деган ниятда каминга шу 
ўтиндан қалаш ни мен буюргандим.

— Хўп, бу баҳонанг гуноҳингни ювган бўла қолсин, 
майли, Д ик,— деди судья.— Локин, жаноблар, дастур- 
хон м аҳтал бўлиб қолди. Элизабет, қизалоғим, бека 
ўрнини эгалла; Ричард эса, кўриб турибманки, алла- 
қачон рўпарангга жойлаш иб олибди, мени қовурмани

туғраб уриниб ўлтирмасин деган-да.
— ўз-ўзидан  аён бу,— ж авоб қилди Ричард.— 

Бугун дастурхонга курка  тортилган, куркани бўлса 
мендан бўлак ҳеч ким ўхш атиб майдалаёлм айди, си- 
расини айтганда, ғозниям. Мистер Грант! Мистер Грант 
қаёқда қолди? Таом олдидан дуо ўқиб юборсалар бир, 
сэр! Совиб қоляпти-ку! Б унақанги ҳавода овқат ўт ус- 
тидан олди дегунча, орадан беш-олти д ақи қа  ўтмаёқ 
совиб-музлаб қолади-я. Мистер Грант, қани  бўла қо- 
линг, таом олдидан дуо ўқиб юборинг, биз кутяпмиз! 
«Ризқи-рўзимизни етказган  раззоқи оламга шукур!* 
Ў тиринглар, ўтирсаларингиз-чи, ахир! Ж ияним  Бесс, 
сенга қанотидан бўлсинми ё тўш иданми?

Бироқ Элизабет ўтирмади ҳам , қанотини хоҳлай- 
дими ёки тўш иними, ҳеч қандай  истак билдирмади 
ҳам. Қиз ж илм айган кўйи дастурхон ва унинг усти- 
даги буғи чиқиб турган таом ларни бир-бир кўздан 
ўтказарди, Унинг ҳайратангиз қувончини иайқаган 
судья кулиб деди:

— Узинг кўряпсан, қизалоғим, Валинеъмат рўзғор 
иш ларида чинданам эпчил, қўли гул пазанда: у бизга 
ажойиб зиёфат ҳозирлаган, бу дастурхон ҳатяч> оч- 
қаб қолган девнинг қорнини ҳам тўйдириш га етгулик.

— Вой, судья ж аноблари хурсанд бўлсалар, бошим 
осмонга етгани,— деди Валинеъмат хоним.— Қайла- 
шўрваси ўтиб қолмадимикин деб чўчиб турибман-да. 
Элизабет уйга қайтаётган экан, яхш илаб кутиб олайлик 
деб ўйлагандим-да.

— Қизим энди ёш қизалоқ эмас, ана шу дақиқадан  
бошлаб у бу хонадоннинг бекаси бўлиб қолади,— деди 
судья.— Бу ерда истиқомат қилувчилар уни мисс Темпл 
деб аташ лари лозим.

— Вой худойим-эй! — нидо солди Валинеъмат хо- 
ним андак саросималаниб.— Еш гина қизларни ш ундай 
аташ ганини ҳеч эш итганмисизлар ўзи? Ҳалиги, судья 
ж анобларйнинг раф иқалари  бўлганида бошқа гап эди, 
турган гапки, унда хонимни мисс Темпл деб атамас- 
ликка ж уръат этолмасдим-а, лекин...

— ...лекин қизимга ҳам  бундан-буён мисс Темпл дея 
м урож аат этасиз-да м алол келм аса,— унинг сўзини 
бўлди М армадьюк.

Судьянинг ж иддиян аччиги келганди, чеҳрасида 
ғайриодатий қаҳр ифодаси зоҳир бўлди, шу сабабдан 
айёр рўзғорбоши индамай қ ў я  қолиш ни м аъқул кўрди.

Худди шу пайт емакхонага мистер Грант кириб кел- 
ди-ю, ҳам м алари даетурхон теварагидан ж ой олишди. 
М азкур кечлик тановулни муфассал ҳикоя қиламиз, 
зотан дастурхон ўш а замон расм-русумига биноан 
тузалган  ва меҳмонларга ўш а пайтлардаги оддий таом- 
лар  тортилаётган эди.

Дастурхон ва сочиқчалар ажойиб Шом матосидан, 
тақсим чаю  ликоп ва бўлак идиш лар — чинни, бу нарса 
ўш а зам онларда А м ерикада хдш амдорлик саналарди. 
П ўлат пичоқ ҳамда санчқиларнинг сип-силлиқ банди 
фил суягидан. Ш ундай қилиб, ошхона асбоб-анжомлари 
наф ақат қулай, ш унингдек бежирим эди — Мар- 
мадью книнг бадавлат эх^ани ана ш уларда акс этиб ту- 
рарди. Лекин таом лар Валинеъмат хокимнинг кўрсат- 
маси билан тайёрланган, шу туф айли буларни столга 
қай  тартибда ж ойлаш тириш ни унинг ўзи ҳал  қилганди. 
Элизабетш:«г олдига нақ  қўзидек келадиган қовурил- 
ган курка, Ричарднинг олдига эса қайнатилгани қўйил- 
ган эди. Столнинг ўртасига иккита зилдай кумуш  идиш 
қўйилган бўлиб, уларни тўртта лаган  қурш овга ол- 
ганди: улардан бирида — қайлали  тўғрам ча гўшт, ик- 
кинчисида — қовурилган балиқ, учинчисида — қай- 
натилган балиқ, тўртинчисида — буғунинг лаҳм  биқин 
гўшти. Л аганлар билан куркалар  оралигида бир то- 
монда баркаш дек чинни лаганда қовурилган айиқ 
гўшти, иккинчи томонида оғизнинг сувини келтира- 
диган ширадор қўй  почаси қўйилганди. Бу гўштли 
таом лар гирдини айлантириб сал чоғроқ тақсимча- 
ларда йилнинг м азкур ф аслида бу атроф ларда топиш 
мумкин бўлган ж ам ики сабзавоту ош кўклар териб 
қўйилган эди. Столнинг тўртта бурчагида печенье 
солинган саватчалар дастурхон кўркига кўрк қўшиб 
турибди. У лардан бирига «ёнғоқли печенье» деб атал- 
гувчи анвойи тур — бурама, думалоқ, яримой шакли- 
дагилари солинган. Иккинчисига ал лақан ақан ги  қо- 
рамтир (шинни ш ундай тус берганди унга), таъмига 
муносиб тарзда «ширин печенье» деб аталадиганидан 
уйиб солинган; бу ширин печеньени Валинеъмат хоним 
ва унинг ш татдош лари айниқсанги ёқтириш арди. Учин- 
чи саватдан, рўзғорбоши айтганидек, «занж абил квад- 
ратчалари», тўртинчисидан эса — «олхўрили печенье» 
жой олганди. С аватчалар қаватида ранги-туси ва асли 
нималигини англаб бўлмайдиган, бетида қорамтир ал- 
ланиманинг бўлакчалари  сузиб ю рган қуйқа суюқлик

солинган ш ўрвадонлар турибди; Валинеъмат хоним 
уни «ш акар қиёмга солинган мевалар» деб атарди,

М еҳмонларга аталган тақсим чалар тўнкариглиқ ту- 
рар, пичоқ билан санчқи тартиб-ла хоч ш аклида устига 
қўйиб қўйилганди; ҳар бир киш илик ана ш ундай идиш- 
анжом ёнида уч бурчак қилиб қирқилган олмали, гўшт- 
ли, қовоқли, қизилчали ва ҳатто кремли ранг-баранг 
пирог бўлаклари солинган ликоплар турарди. Цолган 
жойни коньяк, ром, жин ва узум мусалласи солинган 
графинлар, шунингдек, пиво ва олма мусалласили 
катта-катта кўзалар  эгаллаган эди.

Судья ҳам, унинг меҳмонлари ҳам чамаси бундай 
дастурхону таомларга кўникиб кетган кўриниш ади, 
зотан барчалари иш таҳа билан тановулга киришиб 
кетдиларким, ушбу ҳол Валинеъмат хонимнинг дидию 
пазандалик салоҳиятига ш араф  келтирарди. Немис 
билан Ричард бош қалардан ортда қолиш маётганди. 
А гарда уларнинг судьяни кутиб олгани тўғри дастур- 
хон устидан туриб йўлга туш ганлари эсланса, бу ҳол 
ғалати туюлиши мумкин, аммо-лекин майор Гартман- 
нинг дўстона зиёфатдан қайтиш  одати йўқ эди, мистер 
Жонс эса ҳар қандай жабҳада илгор бўлишни ёқтирарди. 
Хонадон соҳиби кам инда ёнаётган заранг ўтини хусу- 
сида Ричардга ж аҳл  билан таъна қилгани эсига тушиб 
ўзини пича ноқулай сезаётган эди чоғи, ҳам м алари  
жойлаш иб, санчқию пичоқлар билан қуролланиш гач, 
ш ундай деди у:

— Мосье Л екуа, мазкур ўлканинг кўрки бўлмиш 
асил ўрмонларни янги кўчиб келганларнинг ваҳш иёна 
қийратаётганларини пайқагандирсиз балки. Бирор 
фермернинг деворини тузатиш  учун бутун бошли аза- 
мат қарағайни қулатиб, синч-қозиққа бир неча шохини- 
гина қирқиб олиб, бутун бошли танасини таш лаб кет- 
ганини неча-неча м арталаб кўрганм ан, ўшани Ф ила- 
дельфияга олиб борса-ку, йигирма долларга пул- 
лайди-я.

— Цандоқ қилсин, жин ур... аф в этасиз, мистер 
Грант! — гапга аралаш ди Р ичард .— Бечора ўша хо- 
даларини Ф иладельфияга қандоқ олиб боради, қани 
айт-чи? Еки бир қисим каш тан ёнғоғи.ё бошқа мевадай 
чўнтакка солиб оладими уни? Ф иладельфия кўчала- 
рида ҳар битта чўнтагингга биттадан хода солиб олиб 
юрганингни бир кўрсам эди-я. Бу гапларни бари саф- 
сата, биродарим Дьюк! Д арахт ҳамм амизгаям  етиб,

яна ортиб ҳам қолади. Д арахт кесилаётган жойдан 
бораверсам, шамол қаёкдан эсаётганиниям билмай қола- 
ман, ўрмон ш унақанги қалин ва баланд. Ф ақат булутга 
қараб аниқлайман йўлни. Нега деганингда, компаснинг 
ж ам ики дараж аларини  ёддан биламан-да, ахир!

— Ш ундоқ, худди ш ундоқ, сквайр,— тасдиқлади 
Бенж амен, у бу орада емакхонага кириб келган ва 
судьянинг креслосидан орқароқда ўз жойига, хоҳлаган 
пайтида гапга аралаш иш га қулай  бўлсин учун сал 
ёнбош томонга сурилиброқ ўлтириш га улгурган эди.— 
Осмонга қарайверинг, сэр, осмонга! Кекса денгизчи- 
ларнинг айтиш ича, осмонга қараш ни ўрганмагунича 
ҳатто иблисдан ҳам денгизчи чиқмас экан. Компассиз 
бўлса-ю кемани бошқариш мутлақо мумкин эмас. Мана 
мен, масалан, ўрмонга қадам  қўйиб, бош мачтанинг 
супасини кўздан йўқотдим дегунимча — сквайр томи- 
мизда қурган кузатув майдончасини ш ундай деб атай- 
мен — хўш  дегандан, бош мачтанинг супачасини 
кўздан йўқотдим дегунимча, ўш а заҳотиёқ компасни 
чиқараман-у, ҳаттоки қуёш булут ортига яш иринган 
ёки уни дарахтлар  учи тўсиб турган бўлса ҳамки, 
йўлдан адаш м аслик учун йўналиш  ва масофани аниқ- 
лаб оламан. Иннайкейин, авлиё Павел черковининг 
қўнғироқхонаси ҳам, битқизганларидан берига, ўр- 
монда «кема қатнови»га ёрдам беради, бир вақт мана 
бундай ҳодиса рўй берганди, шайтони лаъин ҳаққи...

— Бас, етади, Бенж ам ен,— унинг сўзини бўлди 
М армадьюк, эш икогасининг эзмалиги Элизабетга ёқ- 
маётганини пайқаб .— Бу ерда хоним борлигини унутиб 
қўйяпсан, хонимлар эса қулоқ солишдан кўра кўпроқ 
сўзлаш ни ёқтиришади-я!

— Ҳ ақ гап ҳақлигича қолади, судья ж аноблари,— 
гапни илиб кетди яна Бенж амен, одатдагидек хирил- 
лаб кулганча.— М ана, масалан, миссис Валинеъмат 
Вийдивон хонимни олайлик: тили тизгинини бўшатиб 
юбордингиз дегунча сайроққа кирадики, бунақанги 
дийдиёни ҳатто шамол эсаётган томондаги француз 
ҳарбий кемаси ёнидан ўтиб бораётиб ёки ўнта маймун- 
ни битта қопга тиқиш тирганда ҳам эшитмайсиз.

Эҳтимол ранж итилган рўзгорбоши ушбу даъвонинг 
ҳаққонийлигини ишончлию асосли мисол билан ҳаял- 
лам ай исботлар эдику-я, бироқ судьянинг жиддий ни- 
гоҳи уни тўхтатиб қолди, газабини боса олмай, айни 
пайтда хўж айиннинг норозилигига учраб қолмай деб

чўчиб, хонадан отилганича чиқиб кетар экан, бошини 
шундай силкиб қўйдики, нақ  сапчадай узилиб, отилиб 
кетаёзди сал бўлмаса.

— Ричард, ф алокат босиб мен яралаган  й и п Л ^а  тўғ- 
рисида унча-мунча биларсан балки? — деди Мар- 
мадьюк, шу тариқа ж ан ж алн и  олдини олиб.— Биз уни 
тоғда учратдик; у Кўн П айпоқ билан ов қилаётган экан, 
муомаласидан худди чол билан яқин қариндош га 
ўхш айди. Локин ораларидаги ўхш аш  ж иҳатлари  ж уда 
кам кўринади. Иигитча бизнинг ўлкаларда кам дан-кам  
учрайдиган назокат билан сўзларкан, ш ундоқ қилиб 
десанг, илвасин овлаб кун кўриб юрган бундай бечора- 
ҳол одам буни қаёқдан  ўрганганига сира ақлим  
етмаяпти. Могикан ҳам  танир экан уни. Ч ам ам да у 
Н аттининг кулбасида туради. Сиз-чи, мосье Л екуа, бу 
ўсхшриннинг назокат-ла сўзлаш ига эътибор бер- 
мадингизми?

— СегЬатетепЬ мосье Темпл, ажойиб тилда сўз- 
ларкан.

— Буни ҳеч қанақанги  ҳайрон бўладиган жойи 
йўқ,— гапга қўш илди Р и ч ард .— Фермер болалари 
барвақт, мактабга берилса, бу йигитчадан ёш роқли- 
гидаёқ, ўн иккига кирм аслариданоқ ундан кўра хийла 
саводлироқ сўзлаш а бош лайдилар. М ана масалан, 
Қундуз ўтлогига биринчи келиб ўрнаш ган Неемия 
чолнинг ўгли Зейред Коуни олайлик; ана ўш анинг 
дастхати ўн тўрт ёш ида (рости, гоҳо-гоҳо оқш омлари 
у билан ўзим ш уғулланган бўлсам-да) менинг ёзувим- 
дан салгина мундайроқ эди. Лекин бизнинг бу мил- 
тиқли жанобимизни, агарда тизгин-жиловга яна бир 
м арта қўл теққизадиган бўлса, ш артта кундага ўтқи- 
зиш керак. Отни бунчалик кам туш унадиган одамни 
умримда кўрм аганм ан! Ҳ ўкиздан бошқа нарсани ҳай- 
дамаган бўлса керак у!

— Н аздимда, унга нисбатан ноҳақсан бу м асалада, 
Д ик,— деди судья.— Ҳ ал қиладиган  долзарб дақиқада 
ж удаям  топқир, зеҳни ўткир йигитча экан. Сен нима 
дейсан, Бесс?

Чамаси мазкур саволда қизнинг юзи қирмизи тус 
олиш ига сабаб бўлгувчи ҳеч нима йўқдай эди-ю, лекин 
Элизабет ўйчанлик уйқусидан уйгониб, бамисоли лола- 
дай қизариб кетди.

Бўлмасам-чи (франц.).

— Д адаж он, менга у ж удаям  эпчил, топқир ва дов- 
ю рак кўринди,— жавоб қилди у ,— лекин, Ричард 
тогам ўш а жентльменни қан чали к  ж оҳил десалар, 
мениям ўш анчалик нодон дерлар балки.

— «Ж ентльмен»? — такрорлади Ричард.— Элиза- 
бет, ш унақанги тўпориларни жентльмен деб аташ ни 
пансионда ўргатиш дими сенга?

— А ёлга ҳурм ат ва эътибор билан муомала қила- 
диган ҳар  бир киш и жентльмендир.

— Уй бекаси ҳузурида кўйлагини ечишга уялгани 
учун унга теккан мукофот бўлди-ку бу! — хитоб қилди

. Ричард мосье Л екуага кўз қисиб, у ҳам ж авобан бир 
кўз1ш и қисиб қўйди, ҳам дардлигу эҳтиром ифодаси 
акс этган иккинчи кўзи эса навниҳол қизга тикилган- 
ди .— Х ўш  дегандан, менга бўлса у сираям жентльменга 
ўхш амади. Аммо отишда мерган экан, ҳақига кўчиш  
керак. Бугуии елиб бораётганида чакки м ўлж алга  ол- 
мас экан-а, М армадьюк?

— Рихарт, бу ж уда якш и бала,— деди майор Гарт- 
ман ниҳоятда жиддий, унга ўгирилар экан .— У сеники 
ҳаёт асраб колган, меники ҳаётни ҳам, кейин мистер 
Грант таксирники ҳам, ф ранцузники ҳаётни ҳам. 
Рихарт, токи кекса Ф риц Гартманни бош устига 
томи бор экан, бу йигитча ўрин-тўш акка зорикмаган 
бўлади.

— Ихтиёринг, қари я ,— дея жавоб қайтарди мистер 
Ж онс ўзини бепарво Кўрсатишга тириш иб.— М айли у, 
шуни истасанг, сенинг ғиш тин уйингда тура қолсин. 
Лекигин сўзларим ёдингда бўлсин, бу ўспиринча ум- 
рида тузук-қуруқ кўрпа-тўш акни кўрм аган, иннай- 
кейин, пўстлоқ билангина ёпилган чайла ёки, ж уда на- 
ри борганда, Кўн П айпоқнинг кулбасига ўхш аган ка- 
падан бўлак бошпанани билмайди. Ҳеч қанча ўтмай 
уни эркатой қилиб юборасан; ёки йўлда отларни буриб 
юборганимда уларнинг яқинида турганининг ўзи учуноқ 
қанчалик гердайганини сезмадингми ҳали?

— И ўқ, йўқ, кекса дўстим ,— деди судья,— йигит- 
чага мен гам хўрлик қилиш им лозим. Унинг олдида 
н аф ақат дўстларимнинг ҳаётини сақлаб қолгани са- 
бабли қарздорман, ш унингдек, унинг олдидаги ўз гу- 
ноҳимни ҳам ювишим шарт. Локин хизм ату ғамхўр- 
лигимни қабул этиш га кўндириш им маҳол бўлмасайди 
деб қўрқам ан. Бутунлай бизникида туриш ни таклиф 
қилганим да юзида ошкора норозилик акс этганди, 
тўгрими шу, Бесс?

— Ростини айтсам, дадаж он, юзига қараганим  йўқ, 
шуни-чун афти қандай ўзгарганини айтолм айм ан,— 
жавоб қилди Элизабет пастки лабини чўччайтириб.— 
Мен ж ароҳати азоб беряпти деб ўйлаб бечорага раҳмим 
келятувди, холос. А йтмоқчи,— деркан қиз эш икоғасига 
унчалик пинҳона бўлмаган бир қизиқсиниш -ла қа- 
раб қўйди,— Бенжамен эҳтимол сизга у тўгрисида би- 
рон нима гапириб берар. Агар у кентга келиб турадп- 
ган бўлса, Бенжамен уни кўриб тургандир, албатта.

— Кўрганда қандоқ,— дея жавоб қайтарди суҳ- 
батга аралаш иш га қулай  ф урсатнигина кутаётган 
эш икогаси.— У ўрмонда бугу ортидан қувиб, ф ақат 
Натти Бампонинг изидаги тўлқинлар бўйлаб сузади. 
М ерганликда ҳам моҳирлиги аппа-аниқ гап, Ўтган 
сеш анбада Бетси Холлистернинг пеш тахтаси олдида 
Кўн П айпокдинг ўз оғзидан эш итгандим, йигитчани 
ўқи хато кетмас экан. Ростки ш ундоқ экан, совуқ ва 
қор қалинлигидан буғулар пода-пода бўлиб тўпланиб 
олганидан берига кўлда ув тортиб ётган ўрмон мушу- 
ги — пумани ўлдирса бўлмайдими бу азамат. Ана 
бунга қойил қолса бўларди. К емангда пума билан 
олисга сузолмайсан, ҳалол-покиза одамлар атрофида 
ўралаш иб бало бормиди унга.

— У нда чиндан ҳам  Натти Бампонинг кулбасида 
турарканда у, а? — деб сўради М армадью к қизиқсиниб.

— Ҳа, ўша ерга лангар таш лаган . Чорш анба куни 
Кўн П айпоқ уни биринчи марта ш атакка олиб кентга 
сургаб келганига уч ҳафта бўлади. Икковлаш иб бўри 
билан тақаш иб ж анг қилишибди, унинг каллахомини 
келтиришибди, мукофот олгани. Бу мистер Бампо ном- 
ли зот бўрининг каллахом ини ш унақанги топ-тоза қи- 
либ шилиб оларканки, асти қўяверасиз, кентда десан- 
гиз, уни чўқинтирилганлар устида м аш қ қилавериб 
устаси ф аранг бўлиб кетган деган гаплар юради. Ма- 
бодо шу гаплар рост-у, кам ина, сиз м уҳтарам  жаноб- 
лари каби, ушбу бандаргоҳ қўмондони бўлсам, уни 
мачтага остиришим тайин эди. К ундаларнинг ёнгина- 
сида ж уда бопта устун ҳам бор, хўш  деганингиздан, 
сиртмоқни эса ўз қўлларим  билан ясаб, яна десангиз, 
сира чиқиб кетмайдиган қилиб м аҳкам лаб ўзим солар- 
дим гирибонига.

— Натти тўғрисида бу ерда тарқатиш аётган буна- 
қанги бемаъни гапларга беҳуда ишонасан. У тоғлари- 
мизда кўп йиллардан бери ов қилиб келди, бундан

буёғига ҳам тўла ҳақли  бунга. Борди-ю кентдаги баъзи 
бир бекорхўж алар уни адабини бериб қўйиш ни хаёл 
қилгудек бўлсалар, қонундан қатъий ҳимоя-паноҳ 
топаж ак у.

— Курол конундан кура иш ончлирок панох,— 
деб қўйди майор насиҳатомуз.

— Унинг қуролидан қўрқармидим! — хитоб 
қилди Ричард нописандлик ила бармоқларини қирсил- 
латиб.— Бен ҳақ, мен ҳам ...— ўзининг «таги-зоти» 
пастлигига қарам ай  «академия»нинг «найзадор гум- 
бази» остида осилиб туриш ш араф ига нойил бўлган 
кема қўнғироғининг шу топда дадилона даранглаб, 
ибодат соати етганидан дарак бера бош лаган бонгини 
эпштиб сўзи бўғзида қолди унинг.— «Ўзингга шукр, ё 
раб, кўрсатган кунинггу марҳаматингга шукр...» Э-ҳа, 
авф этасиз, мистер Грант, ибодатни ўзлари бошқариш- 
лари керак-ку. Кейин, шошилиш керак, негаки, бу 
атрофларда Бенжамен икковимизу яна Элизабетгина 
марказий черковнинг ихлосманд мухлисимиз, холос. 
Мармадьюкка ўхшаган ярим квакерларш! ҳисобга 
қўшмайман — менинг наздимда, улар баъзи бир худо- 
бехабар шаккоклардан ҳам тубанроқ.

Кашиш итоаткорона ўрнидан турди-да, тақводорона 
қиёфада дуо ўқиди, шундан сўнг бутун жамоат ибодат- 
х о н а— ёхуд, аниқрош, «академия» сари шохш^лди.

X б о б
И бодатга чорлаганча гуноҳкорларни 
Ж аранглайди ш укуҳ  тўла ш иддатли садо.

Валтер Скотт.
»Еввойи овчи»

Ричард билан мосье Лекуа «академия»га Бенжамен 
рафоқатида қор уюмлари топтаб солинган тўппа-тўғри 
ёлгизоёқ йўлдан жўнашди, судья, унинг қизи, кашиш 
ва майорлар эса чанада кент кўчасидан айланиб боришни 
маъқул кўришди.

Кўкда тўлиной сузар, кумуипоб, сутдек ойдинда 
водийнинг машриқ ёқдаги ёнбағри қорамтир кунгура- 
дор деворга ўхшаб кетарди. Ш у топда осмон шу қадар 
бегубор ва шаффоф эдиким, гоҳи мамлакатларда ҳатто 
чошгоҳ палласида ҳам бундай бўлмайди. Кўк сийна- 
сида бодроқдай бодраган ю лдузлар бамисли олис-олис- 
ларда сўна бошлаган гулхан учқунларидай лак-лак 
нурлари музлаган кўлу бутун атрофни бир текис чой-

шаб янглиг қоплаган нуқра қор кўрпаси узра йилтил- 
лаб, янада ярқираб бораётган тун чарога ила белла- 
ш иш га чоғлари келмаётгандек милтиллаб турибди.

Токи чаналар кентнинг бош кўчасидан ошиқмай, 
аста сирғалиб борар экан, Элизабет деярли ҳар бир пил- 
лапояю зинапоя пештоқини безаган лавҳа-ёзувларни 
ўқиб, эрмак қилиб ўтирди чанада. У кетаётганида 
кентда ҳеч ким мазкур лавҳа-ёзувлар далолат этиб 
турган касб-кор билан шуғулланмасди, бунинг устига 
уларда битилган исми шарифлардан аксарияти но- 
таниш эди унга. Н аздида уйларнинг ўзлари ҳам  ўзга- 
риб, бош қача бўлиб қолганга ўхш арди... Ф ақат чаналар  
бош кўчани тиккасига кесиб ўтувчи, ♦академия^га 
элтувчи тор кўчага бурилган пайтларидагина таниш 
қиёфа билан таниш бинога кўзи тушди Элизабетнинг.

Ушбу уй кентдаги энг гавж ум ' чорраҳа мукмшшида 
жойлашган бўлиб, унга қараб яхшигина топтаб-босил- 
ган йўлак очилганди, олдидаги устунда кўл томондан 
шамол бостириб келганда аянчли ғийқиллаб-гиртиллаб 
қўяётган лавҳа-ёзув осиглиқ турар, бу ерда қовоқхонаси 
бор (маҳаллий аҳоли қолган барчасидан маъқул кўрар- 
ди уни) меҳмонхона жойлашганини пайқаш мушкул 
эмасди. Иморатнинг ўзи бир қаватли эди-ю, лекин 
дераза-тз^йнуклари катта-катта, янгигина бўёқдан чиқ- 
қан, бежирим қопқоқ^дарчали, ўчоқ-печларда ланғил- 
лаётган олов очиқ эшикдан шундоққина кўриниб ту- 
рибди — буларнинг жами меҳмонхонага талай қўшни 
мусофирхоналарга қараганда чандон бора ортиқроқ 
файзу шукуҳ ҳамда салобат бахш этарди. Лавҳада эса 
шамшир ва тўппонча таққан сувори тасвирланган; 
унинг бошида мўйна телпак, учқур тулпорини эса нақ 
кўкка сапчигудек ўйнатиб турибди. Сутдек ойдинда 
бу тафсилотларни кўриш қийин эмасди, шу боис Эли- 
забет ҳатто қсра бўёқ билан битилган, т 5 ^ и , ўзига 
эскитдан таниш: «Жасур сувори» деган ёзувни ҳам 
ўқий олди.

Чаналар айни қовоқхона эшиги рўпарасига етган 
сонияда ичкаридан бир эркак билан аёл чиқиб кела- 
веришди. Эркак қоматини ғоз тутар, қадам ташлаши 
кекса жангчилигидан далолат берарди; бунинг устига у 
хийла оқсоқланар ва бу ҳол ушбу таассуротни оширар- 
ди. Унинг ҳамроҳи, аксинча, худди оёғи қаерга тушгани 
билан мутлақр иши йўқдек, шаҳдам-шаҳдам, тез-тез 
қадам ташларди. Ой унинг ҳатто чепчигининг ҳашам-

дор б)фма ҳошияси ҳам муносиб аёллик латофатини 
бахш этолмаган кепчикдек, қип-қизил, эркаксифат 
башарасини ёритиб турарди. Чепчиги устида эса ян- 
гитдан таомилга кирган андозага даъвогар бўлиб қора 
шоҳи қалпоқ ярқирарди. Қалпоги энсаси томон суриб 
қўйилган, соҳибасининг уёқ-буёққа аланглашига зар- 
рача бўлса-да халал бермасди. Машриқ ёвдан баланд- 
лаб келаётган ой ёгдуси ёритиб турган ушбу чеҳрага 
кўзингиз тушгандаёқ бамисоли магрибдан чиқиб ке- 
лаётган офтобни кўряпманми деган хаёлга борасиз. 
Ана шу хоним эркагона дадпл, шаҳдам одимлар-ла ча- 
налар йўлини кесгудек бостириб келаверди, шунда 
судья юнон подшосининг адашига жилов тизгиншш 
тортишни буюрди.

— Зиёратлари қабул, судья, қадамларига ҳасанот, 
яхш и қайтдингизми кентимизга?! — нидо солди аёл, 
ўша ондаёқ лаҳжа-талаффузи унинг ирландиялик 
эканини ошкор этди-қўйди.— Сизни бу ерда кўришдан 
барчамиз ғоятда хурсандмиз, мени бўлса-ку ҳаммадан 
кўра бошим осмонга етди. Мисс Лиззининг кап-катта 
бўлиб қолганини қаранг-а! Нақ хонимойимлардай 
бўйи етибди-я. Эҳ, қанийди энди, полк манзил қурган 
бизнинг қиш лоққа юборсангиз, бутун зобитлар уни деб 
эс-ҳушндан айрилишарди-да!.. Вой ўлмасам, мен уят- 
сиз қўнгироқлар ибодатга чорлаб турганида нималар 
деб валдираяпман ўзи! Ҳеч кутмаган пайтилшзда танг- 
ри бизни худди ана шундай чақириб олади-да ўз ҳу- 
зурига... Саломатмисиз, майор. Бугун қайноққина 
қилиб пунш қайнатиб қўяйми сизга? Айтгандай, яқин- 
гинада келган бўлсангиз, бугун мавлуд арафаси зиё- 
фатини судья жаноблариникида ўтказарсиз-а.

— Салом, миссис Холлистер! — қувноқ оҳангда 
жавоб қилди Элизабет.— Иўл бўйи танишлар кўриниб 
қолармикан деб алаиглаб келяпман, учратган таниш- 
ларимиздан биринчиси сиз бўлдингиз. Уйларингиз 
ҳам илгари қандоқ бўлса, худди ўшандоқ қолибди, 
бошқаларнинг ҳаммаси шунчалик ўзгариб кетибдики, 
уларни гўёки биринчи марта кўраётганга ўхшайман, 
иннайкейин, кимларники эканини фақат қаерда жой- 
лашганигагина қараб тахмин қиляпман. Ҳатто анави 
чиройли лавҳаям бус-бутун- турибди-я! Холаваччам 
Ричард буни қандай чизаётганини кўргандим-да, ахир. 
Ана, ўшанда айтишиб қолганларингга сабаб бўлган 
тагидаги ёзувни ҳам шундоққина кўриб турибман.

— «Жасур сувори»ни айтяпсизми? Ўзи асли лақаби 
шундай бўлгандан кейин уни қандай бошқача атаб 
бўларди дейсиз, ахир? Мана, лоақал эримдан, капи- 
тандан сўраб кўринг! Ундан яхшироқ мижозни кўрма- 
ганман, иннайкейин, бошингизга кулфат тушганда 
ёрдам қўлини чўзишга доим тайёр эди. Азроил «ҳе 
йўқ, бе йўқ», тўсатдан жонини олди-қўйди-я! Ҳ ақу 
адолат йўлида хизмат ўтарди, шояд гуноҳларидан 
форуг бўлган бўлса. Мана мистер Грант тақсирим ҳам 
худди шундай фикрда бўлсалар ажабмас. Хулласи, 
сквайр Жонс бизга лавҳа ишлаб беришга жазм эт- 
ганида менинг калламга: майли, қувончимизга ҳам, 
кулфат-гамимизга ҳам шерик бўлганлари хотираси 
учун лавхдга унинг суратини солиб берақолсин деган 
ўй келди. Кўзлари, рост, асли тириклигидагидек жуда 
унақанги катта, кейин ўтдай чақнаб турадиган чиқма- 
ган-у, лекин мўйлови билан телпаги нақ қуйиб қўйгандек 
ўзгинаси... Вой ўлмасам, нимага энди шундай совуқ- 
да сизларни йўлдан қолдириб ўтирибман бу ерда? 
Яхшиси эртага эрталаб уйларингга бирровгина ўтиб, 
бафуржа ҳол-аҳвол сўрашиб келарман. Ҳозир эса, бугун 
қандай кунлигини унутмай, барча учун эшиклари ланг 
очиқ тангри уйига ошиқишимиз керак-ку, ахир. Илоё 
сизни ўзи яллақасин-у, бало-қазолардан ўзи асрасин!.. 
Ҳа айтмоқчи, бугун пунш қайнатиб қўяйми сизга 
ёки йўқ?

Ушбу саволга немис важоҳат-ла ижобий жавоб 
қилди, сўнг, судья оловчеҳра қовоқхоначи хонимн1Шг 
ёстиқдопш билан икки огизгина омонлашиб олгач, ча- 
налар, яна йўлга тушди. Ҳадемай улар «академия» 
эшиклари қаршисида тўхташди-ю, бари жамоат узун- 
дан-узун зал сари ошиқди.

Яқин йўлни маъқул кўрган мистер Жонс билан 
унинг икки ҳамроҳи бошқалардан бир неча дақиқа 
илгарироқ етиб келишди у ерга. Аммо Ричард кент- 
ликларнинг ҳайратангиз ажабланишларини кўриб лаз- 
затланмоқлик ниятида ичкарига киришга шошилмади; 
ичкарига шошилиш ўрнига қўлларини пўстини чўн- 
такларига суқиб, черков хизматию ибодатни энди кўр- 
маётган одам қиёфасида «академия» эшиги олдида 
уёқдан-буёққа юра бошлади.

Одамлар унинг ёнидан ибодатга келаётган кимсага 
муносиб тарзда жиддий қиёфада ўтиб боришарди-ю, 
бироқ уларнинг юришларида қизиқувчанлшс ҳосиласи

бўлмиш оишқиш аломатлари сезилиб турарди. Теварак- 
атрофдан келган фермерлар аввал отларини ҳафсала 
билан кўк ҳамда оқ ёпқиларга ўраб-чирмаб қўйишиб, 
ана шундан кейингина аллақачон талай таърифу 
тавсифини эшитиб улгурган залнинг ж иҳозу ҳаш амини 
томоша қилгани йўл олишарди. Ричард уларга ёндашиб 
омонлашар, бола-чақалари сиҳат-саломатлигини су- 
риштирарди. У буларнинг барини жуда яхши танир, 
ҳар битта болакайгача исмини бехато айтарди, улар- 
нинг жавоби эса Жонснинг бу атрофда ҳамманинг 
меҳри-эътиборини қозонганидан далолат бериб ту- 
рарди.

Н иҳоят кент аҳлидан бири Ричарддан  хиёлгина на- 
рида тўхтаб, ойдинда чўмилиб, қор қоплаган майдонга 
кўндалангига узундан-узун кўланка ташлаб турган 
янги ғинггин бинога тикилиб қолди. «Академия» кел- 
гусида шаҳар майдони қилиш мўлжалланган бўш май- 
донга қараб тушган, нариги қанотида янги, ҳали бит- 
маган авлиё Павел черкови қад кўтара бошлаганди. 
Мазкур бино бултурдан қурила бошлаган, айтишлари- 
ча, қурилиш учун маблағ ( гарчи аслида деярли барча 
сармояни судья Темпл берган бўлса-да) газетага ёзи- 
лиш орқали йиғилганди. Кўпчиликнинг фикрича, 
бу иш «академия»нинг узун зали ибодат учун унчалик 
мос бўлмагани сабабли режалаштирилган эди, бундан 
таш қари, янги черков бунёд этиш ниҳоят кентда протес- 
тант динининг қайси тури — мазҳаби устун туришини 
узил-кесил, қагьи ян  намойиш этиши даркор эди. Шу- 
ларнинг бари турли м азҳабчилар орасида, гарчи де- 
ярли ошкора мунозара-мусоҳаба бўлмаган эса-да, кат- 
та қизиқиш у безовталик уйготган эди. Мабодо судья 
Темпл у ёки бу мазҳаб фойдасига очиқ-ёруг гапир- 
ганида эди, ш ак-ш убҳалар дарҳол тўзиб, барҳам 
топиб кетиши тайиниди, зеро ҳеч бир кимса у билан 
тортишишга ботина олмасди, аммо у аралашишни ис- 
тамади ва аллақачон маҳаллий епархия ‘нинг раҳнамо- 
сини яширин равишда, янги ибодатхона ҳам, унинг 
қавмлари ҳам бажону дил марказлаш ган — епи- 
скопиаль протестант черков қанотига киради, деб ишон- 
тириб қўйган Ричардни қувватлашдан қагьиян бош 
тортди. Судья қўлни ювиб қўлтиққа уриши биланоқ

Е п а р х и я  — епископ бош қарадиган диний-черков музофоти.

эса мистер Жакс бу қаввдошларнинг ўлардай саркаш 
одамлар эканига ишонч ҳоснл қилди. У ишни қавм- 
ларни олимона мулоҳазалари билан ўаининг ҳақлигини 
тан олдиришга, ўзнга огдиришга, кўндиришга урзшиб 
кўришдан бошлади. Унга сабр-тоқат ила қулоқ солиш- 
ди, эътироз билдир1Ш1мади, шу тариқа кентни кезиб 
чиққач, мақсадга етдим деб ўйлади. Темирни қизигида 
бос деган фикрда бўлган Ричард газетада кент аҳли 
шошилинч йигилиб, бу масалани (®оз бериш йўли би- 
лан ҳал этиши кераклигини хабар қилдн. Аммо-лекин, 
«Жасур сувсч>и»да мўлжалланган бу йигинга унинг 
ўзидан бўлак бирор жон зоти доримади, шу тариқа у 
5гша оқшомни ниҳоятда кўнгилсиз, янги черковга ме- 
тодистлар энг кўп ҳақ-ҳуқуққа эга деб тасдиқлаб туриб 
олган миссис Холлистердан устун келаман деган беҳуда 
уриниш-ла ўтказди. Миссис эса айнан ана шу мазҳабга 
дахлдор эди. Шундан сўнг Ричард элдан бурун қувон- 
гаш 1 ни, бунақанги айёру эҳгиёткор рақибни очиқчасига 
енга олмаслигини фаҳмлади. Ш унда у ҳам юзига ни- 
қоб тортди ( дарвоқе, бу ишни кўидаям уддалаёлмади)  ̂
ва мақсади йўлида зимдан иш кўришга киришди.

Қурилиш бир овоздан мистер Жоис билан Хайрем 
Дулитлга топширшвди. «Қаср», «академия» ва қамоқ- 
хонани биргаликда қурган шулар эмасмиди, ахир? Бун- 
дайин оғир вазифани адо этиш улардан бўлак килшинг 
ҳам қўлидан келарди? Аввал-бошданоқ улар ўз вази- 
фаларини ажратиб, бўлиб олишди, Мистер Жонс черков 
лойиҳасини тақдим этиши, мистер Дулитл эса қурилиш 
ишларини назорат қилиши лозим ади.

Ричард дилида бундай устунликдан фойдаланиб 
қолишга, албатта деразаларнинг тоқи-пештоқи роман 
услубида бўлишига эр^шшшга ахд қилди. Шундай 
қила олса, катта муваффақиятни қўлга киритади '. 
Черков гиштдан қурилиши лозим эди, шу боисдан 
ҳам у ўзининг маккорона ниятини сўнгги дақиқа — 
токи ромларни ясаш муддати етмагунига қадар пин- 
ҳон тутиши мумкиниди. Бу фурсат етгач эса ошкора 
иш бошлашга тўғри келди. У Хайремга ўз ниятини 
ниҳоятда эҳтиёткорлик билан маълум қилиб, режаси 
моҳияти хусусида чурқ этмай, бунақанги дераза ром- 
лари чиройли чиқади деб зўр бериб мақташга тушди.

' Методистлар ва бўлак мазҳаб-гуруҳлар «таигрининг уйи»да 
ҳеч қанақанги безагу ҳдшам бўлмаслиги керак деб ҳисоблар эдилар.

холос. Хайрем унинг гапларига сабр-тоқат-ла қулоқ 
солди ва ҳеч қандай эътироз билдирмади-ю, лекин 
Ричард ёрдамчиси ушбу гоятда муҳим масалада, ху- 
сусан, қандай фикрда эканини тушунолмади.

Бино лойиҳаси расман Ричард зиммасига кжланган 
эди, шу сабабли Хайрем баҳслашиб ўлтирмади-ю, 
бироқ бошданоқ турли хил кутилмаган мушкуллик- 
лар кўндаланг бўла бошлади олдиларида. Олдинига 
ром боп хомашё йўқ бўлиб чиқди, бироқ Ри- 
чард дарҳол чорасини топди буни, бир қалам суришида 
ромнинг бўйини икки футга кичрайтирди. Шунда Хай- 
рем, жуда қимматга тушади-ку, деб уҳ тортиб юборди. 
Аммо Ричард сарф-харажатни Мармадьюк Темпл, 
унинг қариндоши тўлашини, у, Ричард эса Темплнинг 
хазинадори вазифасини ўташини эслатди. Ана шу шаъ- 
мв пақ дилидагидек таъсир кўрсатди-ю, унсиз, узундан- 
узун, бироқ беҳуда қгршилик кўрсатшцдан сўнг дераза 
ромлари лойиҳада дастлаб режалачггирилгандек қилиб 
ясалди.

Кўп ўтмай Ричард Лондондаги авлиё Павел жомеъ- 
сини безаб турган кичик минораларнинг биридан андо- 
за олган қўнғироқхона хусусида кўнгилсизликлар бош- 
ланди. Тўғри, нусха айтарли муваффақиятли чиққани 
йўқ, зеро мутаносиблшс жиҳатларига тоятда тахми- 
ний амал қилинган эди. Ахийри, бари тўсиғу қийин- 
чиликлар бари бир енгиб ўтилди, жшстер Жонс шакли- 
шамойили кўпроқ сиркадан бўшаган қубба қопқоқлн 
идишга ўхшаб кетадиган минорага бемалол суқланиб 
боқиши мумкин эди эндиликда. Дарвоқе, бу гал Ричард 
қаршиликни осонгина енгиб ўтди, негаки кентдаги- 
лар янгиликларни ёқтиришар, бунақанги қўнғироқхо- 
нани эса, шубҳасиз, ҳали  ж аҳон аҳли кўрм аган эди.

Кейин қурилиш ишларини қиш тўхтатиб қўйди-ю, 
энг нозик масала — ички безагу жиҳозлаш — ҳознрча 
ҳал қилинмай қолди. Ричард иш мехроб билан минбар- 
га бориб тақалди дегунча ниқобини олиб ташлашга 
мажбур бўлишини жуда яхши тушунарди, зотан Цўш- 
ма Штатлардаги бирорта черков (епископлик ибо- 
датхонасидан ташқари) уларни тан олмасди. Ш унга 
қарамай, аввалги муваффақиятларидан дадилланган 
Ричард ўз «зурриёти»га «Лвлиё Павел ибодатхонаси* 
деб ном берди, Хайрем эса дилиғашлик ила, ғижи- 
ниб, аммо, гўёки уни авлиё шаънига эмас (унда мистер 
Дулитлнинг диний ҳиссиёти ўта даражада ҳақорат-

ланган бўлурди), Лондон жомеъси шарафига қўйилаёт- 
гандек, қўшимчаси билан «Янги авлиё Павел ибодат- 
хонаси» деб аташга розилик берди.

Юқорида қайд этганимиздек, мазкур бинони томоша 
қилмохушк учун тўхтаган кимса исми-шарифи неча- 
неча мароталаб тилга олинган худди ўша Хайрем 
Дулитлнинг шахсан ўзгинаси эди.

У новчадан келган ва қотма, бичими дагалроқ, рав- 
шан чеҳрасига ичдан сизиб турган муғамбирлик ало- 
м атлари соя таш лаб турган бир киш и эди. Ричард мосье 
Л екуа ва эшикоғасини эргаш тирганча ўз ёрдамчисига 
яқинлашди.

— Хайрли оқшом, сквайр,— деди Ричард бош иргаб, 
аммо қўлларини чўнтакларидан чиқармай.

— Хайрли кеч, сквайр,— ҳудди ўша оҳангда жавоб 
қилди Хайрем бутун гавдаси билан унга ўгирилиб.

— Бугун ок;шом совуқ қаттиқ келди, мнстер Дулитл, 
ҳа,совуқ кўтарилиб кетди бу оқшом, сэр.

— Ҳа, совуқ хийла кучайди. Ҳали-вери х ^ о  илиб 
кетишини ҳам тайини йўқ кўринади.

— Черковимизни бир томоша қилай дебсиз-да, а? 
Ойдинда жуда чиройли кўринади, бунисига ҳеч сўз 
йўқ. Қаранг-а, гумбази қандай ярақлаётибди. Уларнинг 
авлиё Павеллари Лондоннинг дуду тутунида ҳеч қачон 
бунақанги ярқирамаса кераг-ов!

— Ҳа, ибодатгоҳимиз чакки чиқмади,— бўш кел- 
мади Хайрем.— Ўйлайманки, 2У1 усью Леква билан мис- 
тер Пенгиллен ҳам буни таедиқлашар-ов.

— О, бўлмасамчи! — қўшилди хуш феъл фран- 
цуз.— Жуда чиройли у.

— Мусьюдан бошқача жавобни кутмагандим ҳам... 
Утган сафарги крахмалл шиннингиз ниҳоятда зўр 
чиққан экан-да. Унча-мунча заҳира қолгандир-а 
ўшандан?

— АЬ! Ои1, ҳа, оз-моз қолган, тақсирим ,— дея 
жавоб берди мосье Лекуа, салгина кифтини учириб, 
бурнини жийириб қўяркан.— У сизга ёққанидан багоят 
хурсандман. У ьшдворманким, Дулитл хоним сор-са- 
ломатдирлар?

— Емонмас, ғимирсилаб ю рипти,— дея жавоб 
қайтарди Хайрем. — Хўш, сквайр, ибодатгоҳимизнинг 
ички жиҳозлани1Ш1 қораламаси тайёр бўлгандир-а?

— Иўқ... йўқ... йўқ! — бидиллай кетди Ричард, 
ишончлироқ чиқсин деган мақсадда ҳар бир инкордан

сўнг қисқа-қисқа дам сақлаб.— Б у  борада шошмашо- 
шарлик қилиш мумкинмас, ипидан-игнасигача пухта 
ўйлаб, мулоҳаза юритиш керак. Жой кўп, шунинг 
учун ҳаммасидан тўлиқ ф ойдалана олмаймизми деб 
қўрқяпман. Минбар атрофи бўм-бўш қоляпти: негаки 
мен уни худди қалъа дарвозаси ёнидаги қоровулхона- 
дай деворга тақамоқчи эмасман-да, ахир,

— Таомилга кўра, минбар ёнбошига оятхонлар 
ўриндиғи қўйнлиши лозим-ку,— қарши чиқди Хайрем, 
сўнгра эса, гўёки жуда меъёридан ошиб кетгани ёдига 
тушиб қолгандек, қўшиб қ ў й д и ;— Лекинига турли 
мамлакатларда турлича қилишади буни.

— Айни ҳақ гап! — орага суқилди Бенжамен.— 
Мана масалан, Испания ёки Португалия соҳилларида 
сузиб бораётганингда қарасанг, ҳар битта буруну ден- 
гизга туртиб чиққан ерда монастир чўққайиб турибди- 
да, ҳар қайсисига сон-саноқсиз рангоут‘лар  қадаб таш- 
ланган: ҳар хил қўнғироқхоналару байроқчаларми-ей, 
ҳатто уч мачтали елкандаям бунча кўп бўлмайди де- 
санг. Нима деганингизда ҳам, ҳар қалай ҳақиқий чер- 
ков учун андозага кўҳна Англияга сузиб бормоқ лозим. 
Мана масалан, авлиё Павел жомесини олайлик, гарчи 
ўзим сира кўрмаган бўлсам-да ( сабабки Рэдклифф 
йўлидан  ̂ унгача анча-мунча йироқ), бари бир дунёда 
ундан чиройлироғи йўқ эканини ҳар ким ҳам билади. 
Сизга айтадиган битта гапим шуки, морж китга қан- 
чалик ўхшаса, бизнинг черковимиз ҳам ўшанга шун- 
чалик ўхшайди, ҳалиги, фақат орасидаги фарқ — бит- 
таси каттароғу иккинчиси кичикроқ, холос. Мана мусью 
Леква турли бегона ўлкаларни кезган, аслида Англияга 
етишига йўл бўлсин-у, илло Францияда ҳам хилма-хил 
черковларни кўравериб зериккан, шундоқ экан, бу иш- 
ларни фарқнга борса керак у. Қани айтинг-чи, мусью, 
тўғрисини айтинг, бизнинг черковчамиз яхшими ёки 
йўқ?

— Ушбу жойга жуда мос келади,— деб жавоб қай- 
тарди француз.— Бу ерга баайни шунақаси керак. 
Лекин фақат католик мазҳабидаги мамлакатнинггина 
қўлидан келади қуриш ... Сизлар айтгандек... Ьа егапйе 
са1Ьё6га1е, катта жомени. Лондон ш аҳридаги авлиё Па- 
вел жомеси гоятда гўзал, жуда Ье11 е, жудаям, сизлар

' Р а н г о у т  — кем аларда елкан ва ю кларни кўтариш  учун 
иш латиладиган ходасимон ёки трубкасимон асбоблар.

“ Лондон бандаргоҳи теварагидаги кўча.

айтгандек, катта. Аммо, мосъе Бен, раг(1оппе2-то1 , 
у Нотр-Дам^ олдида ҳеч гап эмас!

— Бу қанақанги мадам  бўлди яна, м усью .. дея
қичқириб юбораёзди Бенжамен.— Биров ўша жомени 
мадам — хотинларга қиёслаётган эканми! Бунақада 
ўзилари ҳали  бизнинг «Қирол Биллиси» фрегатини^ ўз- 
ларингизнинг «Билли Депари»^дан ёмонроқ ҳам  дер- 
сиз, аслини олганда у хоҳлаган об-ҳавода ўша ке- 
мангиздақадан қўшалогини абжагини чиқаради-я! — 
Ш ундай деганича Бенжамен ҳар биттаси нақ француз- 
нинг калласидай келадиган муштларини ўйнатиб, 
силкий кетди.

Аммо-лекин шу пайт Ричард орага тушишга 
ошиқди.

— Қизишма, Бенжамен! — деди у .— Сен мосье Ле- 
куани тушунмадинг, бундан ташқари, ўзингни йўқотиб 
қўйяпсан... Э, ана мистер Грант ҳам етнб келдилар. 
Демак, ибодат бошланар экан ҳозир. Қани, юринглар 
ичкарига.

Француз Бенжаменнинг жавобига нодону жоҳил 
одамга фақат ачинадоп-ан боодоб кимса сифатида ку- 
либгина қулоқ солиб турган эди; эндиликда эса у маъ- 
қуллаган маънода бош иргаб, мистер Жонс изидан 
юрди.

Хайрем билан эшикоғаси шсковлари уларнинг орти- 
дан боришар экан, кейингиси ўзича т^шгилларди:

— Б у  қурвақахўрларнинг тулппуқлари кўтарил- 
ганига ўласизми! Ҳатто қиролларини авлиё Павел 
жомесига тенг келадиган саройи йўқ-ку, ахир. Битта 
францз^ваччанинг инглиз черкови устидан магзава 
қуйишота ким чидаб, тоқат қила оларди-я! Сквайр 
Дулитл, уларнинг иккита ҳарбий кемасини, яна-тагин 
янги замбараклари билан қўшалоқлаб, с}гвга чўктириб 
юборганимизни ўз кўзим билан кўрганман! Қани энди 
ўша замбараклар инглизларда бўлса, улар нақ иблису 
шайтоннинг ўзгинасиниям асфаласофилинга жўна- 
тардилар!

Бенжамен ана шу шаккогона койишлар лабидан 
учиб чиққан кўйи ҳатлади черков остонасидан.

' Мени авф этасиз (франц.).
 ̂ П ариж даги Биби-М арьям жомеси.

’ Ҳарбий кема.
' Ф ранцузча «Виль де Пари* — «П ариж  ш аҳри»ни бузиб аит- 

яптн.

М асхаралаш  истагида кслган нодонлар 
Ибодатга бош қўймоқда бу лаҳза  гнрён

Голдсмит.
»Таш ландиқ қиш лоқ»

Ричард билан Бенжаменнинг биргаликдаги ҳара- 
кату уринишларига қарамай, аччиқичакдек узун зал 
хдйрон қоларли даражада ғарибона ибодатгоҳ бўлиб 
қолаверган эди. Узунасига қавмлар учун қўполдан- 
қўпол қилиб ясалган бесунақай курсилар қаторлари 
чўзилиб кетган, кашипши эса минбар ўрнига деворнинг 
қоқ ўртасини мўлжаллаб ясалган супа кутарди. Ўша 
супа рўпарасига меҳробсимон алланима ўрнатилган, 
унинг биқин томонида судьянинг уйидан келтирилган 
қизил дарахтдан ясалган, устига қордай оппоқ дастур- 
хон ёпиғлиқ столча кўзга ташланиб турар эди. У шш- 
бар хизматини ўташи лозим эди. Чала қуриган тахта- 
дан ясалган кесакилар, эшик пешбурунлари ҳамда жи- 
ҳозларнинг ёриқ-тирқишларига қарагай шохчалари 
қадаб қўйилган, қўнгиртоб, ниҳоятда пала-партиш  су- 
воқ қилинган деворлар мўл-кўл нақшин гулчамбарак- 
лару жимжимадор кунгуралар билан безаб-бежаб таш- 
ланган эди. Залда ўн-ўн беш чоғли бхф пақирга қим- 
мат паст шам хшфавагина шуъла сочиб турар, * дера- 
заларда дарча-қопқоқлар йўқ, башарти икки бошдаги 
икки ўчоқда чирсиллаб алангаланаётган олов бўлмаса, 
рождество арафасини байрам қилиш учун бундан кўра 
мунгин жойни излаб топмоқ амримаҳол эди-ёв. Аммо 
оловнинг шўхчан шуълалари шифтда рақс тушиб, 
қавмлар чеҳрасидан липиллаб сиргалиб ўтаётган, ана 
шу нарса қандайдир дилни очиб, нпшамлик бахш эта- 
ётган эди.

Эркак ва аёллар учун ажратилган жойларни ик- 
кига бўлиб, ўртадан минбарга қадар  кенгтина йўлак 
ўтганди; ушбу йўлакда кент ва унинг теварак-атрофи- 
даги энг эътиборли зотларга атс«:лиқ курсилар тзфарди. 
Шуни айтмоқ даркорким, бу удумнй жамоатчилик- 
нинг энг камбагал қисми жорий этганди тўғрирош, 
имтиёзли аслзодалари эса мутлақо бунд51Йин ҳақ- 
ҳуқуқни даъво қилмасди.

Ана шу айтиб ўтганимиз курсилардан бирига судья 
Темпл, қизи ва унинг дўстлари жойлашишди, доктор 
Тоддан бўлак ҳеч бир зот мазкур узундан-узун залнинг

X I  б о б

муқаддасу мунаввар ҳисобланмиш ўриндиқлар сира- 
сига доришга журъат этмади, зотан ҳеч ким ўзини 
кибру димогдорликда айбситишларини и стам ас^ .

Ричард оятхон-сўфилик вазифасини адо этмоғлик 
ниятида минбар биқинида турггш стол ёнидаги курсига 
чўкди, Бенжамен эса оловга ўтин ташлаб, кейин мабо- 
до зарурат тугилгудек бўлиб қолса тахт туриш учун 
ггшстер Жонсга яқинроқ ерга жойлашди.

Тан бермоқ керакким, курсию харракларни тўлдир- 
ган қавмдошларни батафсил таърифлаб беришдан 
ожизмиз, зотан уларнинг уст-бошлари худци сиймолари 
сингари ранг-баранг, турфа хил эди...

Жамики қавмдошлар нималари биландир бнр- 
бировларига ўхшаб кетарди, айниқсанги шу ерлик 
ж ам оат қаймогига дахли бўлмаганлар. Ч еҳралари мут- 
тасил очиқ ҳавода бўлганларидан қорайган, ҳам м алари 
ўзларини вазмину сино тутишарди-ю, бироқ чеҳрала- 
ридаги одатий муғамбирона ифода бу оқшом бетизгин 
синчковлигу қизиқсиниш-ла қоришиб кетганди. Илло 
-у ер-бу ерда юқорида тавсифлаб ўтган андозамизга 
мутлақо тўғри келмайдиган башараю либосни пайқаш 
мумкин эди. Қўнжлик ва созлаб тикилган сюртук кий- 
ган икки бети қип-қизил чўтир бақалоқ, шубҳасизки, 
такдир ушбу овлоқ юртга келтириб ташлаган инглиз 
т.хуҳожири, ш унингдек, рангпару қоқ-суяк, афтини 
ажину буришиқлар бежаган бадқовоқ шотландиялик- 
нинг ҳам қисмати ўшандай. Қорачалигидан испанга 
ўхшаб кетадиган, дам-бадам ўрнидан сакраб туриб 
залга кириб келган ҳар бир шу ерлик гўзалга йўл бе- 
раётган ўрта бўйли қоракўз эркак яшил Эриннинг ‘ 
ўглони эди; у бир неча йил давомида теварак-атрофда 
чорбозорчилик қилиб юрди, яқинда эса Темплтонда 
муқим дўкон очди.

Алқисса, Шимолий Европанинг деярли жамики 
мамлакатлари намояндаларини топса бўларди бу ер- 
дан, аммо-лекин улардан ҳеч бирлари — инглизлардан 
таш қари — на усти-бош, на қиёф алари билан америка- 
ликлардан аж ралиб турарди. Энг сўнгида тилга олгани- 
ггаз зот нафақат ўзининг миллий либосию одатлари- 
нигина сақлаб қолганди, шунингдек, бирмунча вақт- 
ларгача тасарруфидаги тўнка-тўнгаклар бодраб ётган 
ерларни худди бир замонлар Норфлокнинг кафтдек

‘ Э р II н — И рландиянинг шоирона, суйиб айтилган номи.

далаларига ишлов бериб юрган пайтларидагидек қилиб 
ҳайдашга уриниб юрди ҳатго. Бироқ, охири ниҳоятда 
қимматга туш ган таж риба ерли аҳоли бу ерларда хўжа- 
лик иш ларини қандай юритишни тасодифан келиб қол- 
ган мусофирдан кўра яхш ироқ билиш ига, кейин, тезроқ 
нотўғри фикридан қайтиш и, қайсарлик, такаббурликни 
бас қилиб, ўш алардан ўрганиш и лозим эканлигига 
ишонтирди уни.

Ҳеч қанча ўтмай, Элизабет ҳозир бўлганларнинг 
жамикисининг нигоҳи мистер Гранту ўзигагина қара- 
тилганини пайқади. Шунинг учун ҳам хижолат босиб, 
олдинига кўз қири билангина зални ва одамларни зим- 
дан кузатди; бироқ одим шарпалари, йўтал тиниб, 
қавмлар ибодатга қулоқ солиб, унинг сурури-лазатидан 
ҳузур олишга чогланганларида қиз сал дадилланиб, 
атрофга кўз таш лади. Аста-секин ғовур бутунлай тин- 
ди, зални домига торта бошлаган осуда сукунат оғуши- 
да ҳеч ким қаттиқ томоқ қиришга ҳам ботинолма1( 
қолди. Ҳансираб ҳарорат уфураётган ўчоқларда гурил- 
лаб ёнаётган ўтиннинг чирсиллаш игина эш итиларди, 
холос; барча юзлару кўзлар кашишга қаратилганди.

Айни шу сонияда қуйи йўлшсдан, худди кимдир 
оёқ кийимига илакишган қорни тушираётгандек, оёқ 
дупури эшитилди. Сўнгра жимиб, ҳеч қандай қадам 
шарпаси эшитилмай қолди, амгло шунга қарамай, ҳаял 
ўтмай залга Кўн Пайпоқ ва овчи йип^т ҳамроҳлигида 
ҳггаду Жон кириб келди. Юмшоққ^ша мокасин кийган 
оёқлари заррача шарпа чиқармай одимларди, ҳатто 
ҳозир, улар ичкарига кириб келишганида ҳам оёқ то- 
вушларини зал сув қуйгандек жимжит бўлгани т̂ -̂ 
файлигина илгаш мумк1ш эди.

Ҳинду йўлкадан виқор билан ўтиб бораркан, судья 
ёнидаги бўш жойга кўзи тушиб, ҳамон ўша бамайли- 
хотирона сипоҳлигини сахухаган кўйи аста чўкди. У 
адёлга бурканиб, иягигача ўраниб олди-да, то ваъзу 
ибодат ниҳ-оясига етгунга қадар шу ҳолатда қилт эт- 
май, аммо диққат билан қулоқ солиб ўлтирди. Натти 
қизил танли ўртоғи шундай такаллуфсизона жойлашиб 
олган курси ёнидан ўтиб бориб, ўчоқнинг олдигинасида 
ётган йўгон ғўлага ўлтирди. Милтигини тиззалари 
орасига олганча, чамаси пича нохуш ўй-хаёлларга бе- 
рилди у. Овчи йигит орқадаги ўриндиқлардан жой 
топди ўзига, шу тариқа яна чуқур сукунат қарор топди.

Мистер Грант ўрнидан туриб, дуою ибодатнига’ илк

сўзларини қироат қилди. Кашишнинг қиёфа-важоҳати 
шунчалар дабдабали эдиким, залда ҳозир бўлганлар- 
нинг мистер Жонс шоша-пиша кўрсатган ибратсиз ҳам 
ўринларидан туриш лари тайиниди. Мистер Грант 
қисқагина сукутдан сўнг муножотни давом эттирди, 
бирмунча вақт унинг жарангдор ҳалада таъсирли овози- 
гина эшитилиб турди, аммо бахтга қарши Ричард шу 
лаҳзада залнинг жиҳозланишида аллақандай хатога 
йўл қўйганини пайқаб қолди-ю, ўршадан сапчиб туриб, 
оёқ з^чида зингиллаганча эшикдан чиқиб кетди.

Кашиш тиззалаганда қавмлари ҳам чўкишди — 
аммо ўтирган ўриндиқларига; шу тариқа улардан ак- 
сарияти, кашишнинг барча ҳаракатию уринишларига 
қарамай, токи ибодат тугагунича қимир этмай ўлтира- 
верди. Баъзилар вақти-вақти билан ўринларидан ту- 
ришарди-ю, лекин қолганлар ҳатто бошларини эгиб 
қўйиш ни ҳам  лозим кўриш масди, гарчи ҳам м алари  
кашишнинг муножотига эътибор-ла қулоқ солаётган бўл- 
салар-да, бу ҳолат художўйларнинг тақводорлигидан 
кўра залда жам бўлган томошабинларнинг спектаклни 
томоша қилишдаги диққат-эътиборига кўпроқ ўхшаб 
кетарди. Мистер Грант ибодатни давом эттирди-ку, 
аммо оятхон-сўфи уни ёлғиз қолдирган, шу боисдан 
муножот сўзларини унинг ортидан такрорлайдиган 
кимса йўқ, қавмгар эса унга ёрдам беришни хаёллари- 
нинг кўчасига ҳам келтирмаётган эдилар. Яратганга 
ҳар бир илтижодан сўнг у тантанавор суратда қис- 
қагина сукут сақлар, бироқ ҳамма бамисоли лаҳадга 
киргандек миқ этмасди.

Элизабетнинг лаблари пичирлаб турарди-ю, лекин 
у зарурий сўзларни овоз чиқариб такрорлашга боти- 
нолмаётган эди. Нью-Иорк ибодатхоналарида байрам 
ибодатларига ўрганиб қолган қиз шу топда ўзини 
ғоятда ноқулай ҳис этиб, кашишга ачиниб кетаётганди. 
Тўсатдан майин, паст аёл овози кашиш ортидан так- 
рорлади: «Биз, бандаларинг, қилиш  ф арз бўлган 
нарсани қилмадик...» Б у  ерда табиий ж уръатсизликни 
снга олган аёл зоти топилганидан ҳайратга туш ган 
йшсс Темпл ўша овоз келган ёққа ўгирилиб қаради. 
Узидан хиёлгина нарида ёшгина қиз бошини ихлос ила 
дуономага эгиб, тиззалаганча турибди.

Нотаниш қиз ( Элизабет уни биринчи кўрииш эди) 
навниҳолдегу нозиккина эди. Камтарона, лек1Ш кўр- 
камгина кийинганди, рангпар, пича ҳаяж онланган

чеҳраси маъюслик ҳамда мўминтойлик ифодаси акс 
этиб тзфганлиги шарофати билан айниқсанги жозиба- 
дор кўринаётганди чамаси. Қнз кашишга иккинчи ва 
учинчи марта ҳам такроран жавоб қайтарди, бироқ бу 
гал унга залнинг бошқа бурчидан эшитилган ширали 
эркак овози жўр бўлди. Мисс Темпл овчи йигитнинг 
овозини ўша заҳогиёқ таниди-ю, журъатсизликни ен- 
гиб, у ҳам муножот сўзларини паст товушда такрор- 
лашга тушди.

Б у  вақг мобайнида Бенжамен дуономани ҳафсала 
билан варақдашда давом этди, аммо зарур ернни топа 
олмади. Ричард эшикда пайдо бўлганида кашиш му- 
ножотни ҳали тугатмаганди, шу сабабли салгина ик- 
киланиброқ бўлса-да м омагулдуракдай овоз билан 
кашиш ортидан такрорлай кетди. Мистер Жонс устига 
қора бўёқ билан «8ХЮ» деб ёзнб қўйилган чоққина 
қопқоқсиз яшикни кўтариб келарди. У яшикни кашиш- 
нинг тиззалаши қулай бўлсин учун курси 5фнида мин- 
бар опдига келтириб қўйди-да, кейин ўз жойига нақ 
хулосаловчи «омин»ни гулдуратиб такрорлаш фурса- 
тида етиб олди. Барча қавмлар, табиийки, ўзининг 
антиқа юкини залга кўтариб кирган чоғида мистер 
Жонсга ўгирилиб қарашди, аммо кейин диққату қи- 
зиқувчанликка тўла нигоҳларини яна кашишга қара- 
тишди.

Бой тажрибаси ўша куни мистер Грантга асқотди 
жуда. Ақоид бобида ниҳоятда соддаю омий бўлган, 
бироқ ўз эътиқодларини жон-танлари ила авайлаб- 
эҳтиётловчи бу одамларни жуда ях1Ш1 тушзшарди — 
улардан ҳар бири ўз мазҳабини бирдан-бир ҳаҳ йўлда 
деб билар, қандайдир янги руҳонийнинг ваъзу наси- 
ҳатларига қулоқ солишни мутлақо истамасди. Мистер 
Грант бу таяфибани ҳамма учун очиқ инсон табиатидек 
буюк китобни ўқиб-ўрганнш жараёнида орттирган ва 
ҳар қандайин тўгридан-тўғри ҳамла хатарли, ўз ният- 
мақрадига аста-аста етишмоги даржф эканини жуда 
яхши англарди. Узининг эса динга эътиқоди ҳаққоний, 
садоқатли бўлиб, маросимлар ш акли-шамойилини 
ҳаддан зиёд қадрлаб, эҳтиром зтиб ўлтирмасди; оятхон- 
сўфисиз ҳдм қизғин, ёниб муножот қила олар ва гоягда 
сўзамол, фосиҳ воиз эди.

Ушбу оқшом у талай жиҳатдан қавмларининг 
бидъату мутаассиблик қусурларига ён берди, хулоса 
қилиб айтганда, бари жамоат, ибодат епископлик чер-

кови капшшидан кутиш мумкин бўлганидан кўра анча- 
мунча дуруст, «маъжусийлик »дан хийла берироқ 
руҳда ўтди, деган хулосага келди.

Ш ундай қилиб, зушстер Грант ўзи билмагани ҳолда 
Ричарднинг яқин иттифоқчиси бўлиб чиқди.

Л ^стер Грант ваъз айтишда ҳам ўртача йўлни тан- 
лади ва ўз черкови қонун-қоидаларидан чекинмаган 
ҳолда, кўпроқ жамики христиан черковлари тан олади- 
ган ахлоқий ақидалар хусусида сўзлади. Юқорида 
эслатиб ўтганимиздек, кентга турли хил мазҳабу гуруҳ 
намояндалари қадалфанжида қилган, кент аҳли эса 
улардан ҳар бири ўз ақидасининг устунлигини таъкид- 
лашига кўникиб кетган эди. Мистер Грантдан ҳам улар 
ана шуни кутишганди, лекин кашиш сувости қоялари 
зоти борки — ж ам ига ш унчалар маҳорат билан чап 
бериб ўтдиким, ваъз ҳеч бирларини ҳуркитмай, бари 
мазҳабдагиларда катта таассурот қолдирди. Тўғри, 
методистларнинг Хайрем ва яна икки-уч эътиборли 
аъзолари норози бир қиёфада ўзаро кўз урихптириб 
олишди, бироқ ҳозирча иш шу билангина чегаралан- 
ди-ю, жам бўлган жамоат мистер Грантдан оқ фотиҳа 
олиб, муносиб тарзда, сукут сақлаган  кўйи тарқалди.

XI I  б о б

Қ анча уринмасин ақоидчилар 
А қидалар  тузиб, аммо бари бир 
Ш айтонни одамзот дилидан 
ҳайдаб чиқарм оққа ёлғиз пар- 
вардигор қодир.

Дуо

Ибодат ниҳоясига етгач мистер Грант Элизабет би- 
лан судья Темпл ўлтирган ўриндиқ ёнига биз олдинги 
бобда тилга олганимиз ёшгина ойимқизни бошлаб келиб, 
уларга қизим бўлади деб таништирди. Элизабет у билан 
маҳаллий таомил ҳамда одоб изн берган даражада чин 
юракдан, самилшй саломлашди, қизлар лаҳзадаёқ бир- 
бировларига ёқиб қолишди. Кашишнинг қизини худди 
шунингдек илк бор кўраётган судья ёши ва тарбияси 
жиҳатидан Элизабетга муносиб дугона бўла олиши 
ҳамда унинг олашовур шаҳар ҳаётидан кейин Темпл- 
тондек чекка жойга кўникиш ига м адад беришини пай- 
қаб қувонди. Мисс Грантнинг мўмин-мулойимлигию 
художўйлиги қатт 1 пҳ таъсир этган Элизабет ҳеч қанча

фзфсат ўтмай ўзининг дўстона муомаласи ила унинг 
ҳадиксирашию журъатсизлигини тарқатди-юборди. 
Икковлон уёқ-буёқдан ганга тушиб кетишди ва токи 
қавмдошлар тарқаб бўлгунларича ўтган ўн дақиқалар 
вақт ичида эртага кўришишгина эмас, бўлак талай 
нарсалар хусусида ваъдалашиб ҳам улгуришган эди 
аллақачон, бироқ, агарда кашиш Элизабетга мурожаат 
қилиб, суҳбатларини бўлмаганида, қишнинг қолган 
ойларини шу тахлит тақсимлаб чиқишлари тайин 
эди-ёв:

— Б унақанги қизишиб, ошиқиб кетманг, мисс 
Темпл, унақада қизимни тамоман талтайтириб юбора- 
сиз-ку! Сиз рўзгор юмушларим унинг қўлида эканини 
унутиб қўйяпсиз — мабодо Л уиза бу илтифотли так- 
лиф ларнинг лоақал  ярмини қабул этган чогидаям  хо- 
надонимизнинг инқирозга юз тутиши тайин дея- 
веринг...

— Сэр, бутунлай тарк этсангиз қандоқ бўлади 
уни? — дея унинг гапини бўлди Элизабет.— БЬр-йўғи 
икковинглар, кейин, ишончим қатъийки, бизникига кў- 
чиб ўтиш га розилик берсанглар, дадамнинг бошлари 
осмонга етарди. Бизнинг ушбу овлоқ манзилимизда, сэр, 
одамлар давраси — бу катта бахт, бу ерда киборона 
маросимларни унутиш керак. Д адам, янги кенту қиш- 
лоқларда меҳмондўстлик — ф азилату саховат эмас, 
балки меҳмон мезбонга кўрсатган илтифот, деб кўп ай- 
тардилар.

— Камина судья Темплнинг бу борада ҳам сўзи 
билан иши бир эканига ишонч ҳосил қилганманку-я, 
локин, ҳар қалай  биз унинг илтифотини суиистеъмол 
этмаслигимиз даркор. О, бизни шундоқ ҳам, айниқса 
Л уизани тез-тез кўриб турасиз. Сабабким, кам ина олис' 
олис қиш лоғу манзилларни зиёрат қилиш  ниятинда 
бот-бот сафарга чиқиб турмоғим даркор. Илло ушбу 
кимсаларнинг ишончини қозонмоқлик учун ,— деб 
қўшиб қўйди у эшик олдида тўхтаб, уларга қизиқ- 
синиб, бадиққат тикилиб турган бир тўп синчков томо- 
ш абинларга қараб қўяр  экан ,— буларнинг иш ончинк 
қозонмоқ учун руҳоний одам сизнинг падари бузрук- 
ворингизнинг бундайин ажойибу ҳаш аматли томи ое- 
тидан паноҳ топиб уларда шубҳа ёхуд ҳасад уйғот- 
моги ярамайдир.

— А-ҳа, демак, сизга, мистер Грант, бизнинг томи- 
миз ёқар экан-да! — ш анғиллади Ричард каш иш нинг

ф ақат охирги сўзларини эшитиб (мазкур гурунг да- 
вомида у ўчоқлардаги ўтни қандай  ўчирганларини 
кузатиб, бинони тозалаб-сариш талаш  иш ларига бош- 
қош бўлиб юрганди).— Ниҳоят нозиктаъб одамни уч- 
ратганим дан хурсандман. М анави Дьюк бўлса, масалан, 
уни оғзига сиққанича ерга уриб, тўнгиллагани- тўнғил- 
лаган. Дарвоқе, аслида бу тўғри ҳам : у судьяликка 
ёмон судья эмас-у, лекин дурадгорликда бир пақирга 
қиммат дурадгор. Нимаям дердим, сэр, ўйлайманки, 
ибодат, м ақтам аёқ, ҳақини айтганда, ж уда зўр ўтди, 
истаган пойтахт черковидагидан кам бўлмади, ф ақат 
орган етишмади, холос. Аммо-лекин оятларга кел- 
ганда чакки бошлаб бермадиларда устознинг ўзла- 
риям. И лгарилари каминанинг ўзлари адо этардилар бу 
вазиф ани, локигин кейинги пайтларда овозим пича йў- 
ғонроқ чиқадиган бўлиб қолган. Иўғон товуш билан 
қироат қилиш  учун катта санъату маҳорат зарур-а, 
локин овозингнинг бор қудратини намойиш этишинг 
мумкин. Гоҳи-гоҳида сўзларни нотўғри айтиб, қўшиб- 
чатиб юборганини айтм аганда, Бенж аменнинг овози 
ҳам  йўғонликда чаккиямас, Бенж аменнинг ♦Бискай 
кўрф ази бўйлаб» деган қўш иқни айтганини ҳеч эшит- 
ганмисиз?

— Баш арти хато қилм асам , биз ш у бугун кечки 
пайт ўш а қўш иқдан бир парчасини эшитиш ш арафига 
муяссар бўлгандик, у ш унақанги титроқ хониш қил- 
ганди чоғи,— деди М армадьюк кулиб.— Фикри ожи- 
зимча, мистер Пенгиллен, бирор алоҳида санъатни 
эгаллаганлар  каби, ўш а қўш иқдан бош қа ҳеч вақони 
айтолмайди. Қ андай бўлмасин, битта куйни қойил- 
мақомига билади ва завқу ҳиссиёт билан куйлайди: 
бамисоли култепа узра увлайдиган шимоли-ғарбий ша- 
молдек ўкиради... Локин, ж аноблар, йўл ҳам бўшаб қол- 
ди, чаналар  эса бизга мунтазир. Саломат бўлинг, мис- 
тер Грант. Хайр, ойимқиз, айтмоқчи, эртага Қорун томи 
паноҳида Элизабет билан туш лик қилиш ингизни 
унутманг-а.

Судья, унинг меҳмонлари ва Элизабет залдан чиқиб 
кетдилар, зинадан тушиб бораётган Ричард мосье Ле- 
куага оятларни қандай  қироат этишни батафсил ту- 
шунтириб, ўз нутқи иродини м аълум  маш ҳур «Бискай 
кўрф ази бўйлаб» қўш иғини ошнаси Бенжамен қандай 
иж ро этишини қизғин м ақташ  билан ниҳоялади.

Ю қорида қайд этганимиз суҳбату гурунг давомида

могикан адёлга буркаб олган бошини солинтирган кўйи 
ўлтирган жойидан қим ирлам ади, тарқалаётган кент 
аҳлига эътибор ҳам бермади, ш унингдек, улар ҳам  кек- 
са сардорга парво қилиш маганди. Натти ҳам ўлтирган 
рўласидан қўзғалм ади; у бошини бир қўлига қўйган, 
иккинчиси билан тиззасига кўндаланг таш ланган мил- 
тиғини уш лаганча ўлтирарди. Чеҳрасида таш виш у бе- 
зовталик зоҳир эди, ибодат пайтида ҳам у бир неча 
бор атрофга аланглаб қўйганди — турган гапки, қа- 
рияни нимадир ниҳоятда безовта қилаётган эди. Аммо 
у, ўзининг қўполу дағаллигига қарам ай, ҳамиш а бағоят 
иззат қиладиган дўсти ҳиндуга ҳурмати юзасидан қи- 
мирлам ай ўлтирарди,

Ш арти кетиб, парти қолган бу икки ўрмон истиқо- 
матчисининг навқирон дўсти ҳам  залдан  чиқмай ту- 
рарди; афтидан у ўти ўчирилган ўчоқ ёнида деворга су- 
янганча Натти билан ҳиндунинг қўзғалиш ини кутаёт- 
ган эди. Залда энди шу учовлондан таш қари каш иш  
билан қизи қолганди, холос. «Қаср»дан таш риф буюр- 
ган ж ам оат чиқиб кетгани ҳамоноқ Жон ўрнидан тур- 
ди-да, адёлни силкиб кифтига тушириб, юзини қопла- 
ган қоп-қора сочини орқага силкиб-ташлаб, мистер 
Грантга яқинлаш ди, унга қўл чўзиб, дабдабали оҳангда 
деди:

— Ота, таш аккур сенга. Ой ж ам ол кўрсатган дамдан 
берига айтилган сўзлар ҳозир самога етиб борди, У луғ 
Руҳ бундан ғоят шод. Уз ф арзандларингга қарата айт- 
ган гапларингни улар ёдда сақлайдилар ва яхш и одам 
бўладилар.— У пича тек қолди, сўнгра эса ҳинду сар- 
дорига муносиб тарзда улуғворона қаддини ғоз мисоли 
ростлаб, қўш имча қилди: — А гар Чингачгук ботиб бо- 
раётган қуёш томондаги ўз қабиласи ҳузурига жўнай- 
диган кунгача етиб бора олса, ағар Улуғ Руҳ кўллару 
тоғлар оша йўлини равон қилса, у ўз халқига бу яхш и 
гапларни етказади, ана ўш анда улар гапига ишона- 
дилар, чунки могиканнинг ёлғон сўзламаслигини ҳам- 
м алари биладилар.

— Бўтам кўпроқ яратганнинг м арҳам атидан умид- 
вор бўлғай ,— жавоб қилди мистер Грант, ҳиндунинг 
ўзига бино қўйиб, бунақанги мағрурона сўзлаш и ка- 
ш ишга худож ўйликдан кўра кўпроқ ш аккокликдек 
тую лди,— шунда халлоқи  олам уни ўзидан бегона эт- 
майдир. Бандасининг кўкси магар тангрига меҳр ила 
тўлиқ бўлса, унда гуноҳга ўрин қолмайдир. Навқирон

дўстим,— дея Наттининг йўлдош ига м урож аат қилди 
у ,— ондиликда мен сизнинг олдингизда бугун аср чоги 
тог ёнбагрида йўлиқтирган кимсаларингизнинг бари 
каби ф ақат жонимни омон сақлаб қолганингиз учун 
қарздоргина эмас, инчунун, багоят муш кулу ноқулай 
дақиқа — нақ мавридида кўрсатган мададингиз учун 
ҳам таш аккур айтмоғим даркор сизга. М агар кулбаи фа- 
қиронамга қадам ранж ида қилгудек бўлсангиз бошим 
кўкка етарди: камина ила бўлғуси мулоқоту суҳбат- 
лар, чамамда, сиз танлаган йўлда мустаҳкам одим- 
лаш ингизга ёрдам бергусидир албат. Сизнинг ёшингиз 
ва сизнинг қисфангиздаги овлоқ ўрмонларда истиқомат 
қилгувчи одамдан черковимиз расму таомилидан бу 
қадар яхш и хабардор бўлмоқни сира-сира кутмаган- 
дим, алалхусус, сезиб-пайқаб турибдурманким, ушбу 
ҳол орамиздаги масофани қисқартгай, шундоқ эркан, 
бундан-буён бир-бировимиз ила нотанишмиз деган 
ўйни хаёлимиздан чиқариб таш ламогимиз лозим. Наз- 
димда, ибодат сўзлари, оятларни багоят яхш и билур- 
сиз, зеро, гарчи саховатли мистер Ж онс курсиларга 
қўйиб чиққан  эрса-да, қўлингизда оятномани кўр- 
мадим.

— Сэр, епископиаль ибодатни билмасам, унда қи- 
зиқ бўларди-ку,— дея жавоб қайтарди йигитча кам- 
суқумлик билан,— зотан мен айнан шу мазҳабга тобеман 
ва ҳеч қандай  бўлак ибодатхонага қадам  қўйган эмас- 
ман ҳеч қачон. Б ўлак ҳар қандай  услуби ибодат мен- 
га — худди бугунги ибодатимизда қатнаш ганларга 
бизнинг ушбу муножотимиз галати ҳам да нотаниш 
тую лгандек — галатию  бегона кўриниш и турган гап 
эди.

— Қадрли сэр, ушбуни эш итаётганимдан багоят 
бахтиёрман! — хитоб қилди каш иш  йигитнинг қўлини 
самимий сиқиб.— Шу топдаёқ бизникига юрасиз. Ути- 
наман, рад этманг ўтинчимни — қизалогим падарининг 
халоскори сифатида сизга миннатдорчилик билдирмоги 
керак ҳали. Ҳеч қандай важҳ-сабабни инобатга олмай- 
ман. Бу муҳтарам ҳинду билан дўстингиз ҳам биз билан 
бирга боришади. Бир одам шу ўлкаларда ўсиб- 
улгайса-ю, бирон марта турли м азҳабчиларнинг ибодат 
йлғикларида қатнаш м аса, ақл  бовар қилмайди буни!..

— Иўқ, йўқ ,— унинг гапини бўлди Кўн П айпоқ,— 
мен вигвамимизга қайтиш им лозим; уёқда ибодату 
байрамлардан муҳимроқ юмуш кутяпти мени. Иигитча,

майли, бора қолсин, у тангри хизм атидагилар билан 
улфатлаш иш у ҳар турли нарсалар хусусида суҳбат- 
лаш иш ни билади. Ж он ҳам бора қолсин — ахир, у 
ўтган уруш даврида моравиялик биродарлар томонидан 
христианликка қабул қилинган-ку. Хўш, менга кел- 
ганда эса — оддий, оми одамман, гарчи ўз даврида 
қирол ва ватан хизматида ф ранцузлар билан қизил 
танлиларга қарш и кураш ган бўлсам ҳам, ҳеч қачон 
китобга ақалли  кўз таш лаб кўрмаганман, ҳаттоки 
бирорта ҳарфниям  билмайман. Тўрт девор орасида 
китобга тикилиб ўлтиргандан нима маъни чиқарди? 
Баъзан, бошқа илвасинларни ҳисобга олмагандаям , 
бир мавсумда икки юзлаб қундузни овлаб юрган мендек 
одам аллақачон  сочларим тўкилиб бўлаёзганига қара- 
май, шуни сира туш унолмайман. А гарда гапимга ишон- 
масангиз, Чингачгукдан сўранг: негаки мен делаварлар 
юртида ов қилганман-да, шу боис қария ҳар битта 
сўзимни тасдиқлаш и мумкин.

— Ш убҳам йўқ, қадрдоним, ёш лигингизда ҳам жа- 
сур ж ангчи, ҳам моҳир овчи бўлгансиз,— деди ка- 
ш иш ,— илло ҳозирги кунда, охиратингизни ўйлайди- 
ган, қазойи м уаллақингиз яқинлаб қолган пайтингизда 
ушбунинг ўзи камлик қилади. Эҳтимолки: «Еш қазо 
қилиш и мумкин, аммо қари албат қазосини топғуси- 
дир» деган ҳикматни эш итгандирсиз, ахир.

— Мен абадий яш аш ни умид қиладиган дараж ада 
телба бўлганимча йўқ ҳеч қачон,— деди Натти одат- 
дагича унсиз кулиб қўяр экан .— Ўрмонда ҳиндулар 
изидан қувиб ёки энг ж азирам а ойларни кўллар шо- 
хобчаларида изғиб ўтказувчи кимсанннг калласига 
бундай фикр-ўй келмайди асло. Соғлигим мустаҳкам , 
нима деётганимни яхш и биламан: тузлоғу шўрхок- 
ларда буғу пойлаб, Онондагадан юз-юз маротабалаб 
сув симирган мен эмасманми, ахир? У сувларда безгак- 
иситма уруғи бамисоли Крамхорндаги чинқироқ илон- 
лар янглиғ қайнаб-бижиб ётарди. Мен бўлсам ичаве- 
рардим — ахир бир кун бари бир ўлим топади-ку киши. 
Рост, Немис текислигидаги ўрмонларни эслайдиганлар, 
устига-устак олиму динни яхш и туш унгувчи фозил 
одамлар то ҳозиргача ҳаёт. Эндиликда ҳаф талаб из- 
лаганингда у ердан дарахт танаси чириб битгандан 
сўнг ҳам  юз йиллаб турадиган бирор дона тўнгакни 
тополмайсан.

— Сиз, биродарим, фоний дунё хусусинда сўзла-

моқдасиз, мен эсам снзнипг боқий дунёга ҳозирлик 
кўрмоғингизни истардим,— деди янги танишининг 
имони боисида таш виш лана бош лаган мистер Грант.— 
Сиз черковга мунтазам қатнаб турмоғингиз лозим, 
мана бугун яратганнинг олдидаги бурчингизни адо 
этганингиздан бағоят шодман. Сумба билан чақмоқ- 
тошни уйда қолдириб овга бормассиз, ахир? Ўзга олам- 
га йўл олмоқликка айнан ш у тариқа пухта ҳозирлик 
кўрмоғингиз даркор.

— Э-ҳа, ёш қайрағоч навдасидан сумба ясаш  ёхуд 
тоғдан «ўт чиқар тош»ни ахтариб топишни ҳали она 
сути оғзидан кетмаган ғўр болакайгина эплолмайди,— 
дея жавоб қайтарди Натти тағин кулиб.— Ҳа-ҳа, мен 
оламга устун бўлмоқчи эмасман-у, лекигин бу тоғлар 
кейинги ўттиз йил, айниқсанги сўнгги ўн йил орасида 
бутунлай ўзгариб кетди. Лекигин, ким кучли бўлса — 
ўша ҳақ, бунинг устига қонун ҳам, олиму фозилми 
у ёхуд мен каби ф ақир бир кимсами, кекса одамдан 
ҳамиш а устун келаверади. Мен учун ҳозир илгари 
пайтлардаги сингари итлар ёрдамида буғу кетидан 
қувиш дан кўра сўқмоқда пистирма қуриб ўлтириш 
чандон бора енгилу осонроқ. Оҳ-оҳ-оҳ! Билам ан, кенту 
қиш лоқда ибодатлар бош ланди дегунча ов-илвасин 
ғойиб бўлиб, милтиқдори эса қим м атлаш а боради; ана 
шу милтиқдорини тайёрлаш  бўлса сумба ёки ҳинду 
чақмоқтош ини ҳозирлаш дек осон иш эмас.

Кашиш ўзининг м увафф ақиятсиз ўхш атиш у қиёс- 
лаш и ўзига қарш и иш берганини фаҳмлаб, гарчи айри 
пайтда қулай  фурсат келди дегунича ушбу гапга қай- 
таж агини дилига тугиб қўйган бўлса-да, баҳслашиб 
ўлтирмай оқилона йўл тутди. У яна овчи йигитни кўн- 
дириш га тушди, йигит ахийри унинг илтимосига ён 
бериб, ҳинду билан биргаликда каш иш  ва мисс Грантни 
саховатлию гамхўр мистер Ж онс вақтинча унинг их- 
тиёрига бериб қўйган оддийгина кулбагача кузатиб 
қўйиш га рози бўлди. Кўн П айпоқ капасига ж ўнаш  ния- 
тидан қайтмади ва «академия»нинг эшиги олдида улар 
билан аж ралиш ди.

Олдинда бораётган мистер Грант бир неча уйнинг 
ёнидан ўтиб бориб, дала томон бурилди-да, кўча эшик- 
дан ҳатлаб ф ақат олдинма-кетин тизилиб юришгина 
мумкин бўлган камбаргина йўлакка чиқди. Ой алла- 
қачон тиккага келган, нурлари водийга деярли тик 
тушаётган эди, оқибатда йўлчиларимизнинг қоп-қора соя-

лари мисоли тунги тўпланув м асканларига ош иқаётган 
жисму танасиз руҳ-ш арпалардай кумуш ранг қор узра 
сирғалиб борарди. Совуқ ҳануз бўш аш маган, ҳаракат- 
сиз ҳавода «ҳилп» этган шамол нафаси сезилмасди. 
И ланг-биланг ёлғизоёқ йўлакдаги қор ш унчалик босиб- 
топталган эдиким, ёшгина қизимиз ундан бемалол 
қадам  таш лаб борарди, лекин қор ҳатто унинг енгил 
одимлари остида ҳам гарчилларди.

Ана шу ғалати издиҳом олдида қора мовут сюртук 
кийган каш иш  борарди; вақти-вақти билан у ҳамроҳ- 
ларига ўгирилиб қараб қўяр экан, беозорлигу меҳр 
товланиб турган чеҳрасида яна зуҳр этган пинҳоний 
ғусса ифодасини пайқаш  мумкин эди. Унинг кетидан 
адёлга ўралиб олган ҳинду одимларди; боши очиқ бўл- 
гани туф айли узун қоп-қора Сочлари елкаларига тушиб 
турарди. Ой нури қизғиш , англаб бўлмас дараж ада 
хотирж ам  юзини ён томонидан ёритиб турганида у 
салкам  юз йиллик бўрону довулларга дош беравериб 
ниҳоят итоаткорликка юз тутган сардор тимсолига 
ўхшаб кетарди, аммо ой нури мағрурона боқувчи қора 
кўзларига туш адиган тарзда бошини бурди дегунча — 
бу дийдаларда шамол янглиғ бевошу эркин, шиддат- 
кору бетизгин эҳтирос ҳам да ўй-хаёллар ҳикоятини 
ўқиш мумкин эди.

Бундайин қаҳратон қиш кечаси учун бағоят енгил 
кийинган мисс Грантнинг қам чиндеккина хипча гав- 
даси делаварлар сардорининг антиқа либосию тунд 
чеҳраси олдида тамоман тескари м анзарани касб этар- 
ди; издиҳом интиҳосида келаётган, таш қи қиёфаси 
билан бош қалардан кўпдаям  аж ралиб турмаган овчи 
йигит йўл устида беихтиёр ҳиндунинг юзини мисс 
Грантнинг нафису иссиққина чеҳраси ила қиёс- 
ларкан, бир неча бор инсон қиёфасининг нақадар турли- 
туманлиги хусусида ўйга толди; олдинда бораётиб кент 
этагидан бирмунча берида дала бўйлаб кетган ёлғизоёқ 
сўқмоқни ёритиб турган ёрқин ойга суқланиб боқмоқ- 
лик учун орқасига бурилиб қараган  чоқларида қизнинг 
кўзлари бамисли мовийликда осмон ила талаш аётган- 
дек тую ларди йигитнинг наздида. У лар дам сустлашиб, 
дам жонланиб турган суҳбат остида йўл босишарди.

Ж имликни биринчи бўлиб каш иш  бузди.
— Д арҳақиқат, сиз тенги ўспириннинг ақалли  қи- 

зиқсиниб бўлак дин ёхуд мазҳаб вакиллари  ибодат- 
гоҳига қадам  қўйм аганини тасаввур этиш м уш кул,—

дея гап бошлади у ,— ш ундоқ эркан, ўз эътиқоди-имо- 
нида ш унчалар собит эканидан ш аҳодат бергувчи ҳаёт 
тарзи-тарихига бағоят мамнуният ила қулоқ солган 
бўлурдим. Х атти-ҳаракатингизу нутқи иродингизга 
қараганда сиз ажойиб таҳсил кўрган бўлсангиз ажаб- 
мас. Қани айтинг-чи, мистер Эдвардс,— м агар янглиш- 
маётган бўлсам, судья Темплга исмингизни шундай 
дедингиз чоги,— асли қайси ш татдансиз?

— Ана шу ш татдан.
— Ш ундан? Буни қаранг-а, хаёлимга келмаганини: 

сиз камина зиёрат қилиш ига тўгри келган ш татлардаги 
лаҳж аю  ш еваларга м утлақо ўхш амайдиган бағоят 
соф тилда сўзлар экансиз. Хўш, демакки сиз кўпроқ 
ш аҳарда турган экансиз-да? Таассуфки, епископаль 
черковнинг содиқ ф арзандлари ф ақат ўша ердагина 
ўз ибодатгоҳларида муттасил ибодат қила олурлар.

Иигит мистер Грантнинг сўзларини кулиб тинг- 
лади-ю, бироқ, ҳозирги аҳволи билан боғлиқ' важ ҳ- 
сабабдан бўлса керак, унга ҳеч нима деб жавоб қай- 
тармади.

— Сиз билан таниш ганимдан ниҳоятда хурсандман, 
навқирон дўстим,— сўзини давом эттирди каш иш ,— 
зотан мен, шубҳасизки сизнинг ўткир зеҳну ақлингиз 
бизнинг ақидаю  ибодату ваъзларим изнинг устунлиги- 
дан далолат бергувчи беқиёс ибрат, намунадир. Сиз, 
албатта, бу оқшом қавмлариМ нинг хатою ноқис тушун- 
чаларига мослаш иш га маж бур бўлганимни фаҳмла- 
гандирсиз. Пурсаховат мистер Ж онс бугун менинг ал- 
батта рисоладагидек хутба ўқишим, умуман бомдод 
ибодатини ҳам буткул қўшиб ўқишимни истаганди, 
илло, бахтимга, оқшом ибодатида бундай қилиш  фарз 
эмас. У чоғда янги қавм ларимни чўчитиб юбориш 
мумкин эди, локин эртага ш аксиз ш ундай қилғумдир. 
Сиз, дўстим, рождество байрами инъомларидан то- 
тиниб турасизми?

— Қ ўрқаманки, ундоқ қилмайман, сэр,— жавоб 
берди йигит бўшашиброқ ва буни кутмаган мисс Грант 
тўхтаб, унга ҳайрон бўлиб тикилганида баттар хиж олат 
тортди.— Мен ўзимни бунга муносиб ҳисобламайман. 
Ҳ али ҳеч қачон меҳробга яқин бормаганман, токи 
қалбим бу дунё таш виш лари билан банд экан, бундай 
қилмоқчи ҳам эмасман.

— Ш убҳасизки, ҳар кимнинг ихтиёри ўзида,— де- 
ди мистер Грант,— аммо-лекин, менинг наздимда,

1 3 6 -



сохта ақидалар  тинглаб қулоғини ҳеч қачон макру,;, 
этмаган одам, ш унча йиллар давомида ҳақ  йўлида 
чин черковнинг содиқ ф арзанди бўлиб келган одам 
ҳеч нимадан хавотирланмаса ҳам бўлади. Илло сиз бир 
нарсада ҳақсиз, сэр: рождество араф асида ибодатга 
қатнаш иб, унинг сир-асрорини софу мусаффо юрак- 
дан қабул этмоқлик даркор, зеро уни қуруқ расмият- 
чиликка айлантириб юбормаслик маънисинда. Бугун 
оқшом пайқадимки, сизда судья Темплга нисбатан 
адоват намоён, бу қусур инсон эҳтиросу туйгулари 
орасинда энг хунуги, энг бемаъниси бўлмиш нафратга 
яқинроқ турадир... Сойни муз устидан кесиб ўтамиз, 
у огирлигимиздан чатнаб-ёрилиб кетмайдиган дара- 
ж ад а  мустаҳкам. Эҳтиёт бўл, тойиб кетма, жигар- 
гўш ам .— Мистер Грант ш ундай дея сўқмоқдан бури- 
либ, чоққина ўпирилмага туш ди-да, кўлга қуйиладиган 
ирм оқчалардан бирини кесиб ўтди.

Қизим нима қиляпти экан деб ўгирилиб қараган 
каш иш  овчи йигитнинг аллақачон  унга яқинлаш иб, 
бу қиргоққа ўтишига кўм аклаш аётганини кўрди.

Кечув мувафф ақиятли тугагач, каш иш  тик соҳил- 
дан юқорига кўтарилаётиб, ўз нутқини давом эттирди:

— Ярамайди бу, сэр, ҳар қандай ш ароитда ҳам бун- 
дайин ҳиссиётларга берилиш ярамайди, айниқсанги, 
киш и бегараз, худди сиз билан содир бўлганидек, 
атайин ёмон ниятда ранж итилган бўлмаса.

— П адари бузрукворим ж уда яхш и айтди! — қўқ- 
қисдан хитоб қилди ҳинду йўлдан тўхтаб, шу боис 
бош қаларнинг ҳам тўхташ ларига тўғри келди.— 
Микуон ҳам шундай дерди. Оқ танли аж додлари ўргат- 
ганидек иш тутиши керак, аммо Еш Бургутнинг то- 
мирларида делаварлар сардорининг қони оқяпти, у қип- 
қизил, ундан қоладиган дог ф ақат бирорта мингнинг 
қони билангина ювилиши мумкин.

Бу сўзлардан тааж ж убга туш ган мистер Грант бури- 
либ, могиканга қаради. Сардорнинг кўзларида дарга- 
забона ж асорат ифодасини кўриб, унинг ювошу муло- 
йимтоб бетига даҳш ат тошиб чиқди: христианликни 
қабул қилган ерлик ёввойидан бундай сўзларни кут- 
маган эди асло. Мистер Грант қўлларини кўкка чўзиб 
нидо солди:

— Эҳ Ж он, Жон! Наҳот ўша диний устозларинг — 
моравиялик биродарлар сенга шуни ўргатган бўлсалар? 
Э, йўқ, мен уларнн бундайип шубҳа-гумон ила бадному

ҳақорат этмагайман. У лар тақводор, ювош-мўмину 
итоатгўй одамлар, улар уш м ундай ш аккогона ўй- 
ф икрларга тоқат эта олмаган бўлурдилар. Едингга ол, 
халоскори олам ним алар деб ўгит беради?! «Мен эса 
сизларга: ғанимларингизни суйинг, сизни лаънатлов- 
чиларни дуо қилинг, сизни кўролмовчиларни эъзоз- 
ланг, сизни ранж итувчилар, қувғин остига олгувчилар 
ҳақига илтиж о этинг». Бу халлоқи оламнинг амри 
маъруфидир, Ж он, баски ш ундоқ экан, кимики ушбуга 
риоя қилм айдиган эрса, у икки дунёда яратганнинг 
дийдорини кўрм оққа муяссар бўлолмайдир.

Ҳинду каш иш нинг сўзларини диққат-ла тинглади. 
К ўзларида чақнаган  ғазаб учқунлари сўнди-ю, чеҳраси 
яна мубҳам бир хотирж ам лик тусини олди; бироқ у 
ҳеч нима деб жавоб қайтарм ади, мистер Грантга мағ- 
рурона имо билан йўлга туш иш ни ишора қилди, холос. 
М огиканнинг қайсарлиги каш иш ни шундайин ҳая- 
ж онга солиб қўйдиким, у ўзи пайқам аган ҳолда одими- 
ни тезлатди; ҳинду сира қийналмасдан у билан баб- 
баравар юриб борарди, лекин овчи йигит қизнинг ортда 
қола бош лаганини кўриб ҳайрон бўлди.

— Чарчабсиз-а, мисс Грант,— деди у .— Бу ерда қор 
кўпдаям босиб, топталмаган экан-да ўзи, ш унинг учун 
биз эркакларга етиб юришингиз қийин. Утинаман, ме- 
нинг қўлим га суяниб, қор юзасини қоплаган ш ирава 
муз устидан юришга уриниб кўринг бир. Ў йлаш имча, 
ҳув анави ўт отангизнинг кулбасида м илтиллаяпти 
чоғи, лекин унгача ҳали талай ю риладиганга ўх- 
шайди.

— Сираям чарчаганим йўг-у,— дея жавоб берди 
қиз оҳиста, титроқ товуш билан,— анави ҳиндудан 
қўрқиб кетдим. Отамга ўгирилиб қараганида ой ёруғида 
кўзлари қандай  даҳш атли  чақнаганини кўрганин- 
гизда... Вой, кечирасиз, сэр, у сиз»инг дўстингиз эка- 
нини унутибман, гапларига қараганда эса ҳатто қарин- 
дошингиз бўлиши ҳам мумкин.

Овчи йигит унинг залварини бемалол кўтара олган 
қор уюмига чиқди-да, қизни эҳтиром-ла, лекин қатъият 
билан ўзидан ибрат олиш га қистади. Қизнинг тирсаги- 
дан авайлабгина тутганча, бошидан телпагини олиб, 
гўёки қизга ўзининг махфий ўй-фикрлари хилватгоҳига 
нигоҳ таш лаш га ғурур-ла изн бераётгандек, пешонасига 
тушган қоп-қора ж ингала сочларини силкиб орқага 
сурди. Л уиза эса унга бирров кўз қирини таш лади-ю ,

қадам ини илдамлатди, йигитнинг кўм агида бу огирлик 
қилм ади қизга.

— Сиз, мисс Грант, ўзига хос бу халқни яхш и бил- 
м айсиз,— деди йигит,— акс ҳолда ҳиндулар учун 
интиқом олиш адолатли экани сизга м аълум  бўларди. 
У ларга гўдаклик чоғлариданоқ етказилган биронта 
ранж у ҳақорат қасоссиз қолмаслиги керак деб сабоқ 
берадилар, кейин, дилозор уларнинг қўллари  ёхуд нзм- 
ларида бўлса, уни ёлгиз меҳмондўстлик қонунигина 
ҳимоя қилади, негаки ҳиндулар бу таомилни интиқом 
олиш дан кўра ҳам юксакроқ улуглайдилар.

— Наҳотки сизга ҳам, сэр, ш ундай худобехабар 
одатни ҳурматлаш ни ўргатиш ган бўлса? — нидо солди 
мисс Грант қўлини беихтиёр йигитнинг қўлидан су- 
ғуриб оларкан.

— М уҳтарам отангизга оддийгина қилиб, мени 
епископиаль черков қучогида тарбия қилиш ган, деб 
жавоб берган бўлардим ,— дея жавоб қилди овчи,— 
лекин сизга, ҳаёт талай аччиқ-аччиқ сабоқлар берган- 
ким, бу сабоқлар мени афв этиш га ўргатган, деб жавоб 
қиламан. Бу борада, ўйлайманки, ўз-ўзимдан ёзғиради- 
ган, таъна қиладиган жойим йўқ, умидворманким, 
бундан-буён ҳам ш ундай бўлиб қолади.

Ушбу сўзларни айтаркан, қўлини шай тутиб йўлдан 
тўхтаганди йигит, у гапини тугатгач, қиз тагин унга 
суянди-ю, икковлон йўлларини давом эттирдилар.

Ҳинду билан мистер Грант аллақачон кулба ёнига 
етиб, эшик қарш исида ёш ларни кутиб туриш ган эди. 
Мистер Грант фурсатни зое кеткизмай, шу ердаёқ 
йўлдош ининг ўзи сой бўйида каш ф этган бадбин майлу 
одатларини тузатиш га тушиб кетганди. Ҳинду, гарчи 
чурқ этмай турган бўлса-да, унинг панду насиҳатлари- 
ни эҳтиром-ла тинглаётганди. Ш у пайт мисс Грант би- 
лан овчи йигит етиб келишди-ю, ҳам м алари  ичкари 
киришди.

Каш иш нинг бошпанаси кентдан чеккада, чор ат- 
рофда баланд-баланд, оппоқ қор қалпоқ кийган йўгон- 
дан-йўғон тўнка-тўнгаклар дўмбайиб ётган даланинг 
ўртасида ж ойлаш ган эди. Теварак-атрофда на бирон 
туп дарахт, на ҳатто бирон бута кўзга таш ланарди, 
уйнинг ўзига келганда эса, у одамлар яқингинада кўчиб 
келиб, ж амики биною иморатлар наридан-бери қурил- 
ган м анзилгоҳларда одат тусига кирган кўримсиз, 
чала кулбаларга менгзаб кетарди. Аммо-лекин ичка-

риси саранж ом-сариш талигию  жонга роҳат бахш  этгу- 
дек иссиқлиги ш арофати ила мутлақо ўзгача таассурот 
берарди.

Бутун ж ам оат худди меҳмонхона янглиғ жиҳозлан- 
ган хонада кўрди ўзини; айтмоқчи, у кўпинча ўчоқ- 
боши-ошхона вазифасини ҳам ўтар, катта ўчоқ ёнидан 
жой олган кастрю лкаю  товалар бундан далолат бериб 
турарди. Ўчоқда олов ш ундай ланғиллаб ёнаётган эди- 
ки, Л уиза ш амларни ёқиб овора бўлмаслиги ҳам  мум- 
кимди: ўчоқдаги ўтнинг ш уъласи уйдаги камтарона 
ж иҳозларни кўриш учун бемалол етарли эди. Қириб- 
қиртиш лаб ювилган уй саҳнининг ўртасида то шу кун- 
гача фермерларнинг уйида кўриш  мумкин бўлган қуроқ 
гиламча таш ланган. Чой столи, Л уизанинг керги-чамба- 
раклари  билан қизил дарахтдан ясалган кўҳна андо- 
задаги китоб жавони, бирмунча ўзига тўқликдан дарак 
бергандек кўринса, овқатланадиган стол, стуллар ва 
қолган ёғоч ж иҳозлар ж уда оддий ҳам арзон-гаров 
буюмлар эди. Деворларда каш тали ҳамда қаламда 
чизилган суратлар осиғлиқ, баш арти кашт.али 
суратлар ўзига хослиги билан аж ралиб турмаса-да, 
ҳар холда ижросида бирмунча чеварлик санъати бор- 
лигидан дарак берар, қалам да чизилганлари эса ҳатто 
ана ш ундай ф азилатдан ҳам маҳрум эди.

Суратлардан бирида қабр устидаги ёдгорлик тоши 
узра энгаш ганча ўкраб йиғлаётган қиз тасвирланган, 
олисда эса, ромлари роман услубида ясалган ибодат- 
хона кўзга таш ланиб турибди. Қабр тошидаги устун 
ш аклли ёзувдан туғилган ва ўлган саналарни ўқиса 
бўларди, ҳар бир марҳумнинг исми-шарифи «Грант» 
эди. М азкур суратга бир қур кўз таш лаган овчи йигит 
каш иш нинг хонадони хусусида билиш мумкин бўлган 
ж амики нарсани билиб олди. У мистер Грантнинг беш 
фарзандини ерга берган тул эканини, шунингдек, ўзи 
сойдан ўтишда ёрдамлаш ган камсуқуму ҳуркаккина 
қизча аж ал  ш аф қат қилган яккаю  ягона ж игарбанди 
эканини тушуниб етди. Икковлон ёруғ ж аҳонда бу- 
тунлай танҳо қолгандилар, шу боисдан ҳам Лзшза отасига 
кўрсатаётган меҳрибончилигу ғамхўрлик дилларни 
янаям ийдириб юборгудек эди.

Овчи йигит токи ўчоқ қарш исида ўрнашиб, суҳбат 
қайтадан бошлангунга қадар пайқаб олишга улгурганди 
ш уларнинг барини. Кейин, ҳар қайсилари имкони бори- 
ча қулайроқ жойлаш иб, Луиза, гарчанд ёқимтой юзига

яраш иб турса ҳамки, ҳар ҳолда бундай аёзли қиш га 
унчалик ярам айдиган, ранги урининқираган шойи 
мантилья — калта  елкапўш и ва соябони кенг шляпаси- 
ни ечиб қўйиб, йигит билан отаси ўрталаридаги курси- 
га ўтиргач, каш иш  бўлиниб қолган суҳбатга қайтди.

— Умидворманким, навқирон дўстим ,— деди у ,— 
ўзингиз кўрган тарбия аж додларингиздан мерос қилиб 
олишингиз мумкин бўлган қасоскорлигу кекчиликни 
унутиш га маж бур этган сизни — зотан Ж оннинг 
сўзларидан англаш имча, улардан баъзилари дела- 
варлар қабиласига мансуб бўлганлар-ку, ахир. Мени 
нотўгри туш унманг: эзгулигу ҳиммат, умуман қалб 
ф азилатлари терининг туси ёхуд ижтимоий келиб чи- 
қиш га боглиқ эрмас, баски, бир замонлар ушбу тоғлар- 
нинг соҳиби бўлмиш халқнинг авлоди ўз виждонини 
пок деб ҳисоблашга ҳар қандай бўлак кимсадан кўра 
ҳақлироқдир.

Ҳинду тантанавор қиёфада каш иш га ўгирилди, ўз 
нутқини ўз қабиласига монанд улугворона ҳаракату 
иш оралар ж ўрлигида бошлади:

— П адари бузруквор, сенинг умрингни ёзи ҳали 
ўтиб бўлганича йўқ, шунингдек, жисминг ҳам ёш. Бу 
атрофдаги энг юксак тоққа чиқиб, теваракка боқ. Ос- 
моннинг офтоб чиқадиган чеккасидан ботадиган ери 
оралиғи, Қийш иқ дарё ‘ бош ланадиган жой билан 
унинг йўлини тоғлар тўсиб турган ер ўртасидаги ж ами- 
ки мавжудоту замин уникидир. Унинг томирларида 
делаварлар қони гупурмоқда, ш ундоқ экан, унинг 
ҳақ-ҳуқуқи  катта. Аммо М икуоннинг биродари адолат- 
ли, худди дарё водийни қоқ иккига бўлиб ўтганидек, 
у ҳам ушбу ерларни теппа-тенг икки қисмга бўлади ва 
Еш Бургутга: «Делаварлар ўглони! Бу сенга, ол, унга 
эгалик қил, ўз оталаринг юртининг сардори бўл!* — 
дейди.

— Ҳеч қачон бўлмайди бу1 — шундайин қаҳру га- 
заб ила қичқириб юборди овчи йигит; ҳиндунинг сўз- 
лари  сеҳрлаб қўйган каш иш  бйлан қизи беихтиёр 
сапчиб туш иш ди.— Ўрмондаги бўри ўз ўлж асидан 
кечса — кечар-у, аммо бу одам иланг-биланг илон 
изисимон йўллар билан пинҳона қўлга киритган бой-

' «Саскуиханна* «Қийшиқ дарё* деган маънони билдиради, 
«ханна* ёки «ханнок» кўпгина ҳинду л аҳж алари да «дарё*ни 
англатади. М асалан, ҳатто олис ж анубда, Виргинияда ҳам  Раппа- 
ханок дарёси бор (автор изоҳи).

лигидан ўлса аж рамас!
— Бас қил, бўтам, жим бўл! — унинг сўзини бўлди 

Грант.— Ғазабни қалбингдан қув, шайтонга ҳайф бер! 
Судья Темпл сенга тасодифан етказган заҳм ат аждод- 
ларингга етказилган жафою  ҳақоратлар  алам ини чан- 
дон орттириб юборибди. Илло ёдингда бўлғай, судья- 
нинг қилмиш и оддийгина эҳтиётсизлик оқибатидир, 
сенинг аж додларинг эса аллазам онлардан  берига не-не 
ш оҳларнинг кибру ғурурини ж иловлаган ҳам да қуд- 
ратли салтанатларни ер ю засидан супуриб таш лаган 
сиёсий ўзгариш лар оқибатида ер-м улкларидан маҳрум 
бўлганлар. Исроил гўдакларини бот-бот бандиликда 
тутган ф илистимликлар қайда ҳозир? Зеб-зийнату ҳа- 
шам, қусуру ноқисликлар уммонида чўмилиб, телба- 
ёна м ағрурлик қутқусида ўзини халқлар  ҳукмдори 
деб атаган  Бобул қайда қолди? Баски, халлоқи оламга 
муножот этадирган оятимиз: «Ғанимларимизни, бизни 
қувғинга солгувчиларимизни, бизни таҳқирлагувчи 
дилозорларимизни ўзинг афв этгайсан-у, кўнгилларига 
раҳму ш аф қат солгайсан»ни ёдингдан чиқара кўрма. 
Қабиладош ларингни бахтиқарою  бор-будидан бенасиб 
этган судья Темпл эмас, унинг бутун бошли элатидир, 
танангга етган ж ароҳат эрса тезда тузалиб, шифо 
топаж ак.

— Ж ароҳат денг! — такрорлади ўспирин ҳаяж он 
заптида хона бўйлаб уёқдан-буёққа ю раркан .— Еки 
сиз, сэр, мени қотил ҳисоблайди уни деб ўйлайсизми?! 
Асло! Н иҳоятда айёр у, кейин, бундай ж иноятга қўл 
уриш га қўрқоқлик қилади. М айли, қизи иккови бойлигу 
зеб-зийнатда чўмилиб юраверишсин, қасосли дунё 
деганларидай, бари бир иитиқомдан қочиб қутулол- 
майдилар. Иўқ, й ўқ ,— энди хийла хотирнсамроқ сўз- 
ларди у, — могикан уни мени ўлдирмоқчи деган шуб- 
ҳага борган, мен бўлсам ж ароҳатим га аҳам ият ҳам 
бермайман, парво ҳам  қилмайман.

У яна ўлтирди-да, юзини қўллари  билан яшириб, 
бошини қуйи солинтирди.

— Бундай ўзини тута билмаслик ҳам да ж иззаки- 
лик, болагинам, унга аж додлари, ёввойилардан ўтган- 
д а ,— дея ш ивирлади мистер Грант қўрқиб кетганидан 
қўлини уш лаб олган қизига.— Унинг насл-насаби 
хусусида ҳиндунинг нима деганини ўзинг эшитдинг-ку, 
ахир. На тарбия, на билиму на муқаддас динимиз 
унинг қалбидан бадхоҳ майлу эҳтиросларни қува олган.

142



Илло вақт ҳам да ҳомиёна ғам хўрлигу васиёна тарбия 
ҳали ҳидоят йўлига бошлаб, уни қусурлардан холос 
этмоғи мумкин.

Каш иш  пичирлаб сўзлаётганига қарамай, ўспирин- 
нинг қулоғи унинг сўзларини илғади-ю, бошини кўта- 
риб, синоатли кулги ила хийла хотирж ам  товуш билан 
ш ундай деди:

— Қ ўрқманг, мисс Грант, ёввойиларча ж иззаки- 
лигимдан ҳам, ваҳш иёна уст-бошимдан ҳам чўчиманг 
асло. Енгиб, босиб кетишим лозим бўлган туйғуга ён 
бериб қўйибман, холос. Д адангиз ҳақлар , бунга аждод- 
ларимнинг қони айбдор, лекин мен уруғим ш аънига 
доғ тушишини истамасдим — бисотимда қолган яккаю  
ягона бойлигим шу. Ҳ а, делаварлар сардори бўлмиш 
зотнинг, марди майдон ҳамда олиҳиммат ж ангчининг 
зурриёти эканлигимдан ғурурланам ан. Кекса могикан 
унинг дўсти бўлган, сўзларимнинг ҳаққонийлигини 
тасдиқлаш и мумкин у.

Кейин мистер Грант тилга кирди. И игитчанинг 
тамоман ўзини босиб олганини, кекса сардорнинг эъ- 
тибор-ла қулоқ солаётганини кўргач, ф урсатдан фойда- 
ланди ва асил христианнинг бурчи — ранж у алам ларни 
унутиш эканлиги устида узундан-узун, илоҳиётга оид 
м улоҳазаларга ғиж -ғиж  нутқ сўзлади. Суҳбат ярим 
соатдан зиёдроққа чўзилди, сўнгра эса меҳмонлар 
ўрниларидан қўзғалиш ди, уй эгалари билан хайр- 
хўш лаш иб, йўлга тушишди. К аш иш нинг кулбасидан 
чиқиб-чиқмаёқ икковлон аж ралиш ди: ҳинду кентга 
қараб юрди, йигитча эса — кўл соҳили томон...

Уйнинг орқа томонида кўлга қараган  дераза бор 
эди, мистер 1>ант ичкарига қайтиб кирганида Л уизани 
ўша дераза олдида кўрди,водийнинг кунчиқар ёқдаги 
ёнбағри сари узоқлаб бораётган қора доғ-ш арпага 
тикилган кўйи турарди қиз. Қизига яқинроқ бораркан, 
овчи йигитнинг қорасини таниди — ўспирин аллақачон  
ярим милча йўл босиб қўйган, шу топда кўл бетини 
қоплаган метин қор қатлам и узра ш аҳдам -ш аҳдам  
қадам  таш лаб, ш арқий бурун томон, қарағай  ҳамда 
хемлок билан қопланган қоя остида ж ойлаш ган, ка- 
ш иш га м аълум  бўлиш ича, Кўн П айпоқнинг кулбасига 
қараб шиғаб илгарилаб борарди. Бирор сония ўтмаёқ 
ҳозиргина уларнинг меҳмони бўлган йигит нариги 
соҳилдаги дарахтлар  кўлкаси оғушига кириб ғойиб 
бўлди.

— Во аж аб, томирида ҳинду қони оққан инсон 
зоти ўзининг ваҳш пёна одату м айлларини бунча- 
лар узоқ сақлаб қодаркин-а,— деб қўйди оқкўнгил 
каш иш .— Илло, магар у ўзи танлаган  йўлдан қайтмас 
эркан, улардан устун келади ҳали. Л уиза, хонадони- 
мизга яна келганида, унга «Бутпарастлик гуноҳи азим 
эканлиги» хусусидаги тафсирни ўқигани беришни 
ёдимга солгин-а.

— Д адаж он, наҳотки сиз уни ўз аж додларининг 
дини-эътиқоди — бутпарастликка қайтиш и мумкин 
деб ўйлайсиз?

— И ўқ, йўқ, ж игаргўш ам ,— деди мистер Грант 
қизининг ж ингала маллатоб кокилларини силаганча, - 
кулиб.— Бунга унинг оқ танли қони йўл қўймагай, 
локин гоҳо биз ўзимиз ўз м айлу эҳтиросларимиздан 
санаму маъбуд яратиб қўяж акм из.

XI I I  б о б
Бир тўйиб пиво ичай 
А рпа соғлиги учун1 

Базм цўшиғи
Темплтоннинг икки бош кўчаси кесиш адиган ерда, 

юқорида айтиб ўтганимиздек, «Ж асур сувори» деб атал- 
миш қовоқхонаси бор меҳмонхона ж ойлаш ган. Даст- 
лабки лойиҳа-реж ага биноан кент водийда айқириб 
оққан сой ёқалаб ж ойлаш ади деб тахмин қилинган, 
кўлдан «академия»га олиб борадиган кўча эса унинг 
кунботар ёқдаги чегараси бўлиши керак эди. Аммо 
қулайлик туш унча-мулоҳазаси тез-тез энг аъло режа- 
ларни ҳам  бузиб юборади. Мистер Холлистернинг уйи 
(айтгандек, у м аҳаллий м илициянинг бошлиги этиб 
тайинлангандан бери уни,— м унтазам  қўш инда сер- 
ж ант унвонигачагина хизмат қилганига қарам ай ,— 
кўпинча капитан Холлистер деб атардилар) кент дунёга 
кела бош лаган илк кунлардаёқ тўғридан-тўгри бош 
кўчага кўндаланг қилиб қурилиб, шу билан уни тўс- 
ган ва қопқоқ бўлиб қўяқолганди. Бироқ ғарбга томон 
йўлга чиққан суворилар, кейинроқ аравакаш лар ҳам 
ўз йўлларини қисқартиш  мақсадида мазкур бинонинг 
биқинидаги камбаргпна йўлакдан ф ойдаланганлар, шу 
тариқа вақт-соати билан у ер чинакам  йўл бўлиб кет- 
ган-у, ана ўша йўл ёқалаб иморат сола бош лаганлар, 
оқибатда мазкур хатони тузатиш нинг ҳеч бир имкону 
чораси қолмаган.

М армадьюк томонидан тузилган бўлаж ак ш аҳар 
режасининг бу тариқа бузилиш оқибати икки нарсага 
олиб келганди. Биринчидан, бош кўча қоқ ўртасида 
дабдурустдан икки карра торайган, иккинчидан эса, 
«Ж асур сувори» кентда, баш арти «қаср»ни ҳисобга 
олинмаса, кўзга таш ланиб турадиган энг м аш ҳур имо- 
рат бўлиб қолганди.

Бундайин аф заллик, ш унингдек, соҳибу соҳибанинг 
феъл-атвори аввал-бош даноқ қовоқхонани бўлаж ак 
рақобатчилари устидан қозонаж ак ш аксиз ғалаба би- 
лан таъмин этганди. Бироқ ўз вақти билан рақобатчи- 
лар пайдо бўлди ҳар қалай , эндиликда бурчакма- 
бурчак «Ж асур сувори»га қиялаб янги бино қад кў- 
тарган, эгаларининг ф икрича, у ҳар қандай  рақобату 
рақобатчининг белини букиб таш лаш и лозим эди. Бу 
ўш а замонлардаги андоза бўйича беж алган ёгоч уй 
бўлиб, унинг томи ва панж арагулчин устунлари «қаср»- 
дан нусха олинган, умуман бино юқорида тилга олиб 
ўтганимиз мистер Ж онснинг меъморлик даҳоси таъ- 
сирида қурилган уч бино силсиласига кирарди. Юқори- 
ги деразаларига ичкарига совуқ кирмасин учун мусти- 
мустаҳкам  қилиб тахта қоқиб таш ланганди — гап 
ш ундаки, гарчи пастки деразаларга ойна солинган 
ва бир нечта печ-ўчоқда ланғнллаб  ёнаётган олов одам- 
лар тура бош лаганидан дарак берса ҳам, янги меҳмон- 
хона ҳали  битганича йўқ эди. Киравериш  ва ён томон- 
даги кўчага қараган  девор оппоқ қилиб бўялган, ялтил- 
лаб турган бўлса-да, орқа девор, бинобарин, кейинча- 
лик қўш ни бино келиб тақалиш и м ўлж алланган  ўнг 
қанот девори ҳам — қорамтир-қўнғир қориш ма билан 
қўл учида, палапартиш  чаплаб қўйилган эди. Кира- 
веришда икки баланд устун ўзини кўз-кўз қилиб қад  
кўтарган, икковининг тепасини тўсин туташ тирган, 
унга эса яш ил тусдаги ж им ж им а нақш инкор қа- 
рагай  рамкали, гир айлана теграсига масонлар белги- 
аломатлари чаплаб таш ланган каттакон лавҳа осилган 
эди. Ана шу сирли тимсоллар ўртасида йирик-йирик 
ҳарф лар билан:

ТЕМПЛТОН ҚАҲВАХОНАСИ ВА МУСОФИРЛАР 
УЧУН МЕҲМОНХОНА,

сал пастрогида: «Соҳиблари Х абаккук Фут ва Ж ош уа 
Напп», деб ёзиб қўйилган эди.

Ушбунинг устига кентдаги янги дўкон, бош кийим-

лари устахонаси, ш унингдек кўнчилик заводи дарво- 
заси лавҳаларини ҳам  худди ана шу ж арангдор исмлар 
бежаб турганини қўш имча қилганимизда китобхонла- 
римиз бу бинонинг «Ж асур сувори»нинг хавф ли рақиби 
эканига осонгина ишонч ҳосил қиладилар. Ш унга қа- 
рамай, кўп ишнинг бошини тутсанг, бари иш инг пуч 
бўлар, деганлари ростлигиданми, ёхуд «Ж асур сувори» 
аллақачоноқ осонликча панд бериб бўлмайдиган дара- 
ж ада ш уҳрат топиб улгурганиданми, ҳар қалай  на- 
ф ақат судья Темпл ва унинг дўстлари, ш унингдек, ҳо- 
зиргина тавсиф лаганимиз қудратли фирмадан қарздор 
кимсалардан бўлак ж ам ики кент аҳли  капитан Холли- 
стернинг қовоқхонасини аф зал  кўрарди.

Ҳикоя қилаётганимиз оқшом оқсоқ кекса аскар би- 
лан ёстиқдоши черковдан қайтиб, ечиниб улгурмас- 
лариданоқ пиллапоядан дўпира-дўпир оёқ товуш лари 
эш итилди — булар қовоқхонанинг кунда-ш унда ми- 
ж озлари, ичкарига кириш дан олдин пойабзалларидаги 
қорни қоқиш япти; эҳтимол, уларни янги каш иш  тўг- 
рисидаги таассуротларини тезроқ ўртоқлаш иш  истаги 
етаклаб келгандир буёққа.

Қовоқхонанинг умумий зали кенг-ковулгина бўлиб, 
уч томонига девор ёқалаб курсию ўриндиқлар қўйил- 
ган, тўртинчисини эса иккита ўчоқ эгаллаган  эди. 
М азкур ўчоқлар шу қадар  катта эдики, деворда ф ақат 
икки эшигу пастак панж ара билан аж ратилган  ва бе- 
ҳисоб шишаю стаканлар безаб турган ш инамгина 
бурчак учунгина ж ой қолганди. Миссис Холлистер 
маҳобат-ла ўш ал маскан киравериш ига қўйилган кур- 
сига чўкди, унинг ёстиқдоши эса бир учи хийла куйган 
косов билан ўчоқлардаги ўтни титиш га киришди.

— Сержант, жонгинам , ўчоқни титишни бас қил 
энди, ўтин ш ундоқ ҳам  лангиллаб ёняпти, ўчириб 
қўйиб юрмагин тағин ,— деди қовоқхона соҳибаси олов 
тузуккина ёна бошлади деган қарорга келиб.— Ана- 
ви столдаги стаканлар билан ҳув ануви круж кани 
пеш тахтага келтириб қўй  — доктор ўчоқ олдида ўти- 
риб, унда занж абилли олма мусалласи ичганди. Мени 
айтди дерсан, ҳадем ай судья ҳам , майор ҳам, мистер 
Ж онс ҳам келиб қолиш ади, Бенж амен Помпамиз билан 
қонуншунос миж озларим изни-ку гапирмай қўя  қолай- 
лик. Ш уни-чун хонани йиғиштириб, флип сиҳларини 
ўт устига қўйиб қўйгин-да, анави қораялоқ Ж уди дан- 
гасага айт, агарда ошхонани саранж ом-сариш та эплол-

маса кавуш ини тўгрилаб қўям ан , майли, анави қаҳва- 
хона очганларни қўлига бориб иш лай қолсин — уёқда 
ф ақат у етиш май турибди-да ўзиям. Сержант, савил 
қолгур, анави мистер Грантга ўхш аб ҳадеса тиззалаб 
чўк туш авергандан бемалол ўлтирса бўладиган ибо- 
дату илтиж о йигинларига боришнинг ўлса-ўлиги ортиқ.

— Ш униям борди-келдиси борми-я, миссис Хол- 
листер. Тик турамизми ёки ўтирамизми, муйожот қил- 
м оқлик ш арафли, эзгу иш ҳамиш а. Мана масалан, 
мистер У айтфилдни олайлик, ўттиз миль йўл босил- 
гандан кейин қароргоҳ қуриб чодир тикдик дегунча, 
доим тиз чўкарди-ю, худди қадимда қўлларини самога 
чўзиш ига аскарлари ёрдамлаш иб юборган Мусо ‘ син- 
гари илтиж о қилиш га туш арди,— дея жавоб қайтарди 
эри, унинг бари амрини итоаткорона адо этар экан .— 
Эҳ, Бетти, Мусо тинимсиз муножот қилиб турган куни 
исроилликлар билан ам аликетлар ўртасида қандай  
ажойиб ж ан г бўлиб ўтган-а! Кафтдек текис ж ойда 
ж анг қилиш ган, шуни-чун ҳам  И нж илда битилиш ича, 
Мусо ж ангни кўриб туриш  ва самога илтижо қилиш  
учун тепа устига чиққан. Ф икри ожизимча — мен эса 
бу иш да унча-мунча нарсани ф арқига бораман-а! — 
исроилликларнинг отлиқ қўш ини кучли бўлган: негаки 
у ерда Исо Навин ғанимларни ўз шамшири тиги ила 
қийратган. Демакки, унинг қўл остида оддий чавандоз- 
лар эмас, балки м унтазам  отлиқ қўш ин бўлган. И нж ил- 
да тўгридан-тўгри «сараланган» деб ёзилмаганда бе- 
корга. Эҳтимолки бари ҳақиқий сараланган тажриба- 
кор суворилар бўлган, нега деганда эндигина сафар- 
бар қилинган ёш аскарлар  қиличлари тиги билан — 
айниқсанги қуроллари камондек қийш иқ бўлгач — 
кам дан-кам  зарба берадилар...

— А рзим аган нарсага муқаддас битикни қўшиб- 
қориштириб, ним алар деб валдираяпсан ўзи, сер- 
жант! — дея унинг гапини бўлди қовоқхона соҳи- 
баси.— Нимасига ҳайрон қоласан буни? Ш унчаки худо 
м адад берган уларга, вассалом, токи гуноҳи азимга

И нж ил ривоятларига қараганда, исроилликлар раҳнамоси 
Мусо Исо Навин қўмондонлиги остидаги кўш инлар ам алекитлар 
билан ж ангга кирган  пайтда тепаликка чиқиб олиб, қўлларини кўк 
сари чўзганча илтиж о қилиб турган эмиш. Ч арчаганидан  қўллари- 
ни пастга туш иргани ҳамоноқ ам алекитлар устун кела бош лайверган 
эмиш, ш у сабабдан икки яқини — саҳобалар унинг тирсакларидан 
уш лаб туриш ган эмиш.

ботиб маслакларидан қайтиб, м уртадлик йўлига кир- 
гунларича тангри ҳамиш а мададкор бўлиб келган улар- 
га. Хўш, демак, ростки Исо яратганнинг иродасига ито- 
ат этган экан, у ким ларга қўмондонлик қилганининг 
аҳам ияти йўқ. Ҳатто қуён ю раклигидан капитанимни 
ҳалок этган лаънати милиция ҳам ўша замонларда сен 
айтаётган ғанимларнинг барини енгиб, абжағини чи- 
қариб таш лаган бўларди. Ш ундоқ бўлгач, гўёки Исо- 
нинг лаш карлари м аш қ кўрган деган хаёлни калланг- 
дан чиқариб таш ла.

— Ч акки бундай деяпсан, миссис Холлистер. Уша 
куни милициянинг чап қаноти ҳавас қилса арзигудек 
олишдн. Аслини олганда уёқдаги аскарлар ғирт гўр 
эдилар ҳали. Улар ҳатто дўмбирасиз ҳам лага ташлан- 
дилар, рўпарангдан ўқ узиб турганларида унчалик 
осон иш эмас бу. Капитанни қулатганларидан  кейин- 
гина саросимага тушиб қолдилар. М уқаддас битикка 
келганда эса, ортиқча гап-сўз йўқ, ҳар қанча тортиш- 
магин, айтадиган гапим битта: агарда отлиқ аскар 
қиличи тиғи билан зарба бера олса, демак, унга яхши- 
лаб ўргатганлари аниқ. «Тиг»га нисбатан бир неча 
карра аҳамиятсизроқ сўзлар устида қанчадан-қанча 
ваъзлар  ўқилмаган, ахир! Баш арти ушбу сўз ҳеч қанча 
аҳам иятга эга бўлмаганда, ж ўнгина қилиб, ♦қилич 
солди», деб ёзиб қўяверардилар. Қилич тигини гарчча 
санчиш учун узоқ маш қ қилм оқлик керак. Е эгам, 
ўзинг кечиргайсан, мистер У айтфилд ҳаёт бўлганида, 
♦ тиг» сўзи хусусида қанчадан-қанча фикру мулоҳаза- 
лар айтган бўларди-я! Хўш деганингдан, агарда капи- 
тан пиёдаларни ҳам лага таш лаётганида отлиқ қўшин- 
ни ҳам ёрдамга чақирганидами, улар душ манга қилич 
тиғи нималигини кўрсатиб қўйган бўлардилар-а.

— Н ималар деб алж ираяпсан , суф сенга-е! — дея 
бобиллаб берди қовоқхона соҳибаси.— Худди унинг 
тулпори нақ олмахондай эпчиллигига қарам ай, ўққа 
чап беролмай қолганини билмайдиган одамдек гапи- 
расан-а. Иннайкейин, э, нимасини айтади...' Уни ўлди- 
риш ганига қанча йиллар бўлди-ку! Чинакам  дин нури- 
ш укуҳини кўра олмай ўтиб кетганига ачинади киши, 
албатта, лекин яратган уни раҳматига олгандир-ов, 
чунки у озодлик йўлида ж анг қилиб ҳалок бўлган. 
Гўрига қўйилган ёдгорлик ҳеч вақога арзимаслигини 
айтмайсанми. Қайтанга, бизнинг лавҳамиздаги сурати 
ж уда ўзига ўхшайди.

Буёгига муҳтарам  эр-хотинлар нималар ҳақда гап- 
лаш иш лари қоронги эдику-я, лекин айни шу аснода 
пиллапояда дўпирлатиб пойабзаллари қорини қоқа- 
ётганлар ушбу маш гулотларини тугатиб, залга кириб 
келдилар. Орадан чорак соат ўтмаёқ, барча ўриндигу 
курсиларни янгиликлар билан ўртоқлаш иш  ёхуд ўз- 
галардан  янгилик эшитиш истагида «Ж асур сувори» 
ўчоги теграсида тўпланган Темплтон аҳли  банд этган- 
ди. Суянчиги баланд тахта диванда, залнинг энг ши- 
нам бурчагида, доктор Тодд билан олифтанамо-чапани- 
ча қилиқли исқирт йигитча ўлтириш арди. Иигитча ҳа- 
деса там аки искар ва чет эл мовутидан тикилган замо- 
навий бичимдаги сюртуги чўнтагидан ж ун тасмачаю  
кумуш  калитчали лўмбоздай ф ранцуз соатини чиқариб 
қарар — қисқаси, ўзи ҳақиқий жентльменга қанчалик 
ўхш амаса, атрофидаги оддий одамларга ўш анчалик 
ўхш амасди у.

П еш тахтада пиво ва олма мусалласи солинган 
катта-катта сопол круж калар пайдо бўлганди. Мижоз- 
лар уларни қўлм а-қўл узатишиб, гуруҳ-гуруҳларга 
бўлиниш арди-да, ўзаро гурунгга тушиб кетиш ар эди. 
Ҳеч ким ёлгиз ичмасди; сирасини айтганда эса, шундоқ 
ҳам ҳар қайси тўдага ф ақат биттагина круж ка тўгри 
келар, қўлдан-қўлга ўтиб даврани айланиб чиқар, 
охирги қултум  кимгаки насиб этса, ўша ичимлик ҳа- 
қини тўлар эди.

Дам-бадам қадаҳ сўзлари янграб турарди, гоҳо эса 
ўзини бемисл доно ҳисоблайдиган бирорта қизиқчи- 
ҳазилвон: «Отасидан ҳам ўтиб кетсин у (меҳмон қила- 
ётган кимса)», ёки «Токи ж амики дўст-ёрлари ўлими- 
ни истамагунича яшайверсин», деб қоларди. Бир оз 
кам суқум роқ ҳамш иш алари эса: «Сизнинг соглигин- 
гизга», деб қўя қолиш ар ёхуд ш унга ўхш аш  оммабоп 
бирор тилак билдиришган бўлиш арди. М уҳтарам қо- 
воқхона соҳиби бўлса: «Сизсиз томогимиздан ўтмайди» 
қабилидаги таклиф ларга, худди қирол шарбатдоридай, 
ўзи қукётган ичкилигига лаб теккизиб бериши лозим 
эди; одатда у бундан бош тортмас ва пиво ёки олма 
мусалласидан ҳўплаб беришдан олдин: «Хўп, тилак- 
дошман сизларга!» — дея хитоб қилар ва ушбу истакни 
дилларидаги тилагу армонлари ила тугатиш лари учун 
давомини м иж озларнинг ўзларига ҳавола этарди. Бу 
вақтда қовоқхона соҳибаси ўнг қўлини ўйнатиб тур- 
ли хил ичга ўтёқар қориш ма-ичимликлар ҳозирлар,

кунда-ш унда муш тарийлар билан салом лаш ар, пеш- 
тахта ёнига келганларида хотин-бола-чақалари сиҳат- 
саломатлигини суриш тирар эди.

Ж ам оатчилик ниҳоят ўз таш налигини бирмунча 
қондиргач, дарҳол умумий гурунг бошланиб кетди. 
Суҳбат «қулогини» доктор билан унинг ёнида ўлтир- 
ган йигит — кентдаги икки ҳуқуқш уносдан бири — 
икковлари бураб боришди, зотан улар ж ам  бўлган 
ж ам оат орасида энг эътиборли зотлар эди, кейин, баъ- 
зан-баъзан умумнинг фикрича ф ақат маълумоти жи- 
ҳатидангина булардан пастроқ мистер Д улитл бир-икки 
оғиз сўз қистириб қоларди. Ҳуқуқш унос оғзини очиши 
билан залга  нақ  сув қуйгандек ж им лик чўкди-ю, 
ҳам м а унинг ҳаким га қарата айтган сўзларига жон 
қулоғи ила қулоқ тутди:

— Эш итиш имча, доктор Тодд, бугун ниҳоятда жид- 
дий ж арроҳлик муолажасини ўтказиб, Кўн Пайпоқнинг 
ўғли елкасидаги милтиқ ўқи — питрани чиқариб 
олганмишсиз.

— Ш ундоқ, сэр, дарҳақиқат судьянинг хонадонида 
шу қабилдаги юмушни адо этишга тўғри келди. Дар- 
воқе, арзим аган иш бу: мабодо ўқ кўкрак ёки қоринга 
текканида хийла ёмонроқ бўларди. Елка ҳаёт учун энг 
муҳим аъзолар  сирасига кирмайди, ш у сабабдан, 
ўйлайманки, йигитча тезда ҳеч нарса кўрм агандай 
бўлиб кетади. Аммо-лекин унинг Кўн Пайпоқнинг ўғли 
эканлигини билмасдим. Наттининг уйланганини энди 
эш итяпман.

— Гап бу ҳ ақд ам ас ,— дея эътироз билдирди суҳ- 
батдоши, атроф дагиларга кўз қисиб қў яр кан .— Тах- 
минимча, ўзингиз ҳам эшитгандирсиз, ҳуқуқ  илмлари 
маж м уида £Шиз пиШиз ‘ деган тушунча бор...

— Э, мундоқ одамчасига гапирсангиз-чи! — дея 
унинг гапини бўлди қовоқхона соҳибаси.— Х удож ўй 
христианлар орасида ҳиндуча гапириш қай гўрдан 
кела қолди каллангизга! Аслини олганда, ўш а ш ўрлик 
овчини ростдан ҳам анави ёввойи ҳиндулардан ортиқ 
жойи йўқку-я! Умид қиламиз, тақводор миссионерлар  ̂
вақти-соати билан уларни ҳақиқий дин йўлига кири-

' Ҳеч кимнинг ўғли (лот.).
 ̂ Ҳ укмрон диний таш килот томонидан бошқа диндаги киш илар 

ўртасида диний таш виқот юргизиш учун бирор м ам лакатга юборил- 
ган киш илар — импералист босқинчиларнинг энг иш ончли раз- 
ведкачилари.

тишади, ана унда терингни туси қанақаю  бошингдаги 
нима — ж унм и ёки сочми — аҳам ияти  бўлмайди буни.

— Мен ҳиндуча эмас, лотинча гапирдим, миссис 
Х оллистер,— қарш илик билдирди қонуншунос, тағин 
ж ам оатга қараб мугамбирона кўз қисиб қўяркан ,— 
доктор Тодд эса лотинчани туш унади, йўқса ўзининг 
ш иш а банкаю  идиш лари устидаги ёрлиқ-ёзувларни 
қандоқ ўқирди дейсиз? Ташвиш чекмай қўяқолинг, мис- 
сис Холлистер, доктор туш унади гапимга, шундоқ- 
масми, доктор?

— Х,им, ҳим... Буни инкор эта олм айм ан,— деб 
жавоб қилди Элнатан, у ҳам юзига ҳазилона тус бериш- 
га тириш иб.— Лотин тили, ж аноблар, ж уда ғалати 
тил, шуни дадил айта оламанки, ушбу хонада £аг. ау. ' 
бизнинг она тилимизга агдарганда «сули уни* эканини 
ёлгиз сквайр Липпетгина туш уна олади.

Энди, ўз навбатида, доктордан бундайин олимликни 
кутмаган ёш юрист хиж олатга тушиб қолди; гарчанд 
у ш арқий дорилфунунлардан бирини ам ал-тақал  билан 
битирган бўлса-да, докторнинг лотинча сўзлари пича 
чалкаш тириб-довдиратиб қўйди уни. Бироқ шунча 
аҳли мижоз қарш исида илм бобида бирор кимсанинг 
ўзидан ўзиб кетишини асло истамасди у, ш унинг учун 
ҳам, гўёки ушбу сўзлар замирида ўзию докторгагина 
туш унарли ҳазил ётгандек, шош а-пиш а сирли тарзда 
кулиб қўйди. М азкур суҳбатни иш тиёқу жон қулоқлари 
ила тинглаётган бутун ж амоат м аъқуллаш  маъносида 
бир-бировлари билан кўз уриштириб олди ва чор ат- 
рофдан: «Ҳар хил тилларни сув қилиб ичиб юборган-да 
ўзиям!» — «Сквайр Липпет ҳеч кимга бўш келмайди- 
да асти!» — каби тасаннолар ёғилдиким, ҳуқуқш унос- 
нинг бу ерда катта ҳурм ат-иззатга эга эканлигининг 
далолати эди ушбу, Ана шундан бағоят далда олган йи- 
гит ўрнидан туриб, ўчоққа тескари ўгирилди, тингловчи- 
ларга бирровгина нигоҳ таш лаб олди-да, сўзини давом 
эттирди:

— Хўш  дегандан, Наттининг ўғлими ёки йўқми, 
иш онаманки, йигитча бу ишни ш унчаки таш лаб қўй- 
майди бари бир. Бизнинг м ам лакатим изда қонунни 
ҳурмат қилам из ҳаммамиз, баски мен судда юз минг

‘ Сули уни лотин тилида — ^ап па ауепхса деб аталади . Док- 
торга рецептларда иш латиладиган қисқартилган  ш аклигина маълум  
эди.

акрлаб ер-мулкка эгалик қилувчи — ўз сўзига қара- 
ганда шундай, эгалик қилувчи — зотнинг одам отиш 
учун алоҳида ҳақ-ҳуқуқи бормикан деган масалани 
ҳал этишни истардим. Сиз-чи, доктор Тодд, бу ҳақда 
сиз нима деб ўйлайсиз?

— Хўш, мен айтдим-ку, ахир, ўша йигитча тезда 
тузалиб кетади деб. Ўқ ҳаёт учун муҳим аъзолардан 
бирортасига теккан эмас, бунинг устига десангиз бир- 
пасда чиқариб олинди, ж уръ ат қилиб айтаманким, 
ж ароҳати  табобат санъатининг қоидаларига тўлиқ риоя 
қилинган тарзда боглаб қўйилди. Кейин, эндиликда 
саломатлигига бирон-бир хатар таҳдид сола олмайди 
деб ўйлайман.

— Сиз-чи, сквайр Дулитл, сизнинг фикрингиз қан- 
доқ? — деб сўради ҳуқуқш унос ҳакам  овозини кўта- 
риб.— Сиз бизда майда иш лар бўйича судьясиз, 
қонун ним аларга йўл қўядию  ним аларга йўқ, буни 
биласиз. Мен сиздан сўраяпман, сэр, одамга қарата 
ўқ узиш дек жиноятни оқибатсиз қолдириб бўладими? 
Тахмин қилайлик, сэр, бу йигитчанинг хотини, бола- 
лари бор бўлсин, яна уни худди сизга ўхш аган ҳунар- 
манд-уста эди деб ф араз қилайлик, сэр; хўш , уни оила- 
нинг бирдан-бир боқувчиси деб ф араз қилайлик; яна 
тахмин қилайликки, ўқ ф ақат этни тешиб ўтмаган-у, 
кураги билан ўмров суягини ш икастлаб, уни бир умрга 
м аж руҳ қилиб қўйди, барчангиздан сўраяпман, жа- 
ноблар, ф араз қилайликки, иш худди шундай бўлган. 
Наҳотки м аслаҳатчилар йигитчага етказилган ш икаст 
эвазига ж абрдийдага талайгина товон тўлансин деб 
ҳукм этмаган бўларди?

Модовдики ҳуқуқш унос нутқининг ниҳоясида энди 
бутун ж ам оатга м урож аат этган экан, Хайрем олдинига 
жавоб бермасликка аҳд қилди, лекин атрофидагилар- 
нинг бари қизиқиш  билан ўзига тикилиб турганини 
пайқаб, адлиянинг ж амики нозик ж иҳату ж абҳаларини 
биладиган одам сифатида ном қозонгани ёдига тушиб, 
пурвиқорона қиёфада сўз бошлади.

— Нимаям дердим,— деди у ,— баш арти бир одам 
бошқасига қарата ўқ узган бўлса, баш арти гараз билан 
ш ундай қилган ва башарти ҳокимият вакиллари бунга 
эътибор берган-у, м аслаҳатчилар уни жинояткор деб 
топган бўлсалар, у чогда мазкур иш дан қамоқхонанинг 
иси келиш и турган гап эди.

— Ўз-ўзидан аён бу, сэр! — гапни илиб кетди ҳу-

қуқш унос.— Озод м ам лакатда, ж аноблар, қонунчилик 
холису одилона иш тутади ҳам да ю зхотирчиликка йўл 
қўймайди. А ж додларимиздан бизга мерос бўлиб қол- 
ган улугвор эзгуликлардан бири бу, чунончи: қонун- 
чилигимиз қарш исида, худди табиатдагидек, барча 
баробардир. Гарчи баъзилар ўз мол-мулкини қандай 
тўплагани номаълум бўлса-да, ш унга қарам ай, улар 
ш татимиздаги энг қаш ш оқ граж дан сингари қонунни 
бузиш га ҳақли  эмасдирлар. Каминаи камтариннинг 
фикри ана шундоқ, ж аноблар, кейин, менимча, мабо- 
до йигитча судга м урож аат этиш га аҳд қилса, жаро- 
ҳатини боглаб қўйганлари эвазини қўли очиқлик билан 
тақдирлай олади бемалол. Ш ундоқмасми, доктор?

— Хўш, биласизми, сэр, судья Темпл гувоҳлар шо- 
ҳидлигида (гарчи мен учун унинг сўзи нақ векселидай 
қимматга эга бўлса ҳам, албатта), ҳа, гувоҳлар шоҳид- 
лигида хизматимга ҳақ  тўлаш ни ваъда қилди. Ҳозир, 
бир эслаб олай... Ҳа-да, мусью Леква, сквайр Жонс, майор 
Гартман, мисс Петтибон ва яна икки ёки уч қораялоқ 
менга унинг ўз огзи билан мукофотланиш маъносида, 
ҳамёнимга бемалол умид боглашингиз мумкин, дегани- 
ни эшитишди.

— Узи истаган ёрдам кўрсатилмасдан бурун ваъда 
қилдими у ёки кейинми? — деб сўрадн ҳуқуқшунос.

— Аниқ эсимда й ў қ ,— дея жавоб қайтарди док- 
тор,— локин, ҳар қалай  мен ж ароҳатни боғлаб қўйма- 
симдан аввал айтганди-ёв.

— Аммо-лекин, менинг назаримда, у сизга, ҳамё- 
нимга бемалол умид қилиш ингиз мумкин, деб ваъда 
берган чоги, доктор,— деди Х айрем.— Ш ундоқ бўлгач, 
қонун бировни ваъдасини баж ариш га қай  тариқа 
маж бур қила олади. Ш артта ҳамёнини чиқаради-да, 
ичидаги битта-иккита ж ез чақаси билан қўлингизга 
тутқазади-қўяди, вассалом. Инайкейин, тегишли, ҳа- 
қингизга яраш асини олинг, дейди...

— Лекин бу қонун қарш исида тақдирлаш  ҳисоб- 
ланмайди сира,— унинг сўзини бўлди ҳуқуқш унос.— 
Ҳамён мустақил ш ахс ўрнига ўтмайди, эгасига те- 
гишли мулкнинг бир қисмигина деб қараш  мумкин 
холос унга. Ростки ш ундоқ экан, сиз ана ўш а ваъдага 
асосланиб бемалол судга беришингиз мумкин деб ҳи- 
соблайман ва ишни олиб боришни ўз зиммамга оламан, 
бордию ютқазиб қўядиган бўлсак, хизматим эвазига са- 
риқ чақа ҳам талаб қилмайман.

Мабодо зарурати тугилса ушбу ваъдани бажариш ни 
талаб этиш учун керак бўладиган гувоҳларни ҳар 
эҳтимолга қарш и эслаб қўймоқчидек атрофга диққат 
билан аланглаб олгани сезилиб турганига қарамай, 
доктор бундайин лутфу илтифотли таклиф га ҳеч нима 
деб жавоб қайтармади. Бироқ ҳозир бўлганлардан ҳеч 
қайсисининг шундай гавж ум  жойда судья Темпл билан 
даъволаш иш дек масалани. мунозара қилиб ўлтириш 
истаги йўқ эди, оқибатда орага ноқулай ж им лик чўкди. 
Тўғри, кўпга бормади у: эшик очилиб, залга нақ Нат- 
тининг ўзи кириб келди.

Кекса овчининг қўлида аж ралм ас қуроли; қовоқ- 
хона иссиқ, ф ақат ҳуқуқш уносгина олифтагарчилик 
қилиб чапаничасига чаккасига қийш айтириб кийиб ол- 
ган қалпоғини ечишни хоҳламаётган бўлса-да, Натти 
бутун қиш лик энгил-боши билан ўчоқлардан бирига 
яқинлаш ди.

Уни овлаган илвасини ҳақда саволларга кўмиб 
таш ладилар, овчи бу саволларга бажонидил, ҳатто 
пича ш авқ-ла жавоб бера бош лади; сўнгра Наттини 
гоятда ёқтирадиган ва унинг меҳрини қозонган (чунки 
улар ёш ликларида ҳарбийда бирга хизмат қилган- 
лар-да) қовоқхона соҳиби ичимлик солинган круж кани 
тутқазди, овчининг ютоқиб кўтариш идан ичидаги қа- 
рия хуш  кўрадиган ичимлик экани яққол сезилиб тур- 
ди. Дастлабки таш налигини қондиргач, Натти ўчоқ 
олдида ётган палён устига ўлтирди-да, гурунг узилиб 
қолган жойидан бошланди яна.

— Занж иларнинг гувоҳлиги эътиборга олинмайди, 
сэр,— деб қўйди ҳуқуқш унос,— зеро уларнинг бари 
мистер Ж онснинг вақтинчалик қулларидир. Лекин 
судья Темплни, нимасини айтасиз, бировни ярадор қил- 
ган ҳар қандай одамни — етказган ж ароҳати ва унинг 
м уолаж аси ҳақини тўлатиш га маж бур этадиган йўриги 
бор. Ана шуни қилса бўлади, мен сизларга айтсам, яна- 
тагин ҳеч қанақанги  судлов хатосию янглишмовчи- 
ликларидан заррача чўчимай.

— Мана сиз, мистер Тодд, агарда судья Темплни 
судга берсангиз катта хатога йўл қўясиз, нега десангиз, 
унинг пули ўрмонларимиздаги қарағайларнинг игна 
баргларидан ҳам кўп ,— дея гапга аралаш ди қовоқхона 
соҳибаси.— А гарда ж иғига тегиб қўйилмаса, ҳамиш а 
тил топса бўлади у билан. Судья Темпл яхш и одам, 
нима лозим бўлса, барини ўз ихтиёри билан қилади,

154



борди-ю зўрликка ўтсанглар ундан ҳеч вақо ундирол- 
майсизлар ҳам, уни ҳеч нима қилолмайсизлар ҳам. 
Битта томони ёмон уни: ўз руҳи-имони ташвишини 
қилм айди сира. Ахир у методист ҳам, католик ҳам, 
воиз ҳам эмас, нимайканлигини туш унолмайсан. Рост- 
ки у бу дунёда «асл дин туғи остида адолат ж ангига 
кирм аган экан, ж йннатдаги боги эрамда сараланганлар 
намойиш и издиҳомида ҳам  ўрин бўлмағай унга», ана 
ш ундай дейди сиз капитан деб атайдиган (аслида эса 
биттагина ҳақиқий капитан бўлган, у ҳам мутлақо бу 
эмас) эрим. Сен, Кўн Пайпоқ, аҳмоқчилик қилиб юрма, 
йнгитчани судга м урож аат этиш ига йўл қўйма — оқи- 
бати икковларинггаям яхш и бўлиб чиқмайди унда. 
Айт, то елкаси тузалиб кетгунича келиб турсин буёқ- 
қа — бу ерда унга ҳамиш а бепул овқат топилади.

— Сахийликни қаранг, қойил-э! — бирваракайига 
бир неча овоз янгради, зотан ҳозир бўлганлар орасида 
ҳеч қайсилари бундай таклифни рад этмаган бўлурди.

Овчи эса гап ёш дўстининг ж ароҳатига бориб та- 
қалганини кўргач, ж аҳли  чиқиш ўрнига одатича ун- 
сизгина кулиб юборди, сал тинчлангач шундай деди:

— Судья чанасидан милтпгини олгандаёқ, ҳеч ни- 
манинг уддасидан чиқа олмаслигини пайқаганман. Мен 
бутун умримда нишонга урса бўладиган биттагина 
питра милтиқни кўрганман, униям бўлса Улуғ кўл- 
ларда — француз қуроли. Унинг оғзи менинг милти- 
гимникини ярмича келарди, унда ғозни юз ярддан уриш 
мумкиниди — гоҳо илвасин ш унчалик кўпайиб кетар- 
дики, бутун бошли қайиққа юк бўларди. Сэр Уильям 
билан Н иагара қалъасида ф ранцузларга қарш и тур- 
гандик, ҳамма ўқчиларда ҳақиқий  қурол десангиз, 
ўқлаш ни билган, иннайкейин, яхш и м ўлж алга ола- 
диган одамнинг қўлида даҳш атли  қурол бу. Ана, 
капитандан сўранглар, ахир у Ш ерлнинг полкида 
хизм ат қилган-ку, хулласи, гарчи улар уёқда ф ақат 
милтиқнайзани иш латиш ган бўлсалар ҳам, ф ранцузлар 
билан ирокезларни тутдай тўкканимизни эшитгандир 
балки. Чингачгук, бизнингчасига «Улуғ Илон», ҳалиги, 
менинг кулбамда турадиган кекса Ж он могикан бор-ку, 
ўша замонларда буюк ж ангчи эди, биз томонда туриб 
ж анг қиларди. Ўзи кўпроқ томагавк иш латган бўл- 
са-да, уям тасдиқлаш и мумкин: битта-иккита ўқ узар- 
ди-ю, бош терисини шилиб олгани югуриб қоларди. 
Ҳа, ҳозир замон м утлақо ўзгариб кетди. У пайтларда,

155



доктор, Немис текисликларидан то қалъаларгача Мо- 
хок водийси бўйлаб ф ақат ёлғизоёқ сўқмоққина бўлар- 
ди, кейин, у ер-бу ердагина юк ортилган от ўта оларди. 
Энди-чи, энди ўша ерлардан кенг йўл ўтказиш моқчи 
эмиш, яна-тағин дарвоза-қопқалари бўлармиш. Кейин 
қопқалар билан тўсиладиган бўлса, йўл қуриб ўтириш- 
нинг нима ҳож ати бор экан-а? Едимда, бир куни 
Кетсхилл ортида, қиш лоқ-кентлардан хиёл нарирокда 
ов қилиб юргандим, итлар десангиз ўш анақанги йўлга 
чиқди дегунича изни йўқотиб қўяверди — негаки, ж уда 
серқатнов эди-да ўша йўллар. Рост, ўша итларни яхш и 
зотли эди деб бўлмасди, албатта. Мана қари Гекторни 
олайлик, куз палласида Освего кўлининг нариги соҳи- 
лидаги бугуни ҳам пайқайди, яна-тагин десангиз, энг 
кенг жойда, бунақанги жойнинг кенглиги бир ярим 
миль келади-я, аниқ биламан буни — ҳиндулар бу 
ерларни эндигина топширган кунларда, м узлаганида 
ўзим ўлчаб кўрганм ан уни.

— Менга бари бирку-я, Натти, лекин ҳарҳолда ўз 
ўртогингни, илоё ўзинг кечир, худди у аллақанақанги  
иблисдай «илон» деб атам аганинг м аъқулм иди,— дея 
гапга аралаш ди қовоқхона соҳибаси.— Иннайкейин, 
кекса Ж он ҳозир илонга ўхш амайдиям. Яхшиси уни 
христианчасига Немврод ' деб атаганларинг тузук эди, 
ахир бу исм И нж илда ҳам учрайди. Сержант менга 
байрам арафасида ибодат қилиш имдан олдин ўша 
ҳақдаги фаслни ўқиб берганди, муқаддас битик сўз- 
ларига қулоқ осиш одамга қанчалар  таскину тасалли 
беради-я!

— Кекса Ж он кўриниш идан ҳам илгариги Чингач- 
гукка ўхш амайди сира,— дея эътироз билдирди овчи 
маъюсона бош чайқаб .— Эллик саккизинчи йилги уруш 
пайтида қирчиллам а кезлари эди, бўйи ҳам ҳозиргидан 
уч дюймча баландроғийди. Эҳ, французларни ёғоч қаль- 
амиздан қувиб солган кунимизда кўрганларингда эди-я 
уни! Ҳуснда ундан ўтадэтан ҳинду йўқ эди: белида лунги- 
часию оёғида мокасини, башарасию танасидаги чап- 
ланган безак-бўёқларини кўриб кўзинг тўймасди. Юзи- 
нинг ярми қип-қизил, иккинчиси эса қоп-қора. Сочи 
сип-силлиқ қирилган, ф ақат боши теппасидагина кокил 
қолган, кокилга бўлса бургут патлари — ш унақанги

' Н е м в р о д (Немруд) — И нж илда тилга олинган маъж усий- 
лар шоҳи, буюк овчи.

ола-чипор, ранг-барангки, бамисоли товус думидан 
юлиб олган дейсиз уни — қадоглиқ. Биқинларини эса, 
гўёки қовургаларню бўлак суяклари кўриниб турган- 
дек, йўл-йўл оқ бўёққа бўяб олган — бунақанги ишларда 
Чингачгук беназир устаси ф аранглардан. К ўзлари нақ 
ёниб-ялтирайди, биқинида пичоқ осиғлиқ, қўлларида 
эса томагавк селпийди — бундан ваҳималию  даҳшат- 
лироқ ж ангчини умрим бино бўлиб кўрмагандим. 
А м алда ҳам чакки ж анг қилм ади: эртаси куни унинг 
ёгоч найзасида ўн учта каллахом  — бош терисини 
кўрдим, У лкан Илоннинг доимо ҳалол иш тутиши ва 
ф ақат ўзи ўлдирганларнинггина каллахом ини шилиб 
олишига бошим билан кафолат бера оламан.

— Нимаям дердик,— деди қовоқхона соҳибаси 
хўрсиниб,— уруш уруш лигини қилади-да, менимча, 
гарчи м арҳумлар майитини хунугини чиқариш  яхши 
иш бўлмаса, битикларда бу тўғрида ҳеч нима дейилма- 
ган бўлса ҳам, ҳар ким ўз билганича ж анг қилади. 
Лекин сен, сержант, бунақанги гуноҳ иш га қўл урма- 
гандирсан, ахир?

— М илтиқнайза ва ўқ билан токи ғалаба қозон- 
май ёки ўлмай туриб сафни таш лаб чиқиш га ҳаққим 
йўқ эди,— деб жавоб қайтарди кекса аскар .— Уша кез- 
ларда мен қалъадан  камдан-кам чиқардим, ваҳш ийлар- 
ни деярли кўрмасдим — улар душ манни қанотдан чим- 
диш ар ёки илгор қисмлар қаторида ҳаракат қилиш ар- 
ди. Эсимда, Улкан Илон тўгрисидаги гапларни кўп 
эш итардим, ўша пайтларда кекса Ж онни ш ундай ата- 
шарди, чунки у маш ҳур сардорийди. Лекин уни хри с- 
тиан, устига-устак эски қилиқларини таш лаган кимса 
сифатида кўрам ан деб ўйламагандим асло!

— Уни моравиялик биродарлар христианликка 
тортганлар,— деди Кўн П айпоқ.— У лар ҳиндуларнинг 
қўйнидан кириб, ёқасидан чиқиш ни қотириш арди. Бит- 
тагина г а п : агарда уларга тақилм аганларида икки 
дарё манбаларидаги ж амики ўрмон бус-бутун сақлан- 
ган, жо-бажо турган, улардаги ҳайвонот ҳам битиб- 
тугам аган бўларди, негаки қонуний эгаси бунинг гами- 
ни ерди, зотан у қўлида қурол уш лаш га қодир, кўзи 
ўткирликда лочин кўзидан заррача қолиш майдиган...

Шу пайт яна гаж ирлаган , дўпир-дўпир товуш 
эшитилди-ю, ҳеч қанча ўтмай қовоқхонага «қаср» жа- 
моатчилиги, улардан сўнг эса могиканнинг ўзи кириб 
келди.

XI V б о б
И диш лар турар тайёр:
Менга бўлар м аъш уқа —

Пиво тўла круж ка! 
А рпа соғлиги учун

Ҳей, ж ўралар , ичайлик, 
А рпа соглиги учун!

Базм цўш и ги

Янги меҳмонлар кириб келиш аркан , ж индак бе- 
саранж омлигу ғовур-гувур бошланди, шунда ҳуқуқ- 
шунос бундан фойдаланди-ю , залдан  билдирмайгина 
сиргалиб чиқиб кетишга ошиқди. Қовоқхонадагилар- 
нинг деярли жамикиси М армадью кка рўпара бўлиб, 
«судьянинг сиҳат-саломат эканлигига» умид билдир- 
ган кўйи қўл бериб омонлашди, майор Гартман эса 
бу пайтда эран-қаран телпаги билан ясама сочини 
ечди, чўққи учли ж ун қалпоғини бошига бостириб 
қўндирди-да, ж уф такни ростлаб қолган ҳуқуқш уносдан 
бўшаган диваннинг бир бурчига бориб ўлтирди. Сўнгра 
у чўнтагидан там аки тўрвачасини чиқариб, соҳиб узат- 
ган трубкани олди. Тамакини тутатиб, чуқур бир торт- 
гач, майор бошини пеш тахта томон буриб:

— Петти, пунш ни келтиринг,— дея буюрди.
Ҳ ам ма билан омонлашиб чиққан  судья майорнинг

ёнига, диванга жойлашди, Ричард эса залдаги энг қулай 
жойни забт этди. Мосье Лекуа энг охирида ўлтирди: 
у токи ўчоқдаги ўтни олдини олиб ҳароратни ҳеч ким- 
дан тўсиб қўйм аётганига ишонч ҳосил қилгунига қа- 
дар курсисини узоқ вақт уёқдан-буёққа сураверди. Ҳин- 
ду харракнинг бир учига, пеш тахтага яқинроққа жой- 
лаш ди. Ниҳоят ҳам м алари  жойлаш иб бўлишгач, судья 
ш ўхчан овоз билан деди:

— Кўриб турибманки, Бетти, ардоқли даргоҳимиз 
учун на совуқ, на рақобатчилар, на диний зиддияту 
ихтилофлар қўрқинчли. Қ алай, ибодату ваъз ёқдими 
ўзларига?

— Ибодату ваъз дейсизми? — қайтарди қовоқхона 
соҳибаси.— Чаккиям ас, тузук, ф ақат саж да пайтида 
ж удаям  ноқулай бўлди-да. Бир кам олтмиш ёшда 
курсидан ерга ва аксинча туш иб-чиқавериш  унчалигам  
осон иш эмас. Ҳалиги, мистер Грант ҳам, назаримда, 
тавфиқли, қизиям  кам таргина, худож ўй кўринади... 
Ҳей, Ж он, манави круж кани ол, ундаги олма мусалла- 
си, виски қўш илган ж индаккина. Ҳ индулар олма му-

салласининг ўтакетган иш қибози,— деди соҳиба бош- 
қаларга  қарата ,— ҳатто оғзиларига бир қултумгина 
ҳам олгилари келмаётган пайтдаям  ичавериш ади уни

— Тан олиш керакки ,— баф урж а гап бошлади Хай 
рем ,— бу ибодату ваъз айтиш  ниҳоятда ш иринкалом 
лик ила мазмундор ўтди ва кўпчиликка ёқди. Тўғри 
баъзи бир нарсаларни туш ириб қолдирилса ёки бошқа 
си билан алмаш тирилса ҳам бўларди. Хўш дегандан 
битиб қўйилган дуою оятларни ўзгартириш  м аш аққат 
албатта; кашиш ўзича, ўз гапи билан тўппа-тўғри 
гапираверса, бу бошқа гап.

— Ҳамма гап ана ш унда-да, судья жаноблари! — 
ҳаяж он-ла луқм а таш лади қовоқхона соҳибаси.— Х,ам- 
маси миридан-сиригача битиб қўйилган, одам эса, нақ 
каф андузд суворий қозиққа боғлаб қўйилгандек ', унга 
парчинланган бўлса ибодату ваъзни қандоқ бошқача 
қилиб айта олсин!

— Ҳа, бўпти, бас-бас,— дея жавоб қайтарди Мар- 
мадьюк, ж им бўлишга ишора қилиб,— бу хусусда етар- 
лича фикр айтилган аллақачон . Мистер Грант бизга, 
ушбу нарсага турлича нуқтаи назардан  қаралади, дея 
таълим  беради ва мен унга тўлиқ қўш иламан... Хўш, 
демак, Жотем, ўз ерингни четдан келган одамга сотиб, 
ўзинг бўлсанг бизнинг кентимизга жойлаш иб, мактаб 
очибсан-да бу ерда? Н ақд олдингми ҳақини ёки вексель 
биланми?

Судьянипг сўзлари қаратилган  шахс М армадьюк- 
нинг наҳ орқа томонида ўлтирарди, ёлғиз судьядек 
кузатувчан одамгина пайқай олиши мумкин эди уни. 
Бу қотма, беомад одам сингари ҳам иш а афти бужмайиб 
юрадиган беўхшов йигитча эди.

Иигитча бошини сарак-сарак қилиб, ўлтирган жойи- 
да бесаранж омланган кўйи, ахийри жавоб қайтарди:

— Бир қисмини нақд пул ва буюм билан, қолгани- 
ни бўлса, демак, вексель билан олдим. Еримни Помф- 
ретдан келган бир пулдорга сотдим. Ўрмондан тозалан- 
ган ҳар бир акр ер учун доллар, ўрмонли жойнинг 
ҳар акрига эса ўзим олган нархга бир доллар устамаси 
билан тўлайдиган қилиб келиш дик, хўш , кейин, уйни 
қўш нилар баҳолайдиган бўлишди. Мен, демак, Эйб

' Уша замонларда қўш инда жорий бўлган ж азолардан  бири; 
айбдор ерга узаласига ётк^^зилиб, қўл-оёги қозиққа богланар ва уни 
бир неча соат мобайнида шу аҳволда таш лаб қўйилар эди.

Монтегю билан гаплаш дим, у эса Эбсалом Бимент 
билан, хўш , улар бўлиш са Наптели Грин чол билан 
гаплаш иш ди. Улар, демак, тўпланиш ди-да, уйни саксон 
додлар баҳолаш ди. Д арахтдан  тозаланган ерим ўн 
икки акр — бу ҳар акрига ўн доллардан дегани, яна- 
тагин саксон саккиз акр ўрмонга бир доллардан, 
жами бўлиб эса, демак, ҳамм а билан ҳисоб-китоб қилиб 
бўлганимдан кейин, икки юз саксон олти ярим доллар 
қолди ёнимда.

— Ҳ м!— деб қўйди М армадью к.— Ерга ўзинг қанча 
тўлаган эдинг?

— Судьяга берилиши керагидан таш қари, демак, 
акам Тимга ер учун юз доллар бергандим, хўш, уй 
олтмиш долларга туш ганди, дарахтларни ағдариб, тў- 
син қилиб бергани эвазига Мозесга ҳам юз доллар 
бергандим — демак, буларнинг бари икки юз олтмиш 
долларга туш ганди менга. Иннайкейин, яхш и ҳосил 
кўтардим, бунинг устига сотувдан йигирма олти ярим 
доллар соф фойда қилдим. Х улласи калом, еримни 
фойдасига сотдим.

— Ҳа-а, локин сен ҳосил шундоқ ҳам  ўзингники 
эканини унутиб қўйяпсан, кейин, йигирма олти доллар 
деб бошпанасиз қолибсан-ку.

— Э-йўқ, судья ж аноблари!— дея жавоб қилди 
Жотем м агрурона.— У менга юз эллик доллардан кам 
турмайдиган от-уловини берди, яп-янги соябон араваси 
билан, эллик доллар нақд пул, яна саксон долларлик 
вексель, хўш , демак, тагин етти ярим долларлик эгар 
ҳам. Яна пкки ярим доллар қолди. Мен от абзалларини 
олмоқчи бўлдим, у эса сигир билан заранг ш арбатини 
буғлатадиган чанларни ола қолсин дедим. У оёқ тираб 
т^риб олди, лекин мен гап нимадалигини ўш а заҳотиёқ 
тушундим. У, демак, ж абдуқ-абзалларсиз на отлар, 
на соябон арава ҳеч вақога арзимайдиган матоҳ бўлиб 
қолади, ш унда мени, демак, бу нарсаларни нақд пулга 
олади, деб ўйлаган. Мени лақиллатиб бўпсан, ўзингни 
лақиллатиб қўйм ай тагнн! Хўш, отсиз жабдугу абзал- 
ларни нима кераги бор унга? Ш унда мен, демак, унга 
от-уловларини бир юз эллик беш долларга қайтариб 
ОЛИШ1Ш таклиф  қилдим. Ш унда кампирим, демак, кув 
кераклигини айтиб қолди, ш ундай қилиб, қолган ҳақи- 
га қувни олақолдим.

— Хўш, қиш да нима қилмоқчисан? Вақт — пул 
эканини унутмагин-а.

— М уаллим, демак, онасини кўргани ш арққа кетиб-

ди ,— уни, айтиш ларича, куни битиб қолганмиш , хўш, 
ҳозирча, демак, унинг ўрнига мактабда дарс бериб 
туриш га келишиб олдим. А гар кўклам гача бирон воқеа 
рўй бермаса, унда савдо билан ш угулланиш ни ўйлаб 
юрибман, ёки, демак, Тенессига кўчиб кетам ан — 
айтиш ларича, уёқда одамлар кун эмас, соат сайин 
бойлик орттириш аётган эмиш. Хўш, борди-ю, ҳеч итд 
чиқмайдиган бўлса, мен, демак, илгариги касбим — 
этикдўзлигимни қилавераман яна.

Чамаси, Жотем алоҳида нафи тегадиган ж амоат 
аъзоси эмасди, зотан М армадьюк уни қол деб қистама- 
ди, унга тескари бурилиб, нимадир ҳақда ўйга толди. 
Қ исқагина сукутдан сўнг Хайрем унга савол беришга 
ж уръат этди:

— Конгрессда нима янгиликлар бор, судья жаноб- 
лари? Балки уёқда бу сессияда қонун устида бош 
қотириш га фурсат бўлмагандир ёки французлар уриш- 
м ай қўйишдими?

— Ф ранцузлар ўз қиролларининг бошини танаси- 
дан жудо қилганларидан берига уруш дан бошқани 
билмайдиган бўлиб қолиш ган. Гўё уларни алмаш тириб 
қўйган дейсиз. Биз билан бўлган уруш пайтида талай 
ф ранцузларни учратганмиз, ҳам м алари  инсонпарвару 
мурувватли одамга ўхш аш арди. Локин бу якобинчилар 
худди бульдогга ўхш аган қонхўр бари,— деб жавоб 
қайтарди судья.

— Иорктаун яқинида бир ф ранцуз бизлар билан 
бирга эди, оти Рошамбо эди,— унинг гапини бўлди 
қовоқхона соҳибаси.— Ўзиям суқсурда!! чиройли йигит 
эди-да! Тулпориям чаккиямасди. Сержантимнинг оёғи- 
ни инглизларнинг отинг ўчгур батареяси яралаганди  
ўш анда.

— АЬ т о п  раиуге го1!‘ — дея пичирлаб қўйди мосье 
Лекуа.

— Конгресс м ам лакат ниҳоятда муҳтож  бўлган 
қонунларни таъсис этди,— сўзини давом эттирди 
судья.— Эндиликда баъзи дарё ва кичик кўлларда ёйма 
тўр билан балиқ овлаш га йилнинг ф ақат белгили, 
муайян вақтидагина рухсат этилади, бошқа қонун эса 
болаларини парвариш лаб катта қилаётган паллада

‘ Во бечора қиролим-а! (Фрачц.)

буғуни отишни ман этади. Ж ам ики тадбиркору фаро- 
сатли киш илар кўпдан шу каби қонунлар чиқариш ни 
талаб қилиб келиш аётган эди, алалхусус умидворман- 
ким, яқин орада беижозат дарахт кесиш ҳам ж иноят 
ҳисобланадиган бўлади.

Овчи ушбу янгиликларга диққат-ла қулоқ солаётган 
эди, судья жим қолгач эса истеҳзоли оҳангда кулиб 
юборди.

— Судья ж аноблари, хоҳлаган қонунни ёзиб чиқа- 
раверинглар!— деди у қичқириб.— Лекигин йилдай 
узун ёз кунларида тоғларингизни ёки кечалари кўл- 
ларингизни узлуксиз қўриқлаш ни ким зиммасига олар- 
кин? Илвасин — бу илвасин, кимки унинг изини топган 
экан — уни ўлдириш га ҳақли, мана қирқ йилдирки, 
мазкур қонун ҳукм суради бизнинг тоғларимизда, буни 
ж уда яхш и биламан. Иннайкейин, менинг наздимда, 
битта эски қонун иккита янгисидан аълороқ. Боласи 
бор бугуни ғўр, она сути оғзидан кетмаган одамгина 
отади. Ахир бу паллада эти чандир ҳам қаттиқ бўлади- 
ку. Борди-ю кўл соҳилидаги қоялар орасида ўқ узсанг, 
гўёки бирйўла элликта милтиқдан ўқ узгандай бўлади, 
ана унда овчининг қаерда турганини билиб ол-чи.

— Сергагу ҳуш ёр майда иш лар ҳаками, мистер 
Бампо, қонуннинг қудратига таяниб, касри-касофати 
билан илвасин деярли битиб-тугаёзган эски қусурлар- 
дан талайгинасини барҳам топтиради,— деди М армадь- 
юк ж иддий оҳангда.— Одамнинг ўзи овлаган овига бўл- 
ган ҳақ-ҳуқуқига — фермаси хусусидаги васиқага қан- 
чалик ҳурм ат билан қаралса, ўш анчалик эҳтиром-ла 
қараладиган кунларга етиб боришдан умидворман.

— Хўш, ўша васиқаю  фермаларингиз қачон пайдо 
бўлди ў зи ?— қичқириб юборди Н атти.— Қонун барча- 
ни баравар ҳимоя қилмоғи керак. М асалан, икки ҳаф та 
бурун буғу отгандим, у қор уюмлари оралаб елиб- 
югуриб, анови янги шох-шабба ғовларнинг биридан 
сакраб ўтиб кетди. У ндан ошиб ўтаётганимда милти- 
гим ф алокат босиб ш охга илиниб қолса денг. Қараб- 
сизки, буғу қочиб қутулиб кетди. Буғунинг ҳақини ким 
тўларди сенга дейиш ингиз турган гап ,— аммо-лекин 
антиқа буғу эди-да ўзиям, бунақаси камдан-кам учрай- 
ди. А гарда ўш а ғов бўлмаганида уни иккинчи марта 
отардим, ўрмон жонворига — тўғри, паррандадан 
бошқасига — эса икки мартадан ортиқ ўқ узмаганман 
ҳеч қачон. Ҳа, ҳа, судья, овчиларнинг касофатига 

эмас, фермерларнинг касрига илвасин йўқолиб бор- 
япти.

— Эски уруш ф айтида, Пампо, бугу кўп эди,— 
деди бир бурчакда тутунга кўмилиб, ушбу суҳбатга 
диққат-ла қулоқ солиб ўлтирган м айор.— Лекин ер 
бугулар учун эмас, одамлар учун яралган.

— Гарчи сиз, майор, қасрда тез-тез меҳмон бўлиб 
турсангиз ҳам , ҳар қалай, наздимда, адолат ва ҳақ- 
ҳуқуқ томонида кўринасиз. Сен тирикчилик ўтказиб 
турган, усиз очдан ўлиш инг тайин ҳалол касби-коринг- 
ни тўсатдан қонун тақиқлаб қўйса қандоқ бўлади, 
яна-тағин бутун «васиқа» бўйлаб хоҳлаган ерингда 
ов қилиш ингу балиқ тутуш инг мумкин бўлиб турган 
адолатли, дориламон пайтда десанг.

— Меники туш унди сени, Кун П айпок,— деди 
м айор.— Лекин сеники илгари эртанги куни гамин 
емасди бунчали.

— Эҳтимол илгари бунга эҳтиёж  бўлмагандир,— 
қовогини уйиб деди қария ва яна узоқ сукутга толди.

— Судья ж аноблари ф ранцузлар тўгрисида ҳикоя 
қила бош лаганди,— деб қўйди Хайрем, гапни қайтат- 
дан улаб юбориш ниятида.

— Тўгри, тақсирим ,— жавоб қилди М армадью к.— 
Ф ранцуз якобинчилари бир ваҳш иёна ёвузликдан 
кейин иккинчисини қилиб ётишибди. Қ атл  деб атаёт- 
ганлари — қотилликнинг ниҳояси кўринмайди. Балки 
эш итгандирсизлар, улар ўзлари содир этган жиноят- 
лари силсиласига яна қироличалари ўлимини ҳам 
қўш дилар.

— Ьез то п з^ гез! '— тагин ғўлдираб қўйди мосье 
Лекуа, бирдан ўтирган ўриндигида бир сапчиб туш ар 
экан.

— Вандея вилояти республикачилар қўш инлари 
томонидан талон-торож қилинган, юзлаб аҳолиси қирол- 
ликка бўлган садоқати учун отиб таш ланган. Вандея 
Ф ранциянинг ж ануби-гарбида ж ойлаш ган, ҳанузгача 
Бурбонларга содиқ қолиб келяпти. Ўйлайманки, мосье 
Лекуа ўша ж ойларни билади, батафсилроқ тасвирлаб 
бера олар-ов у ерларни.

— Коп, поп, поп, т о п  сЬег ат!!^  — дея бўгиқ овоз- 
ла эътироз билдирди француз, у бидирлаб сўзларкан.

' Евузлар! (Франц.)
 ̂ Иўқ, йўқ, йўқ, азиз дўстим! (Франц.)

ёлворганнамо ўнг қўлини кўтариб, чап қўли билан эса 
кўзларини тўсди.

— Сўнгги пайтларда талай  тўқнаш увлар бўлиб ўт- 
ган ,— сўзини давом эттирди М армадью к,— бу савдойи 
республикачилар ҳаддан зиёд ғолиб чиқиш япти. Локин, 
иқрорманки, уларнинг Тулонни инглизлар қўлидан тор- 
тиб олганларига заррача ачинм айман, зотан мазкур 
ш аҳар қонунан ф ранцузларникидир.

— У, бу инглизлар-э!— нидо солиб, жонҳолатда 
иккала қўлини силкиганича ўрнидан туриб кетди мосье 
Лекуа.

Кейин у алланарсалар деб узуқ-ю луқ валдираган 
кўйи зал бўйлаб уёқдан-буёққа югура бошлади, ниҳоят 
қарам а-қарш и ҳис-туйгулар тўфонига дош бера олмай, 
таш қарига отилиб чиқиб кетди — қовоқхона муштарий- 
лари деразадан унинг қорда, худди кўкдаги ойни тутиб 
олмоқчидек, дам-бадам қўлини кўкка кўтариб, дўкончаси- 
га қараб гандираклаб бораётганини кўриб туришди.

Мосье Лекуанинг отилиб чиқиб кетиш идан ҳеч ким 
тааж ж убланм ади, негаки кент аҳли  унинг одат-қилиқ- 
ларига аллақачонлароқ кўникиб қолган эди. Ф ақат 
майор Гартмангина ушбу оқшом илк марта хандон 
отиб кулди ва пиволи круж касини шундай хитоб-ла 
кўтарди:

— Бу француз ақилдан озди! И чмасаям  бўлади, 
ш отликтан маст у.

— Ф ранцузлар — яхш и аскар ,— деб қўйди капитан 
Холлистер.— У лар Иорктаун остоналарида бизга катта 
ёрдам қилдилар. Узим бутун қўш иннинг ҳаракати хусу- 
сида унча-мунчагина тушунсам ҳам, ҳарҳолда шуни 
айта оламанки, бизнинг бош қўмондонимиз Корнуол- 
лисни' ўш аларнинг кўмагисиз енга олмасди.

— Ҳ ақ гапни айтяпсан, серж ант,— дея гапга ара- 
лаш ди хотини.— Кошкийди ҳам иш аям  шундоқ десанг- 
а! Ф ранцузлар нақ саралаб олгандай паҳлавон йигит- 
лар эди. Эсимда, бир марта сен полк билан олдинга 
кетган, мен бўлсам аравани тўхтатиб тургандим, шунда 
уларнинг ротаси ёнгинамдан ўтиб қолди. Ҳалиги, улар- 
ни тўйгунларича ичирдим. У лар ҳақини тўлашдими, 
деб сўрарсан? Тўлаганда қандоқ! А ллақанақанги  ҳеч

' К о р н у о л л и с  Ч а р л ь з  (1738 — 1805) — 1781 йили амери- 
ка-ф ранцуз қўш инларига И орктауннн топш ирган инглиз генерали. 
И нглизларнинг ана шу маглубияти билан Озодлик уруши аслида 
тугаган эди.

вақо бермайдиган шайтони қоғоз-поғоз пул билан эмас, 
ҳақиқий крон беришди. Эй худойим, бунақанги майда- 
чуйда гапларга чалғиб, оғзимдан ношоён сўзлар чиқаёт- 
гани учун ўзинг кечиргайсан-у, марҳаматингни дарир 
тутмагайсан, ҳа, ф ақат ф ранцузларгина кумуш танга 
беришганди, иннайкейин, уларга сотган фойдали эди — 
нуқул стакандагини охиригача ичишмасди. Қани 
айтинг-чи, 'судья ж аноблари, ҳақингни яхш и тўлаб 
туришса-ю, харидоринг бефарқроқ, танлаб ўтирмайди- 
ган бўлса — савдо иш ида бундан яхш ироқ нарса 
борми?

— Ш убҳасиз, миссис Х оллистер,— унинг гапига қў 
шилди М армадью к.— Айтмоқчи, Ричард қаёқда қолди, 
ахир? Кети ер искаб-искамай қаёққадир чиқиб кетганди 
чопганча, шунча пайтгача қайтм аяпти, тағин музлаб- 
нетиб қолмадимикин деб чўчий бошлаяпман.

— Бундан чўчишнинг ҳож ати йўқ, оғам Дьюк! — 
деган овози эшитилди мистер Ж онснинг.— Иш билан 
банд бўлса бизнинг тоғларимиздагидан зўрроқ совуқ 
ҳам  ҳеч гапмас одамга. Бетти, боя черковдан қайтаёт- 
ганимизда эринг чўчқаларингда қўтир пайдо бўла бош- 
лаганини айтувди. У ларни кўргани борувдим, қарасам , 
худди шундоқ-да. Доктор, йўлакай  шогирдингизникига 
кириб, менга ардобга қўш гани ҳар хил тузлардан бир 
фунт тортиб беришни буюрдим. Буғунинг белини кул- 
ранг олмахонга алмаш иш дан гаров ўйнаб айтаманки, 
бир ҳаф тадан кейин ҳеч нима кўрм агандек бўлиб кета- 
ди чўчқалар. Ана энди, миссис Холлистер, бир круж ка 
қайноқ флипдан отворсак, бунинг савобига ким етарди 
денг.

— Уш андан буюришингизни ўзим ҳам билардим ,— 
деб жавоб берди қовоқхона соҳибаси.— Х,аммаси таппа- 
тахт, ф ақат иситиб юборилса бас. Сержант, жонгинам, 
чивиқни оловдан олгин-а... йўқ, йўқ, сал ичкарироқ- 
дагисини ол, буниси қора, ҳали  қизормабди... Х,а, ҳа, 
ўшанисини. Ана кўрдингми, нақ  олчадай қип-қизариб- 
ди-я!

Сим чивиқ круж кага  туш ирилганди, ичидаги ичим- 
лик илиди, Ричард уни умуман ичкиликни яхш и кўра- 
диган одам тахлит, шу топда эса, устига-устак, тахсинга 
лойиқ ивд қилиб ушбу ҳаловатга эриш ганидан гердаяёт- 
ган ҳам да лаззатланаётган бир қиёфада ҳўплади.

— Биласанми, Бетти, флипни аралаш тириш да сени 
туғма истеъдодинг бор-да асти!— дея м ақтади у, нафас-

165



ни ростлаб олгани ичиш дан тўхтаб .— Чивиқни айт- 
майсанми, ҳатто унинг таъмиям  бошқача-я. Ҳей, Жон! 
Ич, қария, ол ич! Мен, сену доктор Тодд бугун оқшом 
анави йигитчанинг ж ароҳатини ж уда қотириб боғлаб 
таш ладик-да ўзиям. Дьюк, сен сафардалигингда мен 
битта қўш иқ ижод қилдим... ҳалиги, бир нафасгина 
бўш вақтим топилганида. Қозир сенга бир-икки банди- 
ни айтиб бераман, ҳали битмаган бўлсаям майли — 
балки оҳангини ўзгартирарм ан тағин:

Ҳ аётда кўп гарчи ташвпш , ғам 
ва ҳамм а тер тўкмоққа м аҳкум  —
Хато қилар бари бир одам 
куйламаса қувониб ҳар зум, 
порламаса лабда табассум.
Ш ундай экан ичайлик, ўртоқ, 
гам  ю ракдан чекинсин йироқ.
А гар гамга кўнглингни берсанг, 
сочларингда кўпаяди  оқ.

Хўш, Дьюк, қалай? Охирги сатридан таш қари яна 
битта банди тайёр. Охиргисига ҳали-ҳозирча қофия 
тополганимча йўқ. Хў-ўш, Ж он, сен-чи, сен нима дей- 
сан? Сизларнинг ҳарбийча қўш иқларингдан қолишмай- 
ди, а?

— Я хш и,— деди соҳиби нимаки тутқазса, ҳаммаси- 
ни қултиллатиб ютаётган, айни чоқда майор билан 
М армадьюк давра айлантириб ичаётган круж кага нис- 
батан ҳам  муносиб тарзда илтифот кўрсатиб ўлтирган 
могикан.

— Тасалло, Рихарт!— деди қора кўзлари аллақачон 
нам ланган  майор.— Тасалло! Бу ж уда якш и 
кўш ик. Ф акат Натти Пампо билади бундан яхш ирок 
кўш икни. Кон Пайпок, кария, айтиб бер. Ўрмон хакдаги 
ўзингни кўш икни айтиб бер бизга.

— И ўқ, йўқ, майор,— дея эътироз билдирди овчи 
гамгинона бош ч а 1"1 қаб .— Ушбу ўрмонларда бунақанги 
ҳангомаларни кўрам ан деб ўйламагандим  сира, шу 
боис қўш иқ кўнглимга сиғмайди шу топда. А гарда бу 
ернинг тўлиқ хўж айинидек одам ўз таш налигини эри- 
тилган қор суви билан қондириш га м аж бур бўлса-ю, 
унинг илгариги саховатини кўрган-билган кимса, худди 
таш қарида авж  ёзу қуёш чарақлаб  тургандек, буни 
кўриб қувонса — ярамайдиган ҳол.

Кўн П айпоқ шу сўзларни айтиб, бошини тагин 
тиззасигача эгилтирди ва қовоги солиқ, сераж ин юзини

қўллари  билан беркитди. Қору совуқда юриб қизиб 
келгани, шунингдек, бот-бот ҳам да бостириб-бостириб 
нчиш Ричардга қовоқхонанинг бош қа ш иракайф шина- 
вандаларига тезда етиб олишига кўм ак берди, мана у, 
буғ таратиб кўпириб турган флип тўла икки круж кани 
овчига узатаркан , ш ундай деди:

— Рождество байраминг муборак бўлсин, бахт кел- 
тирсин сенга, қария! Ҳ а-ҳа, авж  ёзу қуёш чарақлаб 
турибди де? Нима бўлди сенга, кўзинг ўтмай қолдими 
дейман, Кўн Пайпоқ? Ҳозир қиш, нур сочаётган ой-ку. 
М анави кўзойнакни олгин-у, кўзларингни яхш илаб арт- 
гин!

Ш ундай экан ичайлик, ўртоқ,
гам  ю ракдан чекинсин йироқ. "
А гар ғамга кўнглингни берсанг, 
сочларингда кўпаяди оқ.

Ия, эш итяпсизларми, қари Ж он дийдиёи бениҳояси- 
ни бошлаб юборди чоги. У лардай зериктириб юбора- 
ди-да бу ҳиндуларнинг аш уласи, шундоқмасми, майор? 
Ф икримча, улар ҳатто оҳанг-куй нималигиниям билиш- 
майди!

Ричард қўш иқ айтиЬ, гап сотиш билан овора экан, 
могикан оҳангига монанд аста-аста чайқалганча паст 
овозда қандайдир мунгин куйни чўзиб хиргойи қилиш- 
га туш ганди. М азкур қўш иқнинг сўзлари ж уда кам, 
бунинг устига делавар тилида айтаётгани учун эса 
унинг ўзию Наттигина туш унарди. У Ричарднинг гапи- 
га парво ҳам  қилмай, гоҳ тўсатдан этни жунж итиб 
юборадиган чинқириб, гоҳ яна паст, титроқ овоз билан 
(афтидан, бу ҳиндулар мусиқасининг ўзига хос ж иҳати 
эди) ғамгин аш уласини давом эттираверди.

Умумий гурунг аллақачоноқ тўхтаган, ҳам м алари 
тағин гуруҳ-гуруҳларга бўлиниб, турли мавзуда суҳбат 
бош ланган — асосан чўчқаларнинг қўтирини қандай 
даволаш  усулларию мистер Грантнинг ваъзу ибодатини 
муҳокама қилиш га тушиб кетиш ган эди; доктор Тодд 
эса М армадьюкка овчи йигитга айнан қандай ж ароҳат 
етганини муфассал туш унтирарди. Ҳинду бўлса қўши- 
ғини давом эттирарди; аф тидаги илгариги тунд хотир- 
ж ам лик ифодаси йўқолган, қалин сочлари пахмайиб 
кетганидан ҳатто ваҳш иёна тус ола бошлаётгандек 
тую ларди. Қутқули қўш иқ тобора кучая бориб, тез 
орада залдаги ғовур-ғувурни босиб кетди. Кекса овчи

бошинн кўтариб, ҳиндуга қараб делаварчалаб қизғин 
гапира кетди. Китобхонларимизга осон бўлсин учун 
унинг сўзларини тарж им а қилиб берамиз.

— Навқирон Бургутни қонуний ҳақ-ҳуқуқидан маҳ- 
рум этган ёвуз душ ман ёнгинангда ўлтирган бўлса-ю, 
сен нима қилиб ўтиб кетган ж англар  ҳақида, ўзинг 
маглуб этган ж ангчилар тўғрисида қўш иқ айтиб 
ўтирибсан, Чингачгук?

— Лочинкўз, мен — делаварларнинг У лкан Илони- 
м ан ,— ж авоб қилди ҳинду ва каловланиб ўрнидан тур- 
ди .— Мен, худди тентакқуш нинг тухумини кўзлаб 
писибгина борадиган қора илон янглиғ, мингларнинг 
изини излаб топа оламан, уларни нақ чинқироқ илондай 
бир зарба билан тил торткизмай қўяман. Оқ танлилар 
Ч ингачгукка кун ботгандаги Освего сувидек ярқироқ 
томагавк берганлар. Аммо у душ ман қонидан қирмизи 
тусга кирган.

— Хўш, мингларни нимага ўлдиргансан? Бу ов 
масканларию  кўлларни ўз отанг ф арзандлари учун 
асраш  ниятида эмасми, ахир? У лар бутун қабила 
кенгаш ида Ут Я м ларга берилмаганмиди, ахир? Наҳот- 
ки эндиликда овози аранг эш итилаётган ушбу ерда 
баралла сўзлай олиши мумкин бўлган ёш сардорнинг 
томирларида гупурган ўша ж ангчининг қони эмас?

Бу сўзлар ҳиндуни бир қадар ўзига келтиргандек 
бўлди-ю, у ўгирилиб, судьянинг афтига тикилиб қолди. 
У бошини бир силкиб, юзи ҳамда ғазаб ўти чатнаб 
турган кўзларини тўсиб қўйган сочларини орқага олди. 
Бироқ мусаллас сафосидан онги ғоятда хира тортган 
эди. Белидаги тасмасига қистириғлиқ томагавки даста- 
сидан тутмоқлик учун бир неча лаҳза беҳуда уринди, 
бу орада кўзларидаги учқун қўққисдан сўнди-қолди; 
оғзи қулогига етгундек, телбаёна иршайиб, Ричард 
айни шу сонияда олдига қўйган круж кани икки қўллаб 
олди-ю, ўзини орқага таш лаб, бир кўтариш да бўшатди 
уни. Ш унчалик кайфи ошиб қолган эдики, круж кани 
аранг столга қўйди.

— Қон тўка кўрм а!— деди овчи ҳовриқиб, ҳинду 
ўрнидан сапчиб турганида; энди бўлса у : — Иўқ, у 
хурмачасидан ортиқча ичиб қўйди, ҳеч вақо келмайди 
қўлидан. Ҳ индулар ҳамиш а ш унақа; ичкилик берсанг 
бас — дунёдаги ж ам ики нарсани унутиб юборади улар. 
Ҳа майли, ҳар қалай адолат тантана қиладиган фурсат

келади ҳали. Фак,ат сабр-тоқатли бўлиш керак, холос,— 
дея гудранди.

Буларни барини делаварчалаб айтди Натти, турган 
гапки, ҳеч ким туш унмади унинг сўзларига. У жим 
қолар-қолмас, Ричард тилга кирди:

— Оббо, Ж он бутунлай тайёр бўпти-ку! Чолни ом- 
борга опчиқиб ётқиз, капитан, тунагани ҳақини мен 
бераман. Бугун бадавлатман мен. Ж ам ики ер-мулки, 
уй-жойи, қимматли қоғозлари, векселларию гаровхат- 
ларини қўшиб олгандаям, Дьюкдан ўн чандон бадав- 
латроқман!

Ш ундай экан ичайлик, ўртоқ, 
гам юракдан чекннсин йироқ.
А гар ғамга кўнглингни берсанг, 
сочларингда...

Ич, Хайрем, кўтар, сквайр Дулитл, ич, кимга айтяп- 
ман! Бугун рождество арафаси, бу байрам, ўзинг била- 
сан, йилда бир марта бўлади.

— Хе-хе-хе! Сквайр бугун негадир аш улани вада- 
ванг қўйиб қолдилар-ку,— деди Х а 1фем, жилмаявер- 
ганидан афти дам-бадам буриш иб-қийш айиб.— Ҳар 
нечук бу ибодатхоначани қуриб битказамиз-а, сквайр?

— Ибодатхоначани дейсанми, мистер Дулитл? 
Ж оме қурамиз биз! Епископлари, каш иш лари, дьякон- 
лари, оятчилари ва хори бўлади; органи ҳам , орган- 
чиси ҳам, босқони ҳам  бўлади! Нариги тараф идан 
яна битта қўнгироқхонани ёпиштириб, уни иккита чер- 
ковга айлантирмасак, Бенжамен айтганидек, қаҳҳор-: 
нинг қаҳрига учрай! Хўш, Дьюк, ҳамённи кавлаш - 
тириб, саховат кўрсатадиларм и ўзлари?.. Ҳа-ҳа... Судья 
бўлам тўлайди шубҳасиз!

— Ж уда ш ангилладинг-да, Д ик,— дея жавоб қай- 
тарди М армадью к,— доктор Тодднинг нима деётганини 
деярли эш итолмаяпман... Ч ам ам да, сэр, сиз бунақанги 
совуқ ҳавода ж ароҳат газак  олиши, йиринглаб, хавф- 
ли тус олиши мумкин дедингиз чоғи?

— Мумкин эмас бу, сэр, анчайин мумкинмас,— 
дея жавоб берди Элнатан, тупуги билан ўчоқни мўл- 
ж алга  олишга беҳуда уриниб.— Ш ундай яхш илаб 
боглаб қўйилган ж ароҳат; устига устак, ўқ камина- 
нинг чўнтагида бўлса; ҳе йўқ, бе йўқ тўсатдан йиринг- 
ласа; бундай бўлиши ҳатто мутлақо мумкинмас! Модо- 
мпки судья ж аноблари ўш а йигитчани уйига, қаноти

остига олмоқчн экан, унда ҳамма хизматим учун битта 
ҳисоб қоғози берганим қулайдир балки.

— А лбатта, биттасини ўзи киф оя,— деди Марма- 
дьюк юзида тез-тез ифода этиб турадиган муғамбирона 
табассум-ла, шуниси ҳам  борки, у суҳбатдош ига қараб 
куляптими ёки пинҳона м азаҳ қиляптими, асло билиб- 
англаб бўлмасди буни.

Бу орада қовоқхоначи ҳиндуни омборхонага олиб 
чиқиб, похолга ётқизиб келди; ўз адёли устига 
ёпиб қўйилган Ж он нақ  эрталабгача тош қотиб ух- 
лади.

Кўп ўтмай майор Гартман ҳам  «ш акарпалак» бўлиб 
қолди ва овозини баралла қўйиб алланим алардир деб 
ш анғиллаш га тушди. Стакан кетидан стакан, круж ка 
кетидан круж ка бўшайверди, шу тариқа араф а байрами 
деярли оппоқ тонгга уланиб кетди, бир пайт қари не- 
мис қўққисдан «қаср»га қайтиш  истаги борлигини 
айтиб қолди. Бу пайтда улф атлардан  аксарияти тарқа- 
ган, лекин ўз ош наларининг одату қилиқларидан  яхш и 
хабардор бўлган М армадью к уларни барвақтроқ уйга 
олиб кетишга уриниб ҳам кўрмаганди. Ш ундай бўлса- 
да, майорнинг оғзидан уйқум келди деган сўз чиқма- 
сиданоқ судья бундан ф ойдаланиб қолиш га ошиқди-ю, 
учалалари уйга қайтиш ди. Миссис Холлистер уларни 
ш ахсан ўзи эш иккача кузатиб қўяркан, у ердан эсан- 
омон чиқиб, уйларига соғ-саломат етиб олиш арида 
иложи борича нафи тегиши лозим бўлган м аслаҳатини 
аямади.

— Майор, мистер Ж онсга суяниб олинг,— деди у ,— 
ёшроқ у, суянчиқ бўлади сизга. «Ж асур сувори» га 
қандоқ яраш иб туш ди-я таш рифингиз! И ннайкейин, 
рождествони қувнаб-яш наб кутиб олишнинг гуноҳ 
жойи йўқ — дилига қачон ғам-қайғў доришини ҳеч 
зоғ билмайди-ку, ахир. Хўп, хайрли тун, судья жанобла- 
ри, ҳамм аларингни рождестволаринг муборак бўлсин, 
негаки тонготиб бўлаёзди аллақачон.

У чалалари унинг эзгу тилагига қўлдан келганича 
жавоб қайтариб, йўлга равона бўлдилар. Яхш игина 
топталган кенг йўлканинг ўртасидан одимлаб боришар- 
кан, ҳамм а иш жойида эди, аммо «қаср» боғига қадам  
қўйиш лари билан бош ланди барча м уш кулликлар. 
У ларни батафсил ҳикоя қилиб вақтни сарфлаб ўтир- 
маймиз-у, ф ақат бир нарсани, саҳарги ёруғда йўловчи 
девор-тўсиқ ортидаги талайгина иланг-биланг ёлғизоёқ

170



сўқмоқларни, М армадьюк эшик сари элтувчи йўлкада 
тўсатдан майор билан мистер Ж онсни йўқотиб қўйга- 
нини пайқаш и мумкин эканини бироқ у, ана шу сўқ- 
моқларнинг биридан илгарилаб, ҳадемай яқингинадаги 
ҳамш иш аларининг қор уюми остидан бошларигина 
чиқиб турган ерга бориб қолганини, шу топдаги ҳолати 
Ричардга ш ўхчан аш ула бошлаб юборишига халал  
беролмаганини қайд этиб ўтамиз, холос:

Ш ундай экан ичайлик, ўртоқ,
, ғам  ю ракдан чекинсин йироқ.

А гар гамга кўнглингни берсанг, 
сочларингда кўпаяди оқ.

X V  б о б

Бискай қўлтигида таш ладик лангар.
Эндрю Черри.
«Бискай қўлтиги бўйлаб»

Судья дўстлари билан «Ж асур сувори» га йўл олиш- 
дан бурун Элизабетни уйга элтиб қўйди, бу ерда «қаср»- 
нинг бекаси ушбу кечани кўнгли тусаганидек, бирон 
кўнгилхуш  эрмак ёхуд иш билан ўтказиш и мумкин 
эди. Уйдаги деярли бари чироқлар ўчириб қўйилган, 
лекин Бенжамен залдаги жавон тепасига хонага 
ш инамлик (айниқсанги Элизабет ҳозиргина тарк этган 
«академия»га таққослаганда), файз бериб турган тўрт- 
та зилдай мис шамдонда катта-катта ш амларни ҳафса- 
ла ила териб қўйган эди.

Валинеъмат хоним ҳам  мистер Грантнинг ваъзу 
хутбасини тинглаган, муножот таассуроти остидаги 
кайфияти судьянинг дастурхон устидаги бояги сўзлари 
етказган ранж у алам ни бирмунча ю мш атган эди. Бун- 
дан таш қари, мундоқ бош қотириб ўйлаб кўриш га етар- 
ли вақти борийди, хулласи калом, Элизабетнинг ёш 
эканлигини эслаб, иззат-эҳтиром ниқоби остида илгари- 
лари ошкора тарзда фойдаланганим ҳукми-қудратни 
сақлаб қолишим мумкин-ку, деган қарорга келди. Ким- 
дир ўзига буюриши, у эса кимнингдир буйруқларини 
итоаткорона адо этиш ига тўғри келиш и ҳақда ўйлар- 
кан, газабдан бўғилиб кетаёзарди, оқибатда у ўзининг 
ушбу хонадондаги янги мавқеини аниқлаб олишдек 
қалтис м асала хусусида гап очиш га бир неча бор 
оғиз ж уф тлади ҳам. Бироқ болалик йилларини эслаб,

ўз ҳаётидаги ўзгариш лар устида муш оҳада юритиб, 
эҳтимолки, ўш а кунги воқеалар устида фикр қилиб 
зални айланиб юрган Элизабетнинг магрурона боқувчи 
қора кўзларига кўзи тушгани ҳамоноқ вуж удини эҳти- 
ромли ваҳима босарди, аммо бу ҳолатни ҳеч қачон тан 
олмаган бўлурди дилида. Лекин қандоқ бўлган тақдир- 
да ҳам, у анча вақт гап очишга ботинолмади ва ниҳо- 
ят ўзини яхш и ж иҳатдан намоён эти ш и г^  имкон бер- 
гувчи ҳам да тангри қарш исида барча инсон зоти бара- 
вар эканлигига ш ама бўлгувчн мавзуни танлади.

— Бугун Грант ҳазратлари узундан-узун хутба 
ўқиб, ваъз айтдилар-да ўзиям ,— дея гап бошлади 
Валинеъмат хоним.— Черков каш иш лари муножоту 
хутба ўқиш бобида устаси ф аранг бўлишади-да, аммо- 
лекин улар ҳаммасини олдиндан ёзиб олишади, бу эса 
ж уда қулай, қўл келади. Аслида, бас бойлаш аманки, 
тургун дин-эътиқод руҳонийларидан анча-мунча ёмон- 
роқ сўзлаш ади — ахир, булари олдиндан тайёргарлик 
кўриш майдиям.

— Қайси дину эътиқодларни тургун деб атаяп- 
сиз?— деб сўрадй мисс Темпл хиёл ажабланиб.

— Ҳалиги, пресвитерианлар, баптистлар — тизза- 
лаб ибодат ўқим айдиганларнинг бариникини.

— Демак, сизнингча, дадамнинг диндош лари тизза- 
ловчи динга эътиқод қилиш ар экан-да?— суриш тирди 
Элизабет.

— Иўғ-э, уларни квакердан бош қача от билан аташ - 
ганини эш итм аганм ан,— деб жавоб қилди Валинеъмат 
хоним бир 03 хиж олат тортиб.— Мен ўзимдай одам 
ҳам уларни ҳеч қачон бош қача атамаган бўлардим, 
шунинг учун ҳам судья ва унинг қариндош -уруғлари 
тўгрисида бирон марта адабсизлик қилиб нож ўя сўз 
айтмаганман. К вакерларни доим ҳурмат қилиб кел- 
ганман — ҳам м алари бирам хуш муомала, бирам сипо- 
ки, ҳавасинг келади. Д адангизнинг қандай қилиб чер- 
ковчилар хонадони қизига уйланганларига сира ақлим 
бовар этмайди. Минг хил йўлда тоат-ибодат қилиш ади 
улар. Квакерлар тинчгина ўтиришади, деярли чурқ 
этиб огиз очишмайди, черковларда-чи, ш унақанги ҳан- 
гомалар бўладики, кула-кула ичагинг узилиб ўлиш инг 
ҳеч гапмас; нима деёЛ^анимнн биламан-да, ахир, чупки 
соҳилда турган кезларимда бир марта ўш анақа черков- 
га борганман.

— Сиз черков ибодатидаги илгарилари мен пайқа-

маган ф азилатларни билиб олибсиз. М алол келмаса 
билинг-чи, менииг хонамдаги каминга ўт ёқилганми- 
кин. Иўлдан чарчаб келганман, ётиб ухлай.

Валинеъмат хоним оз бўлмаса ёш бекасига, ўзингиз 
эшикни очиб қарай  қолинг, деб юборай деди-ю, аммо 
эҳтиёткорлик алам дан ғолиб келди-да, ҳар нечук ўз 
обрў-эътиборини сақлаш  учун пича ҳаяллаб  тургач, 
буйруқни адо этди. Каминга ўт қаланганини эшитган 
Элизабет рўзғорбоши билан печкага ўтин таш лаётган 
Бенжаменга хайрли тун тилаб, ўз хонасига чиқиб 
кетди.

Мисс Темпл кетидан эшик беркилар-беркилмас Вали- 
неъмат хоним аччиқичакдек узун, чалкаш -чулкаш  нут- 
қини бошлаб юборди, у ўз нутқида гўёки ёш бекани 
на мақтади ва па ёмонладику-я, лекин, ш унга қа- 
рам ай унинг ш ама-учириқлари тобора қизни нохуш 
бир қиёфада тасвир эта бораверди. Эшикоғаси ғиқ 
деб жавоб қайтарм ай, печь ёнида қунт-ла иш ини давом 
эттираверди, сўнгра эса ҳарорат ўлчагичга назар таш- 
лаб қўйди-да, ж авон эшикчасини очиб, у ердаги та- 
насини ўзи ёққан оловнинг ёрдамисиз ҳам  бемалол 
қизита оладиган ичимликларни олди. Шу заҳотиёқ мўъ- 
ж азгина столча печга яқинроқ сурилиб, унга тартиб 
билан, ортиқча шовқинснз, шиша ва қадаҳлар  териб 
қўйилди. Кейин Бенжамен ушбу ш инамгина бурчак- 
к«нага иккита юмшоқ курсини келтириб қўйди-да, 
рўзгорбошини гўёки эндигина пайқагандек, деди:

— Қани, миссис Валинеъмат, манави курсига лан- 
гар таш ласинлар! Таш қарида қирчиллам а совуқ, мени 
бўлса у билан сариқ чақалик ишим йўқ. Пўртанами 
ёки шамолсиз сукунатми — Бен учун бари бир. Занжи- 
лар тагхонага жойлаш иб олиб, уёққа ш унақанги ўт 
қалаш дики, бутун бошли ҳўкизни пиш ирса бўлади 
унда. Ҳ арорат ўлчагич шу топда ўн уч дараж ани 
кўрсатяпти, лекин заранг ўтинига ишонса бўлади — 
яна битта қадаҳдан  отиб улгурмасимиздан буруноқ 
ҳарорат ўн дараж а тепага чиқиб олади, сквайр Бетти 
Холлистернинг иссиққина қовоқхонасидан қайтганида, 
худди мачтани ярамас қорақурум билан чаплаб чиққан 
денгизчидек қизиб кетади. Қани-қани, манави курсига 
ўлтирсангиз-чи, хоним, иннайкейин, айтинг-чи, хў- 
ж айиннинг қизи ёқдимн ўзларига?

— Ҳалиги, менимча, мистер Пенгиллен..,
— Помпа, П омпа,— дея унинг гапнни бўлди Бенжа-

мен.— Бугун рождество арафаси, мисс Валинеъмат, 
ш ундоқ бўлгач мени оддийгина қилиб Помпа деяверинг. 
Ш униси қисқагина, мен эсам бунинг устига манави 
графинчани қоқ-қуруқ ўзи қолгунича бўш атиш  нияти- 
дам ан. Хўш деганингиздан, демак, камина Помпалар.

— Воҳ, отагинам-а!— нидо солди Валинеъмат хо- 
ним кулиб, бу кулгидан унинг ж ам ики бўғин мурват- 
лари бўшашиб кетгандек тую лди.— Ж удаям  ҳазилкаш - 
сиз-да, Бенжамен, қачон қуйиласиз экан-а! Сизга жаво- 
бим шуки, эндиликда бу хонадонда ҳаммаси бошқача 
бўлади.

— Бош қача!— дея хитоб қилди эшикогаси ҳайрон 
қоларли дараж ада тез бўшаб бораётган графинчага 
қараб-қараб қўяркан .— Бўлса бўла қолсин, мисс Вали- 
неъмат, озиқ-овқат омбори калитлари  каминанинг чўн- 
тагида қолганидан кейин, майли, бошқача бўлаверсин.

— Ҳ ақ гап — ҳ ақ ,— сўзни илиб кетди рўзгор- 
бош и.— Уйда яхш и таому яхш и ичимлик ҳам м ага етиб- 
ортади... қадаҳим га ш акардан ж индаккина соливоринг, 
Бенжамен... чунки сквайр Жонс ф ақат парранда 
сутинигина тополмайди, холос. Лекин жаноб хўжайин- 
лар янгилангач — қонун-қоида ҳам янгича бўлади-да, 
ахир...

— Ҳаёт худди денгиз ш амолидай ўзгарувчан ,— 
деди Бенжамен насиҳатом уз,— ш амолдан кўра ўзга- 
рувчан нарсани эса тополмайсиз, Валинеъмат хоним. 
П ассат ш амоллари эсадиган ж ойларга етиб ололсанг 
бас, ана унда шогирд болани руль чамбараги олдига 
қўйиб ҳам , ж ам ики елканларни кўтариб бир ойлаб 
сузаверсанг бўлади.

— Турмушнинг ўзгарувчанлигини мен билмас экан- 
манми-я! — дея жавоб қилди Валинеъмат хоним суҳ- 
батдошининг ҳолатию сўз оҳангига тақлид қилиб.— 
Мени айтди дерсиз, бу хонадонда ҳам катта ўзга- 
риш лар бўлади. М ана, менга буйруқ ҳам  бера бош- 
лаш ди аллақачон, қараб туринг, сизгаям бирорта аза- 
матни бош қилиб қўйиш ади ҳали. Ш унча пайтларгача 
ўз ҳолича яшаб ўрганиб қолгансиз, сизга қийин 
бўлади унда.

— Узоқ хизмат қилганларнинг мартабаси оши- 
рилади ,— деди эш икоғаси,— шундоқ экан, баш арти 
улар менинг каравотимга бўлак кимсани излаб топи- 
ш адиган ёки каю т-компанияга янги стюардни оладиган 
бўлишса, у чоғда сиз қайиғингизни чиғирда ўрнидан

қўзғатиб улгурмасингизданоқ истеъфога чиқаман- 
қўяман. Гарчн сквайр Днк хуш муомала жентльмену 
илтифотли капитан, у билан сузиш наҳ ҳузур-ҳаловат- 
нинг ўзгинаси бўлса-да, ҳар қалай  ж ўнгина қилиб, 
ўзимизчаси — денгизчасига, магар бирор янги кимсани 
менга бош лиқ этиб қўйиш ни ўйлаган эрсангиз, у чогда 
камина истеъфога кетаман, дейман-қўяман ш артта 
бетига. Мен хизматни бакдан бош лаганман, мисс Петти- 
бон, ва ҳалол меҳнатим билан ютгача етиб келганман. 
Мен олти ой Гернси люгерида сузганман, кўрф азларда 
елкану байроқчаларни сариш талаб, йўгон арқонларни 
ўраб саранж ом лаган  бу қўллар. Кейин худди ўш андай 
юмуш билан шугулланадиган кемачада бир неча бор суз- 
ганман. Хўш, бу нима дегани? М уттасил тун қоронгу- 
сида таваккалига сузиш дегани. Кемани ю лдузларга 
қараб бош қариш ни ҳисобга олмаганда, бўлак ҳеч нар- 
сани ўрганиб бўлмайди бунда. Хўш деганингиздан, 
ўш андай ж ойдаям  камина талайгина нарсани — мачта 
устунини қатронлаш ни, 'гопселни йиғишни ўргандим, 
сўнгра эса капитан каю тасида хизмат қила бошла- 
дим — шкипер — кема бошлиғига грог ' тайёрлаб 
берардим. Бу ж абҳадаги  маҳоратни ўша ерда орттир- 
ганман, ўргангандаям  ўзингизга аёнким, ниҳоятда 
меъёрига етказганман. Хўп, ўртамиздагп меҳру оқибат 
учун кўтарам ан.

Валинеъмат хоним бундайин илтифотли қадаҳ  
сўзи учун миннатдорлик белгиси сифатида бош эгиб 
қўйиб, ўз қадаҳидан  ҳўплади — агар яхш илаб ийди- 
рилса у танни қиздирувчи ичимликдан тотинишга 
ҳамиш а тайёр эди. Бир-бирига муносиб боҳурмат 
ж уф т ўзаро ана ш ундайин илтифоту меҳрибончилик 
кўрсатгач, суҳбат яна давом этаверди.

— Сиз, Бенж амен, умрингизда озмунча нарсани 
кўрмагандирсиз. М уқаддас битикларда: ♦Кимики ке- 
мага тушиб денгизда сузса, халлоқи оламнинг куч- 
қудрати мевасини кўрғусидир» деб бежиз ёзилмаган-да.

— Ш ундоқликка ш ундоқку-я, аммо-лекин бригда 
ҳам, ш хунада ҳам  ̂ гоҳо ш айтоннинг иш иниям кў- 
риш га тўғри келади. Денгизда, Валинеъмат хоним.

' А рақ  ёки ромга ш акар солинган қанноқ сув қўш иб тайёрла- 
надиган ўткир ичимлик.

 ̂ Кчканли кемачиликда тор маънода тўрт мачтали, чорси 
елканли кемани — кема деб аталган; бригда иккита мачта, шху- 
нанинг елкани эса қня бўлган.

одам талай билим орттириши мумкин, чунки ҳар хил 
элу элатларни, турли-туман м ам лакатларнинг ш аклу 
тарҳини кўради у. М ана, м асалан, камина. Баъзи 
бир денгизчилар билан қиёслаганда камина билим- 
сизроқ одамдирман-у, аммо А тлантика океани соҳил- 
ларида Аг бурунидан то Ф инистергача номини ва 
нимаси билан ш уҳрат топганини мен билмайдиган 
на биронта бурун-қоячаю на биронта оролча бор... 
Қўшинг, кўпроқ қўш аверинг сувга ромдан. М ана, 
ш акардан олинг. Мени айтганди дерсиз, мисс Пет- 
тибон, ш иринхўрга тегасиз насиб этса!.. Хўш, шундай 
қилиб десангиз, шу ердан «Ж асур сувори» га бори- 
ладиган йўл қанчалик таниш бўлса, мазкур соҳил ҳам, 
юқорида айтиб ўтганимиздек, ўш анчалик ошно менга, 
кейин битта нарсани айтайин сизга: Бискай кўрф ази — 
ғирт ж аҳаннам  дошқозонини ўзгинаси! Қ ани энди у 
ернинг ш амоллари қанақа бўлиш ини бир кўрсангиз 
эди-я! Гоҳида икки киш илаш иб ҳам  битталарининг 
бошидаги сочини асраб қол 1пполмайди — нақ ҳар тола- 
сини биттама-битталаб юлқиб кетаёзади. Уёқда денгизда 
сузиш нимаю бу ерда чанада дам адиру тог тепасига 
кўтарилиб, дам тоғ тепасидан қуйилаб йўл босиш 
нима, иккови бир гўр.

— Вой ўлмасам! — нидо солди Валинеъмат хо- 
ним .— Уёқдаги тўлқинлар наҳотки тогдай-тоғдай 
баланд бўлса, Бенжамен?

— М ана, қулоқ беринг-а... Лекин олдин грогдан 
қиттак отиб олайлик. Хў-ўш!.. Сизларнинг юртинг- 
ларда ром ж уда зўр бўлади-да! Хўш, Вест-Индияга 
яқинлаш ган  сайин туш унарли бу. Эҳ, ж ин урсин! 
Борди-ю Гернси Я м айкага яқинроқ ж ойлаш ганидами, 
ромининг нархи бир пақир бўларди. Тўлқинга келганда 
эса, Бискай кўрф азида ж уда баланд кўтарилади-ю , 
равон йўрғалайди, керхин, мабодо ш амол жануби- 
ғарбдан эсаётган бўлса. тўлқинлар ш унақанги кўкка 
сапчиб, ш овуллаб ўйин туш адики, кўриб баҳри-дилинг 
очилиб кетади. Хў-ўш, агарда ҳақр1қий долғаларни 
кўрмоқчи бўлсангиз кўрф азга боришингизни ҳож ати 
йўқ, яхш иси ғарбдан шамол эсаётганда Азор ороллари 
атрофида сайр қилинг, кема тумш уғи ж анубга қара- 
ган, ер эса шамолга рўпара бўлса-ю (агар дош берса, 
албатта), кемани шамолга имкони борича тиккалатиб, 
икки навбат муддати давомида йўл боссангиз — ана 
ўш анда кўрасиз тогдай-тоғдай тўлқинларни... Мен бир

сафар «Боадицея» фрегатида ‘ бўлганман ўша ерда: 
дам  бутун бошли осмон ўрта м ачтадаги чорси елкандан 
ҳам  кичикроқ бўлиб қолганга, дам  кема таккина- 
сида бутун инглиз флотини домига тортадиган жа- 
ҳаннамий ўпқон оғзи очилиб кетганга ўхшайди.

— Ш ундай ж аҳаннам да қўрқм аганингизни қа- 
ранг-а, қандоқ омон қолгансиз ўш анда, Бенжамен?

— Қ ўрқмаганингизни қаранг дейсизми? Ш ўр сувга 
ш ўнғиш дан ким ҳам қўрқаркан? Омон қолиш га кел- 
ганда эса, мана бундоқ бўлганди. Талайгина шўр сув 
ютИб, кема саҳнини мириқиб «ювганимиздан» сўнг, 
ҳуш так чалиб ҳаммани тепага чорладик-да,— навбат- 
чиликдан бўш лар, худди бизнинг партўш агим изда ёт- 
гандай, ўз осма каравотларида уйқуга кетганди,— 
денгиз осойишталанишини кута бошладик. Кемани 
ш амолга мослаб бурдик, олдинги м ачтанинг пастки 
елканларини йигдиг-у, қиялаб кетавердик. Мисс Петти- 
бон, фрегатимиз қандоқ учиб борганини ўзингиз бир 
м улоҳаза қилиб кўринг-а, мен сизга айтсам, чин 
сўзим, гўёки бу ердаги олмахонлар дарахтдан-дарахтга 
сакрагандек, у ҳам бир тўлқиннинг кифтидан иккин- 
чисининг чўққисига сакрарди.

— Ш унақасиям  бўларканми? Сувдан бутунлай 
узилиб, тўгридан-тўғри ҳавода учиб-а? — дея хитоб 
қилди Валинеъмат хоним таажжубдан қоқсуяк қўллари 
билан чапак чалиб.

— Э-э, бу — сув чангалидан қутулиб чиқиш  сиз 
айтганчалик осон иш эмас. Атрофни лак-лак сачраган 
томчию сув қатралари  босиб кетгандики, қаер денгизу 
қаер булут эканини аж ратиб бўлмасди. Хўш деганин- 
гиздан, қум соат икки марта бўш агунича (бир соатча) 
худди шу тахлит суздик. К ўприкчада капитаннинг ўзи 
турарди, бош қариш  чамбари олдидан тўрт нафар 
бош қарувчи жой олганди, олти чогли денгизчини 
эргаш тирган йўл кўрсатувчи ш турман батарея ўрнатил- 
ган саҳнда румпель — бош қарув ричагини буриб ёти- 
ш арди. Х уш қад кемамиз қан чали к  итоат этарди-я 
рулга! Эҳ, нимасини айтасиз, хонимойим, бутун 
А нглияни излаганда бу ф регатдан аълороқ қасрни 
тополмасдингиз. А гар мен қирол бўлганимдами, уни 
Лондон кўприги ёнида лангар  таш латиб турғазиб 
қўйиш га фармони олий бериб, ўш анга кўчиб ўтган

' Елканли ҳарбнй кема.

бўлардим. Н имага шундай қилардим? Ш унинг учунки, 
бош қаларни айтмай қўя қолайлиг-у, лекин қулай бино- 
да туриш ни ихтиёр этиш ҳазрати олийларининг ўз изн- 
ларида-ку, ахир.

— Уёги нима бўлди ахир, Бенжамен? — деди рўз- 
ғорбоши ҳовриқиб, бир вақтлар эш икогасининг ж онига_ 
чанг солаёзган хавфу хатарлардан  ҳам  ҳайрат, 
ҳам  даҳш атга туш иб.— Нима қилдингиз ўш анда, айт- 
сангиз-чи, ахир?

— Нима қилдим? Ҳ алиги марди майдон денгизчи- 
ларга муносиб тарзда ўз бурчимни баж ардим. Мана, 
масалан, айтайлик, ўша кемада мусью Лекванинг ҳам- 
ю ртлари сузаётган бўлганларида, турган гапки, улар 
фрегатни қайсидир оролча ёнида ўз ҳолига таш лаб 
қочган бўлиш арди, биз эса токи ш амолга тескари 
қараган  Пику тоғлари кўрингунича сузгандан-суза- 
вердик, ўша ерга қандоқ чиқиб қолганимизни бил- 
сам турган еримда тил тортмай ўлай: оролни айланиб 
ўтдикми ёки тўғри устидан ошиб ўтдикми, буни худо 
билади. Аммо гап бунда эмас — эндиликда тоғ бизни 
ш амолдан тўсиб турарди, шунда биз гоҳ бир йўналиш- 
да, гоҳо бош қасида сузардик, баъзан эса очиқ ден- 
гизда ним алар бўлаётганини кўриш  учун «мўралаб» 
қўярдик, хуллас, довул тўхтагунга қада|) шу аҳвол 
давом этаверди.

— Вой отагинам-эй! — нидо солди Валинеъмат 
хоним, у Бенж аменнинг денгизчилар тилида айтган 
ибораларидан биронтасигаям туш унмаганди-ю, бироқ 
ж унбуш га келган табиий ҳодиса — офат манзарасини 
ш иравагина кўз олдига келтирган эди ҳар қ ал ай .— 
Войбўй, мунча ваҳим али экан сиз денгизчиларнинг 
ҳаётингиз! Баш арти, шундоқ яхш и ва осоништа 
вазифани таш лаб кетиш га тўғри келиш ини ўйлаш  
кўнглингизга хуш  ўтирмас экан, буни нимаси ажаб- 
ланарли . Уз-ўзидан аёнки, катта кулф ат эмас бу, 
сира-сира бундан қолиш майдиган хонадонлар кўп. 
Судья мени рўзгорини тебратиб туриш га кўндириш га 
уринганида бу ерда узоқ қолиб кетиш ҳатто хаёлимга 
ҳам  келган эмасди. Мен миссис Темпл оламдан ўтга- 
нига бир ҳаф тагина бўлганида, нималар қилиш яп- 
тийкин, деб ш унчаки бирровгина келгандим бу ерга, 
кечқурун уйга қайтмоқчийдим, буни қарангки, уйдаги- 
ларнинг ҳаммаси ш унчалик хаф а, ҳаммаёқ ш унақанги 
тўс-тўполону айқаш -уйқаш  бўлиб кетгандики, асти

178



қўяверасиз — хўш, қолмай, уларга ёрдам бермай ило- 
жим қанча эди, ахир? Х изматим ҳам  тузуккина 
кўринганди. Мени бошим очиқ, уларга эса ёрдам 
ошу нондай зарур эди, шундай' қилиб қолавердим бу 
ерда.

— Ш ундай қилиб,хонимойим, узоқ вақтгача лангар 
кўтарм адим  денг! Бас бойлаб айтам анки, ушбу кема- 
чани бош қариш  дидларига ж уда ўтиришиб, ёқиб 
қолган-да ўзиям!

— Вой, қўйинг-э, Бенжамен! Сизнинг биттаям 
сўзингизга ишониб бўлмайди-я! Ҳалигиндай, тўғри, 
судья ҳам, сквайр Ж онс ҳам хуш муомала, кўнгил- 
чан одамлар-а ж удаям , лекин эндиликда бу ерда иш лар 
бутунлай ўзгача бўлади, мана мени айтди дерсиз. 
Судьянинг ш аҳарга бормоқчилигини, уёқдан қизини 
олиб келмоқчи эканини билардимку-я, албатта, лекин 
тан оламан, бунақанги қилиқни кутмагандим ундан. 
Ишонаверинг, Бенжамен, у ғирт алвастига айланади 
ҳали!

— Алвасти! — дея такрорлади эшикоғаси, шубҳа- 
гумон забтида қисила бош лаган кўзлари ҳайратдан 
чақчайиб.— Худо шу ердаёқ жонимни олсинки, 
хонимойим, бунақада сиз «Боадицея»ни ҳеч ни- 
мага арзимайдиган ш ал ақ  фрегат эди дерсиз ҳали. 
Қ анақасига алвасти бўларкан у? К ўзлари нақ 
Зуҳрою Чўлпондай чарақлаб  турмайдими, ахир? 
Зулукдай қоп-қораю қотириб мойланган арқондай ял- 
тираб турган сочлари-чи? Рафтори-чи, ҳарбий фрега- 
тинг сокин ҳавода ш атакда сузаётгандай равон. Х,атто 
«Боадицея» мизнинг тумш уғидаги ҳайкалча ҳам  ип 
эш олмайди унинг олдида, бу ҳайкалча эса, капита- 
нимиз такрор-такрор айтиш ича, буюк қироличамиз- 
нинг тимсоли экан-а, ахир. Қ ироличалар эса доим 
сулув бўлишади — ўзингиз ўйлаб кўринг-а, агарда 
ўзига соҳибжамол хотинни танлаб ололмаса ким 
ҳам  қирол тожини кийиш га рози бўларди? А ллақан- 
дай тавияни ўпиб нима м аза топарди киши?

— Агар яна мана ш унақанги ножўя, беадаб гап- 
лардан  гапирадиган бўлсангиз, Бенжамен, шу заҳо- 
тиёқ тураману кетвораман! — деди рўзғорбош и.— Ҳеч 
ким тортиш аётгани йўқ, кўриниш идан туппа-тузук- 
кина, лекин олдиндан айтиб қўя қолай сизга, ундан 
яхш илик чиқмайди сира. Ш унақанги кеккайганларки, 
бировни назар-писанд қилиб гаплашгилариям келмайди.

Сквайр Ж онс оғзидан бол томиб, уни ш унақанги 
мақтаганидан, ж удаям  хуш феъл ойимқиз экан-да, деб 
ўйлагандим. Қўйинг, тортишмай қўяқолинг. Л уиза 
Грант унга қараганда чандон марта тарбия кўрганроқ, 
у билан Бетти Темплнинг орасида ер билан осмонча 
ф арқ бор. Онаси оламдан ўтганидан кейин уйга 
қайтиш и қандоқ бўлди, кўнгли чўкмадими, шуни сўра- 
моқчийдим, у мени лоақал бир огизгина сўзга арзит- 
мади-я.

— Хонимойим, балки у гапингизни туш унмагандир, 
ўзингиз ҳам ш унақанги ж ўн қилиб гапирасиз-да, 
мисс Лиззи бўлса лондонлик маш ҳур хонимнинг пан- 
сионида сабоқ олган, иннайкейин, гап-сўзда худди 
каминадай ёки энг олди ж ам оатчилик давраларида 
бўлган, дунё кўрган одамлардан асти кам жойи йўқ. 
Сиз бир ўқимаган хотинсиз, ёш бекамиз эса илм номи 
борки жамикисини ипидан-игнасигача сув қилиб ичиб 
юборган.

— «|Бека!»— дея чийиллади Валинеъмат хоним.— 
Худди мен аллақаёқдаги  қораялоқ чўридай, нималар 
деяпсиз ўзи, Бенжамен! У менга бека эмас, ҳеч қачон 
бека бўлолмайди ҳам. Гапимга келганда бўлса, мен 
энг соф тилда гапираман, ахир мен Янги Англиядан, 
Эссекс графлигиданман, К ўрф азёқаси ш татн ' бўлса 
айнан шу билан донг таратган-а.

— Ўша Воштат кўрф ази тўгрисида тез-тез эшитиб 
турардим-у,— деб қўйди Бенж ам ен,— локигин фалон 
вақт у ерда бўлганман деб айтолмайман, иннайкейин, 
ҳатто унинг қаерда ж ойлаш ганини ҳам тузук-қуруқ 
билмайман. Эҳтимол у ерда лангар таш лаш га қулай 
жой бордир-у, локигин Бискай кўрф ази ёки, масалан, 
Тор қўлтигига нисбатан катта ҳарбий кема олдида 
кафтдеккина кемачадай бир гап бўлиши керак. 
Тил масаласига келганда эса, битта гапни айтиб 
қўяй: Уоппинг ёки йўқ Рэдклифф  йўлида лондонлик- 
ларнинг қандай сўзлаш ларини бир эшитсангиз эди-я — 
н ақ  билакдек арқонни қайта эшиб бераётгандек, 
бутун бошли сўзликдаги ж ам ики сўзларни териб- 
тизиб таш лаш ади. Хўш, гап бундаям эмас, хонимойим, 
ўзингиз мундоқ ўйлаб қаранг-а, мисс Лиззи сизни 
ж уда дилингизни огритадиган дараж ада ранж итганча

' К ў р ф а з ё қ а с и  ш т а т и  (М ассачусетс кўрфази) — Масса- 
чусетс штатининг жонли тилдаги номларидан бири.

180



йўқ-ку, ахир. Яхшиси, тагнн бир қултумгина 
отинг-у, барини эсдан чиқариб, мундоқ ҳалол одам- 
лардай афв эта қолинг уни.

— Ш униси етмай турувди-да ўзи! Қ аёқдаги гап- 
ларни ўйлаб топасиз-а, Бенжамен. Ҳеч ким мени 
бунчалик хўрлам аган, иннайкейин, бунақэнги муома- 
лага тоқат қилиб бўпман! Бисотимда юз элли 1с доллар 
билан кўрпа-тўш агим, кейин йигирма бош совлиғим 
бор. Бир қизалоқни ўз исми билан атаб бўлмай- 
диган хонадонда туриш га ж удаям  кўзим учиб тургани 
йўқ. Қараб турсин, оғзимга сиққанича Бетси деб атай- 
вераман уни — озод м ам лакатда яш аймиз, шуни-чун 
биров тақиқлаб кўрсинчи буни! Рост, ёзгача шу ерда 
яшаб турмоқчийдим, энди-чи, эртага эрталабоқ ҳисоб- 
китобни сўрайман, ана ундан кейин хоҳлаганим дай 
гапиравераман, биров хўж айинлик қилиб бўпти унда!

— Ҳ ақ гап ҳақлигича қолади, Валинеъмат хо- 
ним,— деди Бенж амен.— Ҳеч ким сиз билан бу хусусда 
тортишиб ўтираман деятгани йўқ. Гўёки сизнинг тилин- 
гиз гапга кирганда рўмолча билан оғзингиз- 
ни ёпишдан кўра бўронни тўхтатиш  осонроқ эка- 
нини кам ина билмайдигандек. Айтинг-чи, хонимойим, 
ўша Воштат кўрфазингиз соҳилларида маймун кўп 
бўладими?

— Узингиз маймунсиз, мистер Пенгиллен! — дея 
бобиллади рўзғорбоши дарғазаб бўлиб.— А ниқроғини 
айтсам — айиқполвон! Сўлоқмон қора айиқ! Андиша- 
лию инсофли аёлнинг суҳбатидан садқа кетинг-э, 
хайф  сизга-е! Судьянинг хонадонида яна ўттиз йил 
турган чоғимдаям сиз билан бирон марта ҳамсуҳ- 
бат бўлишдек пасткаш ликни раво кўрмайман ўзимга. 
Бунақанги суҳбат бадавлат хонадоннинг меҳмонхо- 
насига эмас, ўчоқбошисига боп, ўша ерда яраш ади.

— Гап бундоқ, мисс Пети... Мети... Кетти, балки 
ростдан ҳам  гоҳида, биров мен билан беллаш иш ни 
хаёл қилиб қолса, айиқполвон бўлиб кетарман-у, локин 
мени нима деяётганини ўзи ҳам  билмайдиган, вайсаб, 
валдирагани-валдираган м ахлуқ — маймун деб аташ- 
ларига рози бўлсам турган н^ойимда тил тортмай 
ўлай. Нима, тўтиқуш манми сизга мен? Ростдан ҳам 
доимо тили қичиб, ҳар қанақанги  тилда чулдирайди- 
ган ана шу қуш  бўлади; аллақандай  юнончами-ей, 
воштатчами-ей, эҳтимол, ғарбдаги голландлар лаҳж а- 
сидами-ей, чулдураш ни диёнатлию тавфиқли одам- 
ларга кераги йўқ, Хўш, ним алар деб чуғурлаётга-

нини унинг ўзи билармикан? Қани, хонимойим, сиз 
менга шуни айтинг-чи. М асалан, мичман капитан 
буйруқ бериб турганида қойиллатиб бошчилик қилади, 
борди-ю унга бировнинг кўмагисиз сузишни, кемани 
ўз билгича белгиланган йўналиш  бўйича олиб боришни 
топшириб қўйиб кўринг-чи, ана унда ҳеч нимага 
ақли  етмайдиган шогирд боладан бошлаб бутун 
команда мичмандан кулм аса, ортиқ бир томчиям 
грог насиб қилмасин каминага!

— Ҳа, ортиқ бир томчиям грог насиб қилмасйн 
илоё! — дея бидирлади Валинеъмат хоним аламидан 
ш артта туриб, ш амга қўл чўзаркан .— Ш ундоқ ҳам 
алж иб қолдингиз, Бенжамен, ортиғи хурмачангизга 
сигмайди, тағин куракда турмайдиган адабсиз сўзлар- 
ни валдирамасингиздан бурунроқ жўнаб қола қолай 
ёнингиздан.

Рўзгорбоши шундай деганича, нақ Элизабетнинг 
ўзидан қолиш майдиган салобату хиром-ла (ақалли 
ўз наздида шундай туюлди) чиқиб кетди. У «арақхўр», 
«ялоқхўр аҳмоқ» ва «тўнғиз» қабилидаги ҳақорат- 
омиз «исми ш арифларни» қалаш тириб минғир- 
лаганича чиқиб кетаётиб эшикни бамисоли пилта- 
милтиқ отилгандек тарақлатиб ёпди.

— Кимни маст деб ўйлаяпсан ҳали? — дея ўкирди 
Бенж амен Валинеъмат хонимнинг кетидан ғазаб-ла, 
худди уни қувиб етмоқчидек сиёқда ўрнидан хиёл 
кўтарилиб.— Ўзларини топган ҳунарлари бировларни 
чалпиб, ғийбат қилиш -у, кўнгиллари аслзода хоним- 
ларга  тенглаш иш ни тусаб қолганига ўласизми! 
М ундоқ тузукроқ муомалаю  юриш-туришни қай гўрдан 
ҳам  ўргана қолардинг сен ш ўрлик. Ўша лаънати Во- 
ш тат қўлтиғингдами-я!

Ш у аснода Бенжамен яна гурс этиб юмшоқ курси- 
сига қулади-ю, ҳеч қанча вақт ўтмай ўзининг суюмли 
жонивори — айиқполвоннинг ғўлдираш ига ўхш аш  қут- 
қули товуш тарала бошлади. Аммо-лекин, баъзи замо- 
навий адибларнинг нафис тили ила айтганда, «Морфей- 
нинг оғуши» га туш иш дан олдин у «маймун», «тўти- 
қуш », «газак», «алвасти» ва «Воштат қўлтиғи» 
каби заҳаролуд луқм аларнинг ҳар бири орасида муно- 
сиб тарзда сукут сақлаб, важ оҳатли  тарзда, эшити- 
ладиган қилиб сўкиш га улгурди.

Токи Ричард, майор Гартман ва судьяларнинг шов- 
қинлаб кириб келиш ларидан эшикоғаси уйғониб кетгу-

нига қадар орадан икки соатлар чамаси вақт утди. 
Бу орада Бенжамен ш унчалик ўзига келиб қолган 
эдиким, у Ричард билан майор Гартманни ётоқхона- 
ларига эсон-омон кузатиб қўйди, кейин эса, эшик- 
ларни беркитиб олишни уйнинг тинчлигию жо-бажо- 
лиги, мол-мулкнинг бус-бутунлигидан энг кўп ман- 
фаатдор одам зиммасига қолдириб, ўзи ҳам  гойиб 
бўлди. Бироқ у кезларда қулф у ғал ақ ал арга  кўпдаям  
эътиқод қўйилмасди. Ш у боисдан М армадьюк ўт ёниб 
турган камин ва печларни кўздан кечириб чиқди-да, 
кейин у ҳам ётоқхонасига йўл олди. Ушбу оқилона 
юмуш адо этилганини хабар қилиш  ила ҳикояти- 
мизнинг илк оқшоми кечган кечмиш лар таъриф у 
тавсифини ниҳоясига етказамиз.

X V I  б о б

Биринчи соқчи (секин): И игитлар,
Бу ерда нимадир бўлган. 
Эҳтиёт бўлинглар...

Шекспир.
«Иўқ нарсадан минг ғалва»

У ш а куни вақт ярим кечадан огганда «Ж асур 
сувори» қовоқхонасини тарк этган шўх-шодон шина- 
вандаларнинг жамикиси бахтига ҳаво хийла илиб 
қолган, қор уюмлари оралаб адаш иб-улоқиб юришар- 
кан, ҳам м алари  ўз бурунларию ёноқлари омон қолиши 
борасида чўчим асалар ҳам  бўлар эди. Саҳар палласига 
бориб кўкда шаффоф булутчалар шитоб-ла сирғалиб- 
сузиб қолган, ой олисдаги океандан илиқ ҳавони 
элтаётган ш амол шимол сари қувиб келаётган ўркач- 
ўркач туман тўлқинлари ортига яш иринганди. Етоғи- 
дан бош кўтарган қу.ёшни қалин  булутлар тўсиб 
турар, эндиликда водийга ж анубдан уф ураётган ш амол 
кунлар илиб кетишидан дарак берар эди.

Элизабет кунёқ томондаги тоғу тепалар узра 
рангпар-ним ранг ёғду қалқиб-ярқираб қолганини пай- 
қаганда (водийнинг тунёқ ёнбағирликлари эса хийла 
эртароқ ёриш арди) аллақачон  тонготиб бўлган эди, 
ш унда қиз токи рождество маросимини иш тиёқ-ла 
байрам қилаётган ж ам оат нонуш та дастурхони тева- 
рагида тўплангунига қадар  пича айланиб, ёруғда 
теварак-атрофни томоша қилиш га аҳд этди. Элизабет

ш ундоқ этагидан яқйндагина ўрмон паҳлавонлари — 
азам ат дарахтлар  ўрнини эгаллаган  ёш қарағайзор 
бош ланадиган чоғроққина ҳовлида тўхтаб, мўйна елка- 
пўш ига яхш илаб ўраниб олди, зотан, ҳаво илий 
бош лаганига қарамай, ҳар қалай  ҳали  совуқ кучдан 
қолм аганди; у энди йўлга туш ай деган ҳам  эдики, 
нақ  теппагинасида мистер Ж онснинг овози янгради:

— Байрам лари муборак, Бесс, айёминг яхш и ўтсин, 
бахтинг ёр бўлсин! Мундоқ қарасам , саҳархез қуш ча 
кўринасан, аммо мен ҳарҳолда сендан кўра мугам- 
бирроқман. Ҳ али шу пайтгача камина уйдагиларнинг 
жамикисини — каттадан кичигию, оқу қораю сари- 
ғигача — биринчи бўлиб байрам билан қутлаёлмай 
қолган бирорта мавлуд ўтганмас. Илло, ж индаккина 
шош май тур, мен пўстинимни кийиб олай; ахир сен 
янгиликларни томоша қилмоқчисан-ку, ҳеч бир зот 
мендан яхш ироқ тушунтириб беролмайди барини: 
ҳамм аси каминанинг калласи билан қилинган иш лар- 
да, ахир. Дьюк билан майор анави миссис Холлистер- 
нинг иблисона селава-шаробидан кейин яна бирор 
соатлар чамаси қотиб ухлаш ади.

Элизабет бурилиб қараб, доимо биринчи бўлиш  
иш тиёқи запти-тазйиқидаги қариндош и деразани ланг 
очиб, ҳали тунги каллапўш и ечилмаган бошини 
чиқариб турганини кўрди. Қиз кулиб юборди, кутиб 
туриш га ваъда бериб, уйга қайтди, бироқ бешта 
ваҳимадор муҳр билан безалган каттакон пакетни 
кўтарганча тезда яна ҳовлига чиқиб келди — буни 
қарангки, нақ  мистер Ж онсни қарш и оладиган дамда 
ҳозир бўлиб турибди-да.

— Кетдик, Бесси, қани юр! — деди у завқ-ла 
ш анғиллаб, қизни қўлтиқлаб оларкан .— Қор тагдан 
эрий бош лаган, локигин бизни кўтаради ҳали. Ҳ аводан 
П енсильвания баҳорининг иси келаётганини туйяп- 
санми? Бу ернинг об-ҳавоси ўлгудек бетайин, жонги- 
нам. Мана, масалан, кеча кечки пайт совуқ одамни 
ҳаммаёғини карахт қилиб, бутун этини ўлдириб 
қўйгандай эди, каминани бундай аҳволга солишга 
эса унча-мунча совуқнинг чоги келавермайди; соат 
ўнларга борганда бўшашди, ўн иккиларда бутунлай 
илиб кетди, ундан уёгига ш унчалик исидики, ҳатто 
устимдаги кўрпани олиб таш ладим... Э-эй, Агги! Бай- 
раминг қутлуғ бўлсин, Агги! Эшитяпсанми гапимни, 
қора кўппак? Мана бир доллар, ол, ҳалиги, борди-ю

судья билан майор мен қайтмасимдан бурун тура- 
диган бўлиш са, ғизиллаганча бориб айтгин-а менга. 
А гарда Дьюк мени гаф латда қолдирадиган бўлса, 
ўла-ўлгунча кечирмайман сени.

Занж и  қор уюмига туш ган тангани ш ош а-пиш а 
олди-ю, ҳушёру сергак бўлиш ва масса Ричарднп 
ўз вақтида огоҳ этишга сўз берди. Сўнгра у тангани 
йигирма футча баландга чириллатиб ирғитиб, илиб 
олди-да, олган совгасини кўрсатиб мақтангани ошхонага 
қараб кетди — кўнгли ором топган, бахтиёрликдан 
огзининг таноби қочиб, дам-бадам ирш айиб қўярди.

— Хотиржам бўлинг, бўлаж он,— деди Элизабет.— 
Д адамни ётоқхонасига бирров кўз таш лагандим  — 
бир соатсиз туриш лари қийин-ов, мана, зарур эҳти- 
ёткорлик чоралариниям  кўриб қўйдингиз, энди уни 
биринчи бўлиб табриклаш га ш ак-ш убҳасиз улгурасиз.

— Элизабет, тўгри, Дьюк сени отанг-у, локигин 
сенга шуни айтиб қўяй ҳар ҳолда: Дьюк ҳаттоки 
энг арзимас нарсадаям биринчи бўлишни яхш и кў- 
радиган одамлар тоифасидан. Менга келганда эса, 
бирор кимса билан беллашиш зарурати тугилиб қолган 
ҳолатларни мустасно қилганда, бу нарсага нисбатан 
мутлақо бепарвоман. Мабодо, мен бошқалардан яхшироқ 
қиляпм ан буни, деб кўз-кўз қилинадиган бўлса, ҳар 
қандай ўз-ўзича ҳеч бир аҳамияти йўқ иарса ҳам ниҳо- 
ятда аҳам ияти катта, зўр бўлиб кўринади-да, ахир. 
М ана сени отанг ҳамма нарсада биринчи бўлгиси ке- 
лади, мен эсам, унинг каминага етишига анча-мунча 
қовун пиш иғи бор эканини исботлашга интиламан, 
холос.

— Ж удаям  туш унарли бу, сэр,— деди Элизабет.— 
О ламда сизлардан бошқа одам бўлмаганида сиз буна- 
қанги тафовутдан нафратланардингиз, лекин, ростки 
бўлак одамлар ҳам бор экан, истасангиз-истамасангиз 
барчаларининг сизга етишига анча-мунча қовун 
пиш иги борлигини исботлашингизга тўғри келади.

— Ҳа, баракалла. Ўзинг оқила қизсан, Бесс, устоз- 
ларингга раҳмат. Ўша сен ўқиган мактабни ўзим танла- 
гандим-да, ахир. Отанг ўз ниятини айтганида мен 
нью -йорклик бир дўстим билан хат ёзиш гандим, у 
менга худдн ўш а сен ўқиган пансионни тавсия 
қилганди. Дьюк олдинига одатича тиҳирлик қилди, 
локигин ҳамм а ш арт-шароитни билгач, менинг гапимга 
кўниш га м аж бур бўлиб, сени ўш оққа ж ўнатди.

— Ҳе, Дьюкнинг кам чиликларини санаш  етар энди, 
тақсирим. А хир отам бўлади-я у киш и ҳар қалай , 
агарда биз Олбанида эканимизда сиз учун нималар 
қилганларини билганингизда борми, феъли-атворлари- 
ни бунақанги синчиклаб элак-элак қилиб ўтирмаган 
бўлардингиз.

— Мен учун-а? — ш анғиллади Ричард ва бу хабар 
устида тузукроқ муш оҳада қилм оқлик учун йўлдан 
тўхтади .— У, тўғри, менга янги голландча ибодатгоҳ 
реж асини топиб келди. Локигин мен учун қора чақа- 
лик аҳам ияти  йўқ буни, зеро алоҳида истеъдодга 
эга одам бегоналарнинг тарҳи-реж аларига кам дан-кам  
м урож аат этади. Унинг ўз ақлу  закоси — м ана энг 
аъло меъмор.

— Гап бу тўғрида эмас,— уни ф икридан қайта- 
риш га уринди Элизабет сирли табассум-ла.

— Иўғ-э? Хўш, унда... балки янги қопқа хусуси- 
даги илтимосномада мени йўл божини йиғувчи ва- 
зиф асига тавсия қилгандир?

— Балки  ш ундайдир, билмадим, лекин мен бошқа 
вазиф а ҳақида гапиряпман.

— Бош қа? — такрорлади қизиқсиниш дан типир- 
чилаб қолган мистер Ж онс.— Демак, хар қалай  бу 
қандайдир вазиф ага тайинлаш  экан-да. Мабодо мили- 
цияга бўлса, рад қиламан.

— Иўқ, йўқ, милицияни ҳеч қанақанги  алоқаси 
йўқ бунга! — хитоб қилди мисс Темпл унга пакетни 
кўрсатиб, ўш а заҳотиёқ ш ўхчанлик ила қўлини узоқ- 
лаш тираркан .— Бу лавозим ҳам  ф ахрли, ҳам  даро- 
мадли.

— Ҳам ф ахрли, ҳам даромадли дегин! — дея шан- 
ғиллади мистер Ж онс ҳаяж ондан ўзини йўқотаёзиб.— 
Кўрсата қол ўш а қогозни тезроқ, азизим. А хир, 
ниманидир, қандайдир ишни баж ариш им  керакдир- 
ку унда?

— Топдингиз, Дик оға; бу музофотдаги энг юқори 
иж рочи ҳокимият. Ҳ арҳолда, дадам  рождество байра- 
мига совға қилиш им учун бу пакетни менга бераётга- 
нида ш ундай деди. «Дик музофотда иж роия ҳокими- 
ятни бош қариш дан ғоятда хурсанд бўлади», деди у.

— Музофот иж роия ҳокимиятини бош қариш ? 
Саф сата,— нидо солди Ричард сабрсизлик ила қизнинг 
қўлидан пакетни юлқиб оларкан .— Бунақанги лавозим 
йўқ. Ким? Нима? Мистер Ричард Ж онс, эсквайр,

музофот шерифи қилиб тайинланади... А на бу дар- 
ҳақиқат қойил иш, баракалла Дьюк, қойил! Дьюк 
меҳрибон одам, ҳеч қачон дўст-ёрларини эсдан чиқар- 
майди, тан олиш керак буни. Шериф! Музофотнинг 
олий шерифи! Я хш и ж аранглайди бу, Бесс, локигин 
шерифнинг бурчи-хизмати янаям  яхш ироқ адо этилади, 
Дьюк ҳар қалай  м улоҳазали одам, одам танлаш ни 
билади. Мен ундан гоятда миннатдорман,— ш у сўз- 
ларни айтаркан, Ричард ўзи ҳам  пайқамаган ҳолда 
кўзларини пўстини бари билан артди.— Албатта, агар- 
да вазиф амга алоқадор бирор нимада унга хизмат 
қиладиган кези келиб қолса, мен бунга ҳам иш а тайёр- 
ман, ўзиям ишонч ҳосил қилади ҳали бунга. Ердамим 
тегади унга, ж ияним  Бесс, тегади! Войбўй, бу лаънати 
ж ануб ш амоли кўзни ёш лантириш ини қара-я.

— А на энди, бўлам Ричард,— кулиб деди қиз,— 
энди ш угулланадиган  биронта эрмак топсангиз кераг- 
ов! Менинг наздимда бу ерда қиладиган иш ачиб- 
бижиб ётган бўлса-да, дастлабки кунлари, бу ким- 
сасиз овлоқ ўлкаларда ш уғулланадиган ишни ўзи 
йўқ, ғирт бекорман, деб тез-тез ш икоят қилиб тур- 
ганларингизни унутганимча йўқ ҳали.

— «Эрмак»! — такрорлади Ричард, кейин бурнини 
қоқди-да, ж иккак қаддини ростлаб, юзига ж иддий тус 
берди.— Ҳ ам м а гап режа-тартиботда, жонгинам. Мен 
ш у бугуноқ ўтириб, музофотнинг тартибот режасини 
тузиб чиқаман. Узинг биласанки, шерифнинг ёрдам- 
чилари бўлиш и керак. Музофотни районларга бўла- 
ман, улардан ҳар бирига ана ўш андай ёрдамчини 
бош лиқ қилиб қўям ан , биттасини эса қароргоҳим 
ж ойлаш адиган кентга тайинлайман. Хў-ўш, бир бош 
қотириб кўрайлик-чи... М ана, м асалан дейлик, Бенжа- 
мен. Ҳа, Бенж амендан ажойиб шериф ёрдамчиси 
чиқади; у аллақачон  америка граж дани — фуқаро- 
лиги ҳуқуқини олиб бўлган, бунинг устига яна от 
миниш ни ҳам  билганида борми, баркамол ш ахс бўлиши 
тайин 'эди-да.

— Тўгри, мистер ш ериф,— деди ҳам роҳи,— ростки 
у кем ачиликдаги йўғондан-йўгон арқонларни яхш и 
ф арқлаб, ф аҳм ига етар эканми, унда вақти-соати етиб 
мансаби тақозо этадиган бўлса, оддий тизимчани 
ҳам  эплай олар дейман...

— Э й ўқ ,— қизнинг сўзини бўлди Ричард,— ш у 
нарсага аминманки, ҳеч ким одамни ундан қотириб-

роқ осолмайди... яъни... э-э... Ҳа, Бенжамен мазкур 
кўнгилсиз, хунук ишни боплайди, мабодо бунга рози- 
лик бергудек бўлса, албатта, аммо ўйлайманки, у 
ҳеч қачон розилик бермайди. Иўқ-йўқ, мен уни бирор 
кимсани осишга маж бур этолмасам ва от минишга 
ўргатолмасам керак. Б ўлак ёрдамчи излаш имга тўгри 
келади чоғи.

— Эҳ, бўлам-а, бу муҳим иш ларни ҳал  этишга 
вақтингиз етиб ортади ҳали, ҳозирча эса, ўтинаман 
сиздан, бош шериф эканингизни унута туринг-у, 
назокатли ҳамроҳ бўла олиш қўлингиздан келишини 
исботланг амалда. Уша менга кўрсатиш ни ваъда 
қилганингиз янгилигу ўзгариш лар қани, қаерда улар?

— Қани, қаерда дейсанми? Э, ҳамм а ерда. Манави 
ерни янги кўчаларга м ўлж аллаганм ан , улар битқа- 
зилиб, ҳамма дарахтлар агдарилиб, ж ам ики уйлар эса 
қуриб бўлингач эса, ажойиб даҳа бўлади бу ер, тўғри- 
ям асм и? Дьюк, ўж арлигига қарам ай , ҳеч шубҳасиз 
ҳимматли, танти одам. Ҳ а-ҳа, менга, турма бошлиғини 
ҳисобга олмаганда кам деганда тўртта ёрдамчи 
зарур.

— Қани, ҳеч қанақанги  кўча-пўчани кўрмаяп- 
м ан-ку,— деди Элизабет.— Еки сиз анави ёш қарағай- 
зордаги дарахти кесилган тор-тор очиқ йўлакларни 
айтаяпсизми? Наҳотки сиз ростдан ҳам  ана шу ўрмон 
билан ботқоқликда иморат солиш га киришмоқчи 
бўлсангиз?

— Бесс, биз на дов-дарахтни, на адир-тепани, на 
ботқоқни, на тўнка-тўнгакни, қисқаси, авлодлари- 
миздан бўлак ҳеч нимани ўйлаб ўтирмай, комнас бўйи- 
ча ўтказиш имиз лозим кўчаларни. Отангнинг истак- 
хоҳиш и шундоқ, отанг бўлса, ўзинг биласанки...

— ... сизни шериф қилиб қўйди, мистер Ж онс.— 
дея унинг сўзини шундай оҳангда ниҳоясига етказди- 
ким, бу оҳанг қизнинг ҳамроҳига унинг ман этилган 
м авзуга бориб тақалганини очиқ-ойдин эслатиб 
Қўйди.

— Билам ан, билам ан,— хитоб қилди Ричард,— 
қани энди менинг қўлимда бўлса-ю, Дьюкнинг бошига 
қироллик тож ини кийгазиб қўйсам. Саховатли йигит у, 
ажойиб қирол чиқарди-да ундан, битта ш арти билан, 
албатта, ўзига яхш и бош министрни танлай  олсагина... 
И я, буниси қандоқ бўлди? Қ арағайзордан  овозлар 
эш итиляпти-ку. Янги мансабимни ўртага қўйиб бас

бойлаш иш га тайёрманки, бу аллақандай  қора ниятли 
жиноятчилар. Юр, яқинроқ бориб, нима гаплигини 
билайлик.

Ричард билан Элизабет суҳбатга киришиб кетиб, 
бу орада уйдан анча олислашиб қолиш ган, шу топда 
кент орқасида ж ойлаш ган, келаж акда янги кўчалар 
ўтқазилиш и м ўлж алланган  (китобхон буни уларнинг 
гап-сўзларидан англаб етгандир, албатта) очиқ- 
яланг жойда одимлаш аётган эди. Аммо-лекин истиқ- 
болдаги ушбу янгилигу эзгу ниятлардан яккаю  
ягона ш аҳодат — ҳозирча ўз ҳолига таш лаб қўйилган, 
қорайиб кўринаётган қарагайзор четидаги, аллақачон 
ёш қарагай  ниҳоллари ила қоплана бош лаган,дарахти 
кесиб олинган йўлак эди, холос. Ушбу ўрмон азамат- 
ларининг зурриёти бўлмиш ёш ниҳолларнинг қир уч- 
ларида шамол ш итирлаб-шовуллаб, йўлчиларимизнинг 
одимлари ш арпасини босиб кетар, ям-яш ил игнабарг- 
лар  эса уларни тасодифий нигоҳлардан тўсиб, пана 
қилиб турар эди. Ш у боисдан ҳам улар овчи йигит, 
Кўн Пайпоқ ва кекса сардор нима хусусдадир жид- 
дий суҳбат қуриб турган ерга деярли тақалиб боришга 
м уваф ф ақ бўлдилар. Чамаси, йигит қандайдир бир 
муҳим нарсада қаттиқ туриб олиб, ниманидир исбот- 
лаётган эди, Натти эса унинг сўзларига одатдаги- 
дан кўра хийла ортнқроқ диққат-эътибор-ла қулоқ со- 
лаётганди. Могикан хиёл четроқда, бошини кўксига 
солинтирган кўйи турибди; узун тўсдай қора сочлари 
юзини тўсиб қўйган, илло бутун вужуди-қомати чуқур 
ҳасрату умидсизликдан, эҳтимолки, номус қилаётгани- 
дан -далолат бериб турибди.

— Кетдик,— дея ш ивирлади Элизабет,— бизни чор- 
лаб-чақириш маган бўёққа, иннайкейин, бу одамлар- 
нинг сирларига зимдан 1^улоқ солишга ҳаққим из 
йўқ.

— Ҳ аққимиз йўқ? — ж индеккина алам  аралаш , 
ш унингдек, ш ивирлаб сўради Ричард ва нақ  қочиб 
қолмасин деб хавотирлангандек ш оша-пиша қизнинг 
қўлидан уш лади .— Сен янглиш япсан, ж иянчам , ме- 
нинг вазифам — музофотда тинчу осудаликни сақлаш ва 
қонунга қатъиян  риоя этиш ларини кузатиш дан иборат. 
Гарчи Жон ш унга ўхш аш  нарсага мойил бўлмаса керак 
деган ф икрда бўлсам ҳамки, бу дайди-саёқлар 
тез-тез бузиб турадилар қонунни. Ш ўрлик Ж он, кеча 
ўлгудек маст эди, ҳозиргача ўзига келолмаганга

ўхш айди чамамда. Кел, яқинроқ бориб, нималар 
тўғрисида гаплаш аётганларини эшитамиз.

Элизабет эътироз билдириш га уриниб кўрди, бироқ 
ўз вазифаси-бурчи хусусидаги юксак тасаввуроти шак- 
сиз илҳом берган Ричард гапини ўтказа олди ва ҳеч 
қанча ўтмай улар гурунглаш аётганларга майдончада 
оғиздан чиққан ҳар бир сўз аниқ-тиниқ эшитила- 
диган дараж ада яқинлаб бордилар.

— Бу қуш чани қўлга киритиш имиз керак ,— деёт- 
ганди Н атти,— хоҳ ҳалол, хоҳ ноҳалол йўл билан 
бўлсаям. Эҳ-ҳе, мен шундоқ замонларни кўрганманки, 
ёввойи курка сираям анқога ш афеъ эмасди бу атроф- 
ларда. Хўш, ҳозир-чи, ҳозир ф ақат Виргиния довонла- 
ридагина учрайди у. Менинг наздимда, қундузнинг дум- 
ғазаси билан айиқнинг сур сонига етадигани бўлмасаям, 
қовурилган курка какликдан кўра ширину лаззатли- 
роқ, албатта. Хў-ўш, ж ўраларим нинг дидича эса бундоқ 
эмас экан, нимаям дердик. Бугун кентни оралаб 
келаётиб, бор пулимни милтиқдори учун французга 
тутқаздим, ф ақат манави ш иллинггина ' қолди, ростки 
сенда ҳам  ҳеч вақо йўқ экан, биттагина отишимиз мум- 
кин ш унга. Хабарим бор, Билли Керби ҳам  худди 
ана ш у курканинг пайида юрибди. Ж онни кўзи 
ўткирроқ, биринчидаёқ м ўлж алга  уради, мени бўлса 
эндиликда одамлар кўзи олдида маҳоратимни намойиш 
қилиш га тўғри келиб қолганида негадир қўлим тит- 
райди, кўпинча ўқим хато кетади. М ана кузда болалари 
билан она айиқни ўлдирганимда бош қача эди, ўш анда, 
айиқлар  ҳар қанча ваҳималию  бақувват бўлсаям, ҳам- 
масини навб^тма-навбат, битта ўқ билан, яна-тагин 
уларга чап бериб дарахтлар  орасида уёқдан-буёққа 
югуриб юриб м илтиққа ўқ ж ойлаганча, биттама- 
битта қулатгандим. Эҳ-ҳа, ўш анда м утлақо бўлакча 
эди иш, мистер Оливер.

— М ана,— деди йигит, гўёки ўзининг қаш ш оқлиги 
ҳақдаги  фикр ўзига аччиқ-алам ли ҳузур бахш 
этаётгандек бир оҳангда ва қўлидаги  ш иллингни 
баланд кўтарди ,— агар милтиғимни ҳисобга қўш масак, 
ҳозир ёруғ ж аҳонда бисотимда қолган бор бойлигим 
мана шу! Ш у дамдан эътиборан мен чинакам  ўрмон

' М устақилликни қўлга киритган дастлабки ўн йилликда 
А ҚШ да инглиз пули кенг қўлланилган. Ш иллинг бу атроф ларда 
долларнинг саккиздан бир қийматига эга бўлгап.

овчиси, илвасин бирдан-бир емиш у насибам бўлиб 
қолаж ак. Н имаям қилардик, Натти, кел, охирги 
чақам изни ана ш у қуш га тикамиз. Сен моҳир мер- 
гансан, омадинг юз ўгириб, ўқинг хато кетиши мумкин 
эмас.

— Яхш иси, Ж он отгани м аъқул, бўтам, йўқса, 
унинг сенга қанчалик зарур эканини ўйладим дегуним- 
ча юрагим ҳовриқиб кетяпти, шуни-чун теккизолмас- 
лигим тайин. Ҳ индулар бўлса ҳам иш а бирдай отишади, 
уларга ҳеч нима таъсир қилмайди. Эшитяпсанми, 
Ж он, мана сенга ш иллинг, менинг милтигимни олгин- 
да, ҳозир тўнгакка боглоғлиқ турган катта куркани пой- 
лаб кўр. Мистер Оливерга ж удаям  керак у, мен бўлсам, 
юрагим нотинч ураётганида м ўлж алга  теккизолмай- 
ман.

Ҳинду қовогини уйиб, бошини бурди, ж ўраларига 
индамай тикилиб турди-да, кейин деди:

— Ж он ёш пайтида унинг ўқи нигоҳидан ҳам 
тўгри учарди. Унинг милтиғи қарсиллаганини эшит- 
ганда мингларнинг аёллари йиғига туш иш арди. Минг 
ж ангчилари  хотинчалиш  бўлиб қолиш арди. Еки у 
ўш а пайтларда икки қайтадан  ўқ узармиди? Чингач- 
гукнинг вигвами тепасидан учиб ўтаётганида бургут 
булутларнинг тепасида паналаб ўтарди, ш ундаям, бари 
бир, унинг патлари хотинларга совға бўларди. Аммо, 
мана қаран глар ,— деди у олдинги ғамгин пичирлаш га 
м утлақо ўхш ам аган ҳаяж онли товуш билан, иккала 
қўлини ш ериклари сари чўзиб.— Бамисоли бўри 
улиш ини эшитган кийикдай қалтираяпти  улар. Наҳот- 
ки Ж он ш унчалик қариб қолган бўлса? Иўқ, илгари- 
лари  етмиш ёшда могикан аёлга айланиб қолмасди-я! 
Лекин оқ танлилар ўзлари билан қариликни эргашти- 
риб келишди. Ром — мана уларнинг томагавклари.

— Ш ундоқ экан, нимага ичасан уни, қария? — 
дея хитоб қилди овчи йигит.— Нега энди ж ўм ард 
сардор ўзини тўнкатабиат м ахлуққа айлантириб шай- 
тонни суюнтириб юрибди?

— Тўнкатабиат м ахлуққа?  Унда, демак, Ж он ҳай- 
вонга айланиб қолибди-да? — баф урж а такрорлади 
ҳинду.— Ш ундоқ, сен, Ут Я мларнинг ўғли, ҳақиқатни 
айтдинг. Ж он — тўнкатабиат м ахлуқ. Бир замонлар 
бу тоғларда бармоқ билан санарли гулхандангина дуд 
ўрларди кўкка. Бугу оқ танли одамнинг қўлини яларди 
бемалол, паррандалар  эса унинг кифтига келиб қўнар-

ди. Ж ониворлар уни билмасди. Меиннг боболарим 
буёқларга Ш ўр Сув соҳи ллари дан  кел ган лар . 
У ларни ўш а ёқлардан ром қувғин қилган. У лар ўзла- 
рининг аж додлари ҳузурига келганлар. У лар тинч- 
осуда яш аганлар, ф ақат бирон мингни бошини янчиш  
учунгина томагавкларини баланд кўтарганлар, холос. 
У лар Кенгаш Гулхани теварагида тўпланганлар, 
қандай  қарорга келсалар, ўш а ам алга ош ирилган. 
У пайтларда Ж он эр йигит эди. Бироқ улар кетидан 
буёққа кўк кўзли ж ангчию  савдогарлар етиб келдилар. 
Ж ангчилар ўзлари билан узундан-узун пичоқларини, 
савдогарлар бўлса ромларини келтирдилар. Улар тог- 
лардаги  қарагайлардан  кўпроқ эдилар, шундай қилиб 
улар сардорлар кенгаш ларини қувиб-солиб, ерларни 
эгаллаб олдилар. Уларнинг кўзларида ёвуз руҳ яши- 
риниб ётарди, ана ўш аларни бўшатиб юбордилар 
тутқинликдан. Ҳа, ҳа, сен ҳ ақ  гапни айтяпсан, Нав- 
қирон Бургут: Ж он тўнкатабиат христиан м ахлуққа 
айланган.

— Афв эт мени, кекса сардор! — деди йигит 
ҳаяж он-ла , ҳиндунинг қў л и д ан  у ш л аб .— Сенга 
даш ном беришга ёш лик қилам ан  мен. Ш ундоқ мард, 
олиҳиммат қабилани горат этган очкўзлигу ҳарисликка 
лаънатлар  бўлсин! Едингда тут, Ж он, мен сенинг 
уругингга мансубман ва эндиликда бу билан ҳаммаси- 
дан кўра ортиқроқ ф ахрланам ан.

М огиканнинг чеҳра ифодаси бир қадар майин 
1РРТДИ-Ю, у хийла хотирж ам  оҳангда деди:

— Сен делаварсан, ўглоним, сен ҳеч нима демадинг, 
мен эш итмадим. Лекин Ж он отолмайди.

— Бу ўспириннинг чала ҳинду эканини кеча кеч- 
қурун отларимни беўхшов силтаб тортганидаёқ 
ф аҳм лагандш л,— ш ивирлади Ричард.— Гап шундаки, 
ж иянча, булар на эгар, на ж абдуқ нималигини 
билади. Ш ундоқ бўлсаям, борди-ю ш ўрликкина истаса, 
куркага қарата икки марта ўқ узиш ҳуқуқини сотиб 
олиши мумкин, негаки, мен ўзим унга яна бир шиллипг 
беришга тайёрман. А слида унинг учун отишни ўз 
зим мамга олганим м аъқул эдику-я! Қ арағайлар  орти- 
дан келаётган кулги овозини эш итяпсанми? Рождество 
байрами мусобақалари бош ланяпти уёқда. Куркани 
қўлга киритиш  намунча зарур бўлиб қолибди йигит- 
чага? Э-ҳа^ турган гап, лаззатли  таом у, ҳеч сўзсиз.

— Ш ошманг, Ричард! — деди Элизабет ҳаяж он-ла,

унинг қўлини қўйиб юбормай.— Бу ҳимматли, мард 
йигитга бир ш иллинг таклиф қилиш  ноқулай-ку.

— Ана холос, тағин мард, ҳимматли деяпсан уни! 
Еки сен бу қурам ани пул олиш дан бош тортади деб 
ўйлаяпсанм и? Иўқ, йўқ, жонгинам, ш иллингни олга- 
нида қандоқ, гарчи ҳуш ёрликни тарғиб қилаётган 
бўлса-да, ромни ҳам қайтарм айди, жон-жон дейди. 
Баш арти бир ҳақиқий жентльменни ҳисобга олма- 
ганда... ҳа, ҳа, ўшани ҳисобга олмаганда, Билли

- Керби — бу атрофларда энг олди мерганлардан бит- 
таси бўлиш ига қарамай, мен йигитчага ўш а куркани 
нишонга олиш ига имкон туғдириб бермоқчиман.

— Ундай бўлса,— деди Элизабет уни тутиб қолиш- 
га кучи етмаслигини ҳис этиб,— ундай бўлса, бўла,
мен гапираман унга.

Қиз ж иддий қиёф ада ш ахд билан қариндош идан 
олдинга ўтиб, уч овчи суҳбатлаш иб турган очиқ 
майдончага чиқди. Унинг дабдурустдан пайдо бўлиши 
худди йигитчани чўчитиб юборгандек туюлди, у жўнаб 
қолмоқчидек бир ҳаракат қилди-ю, аммо ўш а заҳотиёқ 
ўзини ўнглаб, қалпоғини чиза кўтариб қўйиб, яна 
милтигига таянди. Гарчи Элизабетнинг тўсатдан пайдо 
бўлиши улар учун ҳам  м утлақо ногаҳоний ҳол бўлса- 
да, на Натти, на могиканнинг ҳатто бир туки қилт 
этди.

— Буни қаранглар-а,— деди қи з,— сизларда қа- 
димги рождество байрами одати — куркани отиш ҳали- 
гача расм экан-да. Мен ҳам  омадимни синаб кўрмоқ- 
чиман. Қайсиларингиз манави пулни олиб, менинг ҳисо- 
бимдан бадал тўлаб, милтиғингизни менинг ихтиёрим- 
га берасиз?

— Ойимқиз учун номуносиб эрмак-ку бу, ахир! — 
дея нидо солди овчи йигит, худди ақл измига эмас, 
балки қалб амрига итоат этаётгандек куйиб-пишиб.

— Н имага энди номуносиб экан, сэр? А гарда маз- 
кур эрмак ш афқатсизлик экан, эркаклар учун ҳам 
аёллардан кам ш аф қатсизлик эмас. Ш ундоқ бўлгач, 
мен ҳам  ҳавас қилиш га ҳақлим ан. Сиздан кўмак сўра- 
майман, лекин умид қилам анки, манави кекса ўрмон 
истиқоматчиси,— шунда қиз Наттига юзланди-ю, унинг 
қўлига бир долларни тутқазди ,— хонимнинг сўзини 
ерда қолдиргундай илтифотсизликка бормас.

Кўн Пайпоқ тангани тўрвасига солди-да, мйлтиғини 
кўтариб, чақмоқтош ини тўғрилаб қўйди, сўнгра эса

ўзининг антиқа кулгиси-ла кулиб, милтигини елкасига 
таш лаган  кўйи ш ундай деди:

— Баш арти Билли Керби қуш чани мендан бурунроқ 
отиб қўймаса, борди-ю ф ранцузнинг милтиқдориси 
ҳаво илиганидан нам тортиб қолмаган бўлса, бир неча 
дақиқа ичида курка қўлингизга тегади, судьянинг 
хонадонида ҳеч қачон кўрмагансиз бунақасини. Мо- 
хокдаги голланд аёллари ҳамиш а рождество байрами 
ўйин-томош аларини томоша қилиш ади, шундоқ бўлгач, 
йигитча, хонимга қўпол гапириш ингни ҳож ати й ў қ ' 
эди. Хўп, кетдик бўлмаса, йўқса энг зўр гулгули товуқ- 
ни қўлдан чиқариб юбордик деяверинглар.

— Лекинига, Натти, сендан олдин отишга ҳаққим  
бор мени, шуни-чун омадимни биринчи бўлиб синашни 
истайман. Мисс Темпл, мени м аъзур тутасиз-у, леки- 
гин ўша жонивор парранда менга ж уда-ж уда зарур, . 
гарчи бу багоят илтифотсизлик эса-да, мен ўз ҳақ- 
ҳуқуқим ни талаб қиламан.

— М арҳамат, ўзингизнинг қонуний ҳақ-ҳуқуқин- 
гизни бемалол ҳимоя қилаверинг,— дея жавоб қай- 
тарди Элизабет.— Биз икковимиз саргузаш тталаблар- 
данмиз, мана менинг валломат рицарим. Мен ўз 
қисматимни унинг мерганлик маҳоратига ишониб 
топш ираман. Цани, бошланг, валломат Кўн Пайпоқ, 
биз ортингиздан борамиз.

Чамаси ўзига бундай гаройиб илтимос ила мурож аат 
этган ёш гина соҳибжамол хонимнинг ж ўнгина 
сўзлаш ию  хатти-ҳаракати ёқиб қолди шекилли, Натти 
қизнинг иссиққина табассумига жавобан одатича ун- 
сизгина кулиб қўйди-да, овчиларчасига катта-катта 
одим таш лаганча қор уюмлари узра қаҳқаҳаю  шодон 
қийқириқлар эшитилиб турган ёш қайинзор сари илга- 
рилай кетди. Ошналари индамай унга эргашишди, 
айтмоқчи, йигитча бир неча бор ўгирилиб, Ричард 
пича тўхтатиб қолган Элизабетга таш виш ли, хавотир- 
сираб нигоҳ таш лаб қўйди.

— Н азаримда, мисс Темпл, ўша куркани чиндан 
ҳам қўлга киритиш ни истаганингизда буни бегона 
одамга, айниқса Кўн П айпоққа топш ирмаган бўлар- 
дингиз,— деди Ричард гапларини ҳеч ким эшитмаёт- 
ганига ишонч ҳосил қилгач.— Локйн жиддий гапир- 
ганингизга иш онмайман, сабабки, кам инанинг парран- 
дачилик қўрасида ўш алардан элликтаси семириб ётиб- 
ди, улардан хоҳлаганингизни танлаб олаверишингиз

мумкин. Мана масалан, дейлик, улардан камина янги- 
ча усул билан м айдаланган ғишт-тош бериб боқаётган 
олтитаси...

— Бас, бас, бўлам Д и к ,— дея унинг сўзини бўлди 
Элизабет.— Менга чиндан ҳам керак ўша курка, 
шунинг учун ҳам мистер Кўн П айпоққа м урож аат 
қилдим ш ундай илтимос билан.

— Ж ияним  Элизабет, дадангизнинг қўйларидан 
бирини елкасига ўнгариб кетаётган бўрини қойилма- 
қом қилиб нишонга олганим ҳеч қулогингизга 
чалинганми асти? — деб сўради Ричард алам задалик 
ила.

— Ўша воқеа эсимда, қадрдон бўлам. Лекин 
шундай ўйину эрмакларда иштирок этиш музофотнинг 
олий шерифига муносиб ишми?

— Наҳотки сен, мени ўзи отади деб ўйлаган 
бўлсанг?— дея жавоб қайтарди мистер Ж онс, ғазаби 
м арҳам ат-ла алмаш инар экан .— Ҳа майли, кетдик, 
бориб мусобақани кўрайлик. М азкур янги ўлкада 
аёлга, айниқсанги отангдек одамнинг қизига, боз усти- 
га менинг ҳузуримда ҳеч нима таҳдид қилолмайди.

— Отамнинг қизи ҳеч нимадан қўрқм айди ҳам, 
сэр, айниқса, музофот ижроия м аъмурияти раҳна- 
моси рафоқатида эканида.

Қиз яна уни қўлтиқлаб олди, улар ёш қарағай  
ниҳоллари оралаб ўтиб, кентнинг деярли ж ам ики 
ёш -яланглари рождество байрами ш арофатига бўлади- 
ган отишув мусобақаларида қатнаш иш  учун тўпланган 
ва Натти билан дўстлари аллақачон  етиб келган 
яйдоқ майдонга чиқиб қолишди.

X V I I  б о б

А нгламоқ хўб  осон, азизим, 
Ш аҳарликлар қилар бунда базм.

В а л  ь т е р  С к о т т.
«Кўл париси»

Гарчанд кўчиб келганлар янги жойда ўзларининг 
илгариги кўнгилочар эрмакларининг талайидан воз 
кечишга маж бур бўлган бўлсалар-да, улар ҳеч қачон 
кўҳна одатлари бўйича рождество байрами шарофати- 
га куркани нишонга олиш мусобақаси таш кил этиш 
фурсатини қўлдан бермаганлар.

Бугун ўқчилар мистер Грантнинг хутбасига вақтида 
етиб бориш ниятида одатдагидан барвақтроқ жам 
бўлиш ганди, зеро ушбу ваъз-хутба ёш -ялангларга 
мерганлик мусобақасидан қолиш адиган эрмак туюл- 
масди. П аррандаларнинг эгаси озод занж и экан, у 
байрам муносабати билан ую ш тириладиган мазкур 
томошага ш унақанги куркаларни семиртириб боққан 
эдики, ҳатто энг инж иқ, талабчан ш иринхўр мазахў- 
ракчининг ҳам  илҳомини келтириб, огзидан сўлака- 
йини оқизиб юбориши тайин эди; ушбу совринларга 
турли ёшдаги ҳамда м авқе-табақадаги киш илар даъ- 
вогар эдилар ва ҳар қайсиларининг ҳамёнию маҳора- 
тига яраш а соврин бор эди. Энг таж рибасиз ва камбағал 
м ерганларга занж и мундайроқ паррандаларни таклпф 
этар ва дастлабки тур баҳслаш увлар оз даромад 
келтирмаган эди. Мусобақа ш артлари ниҳоятда оддий 
ҳам да ҳамма учун туш унарли эди. М ерганларга 
қараган  томони болта билан чопиб текисланган катта- 
кон қарағай  тўнкасига арғамчи билан богланган 
курка нишон вазифасини ўтарди. Тўнка билан ўқ 
узиладиган марра оралиғи роппа-роса юз ярд бўлиб, 
бу масофа диққат-ла ўлчаб чиқилганди, зеро у ёки бу 
томонга ортиқча бир фут қўш илиб кетгудек бўлса, ё 
мусобақалаш аётганларнинг, ё куркалар  эгасинииг 
ҳақига атайин хиёнат қилинган бўлурди. Ҳар бир кур- 
кага ўқ узиш нархи-ҳаққини ва ҳар бир турнинг шар- 
тини хўж айиннинг ўзи белгиларди, ана шундан кейин 
эса, адолат хусусидаги м аҳаллий, ғоятда қатъий тушуи- 
чага биноан у мусобақага қатнаш иш ни истаган ҳар бир 
одамни баҳслаш увга қатнаш тириш га маж бур эди.

М айдончада милтиқ кўтарган ўттиз чоғли йигит, 
булардан таш қари, кентнинг ж ам ики болакайлари тўп- 
ланиш ган эди. Қўпол, аммо иссиқ камзул кийган 
болакайлар совқотган қўлларини қўйниларию  тасма- 
лари остига суққанларича хийла м аш ҳурроқ мерганлар 
теварагида ғуж гон ўйнаш ар ва уларнинг ўтмиш даги 
галабаю  заф арлари  ҳақида оғиз кўпиртириб қилаётган 
ҳикояларига таш налик-ла қулоқ солар, хаёлларида 
м ерганликда ҳатто ушбу ғолиб қаҳрамонларни йўлда 
қолдириб кетишга ҳам улгурардилар.

Боя Натти тилга олган ўша Билли Керби ҳамм адан 
баландроқ ш анғиллаб гап берарди. Бу — тўсатдан 
иш лагиси келиб қолган кезлардагина — ўрмон билан 
қопланган ерни дов-дарахтдан тозалаш  ёхуд хода-ёғоч

танлаб-саралаш  билан нон топадиган паҳлавон қомат 
одам бўлиб, турқи-тароватининг ўзи унинг феъли- 
ҳўйини очиқ-ошкора айтиб турарди. Бу шанғи ва беғаму 
бепарво бевошнинг қўпол ҳамда кишининг ж и 1*ига те- 
гадиган гап-сўзлари ш ўхчан-ўйноқи кўзларининг 
оқкўнгилона нигоҳига сира-сира ёпишиб тушмасди. 
У ой:лаб умрини қовоқхоналарда бекор ўтказар, ейиш- 
ичиши учун бировларнинг майда-чуйда иш ларини қи- 
либ бераркан, хизматига муҳтож бўлганлар билан 
терслик-ла савдолаш арди; ўз эрки-мустақиллигига 
заррача путур етказиш ва ўзи сўраган ҳақни бир 
цент бўлса-да камайтиргандан кўра бекор юришни 
афзал кўрарди. Аммо ушбу қалтису нозик м асалалар 
ниҳоят унинг нақ кўнглидагидек ҳал этилгач, болтаси 
билан милтигини елкасига таш лаб, тўрва-халтасини 
орқаларди-ю, Геркулесона одимлаган кўйи ўрмон- 
чангалзор ичкариларига йўл оларди.

Ишни бошлашдан аввал у дов-дарахтдан тозалани- 
ладиган жой чегара-теграсини айланиб чиқар, чап- 
дастона болта солиб дарахтлардаги эски белгилар- 
ни янгилар, сўнгра ш ош илмайгина мазкур майдонча- 
нинг м арказига келарди-да, кам зулини ечиб ташлаб, 
яқин-атрофдаги учи булутларга санчилгандек кўрин- 
ган икки-уч дарахтнинг баландлигини чам алаш га 
тушарди. Ўз маҳорату чапдастлигини намойиш этмоқ- 
лик ниятида ўша дарахтлардан  энг азаматини тан- 
лаб, бепарвогина, бирор куйни ҳуш такка солганча унга 
яқинлаш арди-да, болтасини бамисли шамшири билан 
салом бераётган қиличбозлик муаллими янглиғ бир 
неча бор ғалати тарзда селпиб қўярди; сўнгра м ўлж ал 
тариқасида дарахт қобиғини чоққина қилиб кертарди.

■ Ш ундан кейин орага неча-неча асрлик ўрмоннинг 
завол-ҳалокатидан далолат бергувчи қисқагина муд- 
ҳишона сокинлик чўкарди. Сўнг болтанинг баралла, 
аниқ зарба товуш лари эшитилиб, бу товушлар ҳаде- 
май дарахтнинг гурсиллаб қулагани шовқини ила ал- 
маш инар эди: олдин унинг охирги таянч-тираги қар- 
силлаб синарди, азамат дарахт танаси ён-атрофдаги 
биродарларининг учларию  ш ох-бутоқларини эгиб-син- 
дириб, кейин гумбурлаб қулаб, ерни ларзага соларди. 
Ана шу дақиқадан бошлаб болта бетиним гурсиллар, 
қулаётган дарахтларнинг қарс-қурсию гумбурлаш лари 
олисдаги сурункали замбаракбозликни эслатар ва қую қ

ўрмонзор сийнасига қўққисдан запти тез қиш тонг- 
отари янглиғ зудкор қуёш нурлари санчиларди.

Билли Керби кун-бакун, ҳафта-баҳафта ўзигагина 
хос гайрату ш ижоат-ла тер тўкар, майдончанинг эса 
қиёфаси сеҳргарона ўзгара борарди. Ниҳоят десангиз, 
болта овози т^шади, Билли паҳлавонона томогини 
ишга солиб, бор овози-ла сабр-бардошлн х,ўкизларни 
ҳайдаш га тушади, унинг ҳай-ҳайлаш лари тинчу сокин 
тепаю адирлар қўйнида бамисоли бонгу наърадай. 
янграйди, ҳаммаёқни тутиб кетади. Ш амолсиз оқшом 
кезлари бир миль наридан, Темплтон водийсининг қар- 
ши ёқдаги ёнбагирларидан эшитилиб туради бу ҳай- 
қириқлар, уёқларга етгач эса акси садо қанотларида 
олисларга учади, унинг сўнгги пардалари кўл узра 
қад керган олис қоялар оралиқлари қаърига сингиб 
кетади. Билли Керби маҳоратию баҳодирона куч- 
қудрати имкон берган дараж ада тезкорлик ила ёгоч- 
ходаларни уйиб-тахлаб, болтаю арраларини йигишти- 
ради, қулатилган дов-дарахтларга ўт қўяди-да, мағлуб 
бўлган дарахтларни ютоқиб ямлаб бораётган аланга 
ш уъласида, худди ганимлар ш аҳрини забт этиб, ўз му- 
зафф ариятини ўша ш аҳарни ёқиб кулга айлантириш- 
ла ниҳоясига етказган фотиҳ тахлит одимлайди. Сўнгра 
эса бир неча 011лар мобайнида қовоқхоналарга танда 
қўяди, ҳаваскорлик пойгаларига қатнаш ади, хўроз 
уриш тириш ларга бош-қош бўлади, ҳозирда сўз бораёт- 
ган каби мусобақаларда аксар голиб чиққан ҳам.

У билан Кўн Пайпоқ орасида аллазамонлардан 
бери олди мерган деган унвонни олиш учун қизгин 
рақобат давом этиб келади.

Натти ва унинг ҳамроҳлари яйдоқ майдончага 
қайтганларида Билли Керби ҳануз куркалар эгаси би- 
лан унинг энг яхш и куркаси ҳақи  хусусида савдолашиб 
ётган эди. У бўлса бари бир бўш келмаган, қисқаси, 
нархи қулоқ эшитиб, кўз кўрм аган бир тарзда баланд- 
лигича — бир марта ўқ узиш бир ш иллинглигича қол- 
ганди. Бунинг устига заннсн ўзини зарар кўриш эҳти- 
молидан муҳофаза қилиш мақсадида ниҳоятда оғир 
ш артларни ўйлаб топган эди. Курка аллақачон тўн- 
гакка боглаб қўйилган, лекин танаси қорга кўмилиб, 
қизил тожли бошию узун бўйнигина кўриниб турарди. 
Ш артга мувофиқ ҳатто ўқ қорга ботиб турган танасига 
теккан тақдирда ҳам курка эгасиники бўлиб қола- 
верарди, лекин мерганнинг уни қўлга киритиши учун

қордан чиқиб турган патига теккизиш нинг ўзи кифоя 
эди.

Элизабет билан Ричард говур-ғувур кўтарган мер- 
ганлар тўпига яқинлаш ган айни дамда ўзининг суюмли 
паррандаси яқингинасидаги хавф ли ерда, қорда ўлтир- 
ган занж и ана шу ш артларни эълон қилиб бўлганди. 
Кутилмаган меҳмонлар пайдо бўлиши билан қаҳқа- 
ҳаю норозилик садолари туйқусдан, ш артта тинди, 
бироқ қизгинанинг чеҳрасида ошкора акс этган қи- 
зиқсиниш , унинг мулойим, ж озибали ж илмайиш и 
ўртадаги ноқулайликка барҳам берди тезда, бироқ 
унинг шу ердалиги кейин ҳам ёш -ялангларни қуюш- 
қондан чиқиб кетадиган сўзларни айтиб юборишу 
ортиқча қизиққонликлардан тийиб турди.

— Ҳей, болалар, қани, йўлни бўш атинглар! — 
дея қичқирди ўрмонкесар, ўқ узиш марраси сари 
одим ларкан .— Четроқ туринглар! Кимга айтяпман, 
ш умтакалар! Иўқса ҳаммангни илма-теш ик қилиб отиб 
қоламан-а. Ана энди, Брам, гулгуланг билан видола- 
шавер!

— Ш ошилманг! — дея хитоб қилди овчи йигит.— 
Мен ҳам синаб кўрмоқчиман омадимни! Мана бир 
ш иллинг, Брам. Мана энди мен ҳам бир марта ўқ 
узиш ҳуқуқига эга бўлдим.

— Ж ўда соз-да, бемалол эга бўлавер,— деб кулди 
Керби,— лекин, борди-ю камина уни пар-патигача 
тўзгитиб юборса, сенга нимаси қолади унда? Е ўзла- 
рининг «туллай бошлаган» пўстинчалари чўнтагида 
м уқаррар ю тқизиқни ш артта тўлаш га етгудек пул- 
лари борми дейман?

— Менинг чўнтагимда қанча пул бор-йўқлпги 
билан сизнинг нима ишингиз бор, сэр? — ғазаб-ла 
қичқирди йигит.— Ма, ш иллингни ол, Брам, бир 
марта ўқ узаман шунда.

— Ж аҳлинг чиқмасин, ўглим ,— деди ўрмонкесар, 
совуққонлик ила милтиғи чақмоқтош ини созларкан.— 
А йтиш ларича, чап елкангга ўқ текканмиш , демак, 
Брам адолат юзасидан ярим нархини олиш и керак 
сендан. Бу қуш чани уриш ҳар кимнинг ҳам қўлидан 
келавермайди, ҳатто уни сенга қолдирган чогимдаям, 
лекинига эса, виж донан айтсам, мен бундай қилмоқчи 
эмасман.

— Камроқ мақтан, Билли Керби,— дея гапга ара- 
лаш ди Натти милтиги қўпдогини қорга суқиб,

ўш анга таянар экан .— И ккинчи бора ўқ узишингга 
тўғри келмас-ов. Мабодо йигитчани ўқи хато кетса — 
буни эса аж абланадиган жойи йўқ, негаки унинг 
қўли карахт бўлиб, оғриб турибди,— у чогда ажойиб 
қуролу таж рибали кўзлар билан беллашишинг 'лозим 
бўлади ҳали. Балки, ҳақиқатан  ҳам шундайдир, энди- 
ликда мен илгариларига қараганда мундайроқ пойлар- 
ман-у, илло узун милли қурол учун юз ярд — арзимас 
гап.

— Э-ҳа, кекса Кўн П айпоқ ҳам отмоқчи шекилли 
чогимда? — дея ш ангиллади боқибеғам рақиби.— Ни- 
маям дердик, бари рисоладагидек, ҳаппаю ҳалол бў- 
лади. Биринчи бўлиб мен отаман, қария! Қани кўрай- 
лик-чи, қоринни сийлаш га яраш а масаллиқни қўлга 
кирита олармиканман, ёки «қиттак-қиттак»сиз ҳам 
қоларм иканм ан?!

Курка эгасининг афтида наф ақат зиқналик, шунинг- 
дек, барча томош аталабларни чулғаган қизғин боз- 
бозлик хуруж и акс этиб турарди-ю, аммо уни мут- 
лақо  бўлакча самараю натиж алар  умиди ўртарди. 
Ўрмонкесар аста-секин нишонни м ўлж алга ола бошла- 
ган ҳам эдики, занж и томоғи йиртилгудек бўлиб 
қичқирди:

— М уттаҳамлик қилма, Билли Керби! Қ ^ и ,  орқа- 
роққа тислан-чи. Иигитлар, уни орқага тислантиринг- 
лар, бир бечора занж ини ранж иттирманглар, ахир! 
Ҳой, ғулгула, аҳмоқ, бошингни мундоқ силкитиб 
турсанг-чи! Нима бало, бошингни м ўлж алга олаёт- 
ганини кўрмаяпсанми?

Аммо-лекин, очиғини айтганда унинг ўрмонкесар 
диққат-эътиборини чалғитиш  пайидаги оҳ-воҳлари мут- 
лақо зое, бенаф эди. Билли Кербининг асаби бақувват 
эди, шу боис у бу ш овқинга заррача парво қилмай, 
хотирж амгина м ўлж аллайверди. Орага тинчлик чўккан 
лаҳза келди дегунича ўқ узди. Курка бир юлқиниб, 
қанотларини силкитди, сўнгра эса яна ўзининг қор 
тўш агига қўнаркан, ҳуркак кўзлари ила атрофга 
ж авдиради. Чуқур бир нафас олиш учун зарур 
бўлган бир неча лаҳза  фурсат давомида тиқ этган 
товуш эшитилмади. Кейин сокинликни қаттиқ хахо- 
лаш  бузди: занж и хурсандлигидан ўзини йўқотиб, оёқ- 
ларини типирлатганча қорда думаларди.

— Қойил, ғулғулаж он, баракалла! — дея қичқирди 
у сакраб ўрнидан туриб, нақ  бағрига босмоқчидек

қўлларини курка томон чўзганча.— Ана, бошингни 
силкит дегандим, қандоқ чап берганини ўзинглар 
кўрдинглар! Қани, Билли, яна бир ш иллингни чўз- 
гин-да, иккинчи марта от.

— И ўқ, энди менинг навбатим ,— деди овчи йигит.— 
Мен ҳақини бериб қўйганман ўзингга. Сал четроққа 
ўт, мен ҳам  бир бахтимни синаб кўрай.

— П улни беҳуда ш амолга совуриб нима қила- 
сан? — деди Кўн П айпоқ.— П арранданинг бошию бўй- 
ни — таж рибасиз қўл билан ярадор елка учун яхш и 
нишон бўлолмайди. Кел, яхш иси мен уриниб кўрай, 
ана ундан кейпн ойимқиз икковимиз куркани қандай 
бўлашиб олишш! м аслаҳатлаш иш им из тайин гап.

— Менинг навбатим,— такрорлади овчи йигит.— 
Х алал бермай, четроқ туринглар.

Бу орада атрофларидаги қизгин баҳслаш уву 
м унозаралар тина бошлади, зотан ҳам м алари башарти 
курканинг боши, ҳозир турган еридан истаган бошқа 
жойда бўлганида парранда албатта ўққа учраш и аниқ 
эди деган бир хулосага келкш ганди. Иигитчанинг 
отишга ҳозирланиш и унчалик қизпқиш  уйғотмади 
том ош аталабларда, у ҳам ш оша-пиша м ўлж алга олиб, 
энди тепкини босишга чогланганида Натти тўхтатиб 
қолди.

— Қ ўлларинг титраяпти,— деди у .— Бунинг устига 
ж удаям  қизишиб турибсан. Ўқ етказган ж ароҳат 
бўшаштириб, кучни қирқади, шуни-чун одатдагидан 
ёмонроқ отасанми дейман-да. Локин аҳд қилган 
экансан, унда тез, милтиқнинг оғзи ҳам титраб-сил- 
киниб кетмасидан бурунроқ ота қол.

— Ф ирибгарликка ўтманглар! — яна вағиллади 
курканинг эгаси.— Бечора бир занж ини ранжитманг- 
лар. Иатти Бампо, унга м аслаҳат беришни йиғиш- 
тиринг! Н арироқ туринг ундан, отса ота қолсин.

Овчи йигит зуд ўқ узди, бироқ курка ҳатто қилт 
этмади, «нишон» ни кўздан кечирган томошабпнлар 
эса, ўқ лоақал  тўнгакка ҳам тегмаганини айтишди.

Элизабет ўспириннинг афти қандайин буришиб кет- 
ганини пайқади-ю, наздида ўртоқларидан мутлақо 
аж ралиб тургандек кўринган одамнинг тўсатдап ана 
ш ундай арзимас нарсани деб қаттиқ ўкингани ажаб- 
лантирди уни.

Бироқ шу пайт ўқ узиш м аррасига унинг шахсий 
«рицари» келиб турди.

Овчи йигитнинг ўқи хато кетгани, унчалик қизгин 
бў-ямаса-да, ҳар ҳолда Брамни хурсанду мамнун этди, 
£шмо Натти маррага тургани ҳамоноқ унинг шодлиги 
дарҳол сўнди. Занж ининг одатда силлиқлаб-сайқаллан- 
ган қора дарахтни эслатгувчи баш арасида шу топда 
хол-хол қўнгир доглар пайдо бўлди, қалин лаблари 
эса, ҳозиргина ж илм аяётганида бамисоли ақиқ гар- 
диш ли инж удай ярақлаб турган, кўзни қамаш тиргу- 
дек оппоқ икки саф тиш ларини яшириб маҳкам  
қимтилди. Бунингсиз ҳам керик бурун катаклари  
ш унақанги керилиб кетдики, нақ ёноқларини бутунлай 
тўсиб қўйгандек бўлди, ж игарранг қоқсуяк қўллари эса 
асабий ҳолда қор бетидаги қатқалоқни синдирарди 
беихтиёр — вужудини қам раган  ҳаяж ону безовталик 
ҳатто совуқдан қўрқиш дек табиий туйгусидан ҳам 
голиб келганди.

К урканинг қора танли эгасини ш унчалик қаттиқ 
хавотирга солиб қўйган одам бу вақт ичида, гўёки 
ўз маҳоратини томошабинлар оломони кўз олдида 
эмас, танҳоликда синаб кўрадигандек, ниҳоятда хотир- 
ж ам у вазмин тутди ўзини.

— Н ақ охирги уруш бошланиши олдидан Мохок- 
даги голландлар қиш логида бўлгандим ,— деди Натти 
милтигининг ҳаракатланувчи қисми устидаги кўн 
ғилофни авайлаб ечаркан ,— ўш анда худди мана шуна- 
қанги мусобақа устидан чиқиб қолибман. Хўш дега- 
нингиздан, мен ҳам отиб кўриш га аҳд қилдим. Ушанда 
бу голландлар огизлари очилиб, анграйиб қолишди 
десангиз: ўша куни милтиқдори соладиган мугуз, 
уч бўлак қўргош ин билан энг аъло милтиқдоридан 
бир фунтини ютиб олгандим-да ўзиям. Эҳ, нимасини 
айтасиз, ўз тилларида роса болохонадор қилиб 
сўкишди-да!

Кекса овчи сўзини тугатиб тек қолганида ҳозирлик 
иш ларини ниҳоясига етказиб бўлганди; ўнг оёгини 
иложи борича орқага суриб, чап қўлини узун мил 
бўйлаб олдинга чўзган кўйи милтиғини ҳаволатди-ю, 
куркани м ўлж алга олди. Ж ам ики томош аталаблар 
нигоҳларини зудлик билан мергандан унинг қурбонига 
кўчирдилар, аммо милтиқ отилиши лозим бўлган 
дақиқада чақмоқпўлатнинг чақмоқтош га чиқ этиб тў- 
қинган товуш гина эшитилди.

— Отилмай қолди, о ти л м ад и !— ўкириб юборди 
занж и ўрнидан сакраб туриб, курка олдида бамисли

телбадай иргншлаб ўйин туш ганча.— Отилмай қолсаям 
отган ҳисобланади! Натти Бампони ўқи отплмай қолди, 
Натти Бампо куркани пойлолмади!

— Агар четроқ ўтмасанг, Натти Бампо ҳозирни 
ўзидаёқ битта қораялоқни паққа қулатади, Брам! — 
алам зада қичқирди кекса овчи.— Уқ отилмай қолса 
отилганга ҳисоблаш ларини қаерда кўргансан? Узинг 
ўйлаб кўр, отилмай қолди деганн — чақм оқпўлат чақ- 
моқтошга урилди дегани, ўқ отилди дегани бўлса — 
аппа-аниқ ўлимнинг ўзгинаси. Қани, четроқ тур, 
йигит, Билли Кербига рождество байрамига аталган 
гулғулани қандоқ отишни бир кўрсатиб қўяй.

— Айтсанглар-чи, бир бечора занж ини ранжита- 
вермасин, ахир! — қичқирди курканинг эгаси ўз 
маррасидан м ардларчасига жилмай, томошабинлардан 
таҳқирланган ҳамда мазлум қабиладош ларига гоятда 
бот-бот рад этиб турадиган нарсаларини — адолат 
қилиш ларини ўтиниб.— Отилмай қолгани отилган деб 
ҳисобланиши ҳаммага маълум. М айли, масса Жонс 
айта қолсин! Мана ойимқиздан сўранг.

— Т ў п п а-тў ғр и ,— деди ў р м о н к есар ,— бизнинг 
ўлкаларда қонун-қоида шундоқ, Кўн Пайпоқ. Агарда 
тагин отишни истасанг, яна бир ш иллинг чўз. Мен 
бўлсам, яна бир синаб кўраман омадимни. Мана танга, 
Брам, энди мен отаман.

— Бўлмасамчи, ўрмон қонун-қоидаларини мендан 
кўра сен яхш ироқ биласан, Билли Керби,— заҳаролуд 
деди Н атти.— Сен ахир бу ерга кўчманчилар билан 
биргалашиб келгансан, ҳўкизларни ҳайдаб, мен бўлсам 
ўтган урушдан талай йиллар олдинроқ, оёгимда 
мокасину елкамда содиқ қуролим билан келганман. 
Ш ундоқ бўлгач, қай биримиз яхш ироқ биларканмиз! 
Ш ундоқ экан, ўқ отилмай қолгани билан отилгани 
ўртасида ҳеч қандай ф арқ йўқ деб менга ақл ўргатмай 
қўя  қол!

— Унда мана масса Жонс айтсин,— деди ташвиши 
зўрайган зан ж и .— У ҳаммасини беш қўлда!! би- 
лади.

Ричарднинг билимдонлигига бундайин ишонч бил- 
дириш қулоққа мойдай ёққани боис унинг пайқамай 
қолиниши мумкин эмасди асло. Мистер Жонс Элиза- 
бетни қолдириб (қиз мазкур хурсандчилик-томош ага 
халал  беришни истамай, одоб сақлаб, чеккароқ ўтиб 
турди), шу заҳотиёқ олдинга чиқди-ю, ўзининг янги

лавозимию баҳслаш ув мавзуи тақозо этган бағоят 
ж иддийлик ила қуйидаги фикрни баён қилди.

— Хулласи калом ,— деди у ,— Натаниэль Бампо- 
нинг озод дунёга келган занж и Абрахем изми-ихти- 
ёридаги куркага қарата ўқ узиш ҳуқуқига тааллуқ- 
ли бир ихтилоф чиққанким, қайсиким, юқорида зикр 
этганимиз Бампо мазкур имтиёз ҳаққи-эвазига бир 
ш иллинг тўлагандир.

Бундайин очиқ-ошкора далилни инкор этиш ҳеч бир 
зотнинг хаёлига ҳам келмади, Ричард ушбу дебочани 
ҳазм  этиш лари учун қулоқ солувчиларга пича фурсат 
бериб, сўнг маърузасини давом эттирди:

— Ушбу масалани, шубҳасизки, мен ҳал қилиш им 
лозим, зотан мен хизматим тақозоси билан музофоти- 
миз тинчлигу осудалигини муҳофаза этишга мажбур- 
манки, қўлида ўлим келтиргувчи қурол тутган киши- 
ларга ораларидаги ихтилофу келиш мовчиликларни 
ж аҳлу  ғазаб тазъйиқи остида ўзлари битишиб, ўз- 
лари ҳал этиш ларига изн беришдек енгилтакликка 
йўл қўймаслигим даркор. М аълумингизким, мазкур 
мубоҳасага сабабчи бўлган айнан шу масала хусусида 
ёзма ёхуд оғзаки қоида ё кўрсатма йўқ; бинобарин, 
биз қиёсан, яъниким шу тахлитдаги воқеа-ҳодисаларни 
таққослаб кўрган ҳолда ҳал этмоғимиз лозим. Хўш 
деганингиздан, икки қарам а-қарш и томон отишишади- 
ган яккам а-якка олиш увларда ўқнинг отилмай қолиши 
қурол отилган деб ҳисобланади, ростки рақибининг 
ҳам жавоб ўқи узишга ҳақ-ҳуқуқи  бўлган бу ж абҳада 
шундай қоида бор экан, у чоғда, фикримча, бир одам- 
нинг бечора куркага қарата кунбўйи сурункасига- ўқ 
узишига йўл қўйиб берилса адолатсизлик бўлади. Шу 
боисдан менинг хулосам бундай. Натаниэль Бампо 
отиш ҳуқуқини йўқотди ва ушбу ҳуқуқини қайта 
тиклаш  учун яна бир шиллинг тўлаш и керак.

Ш ундай мўътабар зотнинг оғзидан чиққан ва шун- 
чалар жиддиян таъсирли қилиб айтилган ушбу асосли 
хулоса Кўн Пайпоқнинг ўзидан бошқа барча баҳсла- 
ш аётганларни қаноатлантирди — зеро томошабинлар 
икки гуруҳга бўлиниб, қизишиб тортишувга тушиб 
кетишган эди.

— Менимча эса,— деди кекса овчи,— мисс Элиза- 
бетнинг фикрини сўраш керак. Ж ангчилар нима қи- 
лиш ни билмай қолган, аёллар эса уларга бамаъни 
м аслаҳат берган ҳолларни кўп кўрганман. Борди-ю у

мени ютқизди деса, ортиқ тортишиб ўлтирмайман.
— Ундай бўлса, сиз бу сафар ю тқиздингиз,— 

деди мисс Темпл.— Мабодо Брам  куркасини менга бир 
долларга сотишга кўнмаса, яна бир ш иллинг тўлаб, 
бошқатдан отаверинг.

Ҳатто Брамдан тортиб ҳам м алари  баҳсга ш унчалар 
берилиб, қизишиб кетганидан ушбу таклиф ҳеч кимга 
ёқмади. Билли Керби янгитдан отишга ҳозирлик 
кўра бошлади, Натти бўлса димоги остида норози 
оҳангда тўнгиллаган кўйи бир чеккага ўтди:

— Ҳинду чайқовчилари буёқларга келиш ни бас 
қилганларидан берига кентдан бирорта тузукроқ чақ- 
моқтошни тополмайсан пулингга, чақмоқтош ни излаб 
с®ю анҳорларни ёқалаб бутун бошли водийларни 
изгиб чиқиш инг керак — қаёққа қарама, ҳаммаёқни 
шудгор қилиб ҳайдаб таш лаш ган! ўҳ-ҳў! Илвасин 
борган сацин камайиб кетяпти, шундоқ экан, милтиқ- 
дориям, чақмоқтош ҳам  энг аълосидан бўлиши 
керак-да, қаёқда дейсан бунақаси! Қ аёқдаги бемаза, 
бир пақирга қимматини кўрасан. Хў-ўш, ҳар қалай 
чақмоқтош ни алмаш тириш  керак, Билли Керби ўлган- 
даям теккизолмайди бундай нишонга, беш қўлдай 
аён менга бу!

Урмонкесар шу топда ўзининг моҳир мерганлик 
ш аъни гаровга қўйилиб, обрўси қил устида турганини 
ж уда яхши туш унаётгандек эди, ана шу боисдан 
ҳам қандай бўлмасин заф ар қозонишни истаётганди. 
У қуроли оғзини кўтарди-ю, бироқ яхш ироқ нишонга 
олишга ҳаракат қилиб, узоқ м ўлж аллаб туриб қолди. 
Атрофда чуқур сукунат ҳукм сурарди, уни ҳатто 
Брам ҳам бузмай тек қотганди. Ниҳоят Керби т.еп- 
кини босдн — тагин теккизолмади. Ш унда ёш қара- 
ғайзору бутун ўрмон чеккасини яна занж ининг танта- 
навор ҳайқириқлари  тутиб кетди, шу топда бирон 
тасодифий ўткинчи ўтиб бораётган бўлса борми, 
бутун бошли ҳинду қабиласи бирйўла ж анговар наъра 
тортиб, баравар ҳайқиряпти деб ўйлаш и тайин эди. 
Брам то оёқлари чалиш иб кетгунга қадар иргиш лаб 
ўйин тушаверди, гапнинг қисқаси, у ш унчалик қайнаб- 
жўшиб қувнаднки, бундай яйраб-ш одланиш  ф ақат 
соддадил занж иларнинггина қўлидан келарди.

Ўрмонкесар бисотидаги ж амики маҳоратию санъа- 
тини ишга солганди, шу сабабдан ҳозир, шак-шуб- 
ҳасиз, дарду аламининг чеки-чегараси йўқ эди. Ол-

динига у куркани диққат-ла, синчиклаб кўздан 
кечирар экан, бўйнидаги парига теккизибман деб 
ишонтирмоқчи бўлди-ю, аммо томошабинлар «бир бе- 
чора занжини ранжитманг» деган нолаю зорланиш- 
ларга қулоқ бериб, унинг даъвосини қувватламади- 
лар.

Куркага эга бўлолмаслигига ишонч ҳосил қилган 
Керби занж ига ўгирилди-да, зарда билан ўдагайлади:

— Чакагингни юм, қузғун! Юз ярддан куркани кал- 
ласини пойлайдиган одам қайда боракан? Шу ишга 
айланишиб аҳмоқ бўлиб ўтирибман-а. Бўлди, бас, бўки- 
раверма ҳадеб, шундоқ ҳам, қулаётган қарағайдан 
баттар шовқин-суронга кўмиб юбординг еру кўкни! 
Ҳа, олдин ўш андай одамни кўрсат менга, ана ундан 
кейин бўкиравер томогинг йиртилгунича.

— Буёққа қара, Билли Керби, ҳозир анавилар кур- 
кадан нарироқ кетишсин, бундан кўра муш кулроқ 
нишонни урган одамни кўрсатаман сенга, яна-тағин 
бирйўла ваҳш ий ҳайвонлару ҳиндулар ҳамласини даф 
қила туриб! — деди кекса овчи.

— Ахир ҳозир бизнинг навбатимиз эмас-ку, Кўн 
П айпоқ,— гапга аралаш ди Элизабет.— Балки бошқа 
рақибингиз ўз ҳуқуқидан фойдаланиш ни истар?

— Мабодо сиз мени кўзда тутаётган бўлсангиз, 
у чоғда мен бошқатдан уриниб кўриш дан воз кеча- 
м ан ,— деди овчи йигит.— Ҳозиргина пайқаш имча, 
қўлим ҳали ж удаям  заиф экан.

Элизабет йигитга тикилиб қараб, ёноқлари хиёл- 
гина қизарганини пайқаркан, унинг қаш ш оқлигидан 
уялаётганини ф аҳм лади. Қиз ортиқ қистаб ўлтирмади, 
шундай қилиб, кекса овчи ўқ узиш маррасига 
чиқди. Ўз вақтида Натти Бампо, шубҳасиз, юз маро- 
табалаб рақибларию илвасинни бундан чандон бора 
муш кулроқ ш ароитларда бехато урганди-ю, аммо ўша 
ўқ узиш лардан бирортасига бунчалик пухта ҳозир- 
лик кўрмаган эди. У милтиғи милини уч бора кўтарди: 
аввалига — нишоннинг баландлигини чамалаш  учун, 
кейин — орадаги масофани ҳисоблаш учун ва ниҳоят 
қўққисдан орага чўмган сокинликдан чўчиган курка 
тўсатдан бошини ш арт буриб, одамларга қараб қўйган 
пайтда у ўқ узишга шай бўлганиди.

Бироқ мана, Натти милтиги огзини тўртинчи марта 
кўтарди-ю, ўқ узди. В аранглаган овоздан қулоқлари 
битиб, бехос ўқ отилганидан гарангсиб-довдираб қолган

томош аталаблар унннг м ўлж алга теккизган-теккизол- 
маганини дарҳол ф аҳм лаёлм адилар, устига-устак май- 
дончани милтиқдори тутуни босганди. Ш унга қ а 1],ямай, 
кекса овчининг милтиги қўндогини қорга қўйиб, 
одатича уисизгина кулиб, баф урж а қуролини қайтатдан 
ўқлаш га кириш ганини кўрган Элизабет унинг ниятига 
етганини англади. Б олакайлар тўнгакка қараб югу- 
ришиб кетишди ва ўққа учган куркани баланд кў- 
тариш ди — калласи деярли тиг билан чўрт узиб 
таш лангандек эди.

— Буёққа олиб келинглар уни ,— дея қичқирди Кўн 
П айпоқ,— ойимқизнинг оёқлари остига таш ланглар! 
У лж а уники, мен эсам, унинг ёрдамчиси эдим десак 
ҳам бўлади.

— Ердамчи бўлганда ҳам ниҳоятда моҳиру чап- 
дасти,— деди Элизабет.— Ш унчалик моҳирки, бўлам 
Ричард, назаримда, сизнинг илтифот-эътиборингизни 
қозонди-ёв.— Гап шу ерга етганда қиз бир нафасга 
жим қолди, сўнгра эса чеҳрасидаги ш ўхчан табассум 
гойиб бўлди; салгина қизаринқираб, ёш овчи йигитга 
юзланди-да, мулойимгина хиж олатпазлик ила деди: — 
Лекин мен Кўн П айпоқнинг таърифи тилларда достон 
бўлган маҳоратини бир томоша қилиш учунгина ома- 
димни синаб кўрмоқчийдим, холос. Сэр, бу куркани 
кек сақлам айдиган одам эканингиз рамзи сифатида 
қабул этолмайсизми? А гарда ж ароҳатингиз бўлмага- 
нида бу совринни ўзингиз қўлга киритиш ингиз мум- 
кин эди-ку, ахир.

Иигитчанинг афтидан қизнинг илтифотли таклифи 
унга қандай таъсир қилганини билиш маҳол эди. Ча- 
маси, ушбу совга кўнглига сира хуш келмаган эди-ю, 
бироқ Элизабетнинг дилбарона қатъияти, мулойим, 
эрка табассумига тоб беролмади. У таъзим бажо кел- 
тириб, қизнинг оёқлари остида ётган куркани индамай 
олди, олганидан сўнг ҳам чурқ этмади.

Элизабет занж ига кўраётган зарарини қоплаш  учун 
кумуш танга узатди-да (шундан кейин занж и яна огзи 
қулогига етиб ирж айиш га тушди), ўз ҳамроҳига 
юзланиб, уйга қайтиш  истагида эканини билдирди.

— Бир нафасгагина шош илма, ж иянчам ,— дея 
жавоб қилди Ричард.— Мен аввал шу тахлит мусо- 
бақаларда бундан-буён ҳам  туш унмовчиликлар эҳ- 
тимоли борлигини қайд этиб қўяй. Ж аноблар, агарда

сизлар комитет сайласанглар, мен ўша комитет 
ҳозирлигида шу бугуноқ аниқ тартиб-қоидаларни қора- 
лаб чиқардим ...— Шу ерга келганда у, елкасига — 
музофотнинг олий шерифи кифтига-я — кимнингдир 
қўли беадабона келиб туш ганини пайқаб, ғазаб-ла 
тўхтади сўзлаш дан.

— Байрам инг қутлуғ бўлсин, бўлам Д ик,— деди 
майдонда сездирмайгина пайдо бўлган судья Темпл.— 
Баш арти ўзларига ана ш ундай сипоҳлигу мулозамат- 
пеш алик тез-тез ҳуруж  қилиб турадиган бўлса, у чоғда 
камина қизларига ж иддиян кўз-қулоқ бўлиб туриш- 
ларига тўғри келади-ку, тақсирим. Бундай томошани 
аёллар учун муносиб томоша деб ҳисоблагуачи ким- 
санинг нозик табъи-дидига тасанно ўқишим мумкин, 
холос!

— Ўзининг қайсарлигини оқибати бу, Дьюк! — 
хитоб қилди шериф (судьяни биринчи бўлиб табрик- 
лаш  имконини қўлдан чиқариб юборганидан у шун- 
чалик хафа бўлиб кетган эдики, баъзи бир хил одамни 
чинакам кулф ат бунчалик дилини хуфтон қилол- 
масди).— Яна шуни айтиб қўйиш им керакки, бу фази- 
лат унга кимдан ўтганиниям биламан. Уни янгилик- 
ларни кўрсатгани бошлаб боргандим, буни қараки, 
биринчи ўқнинг овозини эшитиши биланоқ, энг олди 
пансионда эмас, балки казарм ада таълим олгандек, 
оёғини қўлига олиб ш уёққа югурди. Аминманки, 
судья Темпл, бунақанги хатарли  эрмакларни ман этиш 
лозим. Айтмоқчи, деярли имоним комилки, аллақачон 
қонунан тақиқланган улар.

— Нима ҳам дердим, тақсир, сиз энди бу ернинг 
шерифисиз, шундоқми бу ёхуд бўлакчами — аниқлаш  
сизнинг вазиф ангиз,— деди М армадьюк ж илм айиб.— 
П айқаш имча, Бесс топш ириғимни аллақачон баж арган 
кўринади, хў-ўш дегандан, умидворманки, мазкур янги- 
лик ўзларига манзур бўлгандир.

Гап шу ерга етганда Ричард ҳануз қўлида турган 
пакетга кўз қирини таш лаб қўйди-ю, яқингинадаги 
ж аҳлу  аламини м утлақо унутиб, нидо солди:

— Дьюк, қадрдон бўлам! Юр, чеккароққа ўтайлик, 
сенга айтадиган гапим бор.

М армадьюк итоат этиб шериф билан қўш ни яйдоқ 
майдончага ўтди, ҳамроҳи эса сўзини давом эттирди:

— Бирламчи, Дьюк, штат губернатори ва парламен- 
тига қилган дўстона ўтинчу илтимосларинг учун мин-

натдорчилик билдиришга рухсат эт — яхш и биламан, 
бундай ўтинчу илтимоссиз ҳатто кўрсатилган юксак 
хизм атлар ҳам инобатга олинмасди. Аммо-лекин биз 
эгачи-сингилнинг болалари, хол авачч ал арм и з-ку , 
ахир, шунинг учун менинг бутун инон-ихтиёрим сенинг 
измингда. Бутунича! Ш ундай бўлса-да, ҳар ҳолда 
менинг фикри ожизимча, Кўн П айпоқнинг навқирон 
ўртогига кўз-қулоқ бўлиш керак. Негадир у курка 
гўштини ҳаддан зиёд яхш и кўраркан.

— Буёгини менга қўйиб беравер, Д ик,— деб жавоб 
қайтарди судья,— унинг иш таҳасини қондириб, кўнг- 
лига ургизиб, бир та-^зирини берсам, бу майли йўққа 
чиқади-қўяди. Илло у билан бир гаплаш иб олишим 
керак. Қани, энди ж амоат ёнига қайтайлик.

X VI I I  б о б

Бечора! Ҳаттоки онасига ёт,
Ҳатто онасиям танимас уни. 
Очлигу фақирлик уқубатлари^ 
Пешонасига босган ўз тамғасини.

В а л  ь т е р  С к  от т 
«Мармион*

Судья Темпл катта майдонга қайтиб, қизини қўл- 
тиқлади-да, овчи йигит қуролига таянганича, оёғи 
остида ётган жонсиз куркага ж им гина тикилиб турган 
томонга қараб юрди. Қиз боланинг шоҳидлиги бундан 
кейинги суҳбат оқимига оз таъсир кўрсатмади. Мар- 
мадью к келганидан кейин ҳам мусобақа давом этавер- 
ди, кейинги давра бошланиши олдидан тўда орасида 
куркани пойлаш ш артлари хусусида қизгин тортишув 
бошланиб кетди, дарвоқе, навбатдаги курка аввалги- 
сига қараганда анча-мунча м ундайроқ эди. Ш ундай 
қилиб, биз қуйида келтирадиган гурунгни ф ақат тегиш- 
ли одамларгина, шу ж ум ладан  ёш дўстларини ёлгиз 
қолдирмаган Кўн Пайпоқ билан ҳиндуларгина эши- 
тишди.

— Мен сизга катта зиён етказдим, мистер Эд- 
вардс,— дея сўз бошлади судья ва шу заҳотиёқ тек 
қолди, негаки йигитча ушбу сўзларни эш итгандаёқ бир 
сесканиб тушиб, ранг-рўйи ўзгариб кетди; лекин у 
ҳеч нима демади, нигоҳи аста-секин яна хотирж ам 
тортди-ю, судья гапини давом эттирди :— Яхш иямки 
мен сизга етказган зарар-заҳм атим ни бир қадар бўлса-

да қоплаш  имкониятига эгаман. Менинг хешим Ричард 
Жонс катта лавозимга тайинланди, шу боисдан ҳам 
бундан-буён унинг кўмагидан маҳрум бўлиб қолдим, 
менга эса нақ ҳозир ишончли одам зарур. Сизнинг 
хатти-ҳаракатингиз, ўзингизни тутишингиз, одми- 
камтар уст-бошингизга қарамай, билимли одам экан- 
лигингизни айтиб турибди, ж ароҳатинг бўлса ҳали 
бирмунча вақтгача ов қилиб тирикчилик ўтказиш ингга 
халал  беради (М армадьюк ҳаяж онлана бошлади ва 
ўзи ҳам билмагани ҳолда ўспиринни квакерлар ода- 
тича «сен» лаш га тушди). Эшигим сен учун доим 
очиқ, навқирон дўстим, зеро ш убҳаланиш у инонмас- 
лик ёш м ам лакатимизда одат тусига кирмаган — бу 
ерда нопок одамларнинг ҳирсу ҳарислиги иштаҳа- 
сини қўзгатадирган в а с в а с а — охўрак» ниҳоятда кам. 
Ш ундоқ экан, ақалли  вақтинчаликка бўлса ҳам ёр- 
дамчим бўлиш га ва хизматингга яраш а маош. олиб 
туриш га розилик берсанг.

Иигитча ш ундай бир мубҳам тарзда қош-қовоги 
уюлиб, ҳатто наф ратланаётгандай тумшайиб қулоқ 
соларди судьянинг сўзларига; ҳакамнинг на муомала- 
м урож аатида, на таклиф ида эса бунга сабаб бўла- 
диган ҳеч нима йўқ эди чамаси; ҳар қалай  йигитча 
зўр-базўр ўзини қўлга олди-да, жавоб берди:

— Мен ҳалол меҳнатим билан нон топиш учун 
сизнинг ёхуд истаган одамнинг хизматига тайёрман, 
сэр,— яш ирм айм ан муҳтожлигимни, мен ҳаттоки бир 
қараш да кўринганидан ҳам қаш ш оқроқм ан. Аммо бун- 
дай вазифа хийла муҳимроқ ишимга халал  бермасай- 
ди деб чўчийман, шу боисдан таклифингизни қабул 
қилолмайман ва ризқ-рўзимни илгаригидек ўз қуролим 
билан топишда давом этаман.

Шу пайт Ричард чиза чеккароқда турган Элизабет- 
га пичирлади:

— Ж иянчам , қурама-метиснинг ўз ёввойиларча 
одатларидан кечишни истамаслиги табиий эканининг 
далили худди ана шуни ўзи-да. Менга маълум бўлиши- 
ча, уларнинг ж исмидаги саёқ ҳаётга бўлган майлу 
муҳаббатни ҳеч нима енголмайди.

— Бу хатарли ҳаёт,— деди М армадьюк, шерифнинг 
шипшиганини эш итмаган бўлса ҳ ам ,— кейин, сенинг 
ж ароҳатингдан кўра чандон бора жиддийроқ бахт- 
сизлигу ф алокатларга тўла у. Инонавер менга, дўстим, 
сендан кўра таж рибалироқм ан, овчининг аянчли

ҳаёти, унинг маънавий томонини қўйиб турайлиг-у, 
талай  жисмоний эҳтиёж ларини қондира олмаслигини
яхш и биламан.

_ И ўқ, йўқ, судья ж аноблари ,— дея гапга аралаш -
ди шу асногача М армадьюк эътибор бермаган Кўн
Пайпоқ, эҳтимолки ҳакам  уни умуман пайқамаган- 
дир.— Уйингизга олиб бораверинг уни,' бош устига, 
лекигин, ф ақат алдамасангиз бўлгани уни. Мана мен 
қирқ йилдан ортиқ ўрмонда кун кечирдим, шу десан- 
гиз, гоҳида беш йиллаб сурункасига у ерда ҳеч 
қандай дарахт қирқилган очиқ ерни кўрмасдим, 
бўронда қулаган жойларни айтм аганда, албатта. Еши 
олтмиш саккизга кирганда, сизларнинг ўрмонни мана- 
винақанги кесиб-қулатиш ларингизу ов хусусидаги қо- 
нун-қоидаларингизга қарамай, ш ундай осон нон топиб 
юрган одамни қайдан топа оласиз яна? Хў-ўш, 
ҳалоллигу адолатпеш аликда бутун бошли «васиқа»- 
нгиздаги энг овози ўткир ваъзхонингиз билан баҳс- 
лаш ганим бўлсин.

— Э-ҳа, сенга тараф йўқ, сен мустасносан бундан, 
Кўн П айпоқ,— эътироз билдирди судья овчига оқкўн- 
гиллик ила бош иргаб.— Сен ахир спиртли ичим- 
ликка руж у қўйган эмассан (бу бизнинг қавми- 
табақамизда камдан-кам учрайдиган ҳол), кейин, 
ёшингга қараганда хийла бақувватсан. Илло, борди-ю 
бу ўспирин ўз истеъдодини ўрмонда зое кетказса, 
ачинарли ҳол бўлади бу. Утинаман сендан, дўстим, 
менинг хонадонимдан лоақал қўлингдаги жароҳатинг 
битиб кетгунига қадар бошпана топа турсанг. Қизим, 
хонадонимнинг бекаси, ўзи айтсин, уйимизда азиз 
меҳмонимиз бўласан.

— А лбатта,— деди Элизабет қизларга хос сиполик 
билан.— Бошига кулф ат туш ган одам биз учун ҳамиша 
азиз меҳмон бўлади, айниқсанги, агар унинг фало- 
катига биз ўзимиз айбдор бўлсак.

— Ш ундоқ,— деди Ричард,— агарда курка гўшти- 
ни яхш и кўрсангиз, йигитча, бизнинг паррандахона- 
мизда курка кўп, яна-тағин бири-биридан ўтаман 
дейдиган, гапимга ишонаверинг, ошна.

Бундай мувафф ақиятли мададу қувватловга эриш- 
ган М армадьюк қистовга янада зўр берди. У ёрдам- 
чисининг вазифаси ним алардан иборатлигини батафсил 
тушунтирди, аниқ иш ҳақини айтди, қисқаси, умуман 
ишбилармон одамлар аҳамият бергувчи ҳар битта икир-

чикир тафсилотгача унутмади. Ўспирин унинг сўзла- 
рини багоят ҳаяж он ичра тинглади. Афтида ички 
ҳис-туйгулар олишуви яққол акс этиб турарди: дам 
жон деб розилик беришга тайёрдай кўринар, дам 
қандайдир туш унарсиз ж ирканиш у нафратланиш  ба- 
мисоли чошгоҳ қуёши юзига парда тортган қора 
булут янглиг соя таш ларди чеҳрасига.

Ҳ анузгача юзида маъю слигу хиж олат акс этиб тур- 
ган ҳинду судьянинг сўзларини тобора ортиб бораёт- 
ган қизиқиш -ла тинглаётган эди. У аста-секин суҳбат- 
лаш аётганларга деярли бақамти келиб қолди ва 
унинг ўткир кўзлари ёш овчининг нигоҳидаги икки- 
ланиш  учқунларини пайқади-ю , хиж олатда букилган 
қаддини ростлади, аслидагидек виқор-ла олдинга бир 
қадам таш лаб, деди:

— Ўз отангизнинг гапига қулоқ беринг, унинг 
гапи оқилона, доно гаплар. Навқирон Бургут билан 
Улуг Сардор, Ерлар Соҳиби — бир гулхан атрофида 
тамадди қиладилар; келинг, улар сира чўчимай 
ёнма-ён ухлайверсинлар. М икуоннинг ф арзандлари 
қонни суймайдилар; улар  одил ва ҳақ  йўлни тута- 
дилар. Токи одамлар бир оила бўлиб бирлашгун- 
ларича Қуёш талай марта чиқиб, талай марта ботиши 
керак, бунинг учун бир кун эмас, балки анча-мунча 
қиш ўтиши даркор. М инглар билан делаварлар — 
азалий ғанимлар, уларнинг қони ҳеч ҳачон битта 
одамнинг томирларида қўш илиб-қориш майди, ж анг 
майдонида ҳеч қачон ариқ бўлиб қўш илиш иб оқмайди. 
Аммо М икуоннинг биродари билан Навқирон Бургут 
орасидаги адоват қаёқдан пайдо бўлган? Улар бир 
қабиладан, аж додлари бир-ку, ахир. Сабр-тоқат қилиш- 
ни ўрган, ўглоним. Сен делаварсан, ҳинду жангчиси 
эса сабр-бардошли бўлишни билади.

Ушбу таъсирчан антиқа нутқ, афтидан, йигитга 
қаттиқ таъсир кўрсатди чоги, у М армадьюкнинг 
қистовига ён бера бориб, пировард-оқибатда розилик 
билдирди. Бироқ у айни чоқда, мабодо томонлардан 
бири битишувни бузишни истаб қолгудек бўлса, у 
дарҳол шундай қилиш га ҳақлидир, деган шарт қўйди. 
Ўспириннинг ғалати ҳамда унчалик пинҳон тутил- 
маётган хоҳиш сизлиги — унинг аҳволидаги одам 
ф ақат орзу қиладиган вазиф ага йигитнинг майли 
йўқлиги уни яқиндан билмайдиганларни оз ҳайратга

солмаётганди ва уларда ёмон таассурот қолдир- 
ганди. Суҳбатдошлар тарқалиш гач, улар, табиийки, 
ҳозиргина бўлиб ўтган гап-сўзларни мунозара қи- 
лиш га кириш диларки, биз ушбу мунозарани китоб- 
хонларга етказишни кечиктирмай, ошиқиб уйга 
қайтаётиб, судья, унинг қизи ва Ричардлар орасида кеч- 
ган гурунгдан бошлай қоламиз:

— Бу галати йигитчани кўндириш га уринаркан- 
ман, халлоқи оламнинг «сизни ранж итувчиларни 
суйингиз» деган амри маъруфидан заррача огишма- 
дим ,— деди М армадьюк.— Унинг ёшидаги йигитчани 
менинг хонадонимда нима чўчитиш и мумкин, шуни 
туш унолмаяпман. Бу сенинг борлигинг ва ҳуснинг 
бўлмасин тагин, Бесс?

— Э, йўқ, йўқ,— соддадиллик ила жавоб қай- 
тарди Ричард,— ж ияним Бессни дахли  йўқ бунга. 
Дьюк, қани менга айт-чи, м аданиятли ҳаёт дидига 
ўтириш адиган биронта метис-қураманинг отини атай 
оласанми? Баш арти гап шунга тақалар  экан, улар 
ушбу хусусда асил ҳиндулардан чандон бора баттар- 
роқ, қолоқроқдирлар. Элизабет, оёги панж аларини 
ичкари буриб маймоқсифат босиши, кўзларининг қана- 
қанги асов ж аланглаш ини пайқагандирсан-а?

— На кўзига, на оёгига эътибор бердим уни, лекин, 
менимча, ўзини хиёл кам суқум роқ тутганда ўрин- 
лироқ бўлармиди. Дадажон, сиз чинакам ига христи- 
анча сабр-бардош кўрсатдингиз. Унинг такаббурлигию 
сиполиги розилик бермасидан анча олдинроқ ж аҳлим- 
ни чиқариб юборганди. Нимаям дердик, бу биз учун 
лутфу ш араф бўлди-да ўзиям! У киши учун қайси 
бадастир хонани аж ратиш ни буюрадилар, тақсирим, 
кейин, ул зот ўз насибаи обиҳаётларию маъбудона 
таом лаззатини кимлар ила баҳам  кўрадилар?..

— Бенжамен ва Валинеъмат хоним билан,— 
қизнинг сўзини бўлди мистер Ж онс.— Наҳотки сен бу 
йигитчани хабаш лар билан бир дастурхонга ўтқизиш- 
ни муносиб кўрсанг? Тўгри, у ярим ҳинду, илло ерлик 
аҳоли занж и-хабаш лардан ж ирканади-ку. Иўқ, йўқ, у 
очдан ўлса ўладики, қора танлилар билан бир дастур- 
хон теграсида ўлтирмайди!

— Биз билан бирга тамадди қилиш га кўнса, Дик, 
ғоятда хурсанд бўлардим,— дея жавоб қайтарди Мар- 
м адью к.— Ҳатто сен таклиф этаётган нарса ҳам унинг 
учун камситиш, албатта.

— Демак, тақсирим ,— деди Элизабет, ўзини гўёки 
отасининг истагига ўз эрк-иродасига қарама-қарш и 
итоат этаётганга солиб,— унга таг-тахтли одам сифа- 
тида муомала қилиш ларини истайсиз.

— Албатта! А хир вазифа-лавозими шундай ҳуқуқ 
беради-ку. И нчунун, токи йигит бундай илтифотга 
номуносиб эканини исботламагунича биз шундай 
муносабатда бўлаверамиз.

— Кўрасан ҳали, Дьюк, уни олижаноб жентльмен 
қилиб тарбиялай олмайсан икки дунёда. Ахир, 
қадимги ҳикмат, «бир жентльмен етишиши учун уч 
авлод ўтиши керак», дея нақл этади-ку. Мана, маса- 
лан, отамни ҳамма танир-биларди, бобом тиббиёт 
доктори, унинг отаси эса — ақоид илми доктори эди, 
унинг отаси бўлса Англиядан келган; рости, унинг 
таги-тахтини аниқ аниқлаёлмадим-у, лекин у ё лондон- 
лик бадавлат савдогар, ё чекка ўлкалик маш ҳур 
қонуншунос, ё епископнииг кенж а ўгли бўлган.

— Мана америкача ш ажа^а-насабноманинг чина- 
кам нам унаси,— деди М армадьюк кулиб .— Токи 
океандан нарига ўтмагунингча тинч-осуда бораверади 
бари, локигин уёққа ўтилди дегунча, жами номаъ- 
лумлигу мубҳамлик зулмати ортига яш иринади ва, 
демакки, дарҳол йўқ ердаги лофу муболагалар бош- 
ланади. Хулласи калом, Дик, аминсанким, сенинг 
англиялик аждодинг, нимаики билан ш уғулланмасин, 
машҳур кимса бўлганда, а?

— Тургап гап ,— жавоб қилди Ричард.— Кекса 
аммамни сира огзидан тушмасди у. Бизлар, судья 
Темпл ж аноблари, маълуму маш ҳур уругга мансубмиз, 
иннайкейин, аждоду авлодларимиздан ҳеч бири энг 
эътиборли рутбадан паст тушган эмас.

— Мен ф ақат бир нарсага, уруг-аждодингнинг 
қадимдаги ш унчалик камтарона мавқен сени қаноат- 
лантирганига, бундан мамнунлигингга ҳайрон қола- 
ман, Дик. А мерикалик нажиблигу аслзодалик из- 
ловчилардан аксарияти ўз ш аж ара-насабномаларини 
худди болалар эртакларидагидек уч оға-иниларидан 
бош лайдилар ва албатта улардан бирини замона- 
миздаги бирорта энг маш ҳур фамилиянинг асосчи- 
сига айлантирадилар. Илло бу ерда, агарда ўзла- 
рини ж амоат олдида боодоб тута олсагина, барча баро- 
бардир, шундоқ экан, Оливер Эдвардс менинг хонадо- 
нимда олий шерифу судья билан теппа-тенг бўлаж ак.

— Нимаям дердик, Дьюк, менинг наздимда, бу 
республикачилик эмас, балки қандайдир демократия- 
чиликдир. Аммо-лекин, чурқ этиб оғиз очмаганим 
бўлсин. Ф ақат у қонун доирасидан чиқмасин, ёки, 
акс ҳолда мен унга эрку озодлик ҳатто ушбу ўлкада 
ҳам оқилона, асосли ҳад-чегарага эга эканини исбот- 
лаб бераман.

— Э-ҳа, Дик, умидворманким, сен мен ҳукм чиқар- 
масимдан бурун қатл этмассан! Илло хонадонимиз- 
нинг янги истиқоматчиси хусусида Бесс нима деркин? 
Бунақанги ишда ҳал қилувчи сўз, ҳар қалай, 
хонимларга тегишли бўлиши лозим.

— Эҳ, тақсирим ,— жавоб қилди Элизабет,— бу 
м асалада мен судья Темпл исмли зотга тортганман-ку, 
ўз фикримни ўзгартишим осон бўлмас-ов, деб қўрқам ан. 
Лекин жиддий гапирадиган бўлсам, унда — гарчи ярим 
ёввойи одамни уйга таклиф этишни энг бўлмағур иш 
деб ўйласам-да — хонадонимизга сиз бошлаб келадиган 
ҳар қандай одам ўзини мен томонимдан илтифот кўра- 
ман деб ҳисоблайверсин, уни хуш м уомалалик ила кутиб 
оламан.

Судья ўз қўли устидаги нозиккина қўлчани суйиб- 
эркалаб силаб қўйди, Ричард эса одатдагидек сер- 
гаплик қилиб, жумбоқли ш амаю огоҳлантирувчн 
сўзларни қалаш тиргандан-қалаш тириб таш лаш да да- 
вом этди.

Бу орада ўрмон аҳли-истиқоматчилари — зотан уч 
овчи, ораларидаги ф арқу тафовутга қарам ай , ушбу 
умумий номга тамоман муносиб эдилар — кент чекка- 
сидан жимгина кетиб боришар эди. Кўл ёқасига етиб, 
муз устидан остида кулбалари ж ойлаш ган қоя сари 
йўл олиш ганидан сўнггина йигитча қўққисдан тилга 
кирди ҳаяж онланиб:

— Ш ундай бўлишини бир ой олдин ким ҳам би- 
либди дейсиз! Мен М армадьюк Темпл хизматини адо 
этишга, уруғ-аж додимизнинг аш аддий ғанимининг хо- 
надонида туриш га розилик бердим-а! Аммо-лекин ило- 
жим қанча, бошқа нима ҳам қилардим? Лекинига 
хизматим кўпга бормайди, розилик беришга мажбур 
этган сабаб барҳам топди дегунича бу хонадондан 
ж ўнайм ан, кейин елкамни чуқури кўрсин ўша 
уйни.

— Ахир у минг эмаски, уни ғаним деб атаяпсан? — 
деди ҳинду.— Делавар ж ангчи сабр-тоқат-ла кутади

У луғ Руҳнинг иродасини. У хотинчалиш  эмас, бами- 
соли ёш боладай кўзёши қилгани.

— У ларга ишонмайман, Ж он ,— деди Кўн Пайпоқ, 
судья овчи йигит билан суҳбатлаш аётган пайтдаёқ 
унинг чеҳрасида гумону иккиланиш  аломатлари 
акс этиб турган эди.-^ А йтиш ларича, ҳозир янгн 
қонунлар чиққанмиш , иннайкейин, эндиликда ш аҳар- 
лардаги ҳаёт бўлакча кечаётганини ўзим ҳам кўриб 
турибман. Бу ўлкалар  ш унчалик ўзгариб кетдики, 
на кўлларни, на дарёю сойларни таний оласан. 
Кейин, силлиққина қилиб гапирадиганларга ишон- 
майман мен. Ҳиндуларнинг ер-сувларини тортиб олиш 
пайига тушган пайтларида оқ танлиларнинг тилла- 
ридан қандай бол томганини биламан-ку, ахир. Гарчи 
ўзим ҳам Иорк ш аҳри яқинида ҳалол-пок оилада 
дунёга келган оқ танли бўлсам-да, буни ш артта 
гапиравераман.

— На илож ,— деди йигитча.— Ким эканлигимни 
унутганим бўлсин. Сен ҳам, кекса могикан, менинг 
бир вақтлар ана шу қудратлию  саховатли тоглар, 
ана шу сўлим водийлар, шу топда оёқларимиз топ- 
таб бораётган муз остидаги сувларнинг хўж аси бўлган 
делаварлар сардорининг зурриёди эканлигимни унут. 
Ҳ а, ҳа, мен унинг хизматкори бўламан... унинг қули... 
А хир бу ф ахрли қуллик эмасми, қария?

— «Қария!» ^  ғамнок такрорлади ҳинду ва ҳамишаги 
ҳаяжонланиб кетган чогларидагидек юришдан тўхтади.— 
Тўгри, Жон қартайди. Биродаримнинг ўглони, могикан 
ёш бўлганида наҳотки унинг қуроли индамай тура- 
верарди? Буғу ундан қайга қочиб қутуларди? Аммо 
Ж он қартайди, унинг билаклари хотинларнинг қўлидай 
маж олсиз; унинг томагавки оддий ўтмас болта бўлиб 
қолган, унинг ғанимлари — сават ва супургига яроқли 
хивичгина; эндиликда у ўзга ғанимларни қийратол- 
майди. Қ ариликка эса очлик йўлдош экан. Мана 
Л очинкўзга боқ, ёш лигида у бир неча кунлаб ҳам 
ҳеч нима емай юра оларди, энди-чи, агар у гулханга 
шабба таш лаб турмаса, олов зумда ўчади-қолади. 
Микуон ўғли узатган қўлни олавер, у сенга кўмак- 
лаш ади.

— Хўш, деганингдан, Чингачгук, гарчи эндиликда 
мен мутлақо илгариги пайтларимдагидек бўлмасам 
ҳам, илло ҳозир ҳам гоҳида овқат емаслигим мумкин. 
Ирокезлар изидан Қ орақайин ўрмонини оралаб бор-

ганимизда улар бутун жониворларни олдиларига солиб 
ҳайдаб кетишган, ана ўш анда душ анба куни саҳардан 
то чоршанба оқшомига қадар тиш имга ушоқ ҳам босма- 
ганман. Кейин эса шундоқ П енсильвания чегарасида 
шу чоққача ҳеч ким кўрм аган ' ж иққа мо̂ Д:)! г^^вгуни 
қулатганман. Эҳ, ўш анда делаварларнинг унга қандай 
таш ланганларини кўрсанг эди-я — ўша кезларда мен 
разведкага борар, улар қабиласи қаватида ж анг қилар- 
дим-да, ахир. Ҳиндулар ж имгина, раззоқи оламнинг 
ўлж а йўллаш ини кутиб ётишарди десанг, мен бўлсам 
бутун теваракни изгиб, бугуни ҳуркитдим-у, ўша за- 
ҳотиёқ қулатдим, ўн одим сакраш га ҳам улгуролмай 
қолди. Ўзим ҳам очликдан шундоқ силлам қуриган 
эканкн, гўш тдан ейишга ҳам сабрим чидамади, мири- 
қиб қонидан симирдим, ҳиндулар эса хом этни туши- 
раверишди тўгридан-тўгри. Ж он ҳам борийди ўшанда. 
Хўш, энди бўлса, турган гап, ҳеч қачон кўп овқат еб 
ўрганмаганимга қарамай, узоқ оч қолиш га чидаёл- 
майман.

— Бас, етар дўстларим! — деди йигитча таъсирла- 
ниб.— П айқаб турибман, менинг қурбонлик-ҳайриям 
ҳаммангиз учун зарур, шундоқ экан, қурбон берганим 
бўлсин, лекигин ортиқ ҳеч нима демай қўя қолинг- 
лар, ўтинаман сизлардан.

Иигитнинг ҳамроҳлари жим бўлишди-ю, тезда улар 
кулбага етиб бориб, эшикдаги, афтидан, бағоят гарибо- 
на бойликларини асраши лозим бўлган антиқа галақа- 
қулф ларни очиб, ичкари киришди. Егочдан барпо 
этилган м азкур танҳою овлоқ кулбанинг бир ёнида тог- 
тог қор уюмлари уюлиб кетган, иккинчи биқинида 
эса Қ1Ш1 ш амоли она таналаридан узиб юлқиб ол- 
ган уюм-уюм эману каш танларнинг шаббаю тарва- 
қайлаган  шох-бутоқлари кўзга таш ланар эди. Навда- 
хивичлардан тўқилиб, лой билан сувалган мўридан 
кўтарилаётган ингичкагина тутун қоянинг типпа-тик 
ёнбагри ёқалаб сузиб борарди; дуд қолдирган иланг- 
биланг қурум изи қор сиртида мўридан то қоя ўпирил- 
маси тугаб, ҳосилдор тупро 1еда ушбу м ўъж азгина 
унгурга қудратли ш охлари соябон бўлган азиму 
азамат дарахтлар ўсган ергача чўзилиб борган 
эди.

Куннинг қолган қисми, одатда янги кенту қиш- 
лоқларда шу қабилдаги кунлар қандай  ўтса, худди 
ўш андай зайлда кечди. Темплтон аҳли мистер Грант-

нинг иккинчи ваъзу хутбасини эшитиб томоша қил- 
моқлик ниятида яна «академия»да ж ам  бўлди. Ҳинду 
ҳам  келди у ерга. Каш иш  қавм ларни меҳробга 
яқинроқ чорларкан, ҳиндуга маънодор тикилганига 
қарамай, кекса сардор жойидан қўзгалм ади  ҳам, зеро 
уни кечаги ш армисорликдан хиж олат чекиш ҳануз 
изтиробга солмоқда эди.

Қ авмлар тарқалиш а бош лаган пайтга келиб эрта- 
лабдан тўплана бошлаган сийрак булут қоп-қора 
қалин булутга айланганди, фермерлар то ж амики 
пастқамлигу тоғ багри ва ҳатто нақ  чўққиларга жой- 
лаш ган кулбаларига етиб улгурмаслариданоқ ж ала 
қуйиб берди. Ш итоб-ла чўкиб бораётган қор кўрпаси 
сиртида ҳосил бўлган қорамтир тўнка-тўнгаклар 
тобора баландлайверди, боягина водийларни кесиб 
ўтиб, баланд ёнбагирлар сари елиб-югурган оппоқ тўл- 
қинлардай кўринган четану ғов тўсиқлар ўз кўрпа- 
тўш аклари остидан ш ўппайиб чиқиб қолди, кўмирга 
айланган «устунлар» дақиқа сайин қорайгандан- 
қорайиб бораверди.

Элизабет Л уиза Грант билан отасининг файзлию 
шинам уйининг иссиқ зали деразаси олдида тураркан, 
табиатнинг ўз қиёфасини бундайин тезкорлик ила 
ўзгартириш ини завқ-ла томоша қиларди. Ҳозиргина 
кўзни қамаш тиргувчи оппоқ либосга бурканган кент 
оқ либосини истар-истамас ечар, томлар қорайиб, 
қурум босган мўрилар аста яланғочлана борарди. 
Қ арағайлар устларидаги қорни силкиб туширмоқда, 
ҳар бир нарса сеҳргарона тезлик-ла ўзининг асл 
қиёфасига қайта бормоқда эди.

X I X  б о б

Қора халқдан змасди бечора Эдвин.
Ж  е й м с В и т т и . 

*Менестрель*

1793 йилги рождество байрами кечаси, гарчи нис- 
батан илиқ бўлса-да, Ш1ҳоятда сершамол ўтди. Элиза- 
бет кентни ғира-ш ира қоронғилик чулғаб, қарағайлар 
учи узра кўк сийнасида сўнгги ш аф ақ яллуғи сўнгач- 
гина дераза ёнидан узоқлаш ди — кундузи кўриб ул- 
гурган ўрмон м анзаралари унинг қизиқсиниш ини жи-

ловлаб-тийдигина эмас, аксинча, баттар ошириб юбор- 
ганди.

«Қаср» нинг ёш бекаси мисс Грантни қўлтиғидан 
олган кўйи зал бўйлаб айланаркан, кундузги воқеа- 
ларни хотирлай бошлади, эҳтимолки, унинг ўй-хаёли 
ўзинп тутиши, бутун хатти-ҳаракати ш ундоққина 
кўриниб турган қаш ш оқлигига мутлақо ёпишиб туш- 
майдиган сирли нотаниш йигитни отасининг хона- 
донига етаклаб келган галати тасодифларга неча-неча 
карра тақалиб ўтгандир. Зал ҳали иссиқ эди — зўр 
бериб иситилган бундайин ҳайҳотдай бинонинг совиши 
учун кам деганда бир кеча-кундуз фурсат керагиди,— 
бундан Элизабетнинг ол ёноқлари янада ёрқинроқ 
товланарди; Луизанинг мўмин-мулойим, маъюс чеҳ- 
раси ҳам қирмизи тус олганди, бироқ нозигу нафис 
қизиллик, бамисоли иситма-безгак хуруж идан тугулган 
рангдек, унинг чиройига гамгинлик руҳини бераётган 
эди.

Судьянинг бурчакдаги стол теграсида мезбоннинг 
аъло нав май-шаробига тасанно ўқиётган меҳмонлари 
залда жимгина нари-бери юриб турган қизларга бот- 
бот кўз қирларини таш лаб қўя бош ладилар. Ричард 
ҳадеб ш анғиллаб қадаҳ  сўзи айтиб, овози борича 
хахолар, бироқ майор Гартман ҳали-ҳозирча баҳри- 
дили очилгудек дараж ада сарҳуш  бўлиб улгурмаган, 
М армадьюк эса каш иш нинг ҳурматини қилиб ҳатто 
одатдаги майин-мулойимгина ҳазил-ҳузулидан ҳам 
ўзини тийиб турар эди.

Дераза қопқо 1у 1ари беркитилиб, сўнган кундуз 
чароги ёгдуси саноқсиз ш амлар ш уъласи билан олмо- 
шингач, залдаги ж ам оат яна ярим соатча фурсатни 
ўша маш ғулоти ила ўтказди. Сўнгра каттакон ўтин 
богини кўтариб олган Бенжамен пайдо бўлди-ю, 
мазкур манзарага бир қадар ўзга тус киритгандай 
бўлди.

— Яна нима балони бош ламоқчисан, азизим 
Помпа? — ш анғиллади янгитдагина амалга минган 
ш ериф.— Бунақанги ҳаво илиб кетганида Дьюкнинг 
ўткир шаробини ўзиям музлаб қолмаслик учун кифоя 
қилади. Еки сен, қария, судьянинг тағин бу қиммат- 
баҳо дарахтлар ўрмонда бутунлай йўқолиб кетмасин 
деган хавфда ўз қорақайину зарангзорларини асраб- 
авайлаш идан бехабармисан? Ҳа-ҳа-ҳа! Дьюк, жуда 
яхш и, меҳрибон қариндош сан, буни тасдиқлаш га

доим таиерман, аммо-лекин ҳар хил тутуриқсиз хаел- 
ларга бориб турасан, буёгига нимаям қилардик... «Қани 
ичайлик бардам, бўлсин биздан йироқ ғам!..»

Қўш иқ ғўнғирлаш га айланди, худди шу пайт 
эшикогаси қўлидаги юкни қўйиб, шерифга ўгирилди- 
да, виқор билан деди:

— Сквайр Жонс, ижозатингиз билан ўз фикримни 
айтай: балки столингизнинг ёнгинасидан экватор 
ўтгандир-ув, локин бу сувдан исинолмайсиз; ф ақат 
ҳақиқий ям айка ромию, хўш деганингиздан, яна 
ҚУРУҚ ўтин билан ньюкасл кўмири ростакамига исита 
олади. Локигин камина об-ҳаво бобида унча-мунча 
нарсанинг ф арқига борарканман, битта гапни айтиб 
қўяй: ҳозир энг яхшиси иллю минаторларни ‘ боплаб 
артиб, ўтни ланғиллатиб ёқишу ўчоқ қарш исида 
тузукроқ ўрнашиб олиш, вассалом. Наҳотки камина 
йигирма етти йил денгизда сузиб, бунинг устига етти 
йил ана шу ўрмонларда яшаб ҳеч нимани ўрганмаган 
бўлсам?

— Хўш, Бенжамен, нима сабабдан ҳавони ўз- 
гаради деб ўйлаяпсан? — деб сўради хонадон соҳиби.

— Ш ул сабабданким, шамол йўлини ўзгартирди, 
муҳтарам ж анобим,— деб жавоб қилди собиқ кема 
стю арди.— Ш амол йўлини ўзгартирганда эса, об-ҳаво 
ҳам йўлини ўзгартирди деяверинг. Мана, масалан, 
де Грассни, мусью Лекванинг ҳамю ртини таъзирини 
берган кезларимизда мен Родней кемаларидан бирида 
хизмат қилардим. Ўшанда ж ануби-ғарбдан шамол эсиб 
турганди, мен бўлсам каю тада — денгиз пиёда аскар- 
лари капитанига бир стакангина грог тайёрлаётган 
эдим, уни менинг капитаним худди ўша куни туш лик 
дастурхонга таклиф этганди. Ш унда мен энди ҳамма- 
сини яхш илаб аралаш тириб-аталаб, ичимликдан тузик- 
кина тотиб кўриш га улгуриб бўлган ҳам эдимки — 
бу аскарвойга манзур қилиш  осон эмасди,— бирдан 
фок — олдинги мачтадаги қуйи елкан мачтани қар- 
силлатиб қолди-ю, «Боадицея» мисоли пилдироқдай 
чирпирак бўлиб айлана кетди десангиз. Яхш иямки 
руль чапга буруғлик экан, силтовда ш артта ўнгга 
бурилиб қолган-у, кеманинг юриши секинлаш ган.

’ Кеманинг юмалоқ дераза-ойнаси.

Бутун флотдаги бошқа ҳар қандай кема ўша заҳотиёқ 
ж аҳаннам га равона бўлиши тайин эди. Илло ўш анда 
кемамиз тўлқинлар кифтидан сирғалиб тушган, ён де- 
Бори қийш айиб, ичига сув бостириб кирган экан, 
холос. Камина бўлсам худди ўша пайтда трапга оёқ 
қўйибман-да, шундай қилиб, шўр сувга мириққандим 
ўзиям.

— Истисқога мубтало бўлиб ўлиб қолмаганингга 
ёқасини уш лайди киши, Бенжамен! — деб қўйди Мар- 
мадьюк.

— Бунисиям тўғри, судья ж аноблари ,— дея жавоб 
қайтарди кекса денгизчи кулим сираб.— Ҳа энди, дори- 
дармон излаб олисга боришимни ҳож ати йўқ эди-да. 
Бу ичимлик энди меҳмон капитанни зиёфат қилиш га 
ярамайди, бостириб келаётган кейинги тўлқин сил- 
силаси шундоқ расвосини чиқариб қўйиш и мумкинки, 
унда мен ўзимга ҳам таъми ёқмай қолиш и аниқ, деб 
ўйладим. Ш ундай қилиб десангиз, круж кани бир 
кўтариш да бўшатдим-қўйдим — ш ундоқ неъмат нобуд 
бўлгани яхш имасди-да, ахир...

— Яхши, яхш и,— дея унинг сўзини бўлди Мар- 
мадью к,— лекин бунга об-ҳавонинг нима алоқаси 
бор? Тўгрироғи, бизнинг об-ҳавонинг нима дахли бор?

— Д ахли борлпги эса мана бундоқ: бугун шамол 
ж анубдан эсаётганди, ҳозир бўлса, худди босқонни 
дами чиқиб кетгандай, сукунат, ш амолсизлик; шимол 
ёқдаги тоғлар тепасида каф тдаккина жой ёришиб 
турганди, ҳозир-чи, ўша ердан булут карвонлари от 
соляпти чор атрофга, ш унчалик тез тўзиб-тарқаяп- 
тики, нақ қанот чиқариб парвоз қиляпти, кўк тоқида 
эса, ю лдузлар бамисоли м аёкдай чироқларини ёқиб, 
гўёки бизни, ўтиндан кўпроқ гам ланглар , деб огоҳ- 
лантиряпти. Қисқаси, ростки мени об-ҳаво масаласида 
у-буга фаҳми-фаросатим етаркан, печларга ўт қалаш  
фурсати келди, акс ҳолда анави ж авондаги шаробу май, 
қора пиво солинган ж ам ики ш иш а каллаи  саҳарга 
бормасданоқ совуқда музлаб қарс-қарс ёрилиб битади.

— Сен эҳтиёткор посбонсан,— деб қўйди судья.— 
Н имаям дердик, ўрмону ёғочни лозим топганингча иш- 
латавер, локин шу кечагагина рухсат этаман, холос.

Бенжамен бу буйруқни бажону дил адо этди, орадан 
икки соат фурсат ўтмаёқ унинг эҳтиёт чорасини 
кўргани беҳуда эмас экани аён бўлди. Ж ануб шамоли 
дарҳақи қат сокинлик ила алмаш инди, бу ҳол эса об-

ҳавода жиддий ўзгариш рўй беражагининг далолати 
эди. Хонадон истиқоматчилари оромгоҳларига тар- 
қам асларидан хийла вақт илгариёқ яна қаттиқ совуқ 
турди, шунда мосье Лекуа, шундоқ ҳам эрта уйдан 
чиқаётганида одати бўйича эҳтиётдан иложи борича 
иссиқроқ кийиниб олганига қарамай, сутдек ойдин 
кўчага чиқиш дан олдин елкапўш беришларини ўтинди.

Мистер Грант билан Луиза судьяникида тунаб қо- 
лишди, ш ундай қилиб, кечаги зиёфат ўз қатнаш чи- 
ларини ниҳоятда чарчатгани туфайли бутун ж ам оат 
тезда ўз хобгоҳларига тарқашди-ю, вақт ярим тунга 
етмаёқ уй ж им ж ит бўлди-қолди.

Элизабет билан дугонасининг энди кўзи юмилган 
ҳам эдики, уй деворлари ортида шимоли-гарб шамоли 
гувиллаб ҳ)титак чала бошлади, у одатда ана ш ундай 
ҳавога ҳамроҳ бўлгувчи — агарчи каминда ҳали  лан- 
гиллаб ўт ёниб турган, дарпардалару дераза қоп- 
қоқлари хонага совуқни ўтказмайдиган, пару момиқ 
тўш аклар юмшогу иссиққина бўлса — гоятда ёқим- 
лию антиқа туйгуни ола келган эди. Бир пайт Элиза- 
бет қўққисдан, ширин мубҳамлик огуш идан чиқиб, 
бир зумгагина ўзига келиб уйқули кўзларини очди-ю, 
бўрон ўкириги орасидан узундан-узун, мунгли улиган 
товушни эшитди; гарчанд бу мунгин улиш нимаси би- 
ландир одамларнинг вафодор дўсти товушига ўхшаб 
кетса-да, ҳар қалай  уни тун қоронгуси сергакли- 
гини уйготиб, қаттиқ-қаттиқ, безовта ҳуриётган итнинг 
товуши деб бўлмасди, зотан у ниҳоятда таҳликалию  
ваҳимали эди. Элизабет Луизанинг тобора пинж ига 
кириб кетаётганини пайқади, шунда унинг уйгоқ- 
лигини англаб, худди ушбу мафтункор ҳолатга рахна 
солишдан чўчигандек, оҳистагина деди:

— Узоқдан уларни зорланганнамо улиш и ҳатто 
чиройлига ўхшаб кетаркан. Бу Кўн Пайпоқнинг кул- 
басидаги итлар бўлса кераг-а?

— Бу бўри. Улар ш унақанги сур бўлиб кетганки, 
нақ кўлгача тушиб келиш ади тогдан,— деб пичирлади 
Л уиза.— Кентга бостириб кириш га ф ақат чироқлардан 
қўрқиб туриш ади. Бир куни кечаси очликдан шундоқ 
остонамизгача келишибди-да. Воҳ, қанчалик қўр- 
қинчли бўлганди ўша кеча! Лекин сизларнинг уйингиз- 
да ҳеч нимадан қўрқм асаям  бўлади — судья Темпл ба- 
давлат, ўзини ҳар қандай хавфу хатардан муҳофаза 
қилиш га қудрати етади.

— Судья Темплнинг кучу гайрати ҳатто ўрмонни 
ж иловлаш га қодир! — дея хитоб қилди Элизабет, кўр- 
пани иргитиб таш лаб, тўш акда туриб ўлтираркан .— 
М аданий ҳаёт табиатни қанчалик тез бўйсундирар 
экан-а! — сўзини давом эттирди у ўз хобгоҳининг 
қулайю шинам, ҳатто ҳаш амдор ж иҳозларига бир 
назар таш лаб, кўлнинг узоқ ерларидан эш итилаётган 
улишга қулоқ солганча.

Бироқ бу ваҳим али увлаш  юраксизгина дугонасини 
ваҳимага солаётганини кўргач, Элизабет тагин ўрнига 
узанди-ю, ҳадемай ҳам водийдаги, ҳам ўзининг шахсий 
қисматидаги ўзгариш ларни унутиб, қаттиқ уйқу 
огушига чўмди.

Эрталаб каминга ўт қалагани  ётоқхонага оқсочлар 
кириб келиш ганида уларнинг шовқинидан қизлар  уй- 
гониб кетишди. Улар ўрниларидан туриб, совуқдан 
қалтираганча пардоз-андозларини тугатиш ди — совуқ 
ж амики тўсиқлардан ўтиб, ҳаттоки мисс Темплнинг 
иссиққина хонасигача бостириб кирганди. Элизабет 
кийиниб бўлиб, дераза олдига келди-да, кент ва кўлни 
кўриш ўйида пардани тортиб қўйиб, дераза қопқоқ- 
ларини ланг очиб юборди. Аммо, дераза ойналарини 
қоплаган қалин қиров пардадан ёруглик тушиб турган 
бўлса-да, ортидаги ҳеч нима кўринмади. Ш ундан сўнг 
у деразани очди, очди-ю, кўз ўнгида ажойиб м анзара 
намоён бўлди.

Кўл бетидаги бегубор оппоқ қор хира тусли муз 
билан алмаш инган, муз эса жамол кўрсатиб келаётган 
офтоб нурларини мисоли қимматбаҳо кўзгудай акс 
эттириб, кўзни қамаш тириб ж илва қиларди. У йлар 
ҳам муздан либос кийган, бироқ бу муз либослар 
сайқалланган  пўлат янглиг ялтирар, ҳар бир том 
бўготида осилиб турган қулоч-қулоч сум алаклар эса 
ҳамсояларига нур камонидан ўқлар узиб, заркокилдай 
жилоланиб-товланар эди — сумалакларнинг қуёшга 
беткай томонидан заррин учқунлар чатнар, бу учқунлар 
терскай ёги соясида аста-секин сўнарди. Аммо мисс 
Темплнинг нигоҳи тепаю адирларни қоплаган, олисла- 
шиб боргани сайин бир-бировига мингашиб кетгандек 
тую лаётган беинтиҳо ўрмонзорларда ҳаммасидан 
кўра узоқроқ тутилиб қолди. Қ арағай  ва хемлок- 
ларнинг қудратли ш ох-бутоқлари муз қалқон залва- 
ридан эгилиб-солланиб қолган, уларнинг учлари эса, 
бамисли соф кумуш  гумбазлар сафини ёриб чиққан

кумуш  миноралардай, эман, зарангу қсрақанинларнинг 
ён-атрофга тарвақайлаган тепалари узра юксалиб турар 
эди. Магриб ёқда, осмон тоқи ер-ла туташ ган ерда, 
гўёки уфқ ортидан ҳадемай табиатнинг борлиқ 
қонунларига хилоф тарзда минг-минглаб қуёш лар 
чиқиб келадигандай, тўлқинсимон ёруғлик минтақаси 
титраб-мавжланиб турарди. А на шу манзаранинг энг 
олдинги марраси — кўл соҳилию кент этагидаги жами- 
ки дов-дарахтлар бошдан-оёқ дуру ж авоҳирларга кў- 
милгандай кўринарди. Ҳатто ҳали-ҳануз қуёш нури 
иниб улгурмаган тог ёнбагирларигача қимматбаҳо 
либосга бурканган, олам чароғининг илк нурлари 
акси ёққан ёлқин жилоси анвойи туру тусда товланиб, 
охир-оқибатда хемлокларнинг одми игнабаргларини 
қоплаган биллур музчаларда заиф гина милтилларди. 
Қ исқача қилиб айтганда, бутун кўз ўнгидаги манзара 
кўл, тепаю адирлар, кенту ўрмон — ҳар қайсисининг 
туру туси ўзига хос акси зиёсидан мужассам топган 
яхлит бир ёғду уммони эди.

— Қ аранг,— нидо солди Элизабет,— бир қаранг-а, 
Луиза! Тезроқ кела қолинг дераза ёнига, анави сеҳр- 
гарона ўзгариш ни томоша қилинг!

Мисс Грант ланг очиқ дераза олдида бир неча сония 
тургач, гўёки ўз овозига ўзи инонмаётгандай, астагина 
деди:

— Ҳ а, ж уда ажойиб ўзгариш! А қлим  етмаяпти, 
ш ундай қисқа вақт ичида қандай улгурибди-я буига.

Элизабет ҳайрон бўлиб қараб қўйди унга, зеро у 
каш иш нинг қизидан халлоқи оламнинг беқиёс қуд- 
ратига ш ак келтиришни сира кутмаганди, аммо мисс 
Грантнинг мовий кўзларининг ҳуркаккина нигоҳи 
табиатнинг маҳобатлию м уаззам  м анзараларига эмас, 
балки киравериш даги пиллапояда судья билан нималар 
ҳақдадир гаплаш иб турган бежиримгина кийинган 
йигитчага қадалганини кўрганида бешбаттар ҳайратга 
тушди. Гарчанд камтаргина бўлса-да, лекин фермер ва 
овчиларнинг дағал кам зулларига заррача ўхш амай- 
диган, ўз давра-тоифасидаги ёш -ялангларнинг одатий 
либосини кийган йигит ёш овчи эканини таниб- 
билиши учун яна бир карра қараш ига тўғри келди.

— Бу сирли-сеҳрли ўлкада м ўъж изаларнинг сон- 
саноғи йўққа ўхш айди чоғи,— деди Элизабет,— бу 
ўзгариш  ҳам қолганларининг баридан кам тааж ж уб- 
ланарли  эмас. А ктёрлари ҳам бемислликда бадиий ман- 
зарадан  қатрача қолишмайди.

Мисс Грант қизариб кетди-ю, орқага ўгирилди.
— Мен оддий қизман, мисс Темпл, шуни-чун сиз 

учун зерикарли суҳбатдош бўлмасайдим деб қўрқа- 
м ан ,— деди қ и з .— Мен... мен сиз айтаётган гапларни 
ҳамиш аям  туш унавермайман. Лекин, тўғриси, сизни 
мистер Эдвардсдаги ўзгариш ни кўрсатяпсиз деб ўйлаб- 
ман. А гар унинг насл-насабини эслайдиган бўлсак, 
бу ўзгариш  янаям  ҳайрон қоларли.

— У олижаноб ёввойилардан... Ҳар қалай  пастга 
тушиб, сахемга ‘ чой ичириш имиз керак-ку, балки у 
қирол Ф илиппнинг авлоди, эҳтимол, ҳаттоки Пока- 
хонтаснинг  ̂ неварасидир.

Залда қизларни судья Темпл қарш и олди, у қизини 
четга олиб ўтиб, хонадонларининг янги 1^стиқомат- 
чисидаги (дарвоқе, қизга аллақачон маълум бўлган) 
ўзгариш ни айтди.

— Турган гапки, ўзининг ўтмиш идан сўз очгиси 
йўқ,— сўзини давом эттирди М армадью к,— локигин, 
гапларидан фаҳмлаш имча, яхш и кунларни ҳам 
кўрган, буни хатти-ҳаракатию  ўзини тутиши тасдиқ- 
лаб турибди. Мени наздимда ҳам  унинг насл-насаби 
хусусида Ричарднинг фикрида жон борми дейман — 
ҳиндулар билан савдо қиладиган савдогарлар кўпинча 
ўз болаларини ниҳоятда таҳсинга лойиқ тарзда тарбия- 
лайдилар ва...

— Ҳў, тўгри айтасиз, дадаж он,— дея унинг гапини 
бўлди қизи, кулиб ва кўзларини ерга қадаб ,— буларни 
бари ж уда яхш и, лекин мен мохоклар тилидаги биттаям 
сўзни туш унмаганимдан кейин инглизчалаб гапири- 
шига тўғри келади-да, унинг хулқ-атворига келганда 
бўлса, ўйлайманки, буёғини ўзингиз кузатарсиз.

— Ш убҳасиз. Локин, Бесс,— деди судья қизини 
қўлидан астагина ушлаб тўхтатаркан ,— у билан сўз- 
лаш ганда ўтмишидан гап очиб ўтирма. Ш уни илтимос 
қилди, ҳа, ҳа, қаттиқ ўтинди. Эҳтимол яраланганидан 
кайф ияти бузилгандир, локигин ж ароҳати ҳадемай 
битиб кетади, умид қиламанки, у кейинчалик одамохун, 
ш инаванда бўлиб қолар.

— Эҳ, тақсирим, қизиқсиниш  деб аталгувчи, билим- 
га интилиш деган мақтовга лойиқ мойилликдан хиёл

‘ С а X  е м — баъзи ҳинду қабилаларида бош сардорнинг номи. 
 ̂ П о к а х о н т а с  (1595— 1617) — инглиз мустамлакачилари- 

дан бирига тегиб, турли бадиий асарларда тилга олинган ҳинду 
сардорининг қизи.

йироқроқман. Мен уни бирорта м аш ҳур сардорнинг — 
Ж ўхорипоя ёки Ж ўхориф уруш нинг, эҳтим олки, 
ш ахсан У лкан Илоннинг — ўғли деб ҳисоблайман ва 
токи у ўзининг чиройли сочини қирдириб, менинг 
энг яхш и исиргаларимдан беш-олтитасини ўзлаштириб, 
милтигини елкасига осганча, қандай  тўсатдан пайдо 
бўлган бўлса, ўш андай ногаҳондан гойиб бўлиш 
хаёлига келиб қолгунича муносиб равиш да муомала 
қилиб тураман. Қани энди юра қолинг, тақсир, зотан 
у биз билан бирга бўладиган қисқа муддат давомида 
мезбоннинг меҳмондўстлик бурчини унутмаслигимиз 
лозим.

Судья Темпл қизининг ҳазилидан кулди-да, уни 
қўлтиғидан олиб, ёш овчи аллақачон кириб ўлтирган 
емакхона сари бошлади; йигитнинг қиёфаси ўзининг 
мазкур хонадонда пайдо бўлишини илож и борича 
сездирмасликка, ортиқча кўзга таш ланм асликка қатъ- 
ий аҳд қилганидан далолат бериб тургандай эди.

Янги истиқоматчини судья Темплнинг хонадонига 
етаклаб келган ҳодиса-воқеалар ана шундай кечганди, 
ана энди, ҳозирча М армадьюк буюрган турли-туман 
топш ириқларни гайрату уддабуролик ила адо этиб 
ю раркан, уни вақтинча ўша ерда қолдира турамиз.

Майор Гартманнинг таш риф муддати тугаб, уч ойга 
илтифотли мезбонлар билан хайр-м аъзур қилди: 
мистер Грант қавм  бўйлаб тез-тез сафарга отланиб 
турарди, шу боисдан унинг қизи судья хонадонининг 
доимий меҳмони бўлиб қолди; Ричард табиатан 
ўзига хос берилувчанлиги забтида жони-ж аҳони билан 
янги вазифасини адо этишга киришиб кетди; Мар- 
мадью к ферма олишни истовчилар билан хат ёзи- 
ш иш -ла банд эди, шу тариқа қиш кўз очиб-юмгунча 
ўтиб кетгандек бўлди. Еш ларнинг кўнгилочар жойи 
асосан кўл  эди, қизлар неча-неча марталаб Ричард 
бош қарган бир отли чоққина чанада сайр қилиш иб, 
у ернинг соф ўрмон ҳавосидан лаззату  баҳра олишди, 
муз устидан қор кетганидан кейин эса уларга 
Эдвардс конькида ҳамроҳ бўлди. Иигитнинг вазмин- 
лигию сиполиги аста-секин барҳам топа борди, лекин 
зийрак кузатувчи уни бот-бот аллақандай  аччиқ- 
аламли, ўртовчи туйгу чулғаб олишини пайқаш и 
муш кул эмасди.

Элизабет қиш давомида тепаю адирлар ёнбағрида 
янги кўчиб келганлар — м аҳаллий ибора билан айт-

гаида — «ўз чодирларини тиккан» ерларда дарахти 
кесиб очилаётган яйдоқ ж ойлар тобора кўпайиб бора- 
ётганининг гувоҳи бўлди; кент оралаб ўтаётган буғдой 
ва бочка-бочка ишқор юкланган беҳисоб чана-аравалар 
эса бу меҳнатлар зое кетмаётганини яққол айтиб 
турарди. Х улласи калом, бутун теварак-атроф тинчу 
тўкинлик манзараснни намоён этар, кўчаю йўлларда 
сон-саноқсиз чана-аравалар уёқдан-буёққа танда қўяёт- 
ганди. Бир хилларига ж ўну оддий қақир-қуқур 
ортилган, лаш -луш лар устида янги жойга кўчиб келаёт- 
ганларидан қувонаётган хотин-халаж , бола-бақралар- 
нинг шодон чеҳралари кўзга таш ланиб қоларди. У ларга 
қарам а-қарш и эса Олбани бозорига м аҳаллий молларни 
элтаётган чаналар елиб-ошиқар, тоққа кетаётганларни 
кўрганда кўплар фаровонлигу бахт излаб бу овлоқ тоғ- 
ларга отланиш га аҳд қилиш ар эди.

Кентда ҳаёт қайнарди. Ҳунарманд-косиблар бойиб 
борарди, сабабки, бутун теварак-атроф бойиб бормоқда, 
алқисса, кун сайин содир бўлаётган қандайдир ўзга- 
риш -янгиликлар кентнинг чинакам  ш аҳар билан ўх- 
ш аш лигини орттиргандан-орттирмоқда эди.

Ҳар қандай ўзгариш га кўникиб кетган мазкур нав- 
қирон м ам лакатда кутилм аганда юқори мартабага 
эриш гани ҳеч кимни аж аблантирм аган Оливер Эдвардс 
бу орада кунни кунга улаб, тинимсиз, ғайрату ш ижоат 
билан М армадьюкнинг иш ларини адо этди, бироқ ке- 
чалари кўпинча Кўн П айпоқнинг кулбасида тунади. 
Овчиларнинг учраш увлари қандайдир сирли ўтар, 
учовлари ҳам бундай учраш увларни ниҳоятда қадрлай- 
дигандек кўринарди. Рост, могикан судьяникига аҳён- 
аҳёнда келарди, Натти эса қорасиниям кўрсатмасди у 
ерда, аммо Эдвардс бирор бўш соат фурсат топилди де- 
гунча олдинги гўшасига йўл оларди, у ердан эса аксар 
ҳолда ярим тунда, қорбўронда, ж уда ҳам  кечикиб, уйда- 
гилар ухлаб қолган пайтларда бўлса тонгда қайтарди.

Унинг бу одатини билганлар гоҳо, нега у ҳинду 
билан Наттини бунчалик тез-тез зиёрат қилиб туради, 
деб ўйлашарди-ю, бироқ ўз тааж ж убларини  сиртларига 
чиқариш масди, ф ақат Ричардгина баъзан бирор кимса- 
нинг қулоғига:

— Буни ҳеч қанақанги аж абланадиган  жойи йўқ. 
Қурама ўзининг ёввойилик одатини таш лаёлмайди, 
бу йигитча бўлса м аданийлаш иш да ўз насли-насабию 
тоифасидагилардан кутилганидан кўра анча илгарилаб 
кетгап,— деб шипшиб қўяр эди.

X X  б о б

Олга бос, қўшигпм! Тинчлик бизга ёт, 
Тоглар сўқмоқлари кутмоқда бизнп.

Б а й р о н. 
«Чайльд Гарольд сафари»

Бўрону ҳавоиинг бир исиб, бир совиб муттасил 
ўзгариб туриши оқибатида тош-метинга айланиб кет- 
ганидан ерни ҳали-вери мунгли оғушидан бўшатмай- 
дигандек тую лган қор тепалар кўклам  яқинлаш иш и 
билан илиқ шамол ва чарақлаган  қуёш таптига тоб 
бера олмай қолди. Гоҳо бамисоли кўк тоқи қопқаси 
ланг очилиб кетгандай бўлар, ер узра жонлию жонсиз 
табиатни елпиб уйготиб майин ш абада эса бошлар, 
шундай кезларда бир неча соатлаб ж амики кўзлар 
баҳорий қувоич-ла чақнар, ж ам ики далалар  кўклам 
наш идаси орзусида қувнаб куларди. Бироқ бирдан 
шимолдан яна изгирину аёзли бўрон бостириб келиб, 
мавжудотни тош қотириб, қуёш юзини тўсиб қўйган 
қора, бадбин булут янглиг борлиқни совугу бадқовоқ 
зулмат пардасига буркарди. Баҳор билан қиш ораси- 
даги бундайин ж аигу ж адал  тобора тезлашиб, мазкур 
муҳораба қурбонию балогардони бўлмиш замин 
ҳали баҳорий яш ил сарупосига бурканмай туриб, 
аста-секин қиш ки заррину ж илвагар либосини йўқота 
борарди.

Бир неча ҳафта ана шу тахлитда гамгинона 
кечди, бу орада кент ҳам да унинг теварак-атрофи 
аҳли серташвишу оддий кўнгилочар эрмакларга тўла 
қиш ки ҳаётлари билан видолашиб, сермеҳнат кўклам, 
уйларидагию далалардаги  ю муш ларига ҳозирлик кўр- 
дилар. Кентга энди меҳмонлар келмай қўйди, бир неча 
ойлаб бозори чаққон бўлиб турган дўкончаларда 
ғала-говурли тўда-тўда харидорлар кўринмай қолди, 
йўлу кўчаларни қоплаган ялтироқ, топталган қор пой- 
андоз оёқ босиб бўлмас муз қатқалоғи билан алма- 
шинди, нуқра қор тўш ам а билан бирга қиш да чана- 
араваларда саёҳатга келадиган ш од-ҳуррам, шовқин- 
суронли сайёҳлар ҳам  ғойиб бўлишди, қисқа қилиб 
айтганда, булариииг ҳамм а-ҳам маси нафақал' замин,

шунингдек у боқаётган ва кийинтираётганларнинг 
ҳаёти ҳам ўзгариш и лозимлигидан далолат бериб 
турарди.

«Қаср»даги ёш лар — Луиза Грант ҳам  эндиликда 
деярли доимий истиқоматчиси бўлиб цолган эди 
ўша ернинг — ана шу оҳиста, гоҳида алдамчи ўзга- 
риш ларни диққату  эътибор-ла кузатардилар. Ҳали 
чана йўли «омон» экан, турли кўнгилочар эрмаклар 
қизлар измида эди — улар ҳар куни кент атрофидаги 
тогу водийларда сайр қилибгина қолмай, муз қоп- 
лаган кўл устидаги ҳайҳотдай ялангликда кўплаб 
хилма-хил эрмагу ўйинларни ўйлаб топишарди. Кун- 
лар илиб, кўл сатҳи ойнадай ярқироқ музга айлан- 
гач, у ерда Ричарднинг тўрт отли ш амолдан тез катта 
чанасида сайр-саёҳат қилса бўладиган бўлди; кейинроқ 
улар ҳаяж онлантирадиган ва хавф ли «муз устида 
отўйин» га берилиб кетдилар, энди бир отли чана ва 
конькили ж ўралари  итариб юрадиган чанада сайр 
қилиш  ҳам  мумкин эди, гапнинг қисқаси, тоглиқ 
ерда қиш ки зиқликни тарқатгувчи ж ам ики эрмагу 
ўйин-кулги турларидан фойдаланилди. Элизабет ота- 
сига қиш  у ўйлаганидан кўра анча кўнгилли ўтга- 
нини айтди; дарвоқе, бунга отаси кутубхонасининг 
ҳам 03 нафи тегмаганди.

М уттасил иссиқ ҳаво билан совуқ алмаш инавер- 
ганидан шундоқ ҳам хавфли бўлган йўллар чана- 
аравалар қатновига мутлақо ярам ай  қолгач, вақтла- 
рини очиқ ҳавода ўтказиш га ўрганган «қаср» аҳли 
отда сайр қилиш га ўтди. Қизлар ўзларининг пастак- 
пастак, бопта совутилган отларида тоққа йўл олар, 
энг чекка, энг овлоқ водийларгача борар, ўша ерларда 
ҳам уддабурою эпчил кўчманчиларнинг бош паналари- 
ни учратар эдилар. Бундай сафар чоғида уларга 
эркаклардан бирортаси ҳамроҳ бўлиб борарди.

Еш Эдвардс ўз мавқе-вазифасини тобора яхши- 
роқ ўзлаш тира бориб, бундай сайру саёҳатлар чогида, 
худди илгари ўзини қийнаб, изтиробга солиб юрган 
нохуш, огир ўйларини унутаёзгандек, кўпроқ қув- 
ноқ, бегаму бепарво кайф иятда бўла бошлади. Гарчи 
гоҳи-гоҳида, М армадьюк билан сўзлаш аётганида, 
чеҳрасига яна дастлаб учраш ган кунларидагидек 
мубҳам наф ратланиш  аломати соя таш лаб турса-да, 
ҳар қалай  одату кўникма ҳамда ёш ларга хос ж ўш қин

қувноқлик, афтидан, унинг сирли таш виш у хавотири- 
дан ғолиб келаётгандек туюларди.

М артнинг охирларига келиб шериф Элизабет билан 
дугоиасини кўл узра бўготдек осилиб турган, айтиш- 
ларича, беқиёе дараж ада сўлим тепага боришга кўнди- 
риш га м уваф ф ақ бўлди.

— Бундан таш қари, ж ияним Бесс, йўл-йўлакай 
Билли Кербининг қандпазлик дўкониниям кўрам из,— 
дея кўндириш га уринарди тиниб-тинчимас Ричард,— 
Ренсом ерларининг кунчиқар этагида Ж ейд Ренсом 
учун қанд пиширади. Бу атроф ларда ҳеч зоғ ўша 
Кербидан яхш ироқ қанд пиширолмайди. Мабодо ёдинг- 
да бўлса, Дьюк, бу ерга эндигина келган кезларида мен 
уни бизникига таклиф қилгандим-а, ш ундоқ бўлгач, 
баш арти у мазкур ишни яхш и билар экан, сираям 
ҳайрон қоладиган жойи йўқ буни.

— Билли яхши дарахт кесувчи, албатта ,— гап 
қўш ди шериф эгарга жойлаш иб олгунича от югани- 
дан тутиб турган Бенж ам ен,— шу десангиз, болтани 
чапдастлик билан иш латиш да ўз игнасини ўйната- 
диган елкан устасию дазмолни чана қилиб юборади- 
ган маш иначидан ҳечам қолиш майди. Айтиш ларича, 
ўт устида бақиллаб қайнаб турган ишқор тўла қозонни 
бир ўзи даст кўтариб оларкан. Очиғини айтганда, 
буни ўз кўзим билан кўрмаганман-у, лекигин шундай 
дейишади. У пиш ирадиган қанд эҳтимол «Боадицея»- 
д аги  энг юқориги елканчалик оппоқ эмасдир-ку, 
аммо-лекин ҳамсуҳбатим Петтибон, таъми-ш ираси 
ж иҳатидан беназир, деб айтган неча-неча марталаб, 
сиз эса, сквайр Жонс, м айм унваччаларнинг жамикиси 
ш иринликка ўч бўлишини бош қалардан яхш ироқ 
биласиз.

Ричарднинг ушбу ҳазилни эшитиб хандон уриб 
кулиб юборгани, Бенжаменнинг оҳангдор кулгиси унга 
ж ўр бўлгани икковлари орасида қанчалик самимий 
дўстлик мавж уд эканлигидан яққол дарак бериб 
турарди. Бироқ бош қалар уларнинг гапини эшитиш- 
маган эди, чунки қизлар отга миниш аётган, Мармадьюк 
билан Эдвардс уларга кўм аклаш аётган эди, кейин 
эса ўзлари ҳам отга минишди. Ниҳоят ҳам м алари  тайёр 
бўлиш гач, отлиқлар тўдаси тартибу расамади билан 
кент бўйлаб йўлга тушди. Ж ам оат мосье Лекуанинг 
эшиги олдида бир неча дақиқа тутилиб қолди, у ҳам ўз 
отига минганидан кейин эса, барчалари яна йўлда

давом этишди, кент чеккасига етгач, шу ерда катта 
йўлга келиб туташ адиган ш охобчалардан бирига 
бурилишди.

Ҳ али-ҳозирча кечасилари ер музлаб турар, аммо 
кундузи ҳаво исиб кетиб, йўллар чилп-чилп лойга 
айланарди, шу боисдан сувориларнинг отлар қадам  
таш лаш и осонроқ чим м арзадан турнақатор бўлиб 
тизилишиб бориш ларига тўгри келди. Теварак-атроф- 
да ҳеч ерда ниш урган майса-гиёҳ кўзга чалинмас, 
шу сабабли совуқ, наму лой ер дилни ғаш  қилар 
эди. Тепаю адирлар узра кўзга таш ланиб турган олис- 
даги дов-дарахти қирқилган яйдоқ майдончаларнинг 
кўпчилигида ҳали-ҳозирча қор сақланиб қолганди, 
бироқ у ер-бу ерда деҳқон кўзини қувнатиб алла- 
қачон униб чиққан  хол-хол кузги экин пайкаллари  
ям-яш ил бўлиб яш наб турарди.

Ричард бу гал ҳам, худди алоҳида истеъдоду маҳо- 
ратни талаб этмайдиган ж ам ики ҳоллардагидек, олдин- 
да борар ва баҳоли қудрат ибратли, насиҳатомуз 
суҳбатлар билан ж ам оат кўнглини хуш лаш га тири- 
шар эди.

— А на бу қанд пиш иришга лсуда боп ҳаво-да, 
Дьюк! — хитоб этди у .— Кечаси совуқ, кундузи иссиқ- 
қина. К аллам ни гаровга қўйиб айтаманки, бунақанги 
илиқ-иссиқ кунларда заранглар танасида ш арбат нақ 
тегирмон новидан оққан сувдай қайнаб-кўпириб ётади 
десанг. Эсиз, эсиз, ўз иж арадорларингга қандни 
илмий асосда қандоқ пиширишни кўрсатиб берма- 
динг-да, судья. Бунинг учун эса, тақсирим, ж уда 
унақанги Ф ранклинчалик билимдон бўлишни асти 
ҳожати йўқ. Ҳа, бу йш ўш анчалик аллом аликни талаб 
қилмайди, судья Темпл.

— Мени ҳаммасидан кўра кўпроқ таш виш ланти- 
раётган нарса ҳар қандай  ноз-неъмату бойликлар 
хазинаси, фаровонлик сарчаш масини янги кўчиб кела- 
ётганларнинг исрофгарликларидан қандай асраб қо- 
лиш, азизим Жонс. Ана ш унга эриш илганидан кейин- 
гина қанд пиш ириш ни яхш илаш  билан ш уғулланса 
бўлади. Ричард, ўзинг биласанки, ҳозир ҳам ўзимизни 
ш акардан топ-тоза чақм оқ қанд пиш иряпмиз, ахир, 
сифатига келганда эса, ҳеч қандай сўз ҳам  бўлиши 
мумкинамас.

— Судья Темпл, сифат, кулф ат, тоқат ва ҳоказо 
«ат-ат» лар ўз йўлига-ю, лекин ҳар ҳолда сиз ҳали-

ҳозирча муштдек новвот дуридан каттароқ қанд 
тайёрлай олганингизча й ў қ ,— эътироз билдирди 
ш ериф.— Мен эса, сэр, башартн ам алда фойда кел- 
тирмаса қеч қанақанги таж рибани м увафф ақиятли 
деёлмайман. Мана, масалан, мабодо ихтиёримда сенга 
ўхшаб юз минг, тўғрироги, икки юз минг акр ер 
бўлганида борми, унда тўгридан-тўгри нақ кентнинг 
ўзида қанд заводи қурардим; билимдон, олим одам- 
ларни, бу ишни ҳам назарий, ҳам амалий ж иҳатдан 
биладиган одамларни таклиф  қилардим — уларни 
бўлса топишдан осони йўқ, сэр, шундай, сэр, уларни 
топиш қийин эмас,— иннайкейин, дарахтни  ҳам ёшроқ 
ва мустаҳкам-пиш иқрогини танлардим, ана унда кў- 
рардинг, менинг қандим анавинақанги новвот дуридай 
бўлакчалар эмас, жиН урсин, Д ь ю к , гарамдай-ғарамдай 
каллақанд бўларди.

— Ана ўш анда сиз, Хитойга қатнайдиган кема- 
лардан бирининг бутун ортган молини сотиб олар- 
дингиз,— гап қўшди Элизабет,— ишқор қайнатила- 
диган қозонларни — пиёлага, кўлдаги ясси тубли қа- 
йиқларни ликопга айлантирардингиз-да, ҳув анави 
оҳак куйдириладиган хумдонда пирог пишириб, 
музофотдаги ж амики одамни чойхўрликка таклиф 
этардингиз. Даҳоларнинг режасига дарҳақиқат ақл 
ҳайрон қолади! Лекин, ўзингиз тан беринг-а, тақсир, 
гарчи судья Темпл ҳаж м и сизнинг улкану катта 
ҳаж м га бўлган иштиёқу майлингизни қанотлантира 
оладиган қолипларда ўш андай улкан каллақанд 
қуймаётган бўлса ҳам, ҳамма унинг қандини туппа- 
тузук деб ҳисоблайди-ку, ахир.

— Кулинг-а, кулинг, ж ияним Элизабет, кулаве- 
ринг, бойвучча,— эътироз билдириш га ўтди Ричард, 
бош қаларга юзланиш учун эгарда ўлтирган жойида 
орқага ўгирилиб, сўнгра важ оҳат-ла хивичини сил- 
киш га туш ди,— локигин камина, чойхўрликка ўлтир- 
ган голланд аёллари тиллари остига таш лайдиган 
данакдеккина чақмоқ қанддан йирик-йирик каллақанд 
ҳар томонлама аъло эканлигини исботлаш мақсадида 
соглом фикр юритиш, ақл-ҳуш ли бўлиш га, дид-фаро- 
сатли, тўғрироги, беш табиий туйғумизнинг бири — 
нозиктаъб бўлишга даъват этяпман, ахир. Ҳамма 
нарсани икки усул билан: тўгри ва нотўғри йўл билан 
баж ариш  мумкин. Сиз қанд тайёрлаяпсиз, буни тан 
оламан, кейин, сизда ҳатто каллақанд  ҳам ўхшаб

чиқаётгандир эҳтимол, локигин гап мана нимада: 
сиз энг яхши қандни пиширяпсизми, сизнинг калла- 
қандингиздан яхш ирогини тайёрлаб бўлмайдими?

— Сен ҳақсан, Ричард,— деди М армадьюк жиддий, 
бу қиёфаси мазкур мавзу уни ниҳоятда қизиқтириш ини 
айтиб турардп.— М утлақо ҳаққоний гап: биз қанд 
тайёрлаймиз, тўғри, лекин ўз-ўзимиздан, етарлича ва 
энг аъло дараж адам и, деб сўрасак фойдадан холи 
бўлмас. Ш акар олинадиган зарангзор плантациялар 
ва қанд ф ермалари пайдо бўладиган кунларгача 
етиб боришдан умидворман. Ш ундай бойликнииг 
манбаи бўлмиш дарахтнинг хусусиятларини ж уда оз 
биламиз ҳали, инчунун, уларни парвариш лаб, тупроқни 
кетмончаю қўш билан юмшатнб, эҳтимол, ушбу сифат- 
хусусиятларини янаям яхш илаш га м уваф ф ақ бўлар- 
миз.

— Кетмончаю қўш  билан?! — хахолаб кулиб юбор- 
ди ш ериф.— Демак, сенга қолса, м анавинақанги 
дарахт атрофини чопиб бўш атгани одам соларкансан- 
да? — ш ундай дея у бу ўлкада кўплаб учрайдиган 
азамат зарангни кўрсатди.— Д арахтлар чопиқ қили- 
наркан-да? Нима бало, ақлдан озгапмисан дейман, 
Дьюк! К аллангга дам кўмир излаб топиш хаёлп 
келиб қоладими-ей, дам м анавинақанги гапларми- 
ей! Сафсата бу, қадрдон қардошим. Б ам аъни масла- 
ҳатга юриб, ш акар олинадиган заранглар  билан ш уғул- 
ланиш ни менга қўйиб беравер. Мана мосье Лекуа 
Вест-Индияда яш аган, ўша ёқда қаидни қандоқ пиши- 
риш ларини кўрган. Бу тўғрида ўзлари гапириб берсин- 
лар бизга, шунда ишнинг магзини билиб оласан... 
Мосье Лекуа, Вест-Индияда қандни қандай пишириш- 
ларини айтиб беринг бизга: судья Темплнинг мулки- 
дагидекми ёки бошқачами?

Ушбу савол қаратилган зот ниҳоятда ювош пакана 
отда бораётган, узангини ш унақанги тарангу калта 
қилиб тортиб боглаган эдики, шу топда, суворилар 
ўрмону чакалакзорлар билан қопланган тоғ ёнбагри- 
дан юқорилай бошлаганида тиззалари нақ иягига 
тақалиб қолгудай таҳдид солиб турарди. Сўқмоқ тик 
ҳамда сирғанчиқ эди, шу сабабдан французнинг гавдаю 
қўл ҳаракатлари  билан тушунтириш  ёхуд ўз жаво- 
бини сўзларга тўн кийдириб, бежириму чиройли 
ш аклда ифодалаш га вақти ҳам, имкони ҳам йўғийди: 
гарчи кўзлари бақа кўз бўлса-да, дам-бадам йўлини

тўсиб қўяётган буталар, пастга солланиб турган шох- 
шабба ёхуд қулаган  дарахтлардан  огоҳ этишга ҳами- 
ш аям улгуравермасди. Оқибатда бир қўли билан юзини 
ш ох-ш аббалардан ҳимоя қилиб, иккинчиси билан эса 
ўз тулпорининг ортиқча «асовлигини» босиш учун 
жилов тасмасини жони борича чангаллаб олган Фран- 
ция ўғлони қўйидагича жавоб қилди:
— Зисге ‘ ни М артиникда тайёрлайдилар, та1з се 

п’ез1 раз  ̂ битта дарахтмас... Бу, бу сизлар атайдиган... 
зе уоиз сИгахз дие сез с Ь е т т з  !'и88еп1; аи йхаЬХе*... 
сизлар таёқча деб атайдиган роиг 1а рготеп ай е

— Қамиш! — эсига солди Элизабет кулиб.
— Ш ундай, мадемуазель, қамиш .
— Ҳа-ҳа! — қичқириб юбораёзди Ричард.— Оддий, 

ж онли тилда бу ўсимлик қамиш  деб аталади, 
локигин унинг илмдаги номи — саккарум  оффицина- 
рум, биз ш акар заранг ёки қаттиқ заранг деб атайдиган 
дарахтнинг номи эса — ацер саккарум. Ўйлайманки, 
мосье, мазкур илмий номлар ўзларига яхш и м аълум  
бўлса керак.

— Бу лотинчами ёки юнончами, мистер Эдвардс? — 
деб пичирлаб сўради Элизабет олдинда буталарнинг 
ш ох-ш аббаларини нари-бери суриб, у ва ҳам роҳларига 
гайрат-ла йўл очиб бораётган йигитдан.— Еки, эҳтимол, 
бизга ф ақат сизгина тарж им а қилиб бера оладиган 
олимона атам алардир бу?

Иигитчанинг қора кўзлари ушбу сўзлар соҳибаси- 
нинг чеҳрасига ўкинч-ла қадалди, бироқ бу ифода шу 
заҳотиёқ сўнди.

Сизнинг ушбу ҳайратангиз саволингизни, мисс 
Темпл, кейинги сафар дўстим могиканни зиёрат 
қилгани бориб келганимдан кейин ёдга оларман, шояд 
ўш анда ё унинг билим-тажрибаси, ё Кўн Пайпоқнинг 
маълумоту илмини саволингизга жавоб беришимда 
ёрдами тегса.

— Наҳотки буларнинг тилини билмасангиз?
— Озроққина биламан, лекин мистер Ж онснинг 

багоят чуқур билимдонлиги менга хийла аён, шу- 
нингдек, мосье Лекуанинг нозик лутфи калом лари  ҳам.

' Қанд (франц.).
 ̂ Лекин бу... эмас (франц.).
 ̂ Бу йўллар, мен сизга аптсам, бир пақирга қиммат (франц.).

* Сайр-саёҳатда олиб юрадиган (франц.).

— Сиз ф ранцузча гаплаш оласизми? — шоша-пиша 
сўради қиз.

— Ушбу тил ирокезларга яхши танпш ва бутун 
Канада бўйлаб ёйилган,— дея жавоб қилди у жил- 
майиб.

— Лекин улар минглар, сизнинг душ манларингиз- 
ку, ахир!

— Булардан кўра хавфлироқ душ манларим бўл- 
маганида багоят хурсанд бўлардим-а,— деб жавоб 
берди-да, йигитча отини ниқтаб, м азкур шамаю ишора- 
ларга чек қўйди.

Бу аснода Ричард, токи суворилар тоғ чўққисига 
иниб улгурмагунларича, ёниб-жўшиб ўз мулоҳазала- 
рини давом эттирди; тоғ тепасида эса хемлок ва 
қарагайлар йўқ эди: улар саёҳатчилар орасидаги 
қизгин баҳсга сабаб бўлган худди ўша виқор-ла 
кўкка бўй чўзган баланду алфдек тик қоматли, 
қуюгу ж ингала шох-бутоқли азиму азамат заранглар- 
га ўрин бўшатиб берганди. Ўрмон ичидаги майда 
бута-дарахтлар тақир қирқиб таш лангани ва ўша 
ерда заранг ш арбатидан қанд пиш ирадиган оддию 
жўн мосламалар ўрнатилгани боисидан маҳаллий аҳо- 
ли соддагина қилиб қандпазлик деб атаб қўя қолган эди 
бу жойни. Талайгина акрни эгаллаган зарангзор 
муҳташ ам эҳромга — заранглар  унинг чил устунла- 
рига, заранглар ш ох-ш аббаларидан ҳосил бўлган 
соябон-шамсиялар — тоқи равоқларга, осмон эса унинг 
гумбазига ўхшаб кетарди. Ҳар бир дарахтнинг тана- 
сида ш ундоққина ерга яқин қилиб бераҳмлик ила 
чуқур кертик бўлиб, ўша кертикка зирк ёхуд бўлак 
дарахт пўстлоғидан найча тиқиб қўйилган, заранг 
шарбати ўша найчадан арғувон тўнкасини ўйиб- 
йўниб ҳозирланган ўғирсимон қўполдан-қўпол кундага 
оқиб туш арди; ҳар битта дарахт остида худди шу- 
нақанги ўғир-кунда ётарди, аммо у м азкур ибтидоий 
мослама зиммасига ю кланган вазифани адо этншга 
исталганидек жавоб бера олмас, шарбатнинг аксар 
қисми беҳуда исроф бўлар эди.

Тоғлиқ тепасидаги ясси майдонга етгач, сувори- 
лар отларга дам бергани тўхтадилар; ундан таш қари, 
бундай қандпазликни илк марта кўраётганларнинг 
бари уни тузукроқ томоша қилиш ни истарди. Бу 
ерда ҳукм сураётган тинчликни деярли ўша ондаёқ 
дарахтлардан  бирининг остидан эшитилган ёқимли,

нўғон товуш бузди — биров мабодо бандларини жамлаб, 
бир-бировига кетма-кет улаш нинг илож и бўлса Коннек- 
тикут дарёсидан бемалол Онтарио соҳилларигача 
етадиган маш ҳур қўш иқни бошлаб юборган эди. 
Қўш иқ ҳамм ага маълуму маш ҳур, ш ўхчан пардалари 
ҳал қилувчи дамларда илк бор янграганидан бери 
ҳар бир америкалик учун азизу қадрдон бўлиб қолган 
куй йўлида ижро этилаётганди.

Шарқпй штатларда одам кўп, аммо 
У ерда яшамоқ- осонмас, жаноб.
Ғарбий штатларда ўрмон кўп, ҳатто 
Бу бойлик адоғи кўринмас, жаноб.

Шундай экан, оҳ, ширин шарбат,
Кучга тўлмоқ пайтидир бу пайт.
Бир зум мизғиб олай дейман-у,
Ачиб қолар дейман-да шарбат!

Зарангсиз ўрмон ҳеч ўрмон эмасдир,
Бизларни боқади, тўйдирар заранг.
Ким унинг шарбатин шимирса, басдир,
Ўша он чеҳраси бўлар лоларанг.

Шундай экан оқ, ширин шарбат... ва ҳ.к. 
Шакарчойни кўпроқ севади хотин,
Эри севар хушбўй шаробни, жаноб.
Аммо, уларнинг ҳар иккисига 
Шакар керак бўлар, шундайми, жаноб!
Шундаи экан, оҳ ширин шарбат... ва ҳ. к.

М азкур жарангдор қўш иқ янграркан, Ричард 
бутун гавдаси билан чайқалиб, бошини силкиган 
кўйи, хивичи-ла от яғринини мақомга монанд аста- 
аста саваб турди. Қўш иқ охирлаб қолганида шериф 
ғингиллаб нақаротга жўр бўлиш га ўтган, нақарот 
сўнгги бора янграганида эса Ричард, гарчи ҳамо- 
ҳангликка путур етказиб бўлса-да, «ширин шарбат» 
сўзидан бошлаб бутун вуж уди-қалби билан берилиб 
унга қўшилиб кетган эди.

— Қотириб таш ладик-да қўш иқни! — ҳамон ўшан- 
дай баланд овозда ш ангиллади ш ериф.— Ажойиб қў- 
ш иқ, Билли Керби, ижросиям қойилмақом бўлди-да 
ўзиям. Сўзларини қаёқдан ёд ола қолдинг? Ҳамма- 
сими шу ёки йўқ? Менга ёзиб бера оласанми уни?

Суворилардан бир неча одим нарида ўз қозонлари 
теграсида куйманиб юрган ўрмонкесар бепарвогина 
ўгирилиб, ногаҳоний меҳмонларга тонг қоларли бир

совуққонлик ила нигоҳ таш лаб чиқди. У лар жуда 
яқинлаб келиш ганида ҳар қайсилари билан ғоятда 
сарбаст қиёфада бош силкиб сўрашди, ҳатто хонимлар- 
га салом бераётганида ҳам бошидаги кўҳна қалпоғини 
ечишни ёки йўқ  унга қўл текказиб қўйиш ниям лозим 
кўрмади.

— Аҳволи ш арифлари қандоқ, шериф жаноб- 
лари? — деди ўрмонкесар.— Кентда нима янгилик- 
лар?

— Чаккиям ас, Б илли ,— жавоб қайтарди Ричард.— 
Локинига, нима бу? Анави тўртта қозонинг, тунука 
тоғоранг билан қандни совутадиган қолипинг қаёққа 
йўқолди? Наҳотки уни мана ш унақанги аҳмақона 
усулда пиш ираётган бўлсанг? Мен бўлсам сени бу 
атроф ларда энг олди қандпаз деб ўйлаб ўтирибман-а!

— А слидаям  худди шундоқ-да, сквайр Ж онс,— 
деб жавоб берди Керби ўз маш ғулотини давом этти- 
риб,— аслида ўзим кўпроқ ўрмонга рўпара бўлишни 
ёқтирсам ҳам  — болта каминанинг қўли боп нарсада 
ўзи ,— Отсего тоғликларида мендан кўра яхш ироқ 
ўрмон кесадиган ёки заранг ш арбатини ситиб олади- 
ган, ё ғиш т пиш ирадиган, ё тўсину устун тайёр- 
лайдиган, ё ишқор пиш ирадиган, ё ж ўхори чопиқ 
қиладиган одамни тополмайсиз.

— Сиз бозори чаккон товар, миетер Б и лл ,— дея 
ҳазиллаш ди мосье Лекуа.

— Нима? — деди Керби унга соддадиллик ила 
қараб қўяр экан, шу қараш ида Биллининг алпона 
қоматию мардона афти хиёл кулгили тус олди.— 
А гарда сиз товар-маҳсулот ҳақида гапираётган бўлсан- 
гиз, мусью, сўзимга инонаверинг, яхш ироқ қандни 
бошқа ҳеч қаердан тополмайсиз. Ундан тариқчалик 
доғни топиш дан кўра Немис текислигидан тўнка 
излаб топиш осонроқ. Таъмига келганда бўлса, чина- 
кам заранг ш арбатини ўзгинаси. Нимасини айтасиз, 
уни Нью-Иоркда сотса бўлади новвотни ўрнига.

Ф ранцуз Керби тайёр қандни тахлаб-ж ойлаётган 
усти қайин пўстлоғи билан ёпилган айвонга юрди ва 
билармон одамдай совиган қанд бўлакларини кўздан 
кечира бошлади. Бу вақт ичида М армадьюк отдан 
тушиб бўлган ва ҳозир дарахтлар билан Кербининг 
асбоб-ускуналарини диққат-ла назардан ўтказаркан, 
шарбат қанчалик исрофгарона, пала-партиш  олинаёт- 
ганидан дили ранж иган эди.

— Сени бундай иш ларда таж рибанг бор, Керби,— 
деди у .— Қандни қай усул билан пиш ирасан? Қарасам, 
қозонинг иккитагина, холос-ку.

— Иккитасиям бир, икки мингтасиям, судья жаноб- 
лари, ҳа, нафи-ҳаёни битта. Мен ҳар қанақанги 
матоҳлару чўпчакларсиз ҳам ам аллайм ан, оқсуякларга 
қанд пиш ирадиганлар бош қотираверсин бунақа нарса- 
ларга, аммо-лекин, агарда сизга ҳақиқий заранг 
қанди керак бўлса, меникидан яхш ироғини ҳеч 
қаердан тополмайсиз. Мен дарахтни олдиндан танлаб 
қўям ан , ўйиб кемтишни эса кейинроқ — айтайлик, 
февралнинг охирларида қиламан, тоғда бўлса мартнинг 
ўрталаридан бурун эмас... Хўш деганингиздан, танаси- 
да ш арбат яхш и юра бош лаганидан кейин...

— Қани айт-чи,— унинг гапини оғзидан олди Мар- 
мадью к,— дарахтни биронта таш қи аломатига қараб 
танлайсанми?

— Ҳар нарсани ўз усули, ўз ҳадиси бор,— деб 
жавоб қилди Керби, қозонлардаги ш арбатни чап- 
дастлик билан айлантириб-қориш тирар экан .— Мана, 
масал&н, дейлик, қозонни қачон ва қанча кавлаш ни 
билиш керак. Уқиб-ўрганиш керак буни. Рим бир кунда 
қуриб битказилмаган-ку, ахир, шунингдек> Темплтон 
ҳам, гап шунга келиб тақалган  экан, нимаям дердик, 
бу кент тез ўсаяпти. Мен ҳеч қачон нимжон, қовж ира' 
ган дарахтни кемтимайман, ф ақат пўстлоғи яхшиси- 
нигина ўйиб чопиб қўям ан. Ахир дарахт ҳам одамга 
ўхшаб оғрийди, хўш деганингиздан, оғриган дарахтни 
кемтиб қўйиш  — бу яғир отни алоқа аравасига қўшиш 
ёки чўлоқ қўтосда хода ташиш билан баробар.

— Ш ундоқликка ш ундоқку-я, локин касаллик 
аломати қандай бўлади? Соғ дарахтни оғриганидан 
қандай аж ратасан?

— Хўш, доктор ким безгак билан оғригану ким 
тумовлаганини қандай айиради? — гапни бўлди Ри- 
чард.— Мундоқ қарайди, баданида тошмаси борми, 
кейин томирини ушлаб кўради..

— Х,а балли,— гапни илиб кетди Б илли .— Сквайр 
нақ нишонга урди. Мен уларга бир қарагандаёқ 
билиб оламан. Хўш, демак, танасига сув югуриб, 
ш арбат қондек гупура бош лагандан кейин қозон 
осиб, дарахтни чуқур чопиб кемтиб қўяман. Даст- 
лабки намунани тез синаб кўрам ан, қанақанги  шар- 
батлигини билиш учун. Хўш дегандан, у манави

қозондагидек қуйила бош лагач, ўтни баланд ёқиб 
бўлмайди, йўқса тагига олиб қанд куйиб кетади, 
тагига олган қанд эса, аслида ж уда ширин бўлсаям, 
таъми бузилади. Ана шунда ш арбатни чўмич билан 
бу қозондан иккинчисига қуя бош лайман, токи 
қорғични кўтарганингда ипдай чўзили-иб туш адиган 
бўлмагунича давом эттиравериш  керак қуйишни... Ана 
шу доли-гули келган пайтда бутун вуж удинг кўзга 
айланиш и керак. Қ ую қлаш ганидан кейин уни лой 
билан қуритадиган усули ҳам бор, лекигин ҳаммаям 
ундан ф ойдаланавермайди — бировга ёқади бу, бировга 
йўқ... Хўш, нима дейдилар, мусью, товаримдан олади- 
ган бўлдиларми?

— Сизга, мистер Билл, бир фунтига ўн су ' беради.
— Мен қандимни нарсага алмаш майм ан, ф ақат 

нақд оламан. Хўш деганингиздан сизни, мусью, майли, 
сийлаганим бўлсин,— деб қўш иб қўйди Билли ҳотамо- 
на илж айиб.— Сиз, майли, бир галлон  ̂ ром билан‘ 
агар шиннисидан ҳам қўш иб оладиган бўлсангиз, 
икки кўйлаклик мато бера қолинг. Ж уда зўрда 
ўзиям, қургур! Сизни алдам айм ан, умуман олганда, 
алдайдиганлардан эмасман-у, лекигин бунақанги шин- 
нини умрим бино бўлиб тотмагандим-да ўзиям шу 
пайтгача.

— Мосье Лекуа бир фунтига ўн пенс бераман 
деяпти сизга,— дея туш унтирди Эдвардс.

Ўрмонкесар йигитчага бошдан-оёқ тикидди-ю, бироқ 
ҳеч нима деб жавоб қайтарм ади.

— Ҳа, ҳ а ,— деди ф ранцуз.— Ўн пенс. ^а  уоиз ге- 
тегс1е т о п 81еиг. АЬ, т о п  ап§1а18! Ла ГоиЬИе 1о- 
иЗоигз!^

Урмонкесар қош-қовоғи уюлиб, уларга бирма-бир 
нигоҳ таш ларкан, булар мени м азаҳ  қилиб кулишяп- 
тийкан-ку, деган хулосага келди. У қозондан сўлоқ- 
мондай чўмични юлқиб олиб, ж он-ж аҳди билан 
бақиллаб қайнаётган қиёмни кавлаш тира кетди. Бир не- 
ча дақиқа давомида у дам чўмични тўлатиб ботириб 
олиб, дам уни баланд кўтариб, қую қ, чўзилувчан 
ш арбат-қиёмни яна шопириб қозонга қуяверди, сўнгра

' Фунт — бир қадоқ, 400 гр., су — фракцуз тангаси.
 ̂ Г а л л о н  — АҚШ да 3,7 литрга тенг ўлчов бирлиги.
 ̂ Ташаккур сизга, мосье. Аҳ, бу инглизча-я! Ҳадеб эсдан чиқариб 

қўявераман уни (Франц.).

эса, худди ичида қолган юқини совутмоқчидек, 
тўсатдан чўмични баландлатиб силкитди-да, мосье 
Лекуанинг нақ баш арасига тутиб, шундай деди:

— М ана тотиб кўринг, мусью, кейин арзон сўраёт- 
ганингизни ўзингиз тан оласиз. Э шиннисини ўзиям 
сиз айтгандан қимматроқ туради-я!

Хуштавозе француз бир неча бор чўчибгина чўмичга 
оғиз чўзди-ю, ахийри ж аз этиб оладиган қайноқ қиём- 
дан талайгинасини қулт эткизиб ютди. Кейин қўли 
билан кўкрагини иш қаганча, хонимларга аянчли нигоҳ 
таш лади ва Билли кейинчалик ҳикоя қилиб берга- 
нидек, «ш унақанги ер депсиб оёқ ўйинга тушиб берди- 
ки, бирорта дўмбирачи унинг олдида ип эшолмай 
қолди. Кейин бўлса ўзининг ф ранцузчасида шуна- 
қанги минғиллаб сўкиниш га тушдики, эшитиб та- 
нанг яйраб кетади десанг. Ҳа энди, бундан-буён унга 

,сабоқ бўлади, ўрмонкесардан у дунёю бу дунё кул- 
майди».

Керби ҳеч нима кўрмагандек қиёмини шопира- 
верди, башарти бепарво ўрмонкесар кўз қисиб, муғам- 
бирона кулгига тўла нигоҳи-ла қараб қўймаганида, 
томоша қилиб турганлар Билли ўзининг ушбу сийлови- 
дан мосье Лекуанинг қай аҳволга тушишини ж уда 
лхши билганини эҳтимол хаёлларига ҳам келтирмас- 
мидилар. Мосье Лекуа тезда ўзини ўнглаб олди-ю, шу 
топдаги хатти-ҳаракатини эслади; ҳаяж ону аччиқ усти- 
да оғзидан чиқиб кетган икки-уч ношоён ибора учун 
хонимлардан бир оғизгина узр сўраб, отига минди-да, 
суҳбат тугагунига қадар четда жимгина тураверди: 
Кербининг бемаъни ҳазилидан сўнг савдо хусусида ҳеч 
қандай гап сиғмади орага. Ушбу ҳангомалар бўлаёт- 
ган пайтда М армадьюк зарангзорни айланиб, ўзи 
севган дарахтларни кўздан кечираркан, қўполлик ила 
ўйиб чопилган кемтикларни кўрганида алам зада хўр- 
синиб қўярди.

— Ў лкамизда хўж алик  қанчалик хўж асизлик би- 
лан олиб борилаётганини кўрганимда юрагим ачишиб 
кетади,— деди судья.— Янги кўчиб келаётганлар бу 
ерда табиат эҳсонларини ҳайрон қоларли, ҳатто жино- 
яткорона калтабинлик билан нест-нобуд қилиш япти. 
Бу гапнинг сенга ҳам дахли  бор, Керби. Озроққина 
тилиб қўйишни ўзи кифоя бўлса ҳам, сен дарахтга 
чуқур, беўхшов ж ароҳат етказяпсан. Ўтинаман

сендан, ёдингда бўлсин, бу дарахтлар  юз йиллаб 
ўсиб-етилган, башарти уларни нобуд этадирган бўл- 
сак, унда янгилари етилганини кўролмаймиз, умри- 
миз қисқалик қилади.

— Э, яна билмадим-у, ҳавойи гап бу, судья 
ж аноблари,— эътироз билдирди Керби.— Менимча, 
нима-нима-ю, лекин бу ердаги тогларда дарахт етиб 
ортади. Борди-ю уларни кесиш гуноҳ бўлса, унда 
мен нима қилиш имни билмадим. А хир мен Вермонт 
ва Нью-Иорк ш татларида ярим минг акрдан зиёдроқ 
ўрмондаги дарахтни мана шу қўлларим  билан қу- 
латганман, буни мингга етказиш дан умидворман ҳали. 
Д арахт кесиш мен учун дил ҳаловати, энг яхш и эрмак, 
бўлак ҳеч қанақанги  иш бунчалик таъбимга ўтириш ган 
эмас. Ф ақат Ж ейд Рэнсом, бу йил қанд тақчил бўлади, 
чунки кентда янги келганлар кўпайиб кетди, дейди. 
Ана шуни-чун у билан бу ерда қанд пиширишни 
келишиб олгандим-да. Айтинг-чи, судья жаноблари, 
кул — ишқор тўгрисида нима гаплар бор? Ишқор тай- 
ёрлаш  ҳалиям  фойда берадими? Ўйлаш имча, океанни 
нарёғида кураш  давом этаркан, уни нархи пасай- 
майди-ёв.

— Тўгри мулоҳаза ю ритяпсан, Керби,— жавоб 
қайтарди М армадью к.— Токи К ўҳна Дунёда уруш 
авж  олиши тўхтамас экан, А мерика равнақ топаверади.

— Нимаям қилардик, судья ж аноблари, бировнинг 
бахти бошқанинг кўзини чиқарибди, дейдилар-ку! 
Бизнинг юртимизда ишлар ж ойида кетяпти, ҳалиги, 
бир хилларга боласи қандай  азиз бўлса, дарахтлар 
сизга ўш андай азизлигини билсам ҳам, мен учун 
дарахт уни ўз билгимча суробини тўғрилай оладиган пайт- 
ларимдагина айни муддао, ана шундай чоғлар- 
дагина яхш и кўраман уни. Эш итишимча, янги кўчиб 
келганлар гапириш япти, гўёки океаннинг нариёгидаги 
бойларнинг уйи атрофидаям, бутун мулки-амлокидаям 
ҳар тупидан бир бочкадан иш қорга кул тушса 
бўладиган катта-катта эману гуж ум лар ш унчаки 
кўзни қувнатгани ўсиб ётармиш. Каминанинг фикрича 
эса, дов-дарахтлар билан қопланган м ам лакат бўл- 
мағур м амлакат. Тўнка-кундаларга келсак, бу бршқа 
гап, улар ерни соя қилмайди, агарда уларни ковлаб 
олинса, ажойиб девор бўлади-да: чўчқа-ку ўтар-а 
орасидан, лекинига мол-ҳол сира ўтолмайди.

— Турли м ам лакатда турлича қаралади  бу масала-

га ,— деди М армадью к,— локин юз йиллик дарахтлар- 
ни безак сифатида эмас, балки фойда келтиргани 
учун қадрлайм ан. Биз ўрмонни — бутун нес-нобуд 
қилган дов-дарахтларимиз бамисоли бир йил ичида 
янгитдан бунёдга келадигандек — горат этяпмиз. Илло 
қонун н аф ақат ўрмонни, шунингдек, унда яш айдиган 
жониворларни ҳам ўз муҳофазасига оладирган кунлар 
узоқ эмас.

М армадьюк ана шу фикр-ўйдан кўнгли таскин 
топиб, отига минди-ю, суворилар тўдаси зарангзорни 
тарк этиб, Ричард ваъда қилган сўлим тепалик сари 
равона бўлди, Д арахт кесувчи эса, ёлгиз қолгач, 
яна иш га тушиб кетди. Суворилар тогнинг қарш и 
ёқдаги ёнбағрига етиб борганларида Элизабет қуйига 
туш иш дан олдин орқасига ўгирилиб қараган  эди, ўр- 
монкесарнинг дош қозонлари остида милтиллаётган ўт- 
ни, унинг усти пўстлоқ билан ёпилган айвонини, алпона 
қоматию моҳирона ҳам да эпчиллик билан чўмич ўйна- 
тиб қиём ш опираётган забардаст қўлларини, атрофида- 
ги ш арбат оқиб тушсин учун найчалар ўрнатилган 
азам ат дарахтларни кўрди ва айни сонияда хаёлига, 
буларнинг бари ж ам  бўлиб маданий тараққиётнинг 
илк поясига қадам  қўйган инсон ҳаётининг аниқ 
м анзарасини муж ассам этган ўзида, деган ўй келди. 
М азкур м анзара унда уйготган шоирона хаёлий 
таассуротни Кербининг ўрмонда янгитдан янграй 
бошлаган қудратли овози янада ошириб юборди; 
Билли биринчисидан ж уда кам ф арқ қиладиган 
янги қўш иқни бошлаб юборган эди бу пайтда. 
Элизабет қуйидаги бандларнигина англаб-туш уна 
олди, холос:

Урмон кесиб қичк;ираман,
}^ўкиз ҳайдаб, айқираман,
Эртаю кеч бақираман;
«Бўл-бўл, қани! Ҳой-ҳой! Тезроқ!»
Иш битганда уйга келиб,
Дам оламан мазза қилиб,
Қўшиқ айтгум кулиб-кулиб,

Огоч қалаб ўтга озроқ!
Урмон олсанг, бўлсин пастда,
Эман, заранг ўсар тогда,
Қарагайлар — текисликда,

Бари бирдир менга, бироқ!

Тулпорим, уч, елга басма-бас, 
Судралмоқнинг ҳеч вақти эмас.

В а л  ь т е р  С к о т т.
«Кўл париси*

Ҳ икоя қилаётган узоқ ўтмиш кунларимизда Освего 
йўли (асосий савдо йўллари мустасно бундан) оддий 
ўрмон сўқмоқларидан унчалик ф арқ қилмасди. Шун- 
доққина йўл четигача бостириб келган осмонўпар зич 
дарахтлар сафи тангадек офтобни ўтказмас, қуёш бу 
ерга тикка келгандагина мўралай оларди, холос; 
захкаш  тупроқ (нами ж уда суст кўтариларди) ва ер 
бетини бир неча дюйм ‘ қалинлигида қоплаган бил- 
қиллаган  чиринди сайёҳ учун кўпдаям инонарли 
таянчлик вазифасини ўтай олмасди. Устига устак 
бу атроф нотекис жой бўлиб, дам-бадам тўнгак 
ва ғовак ерни ёриб чиқиб қолган йўгондан-йўғон 
сирганчиқ илдиз-томирлар йўлиқиб турарди — ана 
ш улар йўлни оғирлаш тирардигина эмас, балки айни 
чогда хатарли ҳам  қиларди. Аммо-лекин суворилари- 
миз, токи остларидаги отлари нимқоронги йўлдан авай- 
лабгина, бу ерларга янги келган ҳар қандай одамни 
ваҳимага соладиган минг бир тўсигу говлар ичра 
баъзўр илгарилаб борар экан, заррача қўрқув аломати- 
ни намоён этмадилар. Д арахтлардаги  тез-тез учраб 
турган белгилару нақ тагига тақаб, чор атрофга 
илондай ўрмалаб кетган йигирма футлар чамаси 
узунликдаги илдизларигина кўзга таш ланиб турадиган 
қилиб кесилган қарағай тўнгаклари йўлчилар учун 
ҳақиқатан  ҳам  йўлдан бораётганларининг бирдан-бир 
дастури хизматини ўтар эди.

Ҳоримас шериф раҳнамолигидаги суворилар тўдаси 
худди ш ундай йўллардан бири бўйлаб илгарилаб 
бормоқда эди. Сўқмоқ зарангзордан нариёгига — йў- 
ғон-йўғон қарагай  қозиқлар устига чопиб-йўнилмаган 
ходалардан наридан-бери ўрнатилган чоғроққина 
кўприкка қараб борарди. К ўприкка ётқизилган хода- 
лар оралиғининг гоҳ у, гоҳ бу ери ваҳим али тарзда 
«ҳангиллаб» очилиб ётарди. Ричарднинг оти бошини 
тумш уғи нақ ходаларга теккундай қуйига солинтириб 
олиб, худди одам сингари хавотирли ж ойлардан эҳ-

' Дюйм — 25,4 мм. га тенг узуилик ўлчови.

X X I б о б

тиёткорлик ила ўтар эди, мисс Темплнинг зотли 
биячаси хавфли йўлдан,— чўчиб-ҳуркиб одим ташлаш- 
дан ж иркангандай ,— нописандона, дадил пилдираб 
илгарилайверди. Тўғри, кўприкка чиқиш ида шошил- 
май, мустаҳкам  заминни танлаб, аста чиқди, аммо 
энг очиқ жойнннг ш ундоққина ёқасига етганида 
устидаги довюрак суворанинг эпчил қўлларидаги 
тизгину хивичнинг измига бўйсуниб унинг устидан 
бамисоли олмахондай сакраб ўтиб кетди.

— Секинроқ, Бесс, эҳтиёт бўл! — дея овоз берди 
худди Ричардга ўхшаб бафурж а илгарилаётган Мар- 
м адью к.— Бу ердаги йўллар бунақанги бемалолу 
бепарво от ўйнатиб юришга ярам айди. Бизнинг 
тўнгагу илдиз-томирлар ердан ўйнаб чиқиб ётган 
йўлларим издан эҳтиёт бўлиб юриш керак. От миниш 
ҳадисини олишни Нью-Ж ерси текисликларида маш қ 
қилсанг бўлади, аммо Отсего тоғларида бунақанги 
эрмакни вақтинча қўя тур.

— Ундай бўлса от минишни бир умрга йиғиш- 
тириб қўя қолиш им керак экан-да,— эътироз бил- 
дирди қи зи .— И ўллар тузалиб яхш иланадиган  пайтга 
бориб қариб қоламан-у, кексалик ўша сиз айтаётган 
«бемалолу бепарво от ўйнатиш »имга чек қўйиб бў- 
лади-ку.

— Қўй-э, оғзингдан шамол учирсин, қизим. А гарда 
гуруру ўзбош имчаликнинг ж азавасига учиб, кўприк- 
лардан орқа-олдингга қарамай от ўйнатиб ўтадиган 
бўлсанг, кексаликка етолмайсан-у, мен эса фарзанд 
доғида зор-зор йиғлаб юраман-а. Иўқ, Бесс, агарда 
сен менга ўхш аб ўлкамизни у чуқур уйқуда ётган, 
уйқусини эса ҳеч нима бузмайдиган кезларда кўр- 
ганингда, агарда сен табиат ғаф лат уйқусидан уйғониб, 
инсонга хизм ат қила бош лаганидан кейинги ақл бовар 
қилм айдиган ўзгариш ларнинг шоҳиди бўлганингда 
борми, унда ўз тоқатсизлигинг билан остингдаги отинг- 
ни хиёл жиловини тортиб қўйган бўлардинг.

— Бу ўрмонларга дастлаб қандай  келиб қолга- 
нингизни гапириб берганларингиз эсимда-ю, менинг бу 
хусусдаги хотираларим хиралаш иб қолган, улар бола- 
ликдаги туманли хаёлотим м анзаралари  билан қори- 
шиб кетган. Ҳозирда бу ўлка озмунча маданийлаш - 
маган бўлмасин, ўша пайтларда бутунлай овлоқ, 
кимсисиз ва ҳазину зимистон ж ойлар бўлгандир-а? 
Гапириб беринг, дада, буёқларга биринчи марта

келганингизда ним аларни ўйлаб, нималарни ҳис к,ил- 
гансиз?

Элизабетнинг овозидан ниҳоятда бунга қизиқаёт- 
гани сезилиб турарди. Эдвардс бу орада уларга отини 
яқинлатиб, гўёки зўр бериб М армадьюкнинг хаёлидаги 
ўй-фикрини ўқимоқчидек, унинг афтига диққат-ла 
тикилди.

— У кезлари сен ж удаям  кичкина эдинг, локин, 
ш ундаям сен билан онангни ташлаб, бу ҳувиллаган 
тоғларни текшириб кўргани йўлга отланган йилим 
эсингда бўлса керак. К ўзлаган ният-мақсадига етишиш 
йўлида одам боласини ҳар қандай фидойиликка, 
ҳатто жонини тикиш га ундовчи фикру хаёл, орзу- 
интилиш ларни туш унмайсан сен. Омадим бор экан, 
чеккан огир азияту уриниш ларим зое кетмади. Ҳат- 
токи бош қалар қатори ушбу м аш аққатларга кон ўлкани 
қўлга киритиш учун кураш ган чогларимда очлигу 
касалликлар, сарсон-саргардонликнинг кўплаб бўлак 
жабру ж аф оларини тортишимга тўгри келган бўлса 
ҳамки, м уваф ф ақиятсизликка йўлиқмадим, тушкун- 
ликка тушмадим.

— Наҳотки 04 қолган бўлсангиз? — деб сўради 
Э л и заб ет  ҳ а я ж о н л а н и б .— Ш ун ча т ў к и н -с о ч и н  
жойда-я?

— Ҳа, шундоқ, болагннам. Ҳозирги кунда бу ерда 
қаёққа қараманг м ўл-кўлчилик ва тараққиётни кўра- 
диганлар бор-йўги беш йил бурун янги кўчиб келган- 
ларнинг ўрмон берадиган фақирона мевалару ёввойи 
ҳайвонларни овлаб топиладиган озми-кўпми илвасин 
билангина тирикчилик қилиш га мажбур бўлганларига 
ишонишлари қийин; у кезларда ҳали янги келганлар 
овни ҳадисини олмаган, ҳақиқий овчидек тажриба- 
лари йўқ эди-да.

— Ҳа, ҳа, оч-наҳор юрадиган пайтлар эди ўш анда, 
жияним Бесс,— деб гапга аралаш ди ўрмонкесарнинг 
баралла айтаётган қўш иги орасидан гапнинг охир- 
роғи қулогР1га тасодифан чалиниб қолган Ричард.— 
Мен ш унақанги озиб, тараш а бўлиб кетгандимки, 
қовургаларим саналиб қолганди. Ранг-рўйим эса, 
худди янги безгакдан тургандай, пага бўлиб кетганди. 
Мосье Лекуа кундан-кунга озиб, палаги ўлган қовоқ- 
дай тоши қочиб борарди. Фикри ож изимча, мосье, 
ўзлари токи шу пайтгача тошларини бутунлай ўнглаб 
ололганларича йўг-ов. Бенжаменни аҳволи ҳамма-

миздаи ҳам чатоқ эди, очликка сира дош беролмади. 
У кўксини муштлаб, худони ўртага солиб, емишимиз 
шамолсиз кенгликларга бориб қолиб улуши қисқарти- 
рилган денгизчининг улуш идан ҳам оз, деб онт ичгани- 
онт ичганди. Бенжаменни сал оч қўйилса кифоя, 
истаган одамингизни йўлда қолдириб кетади сўкишу 
қасамхўрликда. Тан оладиган бўлсам, мен ўзимдай 
одам ҳам, биродарим Дьюк, сени ташлаб, қорин тўй- 
газгани П енсильванияга қайтиш имга бир баҳя қолган- 
ди. Лекигин, жин ургур, оналаримиз бир қориндан 
талаш иб тушган эгачи-сингил-ку, ахир, демак, сен 
билан бирга яшаб, бирга ўлишим керак-ку, деб ўйлаб 
қолдим.

— Сенинг саховатингни унутганимча йўқ ҳ ал и ,— 
деди М армадьюк,— иннайкейин, туғишган қариндош 
эканлигимизни ҳам ҳамиш а ёдимда сақлайман!

— Дадажон, наҳотки ростдан ҳам чинакам очлик 
азобини тортган бўлсангиз? — ҳайрат ичра деди Эли- 
забет.— Унда беқиёс ҳосилдор Мохок водийлари-чи — 
наҳотки сиз ўша ерлардан ҳам м а зарур озиқ-овқатни 
харид қилолмагансиз?

— Ўша йили экин битмаган, қаҳатчилик бўлганди. 
Европада озиқ-овқатни нархи ж удаям  баландлаб кет- 
ган, олибсотарлар очкўзлик билан иложлари бор 
нарсани улгуржисига сотиб олиб қўявергандилар. 
Ш арқдан Ғарбга қараб кўчиб келаётганларнинг йўли 
Мохок водийсидан ўтарди, шу боисдан улар йўлларида 
учрайдиган жамики нарсани бамисоли чигирткадай 
қуритиб борардилар. Аслида эса текислик аҳолиси- 
нинг ўзи муш кул аҳволда эди. У лар ҳам муҳтож ликка 
мубтало эдилар-у, бироқ ўзларининг герман ирқига 
хос эҳтиёткорликлари ш арофати ила арзимасгина 
озиқ-овқат заҳираларини тежаб-тергаб асраб қолди- 
лар ҳар қалай, қаш ш оқларга ҳам  зугум ўтказма- 
дилар. «Олибсотар» ибораси уларга бегона эди. 
Мохок водийсидаги тегирмондан очликдан силласи қу- 
риб, ҳаёти сўниб бораётган бола-чақасини деб қопда ун 
орқалаб, икки букчайганича тик тоғ ёнбағридан тепага 
ўрмалаб чиқаётган одамларни неча-неча маротабалаб 
кўрганман. Ниҳоят ўз кулбасига яқинлаб қолганида 
ш ўрликнинг қалби қувончга тўлган, босиб ўтган ўттиз 
к и л ь  йўли наздида арзимаган масофадай тую лган 
бўлса кераг-ов. Ш уни эсдан чиқарма, Бесс, буларнинг 
бари ушбу ўлкага аҳоли кўчиб келишининг илк

кезларида рўй берган. У пайтларда ҳали на тегирмон- 
ларимиз, на дон-дун, на йўл, на ҳаттоки кундаков 
қилинган бир парча очик, ер борийди, боқишимиз 
лозим бўлган оч-наҳор огизлардан бўлак ҳеч вақо- 
миз йўгийди, зотан, йил огир келишига қарамай, 
кўчиб келувчилар кам айм аган  эди, йўқ, аксинча, то 
ш арқий сарҳадларгача борадиган чеки-чегараси кўрин- 
майдиган майдонни исканж ага олган очлик гўёки 
янги ерларни истаб келувчилар сонини янаям  орттириб 
юборганга ўхш арди.

— Бахти қароларга қандай ёрдам қилгансиз 
ўш анда? — дёб сўради Элизабет, отасининг ҳаяж они 
беихтиёр унга ҳам ю ққанди .— Ўзингиз ҳатто оч қолма- 
ган тақдирингиздаям, бари бир бош қаларнинг гамига 
шерик бўлишдек юксак м асъулият туш гандир-ку, 
ахир, зиммангизга.

— Тўгри айтасан, ж игаргўш ам ,— деди судья ва 
хотирида ўша кезлардаги ҳиссиётлари саҳифаларини 
варақлаётгандек бир д ақи қа ўйга толди.— Ю злаб 
кимсаларнинг қисмат риш талари менга боглиқ эди. 
Ҳ аммаларининг умиди менда эди, бир бурда нон 
беради деб кутиш арди. Я қинларининг азоб-уқубат- 
лари, аҳвол шароитнинг муш куллигию ҳеч нима- 
га умид боглаб бўлмаслиги кўчиб келганларнинг 
гайрат-ш ижоати, топқирлигию таш аббускорлигини 
тушовлаб қўйганди. Очлик уларни кундузи емиш 
топиш учун ўрмонга ҳайдар, кечга бориб эса қийна- 
либ, ҳориб-чарчаб, икки қўлларини бурунларига тиқ- 
қанча қуруқ қайтиш арди-да, олдинда бедор тун кута- 
ётганини билган ҳолда, алам у ноумидлик заптида ўзла- 
рини таппа тўш акка отардилар. Уша кезларда берсанг 
ейман, урсанг ўламан деб бекор ётишга йўл қўйиб 
бўлмасди асло. Мен П енсильваниядан улгурж и буғ- 
дой харид қилдим. Уни Олбанига келтиришди, 
кейин қайиқларда М охокка таш иш ди, у ердан бўлса 
қопларни отларга ортиб бу ерга, хилват ўрмонзорлар 
қаърига етказиб келиш ди, ана шундан сўнг барчага 
баб-баравардан тақсимлаб берилди. Кейин янги кўчиб 
келганлар ёйма тўр тўқиб, теварак-атрофдаги кўл 
ва дарёю сойларга таш лаш га кириш дилар. Худди ана 
шунда бамисоли м ўъж иза содир бўлди: бу ердан 
беш юз миль нарида сельдь балиғи галалари  қўзгалиб, 
ўйноқлаб оқадиган иланг-биланг Саскуиханна бўйлаб 
тўлиб-тошиб жилиб кела бошлади — бизнинг кўлимиз

беҳисобу бесаноқ балиқ галаларидан  бижиллаб кетди. 
Уни тўр билан овлаб, ўзаро бўлашиб олардилар, 
кейин десанг, барчаларига зарур миқдорда туз ула- 
шилди. Ш ундай қилиб, ўш андан эътиборан биз учун 
очлик тугаб, доруломон кунлар етиб келди

— Тўппа-тўрри, ҳақ  гап! — гапни илиб кетди Ри- 
чард .— Ўшанда балиқ билан тузни бўлашиб берган 
худди камина бўладилар-да. Бенжаменнинг — у ёрдам- 
чим эди — мени кўчиб келганлар оломонидан муҳо- 
ф аза қилиш учун турган жойим теварагини арқон 
тортиб тўсиб қўйиш ига тўгри келганди: йўқса улар- 
дан ш унақанги гупуллаб сассиқсаримсоқ ҳиди келар- 
дики — ўша пайтларда ф ақат ёввойи саримсоқ бирдан- 
бир емиш лари эди-да, ахир ,— димоғим битиб, бошим 
айланганидан улаш аётиб ҳисобдан адашиб кетардим. 
Сен, Бесс, ўш анда ҳали гўдак эдинг, ҳеч нимани бил- 
масдинг. Сен билан онангни очликдан асраш учун 
иложи борича ҳамма нарсани бўлишардик. Ш ундоқ, 
ўш а йили озмунча зиён кўрм аганм ан: чўчқалариму 
куркаларимнинг бари еб битирилган.

— Иўқ. Бесс, сен буни тушунишинг қийин,— 
дея сўзини давом эттирди судья энди хийла қув- 
ноқроқ оҳангда, гўё Ричард гапини бўлганини 
пайқам агандай .— Кимки ўш анда биз билан бирга бўл- 
маган, одамлар янги ерларни ўзлаштирг^ётганини 
эшитибгина билган бўлса, бунга қанчалар м аш аққатли 
меҳнат, қанчалик м уҳтож лигу м аҳрум иятлар эвазига 
эриш илганини ш иравагина тасаввур этади, холос. 
Сенинг кўзингга бу атрофлар ёввойи-овлоқ, маданиятга 
эриш магандай кўринади, локин, агарда бу торларга 
биринчи марта келганимда қанчалик хилвату пастқам, 
ёввойи жой эканлигини билганингда эди-я! Буёққа 
келганимизнинг биринчи куниёқ саҳарда ҳамма ҳам- 
роҳларимни Оличазор водийдаги фермалар ёнида қол- 
дирдим-у, ўзим буғулар қатнайдиган сўқмоқдан тор- 
нинг қир учигача чиқиб бордим. Ўш андан бери уни 
Хаёл Тог деб атайман, сабабки, кўз ўнгимда намоён 
бўлган манзара наздимда м утлақо хаёлий кўринди. 
Тог тепаси ялангоч, ўрмонга туш ган ўт ундаги ўсим- 
ликларни битта қўймай ёндириб битирганди, шу боис- 
дан атроф-теварак кўз илғагунга қадар кўриниб

турарди. Д арахтлар барг тўкиб бўлганди. Мен баланд 
қорақайин тепасига чиқиб, сукунату сокинлик огушида 
бамисоли тош қотгандек, ёввойи табиатни суқланиб 
томоша қилганча бир соат ўш а ерда ўтирдим. Ибти- 
досию интиҳоси кўринмайдиган туташ  ўрмонлар ора- 
лиғида на ш апалоқдек яланг жой, на дарахти кесил- 
ган очиқ ер кўзга чалинади, чеки-чегараси йўқ яхлит 
чангалзор ўрмон сийнасида кўзгу мисоли силлиқ 
сатҳли кўлгина хол бўлиб турарди, холос. Кўлда 
эса учиб ўтгувчи лак-лак қуш лар галалари  ғужғон 
ўйнарди. Ана ўшанда, дарахт бутоғида ўтирган 
жойимда иккита боласи билан она айиқни кўриб 
қолгандим. Улар кўлга сувлагани тушиб боришаёт- 
ган эди. Ўрмондан борарканман, йўл бўйи қалин 
дарахтзорларни оралаб уёқдан-буёққа буғулар югуриб 
ўтиб турарди, локин у ерда ҳам, тоғ тепасида ҳам 
инсон борлиғидан далолат берадиган биронта из- 
аломатни — на дарахти кесилган жой, на кулбаю капа, 
на биронта ҳозирда кўплаб учрайдиган илон изи 
сўқмоқни пайқадим. Бир-бировига минғашиб кетган 
тоғ тизм алари, қуйида эса водий — яланғоч шох-шабба- 
лари бир-бирига чирмашиб кетган, у ер-бу ердагина 
ёзлик либосидан бош қаларга қараганда хуш ламайроқ 
аж раш адиган  қайсидир дарахтнинг қовж ираган барг- 
ларигина липнллаб турган яхлит яш ил уммондан 
ўзга ҳеч нимани кўрмадим. Ҳатто Саскуиханна ҳам 
осмонга тиралган, ўтиб бўлмас ўрмоннинг панасию 
паноҳида эди.

— Бир ўзингиз эдингизми ўш анда? — деб сўради 
Элизабет.— Бутун тунни ўрмонда якка-ёлғиз ўтказ- 
дингизми?

— Иўқ, қизалоғим. Бир соат дарахт тепасида 
ўлтириб, кўз ўнгимдаги ж ам ики нарсани ҳайрат-ла, 
айни чоқда ғамгин бир кайф иятда кузатдим. Кейин 
ўз кузатиш  маррамдан пастга тушиб, тоғдан қуйи- 
ладим. Отнмни дарахт шох-ш аббаларини чимдиб-қим- 
тисин деб қолдирдим-у, ўзим кўл соҳилини айланиб, 
ҳознрда Темплтон жойлаш ган ерларни кўздан кечириб 
чиқдим. Ҳозир иморат солинган ерда азим туп қара- 
ғай борийди, ўша жойдан то кўлга қадар дарахтлар 
орасидан ёруғлик тушиб, кўриниб турарди. Кўл- 
нақ кафтдагидек яққол кўзға таш ланарди. Қ арағай 
остида ёлғиз тамадди қилдим. Ана шу аснода 
тўсатдан қарш и томондаги соҳилда, хиёл ш арққа

249



қараброқ, ш ундоққина тоғ этагида буралиб тутун 
чиқаётганига кўзим тушиб қолди. Бу нарса яқин- 
гинамда одам бошпанаси борлигининг биринчи ша- 
ҳодати эди. Токи тутун чиқаётган ерни топиб бориб, 
ниҳоят рўпарамда ёгоч-ходалардан беўхшов қилиб 
қурилган кулбани кўргунимча озмунча куч-гайрат 
сарфламадим. К улбада ҳеч ким йўқ бўлишига қара- 
май, ҳамм аёқда унда одам туриш идан дарак бера- 
диган белги-аломатларни кўрдим, унда...

— Уша Кўн П айпоқнинг кулбаси эди денг,— деди 
Элизабет бидирлаб.

— Ҳа, м утлақо ҳаҚсан. Локин олдинига уни 
ҳиндунинг бошпанаси деб тахмин қилгандим. Кулба 
гирдида айланиб юрганимда Наттининг ўзиям келиб 
қолди. У ўзи отган буғу танаси оғирлигидан букилиб- 
роқ келарди. Ана ўш анда биринчи марта танишиб 
олгандик, унгача менинг ўрмонларимда овчи-траппер 
истиқомат қилиш и хаёлимнпнг кўчасига ҳам кел- 
маганди. Н атти қайигини сувга тушириб, меии нариги 
соҳилга, отим турган ерга ўтказиб қўйди-да, уловим 
эрталабгача унча-мунча қимтиб турса бўладиган 
жойни кўрсатди. Сўнгра эса овчининг кулбасига 
қайтдиг-у, мен ўш а ерда тунаб қолдим.

Отасининг ҳикоясини Эдвардснинг қанчалик жон 
қулоғи ила тинглаётгани Элизабетни ш унчалик тааж - 
жубга солиб қўйгандики, у ҳатто сўраб-суриштиришни 
ҳам йиғиштириб, маҳлиё бўлиб қолди, аммо йигит- 
чанинг ўзи судьяга м урож аат қилиб, суҳбатни давом 
эттирди.

— Айтинг-чи, сэр, Кўн Пайпоқ меҳмондўст мезбон 
эканми? — деб сўради у.

— М утлақо! Кейинроқ, кечга бориб, менинг буёқ- 
ларга нима муродда келганиму исми-шарифимни 
билгунига қадар, ўзини оддий-соддагина, локин хуш- 
муомала тутди, билганидан кейин эса қувончи сези- 
ларли дараж ада хиралаш ди ёки, тўғрироғи, батамом 
йўқолди. Одамларнинг кўчиб келиш ини у, фаҳмимча, 
ўз ҳақ-ҳуқуқини чеклаш  деб ўйлаган бўлса керак. 
Аслида ҳам худди шундоқ деди-ю, ф ақат буни ўз 
одат-услуби бўйича чалкаш у мубҳам қилиб гапирди. 
Унинг далил-исботию эътирозларини ҳатто тузук-қуруқ 
туш унолмадим, локин, у асосан бизнинг овга халал  
бершимиздан норози экан, деган хулосага келдим.

— У ш анда бу ерларнинг бари сизнинг тасарруфин- 
гизга батамом ўтиб бўлганмиди ёки сотиб олиш

ниятида кўздан кечиргани келганмидингиз, холос? — 
деб сўради Эдвардс хийла терслик билан.

— Тасарруфимга ўтганига бир неча йил бўлганди. 
Мен кўчиб келиб жойлаш са бўладими-йўқми, шуни 
аниқлагани келгандим. Ҳа, Натти меҳмондўст мезбон 
эканини кўрсатди: ўзининг тўшаги — айиқ пўстагини 
бўшатиб берди менга, ш ундай қилиб, тунни унинг 
кулбасида ўтказдим, эрта билан эса ўз ҳамроҳла- 
рим — топограф ва танобчилар ёнига қайтдим.

— Сэр, бу ерлар ҳиндуларга қараш ли зкани 
тўгрисида ҳеч нима демадими у сизга? Кўн П айпоқ бу 
ерларнинг оқ танлилар томонидан забт этилиб, 
эгаллаб олиниши адолатдан эканига багоят шубҳа 
билан қараш га мойил.

— Ҳа, ҳа, ш унга ўхш аш  нимадир дегандай 
бўлувди. Аммо ўш анда у ним алар деганига яхш и 
туш унмабманми, ё ёдимдан кўтарилибдими, билма- 
дим. Ҳиндуларнинг бу ерларга бўлган ҳақ-ҳуқуқи 
аллақачоноқ, урушнинг охирларида бекор қилинган, 
локин, борингки бундай бўлмаган тақдирдаям , бари бир 
хўж айини менман бу жойларнинг: мен уни ҳукумат- 
нинг махсус рухсати билан сотиб олганман. Ҳеч бир 
кимса менинг эгалик ҳақ-ҳуқуқим га дахлу қасд қила 
олмайди.

— Сизнинг ҳақ-ҳуқуқингиз, сэр, шубҳасиз қонуний 
ҳамда асосли,— дея жавоб қайтарди йигитча совуққина 
ва тизгинни тортиб, отини секинлатди.

Токи суҳбат бўлак мавзуга кўчмагунича Эдвардс 
ортиқ гапга қўш илмади...

Ҳадемай сайёҳлар ваъда этилган м анзара кўзга 
таш ланадиган ж ойга етиб бордилар. Бу Отсего ни- 
ҳоятда бой, ўзига хос ва ж аннатм аво сўлим манза- 
ралардан бири бўлиб, чирою кўркидан тўла баҳра 
олиш, ўзгача гашти лаззатини суриш учун уни муз 
либосдан халос бўлиб, ёзнинг ёрқину сержило ранг- 
лари-ла безанган палласида кўриш керак эди. Мар- 
мадьюк қизини, бу ернинг кўрки илк баҳорда 
унчалик яхш и бўлмайди, деб огоҳлантириб қўйди 
олдиндан; шунинг учун ҳам суворилар қарш иларида 
ястанган, қайдан-қайларга чўзилиб кетган кенгликлар- 
га наридан-бери назар таш лаш ди-ю , бу ерларнинг 
ёзги ж амолини хаёлан тасаввур этиб, йилнинг 
хийла мақбул палласида иккинчи бора келишни дил- 
ларига тукканча орқага қайтишди.

— Баҳор Америкада энг расво ф асл ,— деди 
судья,— айниқсанги мана шу тогларда. Қиш, ўзинглар 
кўрганингиздек, уларни ўз қўрғон-паноҳгоҳи қилиб 
танлаган дейсиз. К ўклам  келди дегунича шу ёқларга 
чекинади-ю, баҳор уни зафару маглубиятлар ўрин 
алмаш иб турадиган узоқ муддатли қам алдан кейин- 
гина бу ерлардан қувиш га мувафф ақ бўлади.

— Бағоят ўринли ва ўткир истиора бўлди-да бу, 
судья Темпл,— деб қўйди ш ериф.— Ш ундоқ, Аёзбобо- 
нинг қўриқчи лаш карлари  таҳликали  ҳам лага ўтиб, 
човут солиб туради, гоҳида амирул лаш кар Баҳорни 
орқага, водийга чекинишга маж бур қилади.

— Худди ш ундоқ, сэр,— унга жавоб қилди фран- 
цуз; у дарахтларнинг илдиз-томирлари, чуқуру ўпи- 
рилм алар ,ёғоч  кўприклар ва ботқоқлар оралаб калов- 
лаб, пайпасланиб аранг йўл топиб бораётган отининг 
ҳар битта одимини кўзлари косасидан чиқиб кетаёз- 
гундай чақчайиб кузатиб борарди.— Ҳа, ҳаммасини 
тушундим — шунда водий ярим йилгача музлаб 
кетади.

Ш ериф унинг хатосига ҳатто эътибор ҳам бермади. 
Суворилар тўдасининг бари туйқусдан сурункали ва 
бир маромдаги иссиқ ҳавони ҳали узоқ кутиш- 
ларига тўғри келишини, ҳозирги илиқ ҳавога ишониб 
бўлмаслигини ҳис қилди. Ҳ ам малари ҳаво қилт 
этмай бир хилда турганига қарам ай  тўсатдан ҳар 
томондан бараварига елиб бостириб келаётган булутлар 
осмон сийнасида тобора қую қлаш аётганини кўрганла- 
рида ўртадаги ш од-хуррамлик ва қизғин гурунг жим- 
лик ҳамда ўйчанликка ўрин бўшатиб берди.

Сувориларимизнинг йўли дарахти кесилган бўлтак- 
ни кесиб ўтарди, айнан шу сонияда судьянинг ўткир 
кўзи яқинлаш иб келаётган бўрон аломатларини илғаб 
қолди-ю, уларни қизига кўрсатди. Осмонга ўрлаётган 
қор қую н-гирватлари аллақачон кўлнинг шимолий 
сарҳади бўлмиш тоғни кўздан тўсиб қўйган, киш ига 
тетиклик бахш этгувчи баҳор илиқлиги этни чимдий- 
дирган изғирин-ла алм аш инган  — ғарби-ш имолий 
шамол яқинлаб келаётган эди.

Гоҳо-гоҳо эҳтиёткорлик аста-аста одимлашни талаб 
этган ерда саркаш лик қилиб йўртиш га тушиб қола- 
ётган отларини йўл ёмонлигидан чор-иочор жиловидан 
тортиш га мажбур бўлаётганларига қарамай, барча-

ларининг фикру зикри кентга тезроқ етиб олиш 
бўлиб қолганди эндиликда.

Ричард ҳамон олдинда, унинг кетидан мосье 
Л екуа, сўнгра Элизабет боришарди. Чамаси шу топда 
унга Эдвардснинг отаси билан гаплаш аётган пайтдаги 
совуққонлиги ва бепарволигию бегонасираши ю ққанга 
ўхш арди. М армадьюк қизи ортидан келаркан, дам- 
бадам унга мулойим-меҳрибонлик-ла отни қандай бош- 
қариш  хусусида м аслаҳат берарди. Л уиза Грант, 
сиёқидан, йигитчанинг м ададига умид боғлаб, ихтиё- 
рини батамом унинг измига топшириб қўйганди, 
шу боисдан ҳам Эдвардс токи қуёш нури камдан- 
кам туш адиган ва девордай саф тортган дарахтлар  
ҳатто кундуз ёруглигини ҳам хиралаш тириб, ярим- 
қоронғига айлантириб юборадиган бадқовоқ нимқорон- 
ғи ўрмондан чиқиб олгунларига қадар унинг ёнидан 
нари нсилмади:. Ҳозирча бу ерларга «ҳилп» этган 
шамол учқуни ҳам етиб келмаётган эди-ю, аммо 
кўпинча бўрон олдидан ҳукм сургувчи сокинлик 
кўнгилни ғаш  қилаётган оғир туйғуни янада теран- 
лаш тириб бораётганди — наздларида, агар тепаларида 
аллақачон  бўрон қутура бош лаганида сал енгил тортган 
бўлиш лари мумкиндек тую ларди.

Ш у алпозда ҳам м алари қўққисдан Эдвардснинг 
овозини эш итдилар — бу ш унчалик қаттиқ ва шиддат- 
ли ҳайқириқ эдики, эш итганда барчаларининг қутлари 
учиб, ю раклари чиқиб кетди.

— Дарахт! Дарахт!.. Қочиб қолинглар! Отларни 
саванглар! Дарахт! Дарахт!..

— Дарахт! Дарахт! — деб бўкирди Ричард ўз нав- 
батида ва отига куч билан ш ундай қаттиқ қамчи 
босдики, эсхонаси чиқиб кетаёзган жонивор нақ беш 
метрлар чамаси олга сакраганди, туёқлари остидан 
сув аралаш  лой фаввораси сочилди атрофга.

— Д арахт... Д арахт!..— ўкириб юборди француз.
У боши йўрғаси ёлига теккудек энгашиб, кўзини

чирт юмганча пош налари билан от биқинига жон- 
ж аҳди-ла тепкилаб-ниқтай кетдики, жонивор йўрға 
кўз юмиб-очгунча фурсат ўтмаёқ Ричарднинг оти сағ- 
рисига тумш уғини тираб турарди-да.

Элизабет ҳануз ҳеч нимага туш унолмай, бироқ 
бунчалик ваҳимага сабабчи бўлган дарахтга хавотир-ла 
тикилган кўйи, ўрмон сокинлнгига туйқусдан рахна 
солган қарсиллаган товушга қулоқ тутганча оти ж ило

видан тортиб қолган эди. Кейинги лаҳзадаёқ  отаси- 
нинг бақувват қўли қизнинг оти жиловига чанг 
солди.

— Е парвардигор, ўзинг асра паноҳингда! — дея 
нидо солди судья.

Ш унда Элизабет остидаги бия унинг забардаст 
қўлига итоат этиб олға юлқинди.

Ҳ аммалари иложи борича эгар қош ига қапишиб бук- 
чайиб олишган эди, худди шу сонияда ваҳим али, муд- 
ҳиш қарсиллаган шовқин янгради-ю , ҳаво кучли бўрон 
чогидагидек чувиллаб-гувиллаб кетди, ўрмонда шуна- 
қанги ш овуллаб-гумбурлаган товуш эш итилдики, ер 
ларзага келди — ўрмон паҳлавонларидан бири тўппа- 
тўғри йўл устига кўндаланг бўлиб қулаган  эди.

Қизи ва олдинга ўтиб олганларнинг бари соғ- 
саломат эканига ишонч ҳосил қилмоги учун судья 
Темплга бирров назар таш лаш нинг ўзи кифоя бўлди. 
У бош қалардан хавотирланиб, қўрқув ичра орқасига 
ўгирилиб қаради. Эдвардс қулаган дарахтнинг нариги 
томонида қолибди; эгарда ўлтирган жойида у ўзини 
орқага таш лаганча ўнг қўли билан ўз оти тизгинидан, 
чап қўли билан эса мисс Грантнинг оти жиловидан — 
отнинг бошини имкони борича қуйироқ қилиш га 
тиришиб, маҳкам тутиб турибди. Ҳ ар иккала жонивор 
ҳам даҳш атда хириллаб-пиш қириб, туёқларидан қу- 
лоқларигача қалт-қалт титраб турибди. Луиза қўлидаги 
тизгинни қўйиб юбориб, юзини каф тлари ила тўсганча 
олдинга энгашиб ўтирибди; қизнинг ушбу ҳолати бир 
пайтнинг ўзида умидсизлигу итоаткорликни ифода 
этиб турарди.

— Ҳеч ерларинг зиён емадими? Л ат емадинг- 
ларми? — ж имликни биринчи бўлиб бузди судья.

— И ўқ ,худога  ш укр,— деб жавоб қилди йигитча.— 
Лекин, агар дарахтнинг ш охлари хиёл узунроқ 
бўлганида борми, биз тамом эдик-да.

У шу замоноқ, Л уизанинг секин эгардан сиргалиб 
тушиб бораётганини кўрибоқ сўзи оғзида қолиб, ж.им 
бўлди. У ўз вақтида ушлаб қолмаганида, қиз ш илқ 
этиб ерга қулаб тушиши тайин эди. Аммо-лекинига 
қизнинг ҳуш идан кетишининг сабаби қўрқувгина экан 
ҳайтовур, ш унинг учун ҳам Элизабетнинг ёрдамида 
Л уиза тезда ўзига келди. Уни яна эгарга ўтқазиб 
қўйишди ва бир ёндан судья, иккинчи ёндан эса 
мистер Эдвардс уш лаб олишди, энди қизнинг аҳволи-

254



руҳияси аста уйга к,айтаётган суворилар тўдаси ортидан 
йўлга тушса бўлгудек эди.

— Урмонда энг қўрқинчли нарса — тўсатдан қула- 
ган дарахт, сабабки, буни олдиндан билиб бўлмайди,— 
деди М армадью к.— Кучли шамол ёки бўлак биронта 
кўзга кўринадиган сабаб-важдан содир бўлмайди-да 
бу фалокат.

— Д арахт қулаш ининг сабаби, судья Темпл, мут- 
лақо ойдин нарса,— деди ш ериф ,— дарахт қариган, 
аста-секин совуқдан заифлаш иб, чирий борган, хўш 
дегандан, огирлик маркази эндиликда дарахт танаси 
ўзаги м арказига тўгри келмай қолган — бундай 
ҳолда дарахт албатта қулайди, Мен математикани 
ўрганганман, шу туфайлидан ҳам мен...

— Ҳа-ҳа, ҳаммамиз биламиз буни, Ричард,— дея 
унинг сўзини огзидан олди М армадью к.— Сенинг муло- 
ҳазанг тўгри, иннайкейин, агар хотирамдан кўтарил- 
маган бўлса, бу гапларни барини бир вақтлар мен 
ўзим туш унтиргандим сенга. Уёгини қўя турайлиг- 
у, локин бундай фалокатни олдиндан қандай билиш 
ва қандай  қутулиб қолиш мумкин? Баш арти фойдали 
бирор м аслаҳат бериш қўлингдан келса, бу атроф- 
ларда яш айдиган барчага катта нафинг тегарди-да.

— Дўстим Темпл, бу саволингга жавоб беришимни 
истайсанми? М арҳам ат,— деди Р ичард .— Илмли одам 
сенга хоҳлаган саволингга истаган пайтингда жавоб 
бера олади. Нима, ҳамма дарахт қаторасига қулайдими, 
ахир? Турган гапки, йўқ, ф ақат чиригани, холос. 
Ч ириган дарахт яқинига йўлама, шунда хавф -хатардан 
холисан, вассалом.

— Унда, демак, умуман ўрмонга яқин йўлаб бўлмас 
экан-да. Илло, бахтимизга, кучли ш амоллар одатда 
ўш анақанги хавфли чирик дарахтлардан  аксариятини 
қулатиб туради: очиқ-тирқиш ж ойлардан шамол 
ўрмоннинг ич-ичкариларигача йўл топа олади. Ҳозир- 
гина рўй берганга ўхш аган ҳодисалар ниҳоятда кам- 
дан-кам учрайди.

Бу пайтга келиб Л уиза ўзига келиб олган, шу 
боисдан суворилар тўдаси юришини пича ж адаллати- 
ши мумкин эди-ю, бироқ тўсатдан изгиринли қорбўрон 
бостириб келганида чавандозлар уйдан ҳали  анча- 
мунча йироқда эдилар. У лар ниҳоят эсон-омон кентга 
етиб келиб, Темпл «қаср»и олдида отдан тушганла- 
рида бутун уст-бошлари қорга бурканган, мисс Темпл-

нинг ш ляпасининг қора пар-ж иғалари ҳўл қор огир- 
лигидан м аж нунтол ш аббаларидай эгилиб-солланиб 
қолган эди.

Эдвардс Л уизага отдан туш иш га кўм аклаш аётганда 
соддадил, меҳрибон қиз йигитчанинг қўлини қисиб 
қўйди жўшиб.

— Энди, мистер Эдвардс, ота-бола икковимиз ҳаё- 
тимизни асраб қолганингиз учун сизнинг олдингизда 
бурчлимиз.

Ш имоли-ғарбдан от солиб келаётган қорбўрон бор 
тушову тизгинини узиб, авж га мина кетган, қуёш ботиб 
улгурмасиданоқ ж амики кўклам  белги-аломатлари 
ғойиб бўлганди: кўл, тоғлар, кент, далалар  — бари 
яна кўзни қамаш тиргувчи сержило қор чодраси остида 
қолган эди.

XXI I  б о б

Қарилар ҳам, ёшлар ҳам  
Қишлоқларни ташлаб, қувончга тўлиб 
Шошилишар ўтлоқлар томон.

У и л  ь я м С о м м е р в и л л .
*Ов*

Ўша кундан бошлаб токи апрелнинг охиригача об- 
ҳаво дам-бадам кескин ўзгариб турди: бугун водийга 
етиб келган майин баҳор еллари ҳаётбахш  қуёш билан 
ҳамкорликда мудроқ наботат салтанатини уйқудан уй- 
ғотишга уринса, эртасига кўл узра баттол тунд шимол 
изгирини от солиб, мулойим ўтмиш дош ларини эслат- 
гувчи ҳар қандай белги-аломатни супуриб-сидириб таш- 
лардй. Аммо, мана ниҳоят, қор эриб, атроф-теваракда 
бугдойпоялар ям -яш ил майса билан қопланди, дала- 
ларнинг у ер-бу ерида кузакда азамат қарагайнинг 
асоси хизматини ўтаб турган қора кўмирга айланган 
тўнгаклар сўппайиб қолди. Ц аёққа қараманг, одамлар 
қўш ҳайдам оқда, зарангзорлар тепасида эндиликда 
қандпазлик тутуни кўкка ўрламай қўйган эди. Кўл ўзи- 
нинг қиш ки кўрки-чиройини йўқотган, энди кафтдек 
текис ярқироқ м узликка ўхш амай қўйган эди-ю, бироқ 
унинг сокин суви бети ҳали-ҳануз сувда бўкиб эриб 
кетай-эриб кетай деб турган қорамтил ғовак муз қобиқ 
ила қопланганди. Г ала-гала ёввойи ўрдаклар дам 
олгани паноҳ истаб кўл узра узоқ чарх урар, шубҳа- 
сизки, наж от топиб, сувдан баҳра олиш насиб этмас-

лигш ш  туш унгач, кўк сарн баландлай-баландлай, таби- 
атнкнг ҳаддан зиёд сусткаш лик ила уйғонаётганидан 
ўз норозиликларини баён этаётгандек, самога заминни 
қаттиқ «ғақ-ғақ» ларга тўлдириб, шимол томон йўл 
солардилар.

Кўл бетидаги қорамтир музлик салтанати узра бир 
ж уф т бургут бутун ҳаф та давомида яккаш  ҳокими 
м утлақ бўлиб ҳукм сурди; бургутлар кўлнинг қоқ 
киндигига қўниб олиб, ҳеч бир жонзот ҳукмронлик- 
ларига ш ак келтира олмайдирган мулки амлокларига 
кўз-қулоқ бўлиб турди. Бу вақт ичида кўчаётган қуш- 
лар кўл тенасидан иложи борича нарироқдан учиб 
ўтишга интилар ва тоғ томон йўналиб, ўрмонни панаю 
паноҳ тортиб борардилар; бургутлар оппоқ тепакал 
бошларини тепага кўтарган кўйи уларни нафрату ғазаб- 
ла кузатиб қолаверарди. М ана, ахийри ушбу парран- 
далар салтанатининг икки султони ўз мулки амло- 
кидан айриладиган фурсат етди. Кўлнинг жануб ёқдаги 
этаги аста-секин муз исканж асидан халос бўла бош- 
лади, ниҳоят дарё оқими ҳаттоки қиш да ҳам  сувни 
м узлатмайдиган ерда кенг-ковулгина муз қалқондан 
холи очиқ жой пайдо бўлди. Устига-устак, эндилик- 
да бутун водий бўйлаб елиб-сайр қилиб юрган сарин 
жануб шамоли ўз куч-амолини кўрсатиш га кириш ган 
эди: соҳил ёқалаб турган сезилар-сезилмас мавж кўл 
бетини қоплаган муз қатламини ялаб-ямлаб сийқалата 
борар, муз совут эса тобора кўл ичкариси сари чекинар- 
ди. Ш амолу тўлқинлар кучга кира борди, муз қат- 
лам и ёрилди, бутун кўл бўйлаб тарала бош лаган пас- 
такроқ, лекин ш иддаткор тўлқинлар муз совутни ёриб- 
парчалаб, парчаларни ақлни ш ош ирадиган бир тез- 
ликда шимол сари сура кетди. Энг сўнгги муз палах- 
саси ғойиб бўладиган фурсат етганда икки бургут 
ҳаволади, ҳайбатли қанотлари уларни булутлар сари 
элита кетди; қуйида эса тўлқинлар беш ой давом 
этган тутқунлик исканж асидан озод бўлганларидан 
шодланиб рақсни авж  олдириб, киф тларидаги қор тож- 
ёлларини силкиб таш ларди.

Эртаси куни саҳарда Элизабет деразалар тепасида 
қўналға талаш аётган қалдирғочларнинг шўх-шодон 
«валпажри» сию Ричарднинг нақ кўкламги навою садо- 
лар янглиғ қувноқ ҳамда ш од-хуррам овозидан уй- 
ғонди.

— Туринглар, тура қолинглар, сулув хонимчам! 

Кўл устида чағалайлар  чарх уряпти аллақачон, осмон 
бетини бўлса лак-лак кабутар тутиб кетибди. Осмонга 
соатлаб тикилганингдаям  офтобни кўрадиган тангадай 
очиқ жой тополмайсан. Туринглар, туринглар-э, ялқов- 
лар! Бенжамен м илтиқларни шай қилгани киришди 
аллақачон. Нонуш та қилиб оламиз-у, кабутар отгани 
тоққа ж ўнаймиз-да!

Бунчалар ш ўхчан даъватга бепарво қараб  бўлмасди, 
ш унинг учун ҳам  бир неча дақиқа ўтмаёқ мисс Темпл 
дугонаси билан емакхонага тушиб келди. Эшиклар 
ланг очиқ, Бенжамен узоқ ойлар мобайнида беқиёс 
ғайрату ш иж оат ила сунъий иссиқни сақлаб келган 
хоналарга чароғон кўклам  эртасининг майин, сарину 
м уаттар ҳавоси ёпирилиб кирмоқда эди. Овчиларга 
хос тарзда кийиниб олган эркаклар  нонуш тани то- 
қатсизлик ила кутиш арди. Б у  орада бир неча марта 
кўчага кўз таш лаш га улгзфган мистер Ж оне:

— Ж ияним  Бесс, ўзинг бир қарагин-а! Ҳей, Дьюк, 
сен ҳам! Ж ануб томондан кабутар галалари  учиб кел- 
япти, лаҳза сайин кўпайиб боряпти улар. Воҳ-воҳ, 
озмзгнча емишми-я! А на, на боши, на охири кўрина- 
диган галаси. Кайхусравнинг бутун бошли лаш карини 
бир ой боқса бўладиган экан-да ўзиям. Пар-момуғи 
қанча бўлишини айтмайсизми-я! Шу атрофдаги жа- 
мики аҳолига партўш акка етгундаг-а... Кайхусрав, маъ- 
лумингиз бўлсинким, мистер Эдвардс, бу юнонларнинг 
иодшоҳи,' қайсики... И ўқ, у, худди манави кузакда 
орқага қайтаётганида бизнинг буғдойпояларимизни 
эгаллаш ни орзу қилган қанотли қароқчиларга ўхшаб, 
юнонистонни забт этиш ни хаёл қилган ё турк, ё форс 
шоҳи. Тезроқ бўла қолсангларчи-я! Уларни тезроқ 
питра билан зиёфат қилиш га асти сабрим чидамаяп- 
тида мени!

М армадьюк билан навқирсш Эдвардс унинг ғайрату 
завқига бутунлай ш ерикдек кўриниш арди, зеро шу 
топдаги м анзара дарҳақиқат овчи қалбига қувонч 
лаззати-сурурини солмай қолмасди. Наридан-бери 
нонушта қилиб олган эркакларнинг бари тезроқ таш- 
қарига чиқиш га ошиқишди.

Баш арти чиндан ҳам сон-саноқсиз кабутарлардан 
гўёки осмонга жон битиб, само ғуж ғон ўйнаб кетган 
экан, кент ҳам буткул ҳаракатга  келганди: ҳамма 
аркагу аёл, бола-бақра ж ам и оёққа қалққан  эди. Ҳар 
бир эркак, ҳар бир болакайнинг қўлида қандайдир

қурол — ним аики десангиз, ўрдак овлайдиган, м или де- 
ярли олти ф ут келадиган француз милтигидан тортиб 
энг оддий тўппончагача топилади. Кўпчилик болалар- 
нинг қўлида, шунингдек, ёнгоқ навдасидан ясалган 
қўлбола камон ва қадимги қўндоқли камонга ўхш атиб 
иш ланган қурол.

Одамлар қароргоҳи, кентдаги ҳаракатлар  ва говур- 
^'Увур, шовқин қуш ларни чўчитиб, тўгри тоққа қараб 
учиб бораётган йўлларидан хиёл огиш га маж бур этган- 
ди, ш у сабабли улар айни дам да тог ёнбагри ёқа- 
лаб қаёққадир учиб бораркан, ўзларини ф авқулодда 
тезкор парвозларию  ақл  бовар қилм айдиган д араж ада 
кўпликлари  билан ҳайратга соларди кент аҳлини.

Ю қорида зикр этиб ўтилганидек, тик тог ёнбағ- 
ридан то Саскуиханна соҳилигача чўзилиб келган йўл- 
нинг икки биқинида кенг-кенг дала-пайкаллар  ястаниб 
ётарди — одамлар кўчиб кела бошлаган дастлабки пайт- 
лардаёқ  бу ердаги дов-дарахт кесиб таш ланган, очилган 
жойдаги тўнка-кундалар кундаков қилинган эди. Худ- 
ди ана ўш а яйдоқ ерларда, токи м аш риқ ёқдаги тоғ эта- 
гига қадар  ҳамда унинг ёнбагридан илонизи бўлиб те- 
пага ўрмаган хавф ли тик сўқмоқ ёқалаб тизилиб 
ж ойлаш иб олган эди кент аҳолиси. М ана, ов бош- 
ланди.

Овчилар орасида Кўн П айпоқнинг баланд, қотма 
қомати ҳам  кўзга чалинарди. У милтигини уш лаганча 
яйдоқ майдончада уёқ-буёққа кезиняпти; тозилари 
изидан қолм ай иргиш лаш иб эргаш иб юрибди. У лар 
гоҳ эндиликда бирин-кетин таппа-таппа ерга туш аётган 
жонсиз ёки ярадор қуш ларни искаш ар, гоҳ гўёки пар- 
рандалар  бунчалик ваҳш иёна ҳам да густоҳлик ила 
қиргинбарот қилиниш идан қаҳру  газаби қайнаётган 
эгалари  алам ига шерик бўлмоқчидек унинг оёқларига 
сўйкалиб-қимтиниш ар эди.

Ў қ овозлари борган сайин тезлаш иб, кўпая борди, 
гоҳида майдону далаларга бамисоли булутдай қоп-қора 
кўланка таш лаб айниқсанги катта гала учиб ўтаёт- 
ганида ялпи ўқ садолари янграб кетарди. Ора-сира 
тогдаги яланғоч буталар орасидан енгилгина м илтиқ 
тутуни тепага ўрлаб қолар, чўчиб туш ган қуш лар 
галанинг энг қалин ерига қарата  узилган аж ал  элчиси 
бўлмиш қурол ҳамда камон ўқларидан  қутулиш га 
беҳуда уриниб бехосдан баландга талпиниб қоларди.

Қ уш лар шу қадар кўп ва шу қад ар  пастлаб учаётган

эдиким, тоғда турган баъзи овчилар узун таёқлар  билан 
коқиб туш ирардилар бояқиш ларни.

Ғорат қилиш нинг бунчалик ибтидоий услубидан 
ж ирканувчи мистер Жонс бу орада Бенж амен кўмагида 
чандон қатъийроғу фаолроқ ҳамла-човутга ҳозирлик 
кўрмоқда эди. Бир вақтлар ушбу атроф ларда бўлиб 
ўтган ҳарбий тўқнаш увлардан қолган уруш совға- 
салом лари вақти-вақти билан Нью-Иорк штатининг 
бутун ғарбий қисми заминида ўзини намоён этиб турар 
эди. Темплтонда бу ерга одамлар кўчиб кела бош- 
лаган  илк кезлардаёқ чоғроққина фальконет — оғир- 
лиги бир ф утлик ўқ отадиган зам баракча топилган 
эди. Афтидан, уни ҳиндулар қароргоҳларига уюштир- 
ган босқинлардан бири пайтида оқ танлилар таш лаб 
кетганлар чоги: чекиниш га маж бур бўлган аскарлар, 
эҳтимол, ўрмонда сургаб юришга ортиқча матоҳлик 
қилган зам баракчани қолдириб кетиш ган. М азкур 
ж аж ж и  тўпнинг зангларини артиб-тозалаб, ғилдира- 
гига ўрнатиб қўйиш ган, ш ундан бери у хизматиии 
ўташ га тамоман яроқли эди. М ана неча йиллардирки 
ж ам ики м уаззам  ҳам да қувончли ҳодисалар бу ерда 
ф альконетдан ўқ узишдек тўпбозлик ила нишонланиб 
келинади. Ҳ ар йили 4 июль куни эрталаб ана ўш андай 
тўпбозлик садолари атроф-теваракдаги тогу адирлар 
узра узоқ акс садо бериб туради... Ричард ўша замбарак- 
ча ҳозир, агарда ўзи шитоб-ла илгарилаётган рақиб- 
ларни чинакам ига суробини тўғрилаш ни истаса, 
қанчалик хизмат кўрсатиш и мумкинлигини англаб 
етганди. Зам баракчани от ёрдамида шерифнинг фикри- 
ча мазкур қавилдаги тўпни ўрнатиш га энг қулай  
бўлган очиқ ерга олиб чиқишди-ю, мистер Помпа 
унга ўқ ж ойлаш га кириш иб кетди. П итра устидан 
бир ҳовуч порох солингач, тўп ўт очишга тайёр, деб 
ахборот берди эшикоғаси.

Ф альконетнинг пайдо бўлиши асосан болакайлар- 
дан таш кил топган томош аталаб бекорхўж аларнинг 
эътиборини тортди-ю, улар фурсатни ўтказмай, ҳавони 
ларзага келтириб шодиёна кайф иятда қийқириш иб, 
ҳайқира кетишди. Зам баракчанинг оғзини тўппа- 

, тўғри осмон тоқига тўғриладилар, шундан сўнг Ричард 
оташ куракда лахча чўғ кўмирни уш лаганча ёнгина- 

•, даги тўнгакка ўлтирди-ю, диққатини жалб этиб, эъти- 
борини қозонишга муяссар бўла оладиган гала яқин- 
лаш иш ини кута бошлади.

К абутарлар ш унчалик беҳисоб эдики, чор атрофда 
варанглаб отилаётган ўқлар текислик узра илгариги- 
дек шитоб-ла парвоз қилаётган асосий қуш лар оқи- 
мидан кичик-кичик галачалар  аж раб чиқиш игагина 
сабабчи бўлаётганди, холос. Чамаси, бутун қанотли- 
лар олами учиб ўтаётганга ўхш арди бу ердан. Ҳеч 
ким уриб туш ирилган илвасинни йиғиб олмаётган эди, 
очиқ майдончаларда у ш унчалик айқаш -уйқаш  бўлиб 
сочилиб ётардики, бамисли ер сатҳи батамом жон талва- 
сасида типирчилаб-патиллаётган ўлж а илвасинлар 
билан қоплангандек эди.

Кўн Пайпоқ миқ этмай, бироқ юраги ачишиб куза- 
таётган эди бу иш ларнинг барини. У ов қилгани зам- 
баракчани гилдиратиб чиқаётганларини кўргунига 
қадар ўз ҳис-туйгуларини ҳеч нима билан зоҳир 
этмади.

— Эркин-озод ўлкага одамлар қадам и етганидан 
кейин мана қандай  кўргуликлар етиб келар экан-а! — 
деди у. — Қ ирқ йил қаторасига ҳар  кўклам да бу ердан 
кабутарлар учиб ўтганини кўриб, шоҳиди бўлиб келяп- 
ман; токи сизлар дов-дарахтларни кесиб, очилган ер- 
ларни ҳайдай  бош лагунларингга қадар ҳеч зог қўл 
теққизмаган бу бахти қароларга. Мен уларнинг пар- 
возини томоша қилиш ни яхш и кўрам ан, улар қалбимга 
шодлигу қувонч бахш  этадиган улф атларим дай гап — 
уларнинг ҳеч бир кимсага зиён-заҳм атлари тегмайди- 
ку, ахир, улар сувилондай безиён-ку. Лекигин эндилик- 
да уларнинг қанотлари чувиллаб ҳавони кесиб ўтган 
товушни эш итганимдаёқ юрагим орқам га тортиб кета- 
ди, негаки, биламан, ўш а замоноқ кентнинг ж ам ики 
ш умлари таш қарига отилиб чиқадилар-у, ўққа тута 
бош лайдилар. Лекигин яратган эгам тирик жонивор- 
ларнинг беҳуда нес-нобуд бўлиш ига тоқат қилиб, йўл 
қўйиб беравермайди тоабад, кабутарлар ва ж ам ики 
бўлак махлуқотнинг ғаниму куш андалари қилмиш  
лари жазосини тортадилар ҳадемай... Воҳ, ш унақа гап 
лар денг: мистер Оливер ҳам  шу ерда эканлар-ку 
Кўриб турибман, ростки кабутарлар галасига қара 
та, худди қарш исида Минго ж ангчилари  тургандек 
ўқ узиш га отланибдими, унинг ҳам  бош қалардан ортиқ 
жойи йўқ экан.

Овчилар орасида Билли Керби ҳам борийди. У ҳа- 
деганда ўзининг қадимий пилтамилтигини ўқлаб, тепа- 
га қарам ай  туриб отарди-да, ўлж аси тап этиб устига

туш ганида шодон қийқириш га туш арди. У Н аттипинг 
гапини эшитди.

— Буёғи қандоқ бўлди! Кекса Кўн Пайпоқ оламда 
бир ж уф т кабутар камайиб қолди деб вайсаяптими 
ҳали? — дея ш анғиллади у. — А гарда менинг ўрнимда 
икки қайталаб, гоҳида эса уч маротабалаб буғдойни 
қайта сепганингда эди, бу қанотли ж инқарчаларга 
ачиниб ўтирмасдинг унақанги. Ура, йигитлар! Бўш 
келмай отаверинглар уларни! Бу эрм ак курканинг кал- 
ласини пойлагандан минг карра яхшироқ.

— Сен учун яхш ироқ бўлса бордир, Билли Керби, — 
дея эътироз билдирди кекса овчи даргазаб бўлиб. — 
Сен ва сенга ўхш аган қуролини мундоқ тузукроқ ўқ- 
лаш ни уддалаёлмайдиган ва нишонни пойлаёлмайди- 
ганларнинг бари учун. Г ала-гала қуш ни бунчалик 
бераҳмлик билан қириб, нобуд қилиш  уят, номус. 
О рангларда ҳеч биринглар битта қуш ни аж ратиб туриб 
отиб туш иролмасанглар кераг-ов. Модомики инсон 
кабутар этига эҳтиёж сезаркан — нимаям  дердим, ка- 
бутар ҳам одам боласига озуқа сифатида яратилган 
ж ам ики ж ониворлардан биридир. Ш ундоқ бўлган чоғ- 
даям, ҳар қалай, бир донагинасини ейиш учун йигир- 
матасини отишнинг нима кераги бор? Баш арти менга 
нлвасин керак бўлса, ўрмонга йўл оламан-у, ўша ердан 
керагини излаб топаман. П аррандани шохда қўниб 
турганида уриб туш ираман, вассалом, худди ўша да- 
рахтда юзлаб қуш лар гуж ғон ўйнаётган тақдирдаям  
бошқа бирортасининг ақалли  парига зиён етказмай- 
ман. Сен бўлсанг-чи, Б илли  Керби, ҳар қанча кек- 
кайиб-кучанганингдаям, бу иш қўлингдан келмайди!

— Қ анақасига энди? Вой сен қари олқиндини қара- 
ю, вой чирик тўнка-ей! — ўдағайлай  кетди ўрмонке- 
сар. — Қараб турсам, анави курка воқеасидан кейин 
ж уда гердайиб кетганга ўхш айсан-ку! Локин мерган- 
ман деб ж а оғиз кўпиртириб, кўкракка муш тлайдиган 
бўлсанг — м арҳамат. Қ ара, ҳув анави кабутарни қан- 
доқ уриб туп 1иришимни кўриб қўй!

Текисликнинг нариги этагида узилган ўқлар  кабу- 
тарлардан бирини галадан  аж ралиб чиқиш га маж бур 
этганди. П илтам илтиқларнинг узлуксиз варат»глаши- 
дан ўтакаси ёрилаёзган қуш  тўгри баҳслаш аётганлар 
турган томонга қараб дам у, дам бу томонга ташлан- 
ганча чақин тезлигида ҳавони ёриб, нақ ўқ овозидай 
чувиллатиб қанот қоқиб келаётган эди. Ўрмонкесар-

нинг омади чопмаганини қарангки, у қуш ни ж уда 
ҳам яқинлаш иб қолган, ўқ узиш фурсати ўтган пайтда 
кўрганди. У ниҳоятда ноқулай сонияда босди тепки- 
ни — қуш  худди боши тепасидан ўтиб кетди чаппор 
уриб. М илтиқ варанглади, аммо кабутар ҳамон боя- 
гидек шитоб-ла олға учаверди.

Н атти қўрқиб кетган қуш  кўл соҳили сари пастлай 
бош лагунича сабр қилиб турди, сўнг беқиёс тезлик- 
л а  милтиғини ҳаволатди-ю, м ўлж алга  олиб, ўқ узди. 
Эҳтимол бу ш унчаки бир тасодифданми, эҳтимолки, 
дарҳақиқат овчининг маҳорати ўзлигини намоён 
этдими, ёки униси ҳам , буниси ҳам  асқотдими, ҳар 
ҳолда ўқи хато кетмади: кабутар ҳавода бир ўмба- 
лоқ ошди-ю, қаноти ш алвираб ш алоп этиб сувга тушди. 
Овчининг оёқлари ёнида чўққайиб ўлтирган тозилар 
эгалари қуролининг товушини эшитиб тура солиб олға 
таш ландилар-у, ҳеч қанча фурсат ўтм аёқ Гекторнинг 
дугонаси ҳали  жони узилиб улгурмаган қуш ни тишлаб 
олиб келди.

Кўн Пайпоқнинг ғоятда мерганлик ила узган ўқи 
ҳақидаги  овоза ақл  ҳайрон қоладиган тезликда бутун 
текислик бўйлаб таралди-ю , талай овчилар Натти тур- 
ган жойга қараб йўл олишди.

— Ия! Наҳотки сен учиб бораётган якка кабутарни 
ҳақиқатан  ҳам  битта ўқ  узиш да қулатган  бўлсанг? — 
ҳайрат-ла сўради Эдвардс.

— М енга, ўғлим, гагараларни отишимга тўғри 
келган илгарилари, гагаралар  бўлса нақ  яш ин тез- 
лигида сувга шўнғиб кетадиган қуш , — дея жавоб қай- 
тарди унга қария. — Худонинг м ахлуқларини мана- 
винақанги ш армандали усул билан отгандан, қўрғо- 
шину м илтиқдорини беҳуда исроф қилмай, ўзингга 
чиндан ҳам керак бўлган биттагина қуш ни отиб ту- 
ш ирган минг карра маъқулроқ. Мен туш ликка атиги 
биттагина қуш  отгани чиққандим, холос,— сиз, мистер 
Оливер, нима учун м авда илвасинни аф зал кўриш имни 
биласиз,— ана энди эса уйга ж ўнайм ан. Сизларнинг — 
гўёки энг митти жонивор ҳам қирғин қилиш  учун эмас, 
балки инсоннинг фойдаси учун яратилганидан м утлақо 
бехабардай — беҳудадан-беҳудага жониворларни қий- 
ратаётганларингни томоша қилиш хуш келмайди менга.

— Тўғри м улоҳаза юритяпсан, Кўн Пайпоқ! — нидо 
солди М армадьюк. — Менинг ҳам хаёлим га, бу бемаъни

қирғинни бас қилиш  фурсати етмадимикан, деган ўй 
келиб қолди.

— Бош қа нарсани бас қилиш  керак — ўрмонни қир- 
қиш га чек қўйинглар. А хир, ўрмон қуш ларию  ўрмонни 
ўзиям халлоқи олам яратган  м авж удотлар эмасми? 
У лардан фойдаланинглар, лекигин бекордан-бекор нес- 
нобуд қилм англар. Ўрмон аслида ҳайвоноту парран- 
даларга паноҳ бўлиш учун яратилм аганм и, ахир? Ба- 
ш арти инсонга уларнинг эти, мўйна ёхуд пари зарур 
экан, қўйинг, ўрмондан изласин буларни. Мен кул- 
бамга ф ақат туш лик учун отиб туш ирган қушимниги- 
на олиб кетаман, бутун текислик бетини тутиб ётган 
бу бебахт ж ониворлардан ақалам атда бирортасига 
қўлимни теккизмайман. У лар афтимга жавдираб ти- 
килиб турганга ва худди нимадир демоқчи бўлаёт- 
ганга, лекин тиллари йўгидан гапиролмаётганга ўх- 
ш айди наздимда.

Кўн Пайпоқ шундай деди-ю, милтиғини елкасига 
таш лаб, яраланган қуш ни нохосдан босиб олмаслик 
учун эҳтиётлик ила одим таш лаганча текислик бўйлаб 
йўлга туш ди. И тлари эгалари ортидан эргашишди. 
Тезда у кўл ёқасидаги қалин бутазорга кириб, кўз- 
дан ғойиб бўлди.

Наттининг панд-насиҳатлари судьяга унча-мунча 
таъсир қилганди-ю , Ричардга тирноқчалик таъсир қил- 
ган бўлса ўлсин. У овчиларнинг бари бир ерга ж ам  
бўлганидан фойдаланиб, ўзининг барча кучу ҳаракат- 
ларни уйғунлаш тириб туриб ♦ душ ман»га бир йўла қақ- 
шатқич зарба бериш борасидаги ногаҳоний ҳамлага ўтиш 
режасини ўртага таш лади. Қуроли борларнинг ҳамма- 
лари фальконетнинг икки томонида ж анговар тартиб 
бўйича саф тортдилар-у, токи ш ерифдан фармон бўл- 
м агунича ўқ  узмасликка буйруқ олдилар.

— Ш ош илманглар, йигитлар, кутинглар, — дея 
қичқирди м азкур «ж ангу ж адал»  давомида адъютант- 
лик вазифасини ўтаётган Бенж амен, — сквайр Жонс 
отадиган фурсат етди деб ишора бериши биланоқ бара- 
варига ўқ узинглар, туш ундингларми? Пастроқни мўл- 
ж ал га  олинглар-у, йигитлар, хотирж ам  бўлаверинглар, 
бутун галани  парини тўзитамиз!

— П астроқни м ўлж алга ол дейдиларми? — бўкир- 
ди Керби. — Эсини еган чолнинг гапига қулоқ сол- 
манглар! А гар пастроқни м ўлж аллаб отадиган бўлсак,

бирортаям кабутарнинг ақалли  патигаям  теккизолмай- 
миз, ҳамма ўқимиз тўнгакларга бориб тегади.

— Хўш, сен ўзинг-чи, эй қуриқлик каламуш и, 
ўзинг нимани фаҳмнга етардинг бу иш да? — қичқирди 
Бенж амен. — Буни қай гўрдан била қолдинг сен, эй 
бесўнақай сўқим, ўрмон алвастиси? Нима деб ўйлов- 
динг, роппа-расо беш йил «Боадицея» нинг тузини бе- 
корга тотганманми? Снаряд кеманинг қоқ биқинига 
тегиш и учун ҳамиш а қуйироқни м ўлж алга олиш 
зарурлигини мен билмай, сен билармидинг?.. Ҳозирча 
отмай туринглар, йигитлар, иш орани кутинглар.

Ш ерифнинг тартиб ва итоатни талаб этувчи ну- 
фузли овози озчиларни кулиш ни бас қилиш га маж бур 
этди.

Шу топгача Темплтон текислиги узра миллионлаб 
кабутарлар учиб ўтганди, бироқ айни сонияда яқин- 
лаб келаётган гала бемисл миқдорда эди. Гала яхлит 
зангори оқим янглиг бир тог тизмаси билан иккинчиси 
оралигини батамом қоплаб олган, унинг чеки-чегара- 
сини аниқлаш  ниятида ҳар ёққа аланглаётган кўз- 
ларнинг уриниши беҳуда кетарди. М азкур жонли оқим- 
нинг илғор сафи деярли тўгри чизиқ ҳосил қилган, 
олдинги сафдаги қуш лар ш унчалик текис, ш унчалик 
бир маромда учиб бормоқда эди. Ҳатто М армадьюк- 
дай одам ҳам Кўн Пайпоқнинг таъна-даш номларини 
унутиб, бош қалар қатори милтиғини нишонга тўгри- 
лади.

— Ут оч! — дея қичқирди шериф ш оша-пиша лан- 
гиллаб турган кўмирни зам баракча пилтасига яқин- 
латар  экан.

Бироқ портлатгич модданинг ярм и пилта тешигидан 
тўкилиб кетганлиги боисидан аввал пилтамилтиқчилар 
бўлугининг бир йўла ўқ узган овози янгради, ана 
ундан кейин эса зам баракча гумбурлади. Дастлабки 
узилган ялпи ўқлардан кабутарларнинг илғор сафи 
ш иғиллаб баландлай кетди, аммо минг-минглаб бош- 
қалари  ўша ондаёқ уларнинг ўрнига келиб қолган, 
замбаракчанинг огзидан оппоқ дуд юлқиниб чиққан 
дамда чаппор уриб илгарилаб келаётган яхлит оқим 
нақд осмонга қараган  тўп огзи тепасидан шитоб-ла 
ўтиб бораётган эди. Зам баракча овози тоғлар қўйнида 
босинқи акси садо таратиб, саси ўчиб бораётган мо- 
магулдуракдай, қаердадир шимол ёқда тинди. Ўта- 
каси ёрилган қуш  галаси саросимада аралаш -қуралаш

бўлиб, бетартиб ҳолга тушди. Қ уш лар дуч келган ёққа 
қараб талпинар, саф лар-сафлар оша, энг баланд қара- 
гайларнинг қир учларидан ҳам юқорилаб чор атроф- 
га урарди ўзини. Бирорта парранда зоти хавф ли марра 
устидан нарига учиб ўтишга ботинолмас эди. Шу пайт 
туйқисдан бир нечта етакчи қуш галани эргаштир- 
ганча текислик узра ўқ мисоли илгарилаб, тўппа-тўғри 
кент устидан ўтди-ю, ж ам ики қолган кабутарлар ж анг 
майдонини ўз таъқибчиларига таш лаб, ўш алар орти- 
дан отилди.

— Ғалаба! — бўкирди Ричард. — Заф ар қозондик! 
Душ ман тум тарақай бўлди! У лар ж анг майдонини 
таш лаб қочдилар!

— И ўқ, Ричард, улар ж анг майдонида қолдилар, — 
деди М армадьюк, — д ала  уларнинг ж асадлари  билан 
қопланган. Худди Кўн П айпоқ сингари менинг ҳам  
наздимда, қаёққа қарам ай , қуш лар даҳш ат ичра менга 
ж авдираб тикилаётибди, қаёққа қарамай, бу бегуноҳ 
ж абрдийдаларнинг кўзлари  мўлтираб тикилиб туриб- 
ди кўзларимга. Ў ққа учиб қулаган жониворлардан 
ярмини жони узилмаган ҳали. Уйлайманки, овни бас 
қилиш  фурсати етди, баш арти буни ов деб атаб бўлса, 
албатта.

— А лбатта ов-да, ов бўлгандаям  — нақ шоҳона 
ов-а! — ш ангиллади шериф. — Минг-минглаб зангори 
либосдаги душ ман ж асади  ер тишлаб ётибди. М ана 
энди кентдаги ҳар бир хонадон бекаси кўнгли тусага- 
нича кабутар гўшти қиймаси лаззатини тотадиган бўлди.

— П арранда ж ониворларни чўчитиб, текислигимиз- 
га келиш дан зада қилдик, энди қирғинга чек қўйсак 
ҳам бўлади, — деди М армадьюк. — Ҳей, болакайлар?! 
Юзта кабутар бошига олти пенс бераман — ф ақат боши 
учунгина, туш унарлими? Боринглар, ишга киришинг- 
лар, кейин кабутарларни кентга таш инглар.

Судьянинг ҳийласи кутилган натиж ани берди — 
болакайлар сира ҳ аял лам ай  яраланган қуш ларнинг 
калласини қайириш га тушиб кетдилар. Судья Темпл 
уйига қараб ж ўнади, шу топда кўнгли ғаш  тортган, 
гайрату завқ-ш авқ палласи  ўтиб, одам бош қаларнинг 
изтироби эвазига ҳузур-ҳаловат топганини англаган 
чогидагидек кўпчиликка таниш  огир туйгу исканжа- 
сида қолган эди. Отиб туш ирилган кабутарларни ара- 
валарга ортишди. Бундан кейин, овчилик ҳовури 
босилиб, эҳтироси сўнгач, токи баҳорнинг адогига қадар

ҳеч ким ортиқ кабутар овламади, бирор бекорчини 
ҳисобга олмаганда, албатта.

Х Х И 1 б о б

Ердам бер, хўжайин, ёрдам бер! 
Қонунингиз тўрига тушган 
Фақир каби типирлар балиқ!

I П1 е к с п и р.
*Перикл»

Баҳор қанчалик секинлик билан ҳамда зориқтириб 
яқинлаш ган бўлса, ш унчалик қўққисдан бошланди. 
Гарчи ҳали  кечалари хийла салқин бўлса-да, совуқ- 
лар палласи ўтиб кетган, кундузлари ҳаво сурункасига 
мулойиму илиқ эди. Кўл соҳилида тентакқуш  чурил- 
лаб, ўзининг мунгину ҳазин қўш игини хиргойи қила 
бошлади, ҳавони кўлу далалар  истиқоматчиларининг 
ранго-ранг овозли ж ўру наволари жаранггоси тутиб 
кетди. Урмонда теракларнинг илк барглари шитирлаб- 
пичирлай бошлади. Дов-дарахт бир-бир кетин қорамтир 
игнабаргли қарагайю  хемлоклар касб этган ранг- 
бўёқни ўзларининг жонлию ёрқин яш ил буёқлари-ла 
бойитиб боргани сайин тог ёнбагирлари қўнғир-кулранг 
тусини йўқотарди; ҳатто сусткаш эман ҳам  ёз истиқ- 
болига ҳозирланиб куртаклари бўртиб қолди.

Ш ўхчан, дикир-дикир, чаққон жибилажибон, дил- 
каш  тогчумчуқ ва ёқимтой митти қуш чалар далаю  
яйловларга кўрк бўлиб, борлиқни яшнатиб, ўз чуввосу 
наволари ила жон бахш этарди. Отсего сувлари узра 
балиқчи-чагалайлар ўлж а истагида чарх урар ва бу 
қуш га хос очофатлик ила уни илиб кетарди.

К ўлда балиқ гиж -гиж  бўлиб, таъми ниҳоятда ширин 
эди. Муз кетди дегунчаёқ кўлда кўплаб чоққина- 
чоққина қайиқлар изғиб қолди-ю, балиқчилар инсон 
зоти ўйлаб топиши мумкин бўлган йўқ турли хўрак- 
лар  билан эҳтиётсиз жониворларни йўлдан урмоқ ния- 
тида ш оша-пиша сирли сув салтанати қаърига ўз 
қарм оқларини иргитиш га туш дилар. Аммо, ишончли 
бўлса-да, секинлик билан ўтадиган «қармоқ* ови бето- 
қат балиқчиларни қаноатлантирмасди, шу боис улар 
қиргин-қийратиш нинг чандон бора қатъий ҳамда кес- 
кинроқ воситаларини орзу қилар  эдилар. Мана, ниҳоят

судья Темпл қонун бўйича эриш ган олабуға балиғи 
овини бошласа бўладиган муддат ҳам  етиб келди. 
Ш ериф дарҳол ўзининг биринчи қоронғи кечаданоқ 
фойдаланиб кўлга йўл олиш ниятида эканини айтди.

— Сен ҳам биз билан бирга боришинг керак, ж ия- 
ним Бесс, — деб қўш иб қўйди у. — Мисс Грант ҳам, 
мистер Эдвардс ҳам. Ҳ ақиқий балиқ ови қандоқ бўли- 
шини, Дьюк қарм оқда «чўқилармикин-йўқмикин, 
чўқилармикин-йўқмикин» деб хонбалиқ овлаганидан 
бутунлай бош қача эканини бир кўрсатиб қўяй  сиз- 
ларга... Бечора нақ  ж азирам а офтобда ёки қирчил- 
лам а совуқда музи ўйилган туйнукча олдида, бирорта 
шир яланғоч бута панасида соатлаб ҳақ деб кутиб 
ўтиради денг. Бекорга қийналиб, азоб чекади — баъ- 
зида бирорта ж им ж илоқдай  ҳам  балиқча уш лолмай- 
ди-да, ахир. Э-йўқ, бунақаси кетмайди менга — узун- 
лиги уч юз эллик фут тўр билан, боз устига, ҳазил- 
ҳузул ёки икки оғизгина гап қотиш адиган қувноқ 
балиқчи улф атлар  бўлса, иннайкейин, Бенжамен қайиқ- 
ни бошқариб турса, овимиз эса — балиқни юзлаб 
санайдиган бўлса. Ана унда каминанинг дилидагидек 
бўлади-да!

— Эҳ, Дик, қани энди, қарм оқ таш лаб кутиб ўтириш 
қандай  лаззату  роҳат беришини туш унсанг эди-я, унда 
кўлдаги бутун балиқни бирданига тўр билан овлаб 
қўя қолиш ни хаёлингга ҳам келтирмасдинг-а. Б алиқ 
ови спорти билан ш уғулланиб бўлганингдан сўнг соҳил- 
да ўнлаб оч-наҳор оилани бемалол тўйғазса бўладиган 
балиқ қолдиқлари чириб-сасиб сочилиб ётганини неча- 
неча марталаб кўрганман.

— Бўпти, сен билан тортишиб ўлтирмайман, судья 
Темпл, лекин шу бугун тундаёқ кўлга чиқаман, ҳам- 
мангларни бирга боришга таклиф  этаман. Қайсимиз 
ҳақ  эканимизни ўзлари кўриб, ўзлари ҳал қилиш син.

Ричард муҳим ишга ҳозирлик кўриб кун бўйи елиб- 
югурди ва ботаётган қўёшнинг сўнгги шуълалари сў- 
ниб, янги ой нури ер бетига етиб келар-келмасиданоқ 
балиқчилар ўтирган қайиқ қирғоқдан узилиб, кўлнинг 
кентдан ярим миль наридаги, мағриб ёқдаги чек- 
касига қараб суза кетди. Мармадьюк билан қизи, мисс 
Грант билан Эдвардслар ҳам худди ўша ёққа, бироқ 
ҚУРУҚЛикдан айланиб боришлари керак эди. Ер энди 
анча шамоллаб қолган, майса-гиёҳ қоплаган қуруқ

соҳилдан одимлаш  кўнгилли эди. У лар ш ундоққина 
кўлни ёқалаб кетиш аркан, кўлда ҳаракатланаётган  
қайиқнинг ш ирава қорасини токи уни ғарбий тоғлар- 
нинг қоп-қора кўлагаси комига тортгунига қадар  
кузатиб боришди. Айланиб бориладиган йўл икки ҳис- 
са узун эди, шу сабабли судья:

— Қ адам им изни ж адаллатсак  бўларди, йўқса кўз- 
лаган  м анзилга етиб бормасимиздан ой ботиб кетади- 
да, Дик ўзининг кўз кўриб, қулоқ эш итмаган ўлж а 
овлаш ини бизсиз бошлаб юборади.

К ўпга чўзилган, қаҳратон қиш дан кейин кўкламги 
илиқ ҳаво танни тетиклантириб, дилларга қувонч 
бахш  этарди. Қ арш иларида намоён бўлган м анзарага 
маҳлиё бўлган ёш лар завқу ҳаяж он оғуш ида, олдин- 
дан б ўл аж ак  эрмак-томоша гаш ту лаззати  орзусида 
ўзларини кент чеккасидан Отсего ёқалаб бошлаб бора- 
ётган судья ортидан одимлаш аётган эди.

— Ч ам ам да, улар аллақачон гулханга ўт қалаб 
юборишди-ёв, — деди Элизабет. — Ҳ атто олов атрофи- 
даги одамларнинг қоралариям  кўриняпти. Бисотимда 
бор ж ам ики қимматбаҳо буюмларимни Валинеъмат 
хонимнинг тилла мунчоқлари баробарига тикиб айта- 
манки, гулханни бесабр бўламсиз ёқиш мади-ёв. Кўр- 
япсизларми, алангаси яна хиралаш иб қолди, худди 
Ричард Ж онснинг кўпчилик ажойиб ф икрлари  сўниб- 
хиралаш иб қолгандай.

— Топдинг, Бесс, — деди судья, — Ричард гулханга 
бир қучоқ қуруқ шабба таш лади, шабба лов этиб 
ёниб кетди чоги. Локин гулхан ёруғи тузукроқ ўтин 
топиш ларига ёрдам берди, кўряпсизларми, энди гулхан 
бир маромда ва ёрқин алангаланяпти . Бу энди чинакам 
балиқчилар маёғи бўлди. П айқаяпсизларм и, сувга 
қандай  чиройли ш уъласи тушиб, ж ивирлаб, доира ясаб 
м авж ланиб турипти!

Гулхан ҳамм аларини одимларини тезлатиш га маж- 
бур этди, зеро, ҳатто қизларнинг ҳам  қандай тўр таш- 
лаш ларини томоша қилгилари келиб қолганди шу топ- 
ди. У лар соҳилнинг балиқчилар қайиқдан  тушган 
чогроққина ўпирилган пастқам ерига етиб келган пайт- 
да ой ўзини қарагайлар учи панасига олган, деярли 
ж ам ики ю лдузлар юзига булутдан чиммат тутганидан 
қоронғилик қаърида ёлғиз гулхангина ш уъла таратиб 
турарди, холос. М армадьюк ҳам роҳларига пича тўхтаб, 
қуйида, сув ёқасидаги балиқчиларни кузатиб, гурунг-

ларига қулоқ солишни, ана шундан кеиингина пастга 
тушишни таклиф қилди.

Ричард билан Бенжамендан ташқари қамма балиқ- 
чилар гулхан теграсига жойлашиб олишганди; Ричард 
буёққа ёққани олиб келинган чирик тўнгакда ўлтирар, 
Бенжамен эса икки қўлини икки биқинига тираган 
кўйи гулханга шундоққина яқин турардики, гоқо унинг 
башарасини вақти-вақти билан енгилгина шабада уф- 
лаётган тутун кўздан тўсиб қўяётган эди.

— Менга қаранг, сквайр, — дерди эшикоғаси шу 
аснода,— сиз, турган гапки, тоши йигирма-ўттиз 
фунтлик балиқни, худо билади, гаройибот деб билар- 
сиз-у, илло акула-наҳанггача овлаган одам учун буна- 
қанги ўлжа, худо ҳаққи, қеч вақога арзимайдиган 
бир нарса.

— Хўш деганингдан, Бенжамен, сени ишонтириб 
айтаманки, — дея эътироз билдирди шериф, — мабодо 
тўрни бир йўла тортншда Отсегонинг минглаб нару 
мода олабугаси, чўртанлари, бунинг устига майдаю  
йирик хонбалиқларию чавақлари чиқса — бу чаккия- 
мас-ку, ахир! Наҳангга найза санчиш ҳам овора бўл- 
ганга арзийдиган чинакам овдир балки, лекин ўша 
наҳангингдан нима наф кўрарди одам? Ҳозир мен 
номини санаб ўтган балиқлардан ҳар биттаси шоҳона 
дастурхоннинг зийнату кўрки бўла олади-я.

— Э-йўқ, сквайр, мени бари бир ишонтиролмай- 
сиз бунга! Одам боши билан шўнгиса кети кўриниб 
қоладиган бу кўлмакда океанда яшайдиган махлуқотни 
икки дунёда овлаб бўлмаслиги ҳар қандай одамга 
ҳам кундай равшан-ку, ахир. Кимки денгизма-денгиз 
сузган бўлса, у ерларда қанақанги киту дельфинлар 
бўлишини ана ўша билади — ҳар биттасининг узун- 
лиги ҳув анави тогдаги истаган қарагайингизнинг бўйи- 
дан кам келмасиди-да ўзиям!

— Ж уда ошириб юбординг-да, Бенжамен, — деди 
шериф муросасозлик оҳангида, унинг ўз арзандасининг 
обруйини тушурмаслик ниятида экани кўриниб турар- 
ди. — Ахир, ўша қарагайлардан бир хилларининг 
бўйи икки юз фут ёки ундан ҳам баландроқ келади-я.

— Икки юзми, ёки икки мингми — буёги бари 
бир! — қайсарлик ила хитоб этди Бенжамен, бутун 
важоҳати бу масалада тутган йўлию нуқтаи назаридан 
огдириш осон эмаслигини айтиб турарди. — Е мени 
денгизда бўлмаган, китларни ўз кўзи билан кўрмаган

деб ўйлайсизми? Мен ўз сўзимдан қайтм айман жа- 
ҳонда — ҳа, худди шуидоқ, узунлиги ҳув ўша қара- 
ғайнинг бўйидай келадиган китлар бор!

Ушбу тортиш ув, чамаси, аллақачондан  бери давом 
этаётган мунозара-бақснинг хулосаси эди. Гулханнинг 
нариги томонида бўйи баробар ерга чўзилиб олган 
кўйи чўп билан тишини кавлаганча, ж имгина қулоқ 
солиб ётган Билли Керби, Бенжаменнинг гапларига 
кўпдаям  иш онмаётганини англатмоқчидек, ора-сира 
ш убқаланиб бош чайқаб қўярди, ниҳоят тилга кирди у.

— Н азар и м д а ,— деди у ,— бизнинг кўлим изда 
оламдаги энг баҳайбат китга ҳам сув етиб-ортади-ёв. 
Қ арагайга келганда эса, менинг ҳам унча-мунча нар- 
сага ақлим  етади: ш унақанги қарағайларни кесишимга 
тўгри келганки, сизлар уни туш ларингдаям  кўрган- 
м ассизлар. М асалан, Хаёл Тоғ дарасида ўсиб турган 
ҳув анави, кентнинг нариги томонидаги кекса қарагай- 
ни олайлик. Сен уни шу топда ҳам кўрсанг бўлади, 
Бенни, ой қоқ тепасида турибди. Хўш  деганингдан, 
агарда ўш а қарағайни кўлнинг энг чуқур жойига тик- 
касига туш ирилса, тепада яна энг баҳайбат кема, таги 
қарағайнинг учига тегмай, бемалол сузиб ўтиб кета 
оладиган қалинликда сув қатлами қолмаса — бошимни 
тикканим бўлсин.

— Э дўстим Керби, умрингда бирон марта кўрган- 
мисан кемани ўзи? — дея хохолаб кулди стюард. — 
М ана шу чучук сувли кўлм акда ю радиган ш алоқ қайиқ- 
дан бўлак ниманиям кўрардинг? Қани, виждонан 
айт-чи; ҳақиқий кемани кўрганмисан ёки йўқ?

— Кўрганда қандоқ! — дея жавоб қилди ўрмонке- 
сар ишонч-ла. — Сира тап тортмай, кўрганман, десам, 
алдам аган  бўламан.

— Хўш деганингдан, мистер Керби, ҳақиқий инг- 
лиз кемасига кўзинг туш ганми асти? Э-йўқ, м арҳам ат 
қилиб айтсинлар-чи, чинакам  ҳарбий кемани, ҳа-ҳа, 
ж ангга шай, бутун абзаллари бус-бутун рисоладаги 
кемани кўриш га қаерда, қандоқ м уш арраф  бўлганлар 
асти? Қани, ш унга бир жавоб қилсинлар-чи!..

Гулхан теварагида ҳозир бўлганлар бундайин ваҳи- 
мали саволни эшитиб анг-танг бўлиб қолдилар... Аммо 
Билли Керби чўчиб-нетиб ўлтирадиган анойилардан 
эмасди, аллақандай  «муҳожир» нинг ўзи билан 
бунақанги нописандлик ила гаплаш иш ига асло тоқат 
қилолмасди. Токи стюард аломату галати  денгизчилар

ибора-сўзларини қалаш тириб ётар экан, Билли гул- 
ханга орқа ўгирганча тураверди, сўнгра эса тўсатдан, 
ҳеч ким кутмаганда:

— Бўлмасам-чи, кўрганман. Ш имол дарёсидаям, 
кейин, эҳтимол, Ш амплен кўлидаям . Уёқда, ошнам, 
ш унақанги кемалар сузадики, қирол 1'еоргнинг истаган 
кемаси билан беллаш а олади. Уларнинг мачталари 
тўқсон футлик, метиндай азам ат қарагайдан  — Вер- 
монтимизда ўш анақанги қарағайлардан  қанчасини 
ш ахсан ўзим қирқиб берганман. Мабодо мен дарёмизда 
қатнайдиган кемада капитан, сен эса ўша мақтанган 
«Боадицея» нгда капитан бўлганим изда борми, ким- 
нинг териси — янкиникими ёки инглизникими — мус- 
таҳкам роқ эканини кўриб қўяр эдиг-а.

Бунга жавобан Бенжамен ҳандон отиб кулиб юбор- 
ди, ярим миль наридаги тоғларга бориб урилган қаҳ- 
қаҳаси  акси садо бўлиб ортга қайтди — гўёки тоғ 
бағридаги ўрмонларда беҳисоб масхарабоз жонлар 
яш айдигандек, борлиқ оламни ж аранглатиб юборди.

— Қани юринглар, балиқчиларимиз ёнига туш а 
қолайлик, йўқса ҳозир ҳазилакам  ж ан ж ал  чиқиб кет- 
майди, — деди М армадьюк пичирлаб. — Бенжамен 
ўлгудай м ақтанчоқ, Керби эса ниҳоятда оқкўнгил бў- 
лиш ига қарамай, чинакам  ўрмон ўғлони, хоҳлаган 
янки олти нафар инглизга баравар келиш ига имони 
комил унинг. Тааж ж уб, Дикнинг м иқ этмай турганини 
қаранг: қандоқ қилиб шундай ажойиб фурсат келга- 
нида сўзамоллигини ишга солмай чидаб турибдий- 
кин-а!

Судья Темпл билан иккала қизнинг пайдо бўлиш- 
лари баш арти батамом тинчлигу осойиш таликни қарор 
топтирмаган бўлса-да, ҳарҳолда ҳарбий ҳаракатларга 
чек қўйди. Мистер Ж онснинг амри-фармонини адо 
этишга кириш ган балиқчилар тун қоронгисида кўз 
аранг пайқаётган қайиқни сувга туш уриш га ҳозир- 
ладилар; таш лаш га тайёр тўр қайиқнинг қуйруқ томо- 
нидан жой олганди аллақачон. Ричард М армадьюк 
билан ҳам роҳларига ҳаяллаб  қолганлари учун таъна 
қилиб, бу орада жўшиб турган ҳавасу ҳаф салалари 
совиб қолганини айтди.

Орага худди сув яланглигида ҳукм сураётган, кўл 
қаъридаги бойликларни ўғрилаш  пайидаги одамлар 
ҳадемай рахна солишга чоғланаётган осудаликка 
ўхшаб кетадиган жимлигу осойишталик чўкди.

272



4^оронғилик шу қадар қую қлаш дики, гулхан шуъ- 
ласи етиб бораётган жойда ҳам ҳеч нимани илгаб 
бўлмай қолди. Сувнинг қирғоққа тақалиб келган ер- 
ларигина кўриниб турарди; титроқ ва қизғиш  ҳошия- 
лар м илтиллай бош лади дегунича сув йилтираб кетар- 
ди, бу сув бетида рақс туш аётган гулхан ш уъласининг 
акси эди, бироқ қирғоқдан юз футча нарида зимистон 
қоронғилик девор янглиғ .қ а д  кўтарганди. Аҳён- 
аҳёндагина булутлар оралиғидан битта-иккита юлдуз 
милтиллаб кўриниб, кентдаги чироқлар олис-олисдаги 
ўтдек хирагина кўзга чалиниб қолар эди. Вақти-вақти 
билан, гулхан алангаси ер бағирлаб қолган ёхуд уфқ 
булутлардан тозаланган пайтларда кўлнинг ўша томон- 
ларида ўркач-ўркач тоғ тизм аларининг ш иравагина 
тарҳи элас-элас кўзга таш ланиб қўярди; аммо-лекинига 
мазкур тоғлар ш унчалик кенгбар ҳамда қую қ кўланка 
таш лар, оқибатда зимистонлик ўш а ерларда айниқсан- 
ги қалину қую қроқдек кўринарди.

Бенжамен Помпа Ричарднинг қайиғида доимо 
боцманлик вазифасини адо этарди, шу боисдан балиқ 
ови пайтида, шериф ишни ўз қўлига олишни зарур 
топган чоқлардан таш қари, ҳамиш а тўрни сувга ирғи- 
тиш унга ишониб топш ирилар эди. Бу гал икки киш и — 
ўрмонкесар билан ундан анча-мунча заиф  ўспиринча 
эш какчиликка қўйилган, бош қалар тўрнинг арқонла- 
рини ушлаб туриш лари лозим эди. Б арча тайёргарлик 
ишлари шоша-пиша бажарилди-ю, Ричард «лангар кў- 
гариш» фурсати етгани хусусида ишора қилди.

Элизабет қайиқнинг қирғоқдан қандай узоқлаш аёт- 
^'анини, орқасидан эса арқоннинг аста-секин ўровдан 
бўшалиб, чўзилиб бораётганини кузатиб турди. Қайиқ 
ҳадемай қоронғилик қўйнида ғойиб бўлди, кўлдан 
эш итилаётган эш какларнинг сувга ш алоплаб ботган 
овозидангина қайиқнинг қайси томонга қараб ҳаракат 
қилаётганини англаш  мумкин эди. Шу вақт ичида 
қатъиян тинчлик сақланди, зотан Ричард, «балиқни 
чўчитиб юбормаслик керак: балиқ шу топда юзароқ- 
да сузиб юрибди, борди-ю шовқинлаб ҳуркитиб юборил- 
маса, ёруққа қараб келади», деб туш унтирганди.

Зимистонлик оғушидан ёлғиз Венжаменнинггина 
хирилдоқ, аммо хотирж ам овози эш итиларди: «сўл 
биқин», «ўнг биқин», «эшкакни ш амоллат»... Тўр таш- 
лаш  учун талайгина вақт керак эди. Тўр таш лаш  
ҳадисини олгани билан ғурурланадиган Бенжамен

барини ниҳоятда пухта бажармокда эди. Дарҳақиқат 
овнинг ўнгидан келиши тўрнинг қанчалик усталик 
ила ташланишига боглиқ эди. Ахййри қаттиқ шалоп- 
лаш эшитилди. («Бенжамен «шток* — лангар ўқини 
иргитганди) ва стюарднинг: «Қиргоққа!» — деган хи- 
рилдоқ буйруғи янгради. Ричард ёниб турган чалани 
ола солиб, қайиқ суаиб келиши лозим бўлган жойга 
қараб югурди.

— Сквайрга қараб қайданглар, йигитлар, — буюр- 
ди Бенжамен. — Мана ҳозир кўрамиз, бу кўлмакда 
нималар борийкин.

Тўр ташланган томондан тез-тез эшилаётган эш- 
как товуши, чайқалаётган арқоннинг шалоплаши эши- 
тилиб турибди. Ҳеч қанча ўтмай қайиқ гулхан шуъласи 
ёритиб турган ерга сузиб чиқди, орадан лақза ўтмаёқ 
қарабсизки, уни қиргоққа тортиб чиқаришяпти-да. Бир 
неча жуфт қўл дарҳол арқонга ёпишди-ю, эҳтиётлик 
билан, тўхтамай, бир йўла иккала учидан торта бош- 
лашди. Ричард балиқчиларга арқон учларини ов талаб 
қилганига қараб дам қаттиқроқ, дам астароқ тор- 
тишни буюриб турди. Мистер Темпл билан ёш-яланг- 
ларнинг бари мазкур қизиқарли манзарани завқ- 
шавқ-ла томоша қилиб туришди.

Эндиликда ҳаммалари овозларини баралла қўйиб 
ов қандай бўлишини муҳокама қилишарди. Фикрлар 
иккига бўлинди — бир хиллар, тўр пардай енгил, дей- 
ишса, иккинчилари, йўқ, худди хода илиниб қолган- 
дай зил-замбил, деб тасдиқлашарди. Арқоннинг ҳар 
иккала уч томонининг узунлиги бир неча юз фут 
бўлганлиги сабабли шериф ушбу қарама-қарши 
фикрларга аҳамият бермади. У иш аслида қандоқ 
кетаётганига шахсан ўзи ишонч ҳосил қилишга аҳд 
этди.

— Ҳей, Бенжамен, буёққа қара! — деб қичқирди 
у арқоннинг бир томондаги учидан тортиб кўриб. — 
Нима бало, тўрни тузукроқ маҳкамлашниям уддалаёл- 
майдиганга ўхшайсан-ку. Арқон зигирчаям таранг- 
лашмай шалвираб ётипти, жимжилоқ билан тортсаям 
бўлади-ку буни.

— Узлари, сквайр, бирон вақт китни кўришга 
муяссар бўлганмилар ҳеч? — деб жавоб қайтарди 
етюард. — Агарда тўр қуруқ чиқаётган бўлса, демакки, 
бу кўлда балиқ эмас, балиқ қиёфасига кирган шай- 
тонбаччалар яшаркан-да. Тўрни рисоладагидак қи-

либ, қўмондон кемасида арқон-анж омларни м аҳкам - 
лагандан  асло қолиш майдиган қилиб, ж ам ики қонун- 
қоидасини ўрнига қўйиб м аҳкам лаганм ан.

Бироқ арқоннинг нариги учини тортаётган Билли 
Кербининг сувда туриб, қирқ беш градусли бурчак 
ҳосил қилиб эгилганича, сувга қулам аслик учун паҳ- 
лавонона, кучи борича зўр бериб чиранаётганини 
кўрганида хато кетганини Ричарднинг ўзиям тушунди. 
У нафаси ичига тушиб, индамайгина арқоннинг би- 
ринчи учи томонга қайтди.

— Л ангарчўплар кўриниб қолди, ана! — шангил- 
лади Ричард. — Тортинглар, йигитлар, тортинглар! 
Қ иргоққа, қиргоққа!

Элизабет бу ш ўхчану қувноқ нидоларни эшитиб, 
тикилиб қараркан , иккала лангарчўпнинг учи сувдан 
қалқиб чиққанини кўрди. Б алиқчилар бу пайт лан- 
гарчўп учларини уш лаб олиб, икковини бирлашти- 
риш га улгуриш ган, оқибатда тўр каттакон қанорга 
ўхш аб қолган эди. Эндиликда ҳам м алари  ж он-ж аҳд- 
лари  ила тортиш га тушиб кетгандилар.Ричард ҳайба- 
ракаллага  тушиб, балиқчиларга д алда бера бошлади:

— Ғ айрат қилинглар, йигитлар, гайрат! И лдаму 
чаққонроқ тортинглар, бари қўлим изда бўлади ҳозир! 
Тортинглар, тортсангларчи, ахир!

— Торт, қаттиқроқ торт! Эҳ-ҳей! — дея бўкирганча 
Керби арқонни ш унақанги куч билан тортардики, ор- 
қасида турганларнинг бари унинг қўлидан бўш алган 
арқонни номигагина ушлаб, ортдаги ш еригига ошириб- 
гина турарди, холос.

— Л ангарчўпни торт! — қичқирди стюард.
Ҳ ам м алари сувга таш ландилар — биров баланддаги

арқоннинг учига, биров қуйидаги — «асосий арқон» га 
ёпишди-ю, ж он-ж аҳдлари ила тўрни қиргоққа қараб 
сургай бош ладилар. Ш унда сув бетига майда шар- 
чалардан  ясалаган яримгардиш  чам бар қалқиб чиқиб 
келди — у тўрнинг тик-перпендикуляр ҳолатда тури- 
шини таъминлаётган эди, — ярим гардиш  чамбар торая 
боргани сайин тўр-қанор тобора кўзга яққолроқ таш- 
ланиб, каттаярди; ш алоп-ш улуплаган м авж  тўрга 
илинган балиқларнинг питирчилаётганидан далолат 
бериб турарди.

— Тортаверинглар, йигитлар! — ш ангилларди Ри- 
чард. — Бу жониворларнинг қутулиб кетмоқчи бўлиб 
қандоқ питирчилаб-биланглаётганларини ш ундоққина

кўриб турибман! Бўш аш манглар, м еҳнатларинг эвазига 
қандай  мукофот кутаётганини бир кўринглар-а!

Эндиликда тўрга илинган балиқ яққол (кўзга 
таш ланиб қолганди; тўрда ж ам ики турнинг намоян- 
даси бор эди. Сув қирғоқ ёқасида нақ дошқозонда:.гидек 
қайнаб-кўпираётганди, тўр ичида ип-чокларга илашиб 
ўтакаси ёрилаёзган асиру асиралар жон талвасасида 
ш унчалик биланглаб-типирчилаш аётган эди. Сув 
сиртида юзлаб тангача қалқонли биқинлару оппоқ 
қоринчалар йилтиллар, гулхан ш уъласи акс этиб 
ярқирар эди. Ш овқин-сурон ва аҳвол-ш ароитнинг бано- 
гоҳ ўзгариш идан қўрқиб кетган балиқлар қуйига, тўр 
тубига отилар, озодлик излаб беҳуда уринар, уриниш- 
лари  зое кетарди.

— Ура! — дея қичқирди Ричард. — Яна бир-икки 
зўр берсак, иш тамом, вассалом.

— Бўш аш манглар, йигитлар, бўш аш манглар! — 
далда берарди Бенжамен. — Ш унақанги каттакон хон,- 
балиқни кўряпм анки, ундан қулинг ўргилсин чо- 
дэр ' тайёрласа бўлади-да ўзиям!

Билли Керби тўрдан битта кум ж а отли жониворни 
юлқиб олди-ю, ж ирканиб кўлга улоқтириб юборди яна.

— Даб бўл-э! — тўнгиллади у. — Торта қолинглар, 
йигитлар. Буни ичида ҳам м а хилидан тиқилиб ётибди, 
истаган нарсангиздан кўнглингиз тусаганича топилади, 
агар бу ерда олабуганинг ўзидан мингдан ортиқ чиқ- 
маса турган жойимда тил тортмай ўлай.

Овга бутунлай берилиб кетган ўрмонкесар ҳали 
илк баҳор эканини ҳам унутиб қўйиб, муздек сувга 
кирди-ю, балиқларни қадрдон масканидан тортиб чиқа- 
раверди.

— Қ ўлдан чиқариб юборманглар, биродарлар, куч- 
ларинг борича тортинглар! — дея қичқирди умумнинг 
ҳаяж они ю ққан М армадьюк.

У тўрга ёпишди ва балиқчиларга чакана ёрдами 
тегмади, бироқ Эдвардс ундан олдинроқ иш га киришиб 
кетганди — қум лоқ соҳилда биланглаб-патирлаётган, 
тог мисоли уйилиб кетган балиқ уюмини кўргандаёқ 
хонимларни қолдириб, балиқчилар сафига қўшилиб 
кетганди йигит.

Тўрни ниҳоятда эҳтиётлаб-авайлаб қуруқликка 
сургаб чиқиш ди-да, талай м аш аққат чекиб, илинган

' Балиқдан тайёрланадиган таомлардан бири.

ж ам и балиқни (қолган қисқагина ум рларини янги му- 
ҳитда ниҳоясига етказиш лари учун тутқунларни аянч- 
ли қисм атлари измига ҳавола қилиб) соҳилдаги ҳал- 
қобсимон ўйилган жойга агдариш ди тўрдан.

Кўл оғушидан юлқиб олиниб, оёқлари остига 
уйилган икки минг чоғли тутқунни кўрганда ҳатто 
Элизабет билан Луизанинг ҳам  завқ-ш авқлари  жўш иб 
кетди. Бироқ дастлабки ҳаяж ону завқлари  пича сусай- 
гач, М армадьюк вазни икки фунт келадиган олабуғани 
қўлига олиб, унга ўйчан тикилди-да, кейин қизига 
м урож аат этди:

— Табиатнинг м уқаддас инъомларини қанчалик 
кечирнб бўлмас дараж ада исроф қилиш -а бу! Оёқ- 
ларинг остида тоғдай уйилиб ётган, эртанги ку- 
ниёқ Темплтонимиздаги энг қаш ш оқ дастурхон усти- 
дагилар ҳам ақалли  қўл урмай қўядиган бу балиқлар 
шу қадар  нозигу лаззатлики, ўзга ю ртларда уни энг 
нозик дидли таом ш инавандалари боп тансиқ таом 
санаш лари тайин эди. Отсего олабуғасидан эти ширину 
м азалироқ балиқни тополмайсан ж аҳонда. Эти худди 
мешқорин сельддай ж и ққа  мой, сулаймонбалиқ этидай 
таранг.

— Лекин, азиз отажоним, ростдан ҳам бунақанги 
балиқ — ушбу ўлканинг инъому м арҳам ати — қаш- 
ш оқлар учун катта мадад-ку, ахир!

— Қ аш ш оқлар тўкин-сочин ҳамда бой-бадавлат 
ж ойда кўпдаям  реж али, теж ам кор бўлавермайдилар, 
жон болам, камдан-кам  эртанги кунлари таш виш ини 
чекадилар. Локин, баш арти ж онлиқ зотини ялпи қир- 
ғин қилиш ни оқлаб бўлса, ф ақат гап олабуға хусусида 
борганидагина маъзур кўриш  мумкин. Узинг биласан, 
қиш да уларни биздан кўл бетини қоплайдиган муз 
қатлам и асраб-муҳофаза қилиб туради, кейин, қармоқ- 
қа илинмайди улар. Саратонда ҳам овлолмайсан — 
сув ҳамиш а муздек бўладиган чуқурликка тушиб 
кетади. Ф ақат кўкламу кузда, ш ундаям бир неча кун 
мобайнида, тўр билан тутса бўлади уларни. Илло, 
ёввойи табиатнинг кўплаб бўлак инъому эҳсонлари 
каби, булар ҳам  йўқолиб боряпти, одамлар қириб би- 
тириш япти.

— Иўқолиб боряпти? Олабуға-я? — ш анғиллади 
шериф. — Цўй-э, Дьюк, агарда шуни йўқолиб битиш 
дейдиган бўлсанг, яна билмадим, нимани истайсан 
унда! Ўзинг қарагин-а, бу ерда бор-йўғи минг чоғли

аъло нав олабура, бўлак пичоққа илинадиган балиқ- 
лардан бир неча юзталаб илинган холос, ҳар хил 
майда-чуйда чавақ-павақлар бўлса беҳисоб. Лекигин 
сен ўзи ҳамиш а ш унақасан: олдинига кўплаб дарахт- 
ларнх! кесиб таш лаш япти, кейин — бугуларни кўплаб 
қириш япти, деб ачинасан, ундан кейин ш акар олина- 
диган зарангларга жонинг ачийди ва ҳоказо, ва ҳоказо, 
охири-кети кўринмайди нолиш ларингни. Дам бутун 
теварак-атрофда канал  қазиш  керак дейсан, — яна- 
тагин ҳар ярим миль масофада дарё ёки кўл бор 
ж ойда-я,— сув сенинг дидингга тўгри келадиган тараф- 
га қараб оқмагани учунгина канал  қазиш  керакмиш ; 
дам эса атрофимизда истаганингча текин ёқилғи — 
бутун бошли Лондонни эллик йил бозиллатиб иси- 
тишга етадиган — қалаш иб ётганини ҳар қандай, маса- 
лан, менга ўхш аган кўзи очиқ одам кўриб-билиб тур- 
ганига қарамай, аллақанақанги  кўмир конларидан гап 
очиб қоласанми-ей. Сен нима дейсан, Бенжамен, мен 
ҳақманми ёки йўқми?

— Хўш, нима десамикин сизга, сквайр, — дея жавоб 
қайтарди Бенжамен. — Лондон ж уда унчалик кичик 
&мас. А гарда уни ҳув анави соҳилдаги кентга ўхшаб 
бир чизиққа қатор қилиб тизиб чиқиладиган бўлса, у 
чорда бутун кўлни қоплаб олади-ёв. Лекин, шуни айтиб 
қўйишим керакки, бизнинг ёгочларимиз лондонликлар 
кунига ж уда асқотиш и мумкин эдику-я аслида, 
нега деганда, улар қарийб ф ақат кўмир ёқишади-да, 
ахир...

— Дарвоқе, кўмир хусусида, судья Темпл, бир огиз 
гап, — деб Бенжаменнинг сўзини бўлди шериф. — Сен- 
га битта ниҳоятда муҳим янгиликни айтиб қўйишим 
керак. Лекигин бу суҳбатни эртага қўя турамиз. Била- 
ман, сен ♦васиқа» нинг ' ш арқий қисмига бормоқчисан. 
Мен ҳам сен билан бирга бораман-да, йўлакай ўз 
реж а-лойиҳаларингдан баъзи бирларини амалга ошир- 
санг бўладиган бир жойни кўрсатаман сенга. Ҳозирча 
бу ҳақда гап очмай қ ў я  қолайлик, тагин битта- 
яримтанинг қулоги илиб кетмасин. Лекигин билиб қўй, 
Дьюк, бугун менга етказиш ган сирнинг шарофати 
билан бутун мулк-амлокингни барини қўшиб олганда

' Б у е р д а — ҳукумат томонидан хўжайинга хатлаб берилган 
ер-мулк.

берадиган даромаддан кўпроқ бойликни қўлга кири- 
тишинг мумкин.

М армадью к кулиб қўйди — у шерифнинг сирлн 
«муҳим» ахборотларига кўникиб кетганди, Ричард эса 
иззат-нафсига тегилган одам қиёфасида, судьянинг 
унга унчалик иш онмаётгани важ ҳидан ранж иганнамо, 
айни сонияда муҳимроқ бўлган иш билан ш угуллана 
бошлади.

Тўрни тортиб чиқариш га озмунча куч сарфланма- 
ганди, шу боисдан шериф энди балиқчилардан бир 
қисмига балиқларни хиллаб-саралаш ни, қолганларга 
эса Бенжамен раҳнамолигида тўрни кўлга иккинчи 
маротаба таш лаш га ҳозирлаш ни буюрди.

X X I V  б о б

Деигизга тушиб кетди — эсламоқ огир! — 
Уч денгизчи ва боцман — ботир!

Ф о л к о н е р

Б алиқчилар ўлж ани бўлашиб олишга тайёргарлик 
кўраётганларида Элизабет билан дугонаси аста-секин 
соҳилда сайр қила бошлашди. Қ излар гугханнинг ҳатто 
энг узун ва энг ёрқин аланга тиллари  ҳам  кўрин- 
майдиган масофага етгач, орқага қай ттп д и . Яна гул- 
ханга яқинлаб қолиш ганда бамисли бутун борлиқни 
комига тортган зимистон қоронгилик қаъридан  кўзга 
яққол таш ланиб турган жонли ҳамда ранго-ранг бир 
м анзарани завқ-ла тамоша қилмоқ ниятида тўхташ ди.

— Нақ рассомнинг мўйқаламибоп манзара-ку 
бу! — деди Элизабет завқ-ш авқи тошиб. — Д иққат 
қилинг-а, Л уиза, ўрмонкесарнинг афти ҳайратдан қан- 
чалик яшнаб, огзи қулогига етиб қолибди: кўряпсизми. 
у бўламга энг катта балиқни узатяпти. Отамнинг юз*! 
гулхан ш уъласида қандай чиройли кўринаётганини 
айтмайсизми! У айқаш -уйқаш  бўлиб тогдай уюлиО 
ётган ўлж ага ўйчан, ҳатто ғамгин тикилиб турибди, 
гўёки шу топда чиндан ҳам  бугунги мўл-кўлчилигу 
исрофгарчилик куни кетидан жазою  ҳисоб-китоб куни 
келиши устида бош қотираётганга ўхш айди. Сурат 
чизиш  учун ажойиб сюжет, тўгриямасми, Л уиза?

— Узингиз биласиз-ку ахир, мисс Темпл, бунақан- 
ги нарсаларга унчалик ақлим етмайди.

— Ш унчаки исмимни айтаверинг, — дея унинг га- 
пини бўлди Элизабет.— Бу ер расмиятчилик қиладиган 
жой ҳам , кейин, бунинг вақти ҳам  эмас.

— Хўп бўлади, Элизабет, модомики фикримни баён 
этиш га иж озат берган экансиз,— чўчинқирабгина бош- 
лади Л уиза, — унда ўйлайманки, бу м анзара бемалол 
суратга мавзу бўла олиши мумкин. Керби қўлидаги 
балиқни кўздан кечиряпти, у маш ғулотига мутлақо 
берилиб кетган, бутун фикри-зикри ф ақат ш унга қа- 
ратилган — чеҳрасидаги ифода... мистер Эдвардснинг 
юзидаги... чеҳрасидаги ифодадан қанчалик бошқача. 
Мен буни аниқ айтолмайман-у, лекин бу... қандай- 
дир... Нима демоқчилигимни туш унаётгандирсиз-а, 
азизам  Элизабет?

— Мени н ақ  баш оратгўйга чиқариб қўйяпсиз-ку, 
мисс Грант, — дея жавоб қилди бадавлат вориса. — 
Бировнинг ўй-фикрини уқиш  ва юзидаги ифодаларни 
ш арҳлаб бериш қўлимдан келмайди.

Элизабетнинг муомаласи, сўз оҳангида, турган гап- 
ки, на терслик, на ҳатто лоқайдлигу бепарволик алома- 
ти сезиларди, ш унга қарам ай  суҳбат узилиб қолди. 
Қ излар йўлда давом этишди, энди улар, ҳамон боя- 
гидай қўлтиқлаш иб олган кўйи, бироқ индамай, 
гулхандан узоқлаш иб боришарди.

Охирги сўзлари бирмунча бетакаллуф, қуруқроқ 
чиққанини фаҳмлабми, ёинки кўзи ўнгида янги ман- 
зара намоён бўлгани сабабданми, ҳайтовур Элизабет 
ж им ликни биринчи бўлиб бузди.

— Қ аранг, Луиза! — ҳаяж он-ла деди у. — Бугун 
балиқ овига чиққан  ёлгиз бизларгина эмас эканмиз. 
Нариги соҳилда яна аллақандай  балиқчилар ҳам  гул- 
хан қалаш аяпти . Худди Кўн П айпоқнинг кулбаси 
олдидага ўхш айди.

М аш риқ ёқдаги тог этагида айниқсанги қуюғу 
қалинроқ кўринган зим-зиё қоронғулик багрини чок- 
лаб чоғроққина, ҳуркак ўт липиллар, гўёки яша*^ қолиш 
учун кураш аётгандек, гоҳ кўзга чалиниб, гоҳ яна гойиб 
бўларди. Қ излар бу ўтнинг ҳаракатланаётганини пай- 
қадилар — ана у қаердадир ж уда қуйида кўринди, 
бамисоли баланд қирғоқдан ш ундоққина сув ёқасига 
туш гандек бўлди. Уша ерда ўт ловиллаб аланга олди, 
хийла катталаш ди ва эндилиқда бир маромда, ёрқин 
ёна бошлади.

Ш ундоққина тог этагида, ҳеч зот қадам  босмайдиган 
овлоғу олис жойда аланга олган гулхан айрича бир 
қизиқиш  ва завқ-ш авқ уйготди дилларида. Бу ўт ўз- 
ларининг аланга тиллари узун ҳам да ёрқин гулхан- 
ларига заррача ўхш амасди, уёқцаги, тог этагидаги олов 
равш ану ҳароратлироқ ёнар, ҳаж м и  ҳам, ш акли ҳам 
ўзгармасди.

Ш ундай дақиқалар  бўладиким, ҳатто энг ҳуш ёру 
энг сергак одам ҳам туйқисдан соддадил болаларча 
ҚЎРҚУв таъсирига берилади-қолади. Элизабет кент- 
да тарқалган  Кўн П айпоқ ҳақидаги  бемаъни 
ёлгон-яш иқ гапларни эсларкан, ўзининг заифу ожиз 
томонларидан кулиб қўйди. Л уизанинг ҳам хаёлидан 
айнан шу фикру ўй кечди, зотан қиз дугонасининг 
пинж ига кирганича, соҳил бўйидаги бута ва дарахт- 
ларга  ҳуркаккина назар таш лаб олиб, пичирлаб деди:

— Натти тўгрисида қандай  галати  воқеаларни га- 
пириб юришганини сира эш итганмисиз, мисс Темпл? 
А йтиш ларича, ёш лигида у ҳиндулар сардори, яъни 
ёввойилар иттифоқчиси бўлган экан, ш унинг учун ҳам 
уруш пайтларида неча-неча м арталаб оқ танлиларнинг 
қароргоҳларига қилинган босқинларда қатнаш ган 
экан,

— Ж удаям  бўлиши мумкин-да, — деб жавоб қай- 
тарди Элизабет. — Иннайкейин, бунақанги одам яккаю  
ягона унинг ўзи эмас.

— Ҳа, албатта. Лекин у нима учун ўзининг кул- 
басини бунчалик ўлиб-қутулиб асраб-авайлайди, мен 
ана ш унга ҳайрон бўламан. У олдин кулбасини алла- 
қандай  бош қача тамбаю тиргаклар билан м аҳкамлаб 
беркитмасдан ҳеч қачон ҳеч қаёққа кетмас экан. 
Болалар, ҳаттоки катталар  ҳам  ёмгирдан ёки бўрон 
пайтида жон асрагани Н аттидан бошпана сўраганла- 
рида, у қўполдан-қўпол, дагдаға  қилиб ш ўрликларни 
кулбасидан ҳайдаб солган пайтлар ҳам бўлган экан. 
Бизнинг атроф ларда бунақанги хулқ-атворли одам 
ростдан ҳам камдан-кам учрайди-ку!

— Тўгри, албатта, Н атти Бампо унчалик меҳмон- 
дўстлик қилм аган экан, лекин биз унинг маданий 
оламнинг расми-русмига наф рат-ла қараш ини унут- 
маслигимиз лозим. Отам тунов куни нималарни 
гапириб берганини, бу овлоқ ўлкага биринчи кели- 
ш ида уни Кўн Пайпоқнинг самимий кутиб олганларини 
ўзингиз эш итгандингиз-ку. — Элизабет бир сония жим

қолди ва тўсатдан муғамбирона кулиб қўйди, аммо 
зулумот унинг ушбу табассумини дугонаси назаридан 
яширди-ю, шу тариқа бунинг сир-синоатли маъносини 
Л уиза билолмай қолаверди...— Бундан таш қари, Натти 
ўзини зиёрат қилиб турадиган мистер Эдвардсни 
гапсиз-сўзсиз кутиб олади кулбасида, у эса, иккаламиз 
ж уда яхш и билганимиздек, асло ёввойилардан эмас- 
ку, ахир.

Л уиза чурқ этиб огиз очмади бунга жавобан. У 
ҳамон сирли оловга тикиларди. Нариги соҳилда худди 
ўш андай ҳаж м у ш аклда, бироқ хиёл туси хирароқ, 
биринчисидан бир неча фут қуйироқда яна битта ўт 
кўринди. Бу иккала ўт оралиғидаги қоп-қоронги бўш- 
лик яққол кўзга таш ланиб турар, ўш а қоронғи бўшлик 
сийнасини тилиб ўтган нур қуйидаги олов томон чў- 
зилиб, учи аста-аста ингичкалаш иб борарди. Ҳадемай 
бари ойдинлаш ди; иккинчи гулхан — биринчисининг 
сувдаги аксигина экан, тўсатдан кўлда кўзга чалинган 
қорамтир нарса эса сув бетида илгарилаётган ёки, 
тўғрироги, ш иғиллаб сирғалиб бораётган экан, шу топ- 
да у қизлар турган жой билан бир чизиқда ҳаракат 
қилаётган эди. М азкур нарса — чоғроққина қайиқ — 
ҳайрон қоларли тезликда олға интилар, мабодо юқо- 
ридаги гулхан тобора ўзининг юмалоқ ш аклини йўқо- 
тиб, қайиқ яқинлаш гани сайин катталаш иб, яққолроқ 
кўзга таш лана бормаганида унинг ҳаракатини пай- 
қам ай қолиш ҳам мумкин эди.

— Бунда қандайдир бир м ўъж иза бор! — шивир- 
лади Л уиза ш ош а-пиш а орқага, гулхан томон тиса- 
рилиб.

— Н ақад ар  аж ойиб  там ош а-я! — деди Эли- 
забет ҳаяж он-ла.

Титраб-липиллаб турганига қарамай, ёлқинланиб 
ш уъла таратаётган аланга эндиликда ж уда равш ан 
кўзга таш лана бош лаганди: у ш уъла таш лаб, сувни 
қирмизи тусга бўяганча кўл узра товус мисоли сир- 
ғалиб борарди. Зулм ат шу қадар  қоп-қора, деярли 
кўзга таш ланиб тургандай  тую лар, олов ҳам эбонит 
гардиш га ўрнатиб қўйилган янглиғ ярқирарди. Мана, 
ўтдан таралаётган ш уъла олға қараб узайиб бориб, 
қайиқнинг олд томонидаги ж ам ики нарсани ёритди, 
орқада эса ҳамон ўш а зим-зиё зулумот пардаси ҳукм- 
рон эди.

— Ҳей, сенмисан бу, Натти? — шерифнинг чақир- 
ган овози эшитилди. — Қ ирғоққа қараб сузавер,

шоҳона дастурхонга тортилса хиж олат бўлмайдиган 
балиқлар билан сийлаймиз сени.

Кўлдаги ўт шитоб-ла бир ёнга учиб ўтгандай 
бўлди-ю, қоронғилик қўйнидан узундан-узун энсизгина 
қайиқ ўқдай учиб чиқди, шунда қирмизи ш уъла ял- 
луғи Кўн Пайпоқнинг офтобу ш амолларда қорайган 
бетини ёритди. У ўзининг омонат қайиғида дарозгина 
қаддини тик тутганча, қўлидаги чангакнинг дастасини 
ўртасидан уш лаб, дам у, дам бу учини сувга ботирган 
кўйи, усталик ила ҳайдаб келаётганди қайиқни; пар- 
дек енгил қайиқ бамисоли деярли сувга тегмай елиб 
келаётганга ўхш арди. Қ уйруқ томонда иккинчи одам- 
нинг гира-ш ира қораси кўринарди, у худди ҳеч бир 
куч иш латмаётгандек, эш как билан моҳирона бошқа- 
риб турарди қайиқни. Кўн П айпоқ чангакни эски- 
туски темир чам бараклардан ам ал-тақал қилиб ясалган 
тў р -п ан ж ар ага  тирговучлик вазифасини ўтовчи кал- 
тагина таёққа суяб қўйди; тўр-панж арада қарагай  
ш ох-ш аббалари лангиллаб ёниб турарди, шу топда 
гуриллаб ёнаётган ўт алангаси бир нафасга могикан- 
нинг қизғиш  баш арасию чақноқ қора кўзларини ёри- 
тиб ўтди.

Қ айиқ бизнинг балиқчиларимиз ж ойлаш ган жойга 
етгунча қирғоқ ёқалаб елиб борди. Ш унда яна бурил- 
ди у, энди тўппа-тўғри қирғоққа қараб; гўё қайиқ 
кимсанинг ёрдамисиз, ўз-ўзидан ҳаракат қилаётгандек; 
бу сафарги бурилиш ҳам  багоят чиройлию ғоятда тез- 
корлик ила адо этилганди. Бурилаётган лаҳзасида 
қайиқнинг олд томонида сув деярли қилт этмади. Натти 
қайиқнинг қирғоққа бориб тақалиш ини енгиллатиш  
м ақсадида икки қадам  орқага тисарилди. Қ айиқ елиб 
бориб, ярм иғача соҳилдаги қумлоқ устига чиқиб қолган 
пайтда ҳам унинг қиргоққа урилганидан дарак 
бергувчи тиқ этган товуш эшитилмади.

— Бери кел, могикан, — деди М армадьюк, — сен 
ҳам  кел, Кўн Пайпоқ. Ц айиғингларни олабуғага тў- 
латиб олинглар. Ш унча балиқ овланиб, охири ейдиган 
одам топилмаганидан сасиб қоладиган бўлгандан 
кейин, яна чангак билан овлашнинг нима ҳож ати бор?

— Э-йўқ, судья жаноблари! — дея жавоб қилди 
Натти; унинг дароз қомати камбаргина ҳошиясимон 
қирғоқда кўзга бир ташланди-ю , ўш а заҳотиёқ балиқ- 
лар тўп-тўп қилиб уюб қўйилган, майса қоплаган 
чоққина ўрликка тушди-кетди. — Мен бунақанги

бекордан-бекорга ноинсофларча хароб қилинган балиқ- 
ни емайман. Егуликка зарур бўлиб қолганида чангак 
билан хонбалиқ ёки илонбалиқ овлайман ўзимга. 
Ҳаттоки олис ўлкалардан  келтирилган оламда мисли 
йўқ, энг аъло қуролни ваъда қилган  чоғларидаям, 
балиқ зотига қирон келтириш дек гуноҳи азимга ботиш- 
га майлим ҳам, рагбатим ҳам  йўқ мени. Балиқни 
қундузга ўхш аган мўйнаси бўлганида ёки терисини 
буғу терисига" ўхшаб ошлаб бўлганидаям  уларни тўр 
билан бир йўла минглаб овлаш нинг боисини ту- 
шуниш мумкин эди. М агарки халлоқи  олам уларни 
ф ақат инсоннинг ризқи рўзи учунгина яратган экан, 
ўйлайманки, ўз нафси-насибангга лойигидан ортигини 
беҳуда нобуд қилиш  гуноҳи азим, уволи тутади.

— Ф икринг тўғри, оқилона гапиряпсан, Натти, бу 
гал ф икрингга тўлиқ қўш илам ан, шерифниям бизга 
ён босиб, бизга қўш илиш ини ж он-ж он деб истардим. 
Ш у балиқнинг ярми овланганидаям  бутун кент аҳли- 
ни бир ҳаф та боқишга бемалол етиб-ортарди, ахир.

Кўн П айпоқнинг қараш лари  бундайин бир ердан 
чиққанидан мамнун бўлгани сезилмади. У шубҳаомиз 
бош чайқаганча жавоб қилди:

— И ўқ, судья, баш арти фикри-ўйимиз бир хил бўл- 
ганида сиз ов жойларини тўнка-тўнгакларгина сўп- 
пайиб қолган экинзору ш удгорга айлантирмасдингиз. 
Б алиқниям , бўлак овниям бош қача, расам ади билан 
овламайсиз. Мен учун — ш ўрлик қзфбонимнинг ҳар қа- 
лай  қочиб қутулиш  имконияти бўлган — ҳалол овда 
уриб олган ўлжамгина лаззатлидир. Ана шунинг учун ҳам 
мен, қурбоним ҳаттоки парранда ёки олмахон бўлган 
тақдирдаям , ҳамиш а атиги бир маротаба ўқ узаман. 
Боз устига, қўргош инниям теж аш  керак. Ч инакам  мер- 
ган одам учун майда жониворни қулатиш ига битта 
ўқ кифоя.

Ш ериф ушбу тантанавору баландпарвоз нутққа 
ниҳоятда дарғазаблик ила қулоқ солаётган эди.

Ў лж ани бўлаш иш  «ҳаққоний, адолатан» бўлишини 
кузатиб тураркан, ниҳоят охирги йирик балиқни қайси 
уюмга таш лаш ни ҳал қилгач, ж аҳл у  ғазабига эрк 
бериб, ш анғиллаб сўзлай кетди:

— Бу атрофдаги мулкларнинг эгаси судья Темпл 
билан буғуларга қирон келтирувчи ўғринча овчи На- 
таниэль Бампо — ўлка бойлигини қўриқлашнинг ажойиб 
иттифоқи! Э-йўқ, Дьюк, калламга балиқ овлаш хаёли ке-

либ қолган кезда мен уни барча қонун-қоидага амал қилиб 
адо этаман. Ҳей, азам атлар, энди иккинчи тўрни таш- 
лай  қолайлиг-а! Эртага эрталаб буёққа очиғу соябонли 
араваларни ж ўнатам из-да, ҳамма балиқни бир йўла 
олиб кетамиз уйга.

М армадьюк шерифнинг саркаш лигини ҳеч қандай 
м аслаҳату насиҳат билан қайириб бўлмаслигини фаҳм- 
лади чоги, у гулхан ёнидан овчиларнинг қайиги томон 
юрди. И ккала қиз билан Эдвардс аллақачон ўша ерда 
эдилар.

Қ изларни қайиқ ёнига қизиқсиниш  етаклаб бор- 
ганди, Эдвардсни эса бўлак нарса чорлаганди буёққа. 
Элизабет қайиқнинг устидан юпқа пўстлоқ қоп- 
ланган, ш умтолдан ясалган енгилгина таг-асосига 
бирров кўз қирини таш лагандаёқ ҳаётини ш унчалик 
ш алоғу омонат қайиқ измига ишониб топширган ким- 
санинг м ардлигидан лол қолди, бироқ йигитча унга 
энсиз қайиқнинг сувда сузиш ж абҳасидаги ўзига 
хос сифату хусусиятларини, тўгри бош қарилган тақ- 
дирда м утлақо ишончлию бехатарлигини тушунтирди. 
У чангак билан балиқ овлаш ни ш ундайин ёрқин 
бўёқлар-ла бежаб таъриф у тавсифладиким, Элизабет 
шу заҳотиёқ ҳар қандай хавфу хатарни унутиб, ўшан- 
дай ҳузуру лаззатдан  баҳраманд бўлиш истагини бил- 
дирди. Қиз, хаёлига тўсатдан келиб қолган хомхаёлдан 
ўзи кулиб, бу ш унчаки бир тантиқлик, аёлларга хос 
инж иқлик эканини тан олган ҳолда, ҳатто отасига 
айтди шу тўғрида.

— И ўқ, Бесс, бу асло тантиқлик эмас, — дея эътироз 
билдирди судья. — Тагин қиз болалигингга бориб бе- 
ҳуда қўрқиб-нетиб ўтирмаслигинг учун мен ўзим ҳам 
боришга тайёрман, сирасини айтсам. Ҳадисини олган 
ва ж уръати  етарли одам учун бутунлай бехатар бун- 
дай енгил қайиқ. Бунга қараганда икки баравар кичик 
қайиқчада Онеиданинг энг кенг жойидан сузиб ўтган- 
ман мен...

— Мен бўлсам — Онтариодан, — деб унинг гапини 
бўлди Кўн Пайпоқ. — Устига-устак, қайиқда аёллар 
ҳам борийди. Лекигин делавар қабиласи аёллари енгил 
қайиқда сузиш га кўникиб кетишган, улар ҳатто эш- 
как эш иш да ёрдамлаш иш арди. А гарда мисс кекса Нат- 
тининг чангак билан ўз нонуштасига қандоқ хонбалиқ 
овлаш ини томоша қилиш ни истаса — бош устига, 
қайиқда жой топилади. Жон ҳам  қарш илик қилмайди.

Бу қайиқни ўз қўли билан ясаган, уни кеча биринчи 
марта сувга туш ирдик. Мен бўлсам қайиқ ясаш, сават 
тўқиш у супурги боғлаш  каби ҳиндулар касб-кори 
бобида омилкор устолардан эмасман.

Натти ўзининг галати, аж ибу сирли кулгиси ила 
қотиб-қотиб кулди, сўнг Элизабетни қайиққа таклиф  
этиб очиқ кўнгилилик билан бош иргади, бироқ могикан 
ҳиндуларга хос назокат-ла қизга яқинлаш ди-да, унинг 
оппоқ момиқ қўлчасини ўзининг қизгиш -қорамтир ҳам- 
да серажин буруш иқ қўлига олиб:

— Ҳиндунинг қайиғига чиқа қол, Микуоннинг нева- 
раси ,— деди.— Сени кўриш дан хурсанд у. Ҳиндуга 
ишонавер — қўллари  илгаригидек бақувват бўлмасаям, 
боши ақлли  унинг. Н авқирон Бургут ҳам  биз билан 
бирга боради. У синглисига қеч нима бўлмасин деб 
кузатиб боради.

Элизабет хиёл қизарди.
— Мистер Эдвардс, могикан дўстингиз сизнинг 

номингиздан ваъда қилди. Уни баж ариш га тайёрмисиз?
— Ҳатто ҳаётимни қурбон қилиш га тўғри келган 

тақдирдаям , тайёрман бунга! — деди йигитча жў- 
шиб. — Кетдик, мисс Тем пл: кўз олдингизда намоён 
бўладиган томоша озроққина чўчиганингизга арзий- 
диган томоша, зотан ҳеч қанақанги  чинакам  хавф- 
хатарнинг ўзи йўқ аслида. Айтмоқчи, одоб таомили 
сиз билан мисс Грантни бирга кузатиб боришимни 
тақозо этади.

— Мен-а? Ш у қайиқда-я! — дея нидо солди Лу- 
иза. — И ўқ, йўқ, мистер Эдвардс, сираям бормайман. 
И ш онаманки, сиз ҳам  бунақанги пардай  қайиққа топ- 
шириб қўймассиз ҳаётингизни?

— Мен бўлсам бораман, энди ҳечам чўчиб титраёт- 
ганим йўқ, — деди Элизабет. Қ из қайиққа ўтиб, ҳинду 
кўрсатган ж ойга ўлтирди. — Мистер Эдвардс, сиз қола- 
веришингиз мумкин. Н азрим да, бу қобиқ қайиқча 
учун уч киш и кифояга ўхш айди.

— Тўртинчи одамни ҳам сиғдириш ига тўғри 
келади-да энди! — деди йигитча ва Элизабетнинг ёнига 
ш ундайин ш ахт-ла сакрадики, қайиқнинг қобиқ қоп- 
ламасини тешиб юборишига сал қолди. — М аъзур тута- 
сиз-у, мисс Темпл, лекинига мен бу ҳурм атли Х орунлар 
сизни ш арпалару рўёлар салтанатига руҳингизни бу 
ерда қолдириб, қуруқ жисмингизни олиб кетиш ларига 
қараб қолаверолмайман.

— Уша айтганингиз руҳ — малоиками ёки иблис- 
ми? — сўради Элизабет.

— Сиз учун малоика.
— Ж ам ики яқинларим  учун ҳам-а, — деб қўшнб 

қўйди қиз, бу сўзлар ифода этилган оҳангда бир йўла 
ҳам  ўкинч, ҳам  қаноат топган иззат-нафс акс этиб 
турарди.

Худди шу лаҳзада қайиқ қўзғалди-ю , бу ҳол йигит- 
нинг суҳбат мавзуини ўзгартириш ига қулай  баҳсша 
бўлди.

Ҳинду ўзининг м ўъж азгина қайигини ш унчалик 
осону ишонч-ла бош қарардики, қайиқ гўё қандайдир 
м ўъж иза ила сув юзасида ўз-ўзича сиргалиб кетаёт- 
ганга ўхш арди. Кўн Пайпоқ жимгина, чангак билан 
қай томонга қараб сузишни ишора қилиб борарди, 
қолганлар ҳам балиқни чўчитиб юборамнз деган ҳа- 
дикда чурқ этиб огиз очишмас эди. Бу атрофда кўл 
муттасил саёзлаш иб борар, шу сабабдан ҳам  у ер- 
бу ерда тог сувга қараб тик кесиб кирган ж ойлардаги 
тош лоқ соҳил яқинига қараганда анча-мунча юзароқ 
эди. М азкур айтган ж ойларимизда ҳатто энг йирик 
кем алар ҳам  лангар таш лаб туриши мумкин эди, у 
чогда кемаларнинг мачтаю  кўндаланг елкан тўсин- 
лари тоглардаги қарагайларга қўш илиб яхлит нақ- 
шинкор манзара касб этган бўларди. Бу атрофда эса 
сув юзасида чоққина-чоққина қўгаэору қамиш зорлар 
кўзга таш ланиб турарди; тунги шаббодада силкиниб- 
ҳилпираб, сув бетида ж ивирлаган мавж  пайдо қиларди. 
А йнан ана шу саёз ердан излаб топса бўларди хон- 
балиқларни.

Қ айиқдаги м аш ъала-ўтнинг ёрқин ш уъласи сувнинг 
хийла чуқур ерларигача ўтиб бориб, унинг пинҳоний 
сир-синоатини фош этиб турганидан Элизабет қиргоқ 
яқинида улкан-улкан балиқ галаларини ш ундоқ кўриб 
турарди. У лаҳза  сайин, Кўн П айпоқнинг ваҳимали 
чангаги биж ирлаган галага мана ҳозир санчилади, 
ана санчилади, деб кутди, зеро зарбаси хато кетиши 
мумкин эмасдек тую лар, эриш илган ўлж а эса энг нозик 
табу энг нозик дид ш иринхўр хўрандага ҳам ёқиш и тур- 
ган гап эди. Аммо Наттининг бўлакча услуби, шунингдек, 
ўзгача диди-таби бор эди чамаси. Дароз қаддиии 
ростлаган кўйи типпа-тик турарди у, шу сабабдан 
қайиқда ўлтирганларга қараганда анча нарини кўра 
оларди; у, худди сувнинг м аш ъала ш уъласи етиб бор-

маётган қоп-қоронғи чуқурликларчгача кўрмоқчи бўл- 
гандек, бот-бот бутун танаси билин олдинга энгашган 
кўйи, бошини эҳтиёткорлик ила бир томондан иккинчи 
ёқца бурганча, зўр бериб кўлга тикиларди. Мана ниҳоят 
унинг уриниш лари м уваф ф ақиятли тугади. Чангагини 
силкиганча деди:

— Ж он, ҳув анави катта балиқ изидан ҳайда. Га- 
ладан аж раб чиқди у. Ч ангак билан уриб олса бўла- 
диган бунақанги баҳайбат балиқ саёз ерда ҳадеганда 
учрайвермайди.

М огикан тушундим деган м аънода қўли билан сал-
гина ишора қилди-ю, лаҳза ўтмаёқ қайиқ  нишонга 
олинган хонбалиқ ортидан сувнинг чуқурлиги йигир- 
ма футча келадиган томонга қараб ўқ мисоли ела 
кетди. Темир панж ара-кўрага яна  бир нечта қуруқ 
шох таш лаш ди, ўт ловиллаб алангаланди-ю , унинг 
ш уъласи токи кўл тубигача етиб борди. Ана шун- 
да Элизабет аллақандай  ш ох-шаббалар оралаб суза- 
ётган ҳақиқатан  ҳам баҳайбат балиқни кўриб қолди. 
Бундай олисликдан балиқни ф ақат қанотлари билан 
думининг билинар-билинмас ҳаракатланаётганиданги- 
на пайқаш  мумкин эди. Афтидан, кўлда содир бўлаёт- 
ган ғаройиб воқеалар мазкур мулку амлокнинг бадав- 
лат ворисасинигина эмас, инчунун, ушбу сувлар 
ҳукмдорини ҳам қизиқтириб, диққатини ж алб этганди, 
зеро баҳайбат хонбалиқ қўққисдан тумш угини кўтарди, 
танаси ҳам тепага кўтарилди, бироқ дам ўтмай яна 
горизонтал ҳолатга келиб олди.

— Тсс! — деди Натти шивирлаб, қизиқсинганидан 
сабри чидамаган Элизабет қайиқ ёндори оша энгашиб 
қарайман деб оҳистагина шарпа чиқарганида. — Хон- 
балиқ ҳурконгич бўлади, иннайкейин, у ҳали анча 
нарида, ҳозирча чангак санчиб бўлмайди унга. Чан- 
гагимнинг дастасини узунлиги бор-йўги ўн тўрт фут, 
балиқ бўлса ўн саккиз футдан ошиқроқ чуқурликда. 
Ш ундай бўлсаям, ҳар қалай  бир уриниб кўрам ан, 
негаки, ж уда қулинг ўргилсин балиқ экан-да ўзиям, 
тошиям ўн фунтдан кам эмас.

Шу сўзларни айтаркан, овчи чангакни аниқроқ сан- 
чишни чамаларди. М ана, чангакнинг ялтиратиб сил- 
лиқланган тиш лари аста, ш арпа чиқармайгина сувга 
кирди. Кўз остига олинган ўлж а, афтидан, уни кўрди, 
чунки у, жойидан қим ирлам аган бўлса-да, бирдан думи 
ва қанотларини қаттиқроқ селпишга тушди. Яна бир

лаҳза ўтди — Наттининг новча гавдаси қайиқ ёндори 
оша икки букилди. Чангакнинг дастаси сув қаърида 
ғойиб бўлди, юпқаю энсизгина тасмадек м аъдан йилт 
этиб, сув бетида у ҳосил қилган тўлқинсимон «қаймоқ» 
қолди. И лло чангак зарбанинг акс таъсир кучи тазйиқи 
остида сувдан яна отилиб чиқиб, эгаси ўз қуролини 
шаппа уш лаб, тиш ларини тепага кўтарган пайтдагина 
Элизабет Наттининг зарби хато кетмаганини кўрди, 
холос. Ч ангак тиш ларида баҳайбат балиқ ж илпанг- 
ларди, Н атти шу заҳотиёқ уни чангак тиш ларидан 
қайиққа силкиб туширди.

— Ш уни ўзи етарли-а, Ж он, — деди овчи м аш ъала 
ёруғида тузукроқ кўриш  мақсадида балиқни бир қўли 
билан салгина кўтариб. — Бугун бошқа балиқ овла- 
майман.

Ҳинду м аъқул ишорасини такрорлади ва ж ўнгина 
ҳамда қатъий жавоб қилди:

— Яхши!
Бенжаменнинг хирилдоқ овозию эш какларнинг 

ш алоплаш и Элизабетни м аҳлиёлик исканж асидан ха 
лос этди-ю, у балиқчиларнинг тўрни сургаганча ҳин- 
дунинг қайиғига яқинлаб келаётган огир қайиғини 
кўрди.

— Четроққа ўтинглар, мистер Бампо! — дея қич- 
қирди балиқчилар қайиғидан Бенж амен. — Сен анави 
м аш ъаланг билан балиқни қочириб юборасан: ёруғда 
тўрни кўриб, четга уриб қолади ундан, иннайкейин, 
ш ляпасини олди-ю, ш ош илганча чиқиб кетди. Луиза- 
бўлади, худди отга ўхшаб, ҳаттоки ундан ҳам  зий- 
ракроқ, нега деганингда, айтайлик, у қуруқликда яш ай- 
диган м ахлуқ эмас, сувда униб-ўсадиган жонивор. Чет- 
роққа ўт деяпман, тўрни таш лаш га кўпроқ кенглик 
керак.

Могикан қайиғини балиқчилар ҳаракатини халал  
бермай туриб кузатса бўладиган ж ойга ҳайдаб борди- 
да, сувда қилт этмайдиган қилиб тўхтатди — енгил 
қайиқ бамисоли эртакдаги осмонда сузиб бораётган 
учарқайиққа ўхшаб кетарди. Балиқчиларнинг иши 
унчалик ўнгидан келмаётган кўринарди, негаки, қайиқ- 
дан дам-бадам Бенжаменнинг дарғазаб жекириш лари 
эшитилиб турарди.

— Сўл биқин, мистер Керби, сўл биқин деяпман! — 
дея буйруқ берарди кекса денгизчи. — Сўл биқинга 
зўр бер! Н ималар қиляпсан ўзи уёқда? А гар кема

худди пармадек айланаверадиган бўлса, ш ахсан британ 
флоти адмиралининг ўзиям  тўр таш лаёлмайди-я. 
Энди ўнг биқинга зўр бер. Эшитяпсанми, мен нима 
деяпм ан? Ия, жон борми ўзи, дадилроқ!

— Менга қара, мистер Помпа, — дея жавоб қай- 
тарарди унга Керби норози оҳангда, эш как эшишни 
умуман бас қилиб,— менга қўпол муомала қилиш лари- 
ни ж иним суймайди, мундоқ инсофли, боодоб одам- 
лардай  хуш м уомалада бўлиш ларини истайман мен 
билан. Нима, ж уда тез сузиш керакми? Ш ундоқ 
деб лўнда қилиб айтиб қўя қолмайсанми, мен ж амики 
ҳурм атли ш ерикларимизнинг м анф аати учун кучим 
боричаэш м айм анми эшкакни. Аммо-лекин менга худди 
тилсиз-ж ағсиз молга бўкиргандай ўдагайлаш ларини 
ёқтирмайман.

— Ким экан ўша тилсиз мол? — газабдан қуту- 
раёзиб ўш қира кетди Бенжамен унга; у орқасига чўрт 
бурилган, м аш ъала ш уъласи афтини ёритиб турар, бу 
баш арани бутунлай ғазабу наф рат булути қоплаб 
олганди.— А гарда қилиниш и керак зарур ишни қилиш  
ниятида бўлсанг, унда аҳмоқчиликни йигиштириб, 
индамай баж аравер. Ўзи тўрнинг иккинчи бошини таш- 
лаш гина қолди, вассалом. Бур деяпман сенга, эшит- 
япсанми? А на энди чуқурроқ ботир. А гарда сенга 
ўхш аган қуруқлик денгизчиси билан қайиққа яна бир 
марта ўлтирсам лаънатлар  бўлсин менга!

Ш убҳасиз, тезроқ м аш аққатли  иш дан қутулиш  
м ақсадида ўрмонкесар тағин эш какка ёпишди-ю, шун- 
доқ куч билан силтаб тортдики уни, наф ақат тўр, 
унга қўшилиб қуйруқда тикка турган стюард ҳам 
сувга учиб тушди. Зилдай  гавда қулаганда сувнинг 
ш алоплаганини ҳиндунинг қайиғидагилар ҳам, қир- 
гоқдагилар ҳам эшитишди-ю, ҳамм аларининг нигоҳи 
бахти қарою ношуд боцман тўлқинлар таратиб шалоп- 
ш улуп қилаётган томонга интилди.

Қулоқни қоматга келтирадиган қаҳ қаҳ а  янгради, 
Билли Керби ўпкасининг хизмати оз эмасди ушбу 
жаранггос садода. Тоглар ҳам гўё мистер Помпадан 
кулаётгандай, ўша ёқларда акс-садо ж аранглаб, қаер- 
дадир қоялару ўрмонлар орасида тинди. Стюарднинг 
танаси аста-секин кўлга ғарқ  бўла бошлади, бироқ 
бу ҳол ҳеч кимни хавотирга солмади, у бутунлай 
кўринмай қолиб, сув бети текисланиб, атрофга ёйила- 
ётган тўлқин м авж лари  аста тиниб, кўл сатҳи яна

теп-текис,осуда тус олгачгина, ф ақ ат  ш ундан кейингина 
вақтичоғлик хавотиргарчиликка ўрин бўшатиб берди,

— Ҳой, Бенж амен, аҳволинг қандоқ? — деб қич- 
қирди Ричард қиргоқдан туриб.

— Э, бу каллаварам  бир ярдга ҳам  сузолмайди- 
ганга ўхш айди-ку! — дея ш ангиллаб қолди Керби 
тўсатдан ва чаққон ечина бошлади.

— Ҳ айда ўш оққа, могикан! — дея қичқирди Эд- 
вардс. — М аш ъаланинг ёругида қаерга чўккани кўри- 
нади. Ш ўнғиб олиб чиқаман уни.

— Қ утқаринг, худо ҳаққи , қутқазинг уни! — деб 
илтиж о қилди Элизабет ваҳим ада қайиқ ёндорига 
қисиниб оларкан.

Эш как зарб билан, чапдастона иш га тушди-ю, мо- 
гикан қайиқни стюард сувга қулаган  ж ойга қараб 
йўллади. Кўн П айпоқнинг баланд қичқириб айтган 
овози ўш а замоноқ гарқ  бўлган ж абрдийданинг танаси 
қаердалиги хабарини етказди барчага.

— То мен ш ўнғиб чиққуним ча қайиқни қимирла- 
майдиган қилиб ростлаб туринглар! — яна қичқирди 
Эдвардс.

— Ўзингни бос, ўглим, бекорга жонни таҳликага 
қўйиш ни нима кераги бор? — деди Натти. — Бош қача 
йўлиии қиламиз. И игитчани ҳозир чангак тиш ига 
илинтириб оламан-у, иш тамом, вассалом.

Бенжаменнинг танаси сув -сатҳи билан кўл туби- 
нинг ўрталарида эди — у синган қамиш  пояларини 
икки қўллаб м аҳкам  чангаллаб олганди. Бечорани 
қалин  сув қатлам и  остида кўрганида Элизабетнинг 
юраги қипидан чиқиб кетаёзди. Тананинг теварагида 
таралаётган  ҳалқа-х;алқа м авж ларга қараганда қимир- 

лаётганди у. М аш ъала ёругида Бенжаменнинг юзи 
ва қўллари  қалин сув қатлам и остидан кўриниб турар, 
терисининг туси мурданинг рангидек кўкариб кетган 
эди.

Ўша заҳотиёқ Бампо чангагининг ялтироқ тиш лари 
ғарқ  бўлган ш ўрликнинг бошига яқинлаб борди-ю, 
овчи чапдастлигу моҳирлик ила Бенж аменнинг кокили 
билан кам зули  бошлигини чангак тиш ларига бураб 
илакиш тирди-да, танасини оҳиста сув остидан тортиб 
чиқарди. А на ш унда ҳам м алари  кекса денгизчининг 
баш араси кўкариб, даҳш атли  тусга кирганини кўриш- 
ди. Бироқ бурун катаклари  қадрдон муҳитига чиқ-

қани замоноқ ш унақанги пиш қириқ эшитилдики, ҳатто 
дельфин ип эшолмасди унинг олдида.

Натти ж абрдийдани ф ақат бошинигина сувдан чи- 
қариб, бир неча сония кўтариб турди. Бенни Помпа 
кўзини очиб (чамаси, аллақандай  янги, нотаниш оламга 
келиб қолдим деб ўйлаган бўлса керак), ҳайрат-ла 
атрофга аланглади.

Ушбу ҳодиса уни такроран сўзлаб беришга кет- 
ганидан кўра анча-мунча озроқ фурсат давомида 
бўлиб ўтганди. Қайиқни чангакка яқинроқ суриш, 
Бенжаменни қайиққа олиб, қиргоққа сузиш — бари 
учун бир дақиқагина вақт етганди. Ўз арзандасини 
тезроқ қарш и олиш учун ҳаяж онда чопганча сувга 
туш ган Ричард Керби билан биргалаш иб стюарднинг 
жонсиз танасини қиргоққа кўтариб ўтиб, гулхан ёнига 
ўтқазди, шериф дарҳол ўша зам онларда чўккан одамни 
ҳуш ига келтириш да қўлланиладиган  бағоят амалий 
чора-тадбирлар хусусида кўрсатм алар берди.

— Тезроқ, Билли, кентга югур! — фармойиш  бер- 
ди у. — Менинг эшигимни ёнида турган катта шиша 
идишни келтир, — унда сирка сақлайм ан, — чаққон- 
роқ ҳаракат қил, сиркадан қуйиб оламан деб вақт- 
ни кетказиб ўлтирма, кейин, тўгри мосье Лекуани- 
кига чоп, тамаки билан беш-олтита трубка сотиб ол. 
Кейин Валинеъмат холадан туз билан шайтонтери юбка 
сўра. Кейин доктор Тоддга айт, ж арроҳлик пичоғини 
бериб юборсин, айтмоқчи, ўзиям келсин буёққа. Яна 
тагин... Дьюк, нима қиляпсан, асти? Нима, бир одамни 
нобуд қилмоқчимисан? Ш ундоқ ҳам  ичи лиқ-лиқ сув- 
ку, сен бўлсанг устидан яна ром ҳам  қуйяпсан-а! 
Қ ани, муштумини ёзишга ёрдамлаш иб юбор, кафтла- 
рини иш қалайман.

Бенж амен ҳануз ўша ҳолатда ўлтирар, муш аклари 
таранг тортилган, қамиш  пояларини бояги-боягидек 
чангаллаб олганди — чўкаётганини сезгандаёқ қамиш- 
ларга чанг солган, айнан ана шу нарса сув бетига 
қалқиб чиқиш ига тўсқинлик қилганди, зотан у чинакам 
денгизчиларчасига маҳкам  чангаллаб олган эди-да 
қам иш ларни. Аммо кўзлари очиқ, гулхан теварагида 
тўпланганларга қандайдир ваҳш иёна боқиш -ла назар 
таш лар, ўпкаси эса, қисқа муддатлик фаолиятсизлиги 
эвазига ўзини тақдирлаш ни истаётгандек, бамисоли 
темирчи босқонидай иш лар эди. Ш у ўтириш ида лаб- 
ларини ҳадеб қисиб-қимтиётгани сабабли ўпкасидан

қайтаётган ҳаво бурун катакларидан  ш ундай зўриқиб 
чиқиш га маж бур бўлмоқда эдиким, нафас олаётгандан 
кўра кўпроқ хириллаётганга ўхш арди; бу борада унинг 
ш унақанги ғайрат кўрсатаётганини кўриб, нафас 
олш пни тиклаш  хусусида берган ж ам ики фармо- 
йиш ларини Ротарднинг ўз арзандасидан ниҳоятда ха- 
Еотирга тушиб қолганининг далили бу деб ўйлаш  
мумкин эди.

Ч ўккан  жанобнинг лабларига М армадьюк тутган 
ромли ш иш а сеҳргарона кучини кўрсатди. Бенжамен- 
нинг оғзи беихтиёр очилди, қўллари  ёзилди, ахийри 
қам иш  поялари тушиб кетиб, унинг ўрнига ш иш ани 
чангаллади . Стюард кўзларини кўкка қадаб, борлиғи- 
ла роҳатбахш  сезги-ҳиссиёт оғуш ига чўмди. Бироқ 
бир неча қултум дан кейиноқ нафас олиш, сувга чўкка- 
нидан кейинги дамда қанчалик зарур бўлган эса, ўшан- 
чалик зарур эканлиги аён бўлди-ю, Бенжаменнинг ахийри 
ш иш адан лабларини узиш дан ўзга иложи қолмади.

— Обба Бенни-ей, қойил қолдирдинг-ку мени! — 
дея хитоб қилди шериф. — Ахир сен ҳозиргина сувга 
чўккандинг-ку! Буёғи қандоқ бўлди! Ш ундоқ таж ри- 
бали денгизчи ўзини ш унчалик тентагона тутса-я! Бир 
дақиқа бурун, ичинг ғилқ-ғилқ сувга тўла эди, энди 
бўлса...

— ... энди ром билан тўлатяпм ан, — дея унинг га- 
пини бўлди стюард. Юзи ф авқулодда бир тезлик ила 
унинг ўзига хос асли қиёфасига қайтганди. — Била- 
сизми, сквайр, мен сув дарвозалари — ш лю зларни берк 
сақлагандим, шу боисдан ҳам  кемадаги дарчаю 
ш инаклар — лю клар деярли қуруқ  қолибди. Мен сал- 
кам бутун умримни шўр сувларда ўтказганман-у, аммо 
чучук сувда сузиш қандоқ бўлиш иниям биламан. Шун- 
доқ бўлгач, Билли Керби, сенга айтадиган гапим битта: 
денгизчилик иш ига янгигина кириш ганлар орасида 
энг бесўнақаю энг лапаш анги сен экансан. Майли, 
сени ишончли, моҳир денгизчи деб биладиганлар ўз 
қайиғига олаверишсин, бу уларнинг иши, локин мени 
маъзур тутасан. А гарда қолган умрим давомида ақал- 
ли яна бир марта сен билан ҳаттоки кўл соҳилига 
йўласам  лаънатлар  бўлсин менга. Н им ага энди ўз 
жонимни хавф  остида қолдирарканман? Сен бировни 
мисоли балиқдай чўктириб юбориш қўлидан  келадиган 
одамсан-да, ахир. Ш ундан кейин арқон-парқон таш ла- 
санг ҳам  гўрга эди-я. Натти Бампо, қани, таш ла пан-

лсангни. Сени ҳинду, бир пайтлар оқ танлиларнинг 
бош терисини шилиб юрган, дейишади-ю, локигин бугун 
менга ҳазилакам  хизмат қилмадинг, мени энди қадрдон 
дўстим деб ҳисоблайвер бемалол. Сувга қулаб тушган 
кекса денгизчини чангак таш лаб сочидан бураб 
тортгандан кўра унга арқон таш лаганда муносиброқ 
1!Ш бўлардику-я, албатта, локигин, умуман олганда, 
ҳечқиси йўқ буни. Чамаси, тарки одат амримаҳол 
кдбилида иш тутган бўлсанг керак, худо билади, 
.■дамни биринчи марта сочидан тортиб чиқариш инг 
гмасдир-а?' Илло менга зиғирчалик зиён-заҳмат етказ- 
ганинг йўқ, энг муҳими шунда.

Гап шу ерга етганда М армадьюк орага қўшилди-ю, 
И атти Бампо Бенж аменга жавобан бирон нима дейиш- 
га улгурмай қолди. Судья ш унчалик ишончу қатъият- 
ла бир сидра ўринли буйруқлар бердиким, шериф 
қарш илик билдириш га ж уръат этолмади.

Бенжаменни қуруқликдан кентга олиб кетишди, 
тўрни эса қирғоққа бу сафар балиқ унинг катак- 
бўлмаларидан бемалол халос бўла оладиган қилиб 
ёйиб қўйилди.

Ў лж ани одатдагидек бўлаш дилар: қатнаш чилардан 
бкрини навбати билан ҳар бир балиқ уюми олдида 
тескари қаратиб тургизиб, бу кимники, деб сўрардилар. 
П аҳлавон келбат Билли Керби бор бўйича гулхан 
енидаги майсага узала туш ганча, тўр билан балиқ- 
ларни эрталабга қадар қўриқлаб қолди, бош қалар эса 
қайиққа ўлтиришиб, кентга жўнаб кетдилар.

Гулхан кўздан паналай бошлаган, қайиқ эса қир- 
гоққа яқинлаб қолган пайтда қайиқдагилар охирги 
марта қараш да ўрмонкесарнинг ўзига кечлик таом 
пиш ираётганини кўрдилар. Ҳиндунинг қобиқ қайиғи- 
даги м аш ъала бирмунча вақтгача ёниб, зимистонлик 
қўйнида силжиб турди-да, кейин туйқисдан бир жойда 
тек қолди, ҳавога чўғ-учқунлар сочилди. А на ш ундан 
сўнг борлиқ тун, ўрмон ва тоғлар яктанлик ила бунёд 
этган зимзиё зулумот қаърига чўмди.

Элизабетнинг ўй-фикрлари Л уиза икковлари тепа- 
сида ш олрўмол тутиб турган Эдвардсдан овчи Натти 
билан ҳинду ж ангчига кўчди-ю, жисмида қандайдир 
сирли важ дан ғайрат-ш иж оатларию  таомил-одатлари 
ш унчалар ф арқ қиладиган Кўн Пайпоқ, ҳинду Ж он 
ва Оливер Эдвардсдай уч кимсанинг боши қовуш ган 
ўша кулбада бўлиш майил-истаги орта борди.

Валдирамоқ шартми тоғу водийлар 
ва болаликдан қолган эрмаклар ҳақ- 
да? Чол! Бу гапларинг бизга керак- 
мас, Ҳикоянгни бошлаи кол энди.

Ду о

Эртаниси куни наҳорда Ричард қуёш билан баро- 
бар ўрнидан турди-да, ўзи ва М армадьюк учун от 
эгарлаш ни буюриб, бўласининг хобхонаси сари юрди. 
Ш ерифнинг қиёфаси муҳим ф урсатга муносиб тарзда 
бағоят ж иддий эди. Судьянинг хобхонаси эшиги очиқ 
эди, Ричард ҳеч қандай  такаллуф сиз, тақиллатм ай- 
нетмай кириб бораверди, бу ҳол унинг наф ақат судья 
билан муносабатинигина, шунингдек, ҳамиш алик 
қилиқ-одатннинг ш аҳодати эди.

— Қани, Дьюк, тезроқ отга мин! — ш ангиллади 
у. — Кеча учини чиқариб қўйгандим, мана бугун ба- 
рини батафсил тушунтириб бераман сенга. Довуд ўа 
оятларида дейдики... ё Сулаймонмиди? Ҳа майли, барк- 
бир эмасми бу. Гап мундоқ, Сулаймон айтадики, ҳар 
нарсани ўз вақти-соати бор. Иннайкейин, ўзимнинг 
ҳам фикри ожизимча, балиқ ови пайти жиддий ишпи 
м уҳокама қиладиган жой ҳам, бунинг пайти ҳам  эмас... 
Менга қара, нима бўлди ўзи сенга, жин ургур? На- 
ҳотки тобинг қочиб қолди? Қани, томирингни ушлаб 
кўрайчи бир. Узингга маълумки, бобом...

— Таним-ку сог-а, Ричард, локин қалбим қийноқ- 
да, — деди судья ва қонунан ҳаким  Тоддга тегишли 
вазифани адо этиш га тайёрланган бўласини ҳатто хиёл 
нари итариб қўйди. — Кеча кўлдан қайтганимизда бир 
нечта хат олдим, орасида манави ҳам  бор экан.

Ш ериф мактубни олди, бироқ унга кўз қирини таш- 
лаб ҳам кўрмай, судьяга ҳайрон бўлиб тикилганча 
тураверди. Кейин у хатлар, қогоз ва газеталар қала- 
шиб ётган столга разм  солди, сўнгра бутун хонага 
кўз югуртириб чиқди. Кўрпа-тўш ак ғижим, кўриниб 
турибдики, унда ётилган, лекин кўрпа ораси очилмагак, 
ушбу нарса эгаси ўринда кечани ағанаб, бедор ўтказ- 
ганидан да.чолат бериб турибди. Ш амлардан бўлса 
лоақал қолдиқ қолмабди; афтидан, тагигача ёниб бо- 
риб, ўзи ўчган. М армадьюк пардаларни суриб, иккала 
дераза қопқоғию иккала деразанинг ўзини ҳам очиС 
юбориб, баҳор эртасининг сарин нафасига йўл очибди.

X X V б о б

Судьянинг ранги оқарган, кўзлари ич-ичига ботган, 
лаблари учиб турар, шу ҳолатда у доимо босиқ- 
хотирж ам, тетик-бардам ва қувноқ М армадьюк 
Темплга асло ўхш амао эдики, буни кўрган шериф 
лаҳза сайин саросимага туш а борди. Ниҳоят ҳануз- 
гача ичини очмай, қўлида ғиж им лаганча ушлаб турган 
мактубга қаради.

— Ия! А нглиядан кемада кептими? Ў-ҳў! — де- 
ди у. — Хўш, Дьюк, уёқда ростдан ҳам  муҳим янги- 
ликлар борга ўхш айди чоги.

— Уқиб кўр уни, — деди М армадьюк, гоятда ҳая- 
ж онланган ҳолатда хона кезаркан.

Ш ангиллаб гапириш у ўйлаш га ўрганиб қолган 
Ричарднинг ичида узоқ ўқиш га сабри дош бермади 
ва мактубнинг бир қисмини овоз чиқариб ўқиди. Мак- 
тубнинг айнан эшиттириб ўқилган  бўлагини, шериф- 
нинг эътирозу луқм алари  билан қўшиб китобхонлар 
диққатига ҳавола этамиз.

— «Лондон, 1793 сананинг ўн иккинчи февра 
ли...» — дея эшиттириб ўқий бош лади шериф. — Ҳ'м, 
озмунча йўл босиб келмабди бу! Рост, бутун бошли 
олти ҳаф та давомида мувофиқ, ш имоли-гарбий шамол 
эсиб турди, у икки ҳаф та бурунгина йўналиш ини 
ўзгартирди... «Сер, Сизнинг ўнинчи август, йигирма 
учинчи сентябрь ва биринчи декабрда ёзган мактубла- 
рингизни ўз вақтида олдик, улардан дастлабкисига 
жавобни орқага қайтаётган пакетбот ' орқали жўна- 
тиб юбордик. Сўнгги мактубингизни олган кезларимдан 
бери мен... — Шу ерга етганда шериф нималардир дея 
мингирлаб ўқий бошлади-ю, мактубнинг каттагина пар- 
часи қоронғи бўлиб қолди биз учун. — ... минг аф- 
суским, Сизга шул нарсани м аълум  қилиш им даркор- 
ким, яъни...» Ҳм, иш лар ҳақи қатан  ҳам  чатоққа 
ўхшайди-ку! «... илло м арҳам атию  муруввати беадад 
халлоқи олам...» Ҳ а, кўриниб турибдики, ж уда худо- 
ж ўй одам экан, м арказлаш ган  черковга дахлдор бўлса 
керак. Ҳм, ҳм... «...Фалмутдан^ ўтган йилнинг сен- 
тябри бош ларида йўлга чиққан  кема... ушбу қайғули 
ҳодиса хусусидаги ж ам ики янги м аълумотларни Сизга 
зудлик ила хабар қиламиз...» Ростини айтганда, 
ишончли вакил сифатида ниҳоятда оқкўнгил одам

' П а к е т б о т  — йўловчи ва почта таш ийдиган денгаз кемаси. 
 ̂ Ф а л м у т  — Ла-Манш бўғози соҳили, Ф алмут қўлтиғида 

ж ойлаш ган. г

экан-ку бу! «... аммо айни вақтда Сизга ортиқ ҳеч 
нимани хабар қилолмаймиз...» Ҳм! «Миллий конвент... 
толеи забун Людовик... сизларнинг Ваш ингтонларинг 
қавмида...» Ш уни тан олишим керакки, буни қандайдир 
бебош демократ эмас, фаросатли доно одам битгани 
бир кўз таш лагандаёқ кўриниб турипти, Ҳм, ҳм! ♦... 
бизнинг м узаф ф ар флотимиз... аъло ҳазрат давлатпано- 
ҳимизнинг ҳукми паноҳлари соясинда...» Ҳа-ҳа, қирол 
Георгии ўзи тузуккина одам-а, ф ақат маслаҳатчилари 
бемаъни-да... Ҳм! Ҳм.. «Сизга бўлган самимий эҳти- 
ромимни қабул этгайсиз... Эндрю Холт». Эндрю Холт... 
Бу Эндрю Холт, хунук хабарларни етказганига қа- 
рамай, ниҳоятда доно ҳамда нозиктаб одам экан. 
Энди нима қилмоқчисан, бўлам М армадьюк?

— Н имаям қилардим, Ричард? Елғиз биргина чора 
қолди: вақт ҳам да яратганнинг изми-иродасига умид

боглаш. М ана яна битта мактуб, Коннектикутдан, 
локин бунда ўш а биринчисидаги гаплар такрорланган, 
холос. А нглиядан олинган мазкур қайғули  янгиликлар 
хусусида ф ақат бир нарса — менинг охирги мактубим- 
ни у кема йўлга чиқмасидан олдинроқ олгани тасалли 
бериши мумкин кўнгилга.

— Ҳа, Дьюк, буларни бари хунук, ғоятда хунук 
гаплар. Уйга қўш имча иморатлар солиш борасидаги 
реж аларим  асфаласоф илинга кетадиган бўпти энди. Ле- 
кин буни бир чеккага қўя турайлик. Мен отларни 
эгарлаш ни буюргандим. И ўлга туш айлик, сенга жуда- 
ж уда муҳим бир нарсани кўрсатаман. А хир сен доим 
конни ўйлаганинг-ўйлаган-ку...

— Конни қўя тур, Ричард, — унинг сўзини бўлди 
судья. — А ввало ўз муқаддас бурчимни адо этишим 
лозим, адо этганда ҳам  пайсалга солмай. Бугунги 
кунни ана ш унга бағиш лайм ан, сен ҳам менга кў-

—мяклаш иш инг керак, Ричард, ш ундай муҳим ва қал- 
тис ииши~чётПк1Ш1и, Оливерга топш иролмайман.

— Турган гап, Дьюк! — деди шериф судьянинг қў- 
лини қисиб. — Инон-ихтиёрим сенинг қўлингда, иста- 
ган дақиқада буюравер хоҳлаган иш ингни. Оналаримиз 
туғиш ган эгачи-сингил, қон-қардош лик эса — дўстлик 
ипларини пиш итадиган мумдир. Хўп майли, кумуш 
кони хусусида ҳозирча сабр қилиб, келаси сафарга 
қўя турамиз. Эҳтимол бизга Дэрки Бан керак бўлиб 
қолар?

М армадьюк м аъқулловчи жавоб берди, шериф даст-

лабки ният-режасидан қайтиб, дарҳол бўлак юмушга 
киришиб кетди: у емакхонага ўтиб, ҳаяллам ай  Дэрк 
Вандерсколга одам юборишни буюрди.

Уша кезларда Темплтон кенти бор-йўғи икки на- 
фаргина ҳакам лик касби намояндасига эга эди. Улар- 
дан бири китобхонларга юқорида «Ж асур сувори» 
қовоқхоначасида таништириб ўтилган эди, иккинчи- 
сининг исми-шарифи — Дэрк Вандерскол, ёки шериф 
бетакаллуф лик ила айтганидек, оддийгина Дэрки деб 
аташ арди. Кент аҳлига «сквайр Вандерскол» ёки 
«голланд* номи билан маш ҳур, ҳатто улардан «ҳалол 
мутасадди» деган мақтовли лақаб  олишга муяссар 
бўлган бу одамнинг асосий сифату ф азилатлари — 
ўз касби-кори бобида чидаса бўладиган дараж ада 
билимга эгалик, беқиёс хуш м уомалалпгу кўнгилчан- 
лик ҳам да бир қадар  ҳалоллигу инсофл^хликдан иборат 
эди. Ҳикоятимиз қатнаш чиларидан бирортаси ҳақда 
ўқувчида хато фикр турдириб, уни чалгитмаслик иста- 
гида биз яна шуни қўш имча қилиш ни зарур деб била- 
мизки, сквайр Вандерсколнинг ҳаллолиги хусусида сўз 
юритаётган эканмиз, оламда ж ам и нарса, ж ум ладан 
инсоний ф азилатлар ҳам, нисбийдир, шу боисдан қаҳ- 
рамонларимиз хулқи-атворининг у ёхуд бу ж иҳатини 
таърифлаганимизда уш букинг нисбпйлигини унутмас- 
ликни ўтинамиз.

Судья куннинг қолган қисмини бўласи Ричард ва 
суд назоратчиси Вандерскол билан ўз хонасида ўтказди, 
эшикни ичкаридан қулф лаб олишди, Элизабетдан бў- 
лак ҳеч ким йўлатилмади ичкарига. М армадьюкнинг 
теран қайғу-таш виш и қизига ҳам  юқди, одатий қув- 
ноқлиги тарк этди уни, қизнинг оқилалик акс этиб 
турадиган чеҳраси жиддий ҳам да ўйчан тус олди. 
Уша куни ҳайратдан талмовсираган, аммо бағоят ўт- 
кир кўзли кузатувчи ролини иж ро этиш чекига 
тушган Эдвардс оила аъзоларининг кайф ияти бунчалик 
туйқисдан ўзгариб қолиш идан тааж ж убда эди — у ҳат- 
то Элизабетнинг ёногидан ю малаётган ёш томчисини, 
чақноқ кўзларининг ўзига хос бўлмаган бир тарз- 
да майин-мулойимтоб хпралаш иб қолганини кўр- 
ди.

— Бирон хунук хабар олдингларми, мисс Темпл? — 
деб суриш тирди у, бу савол ш унчалик ҳамдардлик 
ила берилган эдики, шу ерда, хонада каш та тикиб 
ўлтирган Л уиза Грант бошини кўтариб, йигитга нигоҳ

таш лади-ю , ўша он хиж олатдан лола янглиғ қизариб 
кетди. — Ф аҳм лаб турибман," отангизга тез орада 
вакилликка одам керак бўлади, шунинг учун хизма- 
тига доим тайёрман. Эҳтимол бу сизга пича тасалли 
берар...

— Ҳа, эҳтимол, отамнинг қисқа м уддатга йўлга 
чиқиш ларига тўгри келар. Лекин мен у киш ини ўрни- 
ларига бўлам Ричардни юборишга кўндириш га уриниб 
кўрам ан, агарда кентнинг куни бирмунча вақт шериф- 
сиз ҳам ўтиши мумкин бўлса, албатта.

Иигитча индамади, чеҳраси аста-секин қизара 
борди. Кейин ш ундай деди у:

— А гар менинг қўлимдан келадиган иш бўлса...
— Бу иш ф ақат яқин одамга, биз ж уда яхш и била- 

диган одамгагина ишониб топш ирилиш и мумкин.
— Н аҳотки мени яхш и билмайсиз, мисс Темпл? — 

деди Эдвардс ҳаяж онда, аҳён-аҳёнда бўлса ҳам, ҳар 
қалай , гоҳо қиз билан самимий, ошкора ва дўстона 
суҳбатлаш ган пайтларида намоён бўладиган жўш қин- 
лик ила. — П аноҳларингда яш аётганимга беш ой 
бўлибди-ку, ҳ а л и г ^ а  бегонаманми сизларга?

Элизабет, худди Л уиза каби, каш та тикиш  билан 
м аш гул эди. Бошини хиёл ёнга қийш айтириб, ўзини 
тиззаларида ётган матони силаб- сийпаётганга солди- 
ю, аммо қўли титрар, ёноқлари чўғ мисоли аланга- 
ланар , кўзларида ҳалқаланган  ёш томчилари қуриган 
эди: ҳаммасидан кўриниб турибдики, қизнинг қалби- 
вуж удини шу топда қизгин истак ҳам да синчковлик 
забт этганди.

— Сиз тўғрингизда кўп нарсани биламизми, мистер 
Эдвардс? — деди қиз.

— Кўп нарсани дейсизми? — дея такрорлади йи- 
Т^иТча-ниЕохини Элизабетнинг юзидан узиб, Луизанинг
айни сонияда^суДТрг—ўш андай қизиқсипиш  акс этххб 
турган мўмин-мулойим юзига қадарқан^^— Ш унча 
вақтдан буён танишмиз-у, наҳотки мени били1 
улгурмаган бўлсангиз?

Элизабет аста бошини кўтарди, .чеҳрасидаги хижо- 
лат ва қизиқсиниш  ифодаси табассум-ла алмаш инган 
эди.

— Тўғри, исми-шарифингиз Оливер Эдвардс экани 
м аълум  бизга. Ўзингиз дугонам мисс Грантга сўзлаб 
берганингизга қараганда, чамаси, шу атрофда туғил- 
гансиз шекилли, кейин...

299



— Элизабет! Мисс Темпл!.. — нидо солди Луиза 
сочининг учигача ловиллаб, вуж уди терак баргидек 
титраб.— Сиз гапимни нотўғри тушунибсиз... Мен... бу 
менинг тахминим, холос. Лекин, бу ҳатто тўғри, мистер 
Эдвардс чиндан ҳам ерликлар билан қариндош  бўлгани 
чоғидаям, унга таъна-м алом ат қилиш га нима ҳаққи- 
миз бор бизни? Узимизни, ақалли  мени, кам тарину 
бечораҳол бир руҳонийнинг қизини — нимамиз ортиқ?

Элизабет шубҳасиз бош чайқади, ҳатто кулиб қўйди. 
Бироқ ўз отасининг маҳрумоту м уҳтож ликларга тўлиқ 
оғир ҳаётини ўйлаб, ғамга толган дугонасининг маҳзун 
чеҳрасини кўриб:

— М ўмин-итоаткорлик сизни олисларга элтади, 
Л уиза, — деди у. — Руҳоний одамнинг ф арзанди ҳам- 
мадан юксак туради. На мен, на мистер Эдвардс сиз 
билан тенг қўйиш  ш арафига муяссар бўлолмаймиз 
ўзимизни. Айтмоқчи, ўзимга нисбатангина шундай 
дейиш га ҳаққим  бор, холос. Ким билсин, мистер Эд- 
вардс ўзининг асл исми-ш арифини яшириб юрган олий 
мартабали мўътабар зотдир балки.

— Сиз ҳақсиз, мисс Темпл. Кимки ш оҳлар шоҳи- 
нинг содиқ хизматкори бўлса, ер юзидаги энг мўътабар 
ўрин ўш аникидир, — дея жавоб қайтарди Л уиза. — 
Лекин иззат-эҳтиром ёлғиз ўша киш иникидир, мен 
бўлсам қаш ш оқ, сўққабош  бир кимсанинггина фарзан- 
диман, холос; бундан ортиқ ҳеч нимага даъво қилол- 
майман. Ш ундай бўлгач, нима сабабдан мен ўзимни 
мистер Эдвардсдан юқори қўйиш им керак? Могикан 
Ж оннинг узоқ қариндош и, уруғининг уруғи бўлиши 
мумкин эканлиги учунгинами?

Л уиза беихтиёр Эдвардснинг кекса ҳинду ж ангчи 
билан таҳмин қилинган қариндош лиги хусусидаги 
ўзипинг асли муносабатини ошкор этиб қўйди. Элизабет 
билан Оливер Эдвардс маъноли нигоҳ-ла кўз уриштириб 
олишди-ю, на қиз, на йигит унинг соддалигидан ҳатто 
жилмайиб қўйиш ни эп кўриш ди.

— Ҳа, тан олишим лозим: менинг ушбу хонадонда 
тутган мавқеим пича мубҳамроқ, — деди Эдвардс, — 
лекин мен, уни қоним эвазига қўлга киритганман, 
десам ҳам бўлади.

— Яна-тағин ерликларнинг ҳукм дорлари авлоди- 
нинг қонини-я! — деди Элизабет ш ўхчан оҳангда. 
Кўриниб турибдики, у йигитнинг таги-зоти ҳиндулар- 
дан эканига унчалик ишонмасди.

— Наҳотки таш қи қиёфам насли-насабимни шун- 
чалик очиқ-ошкора айтиб турган бўлса? Теримникг 
туси буғдойранг, бу тўғри, лекин у қип-қизил, бошқа- 
ларникидан қизилроқ эмас-ку.

— И ўқ, қизилроқ, ҳар  ҳолда худди мана шу дамда.
— Эҳ, мисс Темпл-а, сиз мистер Эдвардсга тузук- 

роқ разм  солмабсиз, ишонаверинг гапимга! — деди 
Л уиза тўлқинланиб. — Унинг кўзлари сираям моги- 
канникига ўхш аган қоп-қора эмас, ҳатто ранги сизнинг 
кўзларингиздан ҳам  очроқ. Сочлариям унчалик 
қорамас.

— У ндай бўлса, балки менинг ҳам  насл-насабим 
ҳиндулардандир, дейишга асосим бор экан-да. Ҳақк- 
қатан ҳам  ш ундай бўлиб чиқса, астойдил хурсанд 
бўлардим, Эътироф этишим керакки, могикан ушбу 
ўлканинг бирор қадимий ҳукмдорининг арвоҳидай 
ғамгин қиёфада ёлғиз кезиниб юрганда аҳволини кўриб 
ачиниб, хаф а бўлиб кетаман, ана ш ундай пайтларда 
бу ерларга эгалик қилиш га ҳақ-ҳуқуқим  қанчалик 
03 эканлигини ҳис этаман.

— Ш ундайми? Чиндан ҳам  ш ундай деб ўйлайсиз- 
ми? — йигит бу сўзларни ҳар иккала қизни лол қол- 
дирган бир оҳангда айтди.

— Ҳа, албатта, — деб жавоб қайтарди Элизабет 
ҳайратдан ўзига келгани замоноқ. — Лекин нимаям  
келарди қўлим дан? Отам ҳам нима қила олардилар? 
Мабодо кекса ҳиндуга бошпана билан тирикчилигига 
маблағ таклиф  қилган  чоғимизда ҳам, у бари бир 
рад этади. Бош қача ҳаёт тарзига ўрганган у, ўз одати 
тарзини ўзгартолмайди. Ўз навбатида, Кўн Пайпоқ 
истаганидек, овчини қувонтириб, ҳайдалган  экинзору

кенту қиш лоқларни қайтатдан хилват, ўтиб бўл- 
мас чангалзер-ўвмонларга айлантириш ни истаган чоғи- 
миздаям  (ҳатто шунгача^тетиб-борадаган ақлсиз бўлган 
тақдирим изда ҳам) қўлимиздан к ел м а«д и __^  иш.

— Сиз ҳақсиз, мисс Темпл, — деб жавоб қ и л д и ^  
Эдвардс. — Н иманиям ўзгарта олардингиз? Лекин бир 
нарса борки, бу қўлингиздан келади ва, имоним комил- 
ки, ушбу ажойиб водийларнинг тўла ҳуқуқли  бека-

-с и  бўлиб қолганингиздан кейин ш ундоқ қиласиз: жа- 
мики бойлигу фаровонликларингиздан фойдаланиб, 
баҳраманд бўлаверинг-у, аммо ф ақиру ҳақир  ҳамда 
етим-есирларни унутманг, улардан  саховатингизни

аяманг. Бундан ортиғига чиндан ҳам қурбингиз ет- 
майди.

— Шунинг ўзи ҳам оз эмас! — деб хитоо қилди 
Луиза жилмайиб. — Бироқ, шубҳасизки, жамики ана 
шў бойликларни Элизабетнинг қўлидан ўз измига 
оладиган кимса топилажаги тайин.

— Мен шому саҳар фикри-зикри фақат шу орзу 
билан банд бўлишига қарамай огизда йўқ дейдиган 
телбанамо қизларга ўхшаб турмушга чиқишни рад 
этмоқчи эмасман. Лекин, гарчи эрсиз ўтишга онт ич- 
масам ҳам, бари бир роҳибадайман, зотан бизнинг 
чангалзор ўрмонларимизда умр йўлдошини қайдан 
топардим?

— Ҳа, бу ерларда сизнинг тенгингиз йўқ, мисс 
Темпл, — деб жавоб қилди Эдвардс дарҳол. — Бу ерда 
сизнинг илтифотингизга умид боглаб, сизни ўз ра- 
фиқаси деб аташга журъат эта оладиган бирон зот 
топилмайди. Имоним комилки, сиз токи тенгингиз 
топилгунига қадар кутасиз. Борди-ю бундай кимса 
топилмаса, умрингиз охиригача ҳозир қандоқ — барча 
учун ардоқли, эъзозлию суюкли — яшаётган бўлсан- 
гиз, худди ўшандоқлигича умр йўлдошисиз, тоқ ўтиш- 
ни афзал биласиз.

Иигит адабу одамгарчилик тақозо қиладиган нар- 
сани жамини адо этдим деган ўйда ўрнидан туриб, 
шалоплаши Элизабетни маҳлиёлик исканжасидан ха- 
нинг наздида у ҳатто оддий таомил талаб этганидан 
кўра ортиқроқ илтифот кўрсатгандек туюлди чоги, 
зеро қиз хўрсиниб қўйди-да, — хўрсиниғи шунчалик 
паст чиқдики, уни ўзи зўр-базўр эшитди, — яна тика- 
ётган каштаси узра эгилди. Шунингдек, мисс Темпл 
яна бир-икки огиз сўз эшитишга бажонидил тайёр- 
дай кўринарди, ҳар қалай нигоҳи бирон дақиқача 
йигит чиқиб кетган эшикка қадалиб қолди, кейин эса 
тезгина дугонасига қараб қўйди. Ораларида чўккан 
жимликнинг чўзилиб кетиши йигирма уч яшар йигит- 
нинг ҳозирлиги ҳали ёши ўн саккизга тўлмаган қиз- 
гиналарнинг суҳбатига нақадар жиддий тус беришини 
намоён этди.

Судьянинг уйидан чиқиши биланоқ, тўгрироғи, 
отилиб чиқиши биланоқ Эдвардс йўлиқтирган биринчи 
одам бир қучоқ қогозни қўлтиқлаб олган паканагина, 
калтабақай суд нозири бўлди. Бурнига яшил ойнали 
кўзойнак қўндириб олган, гўёки эгаси алдамчилигу

қаллобликларни фош этишга тўғри келиб қолган дам- 
ларда ана шу кўзойнаги ёрдамида кўз нурию зий- 
раклиги қувватини оширишга интиладигандек тую- 
ларди.

Мистер Вандерскол хийла ўқимиш ли-ю , бироқ ҳаф- 
таф аҳм  одам эди. У нимаки демасин, нимаики қил- 
масин, ҳам иш а ҳушёру эҳтиёткор эди, негаки бир 
вақтлар у ўз хизмат мартабасини Ш арқий ш татлардаги 
судларда бош лаган, маккорлик она сути билан қон- 
қонига сингиб кетган хийла эпчилу олгирроқ ҳамка- 
сабаларидан ж абру ж афо кўрган эди. Ма!зкур жентль- 
меннинг эҳтиёткорлиги ж ам ики ишу қилмиш ида 
ф авқулодда батартиблик, режаю  мунтазамлик, аниқ- 
пухталик, шунингдек, бирмунча ҳадиксираш лик 
қиёфасида намоён бўлиб турарди. Суд назоратчиси- 
нинг нутқида даромадию буромади ибораю ж ум лалар 
ш унчалик қалаш иб кетган бўлардики, қулоқ солув- 
чилар кейин анча м аҳалларгача уларнинг маънисига 
етолмай, бош қотириб ётардилар.

— Салом, мистер Вандерскол, — дея саломлаш ди 
Эдвардс. — Чамамда, судья Темпл бугунги кунини бут- 
кул ишга бағиш лаш га аҳд қилган  кўринади-ку.

— Салом, мистер Эдвардс, — агар ҳақиқатан  ҳам 
исми-шарифингиз ш ундай бўлса, албатта; сабаби, 
бунга ўзингизнинг отзаки таъкиду тасдиқлаш ингиздан 
бўлак ҳеч қандай далилу исботингиз йўқ-ку, ахир; 
иннайкейин, магар янглиш масам, судья Темплнинг 
хонадонига айнан ушбу ном билан қадим ранж ида 
қилгансиз-ку, — салом ат бўлинг, сэр. Ҳа, шундоқ, 
судья Темпл бугунги кунини иш га багиш лаш  ниятида,

_асж да бу хусусда оғиз очмаслик керак эдику-я, лекин 
мана~сиэ^ўад1ц ;и ^ а м  кузатувчан одам сифатида фаҳм- 
лаб олибсиз, дарвоқет-^йшшинг оласи сиртида, одам- 
иинг оласи ичида бўлади дегалларпда^цла^рт^га қараб 
баҳо бериш чалғитиб қўяди кишини. Ҳа, судь 
бугунги кунни иш га бағиш ламоқчи, ҳақ  гап бу.

— Муҳим ҳуж ж атларни  кўтариб олибсиз чоғи? 
Бирор нимани кўчириб бериш керакдир балки? Унда 
хизматингизга тайёрман.

— Ш ундоқ, ўзингиз аллақачон  пайқаганингиз- 
дек — ахир ёшсиз, кўзингиз ўткир-да — муҳим қогоз- 
ларни олиб кетяпман, бу қоғозлардан нусха кўтариш  
лозим.

— У чоғда мен ҳозироқ сиз билан бирга идорага

ўтаман-да, қоғозлардан шошилинч нусха кўчириш 
зарур бўлганларини ола қайтаман.

— Сэр, гарчи ўз уйим — ўз қалъам деганларидек, 
ҳар кимниям уйда қабул қилавериш шарт бўлмаса 
ҳамки, сизни иш биланми ёхуд ишсиз шунчакими, 
ўз Идорамда кўришдан ҳамиша хурсандман. Агар иста- 
сангиз, ўз уйимдами ёки хоҳлаган бўлак жойингиз- 
дами, сизни кўришга тайёрман, одамийлик бурчим 
деб биламан буни, аммо ушбу қоғозлар қатъиян махфий 
ва шахсан судья Темплнинг ижозату буйруғисиз — 
унинг бағоят қатъий кўрсатмасига биноан — бу қо- 
ғозларни кўриш бевосита вазифаси, демоқчиманким, 
хизмат бурчи бўлган кимсалардан ўзга ҳеч бир зот- 
нинг уларга кўз ташлашига ижозат берилмайди.

— Фаҳмлашимча, сэр, унда ҳеч қандай ёрдам берол- 
мас эканман ўзларига, шундоқ бўлгач, сизга яна бир 
карра хайрли эрта тилашдан ўзга иложим йўқ. 
Лекин сиздан илтимосим шуки, мистер Темплга ҳозир 
мутлақо қўлим бўш, буткул ўша кишининг ихтиёрида 
эканимни айтиб қўйсангиз, шу боисдан ҳам жаҳан- 
намга борадиган топшириқ бўлса... фақат... фақат 
Темплтондан ҳаддан зиёд олисда бўлмаса... бажону 
дил тайёрман хизматларига.

— Топшириғингизни адо этаман, сэр, сўзма- 
сўзига еткизаман унга. Яхши қолинг, сэр. Дарвоқе, 
бир дақиқага, мистер Эдвардс, — ҳарҳолда сизни худди 
шундоқ аташади, — бир нафасга сабр қилсинлар. Ушбу 
таклифни, судья Темпл билан ораларингда олдиндан 
аванс бериш асосида тузилган битимда қайд этилган 
котиблик вазифангизнинг таркибий қисми деб ҳисоб- 
лаяпсизми ёки таклиф этаётган хизматингизга томон- 
лар ўртасида янги шартнома тузилиб, ўшанга биноан 
топшириқ адо этиб бўлинганидан сўнг ҳақ тўланадими?

— Мистер Темплга қандайи қулай бўлса, ўшан- 
дайича. Қарасам, ж уда ташвишланган кўринади, шуни- 
чун ёрдам берсам дегандим, холос.

— Аксар ҳолда алдамчи бўлса ҳам, дастлабки 
таассуротга асосланилса, ниятингиз тақсинга лойиқ, 
баракалла. Хизматга ҳозир эканлигингизни ҳаялламай 
мистер Темплга етказурмен, эй навқирон жентльмен, — 
ўйлайманки, шундай аталишга ҳақлисиз, — ва музо- 
кара натижасидан шу бугун чошгоҳдан сўнг, соат беш- 
дан кечиктирмай сизни хабардор қиламен, башарти

яратган шуни хоҳласаю  ўзингиз ҳам ш унга имкон 
берсангиз, албатта. ^

Суд нозирининг бу сафарги айниқсанги ш убҳага 
боришига Эдвардснинг ш ахсияти ҳам да мавқеъининг 
номаълумлигию  мубҳамлиги сабаб бўлганди, бироқ 
йигит ўзига нисбатан бундайин эҳтиёткорона ва шуб- 
ҳаланувчан муомала-муносабатларга кўникиб кетгани- 
дан мазкур суҳбат уни ранжитиб, ўкинтирмади. У 
суд нозирининг зўр бериб судья ўзига ю клаган ишни 
ҳаммадан, шу қатори судьянинг шахсий мирзасидан 
ҳам сир тутиш га тириш аётганини дарров тушунди. 
Эдвардс мистер Вандерскол айтган гапларнинг аниқ 
маъносини, ҳатто мазкур жентльмен фикр-мулоҳаза- 
ларини равш анроқ ифода этишга ҳаракат қилган пайт- 
ларда ҳам, тушуниб етиш қанчалик муш кул эканини 
ж уда яхш и биларди, ҳозир-чи, ҳозир суд нозирининг 
атайин сўраб-суриш тириш лардан қочаётганини кўрган 
йигит сирни билиб олиш ўйини тамоман йиғиштириб 
қўйди бир чеккага. Улар дарвоза олдида аж ралиш ди, 
суд нозири ўзини ўта жиддий ҳамда таш виш ли қиё- 
ф ага солиб, бир қучоқ қогоз богламини маҳкам  қўл- 
тиқлаганча идорасига қараб жўнади.

Китобхонларимиз йигитнинг судьяга нисбатан қан- 
дайдир кучли ҳамда теран адовати бор эканини ал- 
лақачон пайқаганлар деб ўйлаймиз. Аммо шу топда, 
бутунлай ўзга ҳис-туйғулар тазйиқида у ўз соҳиби- 
нинг руҳий ҳолатцни билишга ж уда-ж уда қизиқиб, 
унинг тушуниксиз хавотиру таш виш и сабабидан ха- 
бардор бўлиш иштиёқига тушиб қолган эди.

Эдвардс нозирнр! то сирли қогозларини қўлтиқла- 
ганича м аҳкам аси эшигидан кириб ғойиб бўлгунига 

кузатиб турди-да, кейин оҳиста-оҳиста одимлаб 
яна уй^^саря—қайтиб, ўзининг ҳар кунги мирзалик 
вазифасини адо этшш^аг-^вридиш билан қизиқсиниш и 
унини ўчириш га ҳаракат қилди. _

Судья яна оила аъзолари сафида пайдо 
унинг доимий қувноқлигига аллақан дай  ғамгинлик 
омихта бўлиб кетган эди, бу ҳолати руҳияси кейинги 
кунларда ҳам тарк этмади -уни. Бироқ ф араҳбахш  
ёз палласи етиб келиб, М армадьюкни вақтинчалик ло- 
қайдлигу руҳсизликдан форуғ бўлиш га маж бур этди- 
ю, одатдаги руҳий кўтаринкилиги қайтди унга.

Иссиқ ҳаво билан бот-бот ёққан ёмғир ўш а йили 
баҳор кеч келганидан узоқ м аж м агил бўлиб ётган

гиёҳу ўсимликларни гуркуратиб яшнатиб юборди. 
Эндиликда Америка наботот олами мақтанса арзигудек 
ўрмонлар яшил бўёқнинг анвойи тур тусида жилва 
қиларди. Дарахтлари кесилаган майдонлардаги тўнка- 
тўнгаклар қалин буғдой поялари паноҳида яширинган, 
бугдойпоялар эса ҳар бир шабада эпкинидан денгиз 
янглиг мавжланиб, ярқираб, барқут мисоли товланар 
эди.

Судья гамгину қайгули ўйларга толиб юрган кезида 
шериф багоят одоб сақлаб, гашига тегиб безорижон 
қилмасликка тиришди, ҳаттоки «иш* хусусида огиз 
очмади; бироқ иш борган сайин унинг ўй-хаёлини 
кўпроқ банд этаётган ва шерифнинг «Жасур сувори» 
қовоқхонасида китобхонга юқорида Жотем деб таниш- 
тирилган одам билан тез-тез кенгашиб туришига қара- 
ганда дарҳақиқат муҳим тус олаётган эди. Июлнинг 
бошларида, бгф куни оқшом шериф ахийри судьяга 
«муҳим иш» ҳақда шама қилишга журъат этди, шунда 
Мармадьюк эртасига эрта биланоқ Ричардга ваъда 
қилинган сафарни амалга оширишга розилик берди.

X X V I  б о б

О, сўзлагин, севикли падар!
Баҳор шамолидай сўзинг хуш  
ёқдр.

М  и л  м е н

Эртаси куни эрталаб ҳаво очиқ, илиқ келди. Мар- 
мадьюк билан Ричард, тезроқ амалга оширайлик деб 
шерифнинг сабри чидамай юрган сафарга отланиб, 
энди отга минган пайтда пиёда сайрга мослаб кийин- 
ган Элизабет билан Луиза уйдан чиқиб келишди.

Мисс Грантнинг бошида бежиримгина яшил шойи 
қалпоқча, унинг ҳаёли кўзлари қалпоқча остидан ўзига 
хос мўмин-ювошгина жавдираб турарди. Мисс Темпл 
отасининг мулки-амлокида дадил ҳамда эркин қадам 
ташларди; қўлида силлиқ оппоқ манглайини ҳошия 
янглиғ қуршаган тўсдай қора, ярқироқ қалин соч ту- 
тамларини қаноти остига олиши лозим бўлган собяни 
сербар, ленталари осилиб турган шляпа.

— Ҳали шунақами, сайр қилгани отланибсизлар- 
да? — деди судья қизининг ҳусни-латофатидан завқла- 
ниб, оталарча гурур-ла жилмайиб қўяр экан. — Единг-

да бўлсин, қизалоқ, ҳозир саратон кирган, узоққа бор- 
м англар, чош гоҳгача уйга қайтиш га ҳаракат қилинг- 
лар. Нега соябонсиз чиқдинг, қизим? А гар эҳтиётини 
қилм асанг, оппоқ пеш оначангни офтоб уриб, жануб 
ш амолида қорайиб кетади.

— Унда ақалли  қариндош ларим га кўпроқ ўхш ай- 
м ан-қўям ан-да, — дея қарш илик билдирди қизи ҳам 
кулиб. — Б ўлам  Ричарднинг юзини ранги ҳар қандай 
қиз ҳавас қилгундай. Ш у туриш имизда иккимиз ўрта- 
миздаги ўхш аш лик ж уда кам, ҳеч ким бизни яқин  
қариндош  демайди...

— Лекинига вақт кетяпти, йўлга туш иш  керак, 
Дьюк, — д ея  Ричард қизнинг гапини бўлди. — А гарда 
менинг гапимга кириб, амалий м аслаҳатларим га юра- 
диган бўлсанг, роппа-расо бир йилдан кейин қараб- 
санки, қизингга тепаси каш мири, дастаю  кегай- 
асослари эса соф кумуш  ш амсия буюртириб турибсан- 
да. Менинг ўзимга-ку ҳеч нарса керакмас, буни ўзинг 
биласан, Дьюк. Бундан таш қари , бор бисотим бирон 
қайгули  куни Бессга қолади, ш ундоқ бўлгач, бойлик 
ким га тегмасин, сенгами ё менгами, м утлақо фарқи 
йўқ буни... Лекигин олдинда бир кунлик йўл кутяпти 
бизни. И ўлга туш а қолайлик энди, мабодо боргинг 
келмаётган бўлса, унда тўғрисини айтгин-да, отдан 
тушиб қ ў я  қол.

— Сабр қил, сабр, Ричард, — деди судья ва оти 
жиловини тортганча, яна қизига м урож аат этди: — 
Мабодо тоққа бормоқчи бўлсанглар, ўтииаман сендан, 
қизим, ўрмондан ж удаям  ичкарилаб кетманглар. Одат- 
да бу атроф ларда ҳеч нарса юз бермаса ҳам , ҳар 
қалай  унча-мунча хавф -хатар йўқ эмас.

^ :^_Л ж и н  ёзда хавф лиямас-ку, ахир! — дея эътироз 
билдирди^Элизабет^^— Ҳа, очиғини айтсам, Л уиза икко- 
вимпз ростдан ҳам^го171Д~*йданмоқчийдик.

— Езда, қизим, қишдагичалик~Хавфли__э»^с, албат- 
та, локин ҳарҳолда ўрмоннинг ичкариларига 
лар. Билам ан, Бесс, довюрак қизсан, локигин, онангдан 
сенга унинг эҳтиёткорлиги ўтган деб умид қиламан.

Судья қизидан истамайгина нигоҳини узиб, шериф 
билан аста кўчага чиқди. Ҳ адемай улар кент уйлари 
ортида кўринмай кетдилар.

Ота билан қизи ўртасида бўлиб ўтган ушбу қис- 
қагина гурунг пайтида Эдвардс нарироқда, уларнинг 
гап-сўзларига диққат-ла қулоқ солиб турди. Навқирон

йигитчанинг қўлида қарм оқ, чароғону ажойиб эрта 
уни ҳам уйдан сарин ҳавога етаклаган эди. Эдвардс 
орқаларидан етиб олганида қизлар дарвозага яқин- 
лаб қолиш ган эди, йигит чақирмоқчи бўлиб энди оғиз 
ж уф тлаган  ҳам эдики, баногоҳ Л уиза тўхтаб, шоша- 
пиш а:

— Элизабет, наздимда мистер Эдвардс бизга нима- 
дир демоқчилар шекилли... — деди.

Элизабет орқасига ўгирилиб, йигитга хуш феъллик- 
ла, аммо бйр оз совуқроқ боқди, ана шу нарса йигитнинг 
ж ўш а бош лаган ҳаяж онини ўша лаҳзадаёқ  тушовлади- 
қўйди,

— Отангиз тоққа кузатиб борувчи ҳамроҳларсиз 
кетаётганларингдан норозилар, мисс Темпл, — дея гап

бошлади Эдвардс. — Баш арти менга ўзимни муҳофиз- 
ликка таклиф этиш имга иж озат берилса, унда камина...

— Отам падарона норозилигини менга етказиш  
учун сизга ваколат берганидан бехабар эканман, мистер 
Эдвардс, — дея такаббурона оҳангда унинг гапини чўрт 
бўлди ёш хоним.

— Худо асрасин! Мени нотўғри туш ундингиз, мисс 
Темпл. Сал бош қачароқ қилиб: «Отангиз сиздан хаво- 
тирланяптилар», дейишим керагиди. Мен унинг хиз- 
матидаги одамман, инчунун сизнинг ҳам, Мисс Темпл, 
шунинг учун такрор айтаман, ижозатингиз ила мен 
қармоқни бажонидил ов милтиғига алмаш тириб, сиз- 
ларни тоққа кузатиб бораман.

— М иннатдорман сиздан, мистер Эдвардс. Лекин 
хавф -хатар кутилм аган ж ойда қўриқчи-муҳофизга ҳам 
эҳтиёж йўқ. Ҳозирча бизга тоғда муҳофизсиз айла- 
нишга иж озат берилган. Борди-ю муҳофиз чиндан ҳам 
зарур бўлса, ана у: буёққа, бери кел, Аскар! Бери 
кел, жасур, вафодор Аскарим!

Баҳайбат олапар эринчоқлик билан эснаб-керишиб 
чиқиб келди инидан.

Бекаси уни иккинчи маротаба чақирди;
— Кел, кела қол, ўзимнинг А скаргинам! Бир вақт- 

лар соҳибингга чакки хизмат қилмасдинг. Кўрайликчи, 
унинг қизи олдида ўз бурчингни қандай адо этар- 
кинсан.

Ит, гўё ўзига қарата айтилган сўзларнинг маъно- 
сини англагандай, думини ликиллатиб, савлат тўк- 
канча Элизабетнинг ёнига келди-да, унинг оёқлари

остида чўнқайиб ўтириб, ёш соҳибасининг юзига ақлли, 
деярли одамона бир нигоҳ таш лади.

Элизабет бир қадам  олға босди-ю, яна шу замо- 
ноқ тўхтаб, муросасозлик оҳангида деди:

— Сиз эса, мистер Эдвардс, биз учун битта, ф ақат 
бошқа, ўзингизга кўпроқ ёқадиган хизматни адо эт- 
сангиз; бизга туш ликка ўзингиз яхш и кўрадиган ола- 
буғадан бир шода овлаб келсангиз.

Мисс Темпл ш ундай деди-ю, ҳатто заҳаролуд пичинг 
Эдвардсга қандай таъсир қилганини кўриш ни ҳам  му- 
носиб санамай, ш ахдам олдинга одимлай кетди, орқа- 
сига лоақал  бирор марта қайрилиб қарам ади. Аммо 
мисс Л уиза то дарвозага етгунларича яна неча бор 
ўгирилиб қаради орқасига.

— Мистер Эдвардс биздан хафа бўлдими деб қўр- 
қаман, — деди у. — У ҳанузгача қимирламай, қармоғи 
дастасига таянганича турибди бояги жойида. Балки 
сизнинг гапингизни м ағрурликка йўйгандир.

— Агар шундай бўлса, янглиш мабди у! — деди 
мисс Темпл ўйчанлик ҳолатидан форуғ бўларкан. — 
Ж ам оатчилик орасида ш убҳали мавқе тутган йигит- 
нинг хизматидан ф ойдалана олмаймиз. К ўнгилларини 
кўчасини қаранг-у! У киш ини хилватда сайр қилгани 
таклиф  этармиш мизми? Ҳа, м ағрурлик бу, Л уиза, аёл 
кишини ғурури, иззат-нафси бўлпши, ўз қадрини 
билиши керак.

Лол бўлиб қолган Оливер ўзига келгунича бир неча 
дақиқа ўтди. А лланимадир деб м инғирлаганича қар- 
моқ дастасини елкасига таш лаб, дарвозадан таш қарига 
чиқди-да,- кўчадан салобат-ла одимлай кетди. Кўл со- 
ҳилининг судья Темплнинг қайиқлари  турган ерига 
етиб боргач, йигит енгилгина қайиққа лип этиб ўтиб, 

^ п п ^ л а р н и  қўлга олди-ю, уларни ж аҳл  билан сувга 
ботиргггнча-4сўлш1_кесиб нариги соҳил томон, Кўн Пай- 
поқнинг кулбаси турга1Г~жойға-_қаЕаб^^дира кетди 
қайиқни. Эдвардс чорак милча масофани 
гандан кейингина сал тинчланди, фикр-ўйлари аста- 
секин вазминлаш иб, алам и тарқала борди, кўз ўнгида 
Наттининг кулбаси олдидаги буталар билан қопланган 
тасм адаккина очиқ жой намоён бўлган пайтга келиб 
йигитча, гарчи чаққон ҳаракатдан  танаси нақ  чўғдай 
қизиб турган бўлса-да, бутунлай ҳовурдан тушиб қол- 
ган эди. Мисс Темпл ўз хулқи-атворида ам ал қилган 
аюхан ўша далилу исбот тарбия кўрган ҳам да маълу-

мотли одам сифатида унинг ҳам хаёлига келган бў- 
лиши мумкин. Борди-ю шундоқ бўлса, у чоғда Эли- 
забет наф ақат йигитнинг назаридан қолмадигина эмас, 
балки обрўйи янада ортиб кетгани эҳтимолдан холи 
эмас.

Эдвардс эш какларни бошидан баландроққа кўтар- 
ди, шунда қайиқ тўғри қиргоққа қараб учиб бориб, 
ўзи қўзғатган тўлқинда чайқала кетди. Иигит олдин 
атрофга эҳтиёткорона ҳам да бадиққат назар таш лаб 
чиққач, миттигина ҳуш такчани лабига босди-ю, уни 
узундан-узун, чуриллатиб чалган эди, кулбанинг орқа 
томонидаги тоғ бағрида акси садо таралди. Наттининг 
итлари пўстлогу қобиқдан қурилган уйчаларидан оти- 
либ чиқиб, ж он-ж аҳдлари билан ҳуриганча, бугу те- 
рисидан эш илган тасмаларини узгундай бўлиб қутуриб 
юлқина кетдилар.

— Бас-бас, Гектор, тинчлан, — деди Эдвардс иккин- 
чи марта, биринчисидан ҳам  ўткирроқ ҳуш так чалгач.

Бироқ бу гал ҳам  жавоб бўлмади. Оливернинг ово- 
,^ини таниб, бегона одам келмаганига ишонч ҳосил қил- 
ган итлар эса уяларига кириб кетдилар яна.

Эдвардс қайиқни қиргоққа яқинлатиб, сакраб ерга 
ўтди-да, дўнгликка кўтарилиб, кулба эшиги олдига 
келди, ғалақаю  тамба-тирговларни тезгина очди, ич- 
кари кириб, ортидан эшикни ёпди.

Теварак-атрофда, бамисли бу овлоқ ерларга ҳеч 
қачон инсон қадам и етмагандек, осудалик ҳукмрон 
эди; ф ақат кўл ортидаги кентдан тўқмоғу болғалар- 
нинг тинимсиз босинқи гурсиллаш и эшитилиб турарди.

Чорак соатлар чамаси фурсат ўтгач, йигитча тағин 
остонада пайдо бўлди. Эшикни беркитиб, итларни эр- 
калатиб чақириб қўйди. И тлар эса ўзларига таниш 
овозни эшитибоқ отилиб чиқди уяларидан. Гекторнинг 
шериги худди бойлоқдан ечиб юбор деб ялинганнамо 
гингшиб ва акиллаб Эдвардсга қараб юлқинди, аммо 
қари Гектор тўсатдан тумш угини олға чўзиб ҳавони 
искаганча, бир миль наридан эш итиладиган қилиб 
қаттиқ ув тортди.

— Ҳа ўрмон дайдиси, нимани пайқадинг? — деди 
Эдвардс. — Агар бу бирор ҳайвон бўлса — шунчалик 
кулбага яқинлаб келибдими — энг қўрқм ас ҳайвон, 
борди-ю одам бўлса, энг мард одам экан.

Эдвардс қачонлардир кулба ёнига қулаб тушган 
қарағай  устидан ҳаклаб ўтиб, кулбани жануб ёқдан

эсгувчи ш амоллардан тўсиб турадиган дўнгликдан қу- 
йига туш ган эди, Хайрем Дулитлнинг лип этиб кўзга 
таш ланган ва яна ўша ондаёқ мазкур жентльменга 
хос бўлмаган чаққонлик-ла буталар орасида гойиб 
бўлган бесўнақай гавдасини кўриб қолди.

«Бу одамга нима керак экан ушбу ерда? — пичир- 
лаб қўйди Оливер ичида. — Афтидан, бу ш унчаки бир 
қизиқиш га ўхш айди, ахир ж ам ики кент аҳли  мубтало- 
ку ш ундай дардга. Лекин ҳушёрроқ бўлиш им керак, 
тагин худонинг қаҳрига учраган турқи-таровати ногаҳ 
итларга ёқиб қолиб, уни ўтказиб юборишмасин!»

Иигит эш ик ёнига қайтиб, уни янада ҳаф сала билан, 
зичлаб ёпди, ҳалқа-зулф инидан занж ир ўтказиб, қулф- 
лаб кўйди.

«Бу лўттивоз қонун бировнинг уйпга бостириб ки- 
ришни таъқиқлаш ини ҳамм адан кўра яхш ироқ билишл 
керак-ку!»

Ш у ўй билан кўл қирғогига қайтган Эдвардс қайиқ- 
ни сувга туш ирди-да, эш какни иш га солиб, орқага 
суза бошлади.

К ўлда олабуга қарм оққа айниқса яхш и илинадиган 
ҳам м ага маълум бир нечта жой бор эди. У лардан 
бири худди овчи кулбасининг рўпарасида, олабуға 
янаям  кўпроқ иккинчиси эса биринчисидан бир ярим 
миль нарида, кўлнинг ўш а қоя соябондай туртиб чиқ- 
қан соҳилида эди. ОлиЕер Эдвардс ўз қайигини биринчи 
ов ерига қараб ҳайдаб борди-да, бирон д ақиқалар  ча- 
маси эш какларни сувдан чиқариб ўлтирди: у ш у ерда 
қолиб, кулба эшигидан кўз узм ай пойлаш ини ҳам, 
нарига сузиб, ов мўл бўладиган жойга боришини ҳам  
билмай иккиланиб қолган эди. Бироқ шу пайт сувда 
йилтираб келаётган қобиқ қайиқ билан ундаги икки 
одам қорасига кўзи тушди-ю, Кўн П айпоқ билан мо- 
гиканни дарров таниди. Ана шу ҳол ж умбоқни ҳал 
қилди-қўйди. Орадан бир неча д ақи қа -ўтмаёқ__йигит 
балиқ овлаётган дўстлари қаватига бориб қўш илди, 
дарҳол ўз қайигини ҳиндунинг енгил қайиғпга ш атак- 
ка боғлади.

И ккала қария йпгитчага очиқ чеҳра-ла бош иргаб 
. қўйишди-ю, бироқ маш ғулотларини ҳам  тўхтатиш ма- 
ди, ҳолатларини ҳам ўзгартириш мади. Оливер ҳам 
худди ш ундай индамайгина хўракни қарм оққа ўтказиб, 
сувга итқитди.

— Бизнинг вигвамимизга борганмидинг, ўглим? 
деб сўради Натти.

— Ҳ а, тинчлик у ерда, ф ақат сквайр Д улитл ат- 
рофда ўралаш иб юрипти. Лекин ҳечқиси йўқ, эшикни 
яхш илаб қулф лаб келдим, иннайкейин, у ж удаям  қўр- 
қоқ одам, итларга яқин йўлагани юраги бетламайди.

— Бу нусха кўпдаям  яхшн одаммас, — деди Натти; 
у олабуғани тортиб олиб, қарм оққа тағин хўрак ўтказ- 
ди. — Ш у менинг кулбамга тумш уғини суқсам деб 
ўлиб-қутулиб уриниб ётгани-уриниб ётган. Ҳ ар гал 
учраш дик дегунича деярли тўппадан-тўғри ш унга 
ш аъм а қилади. Лекигин мен гапни бошқа ёққа буриб 
юбораман-у, мистер Дулитлнинг гапи ичида қолиб ке- 
таверади. Баш арти қонунни ш арҳу тафсирини Хай- 
ремга ўхш аган майда одамларгаки топш ириш аётган 
экан, демак, унинг уруги ж удаям  кўпайиб кетган кў- 
ринади.

— У калтаф аҳм дан  кўра кўпроқ догули бўлмаса деб 
қўрқам ан , — деди Эдвардс. — А нави содда-гўл шериф- 
ни истаган кўйига солиб, лақиллатиб юрибди. Бу сур- 
бетнинг беадабларча синчковлиги бизга бирор кўнгил- 
хиралик келтирмаса эди.

— А гарда у кулбам атрофида ҳаддан  зиёд сан- 
дироқлайдиган бўлса, паққа отам ан-қўям ан, — деди 
Кўн П айпоқ хотирж амгина.

— Э-йўқ, Натти, қонун — бу, қонун, уни бузиш 
мумкин эмас. Иўқса бошинг маломатда қолади, бу 
эса ҳамм амиз учун катта кулф ат бўлади.

— Ростданми, ўғлим? — деди овчи ва йигитга 
дўстона ҳам да ошкора қизиқсиниш -ла қараб қўйди. — 
Ж исмингда, бўтам, софу қайноқ қон гупуряпти. Мен 
буни судья Темплнинг, оламда бор ҳакам лардан  истага- 
нининг баш арасига ш артта айтиш дан ҳам  тоймайман. 
Сен нима дейсан, Ж он, Оливер содиқ дўст, ўз қадрдон- 
ларига хиёнат қилмайди, деб тўғри айтяпманми?

— У делавар, менинг биродарим, — дея жавоб 
қилди могикан. — Н авқирон Бургут ж асур, у сардор 
бўлади. Кейин, ҳеч қандай ф алокат ҳам  рўй бермайди.

— Хўп, яхш и, яхш и, — уларнинг сўзини бўлди 
йигит пича тоқатсизланиб. — Бу тўғрида ортиқ гапир- 
м айлик, қадрдон дўстларим. Ҳатто менга нисбатан 
меҳр-оқибатли муносабатларинг самарасида туғилган 
бундай хислату ф азилатларга эга бўлмаган тақднримда 
ҳам, имонларинг комил бўлсинким, мен бир умр сизлар

билан биргаман, бошга мусибат туш ганда ҳам, яхш и 
кунларда ҳам.

Қ ариялар жим бўлиш ди: кўриниб турибдики, йи- 
гитнинг сўзига итоат этиш га ўрганиб қолиш ган.

Учовлон ҳар қайсилари ўз қарм оқлари  билан маш- 
ғул бўлиб, бирмунча вақт сукут сақлаш ди.

— К ўлнинг сатҳи қандай  антиқа, сип-силлиқлиги- 
ни қаранглар-а! — деди Эдвардс ниҳоят, унинг ўрта- 
даги ж им ликни бузиш учунгина гапиргани билиниб 
турарди: суҳбатни айнан ўзи қайтадан  тиклаш и лозим- 
лигини дилдан ҳис этаётганди шу топда. — Уни мана 
ш ундай тинчу осойишта кўрганм исан сира, Натти?

— Отсегони мана қирқ беш йилдан берига била- 
ман, — деб жавоб қилди Кўн П айпоқ, — бемалол айта 
оламанки, бу ердаги сою анҳорларнинг сувидан зилол- 
роқ сувни, бу ердагидан аълороқ балиқни бутун мам- 
лакатни  излаб тополмайсан. Бир зам онларда бу ер- 
ларда хўж аиину эгаси деган нарса йўқ эди, ҳа-ҳа! 
Қ андоқ дориламон яш арди-я Н атти Бампо ўш а пайт- 
ларда. Ов-илвасин кўнглинг тусаганича эди. Аҳён- 
аҳёнда тоғ ошиб ўтадиган овчи делаварлар бўлуги 
ёхуд қўлида қурол билан чангалзор ўрмон оралаб 
қоладиган бирон ирокез қароқчини айтм аганда, ҳеч 
ким бу ерларга эгаликни даъво қилмас ва мендан 
бош қа ҳеч бир кимса қадам  қўймасди ҳам  бу ерларга. 
У ёқда, водийда, бу ердан мағриб томонга икки ёки 
уч ф ранцуз келиб ж ойлаш ганди — улар ҳинду аёл- 
ларга  уйланиш ган эди, кейин десанг, гоҳо-гоҳо Олича 
водийсидан ш отландлар билан ирландлар келиб тури- 
ш ар, олабуга ёки хонбалиқ овлагани мендан қайиқ 
сўраб олишарди. Ҳеч зоғ дахл  қилмасди менга, ана 
ш унақанги фаровонлигу дориламонлик эди-да ўзиям! 
И ннайкейин, Ж он йўқлаб турарди. Уша замонларда 
бу ерлар қандоқ бўлганини Ж он яхш и билади.

М огикан бошини буриб, қўли билан ўз одатича 
гапига қўш илганини билдирувчи маънодор ишора 
қилди-ю, делаварчалаб сўзлай кетди:

— Бу замин менинг элатимники эди. Сардорлар 
кенгаш ида биз уни биродарим Ут Я м ларга тортиқ 
қилиш га қарор бергандик. Д елаварлар  тортиқ қилган 
нарса, сув абадий оқиб тургани янглиг, абадул-абадга 
берилади. Кенгаш да Лочинкўз ҳам  тамаки сумагини 
буруқситиб ўтирарди, негаки биз уни севардик.

— И ўқ, йўқ, Ж он, — деди Натти, — мен сардор

эмасдим, бу ж абҳада ҳеч вақога етмайди ақлим, бунинг 
устига теримни ҳам туси оқ. Илло бу ерларда ов 
қилиш нинг ўзгача гаш ти борийди, бўтам, агар Марма- 
дьюк Темплнинг қаппайма ҳамёнию қонуннинг қин- 
ғир йўллари бўлмаганида, токи шу кунларгача ўшан- 
доқ қолиш и тайин эди,

— Лекин мен тоғларда доимо ёлғиз тенткш, мана 
шу ажойиб кўлни танҳо кезиш зерикарли бўлгандир 
деб ўйлайман, — деди Эдвардс, соҳил ва гоҳ у, гоҳ бу 
ерда ўрмон билан қопланган тепаю адирларга жон 
бахш этган олтин бошоқлар ярқираган  далаларни 
назардан ўтказар экан. — Яқин орада икки оғизгина 
дардлаш иб, кўнгил ғаш лигини ёзадиган ҳеч бир зот 
йўқлигидан наҳотки зерикиб, диққинаф ас бўлмаган- 
сан бу ерда?

— й ў қ , ёлғизликда зериккан эмасман сира, айт- 
гандим-ку, ахир, буни, — деб жавоб қайтарди Кўн Пай- 
поқ. — Дов-дарахтлар барг ёзиб, кўлдан муз кетгач, 
бу ер мисоли ж аннат бўлиб қоларди. М ана шу ўрмон- 
ларни эллик уч йилдан буён кезаман, қирқ йилдан 
ортиқ ўрмонда яш адим, бутун умрим бўйи кўнглимга 
янаям  кўпроқ ўтиришиб қолган биттагина жойни кўр- 
дим, уям бўлса ф ақат кўзимга яхш и кўринганди, ов 
билан балиқ овлаш учун эмас.

— Қаерда экан ўш а жои? — деб сўради Эдвардс.
— Қаерда бўларди, Кэтскилл тогларида-да! Уёқ- 

ларга баъзан бўри билан айиқ териси деб чиқардим. 
Бир гал эса ёввойи муш укнинг тулумини йсаб беришга 
буюртма олдим, ўш андаям  ўша ёққа боришимга тўғри 
келганди. Ана ўша тоғда битта жой бор, халлоқи 
оламнинг беадад мулкини тамош а қилгим келиб қолган 
пайтларда ўш оққа чиқардим, гапимга ишонаверинг- 
лар, чеккан заҳм атларим га, мокасинимни тилка-тилка 
қилиб, тиззаларим  ш илиниб кетганига арзирди бу та- 
моша! Кэтскилл тоғлари қандоқлигини ўзинг биласан- 
ку, ахир, Нью-Иоркдан дарё бўйлаб буёққа сузиб кела- 
ётганингда сўл томонингда кўрган бўлишинг керак уни. 
Бу тоғлар худди осмонга ўхш аш  мовий, ўркач-ўркач 
чўққилари тепасида эса, Кенгаш Гулхани ёнида тамаки 
тутатган пайтларида ҳиндулар сардорининг боши усти- 
да тутун қандай сузса, булутлар худди ўш андай сузиб 
юради. Ш ундай қилиб, ўш а ерда Баланд Қоя ва Ю малоқ 
Қоя бор, улар худди ота билан она ўз болалари дав- 
расида тургандай, қолган ж ам ики тоғу қоялардан

314



баланд юксалган. Лекигнн мен гапириб бераётган жой 
дарёга яқинроқ, бош қалардан хиёл нарироқдаги тог- 
нинг чўққисида. Унинг баландлиги эллик футлар чама- 
сида-ю, локин бошдан-оёқ погона-погона зинадан ибо- 
рат, тепасида турганингда назарингда унчалик баланд 
кўринмайди, бемалол сакраса бўладиганга ўхшайди.

— Хўш, нималарни кўрдинг ўш а ердан? — яна сў- 
ради Эдвардс.

— Барини, бутун оламни, болажоним, — деди Нат- 
ти кенг доира ясаб қулочкаш лаганча қармоқни сувга 
таш лар экан. — Воган «Сопус» ни ёндириб юборган 
куни ўша ерда турган эдим. Гудзон бўйлаб кемалар 
қандоқ сузаётганини кўрганман, кўргандаям  Саскуи- 
ханнадаги ҳув анави ясси туб кемадай аниқ-тиниқ 
кўрганман, кемалар эса ҳозир биз кўриб турган ясси 
туб кемага қараганда йигирма баробар олисроқда эди. 
Дарёнинг етмиш миль нарисигача кўзга таш ланиб ту- 
рарди, тепадан қараганда буралиб-буралиб кетган қи- 
риидига ўхш арди, дарёнинг кенглиги эса саккиз милдан 
ошади-я, ахир. Хэмпшир ерларидаги адиру тепалар- 
ни, Гудзоннинг тоғу тошли қирғоқларини — халлоқи 
олам яратган нарсаларнинг барию инсон қўли бунёд 
этган ж амики нарсани кўрдим, ҳа,кўзим  ўтган жойгача 
Сариии кўрдим, менинг кўзларим  эса ўткир, шу боис- 
дан ҳиндуларнинг менга қандай  лақаб берганларини 
ўзинг биласан. Кўпинча Олбани жойлаш ган ерни 
кўриб-пайқай олардим, ўша куни, қирол қўш инлари 
«Сопус»ни ёқиб юборган кунларида эса, наздимда ўша 
ерда кўтарилган тутун димоғимга келиб урилаётган- 
дай, хотин-халаж нинг дод-фарёдини эшитиб тургандай 
бўлдим.

— Баш арти кўз ўнгингда ш ундай манзара намоён 
бўладиган бўлса, шунча баландликка чиқиш учун чек- 
кан заҳмату м аш аққатларингга арзиркан-да бу, деб 
ўйлайман.

— Ш ундоқ, агарда қуйидаги уй ва ф ермалар гугурт 
қутисидек, дарёлар мисоли тасмадек, тепаю дўнглар 
пичан ғарамидек кўринадиган ярим  миль баландликка 
чиқиб атрофни томоша қилиш  кимгаки завқу қувонч 
бахш этса, унга м аслаҳатим  шуки, ўш а ёққа чиқсин. 
Бундай манзара, сира тап тортмай айтаманки, кўзни 
қувнатади. Бу ўрмонларга дастлаб келиб ж ойлаш ган 
кезларимда, баъзи-баъзида диққат бўлиб, ўзимни якка- 
елғиз ҳис этардим. Ана ш ундай пайтларда Кэтскиллга

чиқардим-да, бир неча кунни ўша чўққида ўтказар, 
одамларнинг қандоқ яш аётганларини кузатардим. Ло- 
кин, мана талай  йиллардирким, ёлғизлик эзмай қўйди 
унчалик, бунинг устига тик тогу тош лардан ўрмалаб 
чиқиш га қариб қолганман. Ана ўш а тоғдан икки миль 
нарида бир жой бор, кейинги вақтларда бот-бот бора- 
диган бўлиб қолдим ўш оққа, тоғ тепасига қараганда 
кўпроқ ёқади менга ўша ер. У ерда ҳаммаёқни дов- 
дарахт қоплаган, кейин, нечукдир наш ъалироқ.

— Қаерда экан ўша жой? — деб сўради Эдвардс, 
овчининг соддагина ҳикояси уни ниҳоятда қизиқтириб 
қўйган эди.

— Тогда ш алола бор. Деярли ёнма-ён ж ойлаш ган 
иккита кичик-кичик кўл лиммо-лим тўлиб, тошиб чиқ- 
қан сув қоялар оралаб водийга қараб интилади. Бу 
тошқин сувлар йўлида мабодо ш ундай овлоқ жой учун 
бефойда иншоот қуриш  зарурати туғилиб, тегирмон 
қад кўтарган бўлса, оқим унинг тошини бемалол ай- 
лантира олиши тайин эди, аммо ушбу Сув Сапчи- 
шини бунёд этган қўл бу ерларда тегирмон бино қил- 
маган эди. Сув тошу харсанглар оралаб айланиб- 
буралиб, дастлабига хонбалиқлар бемалол суза олади- 
ган дараж ада оҳиста оқади, сўнгра эса, сакраш  олдидан 
югуриб келган йиртқич янглиғ, пастга отилади-ю, тоғ 
буғу туёғи мисоли икки тарм оққа аж раган  ергача 
«учиб-елади» ва ўша тоғ тирқиш ига туш ади гувиллаб. 
Оқим баландлиги икки юз фут келадиган биринчи 
остонадан қор кўчкисидай учиб тушиб, кенглиги эллик 
футлар чамасидаги тош м айдончага қўйилади. Қоядан- 
қояга, тошдан-тошга сакрай-сакрай, бамисоли тоғ тир- 
қиши тузоғидан халос бўлиш га интилаётгандай, гоҳ 
у, гоҳ бу ёнга эгилиб-бурилиб, ахийри водийга чиқиб 
олмоқлик учун ўш а ерда тўпланиб, куч йиғади.

— Бу ш алола тўғрисида ҳеч қачон эшитмагандим, 
китобларда тилга олинмайди у.

— Мен умрим бино бўлиб бирорта китобни ўқи- 
маганман, — деди Кўн Пайпоқ. — Кейин, бутун умри 
ш аҳару м актабларда кечган одам ўрмонлар ўлкаси 
ажойиботлари хусусида ниманиям  биларди? Э-йўқ, 
ўғлоним, бу оқим ҳақида китоблардан ҳеч нима топол- 
майсан, илло у дунё яралгандан  буён тоғлар сийнасида 
ўйноқлаб оқиб ётибди, уни кўрган оқ танлиларнинг 
сони эса ўн наф арга боради, бундан ортиқмас. Тоғ 
ш алолани ярим доира тош девордай қурш аб олган.

Эсимда, пастда, биринчи поғона-остона ёнгинасида ўл- 
тиргандим, шунда итларим тепадан отилиб тушаётган 
сув девори ортидаги ғорга ю гурганча кириб кетаркан, 
кўзимга қуёндай бўлиб кўринганди, ҳа, ундан катта 
эмас. У йлайманки, ўрмондан бундан кўра аълороқ 
жойни тополмайсан.

— Уёгига сув қаёққа боради? Қайси тараф га қараб 
оқади? Балки у Делаварга ирм оқлик вазифасини адо 
этар?

— Гапингга тушунмадим, — деди Натти.
— Бориб Делаварга қуйиладими?
— И ўқ-йўқ, у кўҳна Гудзонга қуйилади. Тогдан 

қочиб, ўйноқлаб-улоқиб оқишини айтмайсанми-я! Қоя 
туртиб чиққан ерда ўлтириб олиб, шундоқ ёнгинам- 
дан сувнинг бижир-бижир кўпиклари учиб ўтиб бори- 
шини соат-соатлаб кузатарканм ан, хаёлимдан қуйида- 
гилар кечарди: мана ҳозир, кўз юмиб-очгунча бўлмай 
бу кўпиклар яна сувга айланади, хилвату овлоқда 
бунёдга келган сув шўр денгиз тўлқинлари билан қо- 
ришиб, кемалар тубига тўш алади. Одам мана шундай 
табиат билан танҳо қолганида ўй-хаёлларга чўмади. 
Тикиласан-у, қарш ингда Ю ксак Ч ўққидан ш арққа 
томон ястанган, сийнасини минг-минг акрлаб чўзилнб 
кетган ўрмон қоплаган водийни кўрасан, чуқур дара- 
лару тоғ ёнбагирларида ҳам ўрмон; кузда буларнинг 
бари ўн минглаб кам алак ранглари  ж ам ул-ж ам  бўл- 
гандай, ярқираб, ранго-ранг товланиб, кўзни қамаш - 
тиради.

— У-ҳў, ж удаям  гапга чечан чиқиб қолдинг-ку, 
Кўн Пайпоқ! — деди Оливер ҳайратланиб.

— Негадир туш унолмадим, — деди Натти яна.
— Д емоқчиманки, хотирлаш  қонингни қизи- 

тиб юборди, кекса дўстим! У ерда охирги марта қачон 
бўлгандинг? Эҳтимол, анча бўлгандир-а бунга?

Овчи жавоб бермади. У сувга энгашиб, нафасини 
ичга ю тганича, бир муддат нимагадир қулоқ солиб 
турди. Ниҳоят бошини кўтариб:

— И тларимни ўз қўлим билан боглаб қўймаганим- 
да, яна-тагин бугу терисидан янги тасма эшиб денг, 
Гекторимни тогда ҳуриётибди деб онт очишга ҳам 
тайёр эдим.

— Иўғ-э, бундай бўлиши мумкинамас, — деди Эд- 
вардс. — Инида бойлоқ турганини ўз кўзим билан кўр- 
ганимга бир соатча бўлди-я.

Энди могикан ҳам қулоқ сола бошлади. Эдвардс 
қанчалнк уринмасин, магриб ёқдаги тоғ ёнбағирла- 
ридаги подаларнинг м ўъраш идан бўлак ҳеч нимани 
эшитмади. Ш унда у ҳар иккала қарияга қаради: Н атти 
кафтини карнак қилиб қулоғига тутганча, могикан 
эса бутун вуж уди-ла олға таш ланган кўйи, ш аҳодат 
бармоғини бигиз қилиб олға нуқиганча, қўлини юзи 
баробарида тутиб — бу билан у диққат деган ишо- 
рани бермоқда эди — туриш ар эди. Эдвардс, ўзининг 
фикрича, эш итилаётгандек бўлиб тую лган хаёлий 
овозларга овчиларнинг зўр бериб қулоқ солаётганла- 
рини кўриб қаҳқаҳлаб  кулиб юборди.

— Кўнглинг тусаганича кулавер, — деди Кўн Пай- 
ноқ, — лекигин итларим ечиб юборилган, ҳозир буғуни 
қ у в и б ' юрибди. Янглиш иш им мумкинамас. Сира- 
сираям хоҳлам аган ишим бўлди-ку! Қонундан қўрқ- 
қанимдан эмас, йўқ, буғу ҳозир ориқ, тентак итларим 
бекорга ўзини-ўзи қийнаб қўяди. Хўш, итлар ҳуриёт- 
ганини энди эш итяпсанми?

Эдвардс сесканиб туш ди: қулоғига чиндан ҳам 
итларнинг вовиллагани чалинди. А ввалига паст эши- 
тилиб турди, кейин, итлар қоялардан  сакраб-ирғиш лаб 
ю гураётганда аралаш -қуралаш  акси садо таралди, 
ундан сўнг қулоқни қоматга келтиргундай вовиллаган 
товуш дов-дарахт билан қопланган бутун соҳилни тутиб 
кетди. Ш овқин-овозларнинг ўзгариш и лаҳзада содир 
бўлди-ю, Эдвардс қирғоққа тикиларкан , деярли ўша 
ондаёқ бир ерда зирк билан қизил деб аталгувчи бута 
ш аббалари қимирлаб, нари-бери сурилганини, буталар 
орасидан бир буғу отилиб чиқа солиб ўзини сувга 
отганини кўрди. Яна итларнинг вовиллаш и эшитилди- 
ю, буталар орасидан Гектор билан шериги иккови ўқ- 
дай отилиб чиқиб, тўғри сувга сакради-да, бошларини 
сувдан чиқариб, тап тортмай буғуни қува кетди.

X X V I I  б о б
И зин бекитмоққа, дам  олиш га ё, 
Унга кўм аклаш ар бу тошган дарё.

Т о м с  о н .
«Йил  фасллари»

— Қ алай, кўрдингларми, ҳ ақ  эканман-а! — хитоб 
қилди Натти. — Ш амол буғу исини итлар димоғига 
олиб келган-у, улар чидаб туролмай, юлқиниб бойлоқ-

дан бўшалган. Цараб турсин, бу қилм иш ларига яраш а 
таъзирларини бериб қўяй бир! Бу тўрт оёқли ярамаслар 
бошимга бирон касофатни орттирмаса гўргайди. Ҳей 
муттаҳамлар, қайт орқага! Орқага, қиргоққа қайт! Ҳ аҳ, 
лаънати! Қ айт деяпман, Гектор, йўқса қамчим пўста- 
гингни қоқади-я, кекса қароқчи! Ш ошмай тур, қўлимга 
туш арсан-ку ҳали!

И тлар овчининг овозини танидилар. Худди овни 
бас қилгилари келмаётгандек сувда пича айланиб- 
ўралиб турдилар-да, кейин қиргоққа қайтиб, жон- 
ж аҳдлари  билан ҳурий кетдилар.

Бу пайтда эсхонаси ёрилаёзган буғу сузишни давом 
эттириб, қайиқларгача бўлган масофанинг ярмига 
келиб қолганди, ш унда тўсатдан янги хатарга кўзи 
тушди. Н аттининг овозини эшитиб бир он серрайиб 
қолди, афтидан, орқага қайтиб, итлар билан ж ангга 
кириш иш га ҳам  тайёрдай кўринди, бироқ овчилар 
қайиқни эпчиллик билан буриб, йўлини тўсиб қў- 
йишди. Бугу ўзини четга оласолиб, кўл  ўртасига қараб 
суза кетди, турган гапки у гарбий соҳилга етиб олиш- 
ни чам алаган эди. Балиқчилар ёнидан тумшўгини 
баланд кўтарганча сузиб ўтди, унинг ингичка, эгик 
бўйни олдида, худди кўп эш какли кема тумш уги таги- 
даги каби, сув қайнаб-кўпириб турарди. Буни кўрган 
Кўн П айпоқда бирдан ҳаяж онланиш  аломатлари 
намоён бўлди.

— Қулинг ўргилсин жонивор эканми! — деб юбор- 
ди завқ-ла. — Ш охини қара-я! Бутун усти-бошингни 
илиб қўйсанг бўлади. Ш ошма-шошма, ҳозир июль, ке- 
йинги ойдан буғу ови мавсуми бош ланади-ку, ахир. Де- 
мак, этига аллақачон таъм  кириб қолган бўлиши керак.

Натти ш ундай деганича, нима қилаётганини ўйлаб 
ҳам ўлтирмай, пўстлоқдан эш илган арқонни эш какка 
боглашга тушди. Сўнгра сакраб туриб, ана шу нога- 
ҳоний қалқиб тургувчи аломатни сувга итқитганча:

— Эшкакни бос, Ж он, кучинг борича бос! Атайлаб 
овчини йўлдан оздириб, васвасага соляпганга ўхш айди 
бу бефаҳм м ахлуқ! — деб қичқирди.

Ҳинду Эдвардснинг қайигини зум да бўшатиб юбор- 
ди-ю, эш какни бир сувга ботирганди, қайиги кўлда 
яш ин тезлигида олга учиб кетди.

— Эсларингни йигинглар, тўхтанглар! — дея орқа- 
ларидан қичқирди Эдвардс. — Қонунни унутиб қўй- 
динглар, дўстларим! Кентдан каф тдагидек кўриниб

турасизлар-ку, ахир, судья Темпл эса кимки бемавруд 
буғу овласа, суриштириб ўлтирмай, судга тортишга 
қатъий аҳд қилган-а!

М азкур огоҳлантириш янграганда фурсат ўтиб бўл- 
ган эди. Ҳиндунинг қайиги йигитнинг қайиғидан анча 
узоқлаб кетган, овга берилиб кетган иккала қария 
Эдвардснинг гапини эш итиш май қўйиш ган эди алла- 
қачон. Бу пайтда буғу ўз таъқибчиларидан бор-йўғи 
эллик ярдча нарида эди, холос.

Танаси ила сувни мардонавор ёриб олга сузар, қўр- 
қиш у зўриқиш дан баралла хириллаб-пиш қирар, ҳин- 
дунинг қайиғи эса ўзи ҳосил қилаётган тўлқинлар 
кифтида худди рақс туш аётгандек, дам парвозга ҳозир- 
ланган янглиғ баландга кўтарилар, дам ш увиллаб 
пастга шўнғир эди. Кўн П айпоқ милтиғини кўтариб, 
бошқатдан ўқ жойлади-ю, бироқ ўзини қандайдир икки- 
ланиброқ тутаётган эди, нима қилари хусусида ҳали  
бирон қарорга келолмаганди чамаси.

— Хўш, сен нима дейсан, Ж он, отайми ё йўқ? — 
деб қичқирди у. — Ростини айтганда, ўзини ҳимоя 
қилолмайдиган бечора тилсиз м ахлуққа ўқ узгани 
ҳатто хиж олат тортади киши. Хўш , гап бундоқ: ба- 
ш артики биз сувда эканмизми, уни бош қача усул билан 
қўлга киритишимиз лозим. Орқасидан қувиб боравер, 
Ж он, қаёққа бурилишини кузат. И лондай абжиру қув 
бўлган чоғидаям, уни тутиб олиш ҳеч гап эмас.

М огикан дўстининг бу қадар ўзига ишонганидан 
кулимсираб қўйди-ю, лекин қайиқни куч иш латиш дан 
кўра кўпроқ эпчиллик ила ақл  бовар қилмайдиган 
тезликда елишга маж бур этиб, олға ҳайдайверди 
илгаригидек.

— Буғу бошини буриб қараяпти! — деб қичқирди 
у тўсатдан. — Найзани итқит, Лочинкўз!

Натти ҳеч қачон овда фойдаси тегиб қолиши мум- 
кин бўлган ҳар хил қуролларини олмай чиқмасди 
кулбасидан. М илтиғини қўлидан қўймасди, қайиқда 
эса ҳамиш а балиқ ови учун керакли ж ам ики нар- 
са муҳайё турар, Натти ҳатто қарм оқ билан балиқ 
овлагани чиққан пайтларда ҳам, ўтин сақланадиган 
панж арасимон сават ҳам шу ҳисобда эди. Овчини 
кўп йиллик тажрибаси ана ш ундай эҳтиёткорликка 
ўргатиб қўйГанди: ўлж а ортидан таъқиб эта бориб, 
неча-неча марталаб дастлабига ов учун м ўлж алланган  
жойдан узоқ-узоқларга олислаб кетиш ига тўғри келган.

Биз ҳикоя қилаётган вақтдан бир неча 11ил муқад- 
дам Кўн П айпоқ ўзининг Отсего соҳилидаги кулбасиии 
қолдириб, милтигини елкага осиб, итларини эргаш- 
тирганча бир неча кунга тогларга йўл олди-ю, худо 
билади, қанча вақт йўқ бўлиб кетди, Онтарио сувларини 
бориб кўриш га ҳам улгурди бу орада. Бир вақтлар 
икки, йўқса, уч юз миль йўлни босиб ўтиш писанд 
эмасди унга.

— Ч апроқ ол, Жон! — буюрди Натти. — Чапрок., 
яна чапроқ! Яна бир марта зўр бер эш какка, ана 
унда бехато теккизаман унга!

У найзани баланд кўтариб, камон ўқидай тез ит- 
қитди. Аммо буғу худди шу сонияда бурилиб қараО 
қолди, найзанинг узун дастаси жопиворнинг ш охига 
салгина сийпалиб ўтиб бориб, ҳеч қандай зиён-заҳмат 
етказмай, сувга ботиб кетди.

— Тўхта! — деб қичқирди Натти қайиқ нақ найза 
туш ган ж ойдан ш игиллаб ўтиб бораётганда. — Қа- 
йиқни бирпас ж илдирм ай тур.

Н айза айни ўша дамда сувдагт қалқиб чиқди-ю, 
овчи чаққон уш лаб олди. Ҳинду қайиқни кескин бурди, 
ов яна давом этаверди, бироқ ана шу бир дақиқалик 
ҳаяллаш  бугуга катта устунлик бахш  этган ва айнан 
шу фурсат Эдвардсшшг овчиларга яқинлаб келиш  идг- 
конини берган эди.

— Бас қилсанг-чи, ахир, Натти! — уни кўндириш га 
уринарди йигит. — Қўй, бас қил деяпман сенга! Июлда 
ов ман қилинганини ўзинг биласан-ку, ахир!

Қ айиқ бугуни деярли қувиб етаёзганди . У жон 
талвасасида, зўр бериб сузмоқда эди ҳануз; сағриси 
дам сув бетига қалқиб чиқар, дам яна кўриимай қолар, 
бўйни ёнидан атрофга м авж лар тараларди. Бу мар.ду 
келиш ган м ахлуқ ўз ҳаёт-мамоти учун мардона ку- 
раш ни давом эттирарди.

— Яш-шавор! — буғуни кўриб овчилик завқ-ш авқи 
тошиб кетганидан, эҳтиёткорликни ҳам  унутиб, қич- 
қириб юборди Эдвардс қўққисдан. — Қ аранглар, ай- 
ланиб, гирдикапалак бўлиб қолди! Тезроқ ахир, қўлдан 
чиқариб юборманглар. У нгроққа ол, могикаи! Шохи- 
дан ушлаб, арқон таш лайман унга. '

Кекса ҳинду ж ангчининг қора кўзлари чақнаб кет- 
ди. Ҳозиргина хотирж ам, деярли қилт этмай тур- 
ганди, мана у тамоман ўзгарди-қолди. Қ айиқ гирдобга

тушиб қолган пайраҳа янглиғ шитоб-ла доира ҳосил 
қилиб айланарди. Буғу тўғрига қараб сузиш га тушган- 
ди, қайиқ ҳам шигаб изидан қувди. Ж онивор нажот 
излаб ш артта бир томонга бурилди яна.

Доира ҳосил этиб суръат-ла ҳаракат қилинаётгани 
ҳаракат майдонини чеклаб қўяётган ва йигитнинг ўз 
ўртоқларидан узоқлаб кетмаслигига имкон бераётган 
эди. Таъқибдаги жонивор билан таъқибчилар йигирма 
м артача Эдвардснпнг қайиги ёнгинасидан, нақ эшкак- 
ларига урилай-урилай деб ш игиллаб ўтиш ди, шунда 
йигит: ж ойидан қимир этмай, овни кузатиб турган, 
борди-ю керак бўлиб қолса, ўлж ани  уш лаш да овчи- 
ларга ёрдамлаш иб юборган ҳамм асидан м аъқул, деган 
қарорга келди.

Кўп кутмади у. Буғу тўсатдан дадил унга қараб 
сузиб келаверди, чамаси у орқага, соҳилга қайтиб 
боришни, аммо итлар тинимсиз акиллаганча югуришиб 
юрган ердан нарироққа етиб олишни кўзлаганди. 
Эдвардс қайиқ тумш уғидаги арқонни оласолиб, сирт- 
моқ ясади-ю, кучининг борича олға қараб итқитди. 
Сиртмоқ буғу шохининг бутоқларидан бирига илиниб 
қолди.

Буғу Эдвардс қайиғини бирон сониягина сургаб 
борди, бироқ шу пайт қарш исида Н аттининг қайиғи 
ва Н аттининг ўзи пайдо бўлди, у энгашиб туриб буғу- 
нинг бўғзига пичоқ санчди; ярадан  тирқираб чиққан 
қондан сув қип-қизариб кетди. Буғу жон талвасасида 
типирчилар экан, бу пайтда овчилар қайиқларини 
яқинлатиб, бир-бировига боғлашди. Кўн П айпоқ буғуни 
сувдан тортиб чиқариб, жони узилган танани қайиқ 
тубига таш лади. Овчи жониворнинг биқинини пай- 
паслаб ушлаб кўриб, бошини кўтарди-да, ёлғиз ўзи- 
гагина хос тарзда кулиб қўйди.

— М ана сизга М армадьюк Темплнинг қонунлари! 
деди у. — Ш унақа гаплар, кекса Ж он, қартайган 
овчининг қонини қиздириб юборади бу. Буғуни мана 
ш ундай йўсинда, кўлда овламаганимга талай  йиллар 
бўлганди. Биласанми, болакай, буғуни эти чаккиямас. 
Яна шуни айтиб қўяйки сенга, қовурма буғу этини 
энг лаззатли таом лардан аълороқ кўрадиганлар ҳам 
топилади.

И иллар юки остида, эҳтимол, ўз халқи  чеккан уқу- 
батлар юки остидадир, қадди букилган ҳиндуга туйқис- 
дан жон битди, унинг туси қирмизи-қорамтир юзи

гўё талай  вақтдан буён доримай қўйган шуур зиёсидан 
ёришиб кетгандай бўлди — қарияни томирда қонни 
гупуртирадиган қизғин, завқли ов ана ш ундай ҳая- 
жонга солганди. Тўғрироғи, бу ов овчилик завқи- 
ш авқидан кўра кўпроқ унинг хотироти кўзгусида ўт- 
миш даги ҳали навқирон, билаклари кучга тўлган чоғ- 
ларидаги кўнглини хуш нуд этадиган ж асоратлари 
хотирасини ж онлантирган эди. Ҳ ар қалай  у буғу тана- 
сини пайпаслаб ушлаб кўрди — зўр бериб эшкак эшгани- 
дан қўли қалтираётган эди, кулиб, маъқул деган маънода 
бош ирғаб қўйди. Кейин ҳиндуга хос тарзда таъсирли 
ҳамда вазмин оҳангда деди:

— Яхш и эт.
— Биз, учовимиз ҳам, қонунни буздик деб чў- 

чиб турибман, Натти, — деди Эдвардс. Оний қизишиш 
фурсати ўтиб, ҳаяж онлари пича босилган эди бу топ- 
да. — Лекин оғзиларингдан гуллаб ю рманглар, шунда 
ҳеч зоғ ҳеч нимани билмай қолаверади. Ф ақат бир 
нарса қоронғи менга: иккала ит қандоқ қилиб бўшалиб 
қолдийкин? Ж уда яхш и эсимда, м аҳкам  боғлоқ турув- 
ди, ўзим текшириб кўргандим буни.

— Ш ундоқ ажойиб жоииворнинг қутулргб кетаве- 
ришига чидаб туролмай, тасмани узиб кетган бўлишса 
керак, — деб жавоб қилди Натти. — Ана қара, бўтам, 
кўряпсанми? Бўйниларида тасманинг қолдиғи осилиб 
турибди. Қани, Ж он, қирғоққа ҳайда, ҳуш так чалиб 
чақирам ан итларни, қандоқ бўш алганларини бир тек- 
шириб кўрай.

Қирғоққа ўтиши биланоқ овчи итларнинг бўйнидаги 
тасмаларни кўздан кечирди. Чеҳраси ғалати бир 
тарзда ўзгариб, шубҳаомиз бош чайқади.

— Пичоқсиз иш битмаган бунда, — деди у. — Тас- 
малар юлқиниб ҳам, чайнаб ҳам  узилмаган, Р1тларнинг 
тишини изи йўқ уларда. И ўқ, Гектор айбдормас, уни 
бекорга койиб юрибман.

— Хўш, унда тасм алар қирқиб юборилибди-да? — 
хитоб қилди Эдвардс. — Н аҳотки бу доғули Дулитл- 
нинг қўли бўлса?

— А гар ўзи учун хавф ли бўлмаса, ҳамма иш келади 
унинг қўлидан, — деди Натти. — Айтгандим-ку боя, 
ж удаям  синчков, фикри-зикри бировнинг ишига тум- 
ш уқ суқишда. Лекигин менинг вигвамимга бунчалик 
яқинлаш иш дан эҳтиёт бўлгани м аъқул эди.

Бу орада могнкан тасм алар учини ҳиндуларга хос 
алоҳида сннчковлик ила кўздан кечирди-да, делавар- 
чалаб:

— Булар ўткир, узун дастали пичоқ билан қир- 
қилган, бу ИШ1Ш қилган одам итдан қўрқаркан.

— Буни қаёқдан биласан? — тааж ж убланди Эд- 
вардс. — А хир сен буни ўз кўзинг билан кўрганинг 
йўқ-ку?

— Менга қулоқ сол, ўғлнм, — деди кекса жанг- 
чи, — пичоқ ўткир бўлган, чунки текис қирққан. Пи- 
чоқнинг сопи узун, итларга яқин бормаслик учун бу. 
Кейин, ўша одам қўрқоқ, йўқса у тасмаларни итнинг 
бўйнига тақаб қирққан бўларди.

— Ж онимнн тнкиб онт ичаманки, Ж он, сен янг- 
лиш маяпсан! — деди Натти. — Бу дурадгор Дулитл- 
нинг иши. У итнинг уясига орқа томондан яқинлаш ган, 
пичоқни таёққа боғлаб ёки учига қистириб олиб, тасма- 
ларни қирқиб юборган. Бу унчалик муш кул иш эмас.

— Бундай қилиш ни нима кераги бор экан унга? — 
аж абланарди Эдвардс ҳануз. — Ўзнга ҳеч қандай 
зпёни тегмайдиган икки қарияни бекордан-бекорга 
таш виш га қўйиш  нега керак бўлиб қолдийкин унга?

— Б уёқларга бегона киш илар келганн ва ўзлари 
билан янгича удум-одатларинн олиб келганларидан 
буён инсон қилмиш ини англаб етиш муш кул бўлиб 
қолди, ўғлоним. Илло жойига борсак, барини тузук- 
роқ аниқлаб, билиб оламиз. Эҳтимол ш унчаки қнзнқ- 
синиб, эрмак тариқасида қилгандир буни.

— Сенинг ш убҳа-гумонларинг ҳаққоний. Хўш 
дегандан, мен ёш ва бақувватман, шу боисдан ҳам 
кулбага ўз вақтида етиб бориб, унинг ўйлаган режа- 
ларини амалга оширишига хал ал  беришга улгурарман 
балки. Ана ш ундай одамга қарам  бўлиб қолишдан 
худонинг ўзи асрасин-а!

Ҳиндунинг қайиги сузиш ини осонлатиш ниятида 
бугуни йигнтнинг қайиғига олишди, орадан беш дақи- 
қалар чамаси фурсат ўтмаёқ чоққина, пўстлоғу қобиқ- 
дан ясалган қайиқ кўлнинг оинадек силлиқ бетидан 
қнрғоқ ёқалаб ела кетди ва ҳадемай қиргоқ туртиб 
чиққан жой ортида ғойиб бўлди.

М огнкан йигитнинг қайиғида изма-из борар, Натти 
эса итларни чақириб, ёнида боришнн буюрди-да, мил- 
тиғини елкасига осиб, кулбасига қуруқликдан етиб 
олиш мақсадида дўнгликка кўтарила бошлади.

Нсларни ўнлайди, о кошки билоанг, 
Даҳшатли лаҳзада бечора бу қчз? 
Балки даҳшат уни лол қилиб қўнган, 
Балки алам, ҳасрат унинг дилида 
Қўрқувгамас, буюк кучга анланган?

В  а л  ь т е р  С к  о т т.
«Мармиои»

К ўлда ов дазом  этаётганнда мисс Темпл дугонаси 
билан тоғда ю қорилагандан-ю қорилаб боришар эди. Еш 
қизларнинг бунчалик узоқ ҳамда хилват ж ойларга 
кузатувчисиз, ёлғиз ўзлари бориш лари ярамаслиги ҳеч 
кимнинг хаёлпга ҳам келмаганди, ҳам м алари  бу атроф- 
лар*да бирор кимса анднш али, покиза аёлни ранжит- 
маслигига амин эдилар. Эдвардс билан учраш ган чоғ- 
даги хиж олатпазлик ҳамда ўзларини ноқулай ҳис 
этиш туйғуси йўқолган дугоналар энди ўз табиатлари 
сингари шўх-шодон ва соддагина гурунглаш иб, ўйнаб- 
қувнаб боришарди.

Узлари эндиликда Сот-бот даврасига тушиб туриш- 
ларига тўғри келиб турадиган ж ам оат орасида йи- 
гит тутган мубҳам мавқеъга тааллуқли  ақалли  бирон 
сўз айтиш ларига унисига ҳам, бунисига ҳам , қатто 
юракдан сирлаш ган пайтларидаям , қандайдир бпр 
кучли ва, эҳтимолки, мутлақо табиий туйғу изн бер- 
маётганди шу маҲалгача. Баш арти судья эҳтиёткорлик 
қилиб, у ҳақда зарурнй м аълумотларни тўплаган бўлса- 
да, бу ишни у, афтидан, сир сақлаш ни лозим топганди. 
Дарвоқе, Ш арқий шта^^^ларда бойлик ҳамда обрў- 
эътибор орттириш йўлига эндигина қадам  қўйган ту- 
зуккина маълумоти бор йигит-яланглар тез-тсз учраб 
турар ва яхш игина илми бор йигитчанинг қаш ш оғона 
яш аш и ҳеч кимни унчалик аж аблантирмасди. Эдвардс- 
нинг тарбия кўрганлиги хусусига келганда эса, бу 
ерда гап бутунлай бўлакча эди. А ввалига у синчкоз- 
лик билан берилган ҳар қандай саволу сўраб-суришти- 
риш ларни терслик ила, совуқдан-совуқ, гоҳида эса 
ҳатто қўполлик билан чўрт кесиб қўя  қоларди, йигит- 
чанинг муомаласию хатти-ҳаракати  аста-секин муло- 
йимлашиб бораётгандай бўлди-ю, судья, агарда бу бо- 
рада ўйлаб, бош қотириб кўрганида эди, ушбу ўз- 
гаришни осонгина Эдвардснинг ҳозирда яхш и ж ам оат 
даврасида эканига йўйиши мумкиниди. Бироқ аёллар

X X V I I I  б о б

бундаГпш ншлар ж абҳасида хийла топқнру зийрак- 
роқ бўладнлар, шу сабабдан ҳам унчалик сергагу зий- 
рак бўлмаган отанинг эътнборидан четда қолган нар- 
салар қизинннг зукко назаридан қочиб қутулолмади. 
Эдвардс, табиийки, яхш и тарбия кўрган одамдан кути- 
ладиган ж амики хулқ-одоб, эҳтирому назокат бобида, 
гарчи баъзан-баъзан хулқида тўсатдан ўзини тута 
билмаслик ҳоллари содир бўлиб турса-да, бирор ножўя 
қнлиқ билан обрўйини тўккани йўқ. Луиза Грантга 
келганда эса, чамаси, китобхонга унннг кнборона 
хулқ-атвор тартиб-қоидаларига кўпдаям  аҳамият бер- 
маслигини тушунтириб ўлтириш ортиқчаднр балкн. 
Бу мўмин-қобилгнна қиз м азкур м асалада ҳар қалай 
ўзининг алоҳида фикри ва ўзининг шахсий хулоса- 
сига эга эди.

. Дугоналар бораётган сўқмоқдан ора-сира Кўн Пай- 
ноқнинг хнёлгина нарироқда, қуйида жойлаш ган 
яккаю  ёлгиз кулбаси кўзга чалиниб қоларди.

— Бисотнмдаги бутун сирларнмнн Наттинннг кул- 
басидагн сир-синоатга жон-жон деб алмаш тирган бў- 
лардим-да! — деди мисс Темпл кулнб, у қоп-қора зу- 
лукдай ж ингала зулфини пешонасидан силкнб юбор- 
ганди, чеҳрасида унга кўпдаям  хос бўлмаган бола- 
ларча анойнлнк нфодаси акс этдн. — Анави қўполдан- 
қўпол қилиб тернлган ходалар нималарни эшитгану 
нималарнинг шоҳиди бўлганини билолсам қанн 
эди-я!

Мисс Грант ҳам айни шу л аҳзада кулбага қара- 
ётганди. Қнз ўзининг ювош боқувчи кўзларини кўта- 
рнб, шундай жавоб қилди:

— Ҳ арҳолда улар мистер Эдвардсга таъна қилгу- 
дек ҳеч нима дея олмасалар керак, бунга нмоннм 
комил.

— Бўлиш н мумкин. Улар бизга ақалли  унинг ким- 
лигидан хабар беришларн мумкин-ку.

— Лекин, азизам мисс Темпл, бунн бнламиз-ку, 
ахир! Х олаваччангиз, мнстер Жонс ж удаям  ншонарлн 
қилиб туш унтирдилар-ку...

— Ҳа-а, қадрдон шернфимиз-а! Унинг кашфиётчн 
ақлн нимага десангнз ҳам жавоб топиб беради. Би- 
рон кун келиб Ричард Жонс ф айласуф лар тамал то- 
шнни ҳам топадн. Лекнн ннма деди у ҳар қалай?

Л унза дугонасига аж абланиб қараб қўйдн:
— Унннг ҳикояси тамоман ҳаққонийдек туюлдн

менга, мнсс Темпл, у ҳақпқатини гапирди, ишончим 
қатъий бунга. Мистер Ж онс Н атаниэль Бампо деярли 
бутун умрини ўрмонда ҳиндулар орасида ўтказгани- 
ни, ана ўш а ерда делавар қабиласининг сардори, 
могикан Жон билан дўстлашиб қолганини гапириб 
берди.

— Ш унақа денг-а! Бу холаваччамнинг нақ ўзги- 
наси! Хўш, уёғи-чи?

— Уёғими, эсимда бори, мистер Ж онс, Кўн Пайпоқ 
қандапдир ж анг пайтида могиканни ўлимдан қутқа- 
риб қолганидан кейин айниқса икковлари қадрдон- 
лашиб кетишгпн, деб айтганди.

— Ғоятда ҳақиқатга ўхшаб кетади, — деди Элиза- 
бет, овозида сабрсизлик оҳанги сезилиб турарди. — 
Лекин буларни бпз сўзлаш аётган мавзуга нима ало- 
қаси бор?

— Сабр-тоқатли бўлиш ингизга тўғри келади, ази- 
зам Элизабет, нимага деганингизда меи мундоқ тузук- 
роқ қилиб сўзлаб беришни уддалаёлмайман, балки 
ҳаммасини, қандоқ эслаб қолган бўлсам, ўш андайича, 
бир чеккадан гапириб берганим маъқулдир. Охирги 
гал кўриш ганларида отам билан мистер Жонс ўрта- 
ларида бўлганди бу суҳбат. Мистер Жонс инглиз қирол- 
лари ҳинду қабилалар орасига ёш-ёш жентльменларни, 
гоҳо қўшин офицер-зобитларини юбориб турганини, 
ана ўша вакиллар ҳаётларининг ярмини қаердадир 
маданий олам чегарасида ўтказганларини тушунтириб 
берди.

— Д алиллар тарихий аниқлик билан берилибди- 
ку! Бор гап шуми?

— Э-йўқ! Ҳ укумат вакиллари, шерифнинг гапига 
қараганда, камдан-кам уйланиш ар экан ва... ва... улар 
ярамас, қабиҳ бўлишган ш екилли, лекип... сизни ишон- 
тириб айтаманки, Элизабет, мен шериф нимани Ҳ1псоя 
қилган бўлса, ўшани айтиб беряпман, холос...

— Яхши, яхши, аҳам ияти йўқ буни, — деб унинг 
сўзини бўлди Элизабет.

Биррав бетига қизиллик тепчиди, лабларига табас- 
сум қўниб-учди, бироқ дугонаси на унисини ва на 
бунисини пайқай олди.

— У ш анақанги одамлар ўз фарзандларига яхш и 
маълумот беришга ҳаракат қилиш ар, кўпинча уларни 
А нглияга жўнатиб, ҳатто коллеж ларда ўқптиш ар экан.

Мнстер Ж онс, Эдзардснииг билими доираси кенглиги 
ана шундан, деб туш унтирди. Ш ериф мистер Эдвардс- 
нинг деярли сизнинг отангиз ёки менинг отам, ёки 
ҳатто унинг ўзидай м аълумотли одам эканини тан 
олармиш...

— Ҳа, у ҳеч шубҳасиз олимлик чўққисига етганку-я! 
Ш ундай қилиб, шериф могикан Оливер Эдвардснинг 
туғиш ган ёки иккиламчи бобоси эканига қатъий 
ишонади.

— Демак, мистер Ж онснинг гапларини ўзингиз ҳам 
эшитган экансиз-да?

— Бу мавзуда бўлмасаям, кўп эш итганман. Бўлам- 
ни яхши биламан, оламдаги ж ам ики нарса хусусида 
албатта ўзннинг шахсий назарияси бор. Лекин қизиқ. 
бутун теварак-атрофда ичкарига киргиси келган ҳар 
бир одам қарш исида эшиги меҳмондўстларча очил- 
майдиган яккаю  ягона уй — Кўн Пайпоқнинг кулбаси 
эканини қандай изоҳларкан?

— Иўқ, бу тўгрида гап очилм ади,— дея жавоб 
қайтарди каш иш нинг қизи .— Лекин ўзимнинг ўйла- 
ш имча, иккала кекса овчи қаш ш оқ, бисотларида бор 
арзимас қақир-қуқнрларини асраб-авайлаш  учунгина 
шундай қилиш ади. А лбатта, бойлик ҳам баъзан ортиқ- 
ча юк бўлади-ю, аммо, мисс Темпл, сиз камбагаллик, 
ғирт қаш ш оқ бўлиш қанчалик огир эканини тасав- 
вур қилолмайсиз!

— Иш онаманки, сиз ўзингизни назарда тутмаётган- 
дирсиз-а, Л уиза? Ш ундай фаровон м ам лакатда руҳо- 
ний одамнинг м уҳтож ликда яш аш и ақлга тўгри 
келмайди.

— Иўқ, албатта, халлоқи оламнинг муруввату мар- 
ҳаматига таянган бандани қаш ш оқ деб бўлмайди, — 
деб жавоб берди Л уиза оҳиста, итоаткорона оҳангда, — 
аммо шундай м уҳтож лик пайтлари ҳам бўладики 
йўқчиликдан юрагинг эзилиб кетади...

— Лекин сизларнинг рўзгорингларда эмасдир-ку 
азизам  Луиза? — деди Элизабет ҳаяж ондан  жўшиб. — 
Н аҳотки ҳақиқий йўқчилик жафосини тортган бўл 
санглар?

— Эҳ мисс Темпл-а, назарим да, турмуш  қийинчи 
ликлари нималигини яхш и билмайдиганга ўхшайсиз, 
Отам яқпндагина аҳоли кўчиб келган, одамлари 
ж удаям  бечораҳол ўлкаларда узоқ йиллар дин тар-

ғпботчнсп бўлган. Биз ўзимиз бир бурда нонсиз қолган 
кунлар ҳам бўлиб турарди. Егулик олгани ҳеч вақомиз 
йўқ, ҳайр-эҳсон сўрагани номус қилар эдик, отам ўзи- 
нинг руҳонийлик ш аънига иснод келтириш ни иста- 
масди. Неча-неча марталаб унинг ўзларининг бу фоний 
оламдаги танҳо дўстларию тасалли бергувчи паноҳлари 
эканини тушуниб, орқасидан ғам-андуҳ-ла жавдираб 
қол^ан бемору оч-наҳор яқинлари изтироб чекиб ётган 
уйларни ўз ҳолига таш лаб чиқиш ига тўғри келмаган. 
Отам эса каш иш лик бурчи даъват этган ж ойларга 
жўнаган, ўша кезларда ўз оиласи бошига қапдай  кул- 
ф атлар ёгилган бўлмасин, касби-корига нописандлик 
билан қаролмаган. Эҳ, ич-этингни ғам-таш виш у азоб- 
уқубат кемириб ётган бир пайтда бош қаларга тасалли 
бериш қанчалар маш аққатли-я!

— Лекин бу кунларнинг бари ортда қолган-ку, 
ахир! Ҳозир отангизнинг даромади рўзгор-тирнкчилик- 
ларингга бемалол етпб турса керак деб ўйлайман. Ҳар- 
ҳолда ш ундай бўлиши керак... албатта шундоқдир-ов...

— Тўғри, ҳознр етиб турибди, — деб жавоб қилди 
Л уиза, кўзларида ҳалқаланган  ёш томчиларини яши- 
риш ниятида бошкни кўксига хам қилганча. — Ҳозир 
етиб турибди, чунки бутун бошли оиламиздан омон 
қолгани биттагина менман, холос...

Баногоҳ бундай тус олган суҳбат қизларни бўлак 
ж амикп нарсани унутиш га маж бур этганди. Элизабет 
дугонасини қучоқлади, униси эса бпр наф аслик ғам- 
алам  исканж асида ҳўнграб йпғлаб юборди. Бироқ 
мана, Л уиза мўмин-мулойпм юзчаспнп кўтарди, қпзлар 
буёғига индамай иўлга тушишди.

Бу вақтда улар тог тепасига чиқиб қолиш ган эди. 
Ҳаво ж уда қизиб кетди, шу сабабдан дугоналар йўлдан 
бурилиб, м уҳташ аму азам ат дарахтлар  соя таш лаб, 
танга тетиклик бахш  этгувчи, ж азирам а офтобда тепага 
минг м аш ш аққат билан чиқилганидан кейин айниқса 
роҳатижон бўлиб туюлгувчи салқинлик ҳукм  сураёт- 
ган қалин ўрмон ичкарисига қараб юришди. Энди 
қизлар, худди келишиб олгандек, ф ақат йўлларида 
учраган нарса тўғрисидагина гаплаш иш ар, ҳар бир 
дарахт, ҳар бир бутаю ҳар битта чечак дилу вужуд- 
ларини ҳаяж онга солар эди.

Шу тахлит ж арлик ёқалаб, Отсегонинг осудаю сўлим 
м анзараларнга маҳлиё бўлиб, водийдаги кенту қишлоқ-

лардан эш итилаётган ва табиат садолари ила қўшилиб- 
эмихта бўлиб кетаётган гилдиракларнинг шовқини, 
Золғаларнинг тарақа-туруқию  одамларнинг овозига 
ҳулоқ солганча илгарилайвериш ди. Элизабет қўққис- 
а,ан сесканиб тушди.

— Эшитяпсизми, Л уи за?— деди у ҳаяж онланиб.— 
Гоғнинг қаеридадир гўдак йнглаяпти. Ш у яқин атроф- 
ца одамлар бошпанаси борлигини билмас эканман. Еки 
оирорта болакай адашиб, ота-онасини йўқотиб қўйган- 
микин-а?

— Ҳа, тез-тез бўлиб туради бунақа иш ,— деб жавоб 
қайтарди Л уиза.— Юринг, овоз келаётган томонга бора- 
ииз. Тағин ростданам бирортаси йўлдан адашиб қолиб, 
эчликдан ўлай деб ётган бўлмасин...

Дугоналар ҳазин, паст йиғи овози келаётган ерга
тезроқ етиб боришга ҳаракат қилиб,одимларини ж адал- 
латиш ди.

Табиат ж ўш қин тасаввурот туҳфа этган Элизабет 
наздида бир неча бор ж аф окаш  жабрдийдани кўргандек 
ҳам бўлди, ана шундай сониялардан бирида Луиза 
қўққисдан унинг қўлидан м аҳкам  ушлади-ю, орқасида- 
ги алланнм ани кўрсатганча нидо солди:

— Итга бир қаранг-а!
А скар ёш бекасининг амри билан уясидан чиқиб 

келган дақиқадан  эътиборан соҳибаси изидан қолмай 
эргашиб келаётган эди. Аммо қарилик аллақачонлароқ 
итни илгариги эпчиллигу ш ўхликлардан маҳрум этган- 
ди, ш ул сабабдан ҳам қизлар бирон манзарани томоша 
қилмоқ ёхуд қўлларидаги гулдастага яна бирор гулни 
қўш м оқлик ниятида тўхташ лари биланоқ баҳайбат 
олапар чўзилиб оларди-да, кўзларини юмганча, яна ўр- 
нидан туриш  фурсатини кутиб ётарди. Итнинг бепарвою 
лоқайд қиёфаси ш у топдаги ҳимоячилик ролига 
камдан-кам ёпишиб тушарди. Аммо-лекин Элизабет 
Луизанинг нидоси билан орқага ўгирилиб қараганида 
итнинг бошини қуйи солинтирган кўйи олд томонда, 
узоқдаги алланим ага тикилиб қолганини, юнги қўрқув- 
данми, ғазабдаимн тикка-тикка бўлиб ҳурпайиб кетга- 
нини кўрди. Тўғрироғи, бунинг сабаби ғазаб эди, зотан 
Аскар паст, бўғиқ товуш билан ириллар ва тиш ларини 
ш унақанги ғиж ирлатар эдики, агар ўзининг тўрт оёқли 
вафодор дўстини билмаганида бекасининг ўтакасинн 
ёриб юбориши тайиниди.

— Тинчлан, Аскар, тинчлан! Нимани кўриб қол- 
динг, ўзимни ботиргинам?

Унпнг овозинн эшитнб олапарнннг газаби сусай- 
дигина эмас, балки кучайди ҳатто. У қизлар ёнига 
эмаклаб келиб, бекаси оёги остида чўнқайганча, ора- 
сира даргазаб калта-калта вовиллаб, тобора баланд- 
роқ ириллайверди.

— Нимани кўриб қолдийкин у? Бирорта ҳайвонни 
бўлса керак-да, — деди мисс Темпл.

У Луизага ўгирилди — дугонасининг рангги мурда 
нинг тусидек пага бўлиб кетган, қалтираётган бар- 
моги билан бир дарахт бутогини кўрсатар эди. Элиза- 
бет шунда ш артта ўша ёққа бурилиб қаради-ю , ҳам- 
лага ҳозирланиб турган пуманинг ‘ даҳш атли  
тумшуги билан ўтдай чақнаган  кўзларини кўрди.

— Қочдик! — дея қичқирди Элизабет, жонҳолатда 
Луизанинг қўлини чангаллаб.

Бироқ дугонаси бирдан чайқалиб кетди-ю, ўша 
замоноқ беҳуш йиқилди.

Элизабет дўстини хавфу хатар дақиқасида таш лаб 
қочадиганлар тоифасидан эмасди. У дарров ҳушсиз 
ётган Луиза қарш исида тиззалади-ю , дугонасини ҳу- 
шига келтириш га тиришиб, кўйлаги ёқасини йиртди, 
айни чоғда тўрт оёқли дўстига далда беришни тўх- 
татмади.

— Д адилроқ бўл, Аскар, чўчима! — овози титрай 
бош лаганига қарамай қичқирарди у. — Дадилроқ 
бўлсанг-чи, дадилроқ, содиқ Аскарим, ҳа, дадилроқ 
бўл.

Худди шу пайт иттифоқо улар ҳозиргача пайқа- 
маган пуманинг хийла катта бўлиб қолган боласи 
ерга сакраб тушди, у онаси турган қорақайиннинг 
остида ўсган арчада экан. Гарчи важ оҳати анча ваҳи- 
мали кўринса-да, бу тентак м ахлуқча онасининг овози 
ҳамда ҳаракатларига тақлид қилар, бу қилмиш лари 
галати бир тарзда ўйинқароқ мушук боланинг шўх- 
ликлари билан уйгунлаш иб кетарди. Орқа панж ала- 
рига тиралиб тикка турганча, олдинги панж алари  би- 
лан, худди муш уклар қилгандек, дарахт пўстлогини 
тирнай бошлади. Кейин думи билан ўзини саваганича 
бигиллаб, ерни тирнаб, минг бир мақомда ўзини даҳ- 
ш атли пума кўрсатиш га тиришиб, ўйинқароқликка ту- 
шиб кетди.

Бу пайтда А скар жойидан қпмирламай, орқа оёқ-

' Америка ўрмонларннипг еввойн мушугн.

ларкда салгина кўтарплиб, кўкрагиии ерга қапиштир-' 
ган кўйи олға сапчиш га ш ай бўлнб, кўзлари ила пума 
билан боласининг қилт этган ҳаракатигача кузатиб 
турди. Пума боласи эса ҳар бир ўйноқлаб-ирғиш лаш ида 
итга тобора яқинлаб келаверди. Учовининг ириллаб- 
биғиллаш п борган сайин ваҳим али тус оларди, мана 
болача ўзи чам алагандан олисроқ сакраб, нақ олапар- 
нинг олдига келиб қолдй. Цулоқни тешиб юборгудек 
вағнллаш  янгради, олишув шовқини кўтарилди, орадан 
лаҳза ўтмаёқ бари тугади. А скар пума боласуни шуна- 
қанги куч билан тишлаб ирғитиб юбордики, у учиб 
бориб дарахт танасига зарб билан урилди-ю, ерга шалоп 
этиб тушиб, тил тортмай қолди.

Элнзабет ушбу қисқагина олишувни кузатаркан, 
олапарнинг йиртқич боласини бирпасда суробини 
тўғрилаганидан қувониб кетди, аммо худди шу онда 
дарахт тепасидаги пума йигирма фут баландликдан 
тўппа-тўғри итнинг устига сакради. Ш ундан сўнг ни- 
р^халар содир бўлганини тасвирлаш га сўз ожизлик 
қилади. Икки м ахлуқ қулоқни батанг қилгудек ўки- 
риш ганча, бир-бировига чирмаш иб, ғуж анак бўлиб 
хазон устида уёқдан-буёққа копток мисоли думала- 
шардн. Беҳуш ётган дугонаси тепасида тиз чўкиб ўл- 
тирган мисс Темпл олиш иб-булғаш аётган рақиблардан 
кўз узмасди. У даҳш ат ичра, айни чоғда бутун диққат- 
эътибори билан кузатиб ўлтираркан, ўз тақдири ана 
шу олишув оқибатига боғлиқ эканини деярли эсдан 
чиқараёзган эди. Ўрмон зурриёдининг ҳам лалари  шун- 
чалар қудратли ҳамда ш иддатли эдики, гўё танаси 
доимо ҳавода учиб юрганга ўхш арди. Ит рақибининг 
ҳар бир човутини мардона қарш и оларди. Пума ола- 
пар^шнг ўзи нуқул м ўлж алга олган жойи — курагидан 
тишлаб олди, шунда ҳаммаёғини қутуриб ғ;етган ёв- 
войи муш ук тирнаб-юлқиб таш лаган, ўнлаб жароҳат- 
ланган еридан оқаётган ўз қонига беланган кекса Аскар 
даҳш атли ғанимини мисоли бир патдай устидан ит- 
қитиб ташлади-ю , орқа панж аларига  қалқиб, тишла- 
рини ирж айтирганча тап тортмай яна ж ангга таш- 
ланди. Бироқ ёши бир жойга бориб қолганидан, бунинг 
устига сўнгги йиллар давомида умри бекорчиликда 
ўтганидан қўрқмас жониворнинг хийла кучй қирқил- 
ган, илгариги жасоратининг ўзигина қолганди, холос. 
Лекин, мана, қутуриб кетган йиртқич беқиёс бир сак- 
раш да олапар етолмайдиган ж ойга бориб тушди. Ит

жон-жаҳдр1-ла рақнбаси устига таш ланиш га беҳуда 
уринарди. Н иҳоят пума тағин ўзининг қари  ганими 
устига таш ланиш га м увафф ақ бўлдп, лекин бир сония- 
гина тура олди ўш андай. Ит ҳаддан зпёд зўр бериб, 
бор кучини ж ам лаб, уни яна ерга улоқтирди. Аммо 
Аскар муш укнинг биқинига гарчча тнш ботирган 
пайтда Элизабет унинг буйнидаги икки м ахлуқ оли- 
ш аётганида доим ялтираб турган мис бўйинбоғи шун- 
доқ қонга беланганини кўрди-ю, ўзининг тўрт оёқли 
дўстп ҳадемай жонсиз қулаш инп ф аҳм лади. Пума бир 
неча марта кетма-кетига биқинидан гарчча тишлаб 
турган чакакдан  халсс бўлишга уриниб кўрдп, бироқ 
ҳаракати зое кетдп. Олапар туйқисдан орқасига ш илқ 
этиб тушди, танаси чангак бўлиб тортпшиб-силкинди-к>, 
ўша заҳотиёқ тек қолди. Бечора А скарнпнг куни бит- 
ган эди.

Эндиликда Элизабет батамом даҳш атли  пуманинг 
изми-ихтиёрида эди. Тиз чўкиб ўлтпрган қизнинг ниго- 
ҳи бпрровгина қутурган йиртқпчнинг 1сўзлари ила тўқ- 
нашди. А йтиш ларича, м ахлуқлар баъзан инсон нигоҳи- 
кўзидан чўчирмпш. Эҳтимол, айнан шунинг учун ҳам 
пума дарҳол сапчимагапдир қпзга. У итнинг ёнига 
келиб, ҳалок бўлган рақибини искади, сўнгра ўлган 
боласини пскади шунингдек. К ўзлари ёнпб, думи билан 
икки биқинини савай кетди, кенг панж аларидаги қар- 
моқдай-қармоқдай тирноқлари тикрайди...

Мисс Темпл қилт этиб қимирлолмасди. У йиртқич- 
дан кўз узмасди. Юзи докадек бўзариб, лаблари унсиз 
даҳш ат ичра хиёл очилиб қолганди.

М ана, маш ъум хотима дақиқаси ҳам етиб келган- 
дек эди. Соҳибжамол қизнинг гавдаси м уқаррар 
зарбани кутиб итоаткорона букила бош лаган ҳам эди, 
тўсатдан орқа томонида барглар шивири элас-элас 
эшитиб қолди.

— Ж им! Эҳтиёт бўлинг... — деб ш ивирлаган товуш 
эшитплди. — Хиёл энгашинг, ш ляпангиз тўсиб туриб- 
ди, боши кўринмаяпти менга.

Нима қилаётганнни фаҳмлаб етишдан кўра кўпроқ 
ҳис-туйгусига итоат этиб, бошини кўксига қилиб эн- 
гаш тирди қаҳрамонимиз. Тепкининг чиқ этгани эши- 
тилди, чувиллаб ўқ учиб ўтди, кетма-кетига ўзини- 
ўзи тишлаб, теварагидаги шох-шаббаларни синдир- 
ганча ерда уёқдан-буёққа думалаб-аганаётган йиртқич- 
нинг қутуриб бўкириши янградп. Дам ўтмаёқ бута- 
лар орасидан Кўн Пайпоқ отилиб чиқди-ю:

— Буёққа, Гектор, буёққа, кекса тентак! У ҳали 
сапчий олади, муш укларни жони қаттиқ бўлади-я! —

деб айюҳаннос солганича пумага томон таш ланди.
Натти қизларни мардонавор пана қилган кўйи мил- 

тиғини қайта ўқлади; яраланган пума ваҳимали ўки- 
риб, зўр бериб сапчиш га уринарди — унга гўёки қай- 
тадан куч битиб, шаш ти-ш иддати қайтганга ўхш арди. 
Аммо Натти милтиғи оғзини ёввойи муш укнинг калла- 
сига тиради-ю, шу ўқ узишида уни тил торткизмай 
қўйди.

Элизабет ушбу топда гўё ўзини қайтадан дунёга 
келгандек ҳис этарди. Қаҳрамонимиз табиати-вужу- 
дида хавфу хатарга м ардларча тик боқиш маҳорати 
мавж уд эди, хавф  қанчалик даҳш атли бўлса, қиз ичдан 
ўш анчалик кўп қарш илик кўрсатарди унга. Лекин 
ҳар қалай  Элизабет аёл зотидан эди, холос. Борди-ю 
пумага дуч келган чоғида ёлгиз ўзи бўлганида, унинг 
ўткир зеҳнию топқир ақли бунинг бирон чорасини 
шипшиган, қиз бир иложини қилиб қутулиб қолган 
бўлармиди, бироқ . ҳозир дугонаси беҳуш ётганди, 
Элизабет уни таш лаб кета олмасди. Кейин, рақибининг 
қиёфаси нақадар даҳш атли бўлмасин, Элизабет бнрон 
лаҳза ундан кўз узмади, шу воқеадан сўнг яна анча 
м аҳалларгача у хаёлан ўша куни бошидан кечган 
кечинмаларга қайтиб юрди; йиртқичнинг ҳар бир ҳара- 
кати ҳақдаги  қутқули хотиралар ҳатто туш ларига 
кириб, озмунча қийноққа солмади.

Кейин нима бўлганини — Наттининг қалпоғида энг 
яқин ариқдан сув олиб келиб, Л уизани ҳуш ига келтир- 
ганини, халос этилган қизларнинг қанчалик тўлиб- 
тошиб, кекса овчини миннатдорчилик туйғуларига 
кўмиб таш лаганларини кўз олдига келтириш ни китоб- 
хон ихтиёрига ҳавола этамиз. Натти Элизабетнинг 
айниқсанги ж ўш қин мпх^натдорчилигига жўнгина 
ҳамда очиқкўнгиллик ила қулоқ солар экан, қизнинг 
ҳаяж ондалигини фаҳмлаб, бироқ ўз қилмиш ига очиқ- 
ошкора аҳам ият бермай турарди.

— Бас, бас, мисс Темпл,— дерди у .— Яхши, яхши, 
бу ҳақда бошқа сафар гаплаш арм из. Ҳозир бўлса 
юринглар, сизларни йўлга олиб чиқиб қўяй. Ш унча 
нарсани бошдан кечириб, ш унчалик койинибсизларки, 
ким билади, уйга тезроқ етиб олгиларинг келиб тур- 
гандир.

У лар ҳуш спзликдан сўнг м аж олсизланпб қолган 
Л уизанинг одимига қараб секин-секин қадам  таш лаб 
боришаверди. И ўлга чиққач қизлар, буёгига ўзимиз 
етиб оламиз, деб ишонтириб, халоскорлари билан хайр- 
м аъзур қилиш ди; зотан қарш иларида, худди сурат- 
лардагидек: олд томонда — кўл, водийнинг этагида — 
тасмасимон буралиб-айланиб оқаётган анҳор, уйлар 
тепасида — юзлаб оқланган ғиштин мўрилар — водий- 
да ж ойлаш ган кентнинг намоён бўлгани далда берганди 
уларга.

Ҳозиргина ж онларига қасд қилган йиртқич ҳайвон- 
нинг тирноқларию  тиш лари зарбидан қутулпб қолган 
қизларнинг хаёлини шу топда қандай  ўйлару қалбла- 
рини қандай  ҳис-туйғулар банд этганини китобхонга 
туш унтириб ўтир1Ш1нинг ҳожати йўқ, буни унинг ўзи 
ҳам англаб-фаҳмлаб олади, ш унингдек, у дугоналар- 
нинг қалбида хавф -хатар таҳдид қилган таҳликали  
дамда ўзларини тарк этмаган халлоқи оламга нис- 
батан қанчалик миннатдорлик туйгулари, ҳамду сано 
ж ўш  ураётганини ҳам туш унади, қизлар  тоғдан қуйига 
туш гунларича бирдан ҳозиргина бошдан кечирганлари 
эсларига келиб қолганида, неча-неча м арталаб ўзла- 
рини бир-бировларининг қучогига отганларини, яна 
ва яна қутулиб қолганларидан қувониб, такрор-такрор 
ш укрона ўқиганларини тасаввур эта олади.

Кўн П айпоқ тоғ тепасида қуйилаб бораётган қиз- 
ларни то қоралари йўл бурилиш идан ўтиб, бутунлай 
кўринм ай кетгунларига қадар кузатиб турди. Ш ундан 
сўнг у итларини чақирди, милтиғини елкасига таш- 
лади-да, тагин ўрмон ичкарисига йўл олди.

— Ҳа, ш ўрликларнинг роса капалаги  учиб кетибди- 
да ўзиям, — ўз-ўзича мулоҳаза юритиб борарди у. — 
Бунақангн  нарса ҳар қандай одамниям эсхонасини 
чиқариб юборади. Қаранг-а, ўрмонда пумага, яна-тағин 
боласи ўлдирилган пумага бетма-бет келиб қолишса-я! 
Яна билмадим-у, лекигин ярамасни пеш онасидан эмас, 
тўғри кўзини пойлаш керакмиди балки. Локин му- 
ш укни жони савил бўлади, иннайкейин, м ўлж алим  
ҳам чакки эмас, ахир боши билан думининг учидан 
бошқа ҳеч ерини кўрмаётгандим-да... Ҳей, ким у?

— А ҳволлар қандоқ, Натти? — овоз берди мистер 
Хайрем Дулитл, тўппа-тўғри ўзига қаратилган  милтиқ 
оғзини кўриб шоша-пиша буталар орасидан чиқар- 
кан. — Ия, шундоқ ж азирам а кунда ов қилиб юриб-

санми? Эҳтиёт бўл, қария, тагин қонун ёқангдан олиб 
юрмасин-а!

— Қонун? Э-қўйсанг-чи, мана қирқ йилдирки қонун 
билан айтиш иб қолганимча йўқ, зотан хилватда яшай- 
диган мендай кекса овчини қонун-понун билан нима 
ишим боракан?

— Балки  қонун олдидаги айбларинг унчалик катта 
эмасдир-у, лекин ўзинг тан ол, сен ҳар қал ай  гоҳида 
бугу отиб турасан. Умид қиламанким , Кўн Пайпоқ, 
кимки^январь билан август орасида бугу отишни хаёли- 
га келтирса, ўш анга беш фунт стерлинг ёки ўн икки 
долларру эллик цент миқдорида ж арим а солиниши 
м аълум  бўлса керак сенга. Судья бу м асалада ж удаям  
қаттиққўл.

— Тамомаи ишонаман бунга, бу ерларда шундай 
иш ларни ам алга ошираётган одам тўгрисида нимаики 
десалар, барига ишонишга тайёрман.

— Такрораи айтаман, ов мавсумидан таш қари 
пайтда ўлдирилган битта бугу учун беш фунт ж арим а 
солинади, судья уни ҳеч сўзсиз ундириб олади. Ҳа, 
айтмоқчи, назаримда, итларинг бугун эрталаб худди 
из қувиб бораётгандай акиллаш ди-ёв. Кўзингга қара, 
Натти, иш қилиб бошингга бир фалокатни келтирмасин- 
да улар!

— И тларим ўзини қандай тутишни билади, — деди 
овчи бепарвогина. — Айт-чи, чақимчига қанчаси те- 
гади?

— Чақимчи?.. Чақимчига қанчаси тегади?.. — ма- 
гистратнинг ' кўзлари кекса овчининг ўзига тик қа- 
далган ҳалол нигоҳига дош беролмай,^ олма-кесак 
териб қолди. — Мен... чамамда, унга ярми тегади — 
ҳа, тўппа-тўгри, ярми. Лекин, ана, енгингга қон те- 
гибди. Тагин эрталаб ов қилган бўлмагин?

— Бўлмасам-чи! — деди Натти ва маънодор қилиб 
бош чайқаб қўйди .— Ажойиб ўлж алпк бўлдим-да!

— Ш унақа де! — хитоб қилди магистрат. — Қ ани 
ўша ўлж анг? Ҳа, чакки ўлж а бўлмаса керак, негаки 
итлар 1шг нима тўгри келса ўшанинг кетидан қув- 
масди-я.

— Менинг итларим ўзим кўрсатган ҳар қанақанги  
из кетидан қувади, — деди Натти кулиб. — Улар,

Лнглия, А ҚШ да м аҳаллий маҳкам а ходпмн.

сквайр, мен буюрсам, сизгаям  таш ланадн. Ҳей, буёққа, 
баҳ-баҳ, Гектор, буёққа, кўппаквойларим, буёққа, 
баҳ-баҳ!

— Биламан, биламан, итларинг ж уда зўр, — деб 
жавоб қайтарди мистер Дулитл, шу заҳотиёқ оёғини 
иложи борича баландроқ кўтариб таш лаш га ҳаракат 
қилиб, қадамини ж адаллатаркан ; итлар эгалари ча- 
қирганини эшитиб, аллақачон  югуриб келган ва ҳозир 
муҳтарам магнстратни искамоқда эди. — Қани ахир 
ўлж анг, Кўн Пайпоқ?

Суҳбатдошлар анча тез юриб боришаётган эди, бироқ 
Натти ногоҳ тўхтади-да, милтиғи учи билан қалин 
буталарни кўрсатди.

— Ҳув ана, ерда ётибди ўлж ам , — деди у. — Хўш, 
қалай, ёқдими ўзларига?

— Ш ошма-шошма... А хир бу судья Темплнинг ити- 
ку! — деди Хайрем тўлқинланиб. — Эҳ, Кўн Пайпоғ-а, 
ўзингга судьядай душ ман орттириб нима қиласан-а?! 
Умид қиламанки, итни сен ўлдирмагандирсан?

— Сиз итнинг бўгзини кўринг, мистер Дулитл, — 
деди Натти ва камари остидаги пичоқни суғириб олди- 
да, ўзи кўникиб кетган чапдастона ҳаракат-ла калта 
буғу тери кам зулига артди. — Хўш, сиз нима деб ўй- 
лайсиз, манави пичоқ билан ш ундай бўғизлаш им 
мумкинмиди?

— Бўйни бутунлай тилка-тилка бўлиб кетибди, 
ж ароҳати даҳш атли, лекин пичоқни ишиямас бу. Унда 
ким қилди буни, ахир?

— П умалар, сквайр. Улар орқангизда ётибди, кў- 
ришингиз мумкин.

— П умалар? — такрорлади мистер Дулитл бами- 
соли акс-садодай ва ўша ондаёқ пош насида ш унчалик 
тез айландики, шу топда ҳар қандай рақс муалли- 
мининг ҳаваси келиш и мумкин эди унга.

— Хотиржам бўлинг, сквайр. Улар, тўғри, иккита, 
лекигин биттасини ит тамомлаган, мен бўлсам иккин- 
чисини гумдон қплднм ., Ш уни-чун қўрқманг, сизга 
тегмайди улар.

— Лекин буғу қани, нега кўрм аяпман уни? — деб 
сўради Хайрем, аж абланиб атрофга аланглаб.

— Яна қанақанги  бугу?
— Сен бугун эрталаб ўлдирганинг.
— Мен бугу ўлдирибманми? Ҳозир ким буғу овлар 

экан? А хир буни қонун тақиқлайди-ку, — деди кекса

овчи. — Пума ўлдириш  — бу, ўйлайманки, тақиқлан- 
маса керак?

— Ў лдирилган пума учун мукофот берилади, пул 
мукофоти... Лекин... лекин сенинг итларинг пума ҳам 
овлайдими?

— Ҳозиргйна айтдим-ку, ахир — истаган жонзот- 
ни деб. Ш унингдек одам овидан ҳам қайтмайди. Ҳей, 
буёққа, кўппаквойларим, баҳ-баҳ!

— Ҳа-ҳа, эсимда, эсимда... И тларинг ж уда аломат, 
Натти, жуда галати-да. Ҳайронман мен...

Натти яқингинадаги ёвуз душ манининг калласини 
тиззасига олганча ерда ўлтирарди: у пичоқни чап- 
даст ишлатиб, пуманинг бош терисини шириллатиб 
шилиб олди.

— Хўш, сизни ҳайрон қолдирган нимайкан, 
сквайр? — дея мистер Д улитлга м урож аат этди у. — 
Е ёввойи мушукнинг каллаҳом ини кўрмаганмисиз 
сира? Гап бундоқ: сиз ахир магистратсиз-ку, мистер 
Дулитл, демак, менга мукофот олгани қоғоз ёзиб бери- 
ш ингиз керак.

— Мукофот олгани? — дея такрорлади Хайрем ва, 
худди буёгига нима қилиш ини билмаётгандай, бар- 
моқлари учини пуманинг каллаҳом ига теккизиб қўй- 
ди. — Олдин сенинг кулбангга кирамиз, ўша ерда қа- 
сам ичасан, ана ундан кейин қоғоз ёзиб бераман-да. 
Умид қиламанки, И нж илинг бордир? Қасам ичиш 
учун И нж ил билан ибодатномани ўзи кифоя, холос.

— Менда қаёқдан китоб бўларди, — деб қуруққина 
жавоб берди Натти. — Иннайкейин, қонун талаб қила- 
диган И нж ил ҳам йўқ.

— Ия, ҳамма учун, шу ҳисобда қонун учун ҳам, 
И нж ил битта-ку, ахир, — қарш илик билдирди магнст- 
рат. — Ш унинг учун ўша сенда бориям ярайверади. 
Ю рақол, муш ук-пуш угингни шу ерда қўятур, уларни 
кераги йўқ-ку сенга, ахир. Қ ани кетдик, Натти! Инжил- 
ни ушлаб қасам ичасан, ш ундан кейин мен...

— Ошиқманг, сквайр, — деб тўхтатди уни овчи, 
ўлдирилган пумаларнинг шилиб олинган каллаҳомини 
эран-қаран кўтариб, милтиғини елкасига ташлар- 
кан. — Ўлдирилган муш укларни ўз кўзингиз билан 
кўрганингиздан кейин менинг қасам  ичишимни нима 
ҳож ати бор? Е ўз кўзингизга ишонмайсизми? Яна одам 
И нж илни ушлаб қасам  ҳам  ичиш и керакми сизга? 
Кўз олдингизда, ҳозиргина пум аларнинг калла тери-

сини шилиб олганимни кўрдингиз-ку. Борди-ю қасам 
ичишим ш арт бўлса, унда судья Темпл ш оҳидлигида 
қиламан буни.

— Менга қара, Кўн Пайпоқ, ҳозир ёнимизда на 
патқалам , на довот бор. Ш ундоқ бўлгач, бари бир 
кулбангга кириш имизга тўғри келади, йўқса қоғозни 
қандай ёзиб бераман сенга?

Натти айёр магистратга қараб туриб, кулиб юборди.
— Менда патқалам  билан довот нима қилади? 

Иннайкейин, бошимга ураманми уларни? Ахир, мен 
на ўқиш, на ёзишни биламан. И ўқ, мана бундоқ қила- 
мпз; мен бу каллаҳом ларни кентга олиб бораман, 
сиз бўлсангиз ўша ерда тегиш лича қогоз ёзиб берасиз. 
Ж ин урсин, Гекторнинг бўйнидаги тасма тортилиб роса 
торайиб қолибдими, яна-тагин итни бўғиб қўймасай- 
ди. Мабодо ўткирроқ пичоқ топилмайдими ўзларидан, 
сквайр?

Хайрем кекса овчи билан гапи тезроқ қовушиб 
кета қолиш и дардида, сира иккиланиб ўлтирмай, 
унга ўз пичоғинн узатди. Натти Гекторнинг бўйни- 
даги сирилиб қолган тасмани қирқиб, пичоқни эгаси- 
га қайтараркан, гўёки ноҳосдан айтгандай:

— П ўлати зўр экан ,— деди .— Шу, назаримда, ол- 
дин ҳам бунга ўхш аган тасмаларни қирқиб юрганга 
ўхшайди.

— Тағин мени, итларимни бойлоқдан бўшатиб 
юборгансан, деб айбламоқчн бўлмагин? — деб юбор- 
ди Хайрем қўрқиб кетганидан ҳар қандай эҳтиёт- 
корликни ҳам унутиб.

— Йўг-э, сквайр! Уйдан чиқаётганимда уларни 
бойлоқдан ўзим ечиб юбораман ҳамиш а.

М агистратнинг афтида зоҳир бўлган, ўзи яш ира 
олмаган ҳайрату тааж ж уб унинг бутун сир-асрорини 
фош этди-қўйди, бироқ Натти ўз тахм инлари тасдиқ- 
исботига мз^^ҳтож эмасди. Аммо қариянинг кайфичоғ- 
лигию хотирж амлиги ғойиб бўлди, қаҳру ғазабга 
ўрин бўтпатиб берди.

— Менга қаранг, мистер Д улитл ,— деди-да, милти- 
ғи қўндоғини дўқ эткизиб ерга қўйди,— бир камбағал 
бечоранинг кулбасида сизни қизиқтирадиган қандай 
нарса борлигини, нима сабабдан у ерга тезроқ кира 
қолсам деб сабрингиз чидамаётганини билолмадим. 
Қулоқ беринг, ш артта бетингизга айтиб қўяй: менинг 
ижозатим билан икки дунёда остона ҳатлаб кулбам-

га киролмайсиз, борди-ю бугунгига ўхшаб теварак- 
атрофида изғиб, искаб юрадиган бўлсангиз, сизни 
ш унақанги зиёфат қилиб, ш унақанги сийлайманки, 
уёгини ўзингиздан кўринг.

— Сени ҳам, Бампо, сўзларим ёдингда бўлспн,— 
деб қичқирди Хайрем, айни чоқда шоша-пиша ж уф так- 
ни ростлаш га чоғланар экан .— Қонунни бузганпнг маъ- 
лум менга, магистрат сифатида мен сени бунинг учун 
жавоб беришга, ҳа-ҳа, шу бугундан қолдирмай жавоб 
беришга маж бур қиламан.

— Дагдага-пўписаларингиз билан ўша қонунингиз 
ж уда қўрқитиб юборди-да мени!— деди Натти бармоқ- 
ларини тартибот ҳимоячисининг нақ бурни остида қар- 
силлатиб.— Қани, бир туёгингни ш иқиллатиб қолчи бу 
ердан, бекорхўжа, йўқса хизматингга яраш а насибанг- 
ни еб қоласан мендан. А гарда худо қарғаган  башаранг- 
ни уйим ёнида яна бир марта кўрадиган бўлсам, худди 
бойўғлидай паққа отиб, қулатаман-қўям ан, билиб қўй 
буни!

Адолатли қаҳру ғазаб замирида ҳамиш а итоат этиш- 
га мажбур қилгувчи қудрат пинҳон ётади, шу боисдан 
Хайрем, овчининг даргазаблигини сўигги нуқтасигача 
етказмасликни оқилона иш билиб, шу заҳотиёқ ғойиб 
бўлди.

Хайрем кўринмай кетгач, Натти кулбаси томон йўл 
олди. У ер бамисли қабристондагидек ж им ж ит эди. 
У итларни боғлаб, кулба эшигини тақиллатди. Эшикни 
Эдвардс очди, Натти дарҳол:

— Х,аммаси жойидами, болам ?— деб сўради.
— Х,а, Натти.' А ллаким  қулфни очишга уриниб 

кўрибди-ю, лекин уддасидан чиқолмабди.
— Ўша муттаҳам  кимлигини биламан. Лекигин боп- 

лаб юрагини олиб қўйдим, энди милтиқ ўқи етадиган 
жойгача яқинлаш иб бўпти буёққа.

Кўн Пайпоқ қолган гапни ичкарига кириб, эшикни 
ёпганидан кейин охирига еттазди.

Миш-мпш юрар, унинг бойлиги кўп-
мнш.
Шексппр.
«Афиналпк Тимон»

Х олаваччаси билан отда ўз қўрғонн дарбозасидан 
чиққан пайтда дарҳол иш юзасидан гап бош лаш га 
М армадьюкнинг майлу рағбати йўқ эди: отанинг қал- 
бида ҳали-ҳануз нозик падарлик меҳри-туйғулари ж ўш  
уриб турганди. Олдинда турган иш шундай муҳимки, 
одатдагидек, огзига келганини бемалол валақлаш ни кў- 
тармайди, балки хийла ж иддийроқ, расмона гаплаш иш - 
ни талаб этади, деб ўйлаганндан бўлса керак, Ричард 
ҳам ўз навбатида индамасди. Ана шу сабабдан ҳам 
отларини қичаб бораётган суворилар дастлабки милни 
чурқ этиб огиз очмай босиб ўтишди. Бироқ судьянинг 
юзидаги мулойимлигу ўйчанлик аста-секин йўқола бо- 
риб, чеҳрасида доимий муруввату ҳазилкаш лик ифода- 
лари қарор топди.

— Хўш, Д ик,— дея гап очди у ,— мен ҳамиш а сенга 
ёқадиган ишни қилиб келдим, сўзсиз-несиз сенинг раъй- 
ингга юрдим, ҳеч нимани сўраб-суриштириб ўлтирма- 
дим. Энди, наздимда, ш арҳу изоҳни талаб этишга 
ҳаққим  бор, дейдиган фурсат етди чоғи. Хўш, қаёққа 
ва нима м ақсадда кетяпмнз, кейин, бу дабдабаларнинг 
барини нима кераги бор?-

Шериф ғоятда баланд, ўрмонни тутгудек «иҳм, иҳм»- 
лаб томоқ қириб олди-да, бамисоли тўсиқ парда орқали 
истиқболни кўраётган одамдек, тўгрига тикилган кўйи 
жавоб берди: )

— Орамизда, судья ж аноблари, доимо — ҳатто ту- 
ғилган кунимиздан буён десам ҳам бўлади — биттагина 
тафовут бор. Елғиз табиатнинггина айби бўлган нарсада 
сени айблаш ни истамайман, зеро одамни туғма хислату 
ф азилати учун кўкларга кўтариб мақтаб бўлмаганидек, 
қусурлари учун айблаб ҳам  бўлмайди. Икковимиз тенг- 
дошмиз, икки кунлик ф арқимиз бор, холос, лекин бир 
нарсада сира келишолмайглиз.

— Очиғи, Ричард, нимани назарда тутаётганингга 
ақлим  етмаяпти ҳеч. Ростини айтганда, иккимизни 
ўхш аш  жойимиз йўқ деярли, шунинг учун ҳам тез- 
тез...

X X I X  Б О Б

— Орамиздаги бир-бировимизникига ўхш амайдп- 
ган майда-чуйда жиҳатларимпз бор-йўги асосий тафову- 
тимпзнинг оқибат-натижасидир,— деб унинг гапнни 
бўлди ш ериф .— Гап — даҳонинг ҳар тараф лам а 
иқтпдорпю салоҳиятпга қандоқ қараш пмизда.

— Н ималар деяпсан, Дпк? Нима ҳақда гапиряпсан 
ўзп?

— Наздпмда, лўнда қилиб, соф инглиз ти.чида 
туш унтпряпман чогп. Ҳ арҳолда менга сабоқ берган 
отамнинг қўлидан...

— ...юнонча ва лотинча сўзлаш пш  келарди қўлпдан. 
Ҳ а, ҳа, эсимда, Д пк,— дея тўхтатди уни судья.— Уруг- 
ларингнинг тилшунослик бобида қанчалар билимдон- 
лигидан жуда яхш и хабарим борийдп. Лекин, кел, 
мавзудан четга чиқпб кетмайлпк. Тушунтир-чи, бугун 
нимани деб тоққа кетяпмпз ўзи?

— Ҳар қандай мавзу, сэр, атрофлича, муфассал 
ш арҳу баённи талаб этади. Гап бундоқ, судья Темпл, 
сен одам боласи ўзининг табиий, тугма истеъдоди ҳамда 
олган билимига мувофиқ чинакам эзгулик қила олади 
деб ўйлайсан, мени эса, даҳолик пстаган дараж адаги 
аллом алик ўрнини боса олишига ва ҳар қанақанги 
ишни уддалаш га қодир, барига куч-қудрати етадиган 
одамлар ҳам борлигига имонпм комил.

— М асалан, сенга ўхш аган ,— дедн М армадьюк ку- 
либ.

— Ш ахсиятга кўчганларида тоқат қилолмайман, 
сэр. Мен ўзим тўгримда гапираётганим йўқ. Илло 
сизнинг «васиқали» амлокингпзда уч нафар эркак бор, 
табиат уларга ш ундай истеъдоду иқтидор ато этган- 
ким, гарчи ҳаётий ш арт-ш ароитларп турлича бўлса-да, 
ҳар қандай иш келади қўлларидан.

— Оббо, биз даҳоларга мен ўйлагандан кўра бойроқ 
эканмиэ-ку. Хўш, кимлар экан ўша учлик?

— Улардан бпри Хайрем Дулитл. Касби-кори, ўзинг- 
га маълумки, дурадгор, бу одамнинг қанчалик истеъ- 
додли эканига қаноат ҳосил қплиш  учун кентга бир- 
ровгина кўз таш лаш нинг ўзи кифоя. Устига-устак у 
битиштпрувчи ҳакам  ва ушбу лавозимпда махсус маъ- 
лумот олган истаган кпмсани уялтириб, шармапдасини 
чпқара олади бемалол.

:— Ж уда соз. Х улласи калом, бу даҳойи аввали- 
мпз экан ,— деди М армадьюк муросасозлпк ила, ўзинп

мазкур баёнотни рад этмоқчи эмасдай кўрсатиб.— Хўш, 
иккинчиси ким экан?

— Жотем Ридл.
— Ким?!
— Жотем Ридл.
— Қанақасига! Ҳ ар уч йилда бошқа штатга кўчиб, 

ҳар олти ойда фермани ўзгартиб, ҳар мавсумда янги 
касбни танлайдиган, кеча деҳқон, бугун этикдўз, эртага 
эса мактаб муаллими бўлиб ю радиган, доим нолигани- 
нолиган ўша бир пақирга қим мат хаёлпараст-а! У янги 
кўчиб келганларга хос ж ам ики қусуру нуқсонларни 
ўзида мужассам этган, вуж удида бемаъни томонини 
босиб кетадиган бирортаям ф азилати йўқ нусханинг 
ғирт ўзи-ку! Иўқ, Ричард, сенинг ўша иккинчи даҳоинг 
ҳеч вақога арзимайди, ҳаттоки... Хўп яхши, қани, 
учинчиси ким экан?

— Учинчиси эса ўз ш аънига нисбатан айтиладиган 
бунақанги илмоқли мақтовларнн эшитишга ўрганма- 
ган, судья Темпл, шу сабабдан уни айтиб ўлтирмайман.

— Гапларингдан, Дик, ш ундай хулосага келдим, сен 
ўзинг ҳам  ҳисобига кирадиган ва сен ўзинг раҳнамолик 
қиладиган ўша учлик аллақан дай  ж уда муҳим нарсани 
кашф этган.

— Учинчиси менман деган сўз оғзимдан чиққани 
ҳам йўқ. Айтдим-ку, ахир, ш ахсият хусусида гапириш- 
ни ёқтирмайман деб. Лекин топдинг сен; ҳақиқатан 
янгилик кашф этилди ва у бевосита ҳамда теран ра- 
вишда сенинг манф аатингга дахлдор.

— Сўзингда давом этавер, Ричард, бутун вужудим 
қулоққа айланган шу топда.

— Э йўқ, йўқ, Дьюк, сени, худо билади, та- 
лай дуруст томонларинг бордирку-я, лекин, ҳар қалай, 
сенда эшитиш сезгисидан бошқа нарсаям  топилиб қо- 
лар.-ов.

Ш ундай дея шериф нақ томоғи йиртилгудек қаҳ- 
қаҳлаб кулиб юборди, ўз ҳазилидан дарҳол кайфияти 
кўтарилиб, сабр-тоқатли холаваччасига масаланинг 
моҳиятини баён этишга тушди.

— Ўзинг биласан, Дью к,— деб бошлади у ,— се- 
нинг ерингда Натти Бампо деган одам истиқомат қила- 
ди. У бу ерда, билишимча, қирқ йилдан ортиқроқ 
яш аган. Узоқ вақтларгача бутунлай ёлғиз бўлган, аммо 
ҳозирда иккита галати оғайни орттирган.

— А йтаётганларингни бир қисмини ҳақиқат, қол-

ганини эса бемалол ҳақиқатнам о гап деса бўлади.
— Бнр қисмимас, бари ҳ ақ  гап, сэр, қатъиян 

бари. Хўш деганингдан, Наттининг бу ерда кейинги 
бнр неча ой пчида пайдо бўлган ош налари — шу ат- 
рофларда яш аган ўз қабиласинннг сўнгги ёки охирги 
намояндаларидан бири — кекса ҳиндулар сардори би- 
лан овооаларга кўра ҳиндулар орасида туриб, ҳинду 
аёлга уйланган ҳукум ат вакилининг ўғли — навқирон 
йигитча.

— Кимлар тарқатган  бунақанги овозаларни? Ким 
ш ундай дейди?— деди М армадьюк, биринчи марта ше- 
рифнинг гапига чинакам ига қизиқиб.

— Ким айтяпти? Ким бўларди, ақлу  идрок! Ҳамма 
ш ундай деб ўйлайди, умум ж амоатнинг фикри бу. 
Лекин, охиригача эшитгин-да аввал. Иигитча талай- 
гина — ҳа, ҳа, анча-мунча — қобилиятга эга, бунинг 
устига ж уда билимдон, ўқпмиш ли, одамш аванда, ту- 
зук-тузук ж ам оат давраларини кўрган, истаса ўзини 
яхш и тута билади. Қани, судья Темпл, мана энди 
айтчи менга: ҳинду Ж он, Натти Бампо ва Оливер 
Эдвардсдай уч кимсанинг боши?ш қовуш тирган нарса 
нима?

М армадьюк холаваччасига очиқ-ошкора тааж ж уб- 
ла қараб олиб, шу замоноқ жавоб берди:

— Сен, Ричард, кўпдан бошимни қотириб келаётган 
жумбоқдан ноҳос гап очиб қолдинг. Локин сенга чиндан 
ҳам аниқ бирор нарса маълумм и ўзи ёки ҳаммаси 
тахмину хомхаёллар ва...

— Тахмину хомхаёл эмас, балки ҳақиқат, қочиб 
қутулпб бўлмайдиган ҳақиқат. Бу тогларда конлар 
борлигини ўзинг ҳам биласан-ку, ахир. Уларнинг бор- 
лигига иш онаман деб айтгансан, ўз қулоғим билан 
эшитганман.

— Мен далилларга асосланиб эмас, балки буни мут- 
лақо мантиққа ^сосланиб тахминан айтганман, холос.

— Конлар ҳақидаги гап-сўзларни эшитгансан, 
улардан қазиб олинган м аъдан-руда парчаларини кўр- 
гансан — буни инкор этмассан? Хўш, нега энди ман- 
тиққа суянмас эканмиз? Х,ақиқатан, баш арти Ж ану- 
бий А мерикада конлар бор экан, нима сабабдан Шимо- 
лийсида бўлмайди?

— Мен ҳеч нарсани инкор этаётганим йўқ. Дарҳа- 
қиқат, мазкур ўлкаларда конлар бор деган овозалар 
қулоғимга чалинган. Кейин, эсимда, кимдир гўёки мана

шу тоғлардан топилган қимматбаҳо м аъдан парчала- 
рини кўрсатганди ҳам. Мабодо қалайи  ёки кумуш, 
ёки аъло сифатли тошкўмир кони топилган чоғдаям, 
бу мени заррача аж аблантирмайди, дарвоқе, тошкўмир- 
ни энг қим матли бойлик деб ҳисоблайман...

— Қуриб кетсин ўша кўмиринг! — шанғиллаб берди 
ш ериф.— Кимга керак экан кўмир бу ўрмонзорларда? 
И ўқ, Дьюк, бизга ф ақат кумуш керак, биз худди ана 
ўш а кумуш ни топишимиз лозим. Қ улоқ сол. М аҳал- 
лий аҳоли кумуш  билан олтиннинг қийматини қадим- 
дан билиши ўзингга аён, буни сенга тушунтириб ўлти- 
ришимнинг ҳожати йўқ. Ш ундоқ экан, қимматбаҳо 
маъдан конлари қаердалигини ўш алар, ўлканинг аза- 
лий аҳолиси билмай, ким билади? Худди мана шу 
тогда кон борлиги могиканга ҳам, Кўн Пах^поққа ҳам 
кўп йиллардан бери маълум эканлигига заррача шубҳа 
қилмайман.

Ш ериф судьянннг дилидаги таъсирчану нозик торни 
чертиб қўйган эди. Эндиликда М армадьюк холавач- 
часининг оғзидан чиқадиган ж ам ики гапни диққат 
билан эшитишга ш айланганди, униси эса, гаплари қан- 
дай таъсир кўрсатганини билмоқ ниятида пича кутиб 
турди-да, сўнгра деди:

— Хотиринг ж ам  бўлсин, менда исбот-далиллар бор, 
вақти-соати етганда ҳаммасини айтиб-кўрсатиб бера- 
ман.

— Кейинга суришни нима кераги бор? Х,озир айта- 
вер.

— Хўп, яхши. Унда диққат билан қулоқ сол, 
•Дьюк,— Ричард, гарчи суҳбатлари давомида остлари- 
даги отлари тўхтамай илгарилаб келаётган бўлса-да, 
бирортаси дарахтлар орқасига беркиниб олиб, гап 
пойламаётганига қаноат ҳосил қилиш  мақсадида 
атрофга эҳтиёткорона ал ан гл ад и .— И ккала чолнинг 
белкурак билан чўкич кўтариб тоққа чиқиб кетаётга- 
нини, кейин эса яна пастга туш аётганини ўз кўзим 
билан кўрганман — менинг кўзларим  бўлса, худога 
ш укрки, ж удаям  ўткир. Одамлар эса уларнинг кечаси 
қоронгида, ҳаммадан яш ириб, кулбаларига ниманидир 
кўтариб кириб кетаётганларини кўришибди. Хўш, 
қалай, буни муҳим далил-исбот деса бўладими?

Судья индамай, пешонасини тириш тирди, одатда би- 
рор нарса қаттиқ қизиқтириб қўйган пайтда шундай 
қиларди у. Сўнгра кўзларини кўтарди, мазкур ҳикоя-

нинг давомини эшитишни кутиб, холаваччасига тикил- 
ди.

— Ўша нарса маъдан рудаси бўлган, бунга асло 
шубҳа йўқ,— давом эттирди сўзини Ричард.— Яна бир 
нарса сўраш га иж озат эт: рождество байрами арафа- 
сидан бери салкам  оиланг аъзоси бўлиб қолаёзган анави 
Оливер Эдвардснинг кимлигини ншонч-ла айтиб бера 
оласанми?

М армадьюк тағин Ричардга боқди-ю, бироқ бир оғиз 
ҳам сўз айтмади, ф ақат йўқ деган маънода бош чай- 
қади.

— Албатта, Оливер қурам а, ахнр могикан очиқдан- 
очиқ унинг қариндош иман деб айтиш дан уялмаяпти- 
ку. Ўспириннинг дуппа-дуруст маълумот олганиям 
маълум бизга. Локинига буёққа доришидан мақсадига 
келганда... пайдо бўлмасидан бир ой бурун Наттининг 
бир неча кунга қаёққадир бориб келгани эсингдами? 
Турган гап, унутишинг мумкинмас, негаки уни ўзинг 
суриш тиргандинг: Бессни олиб қайтгани ж ўнаётга- 
нингда дўсту қадрдонларингга буғу этини совға қилиб 
бормоқчийдинг. Ўш анда Наттини ердан ҳам, кўкдан 
ҳам тополмагандик. Кулбада кекса ҳинду Ж оннинг бир 
ўзи қолган экан. Натти қайтганида эса, одамлар — бу 
иш тунда бўлганига қарам ай  — унинг тегирмондан дон 
торттириб келадигандақанги чанани тортиб келаётга- 
нини кўриш ган. Кейин у чанадан алланимани ниҳоятда 
эҳтиёткорлик билан, авайлаб туш ирган, ана ўша «ал- 
ланима» айиқ терисига ўроглиқ экан. Ана энди ижо- 
затинг билан сўрасам сендан, судья, Кўн Пайпоқдай 
одамни чана ясаб, уии юки билан тоғма-тоғ судраб 
юришга нима маж бур қилган ва бор бисоти битта мил- 
тиғу овчилик анж ом ларидан иборат бўлган бир пайтда 
чанага нимани юклаши мумкин?

— У нақанги чанада бу ерлик овчилар овлаган 
ўлж аларини уйларига таш ийдилар. Ҳозир ўзинг, 
Натти уйидан бир неча кунга чиқиб кетганди, деб 
айтдинг, демак, узоқ ов қилган, кейин...

— Милтиғи кентда қолган, уни тузатиш га бернб 
қўйган бўлса, қандоқ ов қилади? Э-йўқ, у аллақаёқ- 
қадир борган, шак-шубҳасиз ўша ёқдан қандайдир сир- 
ли асбоб-ускуналарни келтирган. Кейин, айнан ўшан- 
дан бери бирон одам зотини кулбаси яқинига йўлатма!! 
қўйгани ундан кўра ҳам шубҳасизроқ-ку.

— Наттини ҳамиш аям чақирилм аган, номатлуб 
меҳмонни жнни суймаган.

— Тўппа-тўғри,— қўш илди Ричард.— Аммо у ил- 
гариларн меҳмонпи ҳозиргидай ж аҳл  билан олдига 
солиб қувганми ҳеч? Кулбасига қайтганидан икки ҳаф- 
та ўтгач мистер Эдвардс пайдо бўлади-ю, бутун кун- 
ларини гўёки ов қилаётгандек тогда ўтказиш ади, асли- 
да эса маъдан конларини излаш ади. Лекин қишда, 
қирчиллам а совуқда ерни кавлаш  м аш аққат, шунн-чун 
йигитча қулай фурсатдан фойдаланиб, дуппа-дуруст 
бадавлат хонадонга ўрнашиб олади. Аммо, ҳатто ана 
шундан кеннн ҳам вақтининг ярмини Наттининг кул- 
басида ўтказаверади — ҳа, ҳа, бутун-бутун оқшому тун- 
лари ўша ерда у. Дьюк, улар маъдан эритишади, мана 
нима иш билан маш гул улар уёқда. М аъдан эритиб, 
сенинг ҳисобингга бойиб ётишибди, яъни сени тўнаш яп- 
ти — конлар сенинг ерннгда-ку, ахир!

— Қанн, Рнчард, ана ш уларнниг баридан ннмани 
ўз кўзинг билан кўрдинг-у, нималарни одамлар гапириб 
беришди? Мен галвирда элаб, чори-тўпонни дондан 
аж ратиб олай бир.

— Б аъзи бир нарсаларни ўзим кўрганман. Мана, 
масалан, чанани — бир ё икки кундан кейин бузиб, 
ёқиб таш ланган бўлсаям — кўрганман. Ш унннгдек, яна 
кекса Наттининг белкурак билан чўкич кўтариб юрга- 
нини кўрганман. Хайрем эса Натти қайтган куни кечаси 
уларнн тогда чанани судраб ю рганларида учратган, 
ўш анда Ханрем чанани судраш га чолнинг қийналаёт- 
ганини кўриб юкни бир қисмини туширишнб юборақо- 
лай  деб чин дилдан ёрдам бермоқчи бўлса — Хайрем- 
нннг кўнгнлчанлнги ҳамм ага отнинг қаш қасидай маъ- 
лум ,— қариянинг эшитгисиям келмабди, огзига қара- 
май қўпол, беадабона жавоб қилибди, сквайр Дулитл 
ҳатто уиинг устидан судга арз қилмоқчи ҳам бўлиб 
юрганди ўшанда. Ер юзидан қор кетиб, муз эриганидан 
буён бу шубҳали жентльмен, Наттн Бамподан кўз уз- 
маймиз, ана шунда Ж отемни лсуда катта фондаси 
тегди.

Ричарднинг дўсту ёронлари М армадьюкка унчалик 
ёқмасди, шунингдек у буларнннг айёрлигию зийраклик- 
ларига ш ак ҳам келтириб ўтирмасди. Бундан таш қари, 
дарҳақиқат Эдвардснинг кекса овчилар билан қадрдон- 
лигининггина эмас, балки шериф сўзлаб берган қолган 
ж ам ики нарсаларнинг талай сирли томонлари бор эди.

347



М армадьюк ж иддий ўйга толди. У гўёки Ричард басн 
этган ш убҳа-гумонлар тасдиқлаётга№дек бўлиб тую- 
лаётган қатор ҳолатларни эслади, иш айнан судьяни 
айниқсанги банд этган нарсага бориб тақалгани  туфай- 
ли у Ричардга ишонишга бажонидил тайёр эди шу 
топда. Мистер Темпл ўз тасарруфидаги ерларни яхши- 
лаш  реж алари  устида, уларни ам алга ошириш келаж ак  
авлодларга насиб этаж ак реж алар устида, ж уда кўп 
бош қотирарди, шу боисдан ҳам  унинг табиатан синчков 
зеҳнию ақли олис- истиқболни кўра билишдек алоҳида 
лаёқатга эриш гапдл. Бош қалар ёлғиз ҳилвату овлоқ, 
маданият равх^ақи етпб келмаган ёввойи табиатни кўр- 
ган ерда судьянинг тасаввуроти кўзгусида ш аҳарлар, 
фабрикалар, кўприклару конлар гавдаланар эди, аммо 
ақлу идрок мазкур орзу-умидларини бирор кимсага 
ишонишдан тийиб турарди уни.

Бўласига эш итган гапларини ўйлаб кўриш га имкон 
бериб, ж им турарди шериф, судьянинг наздида зса, 
Эдвардсни Кўн Пайпоқнинг кулбасига етаклаб келган 
далилу ш арт-ш ароитлар занж ири сирасида ҳирсу та- 
ма асосий ҳалқа бўлиши мумкин деган эҳтимол ҳар 
бир дақиқа ўтгани сайин ҳақиқатга ўхшаб бораётгандек 
эди. Бироқ у доимо иш га икки тараф лам а қараш га 
одатланган ва бу ерда баъзи бир зиддият, қарама- 
қарпш ликлар борлигини пайқам ай  иложи йўқ эди.

— И ўқ, бу гапларнинг бари тўгри эканига ишониш 
қийин. Баш арти ш ундай бўлса, йигитча нега энди деяр- 
ли қаш ш оғона яш аяпти, ах и р ?— дея овоз чиқариб 
мулоҳаза юритарди у.

— Одамни кам бағалликдан  бошқа яна нимаям пул 
топишга ундарди?— деб эътироз билдирди шериф.

— Бундан таш қари, Оливерда илм-м аърифат оли- 
шига имкон берган юксак таф аккур, ўткир зеҳн ҳам да 
олижаноб сифатлар мавж уд, шундоқ экан, у бундайин 
маккорона кирдикорларга қодир эмас.

— Хўш, билимсиз, оми одам маъдан рудасини эрита 
олармиди?

— Бесснинг менга ш ама қилиш ича, уйимизга кириб 
келганида йигитчанинг ёнида бир шиллингги ҳам  йўц 
экан. .

— У бориии ҳар хил асбоб-ускуна олишга сарфла- 
ган. А гарда зарурат, яна пул топа оладиган жойи 
борлигига ишончи бўлмаса, куркани пойлаш мусобақа-

сида бисотидаги охиргн олти пенслик чақасини тикиб 
таваккал қилармиди?

— Наҳотки мен шу пайтгача ҳеч нимани пайқаб- 
фаҳмлаб ололмайдиган д араж ада калтаф аҳм  бўлсам? 
Тўғри, баъзан у мен билан такаббурона муомала қилар- 
ди, локин мен буни йигитчанинг ўзини тақдир. томо- 
нидан камситилгандай ҳис қилгани ва киборлар одоб- 
ахлоқини яхш и билмаганидан деб юрардим.

— Сен, Дьюк, умр бўйи содда-гўл бўлиб келдинг. 
Хўш, ё нотўғрими? «Киборлар одоб-ахлоқини яхш и 
билмаганидан» эмиш! Э, бу ш унчаки айёрлик, уччига 
чиққан мугамбйрлик. У аслида ким эканлигини яшир- 
моқчи, холос.

— Агар нияти меки лақиллатиш  бўлса, у ўзини 
ўқимаган, оми одам қилиб кўрсатиб қўя қоларди, вас- 
салом.

— Бундай қилолмасди у. Мана мени олайлик, маса- 
лан, худди учишни ҳеч қачон ўргана олмаганимдек, 
дейлик, икки дунёда ўзимни тентагу аҳмоқ одам қилиб 
кўрсатолмасдим. Сўзанни қопга яшириб бўлмаганидек, 
билимни сир тутишнинг иложи йўқ.

— Қулоқ сол, Ричард,— деди судья бўласига юзла- 
ниб,— сенинг ҳамма гумонларингга кўплаб эътироз 
топса бўлади, локин менда шундай шубҳали ўйларни 
упғотдингки, буларни ечиш, ҳал қилиш  даркор. Аввало 
бугунги сафаримиздан мақсад нималигини тушунтириб 
бер.

— Жотем кейинги пайтларда тоғда ж уда кўп бўл- 
ди — буни биз, Хайрем икковимиз топширгандик, шу 
қатнаш лари давомида бир нарсадан хабар топибди, 
лекигин ҳозирча буни айтиш ни истамаяпти, негаки онт 
ичиб қўйган экан. Аммо м аълумки, бу нарса кумуш 
конлари билан алоқадор. Ж отем ўш а кон қаердалигини 
билиб олибди ва шу бугундан қазиш , руда қазиб олиш 
иш ларини бошлаб юборади. Сенинг ижозатингсиз бу 
иш га розилик бергим келмади, Дьюк, зеро ер сеники- 
ку, ахир. Ана энди қаёққа ва нима мақсадда кетаёт- 
ганимизни билиб олдинг. Биз анави муттаҳамларнинг 
реж аларини чиппакка чиқариб, ўзимизнинг қарш и ре- 
ж амизни тузамиз, шундай эмасми?

— Қаерда экан ўша сабил кумуш конлари? — деб 
сўради судья ярим ҳазил-ярим ж иддий оҳангда.

— Яқингинада, қўл узатса етгундек жойда. Ундан 
кейин сенга яна бир жойни кўрсатаман, уни яқин

орада пайқаб қолдик: овчиларимиз ярим йилдан мўл- 
роқ вақтдан бери худди ана ўша ерда уймалаш иб 
ётишибди-да!

Суворилар ўзларини банд этган мавзудан четга чиқ- 
май, суҳбатни давом эттириб бораверишди, отлари эса 
бу пайтда пастак-пастак ўсган дарахтлар  шох-шаббала- 
рини оралаб, нотекис,- тоғ йўлидан эҳтиёткорона одим 
таш ларди. Тез орада кўзланган манзилга етиб келдн- 
лар-у, холаваччаларнинг кўзлари ўша замоноқ Жотемга 
туш ди: у ўзи кавлаган деярли бўйи баравар ўрада 
боши кўриниб-кўринмай, зўр бериб белкуракни ишга 
солиб ётган эди.

М армадьюк қимматбаҳо м аъдан кони айнан шу 
ерда деб ишонаётгани боисини аниқлаш ниятида Жотем- 
дан батафсил сўраб-суриштирди, аммо Жотем, башара- 
си сирли тус олиб, ниҳоятда м уж м ал жавоб қайтариб, 
бунга гоятда жиддий асосларим бор, деб қайсарлик-ла 
тасдиқлайверди. Сўнгра эса, ж иддий қиёфада, борди-ю 
бошлаган иши м уваф ф ақиятли чиққундай бўлса (унинг 
астойдил гапираётганидан заррача ш убҳаланиш га ўрин 
қолмаганди), кўрилаж ак фойданинг қанчаси ўзига те- 
гишини суриштирди судьядан. Судья бирор соатлар 
чамаси шу ерда бўлиб, тош ларни кўздан кечирди, 
маъдан рудаси яқиндалигидан далолат бергувчи белги- 
аломатларни ахтариб кўрди-да, яна отига миниб, Ри- 
чардга энди сирли учлик қазув иш ларини олиб бораёт- 
ган жойни кўрсатиш и учун иж озат берди.

Жотем Кўн Пайпоқнинг кулбаси тепасида юксалган 
қоянинг биқннини кавлаётган эДи, гўёки Натти билан 
ўртоқларига маълум бўлган, улар танлаган жой эса 
худди ўша қоянинг қарам а-қарш и биқинида, йўл- 
дан баландда бўлиб, турган гапки, қизлар шу топда 
сайр қилиб юрган ердан м утлақо бошқа тараф да 
эди.

— Ҳозир у ерга сира тап тортмай бораверсак бўла- 
ди,— деди Ричард, икковлари эгардан тушио, отларини 
дарахтга боғлаш ганидан сўнг.— И ўлга чиқиш дан ол- 
дин дала дурбинимда қараганим да ҳинду Ж он билан 
Кўн Пайпоқ қайиқда балиқ овлаб юрганини кўрган- 
дим, Оливер ҳам ўш а иш билан банд. Аммо-лекин, 
бизни чалғитиб, кўзпана қабилида шундай қилишган- 
дир балки? Ч аққонроқ ҳаракат қилиш имиз керак: агар 
шу ердалигимизда устимизга келиб қолишса, яхш и 
бўлмас-ов.

— Мен ўз мулким, ўз ерим дам ан,— деди Мармадь- 
юк қатънй оҳангда.— Мабодо ҳаммаси ҳақиқатан  ҳам 
худди сен айтгандай бўлса, бу ердан руда қазиб олиш- 
ларига қандай ҳақ-ҳуқуқлари  борлигини бир суриш- 
тириб қўяй улардан.

— Ж им !— деб шиБирлади Ричард бармоғини лаби- 
га босиб, кейин олга юрди.

Н иҳоятда юриш м аш аққатли  йўл шундоқ қоянинг 
ўзгинасидаги меҳробсимон кем тикка қараб тнккасига 
тушиб борарди, м азкур кемтикнинг ш акли-ш амойили 
кам инга ўхшаб кетар, ҳам м адан  кўра тўгрироги, уни 
табиатнинг ўзи бунёд этган кўринарди. Кемтик, аниқ- 
роги, гор олдида тупроқ уюми ётибди, ичкаридан қазиб 
чиқарилган бўлса керак, ҳали  янгигина. Ғорни кўздан 
кечирган судья, унга чиндан ҳам инж иқ табиат шундай 
шаклу шамойил бдэганмикин ёхш бу қадим-қадимларда шу 
ерда тер тўккан инсон қўллари  заҳм ати самарасимикин, 
деб тараддудланиб қолди. Ф ақат биргина нарсада шуб- 
ҳа йўқ: ичкарида яқиндагина иш лаш гани, юмшоқ, қўр- 
гошин тусидаги тош м аъдан қазувчиларга осонликча 
бўй бермаган жойдаги чўкич излари кўзга таш ланиб 
турибди. Ғорнинг эни йигирма футлар чамасида, ичка- 
рига томон — бўйи эса деярли икки баравар ортиқроқ. 
Балландлиги бунақанги юмуш лар талаб қилганидан 
кўра анча-мунча ортиқроқ бўлиб, табиатнинг ўзи шу 
ҳолича барпо этган бўлса аж аб эмас. Кемтикнинг ол- 
дигинасида қисман табиат томонидан яратилган, қис- 
ман эса ичкаридан пала-партиш  итқитилган тупроқ 
ёрдамида бунёдга келган чоғроққина супача борийди. 
А на шу супачанинг наҳрасидан тоғ чўрт узилгудек 
тиккасига қуйига тушиб кетганди, шу сабабли горга 
қоянинг соябонсимон туртиб чиққан ери остидан ёнла- 
масига ўтиш мумкин, бу эса ҳам қийин, ҳам хавф ли 
эди. Умуман олганда, иш ғоятда ибтидоий, ж ўн усулда 
олиб борилган ва, кўриниб турибдики, ниҳоясига етка- 
зилмаганди: буталар орасига мўралаб қараган шериф 
ҳатто ер қазийдиган қуролларни кўрди.

Ш ерифнинг фикрича М армадьюк тегишли нарса- 
ларни барини диққат-ла назардан ўтказиб бўлгач, у 
тантанавор оҳангда сўради судьядан:

— Хўш, судья Темпл, энди ишонч ҳосил қилган- 
дирсан?

— Ҳа, ушбу ҳангомалар замирида ҳақиқатан  ҳам 
қандайдир тушуниб бўлмайдиган, сирли алланим адир

борлигига тўлик ишонч ҳосил килдим. Бу жой — ҳил- 
ватгоҳ нақд «сим-сим»нинг ўзганаси. Локин бу ерда 
маъдан борлигидан далолат берадиган ҳеч қандай бел- 
ги-аломатни кўрмаяпман.

— Иима сен, олтин билан кумуш тош чаларга ўхшаб 
ер бетида сочилиб ётади деб ўйлайсанми? Яп-янги 
долларларга ўхшаб, хизматингга тайёр турибди деб-а? 
Э-йўқ, сэр, хазина-бойлик оёқ остида сочилиб ётмайди. 
Уларни кўлга киритиш  учун озмунча заҳмат чекилмай- 
ди. Лекиннга, майли, бу м уттаҳам-қаллоблар кўнгилла- 
ри тусаганича айёрлик қилавериш син, биз бари бир 
уларни догда қолдирамиз.

Судья атрофни синчиклаб кўздан ўтказиб, бошқа 
сафар ёлғиз ўзи, Ричардсиз келганида бу жойни топи- 
шида ёрдам бериши мумкин бўлган барча белги-аломат- 
ларни ёндафтарчасига қайд этиб қўйди, шундан сўнг 
холаваччалар яна отларига миндилар.

И ўлга чиқиб олгач, аж ралиш иб, ҳар қайсилари ўз 
иши билан кетди: шериф — энг яҚ11н душанбада кўри- 
ладиган иш юзасидан судда қатнаш увчи йигирма тўрт 
нафар «виждонли, ҳалол ҳамда ишончли» одамни ха- 
барлагани ж ўнади, М армадьюк эса бугунги эрта мобай- 
нида кўрган ва эш нтганлари хусусида ўйга чўмганча, 
уйи томон йўл олди.

Судья йўл водийга қараб пастлаб борадиган жойга 
етганида, бор-йўги ўн д ақиқалар  муқаддам  ўрмондаи 
эндигина чиқиб келган Элизабет билан Л уизани қувон- 
тириб юборган м анзарага бир он тикилиб қолди.

Аммо судья ўш ал сўлим м анзарага қараётгани би- 
лан уни кўриб-ҳис этмаётган эди. У жилов тизгинини 
қўйиб юбориб, йўл танлаш ни ишонч-ла дадил одим- 
лаётган отининг ихтиёрига топширдн.

«Ҳа, эҳтимол Ричард ҳақд и р ,— ўйларди у .— Мен 
мутлақо бегона одамни хонадонимга бошлаб кираёт- 
ганимда ўз ҳиссиёт-туйгуларимнинг ақл-заковатдан уо- 
тун келиш ига йўл қўйиб бергандирман. Локин бу ерда, 
бизнинг ўлкаларда одамларга ишонишга ўрганиб қолин- 
ган. Кўн Пайпоқни чақиртираман-да, ундан сўраб- 
суриштириб, ҳақиқатни билиб оламан».

Шу пайт у олдпнда қизи билан Л уиза Грант тогдан 
тушиб борпшаётганини кўриб қолди. У отини ниқтаб, 
қизларга еткб олди-да, сакраб ерга тушиб, отини жилови 
тизгинидан тутганча сўқмоқдан етаклаб кетди. Ота Эли- 
забетнинг дугонаси иккови ҳозиргина ўрмонда бошлари-

352



дан кечирган даҳшатли ҳодиса ҳақидаги ҳикоясига чуқуо 
ҳаяж он-ла қулоқ солар экан, кон ҳақидаги ж ам ики 
ўй-фикрлари, ерга эгалиги хусусида ?;онуний ҳаққи- 
ҳуқуқи ва текшируви натиж аларп  бутунлай хаёлидан 
чиқиб, тўзгиб кетди. Айни чоғда Наттининг қиёфаси 
тўсатдан тасаввурида яна намоён бўлганида у кекса 
овчини энди асло қонунбузар сифатида эмас, қизининг 
ҳалоскори сифатида кўз олдпга келтирди.

X X X  б об

Қонуннпнг сўзи бу, суднпнг ҳукми бу 
Ш  е к  с п и р  

« В е н е ц и я л и к  савдогар»

М уҳтарама Валинеъмат хоним судья Темпл хонадо- 
нидаги турмушининг ж ам ики аф заллик томонларини 
тарозуга солиб кўриб, ғурурию иззат-нафсига етказил- 
ган ж ароҳатни унутиш ни м аъқул  топди ва ўзининг 
илгариги вазифасини адо этаверди. Л уизани Ричард 
дабдабали қилиб «каш иш нинг қароргоҳи» деб атай- 
дирган камтарона кулбага худди шу хонимга қўшиб 
ж ўнатиш ди, бошдан кечирган даҳш атли воқеадан сўнг 
нйҳоятда ҳолсизланиб қолган қиз шу тариқа отаси 
изми-ихтиёрига топширилди.

М армадьюк билан қизи икковлари эшикни ичкари- 
дан беркитиб олиб, хонада бир соатдан ортиқ ёлгиз 
ўлтиришди, биз эса ота-боланинг муқаддасу эзгу меҳр- 
муҳаббат кошонасига ножоиз бош суқмоқликни истама- 
ганимиз туфайли ушбу ерда улар орасида кечган суҳ- 
батни шарҳи-баён қилиб ўлтирмаймиз. Уқувчимиз кўзи 
ўнгида саҳна пардаси очилган сонияда судья хонада 
юриб турган, кўзларида ғамноклигу эркалаш , меҳр 
шуури акс этган, қизи эса диванда орқага суяниб ўлтир- 
ган, ёноқлари ол-ол ёниб, қора кўзларида ёш ҳалқа- 
ланган эди.

— Ҳа, ж уда вақтида ёрдамга етиб келибди-да, жи- 
гаргўш ам ,— дерди судья.— Ш ундай қилиб, демак, дов- 
юрак Бессгинам дугонасини бошга ф алокат туш ганда 
ёлғиз таш лаб кетмабди-да, а?

— Борди-ю, ҳаттоки қочишга аҳд қилиб, ж унаб қол 
ган чоғимдаям, тўғрисини айтганда, қутулиб кетишим 
даргумон бўлса ҳам , ҳар ҳолда мени хиёнаткорликда 
айблаб бўлмасди-ёв,— деб жавоб қайтарди Элизабет.

Антмоқчи, бундай фикр хаёлим га ҳам келгани йўқ.
— Уша даҳш атли дақиқаларда нималарни ўйла- 

динг, болагинам?
— Ииртқич ҳайвонни, ф ақат ўшани! — дея нидо 

солди Элизабет, юзини қўллари ила беркитиб.— Қаршим- 
да турган пумадан бошқа ҳеч нарсани кўрмае, ундан 
бошқа ҳеч нимани ўйламасдим.

— Худога минг-минг ш укрки, соғ-омон қолибсан, 
жон болам, бу даҳш атли ҳодисани ортиқ эсламай қўя- 
қолайлик. Бизнинг ўрмонларимизда ҳанузгача бундай 
йиртқич ҳайвонлар борлигини хоби-хотиримга ҳам кел- 
тирмаган эканман. Демак, ҳарҳолда улар оч қолиб 
узоқ-узоқлардан келиб тураркан-да, кейин...

Эшик қаттиқ тақиллаб қолиб, сўзини охирига еткаэа 
олмади у. Судья кираверинг дея овоз берди, эшик очи- 
либ, остонада Бенж амен кўринди. Қош-қовоги осйлиб 
кетганди, келтирган хабари бемаврид эканини унинг 
ўзи ҳам ф аҳмлаётгани кўриниб турар зди.

— Пастда сквайр Дулитл кутяпти, сэр,— деди эшнк- 
огаси.— У эшик олдида анчадан бери нари бориб-бери 
келиб турибди, ўзини гўё қандайдир ойна тўгрисида 
келган қилиб кўрсатяпти-ю, лекин калласида бошқа 
ўй борга ўхшайди, ҳаммасини сизга етказиш учун 
дарди-фикри буёққа кириш да. Унга, ҳозир сен лангар 
таш лайдиган пайт эмас,— судья жаноблари қизларини 
н ақ  шернинг ргзидан тортиб олдилар-а, деб тушун- 
тирдим унга. Қани, кемангни орқага бур, дедим. Лекин 
бу жин ургур олифтанинг қанақанги  ш илқиму сул- 
лоҳлигидан ўзингизниям хабарингиз бор-ку, сэр. Иўли- 
ни тўссам, ҳадеб эш икка қараб  интилади десангиз. 
Қ арасам , бўлмайди, шуни сиз м уҳтарам  ж анобларига 
хабар қилгани кириш дан ўзга чорам қолмади.

— Ч ам ам да суд м аж лиси кўриб чиқадиган ишга 
алоқадор бирюн зарур юмуш билан келган бўлса керак; 
суд м аж лнсигаям  кўп вақт қолгани йўқ-да, ахир.

— Ҳа, балли, сэр, нақ ўзгинасини топдингиз-да! 
Сквайр Кўн Пайпоқ устидан ш икоятнома топширмоқчи. 
К ам инага қолса, икковларидан худди ана шу кекса 
Натти Бампони дуруст, инсофли одам, деса бўлади. ЗКа 
яхпш  чол, иннайкейин, чангакниям , худди онасининг 
қорнидан ўрганиб туш гандай, қойиллатиб иш латади.

— Кўн ГГайпоқдан ш икоят қилиб, судга ариза берар-

м иш ?— деди Элизабет тўлқинланиб, диваида ўлтирган 
ерида хиёл кўтарилиб.

— Хотиржам бўл, ж игаргўш ам. Инонавер, бирорта 
арзимаган гапдир-да. Гап нимадалигини фаҳмлаётган- 
дайман. Ишонавер менга, Бесс, сенинг халоскорингни 
хаф а қилдириб қўйм айман. Киритиб юбор Дулитлни 
буёққа, Бенжамен.

Отасининг инонтиришидан мисс Темплнинг кўнгли 
жойига тушди, аммо у ичкарига кириш учун берилган 
ижозатдан сира ҳаяллам ай  фойдаланиб ўша ондаёқ 
эшикда пайдо бўлган қиш лоқ меъморига тешиб юбор- 
гудек ўқрайиб қаради.

Хайрем остона ҳатлаб хонага кириб улгурмасиданоқ 
вуж удидаги борки бесабрлик тумандай тарқади-кетди. 
Судья ва унинг қизи билан саломлашиб, хонадон соҳиби 
кўрсатган курсига жойлаш ди-да, юзига фикри-ўйича 
эгаллаб турган лавозими талаб қиладиган бағоят жид- 
дию салобатли тус берганича, бир иафас силлиқ қоп- 
қора сочини силаб ўлтирди. Ниҳоят тилга кирди у:

— Эшитишимча, гўёки тогда мисс Темплга пумалар 
ҳамла қилганмиш  ва у бир м ўъж иза билан ўлим 
хавфидан қутулиб қолганмиш , шу ростми?

М армадьюк бунинг ҳақ  гап эканини тасдиқлаш  
аломати сифатида бош иргабгина қўйди, холос, лекин 
жим тураверди.

— П ум аларнинг бош териси — каллаҳом и учун му- 
кофот бериш лозим-ку, ахир ,— сўзини давом эттирди 
Х айрем .— Кўн Пайпоқ чакки даромад қилмайдиган 
бўпти.

— Унинг хизм атига яраш а тақдирланиш и чора-тад- 
бирларини кўрарм ан ,— дея жавоб қилди судья.

— Ҳа-ҳа, албатта. Судья жанобларининг пурсахо- 
ват эканларига ҳеч ким ш ак келтирмайди. Лекин 
судья жаноблари шерифнинг нимага аҳд қилганидан: 
минбар остига қия стол ёки оятхонлар курсисини ўрнат- 
моқчи эканимиздан бехабармилар дейман-а?

— Кейинги пайтларда у мен билан бу хусусда 
м аслаҳатлаш ганича йўқ.

— Ҳм! Ҳм!.. Олдимизда ж удаям  зерикарли суд 
маж лиси турибди. Н азаримда, Жотем Ридл билан ун- 
дан дарахтдан тозаланган жойини сотиб олган одам 
ўз ихтилоф-келиш мовчиликларини ҳакам лар  судида 
ҳал қилиш моқчи, ш унинг учун кўриладиган иш оз, 
иккитадан ортиқ бўлмайди.

— Бунн эш итганимдан хурсандм ан,— деб жавоб 
қайтарди судья.— Кентимиз аҳлининг вақтлари ва 
маблағларини беҳудаю бефойда судбозликка сарфлаш- 
лари астойдил ранж итади мени. Умид қиламанким, Жо- 
тем дарҳақиқат ишни судда кўриш гача олиб бор- 
майди.

— Йўқ, йўқ, ҳакам лар судининг ўзи билангина 
чегараланади,— деди Хайрем ва қатъиятсизроқ оҳанг- 
да қўш имча қилдики, бунинг ш ундоққина ясамалигини 
очиқ-ойдин кўриб турарди судья: — Жотем, 
ҳакам лардан бири мен бўлиш имни истаяпти, ҳимоя 
килинувчи эса, капитан Холлистер иккинчи ҳакам  
бўлсин деб илтимос қиляпти. Хўш деганингиздан, Хол- 
листер иккимиз эсак, учинчи ҳакам  сквайр Жонс бўлади 
деган қарорга келдик.

— Иши судга ош ирилиш и лозим бўлган жиноятчи- 
лар  ҳам борми?

— Анави жиноят устида қўлга туш ган сохта пул 
ясовчилар бор. У лар қўлга  олинган аллақачон, фақат 
ҳукм  чиқариш гина қолган, холос.

— Ҳа-я, албатта, улар бутунлай ёдимдан кўтарилиб 
кетибди. Ж ам и шу бўлса кераг-а?

— Ўтган Озодлик Кунида бу ерда ж анж ал  чиқа- 
риш ган эди, лекин иш м уш тлаш увгача етиб бормаганди 
чоги. Яна эш итиш имча, овчилардан бири ман этилган 
мавсумда бугу отганмиш.

— Айбдор албатта ж авобгарликка тортилсин!— дея 
хитоб қилди М армадьюк.— Мен қатъиян бундай тар- 
тиббузарларни қонунга биноан қаттиқ ж азолаш  тараф- 
дориман.

— А лбатта, албатта, ушбу м асалага айнан шундай 
муносабатда бўлишингизга имоним комил эди ўзим- 
ниям. Қисман худди ана шу хусусда келгандим бу ерга.

— Ш ундог денг!— деб юборди судья, Хайрем ўзини 
қандай  боплаб алдаганини ўша заҳотиёқ туш униб.— 
Хўш, унда нима демоқчи эдилар бу хусусда, сэр?

— Н атаниэль Бампо ўз кулбасида буғу гўштини 
яш ириб қўйган деган шубҳам бор. Мен сиздан тинтув 
ўтказиш  учун рухсат қоғози олгани келгандим.

— Ш убҳангиз бор?! Токи гувоҳ қонун талабига 
биноан қасам  ичмагунига қадар рухсатнома бера олмас- 
лигимдан наҳотки бехабар бўлсангиз? Биринчи марта 
шубҳа тугилиш и биланоқ, бировнинг бошпанаси дахл- 
сизлиги бузилиш ига йўл қўя олмайман мен.

— Нимаям дердим, қасам ичишим-мумкин бу хусус- 
да ,— деб жавоб қайтарди мистер Дулитл совуққонлик 
билан .— Дарвоқе, Жотем ҳам гувоҳликка ўтиб қасам  
ичиш га тайёр. У яқин-орада, кўз очиб-юмгунча шу 
ерда бўлади.

— Локин нима сабабдаИ менга м урож аат қиляп- 
сиз? Рухсатномани ўзингиз ёзаверинг-да, сиз магист- 
ратсиз, бунга ҳаққингиз бор.

— Ҳ алиги, ахир бу бнзнинг атроф ларда соднр бўл- 
ган биринчк ҳодиса-ку, кейин, судья жаноблари, бундай 
ж иноятларга ш унчалик қаттиқ эътибор берар эканлар, 
унда мундай иш ларга ўзлари бош-қош бўлаверсинлар- 
да. Бундан таш қари, дурадгорлик ю муш ларим билан 
ўрмонга тез-тез қатнаб туриш имга тўгри келади, шун- 
доқ бўлгач, ўзимга Н атаниэль Бамподай душ ман 
орттиришни истамасдим. Сизга келганда эса, мистер 
Темпл, сизни ҳамма иззат-ҳурмат қилади, ҳеч нимадан 
қўрқадиган  жойингиз йўқ.

Мисс Темпл айёр магистратнинг афтига тик 
боқди.

— Н имага энди ҳалол-пок одам Натти Бамподай 
бир оқкўнгил ва беозор чолдан қўрқиш и керак экан? — 
деб сўради у.

— Ж уда оддийчасига, мисс: кекса Натти наф ақат 
пум аларнигина отади, магистратни ҳам паққа отиб 
қўйиш и ҳеч гапмас. Лекин, агарда судья жаноблари 
тинтув учун рухсатнома беришни рад этсалар, ни- 
м аям қилардим, унда ўзим ёза қоламан-да.

— Рад этганимча йўқ-ку,— деди судья, ўзининг 
холису одил одамлик обрўси хавф  остида қолаёзганини 
ўша заҳотиёқ ф аҳм лаб.— Менинг хонамга кириб ту- 
ринг, бориб ўзим ёзиб бераман.

Элизабет қарш илик билдириш га уриниб кўрмоқчи 
эди, бироқ судья уни тўхтатиб қолди ва Хайрем чиқиб 
кетиши биланоқ деди:

— Тинчлан, ўзингни бос, болагинам. Аслидан кўра 
огизда ваҳим алироқ кўринади. Эҳтимол, Кўн Пайпоқ 
бугу отгандир ҳам , негаки, уларни овлаш  ман этила- 
диган муддат тугаб қолаёзди-да, ахир. Ўрмонда Натти 
ж удаям  вақтида ёрдамга етиб келганида ёнида итлари 
ҳам бор эканини ўз оғзинг билан гапириб бердинг-ку,— 
унинг ов қилиб юргани равш ан-ку, ахир. Ш унчаки кул- 
басига кириш ади, ахтариб кўриш ади, отган буғисини 
топишади, ана ўш анда сен ўз картмонингдан кекса

овчи учун ж аримани тўлаб юбора қоласан. Ун икки 
ярим доллар жарима солишга тўғри келмаса деб қўр- 
қаман, камига анави доғули Хайремни кўнгли жойига 
туши.б, тинчимайди-ёв. И лло, рости, менинг ҳакамлик 
обрў-шаъним шунча пулга арзир чамамда.

Бу гапларни эшитиб Элизабетнинг деярли кўнгли 
тинчиди ва магистратга берган ваъдаеини адо этгани 
отланган отасига рухсат берди.

Ушбу кўнгилга ёқмайдиган ишни адо этган Мар- 
мадью к кабииетидан чиқаётиб Оливер Эдвардсга дуч 
келди. Иигит мистер Темплнинг уйяга оляб борадиган 
ш агал  ётқизилган йўлкадан катта-катта қадам  таш- 
лаганча юқорилаб келаётган эди. Унинг афт-ангоридан 
ҳаяж ондалиги  кўриниб турарди. Судьяга кўзи тушганн 
ҳамоноқ унга қараб юрди ва ўз бошлиги билан муо- 
м ала қилганида камдан-кам намоён бўладигал бир 
тарзда жўшиб-ёниб сўзлай кетди:

— Табригимни қабул этгайсиз, сэр, чин дилдан 
қутлайм ан сизни! Е тангрим, ҳатто ўйлаш ни ўзи ваҳи- 
мали, ўрмонда юз берган фожиани қаранг-а! Мен тўғри 
Кўн Пдйпоқнинр кулбасидан келяпман. У ўрмон му- 
ш укларининг каллаҳом инл кўрсатди десангиз, кеймн, 
ш унчаки гап орасида айтаётгандек бўлиб, миес Темпл 
билан мисс Ғрантни ўша даҳш атли йиртқичдан қандай 
қутқариб қолғаники сўзлаб берди. Ишонинг, сэр, ўша 
пайтда... Уша, мисс Грант билан^. қизингизнинг жони 
хавф остида қолганини эшитган пайтимда қандай аҳ- 
волга туш ганиму вужудимни. қандай ҳис-туйғулар бос- 
ганини ақалли  бир қисмини сўзлаб беришга сўз топол- 
майм ан...— деди йигит, гал орасида бир муддат жим 
қолди у ва эс-ҳуши жойига қайтиб, ахлоқ-одоб йўл 
қўядиган сарҳаддан ўтиб кетганини фаҳмлаб, кейлнги 
еўзларни қўшиб қўйди.

Аммо М армадьюкнинг ўзи ҳам ҳали-ҳанузгача ни- 
ҳоятда ҳаяж онда ва безовта, бундайин арзимас нарса- 
ларга эътибор б&радиган аҳволда эмасди. У йигитнинг 
довдираб қолганини пайқамай, ш ундай жавоб қилди:

— Раҳм ат, Оливер, раҳмат. Тўғри айтдинг, буни 
ўйлаш ни ўзи даҳш атли. Локин, юрақол тезроқ Бесснинг 
олдига. Луиза уйида, отасининг паноҳида ҳозир.

Иигит шоша-пиша олга интилди ва таш қари эшикни 
ошиғич ланғиллатиб очди — биринчи бўлиб ичкари 
кириш дан аранг тийиб қолди ўзини. Орадан бир муддат 
ўтмаёқ учовлари ж ам  бўлишди.

Еш варисанинг кўпинча Эдвардсга муомаласида 
ннш бериб қоладиган совуқлик эндилиқда мутлақо 
ғойпб бўлганди, икки соат давомида ҳамм алари яқин 
биродар ва бир-бировини ҳурмат қиладиган одамлардай 
эмнн-эркин, ўзаро ишонч-ла суҳбатлаш дилар. Судья 
эрталабки сафари чоғида кўнглида туғилган шубҳа- 
гумонларни унутган, ёш лар эса, дам кулиб, дам-маъюс 
оҳаятда қизғин суҳбатлаш иш ар эди. Ниҳоят Эдвардс — 
ичида мисс Грантни ҳам бориб кўриш керак деб учинчи 
маротаба ўзига-ўзи эслатганидан сў-нг — М армадьюк 
қўрғонини тарк этиб, ота билан қизига дўстона ҳам- 
дардлик билдириб, оқибат кўрсатмоқ учун кашишнинт 
уйига йўл олди.

Бу пайтда эса Кўн Пайпоқнипг кулбаси олдида 
судьянннг Наттига ёрдагл беришдек эзгу режасига ха- 
лал етказгувчи, йигит билан судья орасидаги муноса- 
батда қарор топган умри қисқа ҳамоҳангл1псни бузгувчя 
тамош а содир бўлаётган эди.

Тш^тув учун кўнгилдаги рухсатаомани қўлга киритган 
Хайрем Дулитл биринчи навбатда ижрочи ролини ба- 
ж ариш га мупосиб одамни топишга ошиқди. Ўша куни 
шериф йўқ эди, у бўлаж ак судда қатнаш адиган мас- 
лаҳатчиларни ш ахсан йиғиб юрганди, уштаг доимий 
ёрдамчиси эса худди ана шу мақсадда бошқа томонга 
кетганди. М аъмуриятнияг расмий вакилларидан кентда 
ёлгиз констебль қолганди, у ҳам оқсоқ бўлиб, тартиб 
муҳофазачиси лавозимини унга раҳм-ш афқат юзаси- 
дапгина ишониб топширишган эди. Хайрем тинтув 
чогида томошабин бўлиб қатнаш иш га жон-жон деб тай- 
ёр эди-ю, лекин бутун ж ангу ж адални бир ўзи олиб 
боришни истамас, асло орзуманд эмасди. Ш анба куни, 
кун кечга оғиб, қарагайлар сояси аллақачон м аш риқ 
томон узана бошлаган эди. Ишни пайсалга солиб, эрта- 
сига, якш анба кунига қолдириш ни ўз имонини басало- 
мат сақлаш  ғамини ейдирган худож ўй магистрат, тур- 
ган гапки, ўла қолсаям хоҳламасди. Аммо, мабодо 
тинтув душ анбагача қолдирилгудек бўлса, Натти буғу 
этини гумдон қилиб, жиноят изларини йўқотиш га ул- 
гуриш и тайин. Ш унда, мистер Хайремнинг омадини 
қарапгки, беиш сандироқлаб юрган Билли Кербига 
кўзи тушиб қолди-ю, бунақанги иш ларга суяги йўқ 
топқир Хайрем ўзи учун чора-нажот топди-қўйди. Мис- 
тер Дулитл билан тили бир, худди унингдек Кўп Пай- 
поқ-ла тўқнаш иш га хуш и йўқ Ж отем ўрмонкесарни

ҳаяллам ай  магистратнинг уйига бошлаб бориш ҳақда 
буйруқ олди.

Керби кириб келганида унга эҳтиром-ла курси так- 
лиф қилиш ди (таклиф қилиш ларини ҳам кутмай, ал- 
лақачон  ўлтириб бўлганди у), кейин ниҳоятда хуш- 
м уомалалик билан, уни худди ўзлари билан тенг 
кўргандек дўстона суҳбат бошлашди.

— Судья Темпл бугу овлаш хусусидаги қонунга 
риоя қилиш га қатъий аҳд этди,— деб бош лади гапни 
Хайрем, ҳар иккала томон салом-аликни тугатгани 
ҳам оноқ.— Унга ўрхлонида бугу ўлдирилгани ҳақида 
ш икоят тушибди. Судья тинтув ўтказиш га рухсатнома 
ёзиб берди ва мазкур фармойишни адо этиш ни зим- 
масига ола биладиган одамни топишни менга юклади.

Ҳ ар гал ўзига у ёки бу юмуш топш ирилганида 
нима учундир унга м аслаҳат бергувчи роли ҳеч қачон 
насиб этмаслиги Кербида шубҳа уйғотмасди. У пахмоқ 
бошини кўтариб, пича ўйлаб-мулоҳаза юритгач, жавоб 
ўрнига ўзи савол беришга тушиб кетди:

— Ш ериф-чи, қаёққа гумдон бўлди ўзи?
— И злаб ҳеч ердан топиш олмаяпти уни.
— Унда, ёрдамчиси-чи?
— И кковлари «васиқанинг» қайсидир чеккасига ке- 

тиш ган зкан.
— Хўш, констебл-чи унда? А хир бир соатча бурун 

шу яқин-атрофда лапанглаб юрганди-ку, ўзим кўрган- 
дим.

— Тўгри, у шу ердаку-я,— деди Хайрем, маънодор 
бош иргаб, айёрона ирш айганча,— лекин бу иш да маж- 
руҳ эмас, ҳақиқий эркак керак-да.

— Э, гап буёқда экан-ку!— деб кулди Б илли .— Ни- 
ма, ўш а бугу отган мард ёқалаш иш гача борадиган- 
ларданм и?

— У гоҳи-гоҳида огиз кўпиртириш ни яхш и кўра- 
диган, муш тлаш увда менга тенг келадигани ҳали она- 
сидан тугилм аган, деб кеккаядиган  одам.

— Ҳа-ҳа, худди ш ундоқ,— баракалласига олди Жо- 
тем ,— Мохок водийсидан П енсильваниягача излаб бор- 
ганингда м уш тлаш иш да менга бас келадиган бирорта 
зўри топилмайди, деб м ақтанганини мен ҳам эшит- 
ганман.

— Вой-бўй, кўнгилларини қаранг-а!— дея хитоб эт- 
ди Керби, уясида эснаб-кериш аётган арслон мисоли

эалварли гавдасини ростлаб.— Ч ам ам да, у ҳали Вер- 
монт ўглонининг муштини тотиб кўрм аганга ўхш айди- 
ку. Ким экан ўша мақтанчоқ?

— Ким деганинг қан ақаси ?— деди Ж отем .— Ба, ҳа- 
лиги, албатта...

— Ҳ озирча унинг исмини айтолмаймиз сенга,— 
деб Ж отемнинг сўзини огзидан олди м агистрат.— Қо- 
нунга биноан, токи ушбу топш криқни адо этишни 
зим мангга олишга розилик бермагунингча, бундай қи- 
лиш  мумкинамас. Сен, Билли, м а з к у р  иш га энг боп 
одамсан. Хўп десанг, бирпасда расмий томонларини 
қотириб таш лайман-у, дарров пулингни тутқазиш ади 
қўлингга.

— Хўш, қанча беришади м енга?— деб сўради Кер- 
би, сўлоқмондай қўлини Хайрем суҳбат салобатини янада 
ош ириш мақсадида астагина суриб қўйган қонунлар 
м аж муаси устига қўяр экан. Ўрмонкесар гарчи дилида 
бу масалани ўзича ҳал қилиб қўйган бўлса-да, гўёки 
ушбу таклиф га кўниш ёки кўнмаслигини билмай тур- 
гандек бир қиёфада, ўзига хос бўлган беўхшовлик-ла 
уни варақлай  бош лади.— Боши ёрилгап одаглгаям ҳа- 
қини тўлаш адими?

— Сенга дурустгина бериш ади,— деди Хайрем.
— Э тупурганим бор ўша п улга ,— дея жавоб қай- 

тарди Билли, яна кулиб.— Хўш, демак, ўша йигитча- 
ни бурнилари танқайиб кетиб, ўзидан муштп бақув- 
ватроқ одам топилмайди деб ўнларкан-да, а? Хўш, 
қалай , бўйи баландми ўзп ўша паҳлавонни?

— Сендан баланд, иннайкейин, ўзиям энг катта...
♦ Энг катта огиз м аҳм адоналардан», демоқчи эди

Ж отем, бироқ Керби тоқатсизлик ила унинг гапини 
бўлиб қўиди. Сиртдан қараганда ўрмонкесарнинг қиё- 
ф асида ҳеч қанақанги  қаҳру газаб, ҳатто қўполлик 
аломати кўринмасди, афти-баш арасида беозорлик ҳам- 
да соддадилона ш уҳратпарастлик ифодасигина акс этиб 
турарди, холос: ж ам ики бўлак м ақтанадиган нарсаси 
йўқ кнм салар қатори ўзининг беқиёс жисмоний кучи 
билан очиқ-ошкора м агрурланар эди у. Кафтини пастга 
қаратган  кўйи беўхшов қўлини олга чўзиб, ўзининг 
бақувват муш акларига боққанича деди:

— Бўпти, беринглар ўша муқаддас китобингларни. 
Тегишлича қасам  ичай, ана ундан кейин кўрасанлар 
сўзида турадиган одамлар тоифасидан эканимни.

Хайрем ўрмонкесарнинг айниб қолиш ига фурсат

бермади, имирсилаб ўлтирмай, дарров қасам ичирди-ю, 
учала муҳтарам жентльмен магистратнинг уйини тарк 
этиб, тўғри Наттининг кулбаси сари ж ўнадилар.

Билли эндиликда ўзининг қасамёд этган кхтаса ҳуқу- 
қига эга эканини эслаб, яна қонунбузарнинг исмини 
билгпси келиб қолганида улар аллақачон  кўлга яқин- 
лашиб, йўлдан четга бурилиш ган эди.

— Қ аёққа кетяпмиз ў зи ?— аж абланди соддадил ўр- 
монкесар.— Мони ўрмонни эмас, уйни тинтув 'қилишга 
чақиргансизлар деб ўйловдим. Кўлнинг бу томонида, 
агар Кўн Пайпоқ билан кекса Ж онни ҳисобга олмаган- 
да, олти миль масофагача ҳеч зог турмайдп-ку, ахир. 
Хўш, қани ўша марднинг отини айтинглар-чи, ана 
ундая кейин мен сизларни унинг уйига бундан кўра 
хпсл тузукроқ йўлдан олиб боришимга асти шубҳа 
қилм асанглар ҳам  бўлади. Негаки мен икки миль тева- 
рак-атрофдаги ҳар битта дарахтни биламан-да, ахир.

—- Худди м ана ш уёққа боришимиз керак,— деди 
Хайрем олд томонни кўрсатиб, гўёки Керби дабду- 
рустдан бизни таш лаб кетиб к.олмасин деб қўрққан- 
дек, қадам ини тезлатганча.— Бампоникига кетяпмиз.

Керби қоққан қозиқдай таққа тўхтади-ю, ҳамроҳ- 
ларидан дам униси, дам бунисига тикилди ҳайрон 
бўлпб, Сўнгра хандон таш лаб кулпб юборди.

— Бампоникига? Кўн П айпоқникига-я?— дея шан- 
гиллади .— У, кўзим ўткир, милтигим бехато уради, 
деб нақтанса бўлади, ўш анда ғирт тўғри гапи, бунга 
мен асти ш ак келтирмайман. Ҳўв ўш ан^а, омадига 
мен чўчитиб юборган каптарни учиб бораётганида отиб 
туш иргани ёдимда. Лекин муш тлаш увда ким зўрлигига 
келганда... Э, мен уни иккитагина бармотим билан 
ушлаб туриб, нақ чучварадек тугиб бўйнимга тақиб 
оларман. А хир бу чол етмишни уриб қўйган-ку, ин- 
найкейин, ёш лигидаям унақанги бақувват бўлганмас.

— Атайин ўзини ш унақа қилиб қўрсатади,— деди 
Х айрем.— Х,амма овчини тупроғи бир жойдан олииган, 
Сиртдан кўринганидан кўра бақувватроқ у. Кейин, 
қуроли бор-а, буни ёдингдан чиқара кўрма.

— Вой-бў, қу.ролидан қўрқиб кетдим-да жуда! — 
дея ш анғиллади Б илли .— Натти Бампо беозор чол. 
Одамга қараб ўқ узади деб ўйлайсизларми уки? Кейии, 
айтиб қўяйки, «васиқа»даги ҳар бир одам сингари 
унинг ҳам буғу отишга ҳаққи  бор. Ахир қария шу 
билан тирикчилик ўтказади-ку, бизнинг мамлакатимиз

бўлса эркин, озод юрт, ҳар кимни ихтиёри ўзида, 
истаган нарсаси билан ш уғулланиш га ҳақли...

— А гарда мана шундай м улоҳаза юритиладиган 
бўлса, демак, кшяники ов қилгиси келиб қолса, ўша 
буғу ўлдиравераркан-да.

— А хир Натти овчи, ов қилиш  касби кори-ку,— 
деб эътироз билдирди Керби.— Бугуни отишни ма>; 
қиладиган қонунни Натти Бампога ўхш аганларга дах- 
ли йўқ.

— Ҳамма учун қонун битта,— деди Хайрем, шахса^; 
ўзидан хавфсирой бошлаб.— Инчунун, у қасамини бу- 
задиганларга нисбатан бешафқатдир,

— Менга қаранг, сквайр Д улитл,— деди қўрқув 
нималигини билмайдиган ўрмонкесар,— сизгаям, қаса- 
мингизгаям  тупураман. Лекигин бу иш га кўниб, шунче 
й ўл  босиб қўйган эканманми, Наттиникига кирганида 
бўлсин, кириб қария билан бир гурунглаш аман. Балш; 
мени буғу кабоб бнлан зиёфат қилар.

— А гар кулбасига тинчгина ки р а  олсанг яналам 
ях ш и ,— деди магистрат.— Ж анж алу  ёқалаш иш  менга 
қам  ёқмайди. асти. Мен ҳамиш а боеиқлик, хотиржам- 
ликни-, мат5қу.л< кўраман.

У лар шигаб илгарилаб бори-шарди, ҳадемай, овчи- 
ни«г кулбасига етиб келиш ди. Хайрем кулба йўлини 
кенгЕ тараф дан тўсиб турган ғов хизматини ўтовч*! 
қулаб ётган' қарагай танасининг учи олдида тўхташни 
оқилона иш деб б11лди-ю, бироқ Керби бош лаган ишини 
пайеалга солишни ёқтирмасди, У каф тларини карнай 
қилиб орзига ту/гганча, овози борича чақирди. Итлар 
уясидан отиллб чиқди, деярли бир вақтда кулба эшиги- 
да Наттининг сийрак оппоқ мўй ила қопланган: болни 
кўринди.

— Ет, ёт, қари тентак!— деб буюрди Натти Гектор- 
га .— Еки кўзингга ҳалигача пум алар кўриняптими?

— Дей, Кўн Пайпоқ, сенда ишим борийди,— деб 
қичқирдн Б илли .— Сенга ҳакам ларнм из бир энлии хат 
ёзиб беришганди, мени бўлса алоқачиликка ёллашдн, 
дймак, мен уни еенга топширишим керак.

— Менда қанақа иш инг бўлиши мумкин, Билли 
К ерби?— деб сўради Натти. У оетона ҳатлаб олға бир 
қадам  босди-да, ботнб бораётган қуёш нурларидан пана- 
лаш  учун кафтини кўзи устига соябон қнлиб тутиб, 
меҳмонга тикилди.— Мени ер бўлтагим ҳам, кестиради- 
ган дарахтим ҳам йўқ, бунинг устига десанг, худо

ш оҳидки, бирон туп дарахтни қирққандаи  кўра ўрмонга 
олтита кўчат ўтқазарман... Учир унингни, Гектор, к^ир 
уянгга!

— Нимаям дердим, қари я ,— ш ангиллади ўрмонке- 
сар ,— буниси мен учуи янаям  яхш и, кўпроқ ўтқизавер! 
Лекин мен ўзимга топш ирилган ишни баж ариш им ке- 
рак. М анави хат сенга, Кўн Пайпоқ. Уқишни билсанг
— ўқи, борди-ю билмасанг, мана ёнимда сквайр Ду- 
литл турибди, у сенга ўқиб, тушунтириб беради. Чамам- 
да, ошна, сен йигирманчи июлни биринчи август деб 
ўйлаганга ўхш айсан, вассалом, гап тамом.

Натти йўғон дарахт панасида писиб турган Хайрем- 
ни пайқаган  ва шу заҳотиёқ ок,кўнгиллигию хушмуо- 
м алалиги ғойиб бўлиб, ошкора норозилик ҳам да шубҳа- 
гумонга ўрин бўшатиб берган эди. У бошини буриб, 
кулба ичкарисига мўралаганча, алланим алардир деб 
ш ивирлади. Сўнгра боши яна найдо бўлди эш ик олдида.

— Менинг кулбамда сизларга атоглиқ ҳеч нима 
йўқ ,— деди у .— Боплаб таъзирларингни бериб қўйма- 
симдан бир келган ж ойларингга жўнаб қолинглар-чи. 
Сенга, Билли Керби, хусуматим ҳам, ёмонлигим ҳам 
йўқ. Н имага эиди ақалли  битта тукингга зиёни тегмаган 
бир чолни безовта қилиб юрибсан?

Керби шу топда овчидан бир неча одимгина нарига 
келиб қолган эди. У ерда ётган ходанинг учига баф урж а 
жойлаш иб олиб, Гекторнинг тумш уғини синчиклаб ку- 
зата бош лади: ўрмонкесар итни ж уда яхш и билар, 
ўрмонда тез-тез учратар, гоҳо-гоҳо ўз тамаддисини у 
билан баҳам кўриб, қррнини тўйғазиб турар эди.

— Сен мени м ерганликда ютдинг, Натти, буни тан 
олиш дан уялм айм ан ,— деди у .— Бунинг учун сендан 
тирноқчалигам  хаф а эмасман. Лекин бу сафарги узган 
ўқинг ўзингга панд беради-ёв, чамамда. Сени буғу 
ўлдирди деган овоза юрибди.

— Бугун бор-йўғи иккитагина ўқ уздим, иккаласи- 
ниям пумага қ ар ата ,— деб жавоб қайтарди Кўн Пай- 
поқ.— Мана қаранглар , бу иккала пуманинг калла- 
ҳоми. Ўзим ҳам энди буларни кўтариб судьянинг олди- 
га, мукофотини олгани боргани ш айланиб турувдим-да.

Ш ундай деганича иккала ўрмон муш угининг кал- 
лаҳомини Кербининг қўлига таш лади у, ўрмонкесар 
бўлса бу ғаройиб ҳайвон терисини итларга искатиб, 
кўппакларни ж игига тега бошлади кулганича.

Биллининг музокараси м уваф ф ақиятли кетаётгани-

364



ни кўрган Хайрем дадиллаш ди. У яқинроқ келиб, 
ҳокимият намояндасига хос тарзда фармонбардорона 
оҳангда гап бошлади. А ввало у тинтув рухсатномасини 
ўқиб бераркан, зўр бериб асосий бандларини таъкидла- 
ди ва охирида мазкур ҳуж ж атга имзо чеккан ҳакам- 
нинг исми-шарифини айниқса дона-дона қилиб, овозини 
баралла қўйиб қироат этди.

— Ана шу бир парча қогозга М армадьюк Темпл- 
дай одам ўз нсми-шарифини қўйганм и?— деб сўради 
Натти бошини сарак-сарак қилиб.— Қойил-э. Бундан 
чиқди, бу одам учун қонун, ўзига қараш ли ер-мулку 
ҳар хил янгиликлар ўз пушти кам аридан бунёд бўлган 
зурриёдидан кўра қиммату қадрлироқ экан-да. Леки- 
гин, имоним комилки, бунда қизалоқнинг ҳеч қандай 
айби йўқ. Кўзлари нақ оҳунинг кўзларидай. Бечора- 
гинанинг айби йўқ, негаки отани танлаб олиш унинг 
измидамас. Гап бундоқ, мистер Дулитл, мен қонунни 
яхш и билмайман. Айтинг-чи, буёгига нима қилиш  ло- 
зим?

— Бу ш унчаки расмиятчилик ахир, Н атти,— деди 
Хайрем, дўстона оҳангда сўзлаш га уриниб.— Келинг- 
лар, ичкари кирайлик, ўша ерда барини баҳам ж иҳат 
ўйлашиб кўрамиз. Ж арим ага т-ўланадиган- пул топила- 
ди. Ф аҳмлаш имча, судья уни ўз чўнтагидан чиқариб 
беришга тайёр.

У чала номатлуб меҳмонни аЕвал-бошданоқ ҳушёр- 
лик ила кузатиб турган кекса овчи кулба остонасида 
эгаллаган маррасидан ж илмади. Қ ариянинг важоҳати 
мардонавор эди, Натти Бампони кўндириш унчалик 
осон эмаслигига заррача шубҳа қилмаса ҳам бўларди. 
Наттини уйига киритиш га рози бўлди деган хаёлга 
борган Хайрем яқинлаш иш  ниятида олга қадам қўйган 
эди, Натти қўлини амирона қиёфада баланд кўтариб, 
магистратни тўхташ га маж бур этди.

— Чамамда, айтган гапим хаёлингиздан кўтарилиб 
кетган кўринади. Қўйинг, мени васвасага солиб, йўлдан 
оздира кўрм анг,— деди кекса овчи.— Мен ҳеч кимни 
безовта қилмасам-у, нега энди мени безори жон қили- 
ш аркин-а? Қани, жўнаб қолинглар-чи бир, яхш иликча, 
соғ-омонликларингда ж ўнаворинглар, судьяга айтиб 
қўйинглар, чўнтагидаги ўша берадиган мукофотини 
ш амоллатмай қўя қолсин. Илло М армадьюк Темплнинг 
буйруги билаи менинг кулбамда хўж айинлик қилиш- 
ларига йўл қўймайман ҳеч қачон.

Ушбу сўзлар магистратни тинчитиш ўрнига, уиинг 
синчковлигини бешбаттар газак олдириб юборди, холос, 
Керби эса вагиллади:

— Ана буниси ҳаппа-ҳалол гап бўлди! Натти ўлдир-. 
ган пумалари эвазига мукофот талаб қилмайди, ундан 
эса буғу учун ж арим а олмасинлар, шунда сих ҳам, 
кабоб ҳам куймайди. Ана шунда адолатли иш қилинган 
бўлади. Бекордан-бекорга калавани чувалаш тириб юр- 
масликни яхш и кўраман-да, ҳеч ким ранж имайди 
ўшанда.

— Мен бизни уйига киритиш ни талаб қилам ан ,— 
деди Хайрем, ўзи уддасидан чих^а олган тарздаги ҳукм- 
фармо оҳангда.— Қонун номи билан айтаман, биз икки- 
мизни, мен билан холис гувоҳ вазифасини адо этувчи 
Билли Кербини киритасан ичкарига!

— Қани, орқага, сквайр, орқага деяпман! Сабр-тоқа- 
тимни синаб кўрмай қўя қолинг,— деди Кўн Пайпоқ 
ниҳоятда жиддий, маънодор ҳаракат-ла Хайремга 
тисарилиш ни ишора қилиб.

— Хўп, хўп, буёгига ўзингдан кўр бўлмаса!— бўш 
келмасди Х айрем.— Цани, Билли, Жотем, дадилроқ 
таш ланинглар! Менга далил-исбот керак.

Ш у пайт Хайрем Кўн П айпоқнинг юзидаги хо- 
тирж амлик, лекин қатъият ифодасини итоат этишга 
мойиллик деб янглиш  тушуниб, остонага қадам қўйиш- 
га уринди, аммо овчи ўша ондаёқ магистратни киф- 
тидан чангаллаб туриб, уни кулбадан ўн одимлар 
чамаси нарига итқитиб юборди. Наттининг қўққис?^ан 
берган зарбаси билан сира кутилм аган қуввати ҳам- 
маларини лол қилиб қўйди, лекин зум ўтмаёқ Керби 
қотиб-қотиб, чин ю ракдан кула кетди.

— Ана буниси росаям қойил бўлди-ку, қария! — 
дея ш анғиллади у .— Буни қара, сквайр сени мендан 
кўра яхш ироқ биларкан-да! Қани-қанп, ҳув анави 
яш ил чимзорга 5^инглар-чи, ким-кимни енгишини кў- 
райлик бир. Жотем икковимиз эса, ҳаммаси қоида бўйи- 
ча бўлиш ини кузатиб турамиз.

— Уильям Керби, мен ўз вазифангни адо этишингни 
талаб қилам ан сендан?— бўкирди Хайрем олисда ту- 
риб.— У ш ла уни! Қонун номи билан талаб этаман! 
Ушла!..

Бироқ Кўн Пайпоқ янада дағдагали  ҳолатда қад 
ростлади, шунда ҳам м алари баногоҳ унинг қўлида

оғзи тўппа-тўғри Билли Кербига қараган  қурол бор- 
лигини кўриб қолишди.

— Н арроқ бор, ўтинаман сендан,— деди овчи ўр- 
монкесарга.— Бехато уришимни ўзинг биласан-ку, 
ахир. Сенинг қонингни тўкиш ни истамайман-у, леки- 
гин, мабодо вигвамим остонасидан ҳатлаб ичкари ки- 
риш га уринадиган бўлсанг, ҳар иккалам изнинг қони- 
миз анави яш ил чимзорни қирмизи рангга бўяши аниқ.

Ш у топгача содир бўлаётган м аш м аш а ўрмонкесар- 
нинг наздида бекораки эрмакдек тую лаётган, у заиф 
томонга ён босаётган эди, аммо қуролга кўзи тушгани 
ҳамоноқ аҳволи-руҳияси кескин ўзгарди-қўйди. У хода- 
дан туриб, қаддини ростлади-да, овчининг бетига тик 
боққанча деди :

— Мен буёққа, Кўн Пайпоқ, ганим сифатвда кел- 
маганман. Сенинг бу темир таёгинг занглаб, синиб 
ётган болтадан ортиқроқ қўрқитолмайди мени. Сквайр 
Д улитл, бир огиз буюр, лекин ҳаммаси қонунан бўлсин, 
ана унда кўрам из қайси биримиз бақувватроқ экани- 
мизни.

Аммо магистрат ғойиб бўлган эди. Овчининг қўлида 
м илтиқ пайдо бўлган лаҳзадаёқ  Х айрем  билан Жотем 
икковлари, бамисоли эриб буғланиб кетгандек, гумдон 
бўлишганди. Гапига жавоб эшитмаган ўрмонкесар тааж- 
ж убда алангларкан , оёғини қўлга олганча кентга 
қараб қочиб бораётган икки киш ининг қорасига кўзи 
туш ди: кўриниб турибдики, бу м арди майдон жентль- 
менлар дилларида наф ақат милтиқ ўқининг учиш тез- 
лигинигина, шунингдек, етиб бориш эҳтимоли бор масо- 
ф.ани ҳам  ҳисоблаб чиқиш га улгурган эдилар 
чоғи.

— Ў лгудай ўтакаларини ёриб юбординг-ку улар 
ни ,— деди Керби ва унинг рапидасимон баш арасида 
ж ирканиш  аломати зуҳр этди.— Лекин мени қўрқита 
ман деб хомтама бўлма. М илтигингни тушир, мистер 
Бампо, йўқса ж иқиллаш иб қоламиз-а.

Натти милтигини тушириб, ш ундай жавоб қилди:
— Сенга ҳеч қанақанги  ёмонликни раво кўрмайман, 

Б илли Керби, лекигин ўзинг ўйлаб кўр, ш ундай ярамас- 
нинг ҳалол-покиза одамнинг кулбасида фармонбардор- 
лик қилиш н сира ақлга тўгри келадими асти? Сендан 
яш ириб ўлтирмайман, Билли, буғу ўлдирганман, бу 
рост. Унинг терисини олиб кетишинг мумкин, ашёвий

далил бўлади у сеига. Улдирган ўрмони мушукларим 
учун берилиши лозим бўлган мукофот жарима пулини 
бемалол қоплайди, ана шунда орамиз очиқ-да.

— Тўғри, тўғри, қ а р я я !— деди Керби ушбу дўстона, 
тинчгина таклиф дан қувонпб. Унинг ҳалол, очиқ-сами- 
мий баш арасида акс этиб турган норозилик аломатлари 
зумда йўқолди.— Қани, бера қол терини, шунда ҳамма- 
си яхш иликча битади.

Натти ичкарига кириб кетди ва талаб қилинган 
аш ёвий далилни кўтарганича тезда қайтиб чиқди. Ўр- 
монкесар, ораларида м утлақо ҳеч гап бўлмагандек, 
овчига нисбатан дўстона кайф ият билан шу заҳотиёқ 
ж ўнаб кетди. У кўл ёқалаб одимларкан, ҳар замон- 
ҳар замонда Хайремнинг Наттининг зарбасидан ўмба- 
лоқ ошиб думалаб кетгани ёдига тушиб қаҳқаҳлаб  
кулиб юборарди. Умуман, бу м аш м аш аларнинг бари 
Биллининг наздида ж уда антиқа ҳазил бўлиб туюлаёт- 
ган эди.

Аммо-лекин кентга етиб борар-бормас, у ерда Нат- 
тининг қонунга итоат этмагани, кекса овчининг унга, 
Биллига милтиқ ўқталиб дагдага қилгани, Натининг 
Хайремни боплаб остонасидан улоқтириб юборгани тўг- 
рисидаги овозалар таралиб кетиб бўлган эди. Баъзилар 
аллақачон, шерифга одам юборилса чакки бўлмасди, 
дейишса, бир хиллар ҳатто, граж данлардан  кўнгил- 
лиларни тўплаб, тартиббузарга қарш и чоралар қўллаш  
керак, дейиш гача бориб етгандилар. Кекса Натти Бам- 
пога қарш и қандай чора қўллаш  хусусида ҳатто кен- 
гаш намо йиғин ҳам ўтказаётган эдилар. Билли Кер- 
бининг буғу терисини ортмоқлаб келнши тинтув ўтка- 
зиш  учун ҳар қандай асосни пучга чиқариб, ишни 
чаппасига буриб юборди мутлақо.

Эндиликда овчидан ж арим ани ундириб, қонунни 
қаноатлантириш гина қолганди, холос. Х,аммалари бир 
оғиздан, ш анба оқшоми кентликлардан аксарияти учун 
байрам бўлгани сабабли, бу иш душ анба куни адо 
этилса ҳам бўлаверади, деган қарорга келди. Ш ундай 
қилиб, бундан-буёнги ж ам ики хатти-ҳаракатлар ўттиз 
олти соат кейинга қолдирилди. ^

Нахот, арслоннн ўл уясида 
Жагига теккандай, бу лаҳза сен ҳам 
Кирмоқчисан Дуглас хонадонига?

В а .1 ь т е р  С к о т т 
«М армион*

Безовталигу бесаранжомлик аста-аста тнна борди, 
каш иш никидан қайтаётган Оливер Эдвардс йўлакай 
ўқувчига мистер Лиипет номи билан маълум бўлмиш 
ёш қонуншуносни учратган иайтида кент аҳли — ҳар 
қайсисининг афтида ум умж ам оат тартибини сақлаш  
иш ига ўз муносиб ҳиссасини қўш ган кишига хос жид- 
дийлик туси акс этган кўйи — бирин-сирин уй-у11лари- 
га тарқай  бошлаган эди. М азкур икки ўспирин ора- 
сида — дунёқараш ларида ҳам, шунингдек, бутун таш- 
қи қиёф аларида ҳам ўхш аш  ж иҳатлари  ж уда кам 
эди, бироқ ҳар икковлари бу чоққина ж амоатнинг 
энг илмли табақасига мансуб, шу боисдан бир-бирлари- 
ни таниш лари турган гап эди. Ҳозир улар олисданоқ 
бир-бировларини пайқаганди — индамай ўтиб кетаве- 
риш ноқулай эди, ана шу тариқа ораларида қуйидагича 
гурунг бўлиб ўтди.

— Ж уда ажойиб оқшом бўлди-да, а, мистер Эд- 
вардс,— дея гап бошлади оқловчи, унинг суҳбатлаш ги- 
си келаётгани яққол кўриниб турарди .— Лекин ёмгир 
керак, ж удаям  керак-да. Қачон қарасанг ё қурғоқ- 
чилик, ё тош қинчилик, бу ернинг об-ҳавосининг асосий 
камчилиги шунда. Сиз, чам амда, мўътадил иқлимга 
ўрганган бўлсангиз кераг-а?

— Мен мана шу ш татда дунёга келганм ан,— қуруқ- 
қина жавоб берди Эдвардс.

— Бе? Бу борада турлича ф икрлар чалинганди 
қулогимга. Айтмоқчи, одам янги жойга ш унчалик осон- 
гина кўникиб кетадики, унинг айнан қаерда тугил- 
ганининг мутлақо аҳамияти йўқдай. Қизиқ, Натаниэль 
Бампоиинг ишига нисбатан судья қанда!! муносабатда 
бўларкин?

— Н атаниэль Бампонинг иш ига нисбатан?— так- 
рорлади Эдвардс.— Нима ҳақда гапиряпсиз, сэр?

— Ия, ҳали эш итмадингизми буни?— дея хитоб 
қилди у аж абланиб, ясама тааж ж убни ш унчалик усто- 
монлик билан баж ардики, Эдвардсга бу ғирт самимий 
тую лди.— Ғоятда хунук воқеалар содир бўлиши мум-

кин. Гап ш ундаки, чол бугун эрталаб тогда буғу отибди, 
судьянинг фикрича эса бу катта жиноят.

— Э, гап буёқда экан-да!— деди Эдвардс ва офтобда 
қорайган бугдойранг бетига қўққисдан қуйилиб келган 
қирмизи тусни яш ириш  ниятида тескари бурилди.— 
У ҳолда овчининг ж арим а тўлаш ига тўгри келади.

— Беш ф унт,— деб қўйди оқловчи.— Кекса Натти- 
нинг бисотида топилармикин ш унча пул?

— Топилармикин дейсизми?— хитоб қилди йи- 
гит.— Мен бадавлат эмасман, мистер Липпет, йўқ, мен 
бечораҳол одаглман, топған иш ҳақим ни ўзим учун 
ниҳоятда муҳим бир мақсад йўлида йигяпман. Ш унга 
қарамай, Кўн П айпоқни турмада ҳатто бирон соат 
ўлтиргизиб қўймайман, охирги цент чақам гача сарф- 
ласам ҳам қарияни  қутқарам ан. Бундан таш қари, 
у иккита пумани ўлдирган-ку, ахир; бунинг эвазига 
бериладиган мукофот ж арим а пулини қоплаш га етиб 
ортади.

— Ҳа, ҳ а ,— деди оқловчи қўлларини бир-бирига 
ишқаб. Баш арасида мамнуният ифодаси пайда бўлди, 
илло бу асло. ясама эмасди.— Ҳеч шубҳам йўқ, бу ишни 
ойдинлаштириб, ҳал  этамиз.

— Нимани ойдинлаш тирамиз? Қайеи иш ни? Ўти- 
наман сиздан, сэр, туш унтириброқ гапирсангиз.

— Натти буру отган, л«кин бу кейин содир бўлган 
ҳангома олдида ҳеч вақога арзимайдиган. гап ,— дея 
сўзини давом эттирди мистер Липпет ҳуқуқш уносга 
заррача раъйи йўқ йигитчани ийдирган хуфиёна ишонч 
оҳангида.— Унинг устидан ш икоятнома туш гад, гувоҳ- 
лар Натти Бампонинғ кулбасида буғу эти яш ирилган 
дея қасам ичишган, судья тинтувга руҳсатнома берган 
ва...

— Тинтув?— даҳш ат-ла нидо солди Эдварде ва яна 
юзини буриб олди, лекин энди докадай оқариб кетган 
тусини яш ириш  м ақсадида.— Хўш, оқибатда нима то- 
пилибди, нимани кўришибди...

~  Кекса Бампонинг милтиги оғзидан бўлак ҳеч 
вақони, бу томоша эса ҳар қандай одамнинг қизиқ- 
синишини тизгинлаб қўйиш и тайин.

— Ҳа-ҳа, шундоқ денг!— деди Эдвардс енғил тор- 
тиб, хандон таш лаб кулиб юборди у .— Демак, қар- 
тайган қаҳрамон рақибини чекиниш га маж бур этибди 
денг? М ажбур қилибди-да, ахир, тўгрими?

Оқловчи хайрат ичра тикилиб қолди йигитга, бироқ

дарҳол хаёлини банд этган м асаладан гап очди тағин.
— Иж озатингиз билан, сэр, айтиб қўяй сизга, бу иш 

ҳазилакам  иш эмас,— деди у .— Қирқ доллар мукофот 
билан сизнинг ярим йиллик маошингизни хийла бара- 
каси учиб бўлади у тинчитилгунича. Бампо магистрат- 
ни хизмат бурчини адо этиб турган чоғида ҳақорат- 
лаган, устига-устак, констеблга қурол билан пўписа 
қилган. Бу кичкина айб эмас, бунинг учун ф ақат 
ж арим а солиш билангинамас, шунингдек, қам оққа 
ҳукм этиш билан ҳам ж азо  берилади.

— Қанақасига! Кўн Пайпоқни панж ара ортига ти- 
қилади? й ў қ , йўқ, сэр, бу нарса чолни гўрга тиқа- 
ди-ку! Э-йўқ, бундай қилиш майди улар!

— Биласизми нима, мистер Эдвардс, сиз тўғрингиз- 
да ҳам, ғалати одам, деган гаплар юрибди,— деди 
ҳуқуқш унос томдан тараш а туш гандай, энди очиқ-ой- 
дин оҳангга кўчиб.— Агар маълумингиз бўлса, иш 
ҳам м алари учун беш қўлдай равш ан, далилу исботлар 
ш ак келтириб бўлмайдиган бир пайтда м аслаҳатчилар- 
ни айбдор устидан ҳукм чиқарм асликка қандай маж бур 
қилиш  мумкин; мана ўзингиз, тан олишга тайёрман- 
ким, гарчи дипломли ва суд иш лари билан уч йилдан 
мўлроқ ш уғулланиб келаётган бўлсам-да, ҳуқуқш унос- 
лик м асалаларида мендан кўра билимдонроқ одамсиз- 
ку, ахир.

Аммо Эдвардснинг ақлу  закоси ҳиссиётидан устун 
кела бош лаганди, шу боисдан йигитча ишнинг моҳия- 
тан қанчалик чигалу муш куллигини ойдинроқ кўра 
боргани сайин оқловчи айтаётган гапларнинг мағзини 
тобора кўпроқ чақмоқда эди.

Дастлабига беихтиёр равиш да сиртга тепчиган зоҳи- 
рий ҳаяж они босилганди, кейин, Оливер, ҳозиргииа 
билган нарсалари таъсиру тазйиқида ботинан ҳали- 
ҳануз ниҳоятда безовта ҳолатда эканига қарамай, ўзини 
қўлга ола билган ва эндиликда мистер Липпетнинг 
маслаҳатига диққат-ла қулоқ солаётган эди.

Ў й-хаёллари чалкаш иб, ф икран гангиб қолганига 
қарамай, Оливер кўп ўтмай ҳуқуқш унос таклиф  этаёт- 
ган нарсаларнинг деярли бари ам алга ошиши учун 
талай вақт талаб этиладиган устомонона найранг эка- 
нини тушуниб олди — бу йигитнинг на табиатига, на 
маблагига мос туш арди. Ш унга қарам ай  Эдвардс мис- 
тер Липпетга, агар иш судга оширилса, унинг оқлов- 
чилик хизм атлари ҳақини батамом ўз зиммасига олиш-

га тайёр эканини ш ама қилдиким, бу нарса ҳуқуқ- 
шуносга бағоят манзур бўлди. Ш у билан аж ралиш ди 
улар — бири эшиги тепасида: «Мистер Липпет, оқлов- 
чи» деган ёзувли тахта осиглиқ чогрсққина бино 
сари важ оҳат-ла одимлай кетди, лккинчйси эса 
М армадьюкнинг «қасри» томон ш аҳдам  нсўиади. Биз 
бўлсак вақтинча ҳуқуқш уносни ўз ҳолига қўя туриб, 
китобхон диққатини унинг миж озига қаратамиз.

Эдвардс илиқ оқшом ҳавоси гупиллаб кириб турган 
кенг-ковул ланг очиқ эшикдан ичкарига қадам  қўйиши 
билан хонадондаги одатий юмуш ларини бажариб юр- 
ган Бенжаменга кўзи тушди-ю, ундан шоша-пиша 
судьянинг қаердалигини сўради.

— Ўз хонасида, дурадгор Хайрем ҳам ўша ерда. 
Мисс Лиззи эса меҳмонхонада. Хўш деганингиздан, 
мистер Оливер, мен сизга айтсам, анави муш ук ёки 
пума деганлари бошимизга мусибат солишига оз қо- 
либди-да. Мен ўша йиртқични яхш и билмайман, биз- 
нинг А нглияда йўқ бунақанги нарса... Тогда ёввойи 
муш уклар изгиб юрганини бултуроқ айтганман, куз 
оқш омларидан бирида қайиқда балиқ овидан қайтаёт- 
ганимда миёвлаганини ўз қулогим билан эшитганман. 
Мабодо у, дейлик, очиқ сувга чиққанидами, кемани 
қаёққа қараб ҳайдаш имни ва ўша йиртқични бирпасда 
қандоқ суробини тўғрилаб қўйиш ни билардим-а. Локин 
уни излаб, бекордан-бекорга дарахтлар  учига аланг- 
ж аланг ж авдираш  — бу мен учун бир кема саҳнида 
туриб иккинчи кеманинг елкан чўпларига тикилган 
билан баб-баравар гап. Бари бир арқон-абзалларни бир- 
бировидан ф арқлаёлмайсан, кейин...

— Х,а, ҳа, турган гап ,— дея унинг гапини бўлди 
Эдвардс.— Мен мисс Темплга йўлиқиш им керак.

— Бунинг қийин жойи йўқ, сэр, у қўшни хонада. 
Эҳ, мистер Эдвардс, агар мисс Лиззи ҳалок бўлганида 
борми, бу судья учун қанчалик огир ж удолик бўлар- 
ди-я! Унда бошқа қизни қайдан топишини — бўйи етиб 
қолганини демоқчиман — билсам агар, турган жойим- 
да тил тортмай ўлай. Ш ундоқ, сэр, назаримда, мистер 
Бампо ҳурм атга лойиқ одам, м илтиқ ёки чангакка 
келганда бехато иш латади. Мен уни худди сиз каби, 
мистер Оливер, ўз дўстим ҳисоблайман.

— Раҳм ат, Бенжамен, асқотиб қолар бнр кун бу! — 
деди Эдвардс эшикогасининг қўлини маҳкам сиқиб.—

Бу дўстлик ҳадемай асқотади бизга, ана шунда ўзим 
айтаман сенга.

Ш ундай деб, бу ҳалолу виж донли одамнинг ўйлаб 
жавоб қайтариш ипн ҳам кутиб ўлтирмай, йигит у маҳ- 
кам сиқимлаб турган қўлини бўшатиб олди-да, меҳмон- 
хонага кириб кетди.

Элизабет ёлгиз ўг £ ҳамон боягидек диван суянчи- 
ғига суянганича ўлт .рарди. Ў й-хаёллар уммонига ғарқ 
бўлган қиз кўзини шакли-шам©йилию туси жиҳатдан бар- 
камол санъат намунаси бўлмиш қўллари  билан тўсиб 
олибди. Нозикниҳол, келиш ган қадди қомату қизнинг 
шу топдаги ҳолатидан ҳангу манг бўлган йигит сабр- 
сизлигини тийиб, Элизабетга оҳиста ҳамда эҳтиром- 
ла яқинлаш ди.

— Умид қиламанким , хал ал  бермагандирман-а, 
мисс Темпл,— дея гап бош лади у ,— лекин сиз билан 
гаплаш иш им зарур.

Элизабет қўлини юзидан олди, шунда Эдвардс қиз- 
нинг кўзлари нам эканини кўрди.

— Сизмисиз бу, Эдвардс?— деди қиз майин ва одат- 
да отаси билан сўзлаш ган чогларидагидек мулойим 
оҳангда, йигитга биринчи марта ш ундай гапираёт- 
ганидан уни дил-дилигача тўлқинлантириб юборди.— 
Ш ўрлик Луиза ўзини қандай ҳис қиляпти экан, тузук- 
ми?

— Отасининг қанотида, худога минг-минг шукр қи- 
либ ўлтирибди. Омон қолганидан гоятда хурсанд эка- 
нимни билдирганимда, у ш ундай тўлиб-тошиб, шундай 
жўшиб миннатдорчилик изҳор этдики, бунақанги ҳая- 
ж онланиш га ҳеч қачон шоҳид бўлмаганман. Мисс Тем- 
пл, бош ларингизга қандай  кўргулик туш ганини эшит- 
ганимда ўзимни йўқотиб қўйганим дан тилим калим ага 
келмай қолибди. Мистер Грантникига кетаётганимдаги- 
на ҳуш имга келдим. Менимча... назаримда, у ерда 
мундоқ ёзилиброқ ҳам дардлик билдириб, бемалол- 
роқ кўнгил сўрабман ш екилли, негаки, мисс Грант 
менинг ж ўнгина сўзларимни эшитиб ҳатто йиғлаб 
юборди.

Элизабет дарҳол жавоб бермади ва яна юзини қўли 
билан беркитди. Бироқ бирон дақиқа ўтиб-ўтмаёқ, ҳая- 
жонини босиб, ўзидан кўзини узм ай тикилиб турган 
Эдвардсга тик боқиб, кулибгина деди:

— Дўстингиз Кўн Пайпоқ бундан-буён менинг ҳам 
дўстим, Эдвардс. Унга қандай  қилсам  дурустроқ ёрда-

№И'М тераркин деб боиьим қртиб ёт.ибди. ҳалигача- Унинг 
бутун ҳаётини, ж амики эҳтиёж лари, муҳтожликларини 
сиз яхши билайиз, шунинг учун менга кўмаклаш иб 
юборарсиз балки-

— Ҳа, ш ундоқ!— нидо солди йигит жўшиб, буни 
кўрган суҳбатдоши аж абланди .— Меҳр-о«;ибатингиз 
учун яра^тга.лнннг ў з и  яллақасин сизни! Натти эҳтиёт- 
еиалик қилнб, қонунни бузди: бугуя эрталаб буғу ўл- 
дярди. Мйн ҳам у билан бирга ж азога тортилишим 
керак деб ҳлеоблайман, чунки ўша овда мен ҳам қат- 
наш ганман. Отангизга арзнома ёзиб берншибди, у тин- 
ту.в ўткааишга рухсатнома берибди...

— Ҳа, ҳаммасидан хабарим бор,— деб унинг гапини 
огзидан олди Элизабет.— Қонунни четлаб ўтиш. м.умдшн 
эмай — Нд;тти«ияг кулбасини тинтишади, бугуни топиб, 
овчидан ж арим а ундириш ади. Лекин мен сизга ху,дди 
ўзингизнинг саволингизни бермоқчиман, ш унча махдл- 
д«ан, бери: бизнинг хонадонимизда туриб, нах,отки ҳануз- 
гача бизнинг қандайлигимизни билмасангиз? Мйнга 
бир қара«г-а, Оливер Эдвардс. Наҳотки сиз мени яқин- 
пинада ўзининг ҳаётини ўлим чангалидан қут.қариб 
қолран. одамни қамоққа. тик^ишларига йўл. қўяди, у-нинг 
учун ждримани. тўлаб юборишдан пулни аяйди деб 
ишюн-сднфиз? Асло, оэр. Отам су.дья, лекин у; азвало 
одам ва тавфиқли христиан. Бу иш тинчийди, ҳеч 
ким. ранонитма-йди На.ттини.

— Юрагимни. зилддй. эзиб ётган тошни олиб ташла- 
д(ин-гиз-даз ўхзиядь!— дедц 1 Эдвардс тў-лк|инланиб.—■ Де- 
м ак, қарияни орз?ик|, безов-та қилиш мас, отангиз уни 
хафа қилдириб қўймас эканлар.-да? Сиз айтганингиздан 
»ейи№ и-ш.онман қдйга ҳам борардим, мисс Темлл.

— еудьянинг бу«и тасдиқлаш ини ўз. оғзиддн. эши- 
тиш им1Конияшига эгасиз, миетер Эдвардс, ана, дадам 
келяптилар, у. киш иям худди мешшг гапимни айта- 
дялар ҳозир.

Аммо айни шу дамда кириб келган М армад1>юкнинг 
авзойи Элизабетнинг қувончбахш  умидларини ўша. он- 
даёқ пучга чиқарди-юборди. Унинг пешонаси тиришган, 
афти таш виш ли эди. На Элизабет, на Оливер чурқ 
этиб оғиз очди. Судья хонада бир неча маротаба 
даи-буёққа бориб к.елди-да, еўнг деди:

— Барча реж аларим из чиппакка чиқибди, қизнм. 
Кўн Пайпоқ ўз қайсарлиги билан ўз бошига ҳакам лик

маъмурияти қаҳриии ўзи оопгб олибди, шу боисдан 
ҳати -гяен энди и-шни тўхтата олм^айман.

— Қандай, нимага эндп, дада! Ж арим а — арзима- 
ган гат1-ку, ахир. Мен, албатта...

— Наттидай беозор одамнинг м аъмурият вакилига 
қарш илик кўрсатиш иня олдиндан кўра билмаган 
эканм ан,— деди судья.— Мен уки буйруққа итоат эта- 
ди, кулбасида тинтув ўтказишади-к), маслаҳатчилар 
ўз ҳукмини чиқариш ади, ш я^да қонун ҳам қаиоат 
топади деб ишонган эдим. Локин ана энди қария қонун- 
нинг қаттиққўлона ҳукми-чораларини тотиб кўрадиган 
бўлди...

— Хулласи, қандай ж азо таҳдид қиляпти унга, 
сэр?— деб сўради Эдвардс, хотирж ам роқ сўзлаш га 
тиришнб.

М армадьюк йигит томон чўрт ўгирилди.
— Сиз ҳам шу ердаьгидингиз? Сизни пайқамабман. 

Токи гувоҳларнинг кўрсатмаларини эш итмагунича ва 
м аслаҳатчилар ўз ҳукмларини чиқарм агунларяча 
судья ҳеч нима деёлмайди. Локигн сизни бир нарсага 
ишонтиришим мумкинки, мистер Эдвардс, гарчи менинг 
ўзимда ҳам Наттининг гуноҳидан ўтармаи, негаки у 
қизимга бебаҳою беқиёс хизмат кўрсатиб қўйди, деб 
кўнглим бўшашпб турган пайтларим ҳам бўлса-да, 
ҳаммаси қонунга мувофиқ ҳал қилинади.

— Судья Темплнинг адолатпеш алигига ҳеч ким 
шубҳа қилм аса керак деб ўйлайм ан,— деди Эдвардс 
кую ниб.— Аммо барини бамайлихотир, бафурж а маг- 
зини чақиб кўрайлик, сэр. Кекса дўстимнинг ёши, 
турмуш тарзи ва қонунчиликдан бехабарлиги наҳотки 
гуноҳини енгиллатувчи ш арт-ш ароит бўлолмаса?

— Ш арт-шароит жиноятни енгиллатиш и мумкин, 
локин уни оқлай олармикин? Қани айтинг-чи, йигитча, 
м аъмурият вакилларига қурол билаи таҳдид қилинга- 
нида бунга жамоатчилик тоқат қилйб туриши лозимми? 
М азкур ёввойи, овлоқ ўлкани наҳотки шу нинтда ўз- 
лаш тириш  учун заҳм ат чеккан бўлсам?

— Баш арти шу бугун эрталаб қизингиз жонига 
таҳдид қилган анави ваҳш ий ҳайвонларни жиловла- 
ганингизда эди, ана унда сизнинг ушбу далил-исбот- 
ларингиз ишончлироқ янграган бўларди.

— Эдвардс!— нидо солди Элизабет.
— Ўзингни бос, ж игаргўш ам ,— деб уни тўхтатди 

отаси.— Иигит менга нисбатан ноҳақ сўзлаяпти, бунга

асос бўладиган ҳеч нима деганимча йўқ мен. Сизнийг 
сўзларингизни эътиборсиз қолдираман, Оливер, била- 
ман, сиз Н аттининг қадрдонисиз, шу боисдан унинг 
ёнини оламан деб жонбозлик кўрсатиб ақл-м улоҳаза 
чегарасидан чиқиб кетдингиз.

— Ҳ а, у менинг қадрдоним!— деди Эдвардс қизи- 
шиб.— Мен бу билан ф ахрланаман! У оддий, бесавод, 
ҳаттоки оми, эҳтимолки, ўйлаш имча, турмуш -ҳаётга 
нисбатан қараш лари  кўп ж иҳатдан  тўғри, ҳаққоний 
бўлишига қарам ай , иримчироқ бир одам. Лекин асосий- 
си — оқкўнгил, қалбан саховатли одам у, сэр, ана шу 
ф азилатй минг-минглаб қусурларини ортиги билан қоп- 
лаб кетади. У дўстларига содиқ, у дўстини ҳеч қачон 
мусибатда таш лаб кетмайди — н аф ақат инсонни, ҳатто- 
ки итниям.

— Бу ж уда аъло тавсиянома, мистер Эдвардс,— 
юмш оққина қилиб деди судья.— И лло мен Кўн Пайпоқ- 
нинг кўнглини мойил қилолмадим сира, мен билан 
ҳамиш а терс, кескин сўзлаш ади, аммо буни, бир кек- 
са одамнинг инж иқлиги-да, деб тоқат қилиб келдим. 
Мана энди, ўз ҳаками сифатида қарш пмда тураркан, 
у ўзинииг илгариги ж ангари хулқ-атвори, худди шу- 
нингдек, менга кўрсатган беқиёс хизмати суд қарорига 
заррача таъсир кўрсата олмаслигига ишонч ҳосил қи- 
лади.

— Ўз остонасидан ёлланган бир муттаҳамни қувиб 
юбориш наҳотки ж иноят бўлса? Йўқ, сэр, борди-ю 
мазкур иш да бирор ж иноятчи бўлса, унда бу мут- 
лақо Натти Бампо эмас.

— Хўш, сизнингча ким ўш а, сэр?— деб сўради 
судья қизиш иб кетган ўспириннинг кўзларига тик бо- 
қиб.

М армадьюк Темплнинг чеҳрасига аллақачоноқ яна 
одатдагидек хотирж ам лик ифодаси қалққан  эди.

Иигит ўзипи тутиб туролмади — у бунингсиз ҳам 
ҳаддан зиёд ҳаяж онда эди, шу сабабли ҳозир, судья- 
нинг юқоридаги саволидан сўнг у ҳар қандай  вазмин- 
лигу сиполикни бутунлай улоқтириб таш лади.

— Ж иноятчи ким дейсизми? Яна-тагин мендан сў- 
раяпсизми буни?— деди у бўгилиб.— Уз виждонингиз- 
дан сўраб кўринг, судья Темпл. Эшикка яқинроқ боринг, 
водийга, осуда кўлга, қорайиб турган тоғларга бйр 
назар таш ланг-да, ўз юрагингиз, қалбингизга айтинг-

чи, агарда бор бўлса у: бу бойликлар қаёқдан келиб 
қолди сизга, қандай қилиб ш уларнинг эгаси бўлиб 
олдингиз? Қ аш ш оқ аҳволга туш ган, каф ангадо бўлган 
могикан билан Кўн Пайпоқнинг бу ерларда сургалиб- 
тентираб юрганини кўрганингизда наҳотки уятдан оло- 
вингиз чиқиб кетмаса?

М армадьюк мазкур ш алоладай қуйилиб келган қаҳ- 
ру газаб пўртанасига беадад ҳайрат-ла қулоқ солиб 
турди, бироқ ўспирин жим бўлгач, у тоқатсизланаётган 
қизини ишора билан тўхтатиб, деди:

— Узингизни йўқотиб, ҳаддан ош япсиз, Оливер Эд- 
вардс. Сизнинг гўёки, бу ўлканинг м аҳаллий ҳукмдор- 
ларининг авлодиман, деб таъкидлаганингизни алла- 
қачон эш итганмаи. Локигин, очиги, баш арти бу ерлар 
ш ахсан сизнинг аж додларингиз билан тузилган битим- 
га мувофиқ — баш арти сиз ҳақиқатан  ҳам  маҳаллий 
элнинг авлоди эканингизни даъво қилсангиз — менинг 
тасарруфимга ўтганини билмас экансиз, унда олган 
билимингиз хайф кетибдн. М ана, само шоҳидким, ўша 
ҳақ-ҳуқуқдан  қандай фойдаланганим ҳ ақ  таолокинг 
ўзига аён. Менинг юзимга солишга ж уръат зтган ушбу 
сўзларингиздан сўнг биз аж рал и ш 1ш и з лозим. Мен 
ўз хонадонимдан ҳаддан зиёд вақт бошпана бериб 
қўйдим сизга, эндиликда сиз учун бу ерни тарк этнш 
фурсати етди. Хонамга киринг, сизга тўлаш им лозим 
бўлган бари ҳақингизни тутқазам ан  қўлингизга. Мабо- 
до ўзингиздан хийла ёши катта одамнинг маслаҳатига 
қулоқ беришга раъйингиз бўлса, эҳтиёт бўлинг, тағин 
ўзни тута билмаслигингиз келаж акда ўзингизга зиён- 
заҳм ат етказиб юрмасин.

Иигитчанинг газаби бу пайт совиб бўлганди, у бе- 
маъно нигоҳ-ла чиқиб кетаётган М армадьюкни кузат- 
ган кўйи қаққайганча туриб қолдн — Эдвардснинг фик- 
ру хаёллари олис-олнсларда эди шу топда. Ахийри 
ҳуш и ўзига келди-ю, хонага оҳиста кўз югуртар экан, 
Элизабетнинг бошини кўксига хам қилиб, юзини яна 
қўли билан яшириб олганини кўрди. Ш унда унинг 
ж аҳлию  таж англигидан асар ҳам  қолмади.

— Мисс Темпл... Мен ҳаддим дан ошиб кетибман, 
сиз борлигингиз ёдимдан кўтарилиб кетибди. Отангиз 
нима деганини ўзингиз эш итдингиз. Ҳозироқ уйларин- 
гиздан чиқиб кетишим керак, аммо сиз билан дўстларча 
хайрлаш сам  дейман.

Элизабет аста бошини кўтарди, кўзларига гам-андуҳ

огтй  соя таш лаб ўтди-ю, япа ўтпа заҳотяёқ доим- 
гидек учқун чатнади, қизниет ёноқлари лоласимон 
яллиғланди: вуж удида кескин ўзгариш , бемажоллик 
содир бўлди. У ўрнидан туриб, эпгнкка қараб горди.

— Кечираман спзни, Эдвардс, отам ҳам афв этади- 
лар сизни,— деди қиз, нақ остонада орқасига бурилиб 
қараб .— Сиз биз тўгримизда нотўгри фикрдасиз, лекин

. вақти келади, ўш анда б у . фикрингиздан қайтасиз...
— Сиз тўгрингиздаги фикримдан қайтар эканмая- 

ми, мисс Темпл?— дея қизнинг сўзини бўлди йигит.— 
И ўқ, ҳеч қачон! Мен...

— Сизга қулоқ солишни истамайман, сэр, мен гапи- 
раман ҳозир. Содир бўлгат^ бу маштмашалар замирида 
менинг ақлим бовар қилолмайдиган нимадир бор. Ле- 
кин Кўн П а 1“ш оққа айтиб қўйинг, бизни у наф ақат 
ҳакам ларгина эмас, ш уш ш гдек, дўстларим ҳам  деб 
билсин. Сиз билан орамизнинг бузилшпидан беҳуда 
хаф а бўлиб ўлтирмасин. Нимайки деманг, бари бир 
на унинг қисматини енгиллатиш , Иа гуноҳини огир- 
лаш тириш  келади қўлингиздан. Мистер Эдвардс, сизга 
бахт тилайман, янаям  асилу қадрдон дўстларингиз 
кўпайсин.

Иитит нимадир демоқчи эди, бироқ Элизабет эшик 
ортида гойиб бўлганди, у хонадан чиққаиида қизнинг 
қораси кўринмади ҳеч қаерда. Эдвардс бир лаҳза данг 
қотганча туриб қолдн, кейин уйдан таш қарига отил- 
ди-ю, овчининг кулбаси томон ошиқдп.

X X X I I  б о б

Заминни ўлчадн, ўрганди юлдузлар ҳарака- 
тяпи.

Билди, қадим ой, й н л т т и г  шаклияи, 
суръатини.

А я е к с а н д р  П о п .
«Шараф »ҳроми*

Ричард сафардан эртаси куни ярим кечадагина қайт- 
ди. Бош қа иш лари орасида ўша олис замонларда ўрмон- 
ларда яшириниб юриб қалбаки  танга ясайдиган 
ва бу пулларни бутун м ам лакатга тарқатадиган 
қаллоблар тўдасини қўлга туш ириш га бопгчилик қили- 
шига тўгри келди. Қ албаки танга ясовчиларни қўлга 
тушириш м увафф ақиятли тугади, тўрт нафар кишан- 
ланган жиноятчини кузатиб келаётган констебль ва

қўриқчнлар шериф йўлбош чилигида ярим кечаси кент- 
га кириб келдилар. Мистер Жонс судьянинг «қасри» 
дарвозаси олдида отини тўхтатиб, ўвига тобе хиамат- 
чиларга маҳбусларни турм ага ҳайдаб боришнл буюрди- 
да, ш ахсан қанақанги улуғвор иш ларга қодир эканини 
ниҳоят чинакамига исботлашга м увафф ақ бўлган ўз 
тоифасидаги одамлар сингари керилишу ўз-ўзидан мам- 
нунлик ҳиссига тўлиб ш ағал ётқизилган йўлкадан юриб 
кетди.

— Ҳой, Агги! Қ аёққа гумдон бўлдинг, бекорхўжа 
қораялоқ?— дея ваниллади шеряф пиллапояга яқинла- 
ш ар экан .— Нима, бутун кечани қоққан қозиқдай ана 
шу зимистон қоронғида ўтказаманми?.. Аскар, Аскар! 
€ен қаёқда қолдянг? Вой сендақа қўриқчияи қара-ю! 
Қараб турсам, мендан бошқа ҳамма уйқуни уряпти 
чоғи! Мен шўрликни бўлса, бош қалар хотиржамгина 
ором олсин деб м иж ж а қоқмай чиқиш имга тўғри кела- 
диганга ўхшайди-ку... Аскар, А скар деяпман!.. Тан 
олиш к«рак, ўлардай »лқов бўлиб қолганига қарамай, 
биринчи марта миқ этмай, бегоиа одамни (тўғри одамми 
ё ўғрими — текшириб ўлтирмай) кечаси уйга яқин йў- 
латнш и бу. Худди мен турқини бир кўряш даёқ пай- 
қаганимдек, бунинг ҳам  бурня фирибгар-қаллобларни 
исидан билиб олади... Ҳай, Агамемнон! Қай гўрга 
гойиб бўлдиларинг қам манг? Ие, ана, лоақал кўппак 
кўринди ахийри.

Ш ериф бу аснода отдаи ту-шиб бўлган ва ҳозирда 
ит уясидан қоп-қора алланим анинг эран-қаран чиқиб 
келаётганини кузатаркан, табиийки, уни А скар деб 
ўйлаганди, аммо-лекин ўша «алланима* уни ҳайратда 
қолдириб, тўрт оёқлаб эмас, икки оёқда қаддини рост- 
лаганида мистер Ж онсиинг кўзлари ю лдузлар шуъла- 
сида занж ининг ж ингалак сочли бошию қоп-қора афти- 
ни илғади.

— Ҳ аҳ қора иблис, у ерда нима қиляпсан асти, 
жин чалиб, жаббор ургур?— вағиллади ш ериф.— На- 
ҳотки мана шу африкача танангу қонингга уйдаги 
иссиқ камлик қилиб, бечора итни уясидан қувиб чиқа- 
риб, унинг пичан тўш агига ётиб олган бўлсанг?

Занж ининг уйқуси устидан сув сепгандек тарқаб 
кетиб бўлганди, у энтикканча, минғиллаб хўж айинига 
жавоб қайтариш га уринарди.

— Эҳ, масса Ричард, масса Ричард!.. Нима гаплар 
бўлди денг бу ерда, эҳ, нима гаплар бўлди-я!.. Ш унақа

иш лар бўлади деб сира ўйламагандим-а... Мен уни ҳеч 
қачон ўлмайди деб ўйлардим... Уни кўмиш мади, ҳамма 
масса Ричарднинг қайтиш ини кутиш япти... гўрини қа- 
зиб қўйишди, холос...

Ш ундай деб бечора, нима бўлганини мундоқ тузук- 
ҚУРУҚ тушунтириш  ўрнига, ҳўнграб йиглаб юборди.

— Ким? Нима? Кимни кўмиш ади, кимга гўр қази- 
шади? Ким ўлд и ?— деб сурйш тира кетдн Ричард овози 
титраб.— Нима гап бўлди ўзи бу ерда? Яна Бенжамен 
бўлмасин?.. Ж игари огрирди уни, лекин мен унга...

— Иўг-э, Бенж аменм ас,— ундан баттарроқ, ҳа, ун- 
дан ҳам баттароқ бўлди!— ҳўнграрди А гги .— Вой ху- 
дойим-а... Мисс Лиззи билан мисс Грант сайр қилиб 
юришган экан... тогда. Ш ўрлик Аскар-а!.. У ёввойи 
мушукни гаж иб таш лабди... Бой худойим-а... Натти 
Бампо... уни бўғзи бутунлай ғаж иб таш ланган. Ўзин- 
гиз қаранг, масса Ричард, ана ётибди у...

Бу узуқ-ю луқ гаплар шериф учун мутлақо жумбоқ 
эди, шу боисдан у занж и токи ош хонадаги фонусни 
келтиргунча сабр-тоқат-ла кутиш дан хурсанд ҳам бўл- 
ди, у кейин хизматкори кетидан итнинг уяси ёнига 
бориб, қонга беланиб, тарракдай  қотиб қолган, лекин 
устига эҳтиром-ла занж ининг иссиқ кийими ёпиб қўй- 
илган ш ўрлик Аскарнинг ж асадини кўрди. Ричард сў- 
раб-суриштиришга ш айланди-ю , аммо итнинг ж асади 
ёнида кўнгилли пойлоқчи бўлиб ухлаб қолган Аггининг 
уйқуси бутунлай тарқаб кетганидан кейин қайта бош- 
дан авж  олган қайгуси занж ини бирон маънили гап 
айта олмайдиган қилиб тилини тушовлаб қўйган эди. 
Омадини қарангки, худди шу пайт киравериш эшиги 
очилиб, остонада Бенж-амен кўринди; қўлидаги шамни 
боши узра баланд кўтариб, иккинчи қўли билан хира 
ш уъласи тўғри ўзининг дағал  баш арасига туш адиган 
қилиб тўсиб турарди у. Ричард жилов тизгинини занж и- 
га итқитиб, отга қараш ни буюрди-да, илдам ичкари 
кирди.

— ‘Нима гап, ит нимага ўл д и ?— деб ўдағайлади 
Б енж ам енга.— Мисс Темпл қаерда?

Бенжамен чап қўлининг бошмалдоги билан ўнг 
елкаси оша орқа тарафни кўрсатганча:

— Уз хонасида,— деб жавоб берди.
— Судья-чи?
— Ухлаяпти.
— Қани, тушунтириб айт-чи, А скарга нима қилди,

иннайкейин, Агги нега бунчалик ҳўнграб ётибди?
— Ҳаммаси анави ерда ёзилган, сквайр,— деди Бен- 

жамен столдаги пунш солинган круж ка, ҳали чўғи 
ўчмаган калтагина такмакисумак билан ибодатнома 
ёнида ётган қора тош тахтани бош иргаб кўрсатиб.

Ричарднинг бўлак эрмагу қизиқиш лари қаторида 
кукдалик тутиш га ишқибозлиги ҳам бор эди. Кема 
ж урналига ўхш аган ушбу кундалик наф ақат унга, Ри- 
чарднинг ш ахсан ўзига тегишли нарсаларнигина, бал- 
ки об-ҳаво ҳақидаги маълумотлар, шунингдек, оилада 
содир бўлган ж амики ҳодиса-воқеаларни, баъзан эса 
кентда рўй берган воқеаларни ҳам ўзида мужассам эта 
борарди. Уйдан тез-тез сафарга чиқиб туришни тақозо 
этгувчи ш ерифлик вазифасига тайинланган вақтидан 
буёгига Ричард ўзи йўқ вақтда бўлган воқеалардан 
диққатга сазовор деб билган ж амики нарсани тош- 
тахтага ёзиб қўйиш ни Бенж аменга топширган эди; 
қайтиб келгач, у ана ўша ёзувларни ж урналга кўчи- 
риб, санасини қўяр ва зарурий ш арҳу изоҳлар билан 
тўлғазарди. Рост, Бенжаменнинг бундайин топшириқни 
адо этишида бир жиддий монелик мавж уд бўлиб, буни 
бартараф  этишга Ричарднинг ижодкор пхтирочилиги- 
гина қодкр эди. Бенни Помпа ўзининг дуономасидан 
бўлак ҳеч нимани ўқимас, ш ундаям айрим саҳифалар- 
нигина, устига-устак ҳиж ж алаб , гиж -ғиж  хато қилиб 
ўқирди. Бироқ хаттотликка келганда эса, бирорта ҳарф- 
ни ҳам ёза олмасди аслида. К ўпчиликка ушбу ҳол 
котиблик фаолиятида ўтиб бўлмас говдек туюлиши 
мумкин эди, аммо Ричард осонликча бўш келадиганлар 
тоифасидан эмасди. У Бенжамен учун ҳар биттаси 
табиатнинг кундалик ҳодисаларидан бири ёхуд иккин- 
чпсини билдирадиган иероглифлар силсиласига ўхша- 
ган: қуёш, ёмғир, шамол, соат ва ш унга ўхш аш  нар- 
салар белги-аломатларини каш ф этди. Л лоҳида ҳолат- 
воқеалар хусусида эса шериф қатор зарурий кўрсатмаю 
насиҳатлар бериб, буёгига эшикоғасининг фаҳму фаро- 
сатига инонарди. Китобхон Бенжамен саволларга тўғри 
жавоб бериш ўрнига, ўзининг айнан худди ана ўша 
«кундалигигао ишора қилганини туш унган бўлса ажаб- 
мас, албатта.

Бир круж ка пуншш! ичиб 'ьетиклашиб олган мистер 
Ж онс хуф иягоҳда сақлайдиган «кема ж урнали»ни 
чиқариб, стол ёнига жойлаш ди-да, ниҳоят ўзи кентда 
йўқ пайтида нима воқеа содир бўлганини аниқлаш

381



ва уни бир йўла тош тахтадан қогозга кўчириб олиш 
ниятида Бенжаменнинг битикларини ўқиб, таъбирлаш - 
га ҳозирланди. Бенжамен бир қўли  билан бетакал- 
луфона шериф жойлаш ган креслонинг суянчигига тая- 
ниб, иккинчи қўлининг ш аҳодат бармоғи ила (уни 
ўзининг ажи-буж и хатига ўхш атиб илгаксимон букиб) 
тош тахта узра юритганча, ёзуви маъносини туш унтира 
бошлади.

Ш ериф даставвал тош тахта бурчагидаги тасвири ўз 
қўли билан ўйиб туш ирилган қибланомага қаради. 
Қибланомада дунёнинг тўрт томони ҳамда зарурий 
кенглигу узунликлари аниқ кўрсатилган эдики, қачон 
бўлмасин умрида кема бош қарган ҳар қандай киши 
бунинг барини осонгина ф аҳм лай оларди.

— Уҳў, бу ерда ҳам тун бўйи жануби-ғарбдан 
шамол эсиб турибди-да!— деди шериф креслода қулай- 
роқ жойлаш иб олар экан .— Емгир олиб келади деб 
умид қилгандим мен.

— Бирор томчиям ёгмади, сэр. Ч ам ам да уёқда, тепа- 
да, чучук сувли бочка бўшаб қолган кўринади. Мабодо 
бутун теварак-атрофга уч ҳаф та мобайнида кўкдан 
қуйилган сувнинг ҳаммасини бир ерга ж ам ланадиган 
бўлинса, унда ақалли Ж оннинг пўстлоқдан ясалган 
қайиғиям  сузолмайди, унинг қайигига эса бир энлик 
чуқурлик кифоя.

— Лекин саҳарга бориб шамол йўналиш и ўзгарган 
кўринади-ку, ахир. Уёқда, мен борган жойда ҳаво 
ўзгарганди.

— Бу ердаям. Буни белгилаб қўйибман.
— Негадир кўрмаяпман-ку уни.
— «Кўрмаяпман» деганингиз нимаси?— деди эшик- 

оғаси бир қадар тўнгиллаганнам о.— М анави нима 
бўлмаса? Мана белги, шундоқ норд-норд-остнинг тўғ- 
рисида, яна-тағин бу ерга саҳарги навбатчилик пайтида 
бўлганини кўрсатиш  учун, демак, гардиш ча, чиқиб 
келаётган қуёшни ҳам чизиб қўйганм ан қўшимча- 
сига.

-— Ҳа-ҳа, ҳаммаси туш унарли. Лекин шамолнинг 
ўз йўналиш ини ўзгартирганини англатадиган белги 
қани, ахир?

— Наҳотки кўрмаётган бўлсангиз? М ана чойнак, 
ж ўм рагидан буғ чиқиб турибди — олдинига тепага кў- 
тариляпти, кейин бўлса зюйд-зюйд-вестга қараб хиёл 
бурилиб кетяпти. А на шуниси, бинобарин, «шамол

йўналнш ини ўзгартирди» дегани-да. Хўш, нарёғида, 
қибланоманинг ёнгинасида, ўзингиз менга боровни' 
бошини чизиб берган ж ойингизда бўлса...

— Боровни? Э-қа, сен Борейни демоқчисан-да. Хўш, 
нега энди сен унинг огзидан дунёнинг ҳамм а томонига 
қаратиб чизнқ чизиб таш ладинг?

— Бу менинг айбим эмас, сквайр, ҳаммасига лаъна- 
ти иқлим ларинг айбдор. М ана, м асалан, бугунни олай- 
лик. Ш амол қибланоманинг бутун гардиш и бўйлаб 
эсса-я, чошгоқга бориб эса кучсизроқ бўронга айлан- 
ди — ана, белгилаб қўйибман уни. Эсимда бор, бир 
куни худди ш унақанги зюйд-вест — бу Ла-М аншда бўл- 
ганди — уч ҳафта суруккасига эсиб турди, бунинг усти- 
га ёмгир қуйяпти десангиз, бунақада бочкадаги сувда 
эмас, тўгри осмондан туш аётганида ювинса бўлади.

— Яхши, яхш и, Б енж ам ен,— дея тўхтатди уни ше- 
риф ж урналига ёзиб олаётиб.— Чогимда, туш унгандай 
бўлдим. Хўш-хўш, чиқиб келаётган қуёшнинг тепасида 
булут турибди, демак, туманли эрта экан-да.

— Ўз-ўзидан туш унарли-ку.
— Кеча якш анба эди, шу боисдан еен ибодат қанча 

чўзилганини белгилаб қўйибсан. Бир, икки, уч, тўрт... 
Буёги неча пулдан тушди, мистер Грант наҳотки қирқ 
дақиқа ваъз ўқиган бўлса?

— Тўғри, шунга яқинроқ. Менинг қум соатим бўйи- 
ча ярим соатдан мўлроқ гапирди у. Бунинг устига 
еоатни айлантириб қўйиш учун мен сарфлаган вақтни 
ҳисоблаб, устига яна икки дақиқани қўш инг, нега 
деганингизда бу ишни унчалигам  чаққон баж арганим- 
ча йўқ-да.

— Менга қара, Бенж амен, сенинг ҳисобингга қарал- 
са, ваъзхонлик ж удаям  чўзилиб кетган кўринади. Қум 
соатни айлантириб туриш ингга ўн д ақи қа кетган бўли- 
ши мумкин эмас-ей.

— Билеангиз, сквайр, каш иш  ш унақанги қироату 
салобат билан гадирдики, унинг сўзларини туаукроқ 
англаб, магзини чақиш  учун мен ҳатто кўзимни юмиб 
олдим, ҳалиги, каю та-хона ш ииамроқ кўринсин учун 
юмалоқ ойна-иллю минаторларни беркитиб қўйгандай- 
да. Кўзимни яна очганимда эса одамлар тарқай  бош- 
лаш ган экан. Ш уни-чун ҳам соатни тўнкариб туриш га 
ўн дақиқа кетарди-ёв деб тахминладим, яна...

' Б о р 0 в — тўигиз, ахта чўчка.

— Э, мпстер Бенжамен-эй, руҳоний одамга бўҳтон 
қилма бекордан-бекорга — ўзинг ибодат пайтида шун- 
чаки ухлаб қолгансан, вассалом .— Ричард ўз ғ:ундали- 
гига, мистер Грантнинг ваъзи йигирма тўққиз дақиқа 
давом этди, деб қайд қилиб қўйди.— Эрта биланги 
соат ўннинг қарш исига нима чнзиб қўйибсан? Тўлин 
ойними? Нима бало, қоқ кундузи чиқдими у? Айтиш- 
ларича, ш унақасиям бўларкан, эш итганман буни. Уни 
ёнидаги нима? Қум соатми?

— А навим и?— деди Бенжамен совуққонлик билан, 
шерифнинг елкаси оша кўз таш лаб, мамнун қиёфада 
тамаки чайпаган кўйи.— У ерда хусусан каминанинг 
иш лари рақам  этилган. Бу ой эмас, сквайр, Бетти 
Холлистеркинг баш араси. Уни янгигина бир бочка 
ям айка ромидан олибди деб қулогим га чалинганди, 
шуни-чун черковга кетаётиб, йўлакай  — эрталаб роппа- 
расо ўнда — бирровгина кирдим-да, битта қадаҳд^^а отиб 
олдим. Буни ҳалол одамга хос тарзда, кейинчалик 
ичкиликни ҳақини бериш эсимдан чиқиб кетиб юрмасин 
деб, тахтага битиб қўйдим.

— Э-ҳа, гап буёқда экан-да,— деди шериф кунда- 
ликдаги мазкур янгиликни ғоятда нохуш лик ила кўз- 
дан кечираркан .— Ш ундоқ экан, наҳотки стаканни ту- 
зукроқ қилиб чизиш келмади қўлингдан? Бу кўпроқ 
калла суяги билан қум соатга ўхш аб қолибди-ку.

— Очиғини айтсам, сквайр, ром менга ш унчалик 
тотти келиб қолгандики, ибодатдан кейин яна Бет- 
тиникига бурилиб, иккинчи қадаҳниям  бўшатиб, бирин- 
чиси билан тубини бу тубига қилиб тўнтариб қўйдим, 
худди ана ўшани чизганман бу ерда. Лекинига Бет- 
тиникига учинчи мартаям  бордим, ўш а гал ичганларим- 
ни тўлиқ ҳисоб-китоб қилдим, шуни-чун жаноблари 
ўчирғич билан барини бемалол ўчириб ташлайвериш- 
лари  мумкин.

— Сенга шахсий иш ларингни ёзиш га алоҳида тош- 
тахта олиб бераман,— деди ш ериф .— Ж урналдаги би- 
тикларинг м анавинақанги белгилар билан аралаш - 
қуралаш  бўлиши ёқмайди менга.

— Иўғ-э, сквайр, кераги йўқ менга тоштахтани. 
Чамам да, ўша бочка бўшаб, таги кўриниб қолгунича 
Бетти-Холлистерникига бот-бот танда қўйиш имни алла- 
қачон фаҳмлаб қолгандим, ш унинг учун ҳам  у билан 
келишиб қўйдим, эндиликда бўш атилган қадаҳни ўзи 
ҳисоблаб, барини эшигининг ичкари томонига ўзи бел-

гнлаб қўя бошлади. Мен бўлсам манавини кертиб белги 
қўям ан .— Бенжамен шерифга ҳаф сала билан йирик- 
йирик ва чуқур қилиб бешта белги тортилган таёқни 
кўрсатди.

Ш ериф мазкур бухгалтерча ҳисоб-китоб даф тарига 
кўз қирини таш лаб қўяр экан, сўради:

— Ш анба куни соат иккиларда нима воқеа содир 
бўлди? Воҳ, бу ерда, кўриб турибманки, чинакам  на- 
ж ирхўрлик бўпти-ку! Иккита тўнкаруглиқ қадаҳ ту- 
рибди-ку!

— Иўғ-э, ж аноблари, улар қадаҳмас, бу мисс Лиззи 
билан каш иш нинг қизи.

— У лар сенинг ёзувинг орасига қандоқ тушиб қо- 
лиш ди?— сўради шериф ҳайрон бўлиб.

— Улар шунинг учун ҳам бу ерга туш иш дики, 
сэр, пуманинг ж агига рўпара бўлиш ларига сал қолган, 
ана ш унинг учун-да,— деган вазминона жавоб берил- 
ди .— М анави йиртқич, тўғри, бир оз каламуш га ўхшаб 
қолган у, лекинига аслида нақд пуманинг ўзгинаси. 
Манави, тагтўсини осмонга бўлиб чалқайиб ётган шўр- 
лик Аскар. Ўз қироли ва она юрти учун кураш аёт- 
ган адмирал янглиг ж анг майдонида ҳалок бўлди. 
Манави бўлса...

— ...полизга қўйилган қўриқчи чоги?
— Эҳтимол у қўриқчига ўхшаб кетарку-я, лекигин, 

муҳтарам жаноблари, ўйлайманки, шу пайтгача бундан 
аълороқ суратни чизиш насиб этганмас каминага. 
Бу Натти Бампо, итни тилка-пора қилган ва ҳар ик- 
кала хонимни еб қўйиши тайин бўлган пумани отган 
ўша.

— Ж ин урсин, мундоқ бамаънироқ қилиб тушун- 
тирсанг-чи, ахир, бу билан нима демоқчисан ўзи? — 
дея ҳовриқиб кетди шериф, тоқати тоқ бўлиб.

— «Нима демоқчисан ўзи» деганингиз қанақаси? 
Бу ерда ҳаммаси худди кема ж урналидагидек аппа- 
аниқ ёзиб қўйилган-ку.

Ш ундан сўнг шериф тўгри, бевосита савол сўрашга 
ўтди-ю, уларга энди бирмунча бамаънироқ жавоб ола 
бошлади ва киҳоят рўй берган воқеани бир амаллаб 
билиб олиш га мувафф ақ бўлди. Ричарднинг тааж ж уби, 
шунингдек эса, шерифга тан бериш керакки, ҳаяж они 
пича сусайгач, у тагин ўз эшикоғасининг иероглифла- 
рини синчиклаб аниқлаш га киришди.

— М ана буниси нима бўлди тағин? Кентда мушт-

лаш ув бўлдими? Бир ёққа қўзгалдим  дегунимча...
— Бу судья билан ўспирин мистер Эдвардс,— бағо- 

ят бетакаллуф лик ила унинг сўзини бўлди Бенжамен.
— Дьюк Оливер билан уриш дими? Нима бало, ҳам- 

м аларингни шайтон васвасага солиб қўйганми ўзи? 
Мен бу ерда бўлмаган ана шу ўттиз олти соат фуреат 
ичида кейинги ярим йил мобайнида кўрилм аган ҳанго- 
м алар  бўлибди-я.

— Тўгри айтасиз' сквайр. Эсимда, бир куни таъқиб 
бўлган, кетидан катта ж анг бош ланганди, ўш анда ҳам 
кема ж урналида ҳозир мен тош тахтада ёзганимчалик 
хат ёзилмаган эди. Айтгандай, иш чинакам  ж анж ал- 
гача бориб етганича йўқ, ш унчаки бир-икки огиз ач- 
чиқ-тизиқ айтишиб олишди, холос.

— Гапир, гапирсангчи, ахир!— деди Ричард қистов- 
га олиб.— Улар, албатта, анави конни деб айтишиб 
қолиш ган... Ана буниси елкасига чўкич қўйиб олган 
одамникг гавдаси. Демак, уларнинг гапларини бошдан- 
охиригача эшитибсан-да?

— Ҳ а, унча-мунча нарсани эшитдим, меҳмонхона- 
нинг деразаси очиқ эди-да, ҳа, озмунча найзабозлик 
қилиш мади. Лекин бу чўкич эмас, лангар : кўряпсизми, 
лангар панжасининг ярми курагида турибди,— уни 
кифтига яқинроқ чизиб қўйибман чогимда,— бу эса, 
йигит лангар кўтарди, дегани.

— Эдвардс бутунлай кетдими?
— Ҳа-да!
Ричард узундан-узоқ ва муфассал сўраб-суришти- 

риш лардан сўнг Бенжамендан ўзига аён бўлган жамики 
нарсани, шу қаторда Кўн Пайпоқнинг кулбасини тин- 
тиш билан боглиқ м ож аролару (эшикоғасининг энг 
нозик туйғуларию  ҳайрихоҳлиги батамом унинг томо- 
нида эди) шундан кейин рўй берган воқеаларгача қўшиб 
билиб олиш га м уваф ф ақ бўлди. Ш ериф охиригача қу- 
лоқ солиб, кейин шляпасини олди-ю, саросималаниб 
қолган эш икоғасига эшикни қулф лаб, ётиб ухлаш ни 
буюриб, уйдан чиқиб кетди.

Бенжамен шериф чиқиб кетгач беш-олти дақиқалар  
чамаси қўлларини биқинига тираганича эш икка тики- 
либ қолди. Охири ҳуши ўзига келиб, шерифнинг буй- 
ругини баж аргани қўзғалди.

Судья Темпл раҳнамолигидаги музофот суди юқори- 
да зикр этилганидек эртаси куни эрта билан ўз маж- 
лисини бошлаши лозим эди. Қ албаки пул ясовчиларни

қўриқлаб келган констебллар кентга ф ақат шу сабаб- 
дангина эмас, шунингдек, суд м аж лислари давомида 
ўзларининг одатий вазиф аларини адо этгани келган- 
дилар. Ўз қўл остидагиларни яхш и билган шериф- 
нинг ҳамм алари бўлмагани тақдирда ҳам, ҳар қалай 
улардан аксарият қисми ҳозир турма назоратчиси ҳузу- 
рида, назоратчининг шаробу м усалласлари сифатини 
муҳокама қилиб ўлтирганларига иш ончи , комил эди. 
Ш унинг учун ҳам у тўғри кентнинг ушбу дамда осуда 
бўлгувчи кўчаларидан шу топда шўрпешона гуноҳ- 
корлар — тўлов муддати ўтиб кетган қарздорлар билэн 
Қонун олдида бирон-бир айб қилиб қўйганлар ҳақ  
Деб кутиб ўлтирган, чогроққина, кўриниш идан омонат- 
гина бинога томон йўл олди; одил суд қандай бўл- 
масин ҳамсоясидан бир доллар ундириб олиш учун 
судлаш увга икки доллар сарф лаш га тайёр ақли ноқис- 
ларнинг ш икоятларини ҳам  худди ана шу бинода 
кўрарди. Ун нафар соқчи қўриқчилигида тўрт жиноят- 
чининг ҳайдаб келингани ўш а замонларда Темплтон 
учун чинакамига катта бир воқеа эди, шундай қилиб, 
шериф олисданоқ, турм ага яқинлаб қолгандаёқ мазкур 
воқеани ёрдамчилари муносиб тарзда ниш онлаш га чог- 
ланганларига ишонч ҳосил қилди.

Ш ерифнинг имосига ж авобан икки констебль эшик 
олдига келди, кейин улар ўз навбатида яна олти ёки 
етти кишини чақириш ди. Ричард ана шу бўлинма 
кузатувида бутун кентни кесиб ўтиб, то кўл бўйи- 
гача жимгина борди, ушбу дамда ҳукм сураётган осу- 
даликка бўлинма отлари дупури ҳамда сафар мақ- 
садини билишни иетаган констеблларнинг ўзаро ҳамда 
шериф билан паст овозда сўзлаш ган говурларидан 
безовталанган икки-учта кўппакнинг акиллаш игина 
рахна солиб турди, холос. У лар Саскуиханна узра 
чопилмаган ходалардан солинган кўприкдан ўтиб йўл- 
дан бурилдилар-да, яқиндагина кабутарлар устидан 
зафар қозонилган водий бўйлаб илгарилай бош ладилар. 
Сўнгра шериф йўлбош чилигидаги бўлинма кўл ёқалаб, 
кекса дарахтлар  кесиб олинган-у, аммо ерга қўш тушиб 
улгурмаган, ҳозирда ёш ниҳоллар билан қопланган — 
арча ҳамда ёнгоқ буталари орасига кирди. Ҳеч қанча 
ўтмай бўлинма қалин ўрмоннинг ичкарисига кириб 
борди; шу ерда Ричард от жиловини тортиб, ҳам- 
мани атрофига тўплади.

— Бу атроф ларда Кўн Пайпоқ номи билан м аш ҳур

бўлган Н атаниэль Бампони қўлга олиш учун ёрдам- 
ларинг зарур бўлиб қолди менга, дўстларим,—■ дея гал 
бошлади у овозини пастлатиб.— У магистратни ҳақорат 
қилибди ва уйида тинтув ўтказмоқчи бўлган констебл- 
га қурол билан қарш илик кўрсатибди. Қисқа қилиб 
айтганда, Бампо м аъм уриятга қарш и галаён кўтарган, 
ҳозирда уни қонундан таш қари деса ҳам бўлади. Ундан 
бошқа қилмиш лари — хусусий мулкнинг дахлсизлиги 
ҳақдаги  қонунни бузишга йўл қўйган деган шубҳа ҳам 
бор. Бугун тунда, ўз хизмат бурчимни адо этиб, юқорида 
тилга олинган Бампони қўлга тушириб, авахтага жўна- 
тиш ниятидаман, эртага эрта билан эса у суд олдида 
ўзига қўйилаж ак огир айблар учун жавоб беради. Бур- 
чингизни дадил адо этинглар, дўстларим ва ҳамюртла- 
рим, аммо-лекин эҳтиёткорликка риоя қилинглар: тап 
тортманглар ва ж иноятчининг қандайин бўлмасин но- 
қонуний уриниш лар билан қарш илик кўрсатиб, ўзлари- 
нгни қўрқитиш ига йўл қўйм англар — у, эҳтимол, ўто- 
чар қурол билан таҳдид қилиш и ёки итларини гижгиж- 
лаш и м умкин,— локигин ҳуш ёр туринглар, тагин қо- 
чиб қутулиб кетмасин қўлларингдан , иннайкейин, иш- 
қилиб сизларга эслатиб ўтириш имнииг ҳожати бўлма- 
ган биронта ф алокат юз бермаслигининг эҳтиётини 
қилинглар. Кулбани қурш аб олинглар-у, мен «олға» деб 
буюришим билан, Натти эс-ҳушини йиғиштириб улгур- 
масиданоқ ичкарига бостириб кириб, жиноятчини таппа 
босинглар. Ш унинг учун битта-биттадан тарқалинглар, 
мен бўлсам бирорталарингиз билан дўнгликдан қирғоқ- 
қа тушиб, ўша ерда марра эгаллайм ан. Ҳамма ахбороту 
маълумотларни бевосита менга етказасизлар, мен кулба 
рўпарасидаги тиккасига кесиб туш ган жой тагида тура- 
ман.

Ш ериф йул бўйи ичида пншитиб келган мазкур 
нутқ муносиб тар.зда таъсгф кўрсатди, яъниким констебл- 
ларни ушбу операциянинг канчалик хатарли эканини 
тўлиқ тасаввур этишга маж бур қилди. Бўлинма иккига 
бўлинди — бир хиллар биринчи бўлиб шарпа чиқар- 
майгина марра эгаллаш  учун ўрмондан ичкарилаб 
кетди, қолганлар, қадам ларини ҳам м а бир вақтда мўл- 
ж алга  етиб боришига мослаб, олға юришни давом 
эттириш ди; ҳар қайсисининг хаёли итларга қандай 
чап беришу милтиқ ўқига қандай рўпара бўлмаслик 
ила банд эди. Барчалари нафасларини ичга ютгаи; 
гоятда ж иддий ҳамда қалтис дам лар  эди бу.

Ш ерифнинг ҳисобича бўлинманинг ҳар иккала қис- 
ми кулбага етиб бориши лозим бўлган пайтда у ўрмон 
осудалигини бузиб, овози борича ш артлаш илган ишора- 
ни берди: шерифнинг қаттик; овози тўлқинланиб, дов- 
дарахт ш ох-ш аббаларидан ҳосил бўлган гумбазлар ос- 
тида босинқи садо-ла тарала бориб, ниҳоят тинди. 
А-ммо кутилган жавобий шовқин, бақириқ-чақириқ 
ҳамда итларнинг ҳуриши ўрнига шаббаю бутоқларнинг 
қирсиллаш идан бўлак ҳеч нима эш итилмади, бу кон- 
стебллар ҳамон чакалакзорлар оралаб бораётганлиги- 
нинг далолати эди. Ҳ адемай бу товуш лар ҳам тинди — 
бари бирдан, нақ буйруқ берилгандай. Ш ерифнинг 
тоқатсизлигию  синчковлиги эҳтиёткорлигини босиб кет- 
дигю, у дўнгликдан тепага югурди. Дам ўтмай у Натти 
шунча йиллар истиқомат қилган жой олдидаги дарахт- 
дан тозаланган кенггина яйдоқ майдончада турарди. 
Ш ериф қай кўз билан кўриб, тааж ж убини қай сўз 
билан ифода этсинки, кулба ўрнида тутаб ётган хароба- 
гина қолган эди.

Бутун бўлинма аста-секин кул тепаю тутаб ётган 
ёгочу ходалар ёнида ж ам  бўлди. Енгиннинг қоқ ўрта- 
сидаги чогроққина ҳаж м даги  аланга ҳануз ўзига озуқа 
топиб, атрофга нурсиз, заифгина ш абадада титраб-ли- 
пиллаётган ш уъла таш лаб турарди: у қўққисдан дам 
ҳайратда бақа бўлиб қолган бирон баш арани, дам ик- 
кинчисини ёритиб, айни сонияда биринчисини яна зул- 
мат қаърига улоқтиргандай бўларди. Ҳеч ким чурқ 
этмас, ҳеч кимнинг огзидан бирон-бир ҳайрат сас-садоси 
чиқмасди. Хавфу хатарни кутиш дек асабий таранг- 
ликдан кейин бирдан ҳаф салалари  пир бўлиши ҳамма- 
ни лолу гунг қилиб қўйганди, ҳатто сўзга чечанлиги 
камдан-кам панд берадиган ш ерифдай одам ҳам бир 
л аҳза тили калимага келмай турди.

Туйқисдан ўт ш уъласи ёрнтиб турган доирага қай- 
ноқ кул ва тутаётган чалаларни босганча зулмат қўйни- 
дан баланд бўйли одам чиқиб келган пайтда улар 
ҳануз қилт этмай турган эдилар. У бошидан қалпоғини 
ечганида барчалари Кўн П айпоқнинг оппоқ бошию оф- 
тобда қорайган юзини кўрдилар. Кўзига ғира-ш ирагина 
чалинаётган, култепа атрофини қурш аган қўриқчилар- 
га бир неча сония тикилиб қолди у; қариянинг чеҳраси- 
да газабдан кўра ғам-андуҳ зоҳир эди.

— Қари, ҳимоясиз бир одамдан нима истайсиз- 
л а р ? — деди Н атти.— Сизлар холиқнинг м ахлуқларини

ўэ паноҳи бўлмиш ўрмон — яратгувчининг кўзини қув- 
натиб тириклик ўтказиш лари учун аталган ошиёнлари- 
дан қувиб-солдинглар. Инсон ҳеч қачон инсонни хаф а 
қилм айдиган жойга ўзларинг билан ёвузлигу мусибат- 
ларни, лаънати  қонунларингни олиб келдииглар. Қ ирқ 
йилдан зиёд шу ерда яш аб келган мендай одамни ўз 
кулбамдан қувиб чиқариб, бошпанамдан нсудо қилдинг- 
лар — қадам ларинг тегмаслиги учун ўз кулбамга, ярим 
асрдан бери энг аъло  ўрмон эҳсонларию зилол ўрмон 
чаш малари сувидан тановул қилиб келган уйимга ўз 
қўлим билан ўт қўйиш га маж бур бўлдим. М ана энди 
ўз зурриёти тепасида фигон чеккан одам спнгари оёқ- 
ларим остидаги култепага аза тутяпмаи. Сизлар ҳеч 
қачон ҳеч кимга ёмонлик қилм аган, ҳеч кимдан ач- 
чиқланиб, ҳеч кимни янм аган ва шу ёшида охиратини 
ўйлаши лозим бўлган бир қариянинг юрак-багрини қон 
қилдинглар. Сизлар уни ўз жинси-қавмларини ҳеч 
қачон ранж итм айдиган м ахлуқларга эмас, одамлар- 
га қон-қардош эканидан афсусланиш га м аж бур этдинг- 
лар. Мана ҳозир ҳам , кекса Натти ўз кулбасини токи 
у бутунлай кулга айланиб улгурмасидан охкрги марта 
кўриб қолгани келганида ҳам, сизлар осуда кечада 
уни таъқиб этяпсизлар, қон кётиб, жони узилиб бораёт- 
ган бугу изидан туш ган исковучларда1“1 писиб келяп- 
сизлар. Яна нима керак сизларга? Мен бир ўзим, 
сизлар эса кўпчиликсиз. Мен сиз.чар билан олишгани 
эмас, ўз кулбам билан видолаш гани келдим. Агар 
тапгрининг иродаси шундай бўлса, билганларингни 
қилинглар мени.

Қария жим қолди. Унинг сийрак оппоқ сочларида 
олов ш уъласи йилт-йилт липилларди. У ҳамон ҳалолу 
пок нигоҳ-ла қўриқчиларга тик боққанча турарди, улар 
эса ёниб битаётган ёгочу ходалар уюми ва милтиллаган 
ш уъладан беихтиёр қоронгилик сари тисарилиб, бу 
билан чолга зимзиё қоронгиликда таъқиб этишнинг 
иложи ҳам, имкони ҳам йўқ қалин ўрмонзор томон 
йўлни бўшатиб бераётгандилар. Натти гўёки буни пай- 
қамаётгандай, кетмасди, у ф ақат навбатма-навбат гоҳ 
униси, гоҳ бунисига тикиларкан, худди уни уш лагани 
биринчи бўлиб таш ланадиган кимсани топишга ури- 
наётганга ўхш арди. Бироқ шу пайт Ричард ўзини ўнг- 
лаб олди, у овчига яқинлаш иб, қилаётган иши хизмат 
бурчи эканини туш уитирди-да, Наттига қўлга олинга- 
нини билдирди. Бўлинма шериф бошчилигида саф тор-

тиб, қарияни ўртага олди-ю, ҳам м алари  орқага, кентга 
қараб йўлга тушишди.

И ўл-йўлакай констебллар овчидан кулбасига нимага 
ўт қўйганини, могикан қаердалигини билиб олишга 
уриндилар, аммо қарил бари саволу сўроқларга гинг 
деб жавоб қайтармади. Утган ўш а кунги иш лару мазкур 
кечадаги воқеалар оқибатида ҳориб-чарчаган шериф 
билан унинг қўл остидаги хизм атчилари ниҳоят кентга 
етиб келиб, олдин кекса ҳамда сўққабош Натти Бам- 
по қам алган  турма эш икларини қулфлаб, кейин ҳар 
1̂ й си л ар и  дам олгани ўзига тегишли жойга тарқалди- 
лар.

X X X I П  б о б
Олпб келинг тезроқ кундани!
Сени унга солай, нодоя, мақтанчоқ!
Ақлнягнн мен кнршзиб қўяй!

Ш е к с п и р  .
•Қирол  Лир»

Июлда кунлар узун, қуёш эрта чиқади, шу боисдан 
ҳам «академия»да одатда суд «жабрдийда, ранжитил- 
ганларни ҳимоя қилиш у айбдорларни жазолаш »дек 
вазифасини адо этадиган соат етганидан дарак бер- 
гувчи қўнгироқча ж ингиллаш идан анча илгариёқ суд 
маж лиси бўладиган бино олдида унда қатнаш адиган- 
лар тўпланиб олиш ган эди. Тонг ёриша бош лагандаёқ 
одил суд «қасри» сари интилганларнинг бари ўрмон 
йўлларию  тог ёнбагирларидан қуйилаб келиб Темпл- 
тонда туташ адиган сўқмоқлардан отлиқма-яёв тизили- 
шиб келавердилар...

Соат ўнга борганда кентнинг кўчалари одамга тўлди. 
Бир хиллар жиддию  ишчан қиёф ада ўзларининг шах- 
сий иш ларидан мунозара юритишар, бош қалар сиёсий 
м асалалар хусусида фикр алм аш иш ар эди. Б аъзилар 
ёйиб қўйилган молларни томоша қилиб, аллақачон 
очилган дўкончалар олдида уёқдан-буёққа бориб-кели- 
шар, кимдир кийим-бош ва зеб-зийнатларга маҳлиё, 
кимдир ўрогу болталарни кўздан кечирар эди. Оломон 
орасида хотин-халаж  ҳам бор эди, яна-тагин деярли 
ҳам м алари бола кўтариб олишган; кетларида эса ошиқ- 
май-нетмай, бепарво қиёфада уларнинг эрларию ҳукм- 
дорлари одимлаш япти. Улар орасида ёш қайлиғу қал- 
лиқлар ҳам  кўзга чалиниб қолади. О ш иқ-маъш уқлар 
бир-бировидан чиза нарироқ юришар, бироқ боодобу

хуш ахлоқ хуштори сиполик ила бош бармогини маъшу- 
қасига мадад тарзида узатиб, хонимининг ҳуркак одй- 
мини ўз етовига олиб борарди.

Қўнгироқчанинг илк садоси янграгани ҳамоноқ
♦ Ж асур сувори» эшигида қинига солиглик қиличини 
лапанглатганча Ричард кўринди, аж додларидан ким- 
дир Кромвелнинг музаф ф ар ж англаридан  бирида ана 
шу қилич билан ж анг қилганини сўзлаб беришни яхш и 
кўрарди у. Ш ериф баланд овозда суд ҳайъатига йўл 
бўш атиш ларини талаб қилди. Оломон ўша заҳотиёқ 
ушбу буйруққа итоат этди, аммо мазкур итоаткорликда 
ҳеч канлай хуш омадгўйлигу қулларча мутелик йўқ 
эди, кўпчилпк ҳатто суд ҳайъати  ва қатнаш чилари 
издиҳомига бетакаллуфона бош иргаб қўйиш арди. Ше- 
риф олдинда, унинг кетидан асо тутган констебллар, 
кейин М армадьюк ва бош судья билан биргаликда 
сессия давомида суд м аж лисларида қатнаш иш лари ло- 
зим бўлган, кўриниш и сипо тўрт нафар оддий фер- 
мер боришарди. Тўртовларидан ҳар бирининг башара- 
сида алоҳида тантанаворона кайф ият экс этиб турганию 
яна улардан бирининг этаги тиззасигача ҳам етмай- 
диган, елкасини эса замонавий заррин чилвирнинг яр- 
мисича келадиган кумуш  ҳалли  зарбоф погон бежаган 
алмисоқдан қолган ҳарбийча мундир кийиб олганини 
ҳисобга олмаганда, сиртқи кўриниш идан маслаҳатчи- 
ларни оломон орасидагилардан ҳеч қанча фарқи-тафо- 
вути йўқ эди. М ундир эгаси милиция полковниги деб 
улугланиб, вази.фаси ҳарбий трибуналларда қатнаш иш  
бўлса-да, у ҳар қалай  қулай фурсатини топиб, граж- 
данлик иш лари кўриладиган суд м аж лисларига ҳам 
қатнаш иб турарди. Унинг антиқа либоси хусусида ҳеч 
зог огиз очмас, ҳеч ким бунга заррача эътибор ҳам 
бермасди. У лардан кейин ҳам м аларининг соқол-мўйло- 
ви қиртиш лаб олинган бир неча суд арбоблари одим- 
лаш арди; бу жентльменларнинг кўриниш и куш хонага 
ҳайдаб борилаётган қўйлардек мўминтою ювошгина 
эди. У лардан баъзиси ўзига «олимона» тус бериш ния- 
тида бурнига кўзойнак қўндириб олганди. Издиҳомни 
яиа констебллар бўлинмаси тугалларди, ана улар ке- 
тидан эса қизиқсинганлар тўдаси келарди, одатда суд 
м аж лиси ўтадиган бинога худди ана шу тартибда 
кириб борарди ҳамма.

Бинонинг қуйи қисмига чопиб текисланган ходалар 
терилган бўлиб, қалин деворнинг у ер-бу ерида шапа-

лоқдек-ш апалоқдек туйнук очилиб, панж арали  ^ераза- 
чалар ўрнатилган ва ҳозир улардан мўралаётган қалба- 
ки пул ясовчиларнинг ўсал, гуноҳкор баш араларп 
мунгин жавдираб, Кўн П айпоқнинг эса ҳалол, покиза, 
самимий юзи кўриниб турарди, Қамоқхона қарзини тў- 
лаш га қурби етм айдиганларга аж ратилган  бинодан 
ф ақат деразаларининг ҳаж м и, панж аранинг қалинлигп 
ва яна панж аранинг ўткир учи ходалар орасига кирп- 
тиб вдборилганлиги — ўткир учли қуролдан фойдала- 
ниш имкониятини олдини олиш чораси — билангина 
ф арқ қиларди. Юқори қават ҳам шунингдек ходалар- 
дан тикланган, лекин устидан тахта билан қопланган 
эди. Худди ана шу ерда суд иш кўрарди, бутун бино 
тегишли тарзда тартиб топган ҳамда ж иҳозланганди. 
Девор тагида, оддийгина тўсиқ ортидаги баландлиги 
одам бўйи баравар супага ҳакам лар курсилари ўрна- 
тилган бўлиб, ўртасида, икки бикинида беўхшов тирсак- 
қўяр суянчиқли креслонамо ўриндиқ бўлиб, бу бош 
судья, мистер Темплнинг доимий жойи эди. Ҳ акам лар 
курсисининг рўпарасида, хонанинг ўртасида устига 
яш ил мовут ёпилган каттакон стол турар, унинг атрофи- 
га курсилар қўйилган эди. Столнинг икки ёнида иккп 
томонга қараб ярим доира ш аклида, пиллапоясимон, 
бир-бировидан панж ара билан аж ратилган  маслаҳатчи- 
лар жойи чўзилиб кетган эди. Хонанинг қолган бўш 
жойи ж ам оат учун аж ратилган  эди.

Х,акамлар ва ҳамма суд қатнаш чилари жой-жой- 
ларига ўрнашиб, оёқ товуш лари тингач, ҳакам лик 
ҳайъати аъзолари И нж ил ушлаб қасам  ичиб, судьядан 
фатво олиб бўлгач, суд ж амики зарурий тартиб-қои- 
даларга амал қилган ҳолда ишга киришди. Икки соатга 
чўзилган дастлабки суд маросимию расм-русмлари қан- 
дай адо этилганини ипидан-игнасигача сўзлаб бера.ман 
деб китобхоини зериктириб ўлтирмаймиз. Судья Темпл 
м аслаҳатчиларга инсонпарвару мурувватли бўлиш ва 
энг аввало судланувчиларни ўйлаш  зарур эканлигини 
эслатиб ўтди. Ниҳоят соқчи ж ар солди;

— К атта ҳакам лик ҳайъатига йўл берилсин!
Кейин м аслаҳатчилар оксоқоли судга иккита даъво- 

ни топширди, шунда судья Темпл дарҳол ҳар 
иккаласида ҳам Н атаниэль Бампонинг номи қайд этил- 
ганини кўрди. Ш ериф ҳакам лар билан шивирлашйб 
олиб, ўз қўл остидаги ходимларига ишора қилди. Бир 
неча дақиқадан  сўнг таш қаридан говур-говур эшптил-

ди, деярли ўша ондаёқ икки констебль қўриқчилигида 
суд залига Кўн Пайпоқни олиб кирдилар-у, судланув- 
чилар курсисига ўтқаздилар. Ғовур-гувур тинди, йўл 
бўшатиб иккига бўлинган оломон яна бирлашди-да, 
орага қабристон сукунати чўкди; ҳатто махбуснинг 
огир-орир нафас олаётганигача эш итила бошлади.

Натти одатдаги кийимида, ёлгиз калта камзулигина 
йўқ эди; дағал  матодан тикилган катак кўйлаги ёқа- 
сидаги буғу пайидан эш илган тизимча осилиб турарди; 
қариянинг шамолу офтобда тобланган қизғиштоб тусли 
бўйни очиқ эди. У умрида биринчи марта суд биноси 
остонасига қадам қўйган эди, ш унинг учун ҳам чеҳ- 
расида ҳаяж ону ранж -алам дан таш қари қизиқсиниш 
аломати акс этиб турарди. У ҳакам лар столига, масла- 
ҳатчилар курсиларига, томошабинлар оломонига бир- 
бир иазар таш лади. Ҳозир бўлганларнинг ж амикилари- 
нинг кўзлари унга қадалганидан Натти, ўз шахсига 
нисбатан бунчалик диққат-эътибор билан тикилаётган- 
лари сабабини излагандек, ўзининг уёқ-буёгига қараб 
олди, сўнг яна ҳамм ага бир-бир қараб чиқди-да, қўқ- 
қисдан одатича унсиз, ғалати қилиб кулиб юборди.

— Судланувчи, бош кийимингизни олинг,— дея му- 
рож аат этди унга судья Темпл.

Аммо унинг буйруғи ё қулоғига кирмади, ё бунга 
птоат этишни истамади у.

— Н атаниэль Бампо, бош кийимингизни ечишингиз, 
лозим,— такрорлади судья.

Натти ўз исми-шарифини эшитиб сесканиб тушди, 
савол аломати акс этган кўзларини судьяга қадаб:

— Негадир гапингизга туш унолм аяпм ан,— деди.
Мистер Липпет ўрнидан туриб, махбуснинг қулоғига

алланим а деб шипшиди. Натти бош ирғаб қўйиб, тери 
қалпоғини ечди.

— Ж аноб прокурор, судланувчи сўроққа тайёр,— 
деди судья.— Биз айбномани ўқиб эшиттирилиш ини 
кутяпмиз.

Прокурорлик вазифасини Дэрк Вандерскол адо этар- 
ди. У бурнига қўндирилган кўзойнагини тўғрилаб қў- 
11иб, бошини хиёлгина эгиб, кўзойнаги тепасидан ўз 
ҳам касабаларига зимдан нигоҳ таш лаб олди, шундан 
кейингина айбномани ўқиш га киришди. Бу «сўз ва 
ҳаракат» билан ҳақоратлаш  хусусидаги истеъмолдаи 
чиққан ўлик судлов тилида битилган оддий айбнома 
бўлиб, котиб қонунга аён бўлган қуроллардан бирор-

тасининг қам номини тушириб қолдирмаслпк учун 
алоҳида куч-гайрат сарф лаган эди. Мистер Вандерскол 
айбномани охиригача ўқиб бўлгач, кўзойнагини олиб, 
бандларини буклади-да, ж ойига, чўнтагига солди, афти- 
дан, яна ўша заҳотиёқ уни олиб, бурнига қўндиришдек 
мамнуниятга муш арраф  бўлиш учунгина ш ундай қил- 
ди чоги. Ушбу маш гулотни икки бора такрорлаган 
кўйи у айбномани оқловчи-ҳимоячига худди: «Қани, 
бирон жойига тиргалиб кўринг-чи?» дегандек бир ва- 
жоҳат-ла тутқазди.

Н атти айбномани ф авқулодда бир диққат-ла тинг- 
лади, у тагин ўқилаётган гаплардан  бирорта сўзни 
эшитмай қолмай деб ҳатто бутун гавдаси билан олдинга 
энгашиб олганди. Айбнома ўқиб бўлиниши билан дароз 
қаддини баралла ростлаб, чуқур хўрсиниб қўйди. Х,ам- 
манинг кўзи айбланувчида, ҳам м алари, унинг овози 
тинчликни ҳозир бузади, ҳозир бузади, деб беҳуда 
кутарди.

— Н атаниэль Бампо, сиз устингизга қўйилаётган 
айбларни эш итдингиз,— деди судья.— Ўзингизни айб- 
дор деб тан оласизми ёки йўқми?

Қ ария ўйга толгандек бошини кўксига хам қилди, 
кейин бирдан кулиб жавоб берди:

— Унга нисбатан сал қўполроқ муомалада бўлдим, 
баҳслашиб ўлтирмайман, лекигин гўёки менинг бу ерда 
тилга олинган нарсаларни барини қилганимга келган- 
да — бари ёлгон. М уш тлаш ув масаласида ж удаям  упа- 
қанги бақувват эмасман, қариб қоляпман. Локин бир 
марта ирландлар билан тўқнаш иб қолиш имга тўгри 
келганди. Қайси йили бўлганди-я бу? Қани, эслаб 
кўрай-чи бир... Ўтган уруш бош ланган кезларда эди-ёв...

— Мистер Липпет, баш арти сиз айбланувчинииг 
расмий ҳимоячиси сифатида қатнаш аётган бўлсапгиз, 
судга қандай жавоб бериш лозимлигини унга тушун- 
тиринг,— дея гап қўш ди судья Темпл.— Акс ҳолда 
суднинг ўзи унга ҳимоячи тайинлайди.

Бу пайтда айбномани ўрганиш билан маш гул бўлган 
оқловчи ўрнидан турди-да, Натти билан икки оғизгина 
пичирлаш иб олгач, сўроқни давом эттиравериш мум- 
кинлигини айтди.

— Судланувчи, ўзингизни айбдор деб тан оласизми 
ёки йўқм и?— такрорлади судья.

— Виждонан айтаманким, й ўқ ,— деб жавоб берди 
кекса овчи.— Негаки, тўгри иш қилган одам ҳеч қачон

айбдор бўлиши мумкин эмас. Ўш анда ўлсам ўлардим- 
ки, аммо унга кулбамга оёқ бостирмасдим.

Буни эшитиб Ричард сесканиб кетди ва Х айремга 
маънодор қараб қўйганди, униси хиёл қошини учириб 
қўйди. . . .

— Энди, сўз сизга, жаноб прокурор,— дедн судья.— 
Ж аноб котиб, судланувчининг «айбдор эмасман» дега- 
иини қарорга қайд этиб қўйинг,

Мистер Вандерскол қисқача кириш  нутқи сўзлади, 
шундан сўнг суд Хайремни чақирди. Эҳтимол, далил- 
ларни у аниқ келтиргандир-ку, бироқ «ҳеч қанақанги 
ёмон ниятим йўғийди», «ўзимнинг шак-шубҳасиз.маги- 
стратлик бурчим ҳисоблаб», «констеблнинг етарлича 
қатъият кўрсатмаётганини кўриб» каби ва шунга ўх- 
шаш иборалар билан содир бўлган ж амики воқеага 
ўзгача тус бериб юборди. Прокурор сўроқни давом 
оттиришдан бўйин товлади, ана ш унда мистер Липпет 
ўрнидан туриб, ўзини бутун туриш-турмушию вужуди- 
дан зукколигу донолик ифодаси ёғилиб турган бир қиё- 
ф ага солиб, Хайремга қуйидаги саволни берди:

— Сиз музофот констеблимисиз, сэр?
— й ў қ , сэр,— жавоб қайтарди Х айрем ,— мен фа- 

қат майда иш ларни кўрувчи ҳакам м ан, холос.
— Суд ҳузурида айтинг-чи, мистер Дулитл, виж-, 

лонингиз ва қонунлар бобидаги билимингизга асосан 
айтинг-чи: айбланувчининг уйига зўрлаб бостириб ки- 
ришга ҳак  ҳуқуқингиз бормиди?

— Ҳм!.. Мен ўйлайманки...— икки ҳис: интиқом иш- 
тиёқию ўзининг адлия-ҳуқуқш унослик ж абҳасидаги 
Силимини кўз-кўз қилиш  истагида ўртанаётган Хайрем 
чайналиб қолди.— Мен ўйлайманки, ҳалиги... агарда 
қонунга аниқ амал қилинса, унда... чоғимда, менда 
чршакам... қонунан ҳаққим  йўқ эди-ю, аммо, Билли 
имирсилагани сабабли... мен ҳаммасини ўз зиммамга 
олишим керак деб ўйлагандим...

— Такроран айтаман, сэр; кекса, сўққабош бир одам 
сизни уйимга кира кўрманг, деб бир неча маротаба 
огоҳлантиргани тўғрим и?— суриш тириш ни давом эт- 
тпрди оқловчи эришган м уваф ф ақиятини мустаҳкам- 
лаш га тиришиб.

— Ш уни айтишим лозимким, у ўзини ўтакетган 
дараж ада қўпол тутди,— дея жавоб қайтарди Хай- 
рем,— ҳаттоки ақлсизларча дейишим мумкин. Агарда 
уйингга қўш нинг келадиган бўлса...

— Эҳ-ҳа, демак, бу қонунан тасдиқланмаган, сиз 
томонингиздан ам алга оширилган дўстона ташриф де- 
моқчисиз-да, а? Гувоҳнинг уш бу: «Агарда уйингга 
қўш нинг келадиган бўлса...* деган сўзларини эслаб 
қолинглар, жентльменлар. Энди сэр, айтинг-чи: Ната- 
ниэль Бампо сизнинг уйига кириш ингизни қатъиян маи 
этаж агини такрор ва такрор айтганмиди?

— Ҳа, шундай гап бўлганди чоги, лекин мен унга 
тинтув рухсатномасини эшиттириб ўкнб бердпм.

— Саволимни қайтарам ан: у сизни уйига киритиш- 
ни истамаслигини айтганмиди?

— Ҳа, биз узоқ тортишдик, лекин... Мана ўша рух- 
сатнома чўнтагимда турибди. Балки  суд ҳайъати у би- 
лан танишишга! истар?

— Гувоҳ, саволга тўгри жавоб беринг,— дея гап 
қўш ди судья Темпл.— Айбланувчи сизни уйига кири- 
тишни хоҳламаслигинн айтдими ёки йўқми?

— Назаримда...
— Тўгри жавоб беринг,— деди судья қатъии оҳанг-

да.
— Ҳа.
— Ш унга қарамай, сиз ҳар қалай  ичкарига кириш га 

уринибсиз-да?
— Ҳа. Лекин қўлимда тинтувга рухсатнома борий- 

ди-да, ахир.
— Мистер Липпет, сўроқни давом эттиринг.
Аммо суддаги таассурот ўз мижози фойдаси сари

бурилаётганини пайқаган ҳимоячи, маслаҳатчилар- 
нинг ўзлариям  ҳаммасини туш униш ганига имони ко- 
мил бўлганини ифодалаётгандай, шу боисдан ҳам гапни 
чўзиб суд ҳайъатини зериктириб ўлтириш имнинг ҳожа- 
ти йўқ, дегандай бепарвогина қўл силкиб қўйди, холос.

— Иўк, сэр, ҳозирча бошқа саволим й ўқ ,— деди у.
— Ж аноб прокурор,— деди судья,— суд ҳайъати- 

га баён қиладиган бирон гаплнгиз бормн?
Мистер Вандерскол кўзойнагини олди, бандларини 

букди, кейин тагин бурнига қўндирди-да, қўлида ушлаб 
турган иккинчи даъвога қараб кўйиб, кўзойнаги тепа- 
сидан қараганча деди:

— Суд ҳайъатининг ижозати ила ушбу айбловни 
тугатаман.

Судья Темпл ўрнидан турди.
— Ж аноб м аслаҳатчилар, сизлар гувоҳнинг айтган- 

ларини эш итдинглар,— дея гап бошлади у .— Мен икки

оғизгина сўзлайман. Башарти. расмий шахс ўз хизмат 
бурчини адо этаётганда унга қарш илик кўрсатсалар, 
у истаган граж данни ёрдамга чақириш дек дахлсиз 
ҳуқуққа эгаким, ёрдамга чақирилган киш ининг хатти- 
ҳаракати ўша ондан бошлаб қонун ҳимоясида бўлади. 
Сизларга шуни таклиф  этаманким, жаноб суд маслаҳат- 
чилари, берган гувоҳликларига асосланиб мистер Ду- 
литлни ш ундай иш тутган деб ҳисоблаш мумкинми ё 
йўқ, шуни ҳал этсанглар. Мен мазкур ишга унчалик 
расмнёна ёндаш масликка ж уръат этаман, зотан судла- 
нувчига қарш и, афсуским, яна бир, бундан кўра жид- 
дийроқ айб қўйилган.

М армадьюк мулойим ҳамда мулоҳазакорлик ила 
сўзларди; унинг очиқ-ошкора бегаразу холисона турга- 
ни ўша замоноқ м аслаҳатчиларга тегиш лича таъсир 
кўрсатди. К атта ҳакам лик ҳайъатини таш кил этган 
вазмину сипо фермерлар бир неча дақиқа, ҳатто ўрни- 
ларидан турмаёқ, кенгашиб олдилар. Кейин маслаҳат- 
чилар оқсоқоли ўрнидан туриб, эълон қилди:

— Айбдор эмас.
— Н атаниэль Бампо, суд снзга қўйилган айбловни 

бекор қилади ,— деди судья.
— Тушунмадим ним алигини,— деди Натти.
— Суд сизни оқлади, мистер Дулитлни ҳақоратлади 

ва урди деб сизга қўйилаётган айблов бекор қилинди.
— И ўқ, йўқ, мен бўйин товлаётганим йўқ, елка- 

сидан ж индаккина силталаб қўйгандим ,— тан олди 
Натти самимий,— мен...

— Сиз оқландингиз,— деб унинг гапини бўлди 
судья,— ортиқ бу ҳақда гапириб ўлтириш нинг кераги 
йўқ.

Нима гаплигини ахийри туш унгач, қариянинг чеҳ- 
раси туйқус қувончдан ёришиб кетди. Ш оша-пиша 
қалпогини кийиб, ўзини бош қалардан аж ратиб турган 
тўсиқни қайирди-ю:

— Эҳ, судья Темпл, тан бераман, суд мурувват 
қилди 1»1енга, мен қўрққандай  бўлиб чиқмади иш. Менга 
кўрсатган яхш илигингиз учун яратганнинг ўзи яллақа- 
син сизни?

Аммо констебль асоси йўлини тўсди унинг, мистер 
Лаппет ўз ҳимоясидаги қариянинг қулогига икки огиз 
шипшиб қўйган эди, кекса овчи жойига ўлтириб, яна 
қалпогини ечди-да, сийрак оқ сочини силаб қўйди;

унинг чеҳрасида итоаткорлик ҳам да маъю слик акс 
этиб турарди.

— Ж аноб прокурор, навбатдаги айбномани ўқиб 
эш иттиринг,— деди судья Темпл, ўзини аллақандай  
қогозларни кўздан кечираётган таш виш ли қиёф ага со- 
либ.

Мистер Вандерскол ўзи ўқиётган ҳуж ж атдаги  бирон- 
та ҳам  сўз тингловчиларнинг диққат-эътиборидан четда 
қолмаслигининг ж амики чора-тадбирини кўрди. Судла- 
нувчи қўлида рухсатнома билан уйида тинтув ўтказиш- 
га келган давлатнинг расмий вакилига қурол кўтариб 
қарш илик кўрсатганликда айбланган эди. Чалкаш -чул- 
каш судлов тилида битилган, қурол ҳақида такрор- 
такрор санаб ўтилган айбномада айниқса Наттининг 
магистратга овчилар милтиги билан дагдага қилгани 
алоҳида таъкидланган эди. Бу ҳол ҳақиқатан  ҳам 
ножоиз ҳаракат билан ҳақоратлаганга нисбатан хийла 
огирроқ жиноят эди. Томош абинлардаги қизиқиш  очиқ- 
ойдин ортиб бораётганди. Айбланувчини тагин ж амики 
қонун-қоидаси билан «судга тортдилар», яна айбини 
бўйнига олиш-олмаслигига жавоб беришни талаб қил- 
дилар, мистер Липпет эса унга қандай  жавоб қайта- 
ришни шипшиб туриш га уринди. Бироқ айбномадаги 
баъзи шарҳ-баён кекса овчининг иззат-нафсига тегиб, 
хунобини ошириб юборганидан у ҳар қандай эҳтиёт- 
корликни унутиб, хитоб этди:

— Бу гапларнинг бари номуссизларча бўҳтон, мен 
ҳеч кимнинг қонини тўқмоқчи эмасдим! Ҳатто талончи 
ирокезлар ҳам бирон марта инсон қонини тўкиш га 
таш на бўлган деб бетимга айтиш га ж уръ ат этолмайди- 
лар. Мен ёлгиз парвардигору қўмондоним иродасига 
итоат этибгина бир аскар сифатида ж анг қилганман, 
аммо очиқ ж анг майдонидаги рақиб ж ангчидан бўлак 
бирон инсон зотига қараб ўқ узмаганман ҳеч қачон. 
Кўриб турибманки, баъзилар биз ўрмондагиларни мут- 
лақо худобехабар, инсофу виждони йўқ деб ўйласалар 
керак!

— Четга чалгиб кетманг, Бам по,— деди судья.— 
Сизга қандай айб қўйилаётганини туш ундингизми ўзи? 
Сиз тартиб муҳофазачисига қурол ўқталганликда айб- 
ланяпсиз. Узингизни айбдор деб тан оласизми ёки 
йўқми?

Натти Бампонинг ғазаб эпкини бу пайтда ўтиб 
кетиб бўлганди. Тўсиққа тирсагини тираганча ўйга

толиб, бнрон дақиқача жпм туриб қолди, сўнг қўққис- 
дан бошини кўтарди-да, томошабинлар орасидаги ўр- 
монкесарга қараб одатдагидек ўзига хос тарзда унсиз- 
гина кулиб қўйди.

— Мабодо қуролимни ншга солганимда Билли Кер- 
би ҳозир шу ерда турган бўларди деб ўйлайсизми?

— Демак, айбингизни бўйнингизга олмайсиз,— де- 
ди мистер Липпет,— сиз айбдор эмасман деяпсиз-да, а?

— Турган ган,— деди Натти.— Тепкини босмага- 
нимни Билли яхшй билади. Утган қишдаги курка 
эсингдадир-а, Билли? Унга текказиш осон иш эмасди, 
ахир. Локигин ёшлик чогларим қолиб кетган, мен ўша 
п а 1”1тлардагидек эмасман ҳозир.

— Қарорга қайд этиб қўйинг: судланувчи айбига 
иқрор бўлмаяпти,— деди судья Темпл. Кекса овчининг 
соддалиги унга қаттиқ таъсир қилган эди.

Хайремга яна қасам ичиришди, шундан сўнг у ик- 
кинчи айбнома юзасидан гувоҳлик берди. Биринчи 
сўроқда қандай хатога йўл қўйганини фаҳмлаган ва 
эндиликда эҳтиёткорлик ила иш кўраётган эди. У Натти 
Бампога нисбатан туғилган шубҳа-гумонларини гоятда 
бамаъни тарзда, ўзидек одам учун тонг қоларли дара- 
ж ада соддаю лўнда қилиб баён этди, шундан кейин 
содир бўлган воқеаларнинг ҳаммасини — ўзининг шу 
хусусда судьяга арз қилганини, тинтувга рухсатнома 
олганини, Билли Кербининг қасам ичганини бир бош- 
дан гапириб бераркан, бу ишларнинг бари қонунга 
қатъиян риоя қилинган ҳолда адо этилганига ало- 
ҳида урғу бериб ўтди. Кейин у Наттининг констебл- 
ни қандай қарши олганини, овчи Кербига милтиқ 
ўқталиб, агар ўз хизмат бурчини бажаришга кириш- 
гудек бўлса шартта отаман деб дагдаға қилганини 
тасвирлаб берди. Айтилган ушбу гапларнинг жамини 
Жотем тасдиқлади, у берган ахборот магистрат айтган 
гаплар билан батамом бир хил чиқди. Мистер Липпет 
ҳар иЛкала гувоҳни уддабуронларча сўроққа тутди, би- 
роқ бунга талайгина вақтини сарфлаганидан сўнг ўз 
ҳимоясидаги овчи фойдасига бирон наф чиқаришдан 
умид узиб, уринишларини бас қилишга мажбур бўлди. 
Ниҳоят прокурор гувоҳ Кербини чақиришни талаб 
қилди. Гарчи фақат ҳақиқатни гапиришга ҳаракат 
қилаётган бўлса-да, ўрмонкесар чалкаш-чулкаш гувоҳ- 
лик берди. Мистер Вандерскол бир неча бевосита савол 
ташлаб унга ёрдам берди.



— Гувоҳ Уильям Керби, ҳуж ж атларнииг тасдиқ- 
лаш ича, сиз овчининг уйига киритиш ларини қонуний 
асосда талаб қилгансиз. Хўш, унда нега ичкарига кир- 
мадингиз? М илтиқ ва дағдағалардан  чўчидингизми?

— Мана мунчалигам қўрққаним йўқ,— дея жавоб 
қайтарди Билли, бармоқларини қирсиллатиб.— Кўн 
П айпоқдан қўрқадиган бўлсам, бир пақирга қиммат 
одам бўламан-ку.

— Лекин бошда берган гувоҳлигингиздан унинг 
д арҳақиқат ўзингизга қараб ўқ узиши тайинлигига 
ш убҳангиз йўқ экани равш ан кўриниб турибди-ку.

— Бўлмасам-чи! Бехато урадиган қурол тўғри ўзин- 
гизга ўқталиниб, шунақанги ўткир кўзлар мўлжалга олиб 
турганида сиз ҳам шубҳа қилм аган бўлардингиз-а. 
Ш унда ишнинг пачаваси чиқаёзганини кўрдим-у, сак- 
раб тургандим, Кўн Пайпоқ яхш иликча бугу терисини 
ш артта қўлимга тутқазди-ю , иш битди-қўйди.

— Ҳа, Билли, яхш иям ки ўз вақтида каллам га келиб 
қолган экан буғу терисини олдингга таш лаш ,— деди 
Натти ва бош чайқаб қўйди.— И ўқса қон тўкилиш и 
тайинга ўхшаб қолувди. Борди-ю иккимиздан биримиз, 
яъни сен омонатннгни топш ирганингда борми. қолган 
озгинагина умримни сенга аза тутиб, аччиқ-аччиқ йиғ- 
лаб ўтказармидим.

— Қўй-е, Кўн П айпоқ,— дея жавоб қайтарди Бил- 
ли, худди бу ерда ўзлари ёлғиз эмасликларини 
унутгандай, судланувчига бехижолат тикилиб.— Модо- 
мики шу ҳақда сўз очган экансан, у чогда сенда...

— Сўроқни давом эттиринг, жаноб прокурор.
Прокурор гувоҳ билан судланувчининг бу суҳбатига

ошкора норозилик ила қулоқ солиб турди-да, ҳакамлар- 
га бошқа саволим йўқ дегандек ишора қилди.

— Бинобарин, кекса Натти Бампо сизни қўрқитиб 
юборгани йўғ-а, мистер Керби?— деб сўради оқловчи.

— Мени-я? Қ ўрқитади? А сло!— деди Билли ва ўзи- 
нинг паҳлавонона қоматига магрурона нигоҳ таш лаб 
олди.— Мени қўрқитиш  осон гапамас.

— Сиз сиёқингиздан бағоят бақувват кўринасиз. 
Қаерда туғилгансиз асли?

— Вермонт штатида. Бизнинг ўлкамиз тоғлик жой- 
лар, лекинига ўрмон ҳам кўп, нуқул заранг билан 
қорақайин ўсади.

— Ҳа. тўгри, буни эш итгандим,— деди мистер Лпп-

пет муросасозона оҳангда.— Сиз ўша ўз  юртингизда 
ҳам қуролга кўп ишингиз тушиб, бунга ўрганиб кетган 
экансиз-да, а?

— Мерганликда бу атрофда мен иккинчи ўринда 
тураман. Учиб бораётган ҳў ўша кабутарни уриб тушир- 
ганидан берига Натти биринчи ўринда.

Кўн Пайпоқ бошини гоз кўтариб кулиб юборди ва ку- 
тилмаганда буришган кўлини шартта олга узатди:

— Сен ҳали ёшсан, Билли, иннайкейин, ҳали-ҳозирча 
мен учратгандай моҳир мерганларга дуч келганинг йўқ. 
Лекигин мени сендан гина-кудуратим, гаразим йўқ^ 
мана қўлим — бунинг исботи.

Мистер Липпет ушбу ярашув хусусидаги ҳаракатга 
монелик қилмади ва токи судланувчи билан гувоҳ 
бир-бировига дўстона ҳис-туйгуларини изҳор этиб бўл- 
гунларича оқиллик-ла кутиб турди, аммо шу пайт 
судья аралашди орага.

— Бу ер ушбу қавилдаги гап-сўзларнинг жойи 
эмас,— деди у .— Мистер Липпет, гувоҳни сўроқ қилиш- 
ни давом эттиринг, акс ҳолда мен бўлак гувоҳларни 
чақиртираман.

Оқловчи, ўзини гўёки содир бўлаётган мазкур ишда 
ҳеч қандай ножоиз ҳаракатни пайқамаганга солиб, 
бир сесканиб тушди-да, сўроқни давом эттирди:

— Ш ундай қилиб, ўшанда сиз ишни тинчгина ҳал 
қилибсиз-да?

— Ахир у терини берди-ку, шундоқ бўлгандан кей- 
ин кекса овчи билан ж анж аллаш иб ўтиришни нима 
кераги боракан? Виждонан айтганда, бугу ўлдириш 
ж удаям  унақанги катта гуноҳмас-ку.

— Хулласи, дўстона ажралиш дингларми? Сизнинг 
ўзингизда Бампони судга бериш нияти йўқмиди, бу 
ерга чақирганлари учунгина келдингизми?

— Иўқ, шикоят қилиш хаёлимга ҳам келмаганди. 
Терини яшириб ўтирмади-ку, ахир у, шундан кейин 
қариядан жаҳлим чиқиб, аччиқланиб нима қилардим. 
Лекин сквайр Дулитл, чамамда, ундан жудаям хафа 
бўлган кўринади.

— Бошқа саволим йўқ, сэр,— деди мистер Лип- 
пет,— афтидан у судьянинг суяб юборишига инонганди 
чоги, сабабки муваффақият қозонишига тўлиқ ишонган 
одам қиёфасида ўлтирди жойига.

Ш ундан сўнг миетер Вандерскол суд маслаҳатчила- 
рига қуйидаги нутқ-ла м урожаат қилди:

— Ж аноб суд м аслаҳатчилари! Баш арти мамлака- 
тимиз қонуни оқловчининг ю қоридаги найранглари- 
дан — мен жаноб ҳимоячи айбланувчини муҳофаза 
қилмоқни ният этган ҳақиқий найрангларни назарда 
тутяпман — чандон бора қудратлироқ эканига имоним 
комил бўлмаганида жаноб оқловчининг йўлга солувчи 
саволларини — йўлга солувчи саволлари деганда мен 
жавоби ўз-ўзидан манаман деб турган сўроқларни на- 
зарда тутяпман — бўлиб қўйиш им тайин эди. Ж аноб 
суд м аслаҳатчилари, оқловчи сизларни, ўз фикр-муло- 
ҳазаларингизга зид тарзда, констеблга, қонуний ҳақ- 
ҳуқуққа эга одамга қурол ўқталиш  м утлақо бегуноҳ иш 
ҳам да ж ам оатчилик учун — ушбу ўринда ўлкамиз аҳо- 
лисини кўзда тутяпман — ҳеч қандай  таҳдид қиладир- 
ган жойи йўқ деб иш онтириш га уринди зўр бериб. 
И лло иж озатинглар билан сизларнинг диққат-эътибо- 
рингизни мазкур бағоят кўнгилсиз ишнинг баъзи таф- 
силотларига жалб этмоқчиман.

Ш ундан сўнг мистер Вандерскол суд ҳайъатига муҳ- 
тарам  тингловчиларни узил-кесил чалғитиб юборгувчи 
услубу ш аклда битилган воқеалар ҳисоботини ўқиб 
берди.

Уқиш ни ниҳоясига етказгач, ш ундай деди:
— А на энди, жаноб суд м аслаҳатчилари, бу бахти 

қаронинг айби нима эканлиги сизларга тўлиқ аён бўл- 
гач ,— бахти қаро деяпман, сабабки у бесавод оми ҳамда 
ж инояткордир.— ишни қандай ҳал  этишни — одил 
ҳукм чиқариш ни сизларнинг виж донингизга ҳавола 
қиламан. Инчунун, биринчи айбнома бўйича сизлар 
чиқарган ҳукмга суяниб бу гал ҳам м увафф ақият 
қозонаж агига имони комил бўлиб турган ҳимоячининг 
арзи-баёнига қарамасдан, одил судлов қонунлари тақо- 
30 этгани бўйича ж азолаш ларингга асло шубҳам йўқ.

Эндиликда сўз судья Темплда қолганди. Унинг суд 
м аслаҳатчиларига мурож аати қисқачагина, аммо 
гувоҳларнинг берган ш оҳидликларининг тўла-тўкис, 
мукамм ал хулосаси бўлдиким, м азкур хулоса оқлов- 
чининг найрангу устомонликларини фош этди, унда 
исботу далиллар очиқ-ойдин баён қилиниб, ниҳоят 
ҳамм а хусусан қандай  воқеа рўй берганини тушунди.

— Биз деярли маданий олам сарҳадида истиқомат 
қиляпмиз, жаноб суд м аслаҳатчилари, шу боисдан 
ҳам қонун хизматчиларининг обрў-эътиборини сақлаш , 
уларни қўллаб-қувватлаш  биз учун ж уда-ж уда муҳим

иш ,— деди судья нутқини якунлар  экан.— Башарти 
сизлар далилу исботларни гувоҳлар шоҳидлигида 
қандоқ баён этилган бўлса ўшандоқлигича тасаввур 
этсанглар, у чогда айбланувчини жазога лойиқ кўришга 
мажбурсизлар, бироқ, мабодо сизларнинг ҳукмингизга 
маҳтал бўлиб қаршингиэда турган кекса одамнинг 
констеблга зиён етказиш нияти бўлмаганига, қилган 
ҳаракатлари жинояткорона ниятдан кўра кўпроқ оддий 
овчилик одат-кўникмаларининг натижаси эканига 
ишонсанглар, унда бурч сизларни уни айблаш, лекин 
айни вақтда унга мурувват кўрсатишга даъват этади.

Катта ҳакам лик давраси аъзолари худди биринчи 
галдагидек шу ернинг ўзидап, залдан чиқмай туриб, 
кенгашиб олишди, кейин маслаҳатчилар оқсоқоли ўр- 
нидан туриб, эълон қилди:

— Айбдор.
Ушбу қарор, гапнинг очиги, ҳеч кимни ажаблан- 

тирмади: аксарият қисми бу ерда тушириб қолдирил- 
ган, жамики гувоҳлар берган шоҳидликлар Кўн Пай- 
поқнинг айбдор эканини очиқ-равшан айтиб турарди. 
Судьялар афтидан маслаҳатчиларнинг қандай қарорга 
келишларини олдиндан билганга ўхшардилар, зотан 
ҳакамлик давраси билан бир пайтда судьялар столи 
теграсида ҳам кенгашиб олинганди: чамаси, қандай 
ҳукм чиқариш хусусида ҳеч ким шубҳага бормаётган 
эди.

— Натаниэль Бампо...— дея сўз бошлади судья ва 
одатда бундай ҳолларда бўлганидек пича тин олди.

Яна ўйга чўмиб, бошини тўсиққа қўйиб ўлтирган 
кекса овчи ўша заҳотиёқ ўрнидан тура солиб, ҳарбий- 
часига қичқирди:

— Шу ерда!
Судья қўлини кўтариб тинчлик ўрнатгач, деди:
— Суд мазкур ҳукмни чиқаришда сизнинг қонун- 

ларни яхши билмаслигингизни эътиборга олиб, айни 
пайтда, суд сизни айбдор деб топиб,. қонунни бундай 
тарзда бузганлиги учун ж азо  берилиши шарт экан- 
лигига қатъий ишонч-ла иш кўрди. Суд қарилигингиз 
туфайли мурувват юзасндан сизни бундай ҳолларда 
қўлланиладиган одатдаги қамчилаш  жазосига ҳукм 
этмади. Бироқ, жазо қонунга биноан жамоатчилик кўзи 
олдида адо этилиши лозим бўлганлиги сабабдан суд 
сизни бир соат муддатга кунда-исканжага ўтқизишга 
ҳукм этади. Сўнгра сиз давлат хазинасига юз доллар

миқдорида ж арим а тўлаш ингиз, ана ундан кейин бир ой 
муддатга авахтада ўлтириш ингиз лозим, баш арти жа- 
рима ўз вақтида тўланм айдирган бўлса, у чоғда авахта 
муддати токи ж арим а тўлагунига қадар  узайтирилади.. 
Н атаниэль Бампо, мен шу нарсани ўз^бурчим  деб 
биламанким... !

— Ш унча кўп пулни қаёқдан топаман, ах и р ?— . 
нидо солди Кўн П айпоқ куйиб-ўртаниб.— Қаёқдан ола- 
ман уни? Хўп, буғуни ўлдириш га ўлдирибман — унда 
ўлдир.ган пумаларим эвазига бериладиган мукрфотни 
ўтказиб қўя қолинглар хазинага. Ахир, қари бир одам 
ўрмонни қаеридан топади бунча пулни? Э-йўқ, судья, 
яхш илаб ўйлаб кўринг, қолган беш кунлик умрингни 
авахтада ўтказгани панж ара орқасига тиқам ан сени 
деманг унақанги!

— Мабодо суд ҳукм -қарорига қарш и эътирозингиз 
бўлса, суд ҳайъати сўзингизни эш итиш га тайёр,— деди 
М армадьюк Темпл ю мш оққииа қилиб.

— Э, истаганча топилади бунақасидан!— деди Нат- 
ти ҳаяж он-ла, титроқ қўллари билан тўситу^и маҳкам 
чангаллаганча.— Пулни қаёқдан оламан? Урмону тог- 
ларга, соф ҳаводан нафас олишга ўрганиб қолган жой- 
ларимга кетай, қўйиб юборинглар мени, ёшим етмишга 
борганига қарамай туну кун ов қилиб (бу ўлкадаги 
ж ам ики жониворларни ҳали-ҳозирча қириб битирмаган 
бўлсаларинггина, албатта), ов мавсуми тугагунича пул 
келтираман, охиригача тўлайм ан. Ҳа-ҳа, мен ҳақлигим- 
ни, бутун умрини ҳамиш а очиқ осмон остида ўтказган 
кекса одамни авахтага тиқиб қўйиш  гуноҳ эканини 
ўзларинг ҳам биласизлар-ку, ахир.

— Мен мавж уд қонунларга риоя қилиш им лозим...
— Менга ўша қонунларингизни пеш қилм ай қўя 

қолинг, М армадьюк Темпл,— унинг сўзини бўлди ов- 
чи .— П уш тикамарингиздан бунёдга келган фарзандин- 
гизни тилка-пора қилай деб турганнда ўрмондаги йирт- 
қич ҳайвонлар ўша қонунларингизга наҳотки итоат 
этган бўлса? Қизингиз тиз чўкиб, арш и аълодан ма- 
дад тилаб илтижо қилаётганди — тилаганда ҳам ҳозир 
мен сиздан ўтинаётгандан каттароқ м арҳам атни ти- 
лаётган эди, шунда унинг илтижою муножоти мустажо 
бўлди, инобатга олинди. Мабодо сўзларимга қулоқ ос- 
масангиз, халлоқи олам мени шу аҳволда таш лаб 
қўяди деб ўйлайсизми?

— Менинг шахсий фикр-мулоҳазаларим...

— Мепга қаранг, Мармадьюк Темпл,— тагин сўзи- 
ни огзидан олди қария, жиддий ҳамда гамнок тики- 
либ,— гапимга қулоқ беринг. Мен бу тогларда кезиб 
юрган чогларимда сиз онангизнинг қўлидаги гўдак 
эдингиз. Иннайкейин, умрнмнинг охири — куним бит- 
гунпга қадар ана шу замин узра кезишу изгишга 
хаққи-ҳуқуқим борлигини ҳам биламан. Буёқ- 
ларга биринчи марта келган пайтларингизни уну- 
тиб юборибсиз. У замонларда ҳали авахтахоналар қу- 
рилмаганди. Бир эслаб кўринг-а, тўшак бўлсин деб 
ўзимнинг айиқ теримни сизга тутқазгандим, семиз бугу 
эти билан очқаган қорнингизни тўйгазгандим. Ҳа, сиЗ 
ўшанда бугу ўлдиришни жиноят деб ҳисобламаган- 
дингиз! Сизга дўстона муносабатда бўлишимга ҳеч 
қандай важ-сабаб йўқлигига қарамай, сиз учун қилган- 
дим ана ўша ишларнинг барини, ахир- сиз мени суйгаи 
ва менга бошпана берганларга озмунча зиён-заҳмат 
еткизмагансиз. Мана энди бўлса сизга қилган жамики 
яхш йликларим эвазига мени панж ара ортига тиқмоқ- 
чимиси-з? Юз доллар-а! Қаердан оламан уни? Иўқ, 
йўқ... Ш уидайлар ҳам борки, гоҳи-гоҳида сиз ҳақиигиз- 
да бўлмагур гапларни гапириб қолишади, Мармадьюк 
Темпл, лекигин сиз қари бир одамни авахтага тиқиб 
қўйиб, унинг ҳақ  йўлни ҳимоя этганн туфайли қандай 
умри тугаб бораётганини томоша қпладиган дараж ада 
ёвузликка бормайсиз. Қани, ошнам, тўсиқни очиб, чи- 
қариб юбора қол мени. Одамлар орасида жуда узоқ 
қолиб кетдим, ўз ўрмонларимга қайтай энди. Иннай- 
кейин, сира чўчиманг, судья, токи сою анҳорларда 
ҳали-ҳозирча қундузлар яшаётган, бугу терисига бир 
шиллингдан пул бериб туришган экан, жаримангизни 
барини, охирги пенсигача оласиз. Хўш, мен ўзим ва ит- 
ларимга иш кўпаяди талайгииа, ростига кўчганда, 
ёшимга нисбатан, лекигин ҳечқиси йўқ, бир амаллай- 
миз... Ҳа, ҳа, сўз бераман бунга, барини худди айтга- 
нимдек қиламан.

У чиқмоқчи бўлиб бир қадам  қўйгани замоноқ 
соқчи дарҳол йўлини тўсганини айтиб ўлтиришнинг 
ҳожати бўлмаса керак. Ш унда Кўн Пайпоқ бир огиз 
сўз айтиб улгурмасиданоқ оломон томондан говур- 
г^увур, қаттиқ шовқин эшитилди-ю, ҳамманинг кўзи 
хонанинг нариги бурчидаги эшикка қадалди.

Бенжамен оломои орасидан қисилиб-сиқилиб чиқиб 
келди, барча унинг чорпаҳил қаддини кўрди: бир

оёғини дераза рафига қўйиб, иккинчисини суд масла- 
ҳатчилари курсиси рўпарасидаги тўсиққа тираган кўйи 
ҳозир бўлганларнинг жамикисини ҳангу манг этиб 
нутқ сўзлаш га чоғланаётгани кўриниб турарди. 
Урина-урина чўнтагидан ҳамённи чиқарди-да, муд- 
даосини айтди:

— А гарда муҳтарам жаноблари ш ўрликнинг ўрмон 
ҳайвоноти оралаб янги сафарга жўнаш ига рози бўлса- 
лар, мана олинг, бай пулидай бир гап бу. Бунда 
унча-мунча ж ам гарм ам  бор — роппа-расо ўттиз беш ис- 
пан дублони. Қани энди улар британ гинеялари бўлиб 
қолса, буни чин дилдан истардим-а, ана унда қарияга 
ж арим ани тўлаш ига етиб-ортарди. Лекин нимаям қи- 
лардик, борига барака; борди-ю, сквайр Жонс илтифот 
кўрсатиб манови озроққина ҳисоб-китобни ж ам лаб, ҳа- 
мёндан қарзим га яраш асини олиб берса, қолганининг 
бари токи Кўн Пайпоқ ўз қундузини тирковга 
олгунигача судья ж анобларининг қўлларида турса, 
борди-ю, бирон кориҳол содир бўлса, бутунлай ихтиёр- 
ларида қолаверсин. Бунинг эвазига ҳеч қанақанги раҳ- 
мату миннатдорчилик талаб ҳам қилинмайди.

Ш ундай деганча Бенжамен бир йўла иккала қўлини 
олдинга узатди: биттасида у ўзининг «катта ҳисоб- 
китоб дафтари» — «Жасур сувори» даги қарзлари  чи- 
зиқчалар  билан белгиланган таёқ, иккинчисида эса пул 
солинган ҳамён бор эди. Ҳ айратда лол қолганидан 
ҳеч кимдан чирқ этиб садо чиқмади, аммо шунда шериф 
қиличи билан столни қарсиллатиб урганча Венжаменга 
қараб ўш қирди:

— Унингни ўчир!
— Ҳа, бу иш ларга чек қўйиш фурсати етди,— 

деди судья ўз ҳаяжонини босишга тириш иб.— Кон- 
стебль, махбусни саззойи устуни ёнига олиб боринг. 
Ж аноб котиб, навбатдаги кўриб чиқиш имиз лозим бўл- 
ган қайси иш?

Н атти м уқаррар кўргуликка бўйин эгганга ўхш арди. 
Бошини кўкси узра хам қилганича, соқчи кетидан 
индамай борарди. Оломон орқага чекиниб, махбусга 
йўл очарди. У пиллапоядан туш гач, томошабинлар 
залдан таш қарига отилиб чиққанча, Натти Бампо шар- 
м андаларча ж азоланиш и даркор бўлган жой сари ёпи- 
рилдилар.

407



Ҳо-ҳо-ҳо! Тошдек кясар кунда тасмаси!

Шексшф.
♦ Кирол Лир»

Биз ҳикоя қилаётган замонларда Нью-Иорк штатида 
халойиқ кўзи олдида жазо бериш қўлланилар, ҳали 
саззойи устунию кунда-исканжа хийла инсонпарварона 
чора — турмага ҳибс этиш билан алмаш инмаган эди. 
Ана шу иккала эскилик сарқити, гўё ж ам ики маҳаллий 
тартиббузарларни жазодан огоҳ этгувчи ҳамиша ҳушё- 
ру сергак адолат туғидай, суд иш кўрадиган бинонинг 
рўпарасига ўрнатилган эди.

Кекса Натти, ўзи тизгинлай олмаётган бир куч 
тазйиқи билан бошини қуйи солганча, констебллар 
кетидан ана шу ерга келди. Уни оломон ўраб олган, 
ҳаммалари зўр қизиқиш-ла тикилардилар унга. Кон- 
стебллардан бири кунда-исканжанинг тепа қисмини 
хиёл кўтариб, бечора оёғини суқиши лозим бўлган 
тешикни ишора қилди чолга бармоги билан. Кўн Пай- 
поқ заррача қаршилик кўрсатмай, баф урж а ерга ўлтир- 
ди-да, чурқ этиб нола қилмай, оёқларини кунда-искан- 
ж а  тешигига суқди. У ҳар қандай жаф окаш  муҳтож- 
лик сезган ачинишу ҳамдардлик аломатини излаб 
атрофида турганларга бир-бир тикилиб чиқди, холос. 
Баш артики ҳеч ким унга очиқ-ойдин раҳму ш афқат 
ошкор этмаган бўлса-да, шунингдек у бадхоҳлик 
аломатини ҳам кўрмади, ичиқоралик-ла айтилган би- 
рон огиз нохуш сўзни ҳам эшитмади. Бўлаётган ҳан- 
гомани оломон жимгина кузатаётган эди. Бу орада, 
одамларни суриб-итариб қарияга жуда яқинлаб келиш- 
га муваффақ бўлган Бенжамен ж а н ж а л  чиқаришга 
ш а 1 1ланган одамдай атайлаб қўпол ва шартакилик би- 
лан, худди томдан тараш а тушгандек тўсатдан гап 
таш лаган пайтда констебль кунда-исканжанинг тепа- 
сидан босиб турадиган тахтани пастга тушира бошлаган 
эди.

— Мистер констебль, қани менга айт-чи, одамни 
нима мақсадда мана шунақанги ёғоч исканжага соли- 
шади ўзи? Ахир на унинг курагига, на қобирғаларига 
бунинг зиён-заҳмати йўқ-ку — хўш, нимага шундоқ 
килишади-я, ахир?

— Суднинг ҳукми шундай, мистер Пенгиллеи,

X X X I V  б о б

суд эса, ўйлайманки, конунни билади, тушунади.
— Билам ан, биламан, ҳаммаси қонун бўйича. Локи- 

гин бундан нима наф чиқадй? Бу исканж ани ўзида 
қсч қанақанги  ёмон жойи йўқку-я, ахир, ш унчаки 
одамнинг панжаларини бекордан-бекор қум соатни икки 
м арта тўнкаргунчалик муддатга қимирлатмай ушлаб 
туради, вассалом.

— Сенингча, Бенни Помпа, буларнинг ҳеч қана- 
қанги ёмон жойи й ўқм и ?— деди тўсатдан НатТи стю- 
ардга нолигансимон тикилиб.— Демак, етмиш яш ар 
чолни шармисор қилиб, бекорчилар худди қўлга ўрга- 
тнлган айиқполвонни томоша қилгандай, м асхаралаб 
кулсалар яхш и экан-да? Демак, 1756 йилги урушда 
ж анг қилган, етмиш олтита ж ангда қатнаш ган кекса 
ж ангчини оёгини исканж ага солсалар яхш и экан-да 
бу? Уни кейин ёш болакайлар бармоги билан кўрсатиб: 
«Бу чолни танийман, уни бутун музофот олдида саззойи 
қилиш ган!» деб валақлаб  юрадиган қилиб ш армандаи 
ш армисор этганлари ҳам-а?! Демак, виждонли, ҳалол 
одамнинг иззат-нафси, гурурини тупроққа қориб, уни 
йиртқич ҳайвонга ўхшатиб қўйганлариям  яхш и экан- 
да?

Бенжамен оломонга даргазаб олаярди. Шу топДа 
бирортасининг баш араси кўзига хунук кўринйб 
қолса борми, у шу замоноқ ж ан ж ал  бошлаши тайин 
эди. Бироқ ҳамма жиддий-вазмин, баъзилар ачиниб қа- 
раб турарди, шу боисдан Бенжамен шошилмайгина 
ерга чўкиб, овчининг қаватига ўлтирди. У оёқларини 
кунда-исканж анинг бўш икки тешигига суқиб, бунда!! 
деди:

— Туширавер тахтани, констебль, тушир деяпман 
сенга! Модомики бу ерда қўлга ўргатилган айиқполвон- 
нинг ўйинларини кўриш га иш қибозлар бор экан, майли, 
томоша қилиш син мириқиб, ўша жин чалгурлар! Томо- 
ша кўрсатадиган қўлбола айиқполвон иккита бўла 
қолсин, локигин эҳтиёт бўлинглар, эҳтимол улардан 
бири ф ақат ўкириш нигина эмас, гарчча тиш лаш ниям 
билар.

— Э, мистер Помпа, сизни кундага ўтқизиш га буй- 
руқ олганим йўқ-ку, ахир ,— қарш илик билдирди кон- 
стебль.— Ў рнпнгиздан туринг-у, иш имга халақит бер- 
манг.

— Мен ўз огзим билан буюриб турганимдан кейин 
яна қанақанги  буйруқ керак сенга? Ўзимдан бўлак

тағин ким хўжайинчилик қила олади менинг оёқяарим- 
га? Тезроқ қимирла, эшитяпсанми ўзн? Агарда бирор- 
таси огзини танобини қочириб, иршайганини кўрсам, 
тамом, омон қоламан деб ўйламай қўя қолсин,

— Вой баракалла, очиги, ўз бошини ўаи снртмоққа 
суқиб берадиган одамни кундабанд қилиш овора бўл- 
ганга арзийдиган иш.

Кундабанд қилинган Бенлсаменнинг кўриниши бар- 
чанинг кулгисини қистатди, озчиликкина ичдан гупу- 
риб келган шодонлик туйгусини тийиб туришни м аъқул  
топди, холос. Стюард жон-жаҳди-ла кунда-исканжаси- 
дан халос бўлншга уринарди, унинг яқинроқда тур- 
ганларга ташланиб, муштлашмоқчи экани кўриниб ту- 
рарди, аммо уларнинг бахтига констебль дадил ҳаракат 
қилиб, калитни бураб бўлганди, шундай қилиб, Бенлса- 
мен Помпанннг уринишлари зое кетди.

— Ҳей, мистер констебль, менга 1^ р а !  Бу ёгоч-тах- 
тангни бир нафасгина очиб тур — бир қур лаг ' ташлаб 
олай. Эшитяпсанми? Мени эрмак қилиб, устимдан ку- 
лаётган баъзи бировларга қандоқ одамлигимни кўрса- 
тиб қўяй бир!

— Э-йўқ, мистер Помпа, ўзингиз хоҳладингиз кун- 
дага ўлтиришни, энди марҳамат қилиб ўлтиравера- 
дилар-да чидаб,— деб жавоб қайтарди констебль.— 
Энди Натти Бампо билан бирга тегишли вақтгача 
ўлтиришингизга тўгри келади.

Бенжамен ўзининг пўписаю эътирозлари таъсир 
қилмаётганини кўрнб, ёнгинасида сабр-тоқат-ла ўлтир- 
ган чолдан ибрат олишни маъқул билди. Кекса ден- 
гизчининг дагалроқ, аммо равшанчеҳра юзида энди- 
ликда нафрату жирканиш ифодаси намоён эди; газаби 
нафрат-ла алмашинганди. Бенни Помпанинг сийнасида 
тугёнга келган бўрон хийла бўшашгач, у тасалли 
бериш ниятида ж афокаш  шеригига ўгирилди, ушбу 
эзгу ниятнинг ўзиёқ, эҳтимолки, биз ҳозиргина ҳнкоя 
қилганимиздан кўра ҳам кескинроқ қаҳру газаб кўри- 
нишини оқлаб, ювиб кетиши мумкин эди-ёв.

— Очигини айтганда, мистер Бампо, бу шунчаки 
бирарзимаган гап,— дея сўз бошлади у .— «Боадицея*- 
да шунақанги йигитларни билардимки — лойи унчали- 
гам паст ердан олинган эмасди уларни,— уларни ҳеч

’ Л а г — кеманинг тезлиги ва боснб ўтган йўлпни ўлчайди- 
ган асбоб.

нар*;адан-ҳеч нарса йўқ кундага ўтқизиш арди, Қилган 
гуноҳлариям сира арзим аган нарса бўларди — баъэида 
бор пулларини ичкиликка сарфлаб адо қилганлари 
эсларидаи чиқиб, кўзлар^г тушиб қолганида янглиш иб 
яна битта қадаҳ  грогдан отиб қўйиш ган бўларди, хо- 
лос. Бу срда ўлтириш  нима-ю, қачон сув кўтарилиш и 
ёки шамолнинг йўналкш и ўзгариш ини билмай, кема- 
нинг олд томонига иккита лангар таш лаб куТиб ўлтир- 
ган нима, иккиси ҳам бир гап. Ҳалигиндай, тубинг 
ҳам ю мш оққина, оёгинг ҳам бемалол қимиллайди, 
тўгриямасми?

Овчи, чамаси, Бенжаменнинг чиройли ўхш атиш у 
қиёслаш ларини унчалик тушуниб етмаган бўлса-да, 
ҳар қалай унинг яхш и ниятини ф аҳм лаганди. Эндилик- 
да итоаткорлик зуҳр этиб турган чеҳрасини кўтарди-да, 
жилмайиш га уриниб, шундай деди:

— Н имагадир тушунолмадим.
— Ву иш ларнинг бари арзимас гап, деяпман, бор- 

йўги енгилгина қасирга: бирдан бостириб келди-ю, 
йгўқолди-котди,— сўзини давом эттирди Б енж ам ен.— 
Ссн учун, шундоқ узундан-узун тагтўсининг бор экан, 
бу гирт икир-чикир, арзимас гап. Менга келганда эса, 
Куйи шпангоутларим* пича калтароқ, шу туфайли ттан- 
ж аларим  тортилиб-тортишиб қолдики, тишни-тишга 
қўйиб чидаш даи ўзга илож йўқ. Локигин мен, мистер 
Бампо, кеманинг лаигари сал-пал таранглаш ганида 
писанд қилм айм ан, негаки бу ҳолат атиги ярим нав- 
батчилик муддатига боради, ундан кейин эса, мабодо 
кемам худди ана ўша ўлж ани излаб сафарга ж ўнамаса 
шу жойнн ўзидан жилитмай ер ютсин мени. Нимаям 
қилардик, мен овланган ўлж аларни ташиб турарман, 
балки, қопқон қўйиш да ёрдамим тегар. Иннайкейин 
десанг, агарда сен қопқону тузоқ соҳасидаям чангак 
иш латиш дагидек эпчил бўлсанг, икковимиэнинг сафа- 
римиз кўпга чўзилиб кетмас-ов. Мен сквайр Ж онсга 
алоқадор ж ам ики иш ларимни тинчитиб бўлдим аллақа- 
чон, хўш дсганингдан, ҳозироқ хабар ж ўнатам ан , токи 
сафарим тугагунига қадар менсиз бир иложини қила 
турсин.

— Сен одамлар орасида яш аш га ўргангансан ,— 
деб жавоб қайтарди ТСўн Пайпоқ гам гин ,— ўрмонда 
тирикчилик ўткаэиш  огирлик қилади сенга.

— Ж удаям унчалик эмасдир-ов*— хитоб этди

' Ш п а н г о у т  — кеманинг кўндаланг ёгочн.

стюард.— Мен тинч-осуда денгиздагина суза оладиган 
эрка-нозйклардан эмасман, мистер Бампо. Башартики 
мен дўст орттирибманмп, уни асло кулфатда ташлаб 
кетмайман, тушунарлими? Тан олиш керакки, минг 
излаганингдаям бу оламда скваг^р Жонсдан яхшироқ 
одам топилмайди-ёв, мен учун у миссис Холлистерники*. 
да турган бочкачадан кам суюкли эмасдир балким.— 
Пича сукут сақлагач, стюрд ўзининг содданамо башара-. 
сини овчига буриб, мугамбирона кўз қисиб қўйди; ,у 
огзи нақ қулогига етгундай бўлиб илжайганча, оппрқ 
тишларини йилтиратиб:

— Мен сенга айтсам, Кўн Пайпоқ, ўша ром гол- 
ландларнинг ромидан ўткирроқ ва бақувватроқ экан,— 
деб шивирлади,— ҳозир битта-яримтасини миссис Хол- 
листерникига жўнатамиз, битта ш ишада бериб юборсин 
бизга ўшандан, йўқса бу падар лаънати  кунда шпан- 
гоутларимни шунақанги сиқиб юбордики, юқори қа- 
ват — танани сал енгил торттириш зарур бўлиб қолди.

Натти хўрсинди, сезиларли дараж ада  сийрак торт- 
ган оломонга кўз ташлади — одамлар аста-секин уйла- 
рига тарқалиш а бошлагандилар,— сўнг Бенжамен- 
га қаради-ю, аммо ҳеч нима деб жавоб қайтармади 
унга. Ғам-ташвиш вужудидан ж ам ики бўлак ҳис-туйғу- 
ларини сиқиб чиқаргандек, нохуш ўй-фикрлар қария- 
нинг аж индор бетига соя таш лаб  тургандек 
эди.

Стюард ичида Наттининг индамаганини — сукут ри- 
золик аломати деган иборага йўйиб ҳам кўйганди-ю, 
бироқ шу аснода оломон орасидан Хайрем Дулитл 
билан Жотем чиқиб келишди. Улар махбуслар билан 
оломонни ажратиб турган масофани ортда қолдиришгач, 
магистрат Бенжаменнинг ёнидан ўтиб бориб худди 
Кўн Пайпоқнинг рўпарасида тўхтади, лекин стюарддан 
анчагина нарироқда туришга ҳаракат қилди. Натти- 
иинг тикандек қадалган нигоҳидан ўзига хос бўлмаган 
тарзда хижолат тортганидан гўёки гуж анак бўлиб 
кетаётгандек эди. Сўнгра, ўзини бир оз ўнглаб олгач. 
бошини кўтариб, кўкка, жимирлаб турган саробга қараб 
қўяркан, ҳамишаги қуруқ-расмиёна ҳамда дудмол, би- 
роқ баайни ошнаси билан суҳбатлашаётгандай оҳангда 
сўзлай бошлади:

— Кейинги пайтда негадир ёмгир кам ёгяпти. Ўй- 
лаш имча, қурғоқчилик бўлади-ёв.

Бенжамен айни сонияда ҳамёнининг огзини ечиш

билан банд эди, шунинг учун ҳам  магистратни дарров 
таний қолмади, Натти эса ҳеч нима деб жавоб қилмай, 
ж аҳлу  газабдан ш артта юзини бурди-олди; унинг афти 
буришиб кетди. Бироқ ўз ш ахсига нисбатан бундайин 
очиқ-ойдин адоват Хайремни м утлақо гангитиб қўйгани 
йўқ, аксинча, ҳаттоки далда бергандай бўлди, хулласн 
калом, пичадан кейин яна тилга кирди:

— Булутлар куп-қуруқ, бир томчиям суви йўққа 
ўхш айди, ер бўлса торс-торс ёрилиб кетган. Агарда 
яқин-орада ёмгир ёгмаса, ўйлайманки, бу йилги ҳосил- 
нинг мазаси бўлмайди.

М азкур пайгамбарона баш оратни мистер Дулитл ўз 
тоифасидаги одамларга багоят мос туш адиган тарзда: 
мунофиқона совуққон ҳамда бепарво, гўёки: «Мен ҳеч 
нимани билмайман, мен қонунга ж иддиян амал қилган 
ҳолда иш тутдим», деётгандай бир оҳангда ирод этди- 
лар . Яна-тагин бу гапни ўзи қон қақш атгудек ран- 
ж итган одамига айтаётганига қаранг-а! Гап шу ерга 
етганида минг м аш аққат билан ўзини босиб турган 
Н аттининг бардоши тугади, унинг қаҳру газаби сир- 
тига тошиб чиқди.

— Ўзлари бетда, ер юзасида қари-қартанглар кўзи- 
дан, нотавону гариб-бенаволар кўзидан ёшини булок 
дай ш арқиратиб тўкиб турганларизда осмондан ёмгир 
ёгиш ига не- ҳож ат?— нидо солди у .— Кет бу ердан, 
йўқол кўзимдан! Сиртингдан халлоқи  олам яратган 
мўмин бир бандага ўхш айсан-у, илло қалбингни нақ 
иблиснинг ўзгинаси уя қилиб олган. Кет, йўқол деяпман 
бу ердан! Ш ундоқ ҳам ю рак-багрим эзилиб ётибди, 
сенинг турқингни кўриш қалбим ярасига баттар туз 
сепяпти!

Бенжамен долларларини санаш нн бас қилиб, Хай- 
рем Натти бошига ёгдирган аччиқ-алам ли дашно- 
му таъналардан саросималаниб, эҳтиёткорликнқ унутиб 
худди ст^юардга яқинроқ сурилган пайтда бошини кўта- 
риб қолди. Бенжамен шу заҳотиёқ ўзининг бесўнақай 
қўли ила дурадгорнинг оёгидан ш аппа уш лад 1̂ .-да, 
бамисли омбур билан қисгандай м аҳкам  чангаллаган- 
ча, токи ганими эс-ҳушини йигиштириб, ўзининг уники- 
дан зигирчалик қолиш майдиган қўлини ишга солишга 
улгурмасиданоқ рақибни ерга қулатди. Бенжаменнинг 
боши, кифтларию қўллари, гарчи танаси гавда мутано- 
сиблиги ж иҳатидан гўёки бўлак одам учун аталганга 
ўхшаб кетса-да, ваҳималию  баҳайбат эди. Ҳозирги

фурсатда у ўз кучини хийла эҳтиёткорона ишга солди, 
бироқ рақиби дастлабки онданоқ ноқулай вазиятга ту- 
шиб қолгани сабабли тезгина тугади-ю, Бенжамен ма- 
гистратни худди ўзининг шу топдаги ҳолатига ўхшаб 
кетадиган ҳолатда ўтқазиб олди, шундай қилиб, икков- 
лари бир-бировларига қараганча ерда ўлтиришар эди.

— Сиз, мистер Дулитл, ғирт разил одам экансиз, 
бетингизга айтаман буни!— дея шангиллади стюард,— 
Сиз сквайр Жонс олдида бўяб-бежаб ваъзхонлик қила- 
сиз-у, кейин бўлса кент бўйлаб тентираб, бутун кампир- 
сампирлар зоти борки, ҳаммаси билан ғийбат қил- 
ганингиз-ғийбат қилган. Ҳа, ҳа, шундоқ! Еки диёнатли, 
ҳалол-покиза бир чолни кундага туширганингиз кам- 
лик қилдими сизга, яна-тағин шўрлик лангар ташлаб 
турганида бутун гавдангиз билан устига чиқиб босиб- 
эзмоқчимисиз! Э-йўқ, мистер Дулитл, кўпдан тиш қай- 
раб юргандим ўзим ҳам сизга, ниҳоят ҳисоблашиб 
қўядиган фурсат етди мана, тушундиларми? Қани ҳей, 
қуруқлик каламуши, дадил бўл, ўзингни ҳимоя қил! 
Кўрайлик-чи, ким-кимнинг адабини бераркин!

— Ж отем!— дея бўкириб юборди эси тескари бўлиб 
кетган магистрат.— Жотем деяпман!.. Констеблларни 
чақир! Мистер Пенгиллен, ушбу ж анж ални  бас қили- 
шингизни қонун номи билан талаб этаман!

— Авваллари ҳеч жанж аллаш м агандиг-у , локигин 
орамизда дўстлигимиз ҳам йўгийди!— дея ўшқирди 
стюард ошкора душманона ҳаракатга ўтиш нияти бор- 
лигини дангал намоён этиб.— Ана энди эҳтиётингни 
қил! Қани, ўзингни ҳимоя қил! Манави темирчи бол- 
ғасини бир искаб қўй-чи, ҳиди қандоқ экан!

— Қани тегиб кўр-чи!— имкони борича бўкиришга 
ҳаракат қилди Хайрем, зотан Бенжамен унинг бўғзидан 
маҳкам чангаллаб олган эди шу топда.— Қани менга 
қўл кўтариб кўр-чи!

' — Агарда шуни қўл кўтариш дейдиган бўлсанг, 
борди-ю уни туширсам, унда аҳволинг не кечаркин? — 
Ш уқдай деб кекса денгизчи овози борича хахолаб юбор-
Д И .

Кўнгилга ўтиришмайдиган нохуш бурч бизга Бен- 
жаменнинг шундан сўнг ўзини мутлақо беилтифоту 
мурувватсизларча тутганини қўшимча қилпшимизни 
амр этади: у ўз болгасини қулочкаш лаб туриб сандон- 
га, яъниким мистер Дулитлнинг башарасига туширди 
гурсиллатиб. Уша замоноқ шовқин-сурон кўтарилиб, 
тўс-тўполон бошланди, уларни оломон қуршаб олди;

бир хиллар бонг ургани суд биносига қараб югуриб 
1̂ олишди, ёши энг кичиклардан баъзи бировлари эса 
оёқларини қўлларига олганча кимўзарга магистрат- 
нинг хотини ҳузурига югуришди, улардан ҳар қайсиси 
эрининг бошига қандай  маш м аш а туш ганини биринчи 
бўлиб етказиш бахтига муяссар бўлиш умидида эди.

Бенни Помпа сандонга зўр маҳорат-ла, бетиним 
болға туш ирарди. Бир қўли билан мистер Дулитлни 
ерга қулатиб, иккинчиси ила ўша ондаёқ турғазарди. 
Бенни йиқилган рақибни уришни асло ўзига эп кўр- 
масди. Ж анг майдонига шериф етиб келган пайтда 
у Хайремнинг афти-баш арасини дабдаласини чиқариб 
бўлган эди. Кейинчалик Ричарднинг гапириб беришича, 
ж ам оат тинчлигини бузган мазкур тартибсизлик қонун 
посбони сифатида унинг газабини қўзғатишдан ташқари, 
умрида сира ўзининг икки арзанда одами ўртасидаги жан- 
ж алу нифоқни кўргандагичалик хафа бўлиб, ўшанча- 
лик дили огримаган экан. Хайремга у хуш омадгўйлиги 
ёққанидан илтифот кўрсатар, Бенжаменни эса, ушбу 
ҳол ҳар қанча аж абланарли  кўринмасин, астойдил 
яхши кўрар эди. Унинг Бенни Помпага бўлган бу 
муносабати оғзидан учган дастлабки сўзларидаёқ ўз 
ифодасини топди:

— Сквайр Дулитл, бу қилмиш ингиз билан мени 
иснодга қолдирдингиз! Сизнинг мартабангиз ва хулқи- 
атворингиздаги одам қандоқ ўзини ш унчалик йўқотиб 
қўйиб, ж ам оат тартибини бузиш, суд ш аънига дог 
тушириб, уни ҳақоратлаш , Бенжамендек бир бахтсиз 
одамни дўппослаш гача бориб етади?

Стюард мистер Ж онснинг овозини эшита солиб ҳар- 
бий ҳаракатларни тўхтатди-ю, Хайрем шишиб дўмбира 
бўлиб кетган баш арасини кўтариб, тепага қараш  имко- 
ниятига эга бўлдй. Ш ерифнинг таш рифидан дадиллаш - 
ган мистер Дулитлнинг яна тили гапга келиб, бўкира 
кетди:

— Бунақанги бебошлигинг учун ж авобгарликка 
торттираман сени! Ҳаммаси учун жавоб берасан ҳали! 
Ж аноб шериф, бу одамни ҳибсга олишга буйруқ беринг, 
уни қам оққа олиш ларини талаб қиламан!

Ричард стюардга бурилиб қараб, таъна қилди унга:
— Бенжамен, қандай қилиб кундага тушиб қол- 

динг? Мен сени доимо қўзичоқдай ювошу беозор деб 
юрардим-а. Ана шу беозорлигинг учун ҳаммасидан 
кўра кўпроқ қадрлардим . Эҳ, Бенжамен, Бенжамен-а, 
сен наф ақат ўзингни, балки дўстларингни ҳам шарми-

сор қилдинг бу номуносиб қилмишинг билан. Е танг- 
рим! Войбўй, мистер Дулитл, башарангизни пачагини 
чиқариб, бир ёққа қийшайтириб қўйибди-ку!

Бу орада ўрнидан туриб, стюарддан нарироққа бориб 
олишга муваффақ бўлган Хайрем энди нақ томоги йир- 
тилгундек бўкирганча, ўз озорчисига жазо беришлари- 
ни талаб қиларди. Унинг нола-шикоятини инобатсиз қол- 
диришнинг иложи йўқ эди, шу боисдан шериф Кўн Пай- 
поқнинг ишини кўриб чиқиш борасида судья Темпл на- 
моён этган одиллигу холисликни ёдга олиб, ўз эшикога- 
сини албатта авахтага тиқади, деган нохушу қайғули 
хулосага келди.

Кўн Пайпоқнинг жазо муддати тугагач, ҳар икков- 
лари, Натти ҳам, Бенжамен ҳам қамоққа тушишлари, 
1 1ўқ деганда бир кечани авахта панжараси ортида 
биргаликда. ўтказажаклари маълум бўлди. Бенжамен 
бу хабарни сўзсиз-несиз эшитди, соқчилар шериф 
бошчилигида икковларини қам оққа ҳайдаб кетаётган- 
ларида ўзини кафилликка олиб^ қўйиб юборишларини 
сўраб ҳам ўлтирмади.

— Бу кечани Бампо билан бирга панжара ортида 
ўтказишим хусусида тортишиб-баҳслашиб ўлтирмай- 
ман, сквайр Жонс,— деди у бари бир.— Натти инсофли 
чол, энг олди балиқчи ва овчиликда тенги йўқ. Лекин 
ҳайронман, догули Дулитлнинг афти-башарасини қий- 
шайтириб, абжагини чиқарган одамга нега энди шу 
иши учун мукофот берилмайди? Бу иш христианчасига 
бўлмади, мен сизга айтсам. Мабодо бу атрофларда 
битта қонхўр ёвуз бўлса, худди ўшанршг ўзгинаси. 
Мен-ку уни яхши биламан-а, борди-ю бошида мияси 
ўрнида чирик чиқинди бўлмаса, у ҳам энди менинг 
кимлигимни билиб, тушуниб олгандир деб ўйлайман, 
Нима ёмонлик қилибманки, мендан бунчалик хафа 
бўляпсиз, сквайр Жонс? Ҳаммаси кемалар биқинини 
биқинга тираб ҳамлага ўтадиган ҳар қанақанги жанг 
пайтидагидек бўлди-ку, ахир, фақат биз иккаламиз 
лангар ташлаб тургандик, ёдимда, худди Прайя бан- 
даргоҳидагидек. Хў-ўш, кўнглингиз' тўқ бўлсин, биз- 
дан хизматига яраша насибасини олди ўзиям!

Ричард ушбу сўзларнинг барига жавоб қайтаришни 
ўзига муносиб билмади, бандиларни эсон-омон авахта- 
хонага киритганларидан кейин у эшикнинг галақалари- 
ни суриб, қулфлаб қўйишни буюрди-да, ўзи жўнаб кет- 
ди.

Куннинг қолган қисмини Бенжамен панж аранинг 
нариги томонпда турган турли тоифадаги одамлар би- 
лан узлуксиз дўстона суҳбат-ла ўтказди, айни чоқда 
унинг ўртоги гамган қиёф ада бошини кўксига солин- 
тирганча тез-тез, бетоқат одим таш лаган кўйи камбар- 
гина авахта хонасида кезинарди, ора-сира бирровгина 
бошини кўтариб, синчков томошаталаб оломонга 
кўз таш лаб қўяркан, баногоҳ чеҳраси деярли болаларча 
содда жилмайиш -ла ёришиб, ўша заҳотиёқ бу ифода 
яна теран ҳамда яшириб бўлмас ғам-ташвиш ила ал- 
маш инар эди.

Кечга томон авахта деразаси олдида Эдвардсни 
кўрдилар. У дўсти билан узоқ ва жиддий гаплаш ди ва, 
кўриниб турибдики, қарияга таскину тасалли бера олди, 
зеро йигит кетиши биланоқ Натти ўзини таппа похол 
тўш акка ташлади-ю , ҳеч қанча ўтмай қаттиқ уйқуга 
кетди. Нуқул ўз улфатлари ва ош наларига қўшилиб 
отиб ётган Бенни Помпа билан валақлаш иш  томоша- 
талаб оломоннинг ахийри жонига тегди, соат саккиз- 
ларда дераза олдида турганларнинг охиргиси — Билли 
Керби, энди Натти кўринмай қолгач, Темплтон қаҳва- 
хонасига қараб йўлга тушди. Ана шундан сўнг Натти 
ўрнидан туриб, деразага адёл тутиб қўйди-да, иккала 
махбус, чамаси, ухлагани ётишди.

X X X V б о б

Душманлар кўлидан кутулмоқ учун
Отларни бурдилар ёт ўлка томон.
Қамчпнни уришди, сарфлаб бор куч-

ни,
Улар нақ ўлимдан қолдилар омон.

С э м ю э л  ь Б а т л е р .
«Гудибрас»

Кеч кириши билан маслаҳатчилар, гувоҳлар ва бў- 
лак суд қатнаш чилари тарқала бош ладилар, соат тўқ- 
қизга бориб кент тинчиб, унинг кўчалари деярли ҳувил- 
лаб бўшаб қолди. Айнан ана шу соатда судья Темпл 
билан қизи, ўзини улардан хиёл нарироқ тутаётган 
Луиза Грант ҳамроҳлигида ёш терак ниҳоллари олачал- 
поқ кўланка таш лаб турган хиёбондан аста-аста бори- 
шар эди. Ота билан қизи ўртасида қуйидагича суҳбат 
борарди.

— Сен қарияга мендан кўра тузукроқ тасалли бериб, 
қалбидаги алам-изтиробини юмшата оласан,— деди Мар- 
мадьюк.— Илло у билан қилган айби хусусида гапла- 
шиш қалтис иш: қонунни ҳурмат қилиш керак.

— Лекин очири, сэр,— деди Элизабет жўшиб-қизи- 
шиб,— башарти, ҳатто менинг назаримда тамоман му- 
рувват қилишга лойиқдай кўринган айби учун Кўн 
Пайпоқдай одамни шундай қаттиқ жазога маҳкум 
қилишни тақозо этаркан, унда қонунларимизни тўла- 
тўкис адолатли ҳисоблаб бўлмайди.

— Элизабет, сен маънисига унчалик ақлинг етмай- 
диган ишлар устида мулоҳаза юритяпсан!— дея эъти- 
роз билдирди отаси.— Ж ам ият оқилона чеклашларсиз 
яшаёлмайди. Агарда амалга оширувчилари ишонч ҳам- 
да ҳурматга сазовор бўлмасалар, бу чеклашларни ҳаёт- 
га татбиқ қилишнинг иложи йўқ, кейин, борди-ю, туй- 
Нисдан: судья жазога ҳукм этилган жиноятчига қизини 
ўлимдан қутқариб қолгани туфайли мурувват қилди, 
деб гап чиқса, бу багоят ачинарли ҳодиса бўлади.

— Ҳа, дадажон, ҳа, сизнинг ҳозир нечоглик қийин 
аҳволда қолганингизни туш унам ан!— нидо солди қи- 
зи. — Лекин Наттининг гуноҳини тарозуга солиб кўрар- 
канман, қонун хизматчисини оддий одамдан ажратиб 
қўёлмайман.

— Сен, қизим, аёллигингга бориб, аёлларча ўйлаяп- 
сан. Натти Хайрем Дулитлга ҳам ла  қилгани учун эмас, 
балки ўз хизмат бурчини адо этаётган расмий маъму- 
рият кишисига қурол билан таҳдид қилгани учун жазо- 
га тортилди...

— Айнан нимагалигининг аҳамияти йўқ,— деб 
унинг гапини бўлди мисс Темпл, мантиқдан кўра ҳис- 
туйгу кўнглига солган ишонч-ла.— Наттининг айбсиз 
эканига ишонаман, шунинг учун ҳам, демак, уни таъ- 
қиб қилаётганларнинг ҳаммасини ноҳақ ҳисоблашга 
мажбурман.

— Ш у ҳисобда уни жазолаган судьяни, яъни ўз 
отангни ҳам-а, Элизабет?

— Иўқ, йўқ, бундай деманг асти!.. Айтинг ўша 
ишингизни, дада, уни албатта бажараман.

Судья пича сукут сақлади, қизига мулойимгина 
кулиб қаради, кейин эркалабгина қўлини қизининг 
кифтига қўйди-да, шундай деди:

— Эсли-ҳушли қизсан, болам, ҳа, эси бутун қиз- 
сан-ку, локин қалбинг амрига ҳаддан зиёдароқ бўй-

сунасан. М ана, қулоқ сол бўлмаса. Манави картмонда 
икки юз доллар бор. Ҳозир турмага бориб, манави 
хатни қам оқхоначига бер, Бампони кўрганингда эса 
ш ўрлик чол билан гаплаш , кўнглини кўтар. Ўз ҳис- 
туйғуларингга ҳар қанча эрк беришинг мумкин-у, локи- 
гин бир нарсани ёддан чиқарма, Элизабет: қонун — 
бу, маданий ж ам иятни ваҳшИй-ёввойи оламдан аж ра- 
тиб, ф арқлаб турадиган омил. Яна шу нарсани эсингда 
тут, Натти ж иноят қилган, уни ж азога тортган ҳакам  
эса — сенинг отанг.

Мисс Темпл ҳеч нима деб жавоб қайтармади, ф ақат 
картмон уш лаган қўлини кўксига м аҳкам роқ босди- 
да, Л уизани қўлтиқлаб, кентнинг бош кўчасига 
чиқди.

У лар ғира-ш ира оқшомги кўлагалар икковларини 
ҳам ўз қаноти остига олиб, деярли киши кўзидан яши- 
радиган уйларга яқинроқ бўлиш га тиришиб, индамай- 
гина боришарди; шу топда қизларнинг қулоғига олдин- 
да улар кетаётган томонга қараб имирсилаб бораётган 
ҳўкизларнинг туёқ товушларию араванинг ғиж ирлаш и- 
дан бўлак ҳеч нима чалинмаётган эди. Ғира-ш ирада 
ўз ҳўкизлари ёнида кундузги оғир ишдан кейин чарчаб- 
ҳориганидан нмиллаб ҳамда эринчоқлик ила одимлаёт- 
ган аравакаш нинг қорасини кўз аранг илгарди.

М уюлишга, турма биноси олдида ҳўкизарава бир 
муддат қизлар йўлини тўсиб қўйди: аравакаш  ҳўкизла- 
ри бошини қамоқхона томонга қилиб тўхтатиб, бўйин- 
ларида осиғлиқ турган емтўрвадаги пичандан бир си- 
қим пш адан  олиб, чеккан итоаткорона заҳм атлари  учун 
сийламоқда эди уларни. Бу ҳаракатларнинг бари од- 
дийгина м анзара эди, шу боисдан ҳам Элизабет мабодо 
аравакаш нинг ўз ҳўкизлари билан ним овозда сўз- 
лаш аётганини эшитиб қолмаганида ҳўкизлар томонга 
иккинчи марта бурилиб қарам аган бўлармиди.

— Узингни яхш и тут, Брайндл, барака топкур! — 
дерди у.

Бу атроф лардаги ҳўкизга қилинадиган м уомаладан 
кескин ф арқ  қиладиган  ушбу муомала, устига-устак 
сўзлаётган кимсанинг овозидан мисс Темпл сесканиб 
тушди. М уюлишдан бурилиш биланоқ у илож сиз ара- 
вакаш га бақамти келиш и тайин эди, иннайкейин,қўпол- 
дан-қўпол усти-бошига қарам ай, қиз Оливер Эдвардсни 
таниди. М ана, кўзлари тўқнаш ди, на қоронгилик, на

Элизабет ўраниб олган кенг-ковул елкапўш халал бера 
блди йигитнинг қизни дарҳол танишига.

— Мисс Темпл?!
— Мистер Эдвардс?!— бараварига нидо беришди 

қизлар ҳаяжон-ла, бироқ уларнинг овози баъзўр эши- 
тилди: ёшлар вужудини, афтидан, бир хил туйгулар 
қамраб олганди.

— Ия, буёғи кандоқ бўлди? — деди Эдвардс, энди- 
ликда қаршисида Элизабет турганига асло шубҳаси 
қолмаганди.— Қамоқхона олдида нима қилиб юрибсиз? 
Э-ҳа, эҳтимол, кашишникига кетаётгандирсизлар-а. 
Янглишмасам, ёнингиздаги мисс Грант бўлсалар кераг- 
а? Афв этасиз мени, мисс Грант, дарров танимабман 
сизни.

Луизанинг бўгзидан чиққан сўлиш шунчалик заиф 
эдиким, буни ёлгиз Элнзабетгина эшитди, шунинг учун 
ҳам Эдвардсга жавоб қайтаришга ошиқди:

— Биз қамоқхона олдида турибмизгина эмас, айнан 
ичкарпга кнрмоқчимиз. Кўн Пайпоқни, у кўрсатган 
жасоратни унутганимпз йўқлигига ишонтирмоқчимиз. 
Биз адолатли бўлишимиз шарт, аммо нонкўр бўлиб қо- 
лишни ҳам истамаймиз. Уйлайманки, сиз ҳам уни 
кўргани келгансиз. Аввал бизнинг киришимизга ижо- 
зат этсангиз гоятда миннатдор бўлардик, у ерда ўн 
дақиқалардан  ортиқ турмаймиз. Тунингиз хайрли бўл- 
син, сэр. Ишонинг, мен учун... мен учун сизни мана 
шунақанги ишлар билан юрганингизни кўриш бағоят 
қайгули, ишончим комилки, отам...

— Хпзматингизга тайёрман, мисс Темпл,— дея 
унинг гапини бўлди йигит совуққина.— Мени бу ерда 
кўрганингиз ҳақда бировга бирон огиз айтиб қўйманг 
деб илтимос қилсам бўладими сиздан?

— Бош устига,— деди Элизабет, йигитнинг таъзи- 
мига бошини хиёлпш а эгиб жавоб қайтараркан, дов- 
дираб қолган Луизани, юра қол, дегандай салгина 
олдинга итариб.

Улар турма назоратчиси ҳузурига кириб бораётган- 
ларида мпсс Грант ҳар қалай  шундай деб шипшишга 
улгурди:

— Бу пулни бир қисмини Оливерга таклиф қилсак 
бўлмасмикин? Бампонинг ж аримасига тўлашга ярмиям 
етиб ортади-ку. Бечора йигпт турмушнинг бунақанги 
қийинчпликларига кўникмаган бўлса. Менинг отам Оли- 
верга хпйла баландроқ мартабанп эгаллаши учун ўзп-

нинг кам тарона даромадидан мўлгина қисминн бажону 
дил берадилар, бунга имоним комил.

Элизабетнинг чеҳрасидан сирғалиб ўтган беихтиё- 
рий табассум чинакам теран раҳму ш аф қат, ачиниш 
ифодаси ила алмаш инди. Бироқ ў ҳеч нима демади, 
худди шу .аснода турма назорахчисининг пайдо бўли- 
ши бу ерга келиш дан муродлари нима эканини иккала 
қизнинг ёдига солди.

Мисс Темпл билан мисс Грант Бампони кўриш га 
рухсат этишни илтимос қилганларида турма назорат- 
чисида заррача бўлса-да аж абланиш  аломати сезилма- 
ди — Наттининг иккала қизни ўлимдан қутқариб қол- 
гани унга маълум эди, шу сабабдан у қизларнинг 
кекса овчи тақдири ила қизиқаётганлари, дардкаш  
бўлаётганларини мутлақо табиий ҳол деб билди. Дарво- 
қе, оддийгина ахлоқ-одоб, жўн муомала ҳукмронлиқ 
қилган мазкур ўлкаларда бундай таш риф лар ҳеч бир 
кимсага галати кўринмасди, борди-ю турма қўриқчиси- 
да бирон-бир эътироз туғилгани чоғда ҳам судьянинг 
бир энлик хати шу заҳотиёқ бунга барҳам бериши 
тайин эди. У сира иккиланмай, қизларни маҳбуслар 
сақланадиган  ерга бошлаб кетди. У эшик қулф ига 
калцт солар-солмас, Бенжаменнинг дўрилдоқ овози 
эш итилди:

— Ҳей, яна ким бўлди бу?
— Сизни хушнуд этадиган м еҳм онлар,— деб жавоб 

берди турма назоратчиси.— Қулф ни нима бало қил- 
динглар, нега очилмаяпти у?

— Ш ош илма, ош иқма, ош на,— яна стюарднинг ово- 
зини эшитишди улар .— Мен уни тағин мистер Дулитл 
буёққаям  бош суқиб, яна мен билан муш тлаш иб юр- 
масин деб ёнига мих қоқиб, м аҳкам лаб  таш лагандим. 
Эҳ, ҳадем ай мен учун рўзаи ш ариф бошланиб қолма- 
сайди деб қўрқам ан: анави қуруқлик каламуш ини 
таъзирини бериб қўйганим учун бисотимда бор пулимни 
суғуриб оладилар-ов. Хў-ўш, елканларни ўрнатиб, пича 
кута туринглар энди. Ҳозир михни суғуриб таш лайман.

Стюард ҳазиллашмаётганини тасдиқлаб болға тўқил- 
лагани эшитилди-ю, тезда қулф иш лаб, эшик очилди.

Яқин орада барн бир ўзининг испан дублонлари 
билан видолаш увга тўғри келиш ини олдиндан кўра 
билган Бенжамен куни бўйи «Ж асур сувори» қовоқхо- 
насига кетма-кет одам юбориб, кўнглига ўтиришиб 
қолган ромдан олдиртириб турганидан ҳозир, денгиз-

чилар ибораси билан деганларидай «денгиз тизэасидан 
келмас», яъни дунёни сув босса тўпиғига чиқмайдигак 
аҳволда эди. Камерага қандай тоифадаги мех.монлар 
ташриф буюрганларини кўриб, ўзининг каравоти тур- 
ган бурчакка чекинди-да, навқирон бекаси шу ерда 
эканига парво ҳам қилмай, каравотига чўкиб, кифти 
билан деворга суяниб олди.

— Агарда қулфларимни бузиб ишдан чиқаравера- 
диган бўлсангиз, мистер Помпа, мен оёгингизни ўз 
огзингиз билан айтганингиздек «маҳкамлаб», ўзингиз- 
ни каравотга боғлаб таш лайман-а,— деди қамоқхона 
назоратчиси.

— Буни нима кераги бор сизга? — тўнгиллади 
Бенжамен.— Ҳозир мен шундоқ ҳам қасирғани бошдан 
кечирдим — икки соатни буткул иккита лангар ташлаб 
ўтказдим — шуни ўзиям етиб-ортади менга. Хўш, 
худди сиз қилган ишни мен ҳам қилсам — нимаси 
ёмон экан буни? Ташқаридан қулф османг — шунда 
нчкарида ҳам  қулф-калит бўлмайди, вассалом.

— Соат тўққиз бўлиши билан то эрталабгача ҳам- 
маёқни қулфлаб қўям из,— дея огоҳлантирди қизларни 
қамоқхона наэоратчиси, — ҳозир бўлса саккиздан қирқ 
икки дақиқа ўтди.

У қўпол қарағай  столга чоғроққина шамни қўйиб, 
чиқиб кетди.

— Кўн Пайпоқ, меҳрибон дўстим!..— деб гап бош- 
лади Элизабет қамоқхона назоратчиси калитни шилқ 
эткизиб бураб, эшикни сиртдан қулф лагани заҳоти.— 
Сизга миннатдорчилик билдиргани келдим. Агарда ўша 
куни тинтувга рухсат берганингизда, ҳаммаси яхши- 
ликча ўтган бўларди. Сиз, тўғриси, буғу ови хусу- 
сидаги қонунни бузгансиз, лекин бу арзимаган гап...

— Тинтувга рухсат берганимда? — унинг гапини 
оғзидан олди Натти; у муттасил бурчакда икки бу- 
килиб, бошини нақ тиззаларигача солинтирганча ўл- 
тирганди, ҳозир бошини кўтарди-ю, лекин ўрнидан 
қўзғалмади.— Наҳотки сен мени ўша муттаҳамни кул- • 
басига йўлатарди деб ўйласанг? Э, ўшанда ҳатто се- 
нинг ёқимтой чеҳрангни кўрган тақдиримдаям эши- 
гимни очмаган бўлардим! Ана энди, мабодо истаса- 
лар, кўмиру култепани титиб излашаверсин, ўрада- 
ги ишқор учун ҳозирланган дарахт кулидан бўлак 
ҳеч вақони тополмайдилар.

Қариянинг боши яна хам бўлди, чамаси, у бутун-

422



лай қайгули ўйлар гирдобига ғарқ бўлгандек эди.
— Кулбани қайтадаи қуриш  қийин эмас, аввал- 

гисидан ҳам яхш ироқ бўлади буниси,— деди Элиза- 
бет.— Буни мен ўз зиммамга оламан, бу ерда бўлади- 
ган муддатингиз тугаш и биланоқ ҳаммасини ўзим 
тўгрилайман.

— Наҳотки ўлганларга қайта жон ато қилиб бўл- 
са? — деди Натти ғам гин.— Наҳотки ота-боболар, онаю 
болалар дафн этилган ерга кириб бўлса, уларнинг 
хоки туробларини йиғиб, қайтадан эркагу аёлларни 
ясаб бўлса? Қирқ йилдан зиёд бир том остида ухлаш , 
деярли бутун умр атрофида бир хил нарсаларни кў- 
риб юриш одам учун қанчалик қиммат экани сеига 
қоронғу. Сен ҳали ёшсан, лекигин халлоқи олам ярат- 
ган энг аъло хилқатсан. Сенинг ш арофатинг ила бари 
тўғри бўлиб кетар деган умидда эдим... Илло эндилик- 
да ,бари тамом бўлди. Эндиликда бу ўйни умрбод 
каллам дан  чиқариб таш лагайман.

Турган гапки, овчи айтган сўзлар маънисини шу 
ерда ҳозир бўлганлар орасида энг яхш и ф аҳм лаган  
мисс Темпл эди, зотан ёнгинасида турган Л уизанинг 
соддадил вуж удида қариянинг изтиробларига самимий 
ҳамдардлик, ачиниш  ифодасигина акс этган бир пайтда 
у юзиии яш ирганча тескари ўгирилиб олганди. Ву- 
жудига ғулу солган ҳаяж ондан зумда ўзини ўнглаб ол- 
ган Элизабет сўзлаш да давом этди;

— Янги кулбангизнинг томи илгаригисига қараган- 
даям яхш ироқ бўлади, эй саховатли халоскорим. 
Қамоқ муддатингиз тезгина ўтиб кетади, ўзим ҳа- 
ракат қилам ан, умрингизни охиригача бемалол тинчу 
хотирж ам, тўқу фаровон яш айдиган янги уй қуриб 
беришади сизга.

— Уй... хотирж ам лик ва тўқчилик...— оҳиста так- 
рорлади Н атти .— Ниятпнг эзгу ният, лекигин рўёб- 
га чиқмайди бу, ана шуниси алам  қилади менга. У 
мени қаидай кулги-мазаҳ қилганларини, кундага 
киш анбанд этганларини.., барини кўриб турди...

— Э падарига лаънат ўша куида-пундаларингни! — 
бўкирди Бенж амен дам-бадам бўғзидан қултиллата- 
ётган шиш асини силкиб; бўш қўли билан эса дарғаза- 
бона иш оралар қиларди .— Кимни нима иши бор экан бу 
билан? Баш арти менинг оёқларим бутун бошли бир 
соат мобайнида чўкиртак косовга ўхшаб тепага қан-

қайиб турган экан, хўш, нима бўпти, сиздан сўра- 
япман, шунгаям ота гўри қозихонами?

— Мистер Помпа, назаримда, кимларнинг олдида 
турганингизни унутиб қўйяпсиз чоғи,— деди Элизабет.

— Сизни унутибманми-я, мисс Лиззи? — деб жавоб 
қайтарди стюард.— Агар сизни бирон пайт унутсам, 
лаънатлар  бўлсин-э менга! Сиз, ахир, анави қари 
иккиюзламачи Петтибон эмассиз-ку! Биласанми, мер- 
ган, балки ўша Валинеъмат хоним ичдан саховатли 
аёлдир-у, лекин сиртидан негадир сираям дидимга 
ўтиришмайди. Бамисоли бировнинг кийимини кийиб 
олгандай, териси десанг устихони устида ҳалпил- 
лаб туради, башарасига бўлса янги елканни сириб 
олганга ўхшайди: бир жойи таранг, бир жойи шал- 
виллаб қолган...

'— Бас қилинг, Бенжамен, жим бўлишингизни бу- 
юраман! — деб уни тўхтатди Элизабет.

— Хўп бўлади, мэм! — қўлини чаккасига, қилди 
стюард.— Лекигин, ҳалиги, ичмасликка эса ўс^лари то- 
мондан буйруқ бўлмайди-я.

Мисс Темпл яна овчига мурожаат этди.
— Ўзгариб, бошқача бўлиб кетадиган нарсалар 

хусусида сўзлашмай қўя қолайлик,— деди у .— Сиз- 
нинг тақдирингиз тўгрисида ўйлаш керак, Натти. 
То умрингизнинг охиригача қийналмай, гам-ташвишсиз 
ва фаровон яшашингизни чорасини кўришга ҳаракат 
қиламан.

— Ғам-ташвишсиз ва фаровон...—• тагин такрор- 
лади Кўн Пайпоқ.— Соя-салқин ерга етиб, жазирама 
офтобдан яширингунича гоҳида бутун бошли бир 
миль ялангоч текисликни босиб ўтадиган кекса одам- 
нинг ҳаёти беташвиш-бегам ва осонгина кечарканми-я? 
Уззукун ов қилиб биронта бугуни ҳуркитолмайдиган 
ва қоракузан ёки буёққа тасодифан адашиб келиб 
қолган тулкидан йирикроқ мўйнали ҳайвон учра- 
майдиган бу ўрмонларда овчи қандоқ фаровон яша- 
ши мумкин? Ҳа, то жаримага етгулик пул топгу- 
нимча озмунча тер тўкишим керакмас. Қундуз ов- 
лагани Пенсильвания тарафларга боришга тўгри ке- 
лади, балки юз миль нарига борилар, бу атрофлар- 
дан тополмайман уни. Сизлар дов-дарахтни кесиб, ер 
очиб, шудгор қилганларингдан ж ам ики ақлли жони- 
ворлар тум-тарақай тўзиб қетди; эндиликда қундуз- 
ларнинг асрий тўгонлари ўрнида қаёққа қараманг

сизларнинг дамбаю тўгонларинг—  сизлар, гўёки сув- 
ни яратган йўллаган йўлидан буриш инсон боласи 
учун. ж оиздай, сою анҳорларни тескарисига бурио 
юбординглар... Бенни, агарда ҳадеб ш иш а бўгзидаи 
қулқуллати б  ютишни бас қилм асанг, ф урсати 
етганда жойингдан ж илолмайдиган бўлиб қола- 
сан!

— Топган гапини қаранг-у! Бенни гамини емай 
қўя қолинглар. Навбатчилик муддати етганида мени 
тургизиб, йўналиш  ва масофани кўрсатиб қўйсанг- 
лар бас, ана унда ҳамма елканларни ишга солиб 
елиб кетиш да ҳеч қайсиларингиздан қолиш майман.

— Фзфсат етди,— деди овчи қулоқ солиб туриб.— Ҳў- 
кизларнинг шохи деворга ишқаланаётгани шовқининп 
эш итяпман.

— Н имаям дердим, буёги сенга ҳавола, қани, 
лангарни кўтардик бўлмаса.

— Сен бизни фош қилиб қўймайсанми тагин? — 
деб сўради Натти Элизабетнинг юзига содда-ишонув- 
чанлик ила тикилиб.— Мусаффою эркин ҳаводан тез- 
роқ иафас олишга сабри-тоқати чидамаётган чолни 
айтиб қўймассан? Ҳеч қанақанги  бемаъни иш қил- 
майман. Ростки қонун мени юз доллар тўласин де- 
ган экан — нимаям қилардим, кузаккача ов қилиб, 
пул йигиб келаман. М анави меҳрибон, саховатли 
одам ёрдам беради менга.

— Сен ф ақат ўша қундузларингни тутишингни 
билсанг бас,— деди Бенжамен қулочини кенг ёзиб,— 
агар борди-ю улар қочиб-нетиб кетадиган бўлса, ана 
унда огзингга келгани билан сўкиш инг мумкин.

— Бу қанақаси  бўлди? — деди мисс Темпл ҳайрон 
бўлиб.— Сиз, ахир, бу ерда ўттиз 'к у н  ётишингпз 
керак-ку. Ж арим ага тўланадиган пул эса манави ме- 
нинг қўлимдаги картмонда. М ана, олинг пулни, эрта- 
га эрта биланоқ тўланг-у, бир ойгача сабр қилинг. 
Дугонам Луиза икковимиз тез-тез сизни кўргани ке- 
либ турамиз, ўзимиз, ўз қўлим из билан сизга янги 
усти-бош тикиб берамиз. Ростдан ҳам  аҳволингиз 
унчалик ёмон бўлмайди, ахир!

— Н аҳотки шу рост бўлса, болаж онларим? — деди 
Натти авахтахонанинг нариги бурчидан бериги бурчи- 
га юриб келиб, Элизабетнинг қўлидан эркалатиб 
уш ларкан .— Ҳеч қандай қийналмай-нетмай ёввойи 
муш укни ўлдиргани учунгина қария одамга ростдан

ҳам ш унчалик ғамхўрлик қилмоқчи бўлсанглар? Кў- 
риб турибман, сен яхшиликни унутмас экансан, леки- 
гпн бундай хислат қонларингда бўлмаса керак деб 
ўйлайман. Сенинг нозик бармоқчаларинг буғу терисига 
дош беролмайди, иннайкейин, ҳаётингда ип ўрнига пай 
пшлатганинг даргумон-ов. Илло бўлак бпр кимса кў- 
зини кўр, қулогини кар тутмаса, ҳаммасини эшитиб, 
билиб олар, майли, ў^ранда худди менга ўхшаб ях- 
шиликни эсдан чиқармайдиганлар ҳам борлигини кў- 
риб қўйсин.

— Унга ҳеч нима деб горманг,— деди Элизабет 
қизишиб.— Агар мени суйсангиз, агарда менинг ҳис- 
туйғуларимни ҳурмат қилсангиз, унга ҳеч нима деманг. 
Мен фақат сиз тўғрингизда гапиришни истайман, 
кейин, нимаики қилаётган бўлсам — буииям фақат 
сизни деб қиляпман. Ишонинг, қонун сизни бу ерда 
шунчалик узоқ муддат тутишни талаб қилганидан жу- 
да-жуда қайғудаман. Лекин бу бор-йўги қисқагина, 
бир ойгина муҳлат-ку, ахир, ана ундан кейин...

— Бир ойгина? — дея нидо солди Натти ўз одати- 
ча унсизгина кулиб.— На оирон кун, на бирон тун, 
на бирон соат қоламан бу ерда! Судья Темпл ўша 
ҳукму қарорларини чиқараверсин, илло мени ҳибсда 
тутиш учун хийла мустаҳкамроқ авахтахона зарур 
унга. Мен бир марта французларга асир тушиб қол- 
ганман. Бизларни, олтмиш икки кишини Фронтинак 
яқинидаги битта истеҳкомга қамашган, лекигин тах- 
та-ёғочга иши тушиб ўрганиб қолган одам учун қа- 
рағай ғўлаларидан рахна оч 1Ш1 ҳеч гапмасди. — 
Овчи жим бўлиб, авахтахонага эҳтиёткорона кўз югурт 
ди, сўнг кулганича стюардни озроқ нари суриб, тўша 
гини олди-да, девордаги ёгоч тўқмоғу искана ёрда 
мида очилганлиги кўриниб турган янгигина туйнук 
ни кўрсатди.— Буни салгина туртиб юборилса кифоя 
лўп этиб ташқарига кўчиб тушади-ю, ана ундан кейин..

— Олға! Олга! — бўкирди Бенжамен тўсатдан ҳу 
шига келиб.— Олга, очиқ денгиз сари олға! Сен улар 
ни, ўша қундузларингни қойиллатиб ушласанг бас 
мен эсам ўша қундуз телпагу ёқаларни қўлдан чи 
қариб бўпман.

— Бу йигитча бошга ташвиш орттирмасайди деб 
қўрқам ан ,— деди Натти.— Мабодо тезда изимизга ту- 
шиб олгудек бўлишса, имиллаб ўтиришимиз мумкин 
эмас, бунинг эса тез югура олишига кўзим етмайди.

— Ю гурпш? — жавоб қайтардн стю ард.— Югуриш 
эмас, балки кема йўналиш идан чекилмоқ, қани ке- 
линг, ўт очиб, жангни бошлайлик.

— Ж им бўлинг! — буюрди Элизабет.
— Хўп бўлади, мэм!
— Бизни наҳотки таш лаб кетсангиз-а, Кўн Пай- 

поқ,— деди мисс Темпл.— И лтижо қилам ан сиздан, 
олдинда ўзингизни нима кутаётганини ўйлаб кўринг: 
ф ақат ўрмонда яш аш га маж бур бўласиз, ўзингизни 
эса ёшингиз ўтиб боряпти, ахир. Озроққина сабр- 
тоқат қилинг, ана унда бу ердан очиқчасига, обрў 
билан қутулиб чиқасиз.

— Н аҳотки бу ерда қундуз овлаб бўлса?
— И ўқ. Лекин мен сизга ж арим ага тўлаш  учун 

пул келтирдим-ку, ахир, бир ойдан кейин эса озод 
бўласиз. Қаранг, мана улар, олтин тангалар...

— Олтин? Олтин тангаларни кўрм аганим га кўп 
замонлар бўлди,— деди Натти қандайдир болаларча 
қизиқсиниш -ла.— Уруш пайтида, ҳозир ўрмондаги 
айиқлардек, хоҳлаганча топиларди бундан бизда. 
Едимда, Д искау қўш инидан бир аскарни ўлдириш- 
ганди, ўш анинг ёниДан ўн-ўн бештасини топишган- 
ди — кўйлаги қаватига тикиб-чандиб олган экан. 
Уз қўлим билан қирқиб олмаган бўлсам ҳам, ўз кў- 
зим билан кўрганман ўша тангаларни. У тангалар 
бундан йирикроқ эди лекинига, буларга қараганда 
кўпроқ ялтилларди.

— Б улар инглиз гангалари, кейин, сизники бу- 
л ар ,— деди Элизабет.— Келгусида сиз учун қилинади- 
ган иш ларимиздан уш ургина, холос.

— Меники? Нима сабабдан менга бунча кўп пул 
беряпсан? — деди Натти қизга жиддий боқиб.

— Ие! Менинг ҳаётимни саклаб қолган сиз эмас- 
мисиз? Мени даҳш атли йиртқичнинг панж асию  
ўткир тиш ларидан халос этган сиз эмасмисиз, ахир? — 
нидо С( лди Элизабет ва ўрмондаги ваҳималию  қут- 
қули м анзараии қувмоқчидек, қўли билан кўзлари- 
ни беркитди.

Овчи пулпи олди, уни биттама-битта санаркан, 
сўзлаш да давом этди;

— Эш итишимча, Олчазор водийда минг қадамдан 
нишонга теккизиб, ўлж ани  қулатадиган қурол соти- 
ларкан. Ҳаётимда талай яхши қуролларни кўрган- 
ман-у, лекигин бунақасини кўриш  насиб этмаган ҳа-

ли. Гап унинг аниқ мўлжал-нишонида ҳам эмас —: 
асосийси минг қадамдан ураркан, ана шуниси қойцл! 
Ҳа майли, ҳечқиси йўқ, мен энди қариб қолдим, ўзим- 
иинг милтиғим ҳам ярайди куним битгунича. Мана, 
қизим, олтинларингни ол қайтариб. Бўпти энди, фур- 
сат етди. Иўлга тушиш керак. Сен бизни чақиб қўймас- 
сан, ахир, тўғрими?

— Сизни чақарканманми? — нидо солди Элиза- 
бст.— Лекин, пулни ола қолсангиз-чи, ахир! Ҳатто 
тогларга чиқиб кетадиган бўлсангиз ҳам!

— Қўй, кераги йўқ ,— деди Натти мулойимгина, 
бош ч айқаганча .— Иигирмата яп-янги милтиқ бер- 
ганидаям сени таламайман. Илло, агар истасанг, мен- 
га битта хизмат қилишинг мумкин. Ҳозирда бу иш 
сендан бошқа ҳеч кимнинг қўлидан келмайди.

— Айтинг, айта қолинг — нима қилай? -  '
— Битта қутида ми. иқдори сотиб ол, иккйта 

кумуш доллар туради у. Бенни Помпанинг пули бор-у, 
лекигин бизни кентда кўзга таш ланиш имиз мумкин 
эмас. Яхши милтиқдорини фақат француздангина топ- 
са бўлади. Хўш, нима дейсан, мен учун қиласанми шу 
ишни?

— Сотиб олибгина қолмай, ҳатто сизни ўрмондан 
^сун бўйи излашга тўгри келганидаям, элтиб бераман 
уни ўзингизга. Айтинг, қаердан ва қандай қилиб то- 
паман сизни?

— Қаердан? — деди Натти ва бир нафас ўйланиб 
қолди.— Сени эртага ўзим қарши оламан, Хаёл Тоги- 
да, энг тепасида, қуёш қоқ тепага келГан пайтда. 
Лекин яхш и қара, милтиқдори меъёрига етказиб 
туюлган бўлсин. Буни ярқираши ва нархидан билнб 
оласан.

— Ҳаммасини кўнгилдагидек қилиб баж арам ан ,— 
деди Элизабет қатъий.

Ш ундан сўнг Натти ўлтирди, оёқларини синдириб 
тайёрлаб қўйилган жойга тираб, жиндаккина зўр бер- 
ган эди, таш қарига  чиқиладиган туйнук очилди- 
қўйди. Цизлар пичаннинг шитирлашини эшитишди-ю, 
Эдвардснинг дабдурустдан аравакаш  бўлиб қолгани 
сабабини ж уда  яхши тушунишди.

— Кетдик, Бенни,— деди овчи.— Бугун қоронги- 
лик бундан қую қлаш майди энди, бир соатдан кейин 
ой чиқади.

— Ш ошманглар! — дея қичқириб юбораёзди Элиза- 
бет.— Бундай қилиш мумкин эмас — сизларни судья

Темплнинг қпзи иш тирокида, унинг кўзи олдида қо 
чибди деган овоза тарқалади . Кўн Пайпоқ, қайтинг 
орқага, олдин биз чиқиб кетайлик.

Натти нимадир деб жавоб қайтармоқчи эди-ю, ле- 
кин турма назоратчисининг яқинлаш иб келаётган одим 
товуши шоша-пиша ўрнидан туриш га маж бур этди 
уни. У ўрнидан тура солиб, туйнукни адёл билан бер- 
китиб улгурган ҳам эдики (туйнук олдига Бенжамен 
баайни вақтида узала тушиб ётиб олганди), қулф кали- 
ти ш илқ этиб Суралиб, эшик очилди.

— Хўш, қалай , мисс Темпл, энди кетарсизлар-а? — 
деди хуш муомала посбон.— Бу вақтда ҳамма эшик- 
ларимиз қулф ланган бўлиши керак.

— Бораверинг, орқангиздан чиқам ан ,— деб жа- 
воб қилди Элизабет.— Яхш и ётиб туринг, Кўн Пай- 
поқ.

— Эсингдан чиқмасин-а — милтиқдорини энг май- 
дасини олгин: ўйлайманки, ш унақаси оддийсига қа- 
раганда ўқни олисроққа учиради. Қариб қоляпман, 
эндиликда илвасин ортидан қувиш огирлик қилади 
менга.

Мисс Темпл унга қўли билан ж им  бўл дегандай 
ишора қилди-да, биринчи бўлиб чпқиб кетди. Луиза 
билан турма назоратчиси унга эргаш иш ди. Назорат- 
чи эшик қулфидаги калитни атиги бир марта бураб, 
ҳозир, қизларни таш қарига кузатиб қўйиб қайтиши- 
ни ва махбусларни устларидан тегиш лича қулфлаш и- 
ни айтди. Таш қари эшик олдида хайр-м аъзур қилиш- 
ди — қўриқчи орқасига қайтди, қизлар эса юракла- 
рини ҳовучлаганча бино бурчаги томон йўл олишди.

— Кўн Пайпоқ пулни олмаганидан кейин, уни 
мистер Эдвардсга берса бўлади энди,— деб шивир- 
лади Луиза.

— С еки н !— деб шипшпди Элизабет.— Пичанни 
ш итирлаш ини эшитяпман. Улар қочиш ади. Эҳ, турган 
гап, уларни дарров пайқаб қолиш адиган бўлди-да!

Қ излар бурчакдан ўтиш лари биланоқ Эдвардс би- 
лан Наттининг деворда очилган рахнадан Бенжа- 
меннинг деярли беҳуш танасини тортиб чиқараётган- 
ларини кўришди.

Ҳ ўкизлар пичан кавш аш дан тўхтаганди — энди 
уларни қочоқларнинг ҳаракат қилиш ларига қулайроқ 
бўлснн учун девор ёқалаб йўлга тўғрилаб буриб қўйиш- 
ган эди.

— Ердаги пичанни сидириб олиб, аравага ташлаш 
керак,— деди Эдвардс,— йўқса қўриқчилар иш қандай 
бўлганини дарров англаб олишади. Тезроқ, кўришмасин 
буни асти.

Натти Эдвардснинг айтганини бажариб улгурар- 
улгурмас, девордаги туйнукда турма назоратчиси ша- 
мининг шуъласи кўринди-ю, кетма-кет унинг маҳбус- 
ларни чақирган овози эшитилди.

— Энди нима қилдик? — деди Эдвардс.— Манави 
бадмаст шаробхўрнинг касофатига пойқаб қолишадиган 
бўлди бизни, бирор лаҳзаниям  бекар кеткизмаслиги- 
миз керак ҳозир.

— Ким шаробхўр бадмаст экан, вой сен она сути 
огзида« кетмаган қурутқлик д«нгизчисидан ўргил- 
дим-у?! — д«я ғўлдиради стюард.

— Қочишибди! Қочишибди!..— деб бақирган шов- 
қин эшитилди турма ичкарисидая,

— Бу«и шу ерга ташлаб кетишга тўгри келади,— 
деди Эдвардс.

— Унда яхш и иш қилмагаи бўламил, ўглим,— д«я 
гап қўшди Натти.— У бугун ўз ихтиёри билан ше- 
нинг ш армандали жазоимга шерик бўлдя. Оққўнгил 
вдам у.

Ш у пайт «Жасур сувори»двн бир неча кишн чяцвб 
к«лди, уларнинг гангир-гулгур овозлари орасидан Бил- 
ли Кербининг овозини аж рати ш  оеон эди.

— кўринмаса ҳам, туя сутдай ёруғ-а. Қани, 
ким уйига ж ўвам оқчи бўлса, кетдик. Э, турмада 
югур-югур қилиб қолишибдами? Бориб кўрайлик-чи, 
нима гапийкин.

— Агар бу одамяи шу ерда гашлаб жетмасак, 
тамЪм бўлдик,— деди Эдварде.

Аммо шу пайт Э л и з ^ е т  унинг ёнига келиб, шоша- 
пиша ш ипш яди;

— Уни аравага ётқизиб, ҳўкизларни юргизиб гобо- 
ринг. Ҳеч ким унга қараб, текшириб ўтирмайди.

— Мана, аёл кишининг ақли  тез иш лаш ига битта 
мисол,— деди ўспирин.

Миос Темплнинг таклифи зудлик ила амалга  оши- 
рилди. Стюардни пичаннинг устига ётқиадб, ҳўкиЗ'^ 
ларни олдинга ҳайдаб юборишди — энди Бенжамен ҳу- 
зур қилиб ором олиши, қўлига  тутқазиб қўйилгам 
қамчи билан ҳўкизларни қичаши мумкин эди. Ҳў- 
кизлар ж ад ал  илгарилай кетди. Бу ишни тугатган-

лари ҳамоноқ Э^двардс билан овчи қатор тизилган 
уйларни паналаб бориб, уйлар орасида йўлиққан 
даетлабки йўлаккаёқ уриб кетиш ди: кўчада таъқиб- 
чиларнинг бақириқ-чақириғи янгради- Қизлар воқеа 
еодир бўлган жойга яқинлаш иб келаётган констебл- 
лар ва бекорхўжа томош аталаблар билан тўқнаш  
келишни истамай, қадам  олиш ларини ж адаллатди- 
лар* Кимдир сўкинар, кимдир эса маҳбусларнинг уд- 
дабуронлиғидан оқкўнгиллик-ла яйраб куларди. Ана 
шу ялпи олашовур орасида Кербинннг овози яққол 
аж ралиб турарди; ўрмонкесар томоғи йиртилгундек 
вагиллар ва қочтсинларни тутиб, бир киесамга Н атти -. 
ни, Бенж амекни эса иижинчисига солиб келткраман, 
деб қасам  ичарди.

— Иигитлар, бутун кент бўйлаб та р қ ал и н гл ар !— 
дея қичқирди Керби. У қизлар ёнидан ўтиб кетди, 
у ш ундай залварли қадам  таш лардики, гурсиллаши- 
дан худди ўн киш и бараварига югуриб келаётганга 
ўхш арди.— Ҳар тараф га тарқаликглар , тоққа югуринг- 
лар  — чорак соатларда ўша ерв^а етиб олишади, ава 
унда узун карабиндан омонлик кутманглар.

Иигирма чоғли оғиздан янграган ҳайқвриқлар жўр 
бўлди унга, чунки эндиликда татьқибчилар сафига ҳар 
шскала қовоқхона миж озлари қўш илиш гая эдк. Бир 
хи ллар  ишга ж иддий квриш ганди, ик1сиита хиллари — 
шунчаки эрмакка.

Элизабет отасм қўрро-ни дарвозасидан кирнб бора- 
ётиб ўрмонкесарнинг арава ёнида тўхтаганини кўрди. 
Ь^кз, Бенжамен адойк тамом бўлди эвди, деб ўйлади. 
Лунза иккотлари хвёбондан аикгкллаганча боркшаё- 
тиб дарахтлар панасида пусибгива келаётгаи икки 
қорани ш ш қаш ди. Б ул ар  Эдвардс билан кекеа овчи 
эдл, орадан л а : ^  ўтмаёқ улзр  қнзлар  қарш всида 
туришарди.

— Мисс Темпл, э«ди ҳеч қачон сиз билян дийдор 
кўриш иш  наеиб этмас балкиУ — деди йигнт ёниб^ — 
Саховату меқрибокчнлигинпез учуи миниатдорчилвк 
билдиришимга ижозат этивғ. Сиз менинг ҳаракату 
муооталаларимиинг сабаб-боисини билмайсиэ, билн- 
шингиз мумкин эмас.

— Қочинг, қочинг деяпман! — тавалло қилди Эли- 
за€ет.— Бзгрун кентни оёққа тургааншди. Ш ундай 
пайтда сизии бу ерда, яна-тағмн мен билан кўриш- 
лари яхш иямас.

— Иўқ, мен сиз билан гаплаш иб олишим ш арт —

431



ҳатто қўлга тушиш хавфи таҳдид қилиб турган бўл- 
саям.

— Кўприк томонга борадиган йўлларинг тўсиб 
қўйнлган. Сизлар ўрмонга етиб боришга улгурмасла- 
рингдан бурун таъқибчилар ўша ерда бўлишади. 
Фақатгина...

— Фақатгина нима бўлса? Айта қолинг, ахир! — 
деди йигит жўшиб.— Бир марта маслаҳатингиз билан 
жонимга аро кирд*ингиз. Айтаверинг — сира иккилан- 
май маслаҳатингизга юраман.

— Кўча ҳозир бўм-бўш ва тинч,— деди Элиза- 
бет бир 03 жим тургач.— Нариги томонга ўтинглар. 
Кўл ёқасида отамнинг қайиғини кўрасизлар. Ана 
ўшанда тоғнинг истаган ерига етиб олиш осон бўлади 
сизларга.

— Лекин бунақанги ўзбошимчалик судья Темплга 
ботинқирамас.

— Бунинг учун қизи жавоб беради, сэр.
Иигит ниҳоятда секин, фақат Элизабетгина эшита- 

диган қилиб алланимадир деди. Кейин Натти қиз- 
ларга яқинлашиб, шундай деди:

— Бир қути милтиқдори эсларингдан чиқиб кет- 
мас-а, болажонларим! Ҳар қандоқ бўлганидаям, 
қундуз овлашимиз керак, биз бўлсак, мен ва итларим, 
қарияпмиз. Бундан буёғига бизга энг олди аслаҳа-ан- 
жом керак бўлади.

— Кетдик, Натти,— қистади уни Эдвардс тоқат- 
сизлик ила.

— Кетяпман, ўғлим, кетяпман. Кекса одамга кўр- 
сатган меҳр-оқибатларинг учун яратганнинг ўзи ялла- 
қасин икковларингни.

Қизлар қочоқларнинг қораси ғойиб бўлгунига қадар 
кутиб туришди, ана шундан кейингина шошилиб уйга 
киришди.

Хиёбонда ушбу манзара содир бўлаётган пайтда 
Керби худди ўзгинасининг ҳўкизаравасига етиб олган- 
ди: Эдвардс эгасидан сўраб-нетиб ўлтирмай, бардошли 
ҳўкизлар одатдагидек оқшомлари қовоқхонада маишат 
қилаётган эгасини кутадиган жойдан ҳайдаб келавер,- 
ган эди.

— Ҳей, ҳей! Қани тўхта-чи, олтинларим! — шан- 
гиллади Керби.— Қанакасига жуфтакни ростлаб 
колдиларинг-а? Боғлаб қўйгандим-ку сенларни, ахир!

— Қимирлаларинг, танбаллар! — деб ғўлдира-

ганча Бенжамен таваккалига қамчн солганди, зарбаси 
Кербининг қоқ елкасига келиб туш са бўла- 
дими.

— Вой жин ургур-эй, бунис11 яна ким бўлди? — 
дея бўкирди Билли, ҳайрон бўлиб ўгирилиб қараркан. 
Қоронгида арава четидан баъзўр кўринаётган баш арани 
танимаётган эди у.

— Мен кимманми? Ким бўлардим, бу кеманинг 
даргаси бўламан, ўзиям қойиллатиб бош қаряпман-да 
уни! Тўппа-тўгри кўприк йўналиш и бўйича илгари- 
лаяпман, кунда-исканж алар бўлса қуйруқ томонда, 
олисда қолди. Ҳей ётонғич танбаллар, тезроқ қимирла- 
ларинг!

— Қани, Бенни Помпа, қамчини жойига қўииб қуи-
— деди ўрмонкесар,— бўлмаса гиппа ёқангдан 

олиб, қулогингни чўзгилаб қўяман-а боплаб. Менинг 
аравамни қаёққа ҳайдаб кетаётибсан ўзи?

— Қ анақанги арава?
— Қ анақа бўларди, менинг ҳўкизаравамни-да.
— Сен, ахир, Керби, билишинг керак-ку, Кўн Пай- 

поқ билан мен, Бенни Помпа... Бенжамен Помпани 
биласан-ку ўзинг, шундоқми? Хўш, гап бундоқ, Бенни 
билан мен... йўг-э, мен билан Бенни... Умуман, агарда 
бу қандоқ бўлганини билсам, жин уриб, жаббор чал- 
син мени. Аммо-лекигин икковимиздан қайсимиздир 
қундуз мўйнаси олиб келгани боришимиз керак. Ана 
шу важ дан, ўша мўйналарни ортгани олдик-да бу 
аравани. Биласанми, Керби, эш как эшиш қўлингдан 
келмайди сени. Сигир пилтамилтиқни қандоқ ишлатса, 
сен ҳам эш какни худди ўш андоқ ишлатасан...

Билли стюарднинг шу топда қай аҳволда эканини 
ф аҳмлади-да, ўй сурганча бир муддат арава ёнида 
борди, сўнг Бенжаменнинг қўлидан қамчини олди — 
у гуппа пичанга қулаб, ўша ондаёқ уйқуга кетди. Керби 
ҳўкизларни кўчадан ҳайдаб борди, кейин кўприкдан 
олиб ўтиб, тоққа, эртасига иш лаш и лозим бўлган 
дарахт кесилаётган жойга қараб ҳайдади; йўл босишига 
ҳеч нима халал  бермади, ф ақат таъқибга отланган 
констебллар қочоқлар хусусида шошилинч икки-уч 
оғизгина суриштириб ўтишди, холос.

Элизабет ўз хонасидаги дераза олдида узоқ турдн. 
У таъқибчиларнинг м аш ъалалари  тог бағрида қандай 
милтиллаётганини кўриб, говур-гувур овозларни эши- 
тиб турди. Бирор соатдан кейин эса ҳамм алари ҳориб-

чарчаб, муваффақиятсизликдан ҳафсалалари пир бў- 
либ қайтишди-ю, кент яна жимиди-қолди. Ҳаммаёқда 
Элизабет уйдан чиқиб, Натти Бампони кўргани қамоқ- 
хонага қараб йўл олган илк оқшом чогидаги осойишу 
осудалик ҳукм сура бошлади.

X X X V I  б о б

Ойейдлар бошлиғи деди: «Кошки, о, 
Мен унга тикилиб тўйиб йигласам. 
Хор этмайман сира мен чекиб алам, 
Огам ўлимининг қўшигии, аммо».

Т о м а с  К э м п б е л л .
*Вайоминглик Ғертруда»

Эртасига эрталаб Элизабет билан Луиза оқшом 
келишиб қўйганларидек учрашиб, Кўн Пайпоққа бер- 
ган ваъдаларини бажариш учун мосье Лекуанинг дўко- 
нига йўл олганларида ҳали хийла барвақт эди. Кўча- 
ларда одамлар гимирлашиб қолган эдилар-у, аммо 
дўконда бу пайтда харидорлар кам  бўлиб, қизлар 
кириб келганида хуштавозе дўквндордан ташқари 
фақат Билли Керби, бир хлрид.ор аёл билан дўконда 
гум.ашта-дастёрлик. вазифаларини ўтов^ги ўғил бола,дан 
бўлак ҳеч ким йўқ экаи... Қизлар дўконга кириб келган- 
ларида уларни гьайқамаган дўкондор Кербига қараб 
деди:

— Эҳ, мосье Биль, ушбу хат мени одамлар орасида 
энг бахтиёри қилади! Эҳ, т а  сЬеге Ғгапсе', еени яна 
кўриш насиб этаркан-ку!

— Сизга нимаики, бах,т берса, жамикиси. мени 
чин дилдан хурсанд этади, мосье,— деди Элизабет,— 
лекин умидворманким, еиз билан бир умрга видолаш- 
масмиз.

Назокатли дўкондор дарҳол француэчалашга ў^гиб, 
ўш а замоноқ ваталига қайтнш умиди туғилганики 
Элизаб^етга маълум қилди. Янғича ҳаёт тарэи ва маш- 
гулоти бари бир унинг мулойим табиатига чуқур таъеир 
этнб, ўз мух,рини уриб бўлгандм, ана  шу боисдан у 
сулув меҳмонга ўа ҳаётида юз берган қувончли ўзга- 
ришларни сўзлаб бераркан, айни чоғда ў^рмонкесарга 
тамаки тортиб тутқазишни ҳам унутмади.

Ҳар икки томоннинг ушбу ж абҳада  бир-бировларига

' Азиэим! Франция (франц,)^

кўрсатган эҳтирому такаллуфотининг барини келтириб 
ўлтираймиз бу ерда, огзи қулогига етгудек хурсанд 
ф ранцузнинг соҳибжамол мисс Темплнинг дилрабо 
даврасидан маҳрум бўлаж агидан беҳад таш виш да 
эканини ифода этгувчи афсус-надоматларини санаб 
юрмаймиз. М азкур ш акаргуфторона мулозам атлар ора- 
сида Элизабет қулай  фурсатни топиб туриб, исми 
Ж онатан бўлмнш гумаш та боладан сездирмайгина мил- 
тиқдори харид қилди. Мосье Лекуа хайрлаш иш дан 
олдин, шубҳасизки, ҳали етарлича сўзлаб берганим 
йўқ деб ўйлаб, вориса билан ш ахсан суҳбатлаш иш  
ш арафига муш арраф  бўлишга иж озат сўради ' тантана- 
вор оҳангда айтилганидан м азкур илтимос бўлаж ак 
суҳбат ниҳоятда жиддий эканидан далолат бериб 
турарди. Розилик билдириб, учраш увни хийла 
қулайроқ фурсатга қолдирган Элизабет аллақачон 
харидорлар кириб кела бош лаган ва улар ҳамиш агидан 
камроқ м улозам ат билан кутиб олинмаётган дўконни 
тарк этди.

Элизабет билан Луиза бирмунча вақт индамай 
боришди; кўприкка етганларида Л уиза нпмадир де- 
мб^қчи бўлгандай таққа тўхтади-ю , лекин уятчанлиги- 
дан бирон огиз ҳам сўз айтолмай туриб қолди.

— Тобингиз йўқм и дейман, Л уиза? — деб сўради 
мисс Темпл безовталаниб.— Балки орқага қайтиб, 
чолни бош қа бирон сафар излаб топганнмиз маъ- 
қулдир?

— И ўқ, соппач;оғман, лекин ж удаям  қўрқяпман... 
Икковимиз ёлғяз борадиган бўлсак, мен сира, си- 
раям  бу тоққ» чиқолмайман. Ўлсамам юрагим дов 
бермайди...

Ҳозирда номи €ору ўзи йўқ хавф дан беҳуда қўрқиш  
ҳнссиётини туймаётган, аммо ҳарҳолда қизларга хос 
табиий ҳуркаклик кўнглита ниҳоятда қутқу солиб тур- 
ган Элизабет учун ушбу эътироф мутлақо кутилма- 
га« ҳол ^ўлди. У ўйга толган кўйи бирпасгила туриб 
қолди, кейин буядай дақиқада хаёл суриб туриш  эмас, 
ҳаракат қилиш  керак деган қарорга келди-ю, иккила- 
ниш тунгусини иродаси кучи ила енгиб, қатъий 
деди:

— Нимаям дердим, уяда ёлғиз ўзим боришимга 
тўгри келади. Си^дан бош қа ҳеч ким га иш онолмайман, 
акс ҳолда ш ўрлик Кўн П айпоқни ушлаб олишади. 
Мени шу ерда, ўрмон чеккасида кута туринг, тағин

тогда ёлгиз изгнб юрганимни биронтаси кўриб, пайқаб 
қолмасин. Ғийбату фисқи-фасодларга баҳона топиб 
бермаслик керак, агарда... агарда... Луиза, жонгинам, 
мени шу ерда кута турасизми, а?

— Шу ерда, кент кўриниб турган жойда, бир йил 
кутишга ҳам розиман-у,— деб жавоб қилди Луиза ҳая- 
жонланиб,— лекин ўтинаман, уёгига бирга боринг деб 
илтимос қилманг мендан!

Элизабет дугонасининг ҳақиқатан ҳам йўлни давом 
эттирадиган ҳоли йўқлигини тушуниб, уни йўлдан 
пича четроқда, тасодифий ўткинчилар кўзидан нари- 
роқ, Луизага бутун водий яққол кўриниб турадиган 
жойда қолдирди-да, уёгига бир ўзи йўлга тушди. У ен- 
гил, бироқ дадил одим таш лаганча ҳикоятимизда 
неча-неча марталаб қаламга олинган йўлдан юқорилаб 
бораркан, мосье Лекуанинг дўконида бир оз тутилиб 
қолганлари ва тог тепасига чиқиладиган йўлнинг узоқ- 
лиги келишилган вақтга аниқ етиб олишига халал бер- 
масайди деган хавфда эди. Ҳар гал қуюқ чангалзор 
ўрмон сийраклашган жойга келганида Элизабет нафа- 
сини ростлаб олгани ёхуд, гўзал манзарага маҳлиё 
бўлиб, қуйида ястанган водийни суқланиб томоша 
қилгани тўхтарди — узоққа чўзилган қурғоқчилик 
водийнинг яшил либосини саргимтир-қўнгир тусга бўя- 
ган, гарчи ҳамма нарса жой-жойида турган бўлса-да, 
манзарага ёз бошида ўзига хос бўлган гуркураш, суруру 
фараҳбахш лик етишмасди. Бамисоли самонинг ўзи 
қовжираётган замин қисматига шерикдек туюларди: 
қуёш юпқа тутун қатлами монанд, чамаси, заррача 
намлик аломатидан маҳрум, кўкиш-сурмаранг парда 
ортига беркиниб олганди. Мовий кўк тоқидан деярли 
нишона кўринмасди, бироқ у ер-бу ерда, сурмаранг пар- 
данинг чогроққина-чогроққина тирқишсимон жой- 
ларидан уфқда (гўёки табиат ниҳоят одамлар бахти 
фаровонлиги учун обираҳмат ёгдириш ниятида куч 
тўплаётгандек) булут қатлами тўпланаётганини кўрса 
бўларди. Элизабет нафас олиб турган ҳавонинг ўзи 
ҚУРУҚ ва иссиқ бўлиб, қиз қатнов йўлдан бурилган 
пайтда ўзини нафаси қайтиб кетаётгандай ҳис қилди. 
Бироқ ўзига юкланган топшириқни адо этишга шоши- 
ларкан, қиз мабодо ёрдами тегмай қолса кекса овчининг 
қанчалик хафа бўлишию қандай мушкул аҳволда 
қолиши тўгрисидагина ўйларди, холос.

Судья Темпл ўз вақтида Хаёл Тоги деб атаган тог

тецасида ҳам кент, ҳам бутун водий яхш ироқ кўринсин 
деган м ўлж алд а ш апалоқдеккина жой текислаб-тозалаб 
қўйилган эди. Элизабет, Наттини худди шу ерда учра- 
таман деб ўйлаб, тўғри ўша майдончага қараб юрди. 
Қиз тепага кўтарилиш  м аш аққати  эа  қалин чангалзор 
имкон бергани қадар илдам одимларди. Беҳисобу 
бесаноқ қоядан кўчиб туш ган тошу харсанглар, қулаган 
дарахтлар, шох-бутоқлар — бари юришни оғирлаш- 
тирарди, аммо Элизабетнинг аҳду ж уръати ж амики 
тўсиқларни енгиб ўтишига мадад берди, шу тариқа қиз 
келиш илган вақтга бир неча дақиқа қолганида — 
буни ўз соатига қараб текширди — тайинланган жойда 
турарди.'

Мисс Темпл қулаган дарахт танаси учида озроққина 
дам оливолгач, кўзлари ила Кўн П айпоқни излади, 
аммо майдончада унинг қораси ҳам кўринмади. Қиз 
ўрнидан турди-да, дов-дарахтлардан тозаланган май- 
донча четидаги буталар орасига кириб, эҳтиёткорлик 
юзасидан Натти яшириниши мумкин бўлган барча 
пана-пастқам ж ойларни кўздан кечириб чиқди. Унинг 
уриниш лари зое кетди. Овчига нима бўлди экан деб 
минг хаёлу тахм инлардан боши ғовлаб, қийналиб 
кетган Элизабет мазкур овлоқ ж ойда ҳукм сураёт- 
ган сокинликни бузишга аҳд қилди.

— Натти! Кўн Пайпоқ! — деб чақирди у дам бир, 
дам бошқа тараф га бурилиб.

Аммо жавоб бўлмади — ўзининг тиниқ овозигина 
ж азирам адан  қовж ираган ўрмонда қўнгироқдай тиниқ 
акси садо бериб таралди, холос.

Элизабет тоғ ёнбағрига яқинлаш ган  эди, ўша ёкдан 
бирдан худди унинг нидосига жавоб бераётгандай гўё 
кимдир лабларига кафти билан уриб, бирйўла зўр бериб 
пуф лаётгандай ғалати  товуш эшитилди. Элизабет бу 
ўзининг қаердалигини билдириш учун Кўн Пайпоқ бе- 
раётган ишора эканига заррача ш убҳаланм ай, юз футча 
қуйига тушиб борганди, қояларнинг юпқа тупроқ 
қатлам и билан қопланган ёриқ-тирқиш ларида ҳак- 
кам-дуккам дарахт ўсган иккинчи майдонча ёхуд 
чоғроққина тоғ поғонасида кўрди ўзини. Қиз пастга, 
чуқур дарага қараб тик девордай кесиб тушиб кетган 
поғона четидан қуйига мўралади. Бироқ ўша ондаёқ 
ҚУРУҚ хазоннинг ш итирлаш и орқасига бурилиб қа- 
раш га маж бур этди уни. Кўз ўнгида намоён бўлган

манзара, турган гапки, қўрқитиб юборди уни, лекин 
қаҳрамонимиз тезда ўзини қўлга олди-ю, дадил, ҳатто- 
ки бир кддар қизиқсиниш-ла, майдопчага қайтди.

Қулаб ётган болут танасида, қорамтир-қизгиш юзи 
у томонга қараган кўйи, могикан ўлтирибди. Унинг ўт- 
дай чақцаган кўзлари Элизабетга шундай ғалати тикил- 
ган эдики, ҳар қандай сал бўштабиат аёлнинг юрагини 
ёриб юбориши тайин эди. Чолнинг кифтидаги адёл 
сиргалаб тушиб, танаси, қўллари, деярли бутун 
гавдаси очилиб қолибди. Кўксида Вашиигтон ме- 
дали — Элизабетнинг билишича ҳинду энг муҳим 
ҳамда тантанали ҳоллардагина тақадиган нишон 
осиглиқ турибди. Қари сардорнинг туриш-турмуши 
одатдагидан тамоман бўлакча, ҳамма нарсаси ўринли, 
ҳатто қутқули эди. Узун тўсдай қора соч ўрими 
орқага ташлаб қўйилган, кенг пешонаси билаи 
чақноқ кўзлари устига тушиб тургани йўқ; қулоқлари 
солинчоғидаги кенггина тешикларга тақилган кумуш 
мунчоқ ва жайра игналаридан ясалган тақинчоқ-зирак- 
лар ўрашиб-чирмашиб, осилиб турибди; бурнидаги 
ана шунақанги тақинчоқ-булоқилар деярли иягига ту- 
шаёзган. А ж ин босган манглайи билан ёноқларига, 
тасодифийми ёхуд қабила таомили талаби биланми, қи- 
зил бўёқ билан кўндалангига йўл-йўл безак чизилган. 
Могиканнинг бутун танаси худди шундай бежалган: 
ҳиндулар сардори, шубҳасиз, қандайдир фавқулодда 
муҳим ҳодиса-маросимга ҳозирлик кўрган.

— Аҳволларинг х^андай, ҳурматли сардор? — деб 
сўради Элизабет унга яқиилаш иб.— Кентда кўпдан бе- 
ри кўринмай қолдинг? Менга тол чивиқдан сават тўқиб 
беришни ваъда қилгандинг, мен бўлсам ўшандан берн 
сенга чит кўйлак асраб қўйганман.

Ҳинду индамай, узоқ  тикилиб қолди қизга, кейин 
бошини сарак-сарак қилиб, паст, бўгиқ товуш билан 
сўзлай бошлади:

— Жоннииг қўллари сават тўқишга ортиқ ярамай 
қолди. Иннайкейин, Жонга кўйлакни кераги ҳам 
йўқ.

— Борди-ю керак бўлиб қолса, Жон эндиликда уни 
олиш учун қаерга боришини билади,— деди мисс 
Темпл.— Тан оламан, Жон, менинг наздимда сен 
ниманики истасанг, ўшани биздан талаб қилишга ҳақ- 
лисан.

— Гапимга қулоқ бер, қизгина,— деди ҳинду.—

Ж оннинг қарағайдай баланд бўйли, Лочинкўз узган 
ўқнинг учиш идай тўппа-тўғри, адил қоматли, ёввойи 
буқада!! кучли, ёввойи тог муш угидай эпчил бўлган 
навқиронлик чоғларидан берига ўт-оловли ўн йиллик- 
дан олтитаси ўтди. У Навқирон Бургутдай забардаст 
ж ангчи эди. А гарда қабиласи учун рақибларни қатора- 
сига кўп кунлар давомида ахтариб топиш зарур бўлса, 
Чингачгукнинг ўткир кўзлари уларнинг мокасини 
изини излаб топарди. А гарда унинг қабиладош лари 
байраму ш од-хуррамлик қилиб, ганимларининг бош 
терисини санайдиган бўлсалар, ўша каллахом лар 
Чингачгукнииг найзаси бандида қилпирарди. А гарда 
хотин-халаж лар егани эт йўқлиги сабабдаи кўз ёши 
тўксалар, Чингачгук овчиларнинг олдида бўларди. 
Унинг ўқи бугуни қувиб етарди. Ана шунда Чингачгук ўз 
томагавки билан дарахтларга ялқовлар у ва мингларни 
қаердан топишни билиш лари учун белги қилиб кетарди. 
Уша пайтлардаям  сават тўқимасди у.

— Лекин у замонлар аллақачон ўтиб кетган-ку, 
ахир, довюрак ж ангчи ,— деб жавоб қайтарди Элиза- 
бет.— Уша замонлардан берига эл-элатинг йўқолиб 
битган, сен бўлсанг ёвларнинг паГшга тушиш ўрнига 
худодан қўрқиш , тинчгина яш аш га ўрганиб қолгансан.

— Берироқ келиб, мана мундоқ тур, қизим, бу ердан 
М уаззам Шовва ҳам, отангнинг вигвамлари ҳам, Иланг- 
биланг Дарёнинг соҳилларидаги ерлар ҳам  кўринади. 
Цабиласи сув устида м уаллақ турган мовий тоғлардан 
бошланиб Саскуиханна дарахтлар  ортига ўтиб яширин- 
ган жойгача чўзилиб кетган ўз ерларини тортиқ қилган 
кезларда Ж он ҳали-ёш  эди. Борлиқ ана шу ерларни, 
унда ўсган ж амики нарсани ва унинг сийнасида ғимир- 
лаб ю рган жамики ж онлиқни, у ерлардан ризқини 
териб юргувчи ж ондорларнинг барини, ҳа, бари-барини 
биз Ут Ямларга бергандик, чунки биз уни яхш и кўрар- 
дик. У қудратли, бизнинг қабила эса заиф эди, у бизга 
ёрдам берарди. Бирор делавар зоти унга қараш ли 
ўрмонларда югуриб юрган буғуни ўлдиришни ёки 
унинг ерлари устидан учиб бораётган қушни отишни 
ўзига эп кўрмасди, чунки буларнинг бари уники эди. 
Жон тинчгина яш аганми ўзи? Ҳ али ёш лик кезларидаёқ 
Ф ронтинакдаги оқ танлилар ўзларининг биродарлари 
бўлмиш Олбанидаги оқ одамлар устига қандай уруш 
очиб келганларини кўрган. Худодан қўрқиш армиди 
улар? Ж он англиялик ва америкалик аскарларнинг

худди мана шу ерларни деб бир-бировларининг бош- 
ларига томагавк солганларини кўрган. Улар ўшалда 
худодан қўрқиб, тинчгина яшашганмиди? Жон бу.ер- 
мулкларнинг Ўт Ямлар ва болалари, иннайкейии, 
унинг ўглини ўгли қўлидан қандай чиқиб кетгани, 
янги сардорнинг буларнинг барига қандай эга бўлгани- 
ниям кўрган. Қани айт-чи, шундай ишларни қилганлар 
ҳам тинчгина яшашганмиди? Худодан қўрқишганмиди 
улар? ,

— Оқ танлиларнинг феълу таомиллари ўзи шунақа, 
Жон, айт-чи, наҳотки делаварлар урушмайди, наҳотки 
ўз ерларини милтиқдори, адёлу ҳар турли буюмларга 
алмашмайди?

Ҳиндунинг қора кўзлари суҳбатдошига бурилди, у 
шундай қаттиқ тикйлдики, қиз ҳатто озроқ қўрқиб 
кетди.

— Ўт Ямларнинг ҳақ-ҳуқуқини сотиб олган ўша 
кўрпа-тўшагу бўлак буюмлар қани? — дея яна гапга 
тутинди у, энди овози боягичалик эҳтиросу ҳаяжонсиз 
янгради.— Еки ўша нарсалар унинг вигвамида туриб- 
дими? Наҳотки унга: биродар, ерингни бизга сот, 
эвазига манави олтин, манави кумуш ёки манави 
қуролларни, ёки йўқ, борингки, манави ромни ол, 
дейишган бўлса? Э-йўқ, улар ерларини, душманнинг 
каллахоми қандай шилинса, худди ўшандай тортиб 
олишди. Шу ишларни қилган одамлар у тирик қол- 
дими ёки ўлдими деб ҳатто қайрилиб ҳам қарамадилар. 
Наҳотки шундай одамлар тинчгина яшаб, Улуг Руҳдан 
ҳайиқсалар?

— Лекин сен бутун аҳвол-шароитни тушуниб етмас- 
сан балки,— деди Элизабет, хиж олат чекиб, буни ҳатто 
ўзи ҳам тан олишни истагиси йўқ эди.— Агарда сен 
бизнинг одат-таомилларимиз ва қонунларимизни 
тузукроқ тушунган-билганингда эди, бизнинг хатти- 
ҳаракатларимиз ҳақда бошқача фикрда бўлардинг. Отам 
тўгрисида ёмон одам деб ўйлама, у одил ва саховатли.

— Микуоннинг биродари саховатли, у лозим бўл- 
ганидек иш тутади. Мен Лочинкўзга худди шундоқ 
дедим. Иннайкейин мен Навқирон Бургутгаям, Микуод- 
нинг биродари адолатни қайта тиклайди, деб айтдим.

— Навқирон Бургут деб кимни айтяпсан? — деб 
сўради Элизабет ҳиндунинг ўзига тикандай қадалган 
нигоҳидан юзини тескари буриб.— Узи қаердан ва қан- 
дай ҳақ-ҳуқуққа эга у?

I. .. ■— Ш унча вақт у билан бир том остида яшаб туриб, 
яна шу саволни беряпсанми? — деб сўради ҳинду 
авайлабгина.— Қиш совуги Улуг Чаш ма сувини муз- 
латгандек, қарилик қонни совитади. Еш лик бўлса, 
гул-чечаклар чаман-чаман бўлиб очилган палладаги 
қуёш янглиг, томирлардаги қонни гупиртиради. Нав- 
қирон Бургутнинг кўзи бор — наҳотки тили йўқ бўлса?

Кекса ж ангчи ш ама қилган ҳусну малоҳат унинг 
кинояли иборалари таъсиру тазйиқида заррача хира- 
лаш мади; аксинча, қизнинг ёноқларидаги қизиллик 
ш ундайин равш анлаш дики, унинг қора кўзлари янада 
ёрқинроқ чақнаётгандек туюлди. Бироқ Элизабет 
хиж олат туйгусини енгиб, ҳиндунинг сўзларини жид- 
дий тушунишни истамаётгандек кулиб қўйди-да, 
ҳазиломиз жавоб берди:

— У менга ҳечам сирини айтгани йўқ. У кўпроқ 
делаварларга тортган, юрагидаги сирларини аёлларга 
айтармиди.

— Унда гапимга қулоқ сол. Улуг Руҳ сенинг 
отангни тусини оқ қилиб яратган, менинг отамни 
бўлса — қизил. Локин ҳар икковининг юрагини эса 
бир хилда қип-қизил қон билан сугорган. Одам ёш 
эканида қони қайноқ бўлади, томирида ўйноқлаб оқади, 
қариганида эса қони совийди, имиллаб оқа бошлайди. 
Хўш, ҳамма одамларнинг тери остидаги танаси бир 
хил эмасми, ахир? Бир замонлар Ж оннинг хотини 
борийди. У мана шунча ўгилнинг онаси эди ,— чол 
учта бармогини кўрсатди,— унинг қизлари эса делавар 
йигитларини бахтиёр қилиш лари мумкин эди. У меҳри- 
бон ва итоатгўй эдй, у мен нима десам, ўшани қиларди, 
сўзимдан чиқмасди. Сизларнинг одатларинг бошқача, 
тўгри, лекин сен Ж онни ўз хотинини, болаларининг 
онасини севмаган деб ўйлайсанми?

Айт-чи, Жон, оилангга — хотининг билан бола- 
ларингга нима бўлган? — деб сўради Элизабет ҳинду- 
нинг ҳикоясидан кўнгли бузилиб.

— Улуг Чаш ма бетини қоплаган муз қайга кетди? 
У эриб, сув оқимига қўшилиб оқиб кетди. Ж он эса 
ҳамма уни таш лаб, Руҳлар Ю ртига ж ўнаган вақтлар- 
гача яшаб келди. Мана энди унинг ҳам вақти етди, 
Ж он тайёр сафарга.

Могикан бошини хам қилганча, жим қолди. Мисс 
Темпл нима дейишини билмасди. У кекса жангчи 
хаёлини мунгли хотиралардан чалгитиш ни хоҳлар-

ди-ю, аммо ҳиндунинг ғам-андуҳ чекаётган вужудида 
шунчалар улуғворлик ҳамда салобат акс этиб турар- 
дики, қиз оғиз очиб бирон нима дейишга ботинол- 
масди. Бироқ хийла муддат давом этган жимлик- 
дан сўнг у ҳар қалай узилиб қолган суҳбатни давом 
эттирди яна.

— Кўн Пайпоқ қаерда? — деб сўради у .— Илтимо- 
сини бажариб манави қутида милтиқдори олиб келган- 
дим. Лекин, нимагадир ўзи кўринмаялти ҳеч қаерда. 
Милтиқдорини сен олиб қолиб, унга бериб қўярсан 
балки?

Кекса ҳииду аста бошини кўтариб, Элизабет қўлнга 
тутқазган тугунчага лсиддий тикилди.

— Мана менинг халқимнинг даҳш атли душмани,— 
деди у .— Оқ одамлар шу бўлмаса делаварларни енга 
олармидилар? Улуг Руҳ ҳиндуларни ўз ерларидан 
ҳайдаб юбориш учун сенинг ота-боболарннгга қурол 
ясаб, милтиқдори қилишни ўргатган. Яқин-орада бу 
ерларда бирорта ҳам қизил танли қолмайди. Жон ўл- 
ганида охирги ҳинду ташлаб кетади бу тогу адирларни, 
қабила-уруғиям ғойиб бўлади унга қўш илиб.— Кекса 
жангчи тирсагини тиззасига тираб бутун танаси ила 
олдинга энкайди. Шу топда у дам сайин гўёки қуюқ- 
лашиб бораётгандек туюлганига қарамай, живир-жи- 
внр сароб орасидан ҳали кўрса бўладиган водинга сўнг- 
ги бора назар ташлаб, у билан видолашаётганга ўх- 
шарди; мисс Темпл бу пайтда нафас олиши қийиилашиб 
бораётганини ҳис қилди, Могиканнинг кўзларию боқи- 
шидаги ғам-андуҳ ифодаси аста-секин йўқола бориб, 
ўрнини пайгамбарларга хос авлиёнамо савдойиликка 
ўхшаш қандайдир ғайриоддий қудрат ифодаси эгая- 
лайверди-

— Илло Жон ўзишшг аждодлари жам бўлган мам- 
лакатга боради,— сўзини давом эттирди қария.— Уёқ- 
да илвасин мўл, кўлларда балиқ кўп, хотинлар ҳам 
ейдиган эт йўқ деб кўз ёши тўкмайди; уёққа бирортаям 
мингнинг оёғи етмайди. Уёқда ов — болаларча бир эрмак 
холос, кейин, ж амики ҳалолу пок қизил танлилар 
биродарлардай аҳилу иттифоқ бўлиб яшайди.

— Жон, бу христианлар жаннати эмас-ку! — нидо 
солди мисе Темпл.— Сен шу топда аждодларингнинг 
бидъату хурофоти ҳукмида хаёл қиляпсан.

— Оталар, болалар,— деди могикан тўсатдан, 
қатъий қилиб,— бўлак ҳеч ким йўқ, ҳеч ким! Менинг

яккаго ягона ўглим бор — Навқирон Бургут, унпнг 
ҳам қоннда оқ одамнпнг қонп оқяпти.

— Менга айт-чи, Ж он,— дея гап бошладп Элизабет 
қариянннг хаёлини бошқа мавзуга буришга уриниб, 
айни чоқда, ўз қалбида йигит уйғотган беҳудуд қизиқ- 
синиш истагини қондириш иш тиёқида эди у .— Менга 
айт-чп, бу мистер Эдвардс аслида ким ўзи? Нега сен 
уни бунчалик севасан ва қаёқдан  келиб қолган у?

Ҳинду бир сесканиб тушди — мазкур савол унинг 
ўй-хаёлларини самодан ерга қайтарган  эди. У мисс 
Темплнинг қўлидан ушлаб, қизни ёнига ўтқизди-да, 
кўз ўнгларида ястанган ерларни кўрсатди.

— У ёққа қара ,— деди у қизга шимол тарафни 
кўрсатиб.— р у  ерларнинг барини эгаси, сенинг ўткир 
кўзларинг илгаб етган жойга қадар, унинг...

Аммо у сўзини тугатолмади. Қўққисдан уларни бур- 
қираган тутун булутлари ўраб олди-ю, гирват бўлиб 
кўкка ўрлаб, кўзлари олдидаги ж.амики борлиқни 
бамисли пардадек тўсди-қўйди. Утакаси ёрплган мисс 
Темпл сакраб туриб кетди, ўша заҳотиёқ юқорига қараб, 
тог чўққиси тутун билан қурш алгакини кўрди; ўрмон- 
дан ш амолнинг увлаш ига ўхш аган босинқи гувилдаган 
ўкирик эшитиларди.

— Нима бу, Ж ан? — деб қичқириб юборди Элиза- 
бет.— Ҳ аммаёқни тутун қоплаб олибди, кейин иссиқ
ура бош лади одамга, худди ўчоқдан чиқаётганга ўх- 
шайди.

Ҳинду жавоб бериб улгурмасидан буруи чангал- 
зордан;

— Жон! Қаёқдасан, могикан? Ўрмон ёняпти — қоч, 
жонингни сақлаб қол, йўқса кеч бўлади! деган 
овоз эшитилди.

Сардор қўлини огзига олиб борган эди, яна ўз вақ- 
тида Элизабетнинг эътиборини тортгандаги каби товуш 
чиқа бошлади. Шу пайт қовж ираган ўт-ўланлару бута- 
лар оралаб шошилиб келаётган одим ш арпаси эшити- 
либ, майдончага даҳш атдан афти буж м айган Эдвардс 
югурганча чиқиб келди.

"■ Г '  V.

Ҳовлию қўналга, чексиз ўрмон- 
лар — Муҳаббатга тобеднр бари,

В а л ь т е р С к от т.
«Сўнгги менестрель қ ў ш и г и »

— Иттифоқо шундай аж ал  билан ҳалок бўлсанг, 
қандай даҳш атли эди-я бу, кекса қадрдоним! — 
деди Оливер ҳаяжон-ла, энтика-энтика.— Тезроқ тур, 
қочиш керак. Эҳтимол фурсат ўтиб ҳам бўлгандир... 
Пастда аланга қояни қуршаб келяпти, шуни-чун, 
борди-ю бу ердан ёриб чиқиб кетиб бўлмаса, яккаю 
ягона нажот йўли — тубсиз дара ёқасидаги ёлғизоёқ 
сўқмоқ қолади. Тезроқ, тезроқ қимирласанг-чи! Э, 
эсингни йиғиштириб олсанг-чи, Жон! Бирон лаҳзани 
ҳам беҳуда кетказиб бўлмайдн ҳозир.

Элизабет Эдвардснинг овозини таниб, шу заҳотиёқ 
хавфу хатарни унутди-ю, қоянинг энг яқиндаги туртиб 
чиққан  жойи панасига отилди, м огикан эса, 
бамисоли бир лаҳзага  вужудидаги руҳсизлигу карахт- 
ликни силкиб ташлагандек, қизни кўрсатиб деди:

— Анави қизни қутқариш  керак. Жонни бўлса 
қўявер, омонатини топшираверсин.

— Қизни? Кимни айтяпсан ўзинг? — қичқириб 
юборди йигит ҳовриққаНча чол кўрсатган тарафга 
ўгирилиб.

Элизабетни кўрганида у тахта бўлиб қолди чоги. 
Қизнинг чеҳрасида даҳш ат ила йигит билан бу ерда 
дуч келганидан хиж олат тортиш аломатлари қоришиб 
кетганди.

— Мисс Темпл? Сизмисиз!.. Шу ерда-я?! — дея ҳай- 
ратга тушди Эдвардс тили яна гапга келиши биланоқ.— 
Наҳотки шундай даҳш атли аж ал  битилган бўлса 
пешонангизга?.. У*

— Иўқ, йўқ, мистер Эдвардс, умидворманким, ҳеч 
қайсимизга аж а л  таҳдид қилмаётир,—• дея жавоб 
қайтарди Элизабет баҳоли қудрат хотиржам сўзлашга 
тиришиб.— Тутуни кўп-у, лекин оловнинг ўзи ҳали 
кўринганича йўқ. Келинглар, бу ердан қутулиб кетишга 
уриниб кўрайлик.

— Мана, қўлимдан ушлаб олинг,— деди Эдвардс,— 
биронта ўтса бўладиган жой қолган бўлиши керак ҳали.

X X X V I I  б о б

ўша ердан пастга тушасиз. Бунга қувватингиз етар- 
микин?!

— Бўлмасам-чи. Очиги, мистер Эдвардс, сиз хавфни 
ж уда бўрттириб юборяпсиз. Мени ўзингиз буёққа 
келган йўлдан бошланг.

— А лбатта, албатта! — деб қичқириб юборди йигит 
алланечук асабий ҳолатда.— Ҳеч қанақанги  хатар йўқ, 
мен сизни бекорга қўрқитиб ўтирибман.

— Лекин уни таш лаб кетмаймиз-ку, қари одамни 
бу ерда ўлимга таш лаб кетолмаймиз-ку, ахир?

Иигитнинг афти қалб изтиробидан буришиб кетди. 
У могиканга гамгин, ачиниш -ла кўз таш лаб қўйди-да, 
кейин оёқ тираб олган қизни судрагундай бўлиб катта- 
катта қадам  таш лаганча м азкур аланга ҳалқаси ичига, 
ҳозиргина ўзи кириб келган йўлак томонга илгарилай 
кетди.

— Ж ондан хавотирланм анг,— деди Оливер за- 
мирида умидсизлигу ночорлик пинҳон турган хотир- 
ж ам  оҳангда.— Қ ария — ўрмон фарзанди, бундай 
ф алокатли ҳолларни кўравериб пишиб кетган. У қоядан 
эмаклаб бора олади, балким ўш а жойда хавф-хатар- 
дан бутунлай холи бўлар.

— Бир нафасгина м уқаддам  бошқача гапиргандин- 
гиз. Уни таш лаб кетманг, Эдвардс, уни бунчалик даҳ- 
ш атли аж ал  чангалига тутқазиб кетманг! — нидо 
солди Элизабет ўз йўл бошловчисига худди унинг 
эси жойидалигидан гумонсираётгандек қиёфада ти- 
килиб.

— Ҳиндунинг ўрмон ёнгинида куйиб ўлганини 
эшитган одам борми ўзи дунёда! Бундай ўйлаш ни 
ўзи бемаънилик. Тезроқ юринг, тезроқ бўла қолинг, 
мисс Темпл, йўқса тутуннинг орасидан ўтиб кетолмай 
қоламиз.

— Сизга нима бўлди, Эдвардс? Афтингиз шуна- 
қанги тусга кирибдики... мени қўрқитиб юборяпсиз. 
Очигини айтинг: хатар  кўринганига қараганда хаф- 
лироқми? Айтаверинг, ҳаммасига чидайман.

— А гарда ҳув анави қоянинг тепасига оловдан 
олдин^ етиб бора олсак, унда қутулиб қолганимиз! — 
деди йигит ҳаяж онланиб, ортиқ ўзини тутиб туришга 
қуввати етм ай.— Ю гура қолсангиз-чи, ахир — гап ҳаёт- 
мамот устида кетяпти-я!

Ушбу гап-сўзлар биз илгари тавсифлаган тош лоқ 
майдонча ёки тоглиқ ж ойларда тез-тез учраб тура-

диган зинапоясимон поғонада бораётган эди; майдонча- 
нинг чети юқорида айтиб ўтганимиздек, чуқурдай- 
чуқур дарага қараб тиккасига кесиб тушганди. Ш аклан 
у ярим доирасимон бўлиб, нариги этаги 1^ояларга 
туташиб кетган эди. Қояларнинг ёнбагри эса анча 
қия бўлиб, Эдвардс худди ана ўш алардан биридан 
майдончага чиқиб келганди, жони борича тезроқ 
югуришга ҳаракат қилаётган Элизабетни ҳозир айнан 
ўша ёққа сургаётган эди.

Улкану ҳайбатли оппоқ тутун булутлари тог чўқ- 
қиларини буркаб олиб, қутуриб бораётган фалокатнинг 
ҳамла-тажовузини тўсиб қўйганди. Қўлини Эдвардс 
маҳкам ушлаб олган мисс Темпл майдончадан чопиб 
бораётганида ал лақандай  чирсиллаш диққатини торт- 
ди-ю, қиз мундоқ қараб, тутун деворни ёриб ўтаётган 
иланг-биланг алангга тилларининг дам тепага сапчиб, 
дам ерга узала тушиб, ўзининг ўтли нафаси-ла ҳар бит- 
та бута, ҳар битта шох-шаббани ямлаб домига тортаёт- 
ганини кўрди. Ушбу манзара қочқинларнинг қувва- 
тини икки карра ошириб юборди, аммо, бахтга 
қарши йўллари устида қоқ-қуруқ шох-шаббалар уйи- 
либ ётган экан, икковлари энди қутулдик деган сонияда 
алангаи оташ шамол эпкини оловнинг айри тилини 
учириб келди-ю, шох-шабба уюми лоп этиб ёнди- 
кетди; қутқу солиб гувиллаётган аланга, қарши- 
ларида олов пуркагич ж аҳаннамий ўчоқнинг огзи очил- 
гандек, йигит билан қизнинг йўлини тўсиб қўйди. Гуп 
этиб урилган аланга иссигидан ёшлар жонҳолатда 
ўзларини орқага ташладилар-у, ёнбағри туташ оташ 
гилам-ла қопланган тог багридаги ўт қанчалик 
шашту шитоб билан қуйига ўрмалаётганига бақа бўлиб 
тикилиб қолдилар. Пиёзнинг пўстидай юпқа кўйлак 
кийган Элизабетнинг қутуриб ж азавага  тушаётган 
фалокатга ҳатто яқин боришининг ўзиёқ хавфли 
эди; унинг қадди-бастига ш унчалар латофату назокат, 
хушбичимлик бахш  этган ушбу ҳилпирама ҳарир либос 
ҳозирда қизнинг ҳалокатига сабабчи бўлиши мумкин 
эди.

Кент аҳлининг тоққа қурилиш учун ёғоч ва 
ўтинга чиқадиган одати бор эди, бироқ улар дарахт 
танасини олиб, қолган бутун шох-шаббасини ташлаб 
кетардилар. Шу тариқа тоғ ёнбағирлари ялписига 
ана ўш анақанги енгил ўтин уюмлари билан қоп.тан- 
ганди, бу шох-шаббалар кейинги икки ой мобайнида 
жазирама офтобда қуриб-қовжираб ётганидан битта- 

гина учқун теккакдаёқ ёниб кетган эди. А ланга гўёки 
қоқ-қуруқ шох-шабба уюмига тегмай, нақ ибодатгоҳнинг 
сўниб қолган чироғини ёққан афсонавий ўт янглиг 
бир жойдан иккинчи жойга учиб ўтганга ўхшарди.

Ушбу м анзара гарчи ваҳим али бўлса-да, гўзал- 
ликдан махрум эмасди. Эдвардс билан Элизабет олов- 
нинг ҳалокатли силжиш ини қўрқув ҳам да ҳайрат ара- 
лаш  кузатиш арди. Аммо йигит тезда ўзига келди-ю, 
яна наж от йўлини топиш дардида Элизабетни сур- 
габ кетди. Улар тутун девор ёқалаб айланиб чиқишди; 
Оливер ўтиб кетса бўладиган йўлак излаб бир неча бор 
тутўннинг энг қалин ж ойларига ҳам ўзини уриб кўрди, 
бироқ ҳаракатлари  зое кетди. У лар шу тариқа погона- 
нинг юқори қисмини айланиб, Эдвардс буёққа чиқиб 
келган жойга қарам а-қарш и томондаги чеккасига 
бориб қолишди ва шу ерда олов ўзларини яхлит 
ҳалқа  бўлиб қуршаб олганига ишонч ҳосил қилиб, 
умидлари пучга чикди. Ш у пайтгача, токи юқо- 
рига ёки қуйига элтадиган ақал ли  бирорта йўлак 
бор-йўқлиги текшириб кўрилм агунича дилларида умид 
учқуни милтиллаб турган эди, аммо эндиликда, ўтдан 
чекиниладиган ж ам ики йўлагу сўқм оқлар кесиб қўйил- 
ганиии кўрганда қанчалик даҳш атли  аҳволда қолган- 
лари Элизабетнинг онгига баногоҳ бориб етди-ю, гўёки 
у ж онларига таҳдид қилаётган хатарни бирдан тушун- 
гандай бўлди.

— Бу тор менинг бошимга бир ф алокат бўлиб яра- 
тилган экан,— деб пичирлаб қўйди у .— Ш у ерда 
аж алим из етганга ўхшайди.

— Ундай деманг, мисс Темпл, ҳали  ҳаммаси туга- 
ганича йўқ,— деб жавоб қилди Эдвардс ўшаидай 
пичирлаб, лекин йигитнинг юзидаги умидсизлик 
ифодаси далда берувчи сўзларига тамоман тескари 
эди.— Юринг, тог чўққисига қайтам из, ўша ёқда... 
ўша ёқда пастга туш адиган йўл бўлиши керагс.

— Бош ланг ўш оққа! — хитоб этди Элиэабет.— 
Ҳамма илож у имкониятларни синаб кўриш керак.— 
Қиз шундай деди-ю, жавобни кутиб ўлтирмай, жаҳан- 
намий дара ченкасига қараб югурди, у йиғи ар ал аш : — 
Ш ўрлик дадам, бечора отагинам, пешонасида қан- 
дай кўргиликлар борийкин-а?! — деб такрорлади 
ўзича.

Кейинги лаҳзадаёқ Эдвардс унинг ёнига етиб борди.

Кўзлари ачишиб огрирди, қоялар багрида пастга 
тушишни осонлаштирадиган лоақал бирорта ёриқ- 
тирқиш бормикин деб тикиларди зўр бериб, аммо қоя- 
ларнинг текис, силлиқ биқинида оёқ қўйишга ярайди- 
ган биронта жой кўринмас, юз футлаб баландликдан 
тушиш учун зарур бўлган ҳақиқий дўнг-дунг қабарик 
ерларни-ю айтишниям ҳожати йўқ эди. Эдвардс бу 
умиди ҳам йўққа чиққанига ўша заҳотиёқ ишонч 
ҳосил қилди, бироқ телбаёна ночору ноиложлик уни 
ҳаракат қилишга ундади: калласига яна бир нажот 
имконияти борлиги келиб қолди.

— Охирги ,чора шуки, мисс Темпл, сизни пастга 
тушириш. Натти шу ерда бўлганида ёки ҳиндуни 
хаёлот оламидан ҳақиқий воқеликка қайтара олгани- 
мизда борми, қарияларнинг маҳоратию кўп йиллик 
тажрибалари бунинг чора-иложини топишга ёрдам 
бериши аниқ эди. Мен бўлсам ҳозир ёш боладай бир 
гапман: дадил, мардона орзу қилишга қодирман-у, 
аммо уни рўёбга чиқариш қўлимдан келмайди. 
Хўш, буни қандоқ бажарсак бўлади? Камзулим пардай 
енгил, бунинг устига камлик қилади у. Тўгри, могикан- 
нинг адёли ҳам бор. Биз буни синаб кўришимйз, албатта 
синаб кўришимиз лозим — сизни даҳшатли аж ал  чан- 
галида кўргандан минг марта яхш и бу.

— Сизларни ҳолингиз нима кечади унда? — дея 
қаршилик билдирди Элизабет.— Иўқ, йўқ, мени деб 
на сиз, на Жон ҳалок бўлишингизнн истайман.

Аммо қизнпнг гапини Эдвардс ҳатто эшитмади ҳам. 
У могиканнинг тепасида турарди аллақачон, сардор 
эса чурқ этиб огиз очмай адёлини берди-ю, ҳиндуларга 
муносиб тарзда обрў сақлаб, пинагини бузмай, хотир- 
жамгина ўлтираверди бояги-боягидай. Адёл шу за- 
моноқ тасмача-тасмача қилиб йиртилди ва улар, ўз 
навбатида, бир-бировига уланди; Эдвардс ўзининг 
шайтонтери камзули билан Элизабетнинг юпқа газлама 
шарфини ҳам улади. Ушбу антиқа арқонни йигитча 
яшин тезлигида погона четидан пастга ташлаган 
эди, у даранинг ярмига ҳам етмади.

— Иўқ, йўқ, ҳеч нима чиқмайди бундан! — нидо 
солди Элизабет.— Ортиқ умидим қолмади. Олов секин, 
лекин муқаррар силжиб келяпти. Қаранг, ернинг 
ўзиям ёняпти қўшилиб!

Башарти аланга майдончада тог ёнбагрида бута- 
лардан дарахтларга човут солганининг ҳаттоки ярми

тезлигида ёйила борганида ҳам бизнинг қайғули 
ҳикоямиз тезда хотима топиши тайин эди: аланга ўз 
қурбонларини ям лам ай ютган бўларди. Бироқ баъзи 
бир ш арт-ш ароит уларга нафас ростлаш  имконини 
берди-ю, бундан фойдаланган ёш лар биз ҳозиргина 
айтиб ўтган имкониятни синаб кўрдилар.

Тошлоқ майдонча бетини қоплаган ю пқагина туп- 
роқ қатлам ида сийрак, қилтириққина ўт-ўлан ўсган 
бўлиб, ёриқ-тирқиш ларда илдиз отган дарахтлардан  
аксарияти аввалги йиллардаги қурғоқчиликлар оқи- 
батида аллақачон  қуриб бўлганди; ҳаёт асари сақланиб 
қолган баъзиларида бир нечтадангина сарғайиб-қов- 
ж ирай  бош лаган барг ликиллаб турарди, бош қалари 
эса бир замонлар гуркураб-яш наган қарағай, эману 
болут ҳам да зарангларнинг қоқ қуриган аянчли 
қолдиқларигина эди. Ўша ерга етиб олишнинг иложу 
имконини топгундай бўлса, олов учун бундан кўра 
аълороқ озуқани излаб топиш амрим аҳол эди-ёв; 
аммо оловнинг ғорат этгувчи юриш ига ёрдам бера- 
диган, тоғнинг бўлак ерларини қоплаган ўсимлигу 
гиёҳлар йўқ эди. Бундан таш қари , қоя ёнбағирининг 
юқорисидан ушбу атроф ларда сероб бўлган булоқлар- 
дан бири сизиб чиқарди сиртга, булоқча суви дастлаби- 
га текис майдончадан оҳист?1гина, қоялар сиртини қоп- 
лаган  йўсинларни суғориб ж илдираб оқиб бориб, кейин 
тоғ чўққисини ҳосил қилган  чоғроққина конус этаги- 
дан айланиб ўтар, ана ундан сўнг эса майдончанинг 
қаеридадир чеккасида тутун девор 'тагига кириб, 
қоядан-қояга, тошдан-тошга урилиб эмас, балки ернинг 
аллақайси  ҳилватхоналарига яш иринганча, ўзига 
кўл сари йўл оча борарди. Гоҳо ёғин-сочин мавсумида 
ирмоқча дам у, дам бу ерда кўзга таш ланиб қоларди, 
бироқ қурғоқчил ёз пайтларида унинг йўлини сув 
яқинлйгидан далолат бергувчи балчиқзору йўсин- 
ларга қараб белгилаш гина мумкин эди, холос. 
А ланга ана ўша тўсиққа етиб келгач, токи ж аҳаннам ий 
олов нафаси сувни қуритиб битиргунига қадар дам 
сақлаш га маж бур бўлди.

М ашъум дақиқа эндиликда м уқаррар етиб келганга 
ўхш арди — булоқдан оқиб чиқаётган ариқчадан ви- 
ш иллаб кўтарилаётган буғ деярли тугаёзган, қоялар- 
даги йўсин иссиқдан ж ингала бўлиб буралиб, қуриган 
дарахт таналаридаги қолган-қутган пўстлоқ кўчиб, 
ерга тутдай тўкила бош лаган эди. Ҳаво ловиллаб 
ёнаётган дарахт таналари  оралиғида ўрмалаб илгари-

лаётган аланга нафасидан бамисоли титраб-қалтираёт- 
ганди. Қоп-қора тутун ўралиб-буралиб бутун майдон- 
чани қоплаб олган лаҳзалар  ҳам бўлиб турди — шунда 
кўзлар кўриш лаёқатини йўқотарди-ю, аммо бўлак 
сезги аъзолари кўз ўрнини босиб, атрофда содир бўлаёт- 
ган фалокат даҳшати хусусида тўла-тўкис тасаввур 
ҳосил қилиш имконини берарди. Бундайин лаҳзаларда 
қутургандан-қутуриб бораётган аланганинг гувиллаб- 
чирсиллаши, ерга аганаб тушаётган шох-бутоқлар 
шовқини, ора-сира эса бирон дарахтнинг гурсиллаб 
қулаши ўз қисматини кутаётган бахтиқаро қурбон- 
ларни ларзага солиб, этларини титратиб юборарди. 
Учовлари орасида ҳаммадан Эдвардс кўпроқ ҳаяжон- 
ланарди. Қутулиб кетишга ҳеч қандай умид қолмади 
деган фикрга бўйин эгган Элизабет эндиликда даф 
қилиб бўлмайдиган муқаррар фалокатни қарши олиш- 
да айрича нозиктаъб аёл зоти кўрсатадиган дадил- 
лик намунасини намойиш этмоқда эди. Энг хавфли 
аҳволда қолган могиканга келганда эса, ҳинду жанг- 
чига муносиб қатъий совуққонлик-ла бояги жойида 
ўлтиришини давом эттирарди. Кекса сардорнинг олис- 
даги тог-адирларни деярли тарк этмаётган нигоҳи 
бир неча марота бевақт ҳалокатга маҳкум бўлаётган 
ёшлар томонга қайриларкан, унинг беҳаракат юзида 
ачиниш нишонаси йилт этарди-ю, бироқ ;ўша ондаёқ 
худди яна олис-олис истиқбол сари боқаётгандек кўз- 
лари хира тортиб қоларди. У муттасил ўз элати тилига 
хос чўзиқ товуш-ла, делаварчалаб аллақандай мар- 
сияга ўхшаган қўшиқни хиргойи қиларди.

— Бундай дамларда, мистер Эдвардс, одамлар 
орасидаги жамики тафовутлар йўқолади,— деб шивир- 
лади Элизабет.— Могиканни яқинроқ келишга кўн- 
диринг, ўлимни биргаликда кутиб оламиз.

— Иўқ, биламан, у жойидан жилмайди,— деб 
жавоб қилди йигит аранг эшитиладиган, қўрқинчли 
товушда.— У ушбу сонияни умридаги энг бахтиёр 
дам деб билади. Еши етмишдан ошган, кейин чол 
охирги пайтда жуда бўшашиб қола бошлади. Бунинг 
устига ўша, қўлдаги машъум буғу ови вақтида озроқ- 
қина жароҳатланган. Эҳ, мисс Темпл, бу чиндан ҳам 
машъум ов бўлди. Ҳозирги даҳш атли аҳволимизнинг 
сабаби ҳам айнан ўша бўлди-ёв, деб қўрқаман!

Элизабетнинг чеҳрасидан аллақандай  гайриоддий 
хотиржамлик сирғалиб ўтди.

— Бунақанги бекорчи нарсаларни эслаш ни нима 
ҳож ати  бор? Бундай дақи қалард а  киш и қалби ҳар 
қандай  ҳаётий ҳаяж ону туғёнларга қулоқ солмаслиги 
керак.

— А гар оламда мени бундай даҳш атли  ўлим билан 
муросага келтира оладиган нарса бўлса, бу ҳам уни 
сиз билан биргаликда қарш илаш  имконидир!

— Қўйинг, ундай деманг, Эдвардс, кераги йўқ ,— 
унинг сўзини бўлди мисс Темпл.— Бундай сўзу нутқ- 
ларга муносиб эмасман мен, кейин, ўзингизга нисбатан 
ноҳақлик қиляпсиз. Биз ўлиш имиз керак — ҳа, ҳ^, 
бу самонинг иродаси,— ш ундоқ бўлгач, келинг, аж али- 
мизни хотирж ам  кутиб олайлик.

— Ўлиш? — қичқириб юборди йигит.— Иўқ, йўқ! 
Ҳали умид бўлиши керак. Сиз, нима бўлган тақдир- 
даям , ҳар қалай, сизнинг ўлиш ингиз мумкин эмас, 
сиз ўлмайсиз...

— Қандоқ қилиб қутулиб кетамиз бу ердан? — 
деб сўради Элизабет осойиш та-хотиржамлик ила 
оловни кўрсатиб.— Қаранг, Эдвардс, аланга аллақа- 
чон нам жойни босиб ўтиб бўлди: у унчалик тез эмас-у, 
аммо бетўхтов силжиб келяпти. Қ аранг — дарахт... 
Д арахтга ўт туташди!..

Таассуфки, бу аччиқ ҳақи қат эди. Дўзахий иссиқ 
ниҳоят булоқ қарш илигини енгиб, олов энди ярим 
қуриган йўсинни ямлаганча писибгина яқинлаб келарди, 
шамол эпкини танасидан юлқиб олган аланга тили эса 
кўз очиб-юмгунча қарагай танаси атрофини чир айланди-ю, 
шу заҳотиёқ қуриган дарахт лов ёниб кетди. Ут дарахт 
танаси узра ойнада акс этган чақин ш уъласидай рақс 
туш а кетди, эндиликда м айдончада дарахт танаси эмас, 
балки олов устун ловуллаб ёнарди. Ҳадемай аланга 
дарахтдан-дарахтга сапчиб ўта бошлади, шу тариқа, 
чамаси, фожиа хотимасига яқинлаб қолаёзган эди. 
Могикан ўлтирган ёгочнинг нариги учи ёна бош лаган 
ва аланга қуршовида қолган эди. Аммо у бояги-бояги- 
дек қилт этмай ўлтирарди. Эгнида ҳаттоки танасини 
иссиқдан ҳимоя қиладиган кийим ҳам йўқ эди, шу 
боисдан у чидаб бўлмас дараж ад а  азоб чекаётган 
бўлиши кераг-у, бироқ сабр-бардоши ҳайратда қолди- 
рарли эди. Ҳатто ёнгиннинг гувиллаш и ҳам босиб 
кетолмасди унинг хиргойисини.

Элизабет ушбу даҳш атли  м анзарадан кўзларйни 
олиб қочиб, водийга юзланди. Худди ана шу аснода

ўт тўлгоғндан тугулган шамолнинг талвасали, қу- 
турган эпкини ҳамласи тазйиқида водий тепасини ту- 
таш булутдай қоплаган тутун лашкари тум-тарақай 
тўзиб, қуйидаги тинчу осойишта кент кўзга ташланди.

— Бу дадам-ку!.. Қаранг, ҳув ана дадам! — қич- 
қириб юбордп Элизабет.— Энди бу кўргилик ҳам 
бор эканми пешонамда? Майли, тақдирга тан бериш 
керак...

Тог билан кент орасидаги масофа унчалик олис эмас, 
шу сабабли ўз уйи олдида турган ва, афтидан, қизи 
жонига таҳдид қилаётган хавфу хатарни хаёлига ҳам 
келтирмай, аланга чулгаган тогни кузатаётган судья 
Темплни дарҳақиқат кўз илғаш и мумкин эди. Элиза- 
бет учун ушбу манзарани кўриш ўрмондан бости- 
риб келаётган хавфдан баттарроқ азобу изтиробли 
эди. Шу сабабдан у яна ёнгин томон ўгирилиб 
олди.

— Ҳаммаси менинг ноўрин қизиққонлигимнинг 
касофати! — деди Эдвардс алам ичра ҳаяжонланиб.— 
Агарда меида сизнинг ўзни тута билиш фазилатин- 
гиздан тирноқчаси бўлганидами, мисс Темпл, ҳаммаси 
бўлакчасига айланиб кетармиди.

— Қўйинг энди шу гапни,— деди Элизабет.— Ҳозир 
буни»г ҳеч қанча фойдаси йўқ. Биз ўлимга маҳкуммиз, 
Эдвардс, о1 ундай экан, келинг, христианчасига ўлай- 
лик. Лекин шошманг-чи — сиз учун бирон чораси бор- 
дир, ҳали қутулиб кетарсиз балки. Кийимингиз мени- 
кичалик хавфли эмас. Югуринг, мени қўяверинг. 
Тўсатдан ўтиб кетса бўладиган йўл топиб қолсангиз-чи? 
Ҳарҳолда, албатта бахтингизни синаб кўришингиз ке- 
рак. Югуринг, бора қолинг энди!.. Иўқ, тўхтанг. Сиз 
отамни, етимчалардек ғариб бўлиб қолган шўрлик 
отамни кўрасиз. Шунда, Эдвардс, унга қайғусини 
енгиллатадиган нарсаларни гапириб беринг: унга
ўлимни мен хотиржам ва бахтиёр кайфиятда кутиб 
олганимни, меҳрибон онамнинг ҳузурига жўнаганимни, 
бу фоний дунёдаги ҳаётимиз абадият, боқиилик ол- 
дида ҳеч гап эмас эканлигини айтинг. У билан у дунеда , 
яигитдан учрашишимизни эслатинг.— Ҳаяжон искан- 
жасида қиз қаттиқ-қаттиқ сўзларди, бироқ худди 
ўзининг дунёвий заифу ожизлигидан хижолат чеккан- 
дай, бирдан овозини пасайтирди.— Яна уни қанчалик 
севганимни, унга муҳаббатим қанчалик бениқоя булга- 
нини: унга муҳаббатим тангрига муҳаббатим билан 
деярли бпр хил бўлганини гапириб беринг.

Иигит қизнинг кўнгилни эзадиган изҳори дилига 
қулоқ соларди-ю, аммо индамас, жойидан ж илм ай 
турарди. Ахийри у ш ундай жавоб қилди:

— Менга ўзингизни таш лаб кетаверишни буюряп- 
сйзми ҳали? Нақ гўр огзигинасида-я? Эҳ, мисс Темпл, 
мени қанчалик кам  биларкансиз-а! — деди Оливер тўл- 
қинланиб, ўзини таппа Элизабетнинг оёқларига таш лаб, 
қизни алангадан  ҳимоя қилиш га уринаётгандек, ҳил- 
пираб-ҳурпайган этакларини қўлларига чирмаб.— 
Ноумидлик мени ўрмонга қувганди, лекин мен сизни 
кўриб қолдим-у, сиз менинг вуж удимдаги йиртқич мах- 
луқни ж иловлаб, тобе этдингиз. Мен ёввойилашиб, ту- 
банлашиб бораётгандим, аммо сиз мени қўлга ўргатиб, 
қаторга қайтардингиз. Мен ўз номим, насли-насабимни 
унутгандим, лекин сиз хотирамда қайта тирилтирдин- 
гиз буларни. Менга етказилган ранж -алам ларни унут- 
дим — бундай раҳм -ш аф қатдан сиз сабоқ бердингиз 
менга. Иўқ, йўқ, азизам, сиз билан бирга ўламан, 
сизни таш лаб кетиш қўлим дан келмайди!

.Элизабет қимир этмас, жавоб ҳам бермасди. Шу 
дамгача унинг ф икри-хаёллари ер куррасидан хийла 
узоқда эди — отасини эслаш ва у билан ж удолик 
изтироби юксак диний туйгулар таъсири остида юмша- 
ган, боқийлик остонасида қизни ўз жинсига хос заиф- 
лигу ож изалик тарк эта бошлаганди. Аммо Эдвардс- 
нинг сўзларига қулоқ соларкан, у тагин аёл аслига 
қайтди. У ушбу ҳис-туйгу ила олиш ар ва ўз вуж удини 
тарк этишни кетга суриб келаётган инсоний ож излик — 
аёлларга хос ш уҳратпарастлик,гурурдан соқит қилаёт- 
ганини ўйлаб ж илм аяркан , иттифоқо четдан инсон 
овози эш итилганида ҳаёт бор алдову васвасалари 
ва ҳирсу ҳаваслари  билан унинг қалбига бостириб 
кирди янгитдан, бояги овоз эса:

— Қ аердасан, ҳой қиз? Ж авоб бер, агар ҳаёт бўл- 
санг чолни хотирж ам  қил!..— деб қичқирарди баралла.

— Эш итяпсизми? — деди Элизабет ж онҳолатда.— 
Бу Кўн П айпоқ, у мени излаяпти!..

— Ҳа, бу Натти! — қичқириб юборди Эдвардс.— 
Ҳ али қутулиб қолиш имиз мумкин экан!

К ўзлари  олдида кенг доира ясаган аланга асли 
ёнгиндан кўра ёрқинроқ ярақлаб кетди-ю, ўш а заҳотиёқ 
кучли портлаган овоз янгради.

— М илтиқдори... милтикдори солинган қути-ку! —

яна ўша овоз, эндиликда яқинроқдан эшитилди.— Бу 
милтиқдори-ку! Ш ўрликкина нобуд бўлди-я!

Кейинги сонияда Натти улар ёнига сакради-ю, май- 
дончада намоён бўлди; ялангоч бошидаги сочлари жиз- 
ғинак, катак кўйлаги қорайиб қурум босган, куйпб 
илма-тешик бўлган, ҳамиш а қип-қизил, оф- 
тобу шамолда тобланган юзи ҳозир иссиқ таптидан бўр- 
сиқиб, қип-қизариб кетган эди.

X X X V I I I  б о б

Отамнинг даҳшатли арвоҳи 
Сояларнинг юртидан келди...

Т о м а с  К э м п б е л л .
*Вайоминглик Гертруда*

Луиза Грант мисс Темпл ёлгиз қолдириб кетганидан 
кейин дугонасини бир соат юрагини ҳовучлаб, безов- 
таланиб кутди. Аммо вақт ўтиб борар, Элизабетдан эса 
дарак  йўқ, Луизанинг қўрқуви газак олгандан-газак 
оларди; таҳликага тушган тасаввуроти ўрмонда учра- 
ши мумкин бўлган беҳисобу бесаноқ хавф-хатарлар — 
ҳакамнинг қизини чиндан ҳам пойлаб писиб ётган 
фалокатдан бўлак барини бир-бир хаёлот кўзгусидан 
ўтказаверди. У ўрмон чеккасидаги пастак ёш қарагай 
ва ёнгоқлар орасига, йўл ҳам кентга бурилиб, ҳам 
тоққа кўтарилиб кетадиган жойнинг теппагинасига 
яшириниб олганди. Ш ундай қилиб қизга нафақат 
қуйида ястанган воҳагина, шунингдек, юқорилаб бора- 
диган йўл ҳам кўриниб турганидан Луиза аҳён-аҳёнда 
ёнидан ўтиб қолган бармоқ билан санарли йўловчи- 
ларнинг тоққа бот-бот қараб қўйганча, ташвишланиб 
гаплашиб бораётганларини пайқаганди; ниҳоят қиз 
пастда, кентда суд биносидан одамлар чиқиб келиш- 
ганини, улар ҳам юқорига тикила бошлаганларини 
кўрди. Бундай тушуниб бўлмайдиган ҳаракатлар  қиз 
юрагига гулгула солди. Қалбида икки туйгу кураши 
бошланди: бу ерда қолиш қўрқинчли эди унга, лекин 
бурч масъулияти уни жойидан жилдирмай тутиб ту- 
рарди. Бир пайт қуруқ шаббаларнинг астагина қадам  
ташлаётган оёқ остида қирс этганини эшитиб чўчиб 
тушди: буталар орасидан унга кимдир яқинлашиб

454



келаётган эди. Л уиза оёғини қўлга олиб қочиб қолиш га 
ш айланган ҳам эдики, буталар орасидан Наттининг 
ўзгинаси чиқиб келди. Қ ария қизнинг қўлини авайлаб- 
гина сиқиб, бу қўлчанинг қўрқувдан  титраётганини 
сезганида кулиб қўйди.

— Сени бу ерда учратганим яхш и бўлди,— деди 
у .— Тоғда ёнғин, у ерда тўкилиб-сочилиб ётган шох- 
шабба уюмлари буткул ёниб битмагунича уёққа бориш 
хавфли. Кунчиқар томондаги ёнбағирда бир мияси йўқ 
одам, бошимга шунча кўргуликларни солган анави 
аблаҳнинг ошнаси, кумуш  кони излаб юрибди. Мен 
ўша м аъдан қазувчига ўт нимадан чиққанини тушун- 
тириб бердим: таж рибали овчини ўрмонда кечаси қўлга 
туш ирмоқчи бўлган калтаф аҳм  йигитлар ҳам м аёққа 
ёниб турган ш аббаларни сочиб кетишибди, қуриб ётган 
ш охлар бўлса зиғирпоя толасидан баттар лов этиб 
ёниб кетади-да ўзиям. Мен унга, тоғдан тезда кетиш 
керак, десам, у ўз билганидан қолмай қазиб ётибди. 
А гарда у ҳам ёниб кетиб, ўзи танлаган чуқури ўзига 
лаҳад  бўлмаган бўлса, унда самандар хешининг 
нақ  ўзгинаси-да. Ҳа, нима бўлди сенга? Худди яна 
пумани кўриб қолгандай қўрқиб кетганга ўхш айсан 
рангингдан. Қани энди ўш а м ахлуқларни учратсам, 
қундузга қараганда пума овлаб тезроқ пул топса бў- 
лади. Хўш, бадкор отанинг қобилу м аъқул қизи кўрин- 
майдими? Наҳотки кекса Наттига берган ваъдасини 
унутган бўлса?

— Уёқда, ҳа, уёқда, тоғда! — нидо солди Л уиза.—
У сизни излаб кетди, милтиқдорини бергани...

М азкур кутилмаган хабарни эш итганда Натти ҳатто 
бир неча қадам  орқага тисарилди.

— Е раббим, ўзинг афв этгайсан! У Хаёл Тоғида, 
уёқда бўлса ҳам м аёқ ўт чангалида... А гарда сен ўша 
меҳрибону ёқимтой қизни суйсанг, агарда сени доимо 
ф алокатдан қуткдриш га тайёр содиқ дугонангни омон 
қолишини истасанг, кентга югур, бонг ур, ёрдамга , 
чақир. Одамлар оловни даф қилиш ни, у билан оли-  ̂
шишни билишади, қутқариб қолишга умид бор ҳали . | 
Тезроқ югура қол, ёлвораман сенга! Бирон лаҳзаям  
тўхтай кўрма, чоп!

Шу сўзларни айта солиб Кўн Пайпоқ буталар ора- 
сига ўзини урди, Л уиза унинг ғоятда чидамлию чайир, 
тоққа чиқиш га ўрганиб кетган одамнинггина қўлидан

келадиган тезлик билан юқорига югуриб чиқиб кетаёт- 
ганини кўрди.

— Ростдан топдимми-я сени! — дея қичқир- 
ди кекса овчи қую қ тутун орасидан Элизабет билан 
Эдвардс турган майдончага отилиб чиқар экан.— Тез- 
роқ, тезроқ, ҳозир гаплашиб вақт кетказишнинг кезиямас.

— Кўйлагим ж удаям  ю пқа,— деб жавоб қилди Эли- 
забет,— оловга яқинлаш иш им хавфли.

— Буёғини ўйлаб, олдини олиб қўйганман! — деб 
қичқирди Натти ва қўлидаги буғу терисидан адёлга 
ўхшатиб тикилган нарсани ёйди шартта; қария қизни 
бошдан-оёқ ўшанга ўради.— Ана энди олға, йўқса ҳам- 
мамиз жонимиздан жудо бўламиз.

— Могикан-чи, унга нима бўлади? — хитоб қилди 
Эдвардс.— Кекса жангчини наҳотки бу ерда ўлим 
панжасида ташлаб кетамиз?

Натти йигит кўрсатган ёққа қаради-ю, нақ оёғи 
остигинаси ёна бошлаганига қарамасдан қимир этмай 
ўлтирган ҳиндуни кўрди...

Овчи шитоб-ла чолнинг ёнига бориб, делаварчалаб 
гап бошлади:

— Тур ўрнингдан, Чингачгук, кетдик бу ердан. 
Наҳот ўтда куйдиришга қарор берилган мингдай 
ёниб кетишни хоҳласанг? Мен бўлсам, христиан руҳо- 
нийлари сенга унча-мунча таълим беришгандир-ов, деб 
ўйлагандим. Е тангрим, милтиқдори бутун оёқларини 
куйдириб юборибди, курагининг терисиям куйиб ғу- 
ж анак  бўла бошлабди-ку! Юр ортимдан, эшитяпсанми? 
Кетдик!

— Могикан кетиб нима қилади? — ғамнок оҳангда 
деди ҳинду.— У ёш бургутдай навқирон чоғларини эс- 
лайди, энди бўлса кўзлари хиралашиб қолган. У водий- 
га тикилади, у ўрмонга боқади, лекин бирорта делавар- 
ни кўрмайди. Ҳамманинг териси оппоқ. Олис ўлкалар- 
даги ота-боболар чорлаяпти мени, ёнимизга кел, дейиш- 
моқда. Хотинлар, ёш-навқирон жангчилар, бутун қаби- 
лам — ҳаммалари кел деб чорлашмоқда. Улуғ Руҳ ҳам 
«ел деб чорламоқда. Қўй ахир, могикан жоипни топ- 
ширсин.

— Лекигин сен дўстингни унутиб қўйяпсан-ку!..— 
г деди Эдвардс тўлқинланиб.

— Иўқ, ўғлим, овора бўлма, ўлишгаки аҳд қилдими, 
бас, ҳиндуга ҳеч нимани уқтиролмайсан,— деб унинг 
гапини бўлди Натти ва Оливер адёл парчаларидан

ясаган арқонни олди-ю, ҳайрон қоларли бир эпчил- 
лик-ла ҳамма нарсага бефарқ бўлиб қолган карахт 
сардорни ўзининг курагига чандиб боглаб, гўёки қариб 
қолгани ва елкасидаги оғир юк писанд эмасдек, ҳозир- 
гина майдончага отилиб чиққан ж ойга қараб юрди.

Ҳ аммалари майдончани кесиб ўтишга муваффақ 
бўлишар-бўлмас, бир неча дақиқадан  бери йиқилай- 
йиқилай деб турган қуриган дарахтлардан  бири қарсил- 
лаб, ҳавога кул тўзонини кўтарганча, худди ҳозир- 
гина улар туриш ган ж ойга қулади.

Ушбу воқеа қочоқларни қадам ларини тезлатиш га 
маж бур этди; зарурат тазйиқи остида ёш лар Кўн 
Пайпоқдан ортда қолмай боришарди.

— Юмшоқ ердан юришга ҳаракат қилинглар! — 
қичқирди Натти улар тўсатдан қоп-қоронғилик қаърига 
кириб қолганларида: тутун аллақачон бутун атроф- 
теваракни қоплаб бўлганди.— Оқ тутунни оралаб 
юришга тириш инглар. Ўглим, сен кўз-қулоқ бўлиб 
бор, у адёлга яхш илаб бурканиб юрсин,— бу қиз бир 
хазина, бошқа бунақасини топиш қийин.

Кекса овчининг бу м аслаҳатлари  адо этилди ва, 
булоқ суви оқадиган ариқча ёқалаб кетган илонизи 
сўқмоқ билан ловиллаб ёнаётган дарахтларни оралаб 
ўтиб, тепадан ёнаётган ш ох-ш аббалар тушиб турганига 
қарам ай  тўртталовлари бехавотир жойга ўтиб олишга 
м увафф ақ бўлишди. Нафас олиш ҳаддан зиёд мушкул, 
кўз эса деярли хизмат этишдан бўйин товлаб турган 
бир пайтда тутун орасидан йўл топа олиш мазкур 
ўрмонлар билан қадрдон ошно одамнинггина қўлидан 
келиш и мумкин эди; Наттининг тажрибаси қояларни 
оралаб ўтиб олиш ларида кўмак бериб, улар не-не 
м аш аққатлар  билан қуйироқдаги поғона ёки майдон- 
чага тушиб олишди-ю, ўша заҳотиёқ нафас олиш енгил- 
лаш ди.

Гарчанд Эдвардс билан Элизабетнинг аҳволи-руҳия- 
ларини тавсифлаш  амримаҳол бўлса-да, қандай ҳо- 
латга туш ганларини тасаввур қилиш мумкин. Учов- 
лари орасида энг кўп қувонаётган йўл бошловчининг 
ўзи эди; могиканни ҳануз орқалаб олганича турган 
овчи ёш ларга ўгирилди-да:

— М илтиқдори французнинг дўконидан олинга- 
нини дарров ф аҳм ладим : акс ҳолда ҳаммаси бирдан 
портлаб кетмаган бўларди,— деди ўзига хос тарзда 
кулиб.— А гарда донадор, йирикроқ бўлтанида бирон 
дақиқа алангаланиб ёниб турарди. Сэр У ильям бошчи-

лигида канадалик қабилалар  устига юриш қилган 
пайтларимизда ирокезларда бунақанги яхш и милтиқ- 
дори йўғийди. Сенга гапириб бергандим-а, ўғлим, қан- 
доқ қилиб...

— Худо ҳаққи, Натти, бунақанги гапларни токи 
ҳаммамиз бу ердан омон-эсон қутулиб кетгунимизча 
қўя тур! Энди қаёққа қараб юрамиз?

— Қ аёққа қараб деганинг нимаси? Ғор тепасидаги 
майдончага-да, албатта. У ерда ёнгин сизларгача етлб 
боролмайди, агарда хоҳласанглар ғорга киришЛаринг 
мумкин.

Иигит сесканиб кетди ва ўш а замоноқ таш виш га 
тушиб қолгандай туюлди. Безовталигу хавотир билан 
атрофга аланглаб олиб:

— Уёқда, ўша қоя бутунлай бехавотирми? Ут 
уёққа ҳам етиб бормайдими тагин? — деб сўради 
шоша-пиша.

— Кўзинг қаёқда ўзи, болакай? — деди Натти 
ҳозиргина ҳамм алари бошдан кечирганларидай фало- 
катларга ўрганиб кетган одамга хос бир совуққонлик 
ила.— Бояги жойларингда яна ўн дақиқача ҳаяллаган- 
ларингда кўрардинг, ф ақат кулларинг қоларди, уёқда 
эса хоҳлаганча туриш ларинг мумкин, агарда бирдан 
қояю тошлар худди дарахтга ўхш аб ёниб кетмаса, ҳеч 
қанақанги  олов етиб боролмайди у ерга.

Ушбу сўзлардан кўнгиллари хотирж ам тортиб, ҳам- 
м алари чол айтган жойга қараб юришди. Натти ўша 
ерда орқалаб олган юкини ерга тушириб, ҳиндуни киф- 
тини қояга суяб ўтқизиб қўйди. Элизабет ерга ўлтир- 
ди-ю, юзини қўллари билан беркитди: унинг қалби шу 
топда турфа хил ҳис-туйғулар ила тўлиб-тошиб ту- 
рарди.

— Мисс Темпл, бирон нима ичиб, сал қувватга 
кириб, тетикланиб олишингиз керак ,— деди Эдвардс 
эҳтиром-ла,— йўқса бардош беролмай, мазангиз қочиб 
қолади.

— И ўқ, ҳеч нима керакмас, ўз ҳолимга қўйинг,— 
деб жавоб қилди Элизабет, чақнаган кўзларини бирров- 
гина йигитга қадаб .— Ҳозир гапирадиган ҳолим йўқ, 
ж удаям  ҳаяж ондаман. Қалбим бундай ажойиб нажот 
учун миннатдорлик туйғуси — яратганга минг қатла 
ш укронаю сизларга миннатдорлик ҳисси билан лиммо- 
лим.

Эдвардс қоя четига бориб, қичқирди:
— Бенжамен! Қаердасан, Бенж амен?

Бу чақириққа жавобан, нақ ер қаъридан чиқаётган- 
дек, ҳирқироқ овоз эшитилди.

— Буёқдаман мен, мистер Оливер, ўрада қаққайиб 
турибман. Ш унақанги иссиқки, худди ош пазнинг 
ш арақлаб  қайнаётган дош қозонидадайман. Ж онимга 
тегди ҳаммаси. А гарда Кўн Пайпоқни анави қундуз 
овига ж ўнаш дан олдин қиладиган  иш лари кўп бўлса, 
унда мен бандаргоҳга қайтиб, токи қонун ўз ҳимоясига 
олиб, қолган пулимни қайтариб бергунича карантинда 
тура турганим м аъқул.

— Ч аш м адан сув келтир,— деди Эдвардс,— жин- 
дак мусалласдан қўш гин унга. Ўтинаман сендан, 
тезроқ қимирла!

— Сизнинг кучсиз мусалласларингни унчалик фар- 
қига боролмайман, мистер Оливер,— дея жавоб қай- 
тарди стюард поғона остидаги ғордан бақирганича.— 
Я майка ромининг қолдиғи кеча кечаси мени ш атакка 
олиб келаётганида — кечаги таъқиб пайтида сиз мени 
таш лаб қочгандан кейин,Билли Керби билан видолашув 
чоғида томоқдан ўтиб кетиб бўлган. Локин қизил 
м усалласдан озроққина топилади, эҳтимол, камқуввату 
ож изгина ош қозончага айнан шу яраб қолар. Қ айиқ 
ҳайдаш да мистер Керби мазаси йўқ денгизчи-ю, аммо- 
лекин кундаю тўнкалар орасида ўз араваси йўнали- 
ш ини ўзгартириш да Темзадаги кўмир таш ийдиган бар- 
ж ал ар  оралаб ўтадиган лондонлик дарғадан қо- 
лиш мас экан.

Стюард ана шу дабдабадор сўзларни айтганча, 
тепага тармаш иб кўтарилаверди ва қўлида илтимос 
қилинган ичимликни кўтарганча, охирги сўзи билан 
бир пайтда майдончага чиқиб келди; эш икоғасининг 
кўриниш и сўлғин, ғиж им лаб таш лангандай, баш араси 
сурункали ичкиликбозликдан кейин яқиндагина ўзига 
келган одамдай шишиб-салқиб кетганди.

— Элизабет Эдвардснинг қўлидан стакандаги сувни 
олиб, ишора билан йигитдан ўзини холи қолдириш ни 
илтимос қилди.

Эдвардс унинг истагига итоат этиб, қиздан узоқла- 
ш аркан, Наттининг могикан тепасида қандай парвона 
бўлаётганини кўрди. Иигит билан овчининг нигоҳлари 
тўқнаш ганида, Натти ғам ғин-алам зада деди:

— Ж оннинг куни битибди, ўғлим, кўзларидан кўриб 
турибман: агарда ҳиндунинг кўзлари  бир нуқтага ти- 
килиб, қотиб қолган бўлса, демак, бу жон таслим қи- 
лиш га қатъий қарор бергани унинг. Бу қайсарлар бир

нарсага ж азм  этдими, албатта ўз айтганини қилади.
Эдвардс ҳеч нима деб жавоб қайтариш га улгурол- 

мади, чунки ош иққан одим товуш лари эшитилди, 
шунда ҳам м алари  қояларга тарм аш ганча ўзлари томон 
чиқиб келаётган мистер Грантни кўриб ҳайратда қолди- 
лар. Оливер унга ёрдамга отилди, ҳадемай муҳтарам 
руҳоний ҳазратлари  эсон-омон бош қалар турган май- 
дончага чиқариб олинди.

— Буёққа қандай келиб қолдингиз? — хи.тлб қилди 
Эдвардс.— Наҳотки ш ундай ёнгин пайтида тогда одам- 
лар бўлса?

Каш иш  қисқачагина-ю , аммо ҳаяж онлантирувчи 
шукрона ўқиб, халлоқи оламга муножот қилди ва ана 
шундан сўнггина жавоб беришга ж азм  этди:

— Кимдир қизим тоққа қараб кетаётганини кўриб- 
ди, бу гапни менга етказиш ди. Тоғ тепасида аланга кў- 
ринганда хавотир олиб йўлдан тепага қараб чиқиб 
келавердим, йўлда Л уизани учратдим. У мисс Темпл- 
дан хавотирга тушиб, қўрққанидан  ўзини йўқотиб 
қўйибди. Судьянинг қизини излаб юриб мана шу хавф- 
ли ж ойга келиб қолдим, м агар халлоқи олам нажот 
қўлини чўзиб, Наттининг итларини ёрдамга етказ- 
маганида, мен ўзим ҳам аланга огушида рихлатга раво- 
но бўлишим тайин эди.

— Ҳа, бунақанги иш ларда итларга инонса бўла- 
ди ,— деди Н атти.— Баш арти бирон жойда ақалли  на- 
жот йўли бор бўлса бас, итлар уни албатта излаб топади. 
У ларга тумш уқ, инсон ақлу  онгидай хизмат қилади.

— Мен худди ш ундай қилдим — итларга эргашиб 
келавердим, мана, улар мени бу ерга бошлаб келди. 
Тангрига ш укрлар бўлсинким, баримизни тўрт м у ч а м т  
тугал сог-омон қолдик.

— Ж удаям  унчаликм ас,— эътироз билдирди ов- 
чи .— Омонликка-ку ҳамм амиз омонмиз-а, лекин тўрт 
мучамиз сог қолганига келганда, Ж онни бундоқ деб 
бўлмайди: у жон таслим қиляпти, саноқли дақиқа умри 
қолди.

— Сен ҳақсан, Натти Бампо! — хитоб этди мистер 
Грант жон бераётган ҳиндуга яқинлаш ар экан .— 
Дорилбақога багоят бисёр бандаларни кузатган камина- 
дек одам аж алнинг бу кекса ж ангчининг ёқасига чанг 
солганини туш унмайдими, ахир. Кучли ҳамда дунёвий 
м айлу ҳаваслар қурш аган чогларида у таклиф этилган 
муқаддасу мунаввар христианчилик эътиқодини қабул

этишдин бўйин товламаганини тан олмоқлик қандайин 
таскину тасалли беради дилга! М аъж усийлар қавми- 
нинг зурриёди бўлмиш бу осий банда дарҳақиқат 
«аланга чангал 11дан ёниб турган бир чаладек юлқиб 
олинибди»

— И ўқ, у ку 11ганидан азоб чекаётгани й ў қ ,— деди 
Натти, каш иш нинг сўзларини яхш и туш унмай; кекса 
овчи жон таслим қилаётган жангчи ёнида ёлғиз турар- 
ди .— Ж он ҳиндуларга хос ўз ғурури билан ўт 
терисини куйдира бошлаганда жойидан қилт этмай 
ўлтиравериши мумкин эди-ю — ҳиндулар огриғу азобдан 
ж ирканадилар, уни писанд қилм айдилар, — лекигин, 
назаримда, одамларнинг бадхоҳу ёвуз ўй-фикрлари 
қалбига ўт бўлиб туташ ган, бу нарса уни салкам  саксон 
йилдан бери қийнаб-ўртаб келади. М ана энди бўлса 
табиат ён беряпти, бу олишув ҳаддан зиёд чўзи- 
либ кетди. Ҳой, Гектор, ёт! Ет деяпман сенга! Жисми- 
танимиз темирдан эмас, инсон абадий яш аёлмайди. 
Ж он умрида бутун уруғ-аймоғи бирин-кетин у дунёга 
равона бўлганини кўриб келди, у эса, мана, бу оламда 
якка-ёлғиз қайғу-гам  чекиб юрибди.

— Ж он, гапимии эшитяпсанми? — мулойимгина 
сўради каш иш .— Черков ушмундай қайғули  дамларда 
қироат этишни буюрган дуолардаи ўқиб беришимни 
истайранми?

Ҳинду заҳил юзини ўгирди унга. Қора кўзлари тик, 
аммо бепарвою лоқайд боқарди: афтидан, қария ҳеч 
қайсиларини танимаётган эди. Кейин, яна водий сари 
юзланиб, делаварчалаб хпргойи қилиш га тушди. Паст, 
ҳирқироқ товуши тобора баландлаб борди, маиа, энди 
сўзларини англаса бўла бошлади:

— Кетяпман мен, Одиллар Ў лкасига кетяпман мен, 
кетяпман! Рақибларни ўлдирганман мен, ўлдирганман 
мен ёвларни! Улуғ Руҳ чорлаяпти ўз ўғлонини. Кетяп- 
ман мен, кетяпман! Одиллар У лкасига кетяпман мен!

— Нима деб куйлаяпти у? — деб сўрадн саховатли 
каш иш  Кўн П айпоқдан самимий ҳам дардлик и л а .— 
Х алоскоримизга ҳамду сано ўқияптими у?

— Иўқ, у ўзига ҳамду сано айтяпти ,— деб жавоб 
берди Натти жон таслим қилаётган дўстидан ғамнок

Панғамбар Амос китобидан, Инжил, IV, II.

кўзларини олиб қочиб.— Бари тўғри, унинг ҳар битта 
сўзи тўппа-тўғри экани менга аён.

— Илоё тангрим унинг бундайин худбинона мағ- 
рурлигини дилидан қувгай! Итоат ҳамда тавба-тазар- 
ру — м ана, христианликнинг амри маъруфи, инчунун, 
м агарчи ушбу нарса осий банда дилида қарор топмас 
эркан, унинг наж от истагиндаги барча умидлари 
зоедир. Ўз-ўзни мақтамоқлиг-а! Руҳу  тан яктан бўлиб 
туташиб, халлоқи оламга ҳам ду сано ўқийдирган 
дамда-я! Ж он, ахир сен христианлик эътиқоду ақида- 
ларини қабул этган, бесону беҳисоб гуноҳкору маъж у- 
сийлар орасида мумтоз этилгани сен эдинг-ку, боз 
устига, имоним комилки — буларнинг бари ақлу 
идрок билан, эзгу-пок мақсаду ният-ла адо этилган- 
ди-ку. М ағрурлик ҳамда ш уҳратпарастлик замирида 
вуж удга келгувчи ўз эзгу иш ларингдан беҳуда 
м амнунлик туйғусидан воз кечарсан балки?

Ҳинду ўзига м азкур саволларни берган кимсага 
ҳатто қиё боқмади ҳам, у яна бошини кўтариб, оҳиста, 
аммо аниқ-равш ан қилиб деди:

— Ғ аним лар могиканни курагини кўрган дейиш га 
ким ж уръат эта олади? Наҳотки ундан ш аф қат тилаган 
бирорта рақиби унинг мурувватидан бебаҳра қолган 
бўлса? Н аҳотки могикан таъқиб этган бирор минг 
заф ар қўш иғини куйлаган бўлса? Бирон марта моги- 
каннинг оғзидан лоақал  бирорта ёлғон сўз чиққан? 
Иўқ! Унинг вуж удида адолату ҳақиқат яш арди, адо- 
лату ҳақиқатдан  бўлак ҳеч вақо йўғийди унинг жис- 
мида. Еш лик кезларида жангчи эди у, мокасини эса 
рақиб қонидан из қолдирарди ортида. Етук ёшида доно 
эди у, Кенгаш  Гулхани тепасида оғзидан чиққан  сўз- 
лари ш амолга соврилмасди асло.

— А-ҳа, у ўзининг маъж усиёна адаш увларини бас 
қилиб, хиргойисини йиғиштирди-ку! — хитоб этди 
каш иш .— Хўш, энди нима деяпти у?

— Эҳ, худованди карим-эй! Ахир, у умри тугаб, 
куни битаётганини сиз билан биздан кўра кам билмай- 
ди ,— деди Н атти,— ф ақат у буни йўқотиш эмас, ак- 
синча, ўзи учун катта ғалаба ҳисоблайди, холос. Ж он 
қариб, бўшашиб, эпсиз бўлиб қолган, ов ҳайвонлари 
эса ҳозирда сизларнинг айбингиз билан камайиб, 
бунинг устига ҳуркак бўлиб кетган. Ундан кўра ёшроқ 
овчилар ҳам  тирикчиликларини бир ам аллаб юри- 
шибди. У ўлганидан сўнг ҳамиш а ови бароридан

келадиган, евузу адолатсиз кимсаларнинг қадами ет- 
майдиган, ўз қавми-қабиласини қайтатдан учратадиган 
ўлкага бораж агига ишонади. Бу эса қўллари  ҳатто 
сават тўқиш га ярам ай  қолган бир одам учун йўқотиш 
бўлиб тую лмайди асло. Баш арти бу йўқотиш бўлса, 
мен учунгина йўқотиш , холос. Ж он бу оламни тарк 
этгач, м енга ҳам  ортидан равона бўлиш дан 
ўзга чора қолмайди-ёв.

— Унинг ибрати ва қазоси — мен ҳануз сўзсиз 
умидвор бўлганимдек, ажойиб тарзда кечмоги мум- 
кин — сени ҳам, Натти, дорулбақо, охират хусусинда 
ўйламоқликка даъват этмоги лозим ,— дея гап бошлади 
мистер Грант.— Илло менинг бурчим — ушбу фоний 
дунёдан рихлатга йўл тутгувчининг қалби-руҳини ен- 
гиллатмоқликдир. Ш ундай дақиқа етиб келдиким, 
Ж он, халлоқи оламнинг дасти карамини рад этмага- 
нингни англам оқлик дилингга м алҳам  бўлгусидир. 
Утган кунларингдаги хатою адаш мовчиликларинг- 
га қайта кўрма, гуноҳларингни яратганнинг даргоҳига 
элт, шунда тангри сени ўзидан бегона тутм аяж ак.

— Гарчи айтаётган гапларингиз айни ҳақиқат, 
муқаддас китобда ҳам шундай дейилган бўлсаям, 
Ж онга энди ҳеч қанча таъсир кўрсатолмайди,— деди 
Н атти.— Уруш вақтларидан берига у каш иш ни кўрма- 
ган, ҳиндулар бўлса кўпинча эски эътиқодларига қай- 
тади. М енимча, қарияни тинчгина оёқ узатиш ига 
қўйиб бериш керак. Ш у топда у бахтиёр, кўзларидан 
кўриб-билиб турибман буни, делаварлар дарё манба- 
лари атрофидаги ерларини таш лаб, кунботар ёққа 
қараб кетган пайтларидан буён уни шундай руҳий ҳо- 
латда кўрдим деб бўлмасди. Ҳа, талай замонлар муқад- 
дам бўлганди бу, ўш андан берига икковимиз озмунча 
қора кунларни кўрмадик.

— Лочинкўз! — чақирди могикан. Унинг вужуди- 
даги сўнгги ҳаёт учқуни чақнагандай туюлди. — Лочин- 
кўз, биродарингнинг сўзига қулоқ бер.

— Қулогим сенда, Ж он,— деб инглизчалаб жавоб 
берди овчи бундай м урож аатдан ҳаяж онланиб ва ҳин- 
дуга яқинроқ борди.— Ҳа, бизлар ога-ини биродарлар 
эдик, буни сенинг тилингда ифодалаб бўлмайди ҳатто. 
Нима демоқчисан, менга, Чингачгук?

— Лочинкўз! Ота-боболарим мени Бахтиёр Ов Ўл- 
касига чорлаш япти. У ерга элтадиган сўқмоқ бўш 
экан, могиканнинг кўзлари яна ёш лигидагидек чақнай 
бош лаяпти. Қараб, тикилиб, оқ ю злиларни кўрм аяпман

уёқда. А долатли ҳам да ж асур ҳиндулардан бўлак ҳеч 
кимни кўрм аяпман. Алвидо, Лочинкўз, сен Ут Ямлар 
ва Навқирон Бургут билан бирга оқ одамларга аталган 
ж аннатга ж ўнайсан, мен бўлсам ўз аж додларим  орти- 
дан йўл оламан. М огиканнинг камони, томагавки, 
трубка ва вампумини ўзи билан бирга қабрга қўйиш- 
син. Тунда у ж ангга отланган ж ангчи сингари йўлга 
чиқади, шунинг учун буюмларини излагани вақти 
бўлмайди уни.

— Нима деяпти у, Н атаниэль?— ошкора безовталик 
ила сўради мистер Грант.— Таборак битиклардан кали- 
ма келтириб, яратганга тавба-тазарру қилиб, гуноҳлар- 
дан форуғ бўлишни илтиж о қиляптим и ўзи?

— Иўқ, ёлгиз ҳиндулар топинадиган Улуг Руҳ ва 
яна ЎЗИН1ШГ эзгу ишларидангина умидвор. Иннайкейин, 
ж ам ики ҳиндулар қатори, қайтатдан  ёш араман, абадул 
абад ов қилиб бахтиёр кун кечираман, деб ўйлаяпти. 
Қ изил танлиларнинг бари ишонади бунга. Мени бўлса, 
у дунёда итларим ва милтигимни (гарчи булардан 
бир умрга аж ралиш га тўгри келади деб ўйлаш  қарй 
одам учун огир бўлса-да) қайта кўрам ан деган ўй 
ҳеч қачон ҳатто хаёлимга ҳам келган эмас. Ш унинг 
учун ҳам ҳаётнинг этагидан ёши етмишдан ўтиб қолган 
кекса одамларга нисбатан м аҳкам роқ тутиб олганман.

— Хоч туги соясиндаги бандасининг маъж усиёни 
ўлим топишига асло изн бермайди яратган! — деб хитоб 
қилди каш иш  қизиш иб.— Жон!..

Аммо мистер Грант янги табиат ҳамласи садоси 
қарш исида жим қолиш га маж бур бўлди. Ҳозиргина тас- 
вирлаганимиз ҳодисалар содир бўлаётган ж араёнда 
уф қда қора булутлар каттайиб, қую қлаш иб бораверди: 
ҳаводаги қутқули ҳаракатсизлик об-ҳавонинг ўзгари- 
ш идан далолат бериб турарди. Тоғ ёнбағирларида 
ҳануз қутураётган ўт-аланга эндиликда шамол эпкини 
забтида учиб-юлқинмас, бир текисда, тикка тепага кўта- 
рилаётган эди. Ғоратгар фалокатнинг шу топдаги ҳара- 
катида ҳатто аллақандай  хотирж ам лик қарор топган- 
дек эди — гўёки у ҳадемай ўзидан хшЧла қудр-атли бир куч 
ўзининг м узаф ф арона юришини тўхтатаж агини пай- 
қаётганга ўхш арди. Тутун булутлари водий узра шитоб- 
ла баландлаб, тез тарқаб кетаётган эди, мағриб ёқдаги 
тоғлар тепасида м уаллақ турган булутлар қатида кўзни 
қамаш тириб қисқа-қисқа чақин чақа бош лаганди ал- 
лақачон. М ана, ниҳоят, ўзининг иланг-биланг ш уъла- 
ёғдуси ила булутлар сийнасини тилиб ўтиб, бутун уфқ-

ни ёритиб юборган айниқсанги ёрқин чақин кетидан 
даҳш атли  гулдурак янгради — у ерни нақ ўзак-ўзаги- 
гача ларзага келтирганча, тог тизм алари узра сирга- 
лаб-таралиб кетди. М огикан, худди бу даъватга итоат 
этгандай, хиёл қаддини кўтарди ва қоқсуяк қўлини 
мағриб сари чўзди. Тунд чеҳрасида қувонч ж илва қи- 
либ ўтди-ю, аста-аста сўна борди, юзидаги ж ам ики 
муш агу эт гўёки шу тариқа тош қотди — бир 
л аҳза  мобайнида лаблари буришиб-қийшайди, қўли 
оҳиста пастга тушди: жони узилган ж ангчи шу ҳолат- 
да, қояга суянганча, бақрайган кўзлари, худди ясис- 
мини тарк этиб, янги ошиённга йўл олган руҳи парвози- 
ни кузатиб қолган бўш тана-қобиқдай, олисдаги тоғ- 
ларга тикилган кўйи қилт этмай ўлтириб қолди.

Мистер Грант ана ш уларни жимгина, даҳш ат ичра 
кузатаркан , момагулдуракнинг охирги садолари тин- 
гани замоноқ қўлларини илтиж ога ш айлаб қовуштир- 
ганча, қатъий огиш май имону эътиқоддан далолат 
бергувчи овоз-ла тилга кирди:

— «На қилсанг ўзинг билурсан, ёлгиз ўзинггагина 
аён ироданг, эй тангрим, илло абадул абад барқарорли- 
гингга имоним комил, баш арти қурт-қум урсқалар жис- 
мимни кемириб битирган чогда ҳам , у бари бир сени 
кўриб-пайқаб турғусидир — кўзларим  сени кўриб тура- 
ж ак , эй парвардигорим!»

Ушбу қизғин илтижони тугатгач, каш иш  шикаста- 
лик ила бошини кўксига хам қилди: шу топда у ўзини 
юқоридаги мутаассир сўзлар ифода этган итоатгўйлик 
ҳам да мўмин-қобиллик тимсолида гавдалантирган 
бўлди.

Мистер Грант ҳиндунинг ж асадидан  узоқлаш иш и 
билан кекса овчи жони узилган дўстига яқинлаш ди-да, 
қимир этмай қолган қўлидан уш лаб, бир муддат юзига 
тикилиб турди, сўнгра эса чуқур қайгу билан деди:

— Териси қизил туслими ё оқми — энди бари тугади. 
Эндиликда уни м аҳш арда ҳакам ларнинг ҳаками, боз 
устига янги замону янгича тартиб-қоидалар учун ўйлаб 
чиқарилган  эмас, м утлақо бўлакча қонунлар бўйича 
сўрогу аж рим  қилади. Агар яна битта ўлимни кўрсам, 
ўз итларим билан бирга етимча бўлиб қоламан. Била- 
ман, одам токи яратган ўз ҳузурига чорлагунича кут- 
моғи лозим, илло мен ҳаёту тирикчиликдан чарчаб, 
зерика бошладим. Еш лик чоғларим да яш наган дов- 
дарахтлардан  оз қолди, ш унингдек, қадимги пайтларда 
билган-таниган чеҳраларни кам дан-кам  учрат^аман.

Қизигап, қоқ қуруқ қояларга йирик-йирик ёмгир 
томчилари томчилай бошлади. М омақалдироқ шитоб-ла 
бостириб, яқинлаб келмоқда эди. Ҳиндунинг ж асадини 
сшигич горга олиб киришди, итлар эса гингшиб ингил- 
лаганча орқадан эргаш ди: улар кекса сардорнинг 
меҳрибон-эркаловчи нигоҳу боқишларини қўмсаётган 
эди.

Эдвардс огзи гўлаю  қобиқ-пўстлоқ билан тўсилган 
горга уни олиб киролмаслиги учун шоша-пиша Элиза- 
бетдан узр сўраркан, гор қоронгилигини ва майитнинг 
ёнида бўлиш нохуш эканини баҳона қилиб, аллақандай  
ғоятда м уж м ал ш арҳу изоҳ берган бўлди ўз 
кўнглида. Бироқ мисс Темпл пиллапоясимон туртиб 
чиққан жой тагида ш ариллаб қуяётган ёмгирдан 
асровчи мутлақо ишончли паноҳ топди. Ж ала тиниши- 
дан талайгина вақт бурун пастдан Элизабетни чақирган 
овозлар эшитилди, орадан ҳеч қанча вақт ўтмай одам- 
лар кўриниш ди: улар йўл-йўлакай милтиллаб ётган 
чўгларни ўчирганча, эҳтиётлик билан ҳали ўчиб 
улгурмаган чалаларни  оралаб чиқиб келиш аётган 
эди.

Оливер ёмгир бир нафасгагина тинган фурсатдан 
фойдаланиб Элизабетни сўқмоққа бошлаб чиқди, бироқ 
қиз билан хайр-хўш лаш иш дан олдин, эндиликда у 
гумону тахм инлар қилиб боши қотмай қўйган нарса 
юзасидан қизишиб-ёниб гаплаш иб олишга улгурди:

— Энди сиздан сир сақлайдиган жойим йўқ, мисс 
Темпл. Эртага худди ана шу соатда мен ниқоб-пардани 
улоқтириб таш лайман. Ўз ожизлигим туфайли мен 
ўзим ва ўз иш ларимни, эҳтимол, ҳаддан зиёд кўп 
вақт ана шу ниқоб-парда ортига яшириб келдим. Аммо 
каллам да аҳмоқона хаёлий орзу-умид ва майлу истак- 
ларим бор эди: ўзи ёш-у, икки ўт, икки қарама-қар- 
ши иштиёқу ҳавас ўртаган қайси одам ҳам улардан хо- 
ли бўла олади? Тангрим ўз паноҳида асрасин сизни! 
Дадангизнинг овозини эш итяпман, мистер Темпл сўқ- 
моқдан тепага чиқиб келяпти. Мени шу топда қўлга 
олиб, авахтага тиқиш ларини истамасдим. Худога минг 
қатла ш укурки, сив яна хавфу хатардан халос бўлдин- 
гиз — ёлгиз шунинг ўзигина юрагимни эзиб-пачақлаб 
ётган тошдан фориг этади мени.

Йигитча жавобни ҳам кутмай, чангалзорга уриб 
кетди. Элизабет отасининг овози эшитилиб турганига 
қарамай, токи Эдвардс тутаётган дарахтлар  орасида

кўздан йўқолгунига қадар жавоб қайтарм ади, йигит 
ғойиб бўлганидан кейингина садо бериб, йўлга чиқди. 
Навбатдаги лаҳзада ғам-таш виш дан ақлу  ҳуш ини 
йўқотган отасининг қучоғида кўрди ўзини.

Тез орада арава етиб келди-ю, Элизабет шошилиб 
чиқиб олди унга. И злаётган киш илари топилгани ҳақ- 
даги хабар чор-атрофга таралди-ю , одамлар ж иққа 
бўкиб, кир-чир бўлиб, аммо бахтиёрона кайф иятда 
кентга қайтдилар, бахтиёрликларининг боиси эса 
қизнинг даҳш атли, бевақт ўлимнинг чангалидан қу- 
тулиб қолгани эди.

X X X I X  б о б

Қиличимиз, майли, ялангоч бўлсин, 
Добилгалар уруш хабарин берсин. 
Ортимиздан боққан тогларим, сизга 
Қайтамиз ғалаба ёр бўлса бизга!

Б  а й р  о н.
«Ча&льд Гарольд сафари*

Кучли ж ал а  деярли тўхтамай, кечгача қуйди, 
гарчи кечаси ҳам тоғда етарлича ёнилғи «озуқа* бор 
ж ойларда аланга йилтираб-йилтираб турган бўлса-да, 
ўтнинг' силж иш ини узил-кесил тўхтатди. Эртасига 
ўрмон талай  миль масофагача қоп-қорайиб кўринар 
ва тутаб ётарди, унда на бутазорлару на қуриган дов- 
дарахт қолганди: ёлғиз қарағай  билан хемлокларгина 
кўк сари бўй чўзганча гердайиб турар, у ер-бу ердагина 
бўйи пастроқ дарахтларда унча-мунча ҳаёт асорати 
сезиларди.

Бекорчи оғизу тиллар Элизабетнинг мўъж изавий 
қутқариб қолиниш и ва могиканнинг ўлими ҳақида 
ошириб-тошириб миш-миш тарқатиш дан чарчамас- 
дилар. Ж оннинг ёнғинда ҳалок бўлганига ҳамм а ишон- 
ди, Ж отем Ридл ҳақдаги  даҳш атли  хабарлар кентга 
етиб келгач, ушбу нақлу ривоят иш онарли ҳам да ҳа- 
қиқатга яқиндек кўринди: Ж отемни ўзи кавлаган 
ўрадан, деярли бўғилиб қолган, қаттиқ куйган бир ҳо- 
латда топишибди; ш ўрликнинг тузалиш идан умид 
йўққа ўхш арди.

Ҳамманинг диққат-эътиборини сўнгги кунлардаги 
воқеалар бутунлай банд этган бўлиб, айнан ана шу 
таҳликалию  серташвиш пайтда ҳибсга олинган қалбаки 
пул ясовчилар, Наттининг ибратидан илҳомланиб, ён- 
ғин чиққан куннинг эртасига, тунда қамоқхонанинг ёғоч

деворини тешиб, ими-жимида қочиб қолибдилар. Бу 
янгилик Ж отемнинг қисмати ҳақдаги хабарлар ва тоғ 
тепасида рўй берган воқеаларнинг бўяб-бежаб, кўпирти- 
риб, бузиб тасвирланган талқини билан қўшилиб, ара- 
лаш -қуралаш  бўлиб бутун кенТга таралганида барча 
ақалли  қайтадан қўлга туширса бўладиган қочқпнлар- 
га нисбатан чора қўллаш  лозимлигини очиқ-ошкора га- 
пира бошлади. Ж ам оатчилик ғорни «ёвузлик мас- 
кани» бўлиб қолган, деб таъкидлаш га тушди, мубҳаму 
м уж м ал тахм инлар шодасига кумуш  кони хусусидаги 
уйдирма гаплар қўш илгач эса, кент аҳлининг толмас 
ҳавойи хаёлоти дарҳол қалбаки пул ясаш ман- 
зараси ва ж ам иятга зарар ҳам да хавф келтирадиган 
ж ам ики ш унга ўхш аш  нарсаларни тўқиб-бичди.

Токи шундай ғулғула, ҳаяж онли фикр-ўйлар ҳукм 
сураркан, кимдир ўрмонга Эдвардс билан Кўн Пайпоқ 
ўт қўйган, бинобарин, ёнғин келтирган барча вайрон- 
гарчилик учун ўш алар жавоб бериши керак, деган 
миш-мишни тарқатди. М азкур овоза айниқса ўзининг 
бепарвою бегамлиги туфайли фалокатга сабабчи бўлган 
ҳақиқий айбдорларнйнг кўмагу ёрдамида жуда тез тар- 
қалди. Ҳамма бир ёқадан бош чиқариб, жиноятчиларни 
қўлга олиб, жазолашни талаб қилишга тушди. Шериф, тур- 
ган гапки, мазкур даъватни дарҳол инобатга олди ва чош- 
гоҳга бориб қонун талабларини ҳаётга татбиқ этишга 
ж иддиян киришди.

Бир неча азамат йигитни саралаб, фитнакорона бир 
қиёфада четга олиб ўтди-да, гарчи бу иш ларнинг бари 
бутун кент аҳлининг кўзи олдида рўй бераётган бўл- 
са-да, ҳеч ким ҳеч нимани эш итмайдиган қилиб, уларга 
муҳим топш ириқ берди шериф. А зам ат йигитлар, зим- 
м аларига қандай вазифа ю кланганини билгач, шу заҳо- 
тиёқ тоққа қараб йўлга тушишди. У лардан ҳар қайси- 
сининг бетида гўёки, дунёнинг тақдири менинг эпчил- 
лигиму чапдастлигимга боғлиқ, деган ифода акс этиб 
турарди, шу билан бирга ҳам м алари  бетларига, худди 
махфий давлат ишини адо этаётгандек, сирли тус бер- 
гандилар.

Қоқ пешинда «Ж асур сувори» ёнида давомли дўм- 
бира тараклагани эшитилиб, Темплтон пиёдалар бўлуги 
зобити мундирини кийиб олган капитан Холлистер 
кузатувида Ричард пайдо бўлди: шериф капитандан 
қонун олдидаги бурчини м уваф ф ақиятли адо этмоғлик 
учун кўнгиллилар бўлинмасининг м аъм урларга мадад

беришини сўраган эди. Биз ҳар иккала ҳурм атли жен- 
тльменнинг м азкур м асала ю засидан ифода этган 
нутқларини бу ерда келтириш имкониятига эга эмас- 
миз, бироқ улар «кўк» газетача саҳиф аларида сақ- 
ланиб қолган ва шу кунларда ҳам топса бўлади га- 
зетачанинг ўша сонини. А йтиш ларича, шерифнинг 
нутқи қатъиян  адлиявий ш аклу услубга мувофиқлиги, 
капитан Холлистернинг сўзи эса ҳарбийларга хос аниқ- 
лигу қисқалиги ила аж ралиб турар экан. Бари олдин- 
дан тайёрлаб қўйилган эди, шу сабабли, токи қизил 
мундирли дўмбирачи дўмбирасини тараклатиб чалиш - 
ни давом эттираркан, қаердандир йигирма беш нафар 
кўнгилли пайдо бўлди-ю, ҳам м алари  ж анговар сафга 
тизилдилар...

Мистер Помпа Темплтон гарнизони қўш инига нис- 
батан ш убҳа билан қараш ини, унга қаердаки кўзи 
тушиб қолди дегунча, албатта намойиш этарди, яна 
шуниси ҳам  борки, бундай пайтларда эш икогаси 
доим ношуд зурриёдларини м ақтаётган аж додларим из 
юрти намояндалари сингари мурувватомуз, айни чоқ- 
да ўта такаббурона оҳангда гапирарди.

— Хўп майли, балки буларни қуролни қандай 
ўқлаш у отишга унча-мунча ақли  етар, леки- 
нига кемани бошқариш м асаласига келганда-чи? 
Э, «Боадицея»нинг соқчи бўлинмасидагиларни ўзиёқ 
навбатчилиги муддатининг ярм ига бормасданоқ булар- 
нинг барини қурш аб, асир тушириб олган бўларди.

Ушбу даъвони рад эта оладиган одам бўлмаган- 
лиги боисидан «Боадицея» денгизчилари Темплтонда 
дарҳол ўзларига тегишли ҳурмат-эҳтиром улуш ини 
олиш га м уваф ф ақ бўлгандилар.

Бу борада ш убҳа-гумонга борувчи яна бир кимса 
мосье Л екуа бўлиб, қулай ф урсат келди дегунича 
м асхара қилиб, шерифнинг қулрғига бундан ажойиб 
ж анговар бўлукни кўрмаганини ва мазкур бўлук- 
нинг, «Хуш феъл Людовик»нинг муш кетёрларини айт- 
маса, ҳеч қандай қўш индан кам жойи йўқлигини 
шипш иш ини қўймасди.

Аммо бу гал миссис Холлистер, афтидан, ниҳоят 
олдинда чинакам  ҳарбий ҳаракатлар  кутаётганини 
ф аҳмлаб, мазкур ҳодисага тайёргарлик кўриш ишлари- 
ни бошлаб юборганди, кейин, унинг ҳамшпагидек нолиб 
жавраганини ҳеч ким эшитмади ҳам; Бенжамен, ўз-ўзи- 
дан  аёнким, умуман йўқ эди бу ерда, мосье Л екуани эса

ҳозир ҳаддан зиёд бахтиёрлигидан ўз биродарларига 
таъна-даш ном айтиш хаёлида ҳам йўғийди, шундай 
қилиб, Темплтон бўлуги ўзига ишонч ҳосил қилиш  учун 
айниқса маънавий мададга муҳтож бўлган ўш а унутил- 
майдиган кунда танқиду нохуш қиёслаш лардан қуту- 
либ қолди. М армадьюкка келганда эса, айтиш ларича, 
гўёки у тағин мистер Вандерскол билан эш икни ичкари- 
дан қулф лаб олиб, иш га тушиб кетганмиш ; хулласи ка- 
лом, қўш иннинг ҳаракатга туш иш ига ҳеч қандай  тўға- 
ноқ йўқ эди.

Соат роппа-расо иккида ҳам м алари  бир киш идай, 
таж рибакор ж ангчи-капитан Холлистер турган 
ўнг қанотдан бошлаб қуролларини елкаларига ташла- 
дилар, бу ҳаракатни  то чап қанотгача бутун саф так- 
рорлади. Ж ам ики пилтам илтиқлар зарурий ҳолатга 
келгач, капитан:

— Чап кифтдан олға қараб марш! — деб буйруқ 
берди.

Ҳарбий соҳада янги бўлган йигитлар ҳаяллам ай  
рақиблар билан тўқнаш увга ж ўнаш лари лозим бўлган- 
лиги сабабли бўйруқ одатдаги аниқлик-ла баж арилди 
деб бўлмасди, лекин оркестр руҳлантирувчи «Янки 
Дудл» куйини бошлаб юбориб, Ричард ва мистер Ду- 
литл  кўча бўйлаб энг олдинда дадил йўлга туш гач, 
капитан Холлистер бўлугини улар  ортидан мардона 
қиёф ада бошлаб кетди: таж рибали аскар бошини тик 
тутганча борарди; бошининг учгинасига уч бурчак 
бежирим қалпоги қўндирилган, ўзининг баҳайбат от- 
л и қ  аскарлар қиличини ўнг қўлида уш лаб рлган, 
узундан-узун пўлат қини эса, товонларига урилиб ҳаттоки 
ўз жарангги билан жанговарлигини намойиш этганча, 
орқасида лапанглаб кетяпти. Олтита бўлинманинг ба- 
рини бир маромда одим таш лаш ига эришиш озмунча 
м аш аққат чекишни талаб этмади денг, бироқ улар 
кўприк ёнига етиб келган пайтда бўлук тамоман тар- 
тибга тушиб олгандай кўринарди, мана у тог чўққисини 
кўзлаганча тепага кўтарила бошлади. Ж анговар кучлар 
тартибини шериф билан магистратнинг бараварига 
нафаслари қисаётганидан ш икоят қилиш ларигина пича 
ўзгартирди, холос, бу ҳол ҳар иккала ж ентльменни 
аста-секин бўлукни энг охирига тушириб қўйган эди. 
Бу ерда кўнгиллиларнинг олга силжиш  ж араёнининг 
ж ам ики тафсилотларини бирма-бир санаб ўлтириш  
жоиз эмасдир-ов. Бироқ шуни айтиб ўтмоқлик керак-

ким, қўмондонлик олдинга ҳировул бўлинма ж ўнатиш  
ҳақида фармойиш берди ва улар қайтиб келиб, душман 
тахмин қилинганидек наф ақат чекинмабдигина эмас, 
балки, афтидан ҳозирланаётган ҳамлйдан хабар топиб, 
ўзи ж ойлаш ган м аррани м устаҳкамлаб, охирги томчи 
қони қолгунига қадар мудофаада туриш га тайёргарлик 
кўраётгани ҳақда ҳам ахборот берди. Табийки, бу маъ- 
лумот қўмондонлик реж асигагина эмас, шунингдек 
ж ангчиларнинг турқларига ҳам  таъсир кўрсатди: 
азамат йигитлар пича безовтаю таш виш ли қиёфада 
бир-бировлари билан кўз уриштириб олишди, Хайрем 
билан Ричард эса четга чиқиб, м аслаҳатлаш а бош- 
лашди.

Шу ерда бўлукка Билли Керби келиб қўш илди, 
болтасини қўлтиқлаганча, капитан Холлистер тоққа 
кўтарилиш да ўз лаш каридан қанча масофа олдинда 
келган бўлса, у ҳам худди ўш анча оралиқ билан ҳўкиз- 
араваси олдида одимлаётган эди. Олдинда бораётган 
қуролланган бўлукка кўзи туш ганида Билли оз тааж - 
ж убланмади, аммо шериф бундай қудратли мададдан 
фойдаланиб қолиш га ошикди ва дарҳол ёрдам беришни 
талаб қилди ўрмонкесардан. Билли мистер Ж онсга 
ниҳоятда ҳурмати зўрлигидан буйруғидан бўйин тов- 
лай олмади, пировард-оқибатда, м аъмурлар энг сўнгги 
чорани қўллаш га ўтиш идан олдин душ ман қўргонига 
таслим бўлиш ҳақидаги буйруқни айнан Уильям Керби 
олиб боради деган қарорга келдилар.

Бўлук эндиликда иккига бўлинди: унинг бир қис- 
мини капитан ғорга сўл томондан яқинлаш иш  мақса- 
дида Хаёл Тоғи томонга бошлаб кетди, қолганлар эса 
унинг ёрдамчиси раҳнамолигида ўнг тарафдан яқин- 
лаш а бош ладилар. Мистер Жонс билан ҳаким Тодд — 
зотан ж арроҳ ҳам шу ерда эди — ҳадемай душ ман 
қалъаси  устидаги майдончада, рақиб кўзидан пана 
жойда пайдо бўлишди. Хайрем бунчалик яқинлаб бо- 
ришни хавфли деб билди ва ш унинг учун Билли Керби 
билан бирга ёнбағирлик бўйлаб илгарилаб, қалъадан  
хийла берида тўхтаб, ўзини дарахтлар  панасига урди. 
Шоввоз ж ангчилардан аксарияти кўз билан чамалдш - 
да боғоят моҳир эканлигини намойиш этди — ҳар бир- 
лари шундоқ жойлаш иш дики, ўзлари билан қамалда- 
гилар оралиғида албатта қандайдир бир нарса бор эди, 
ҳуж ум корлар тараф идан ф ақат икки киш игина душ- 
м анга кўриниб турарди, холос: ғорнинг бир четидан —

капитан Холлистер, иккинчисидан эса — ўрмонкесар 
Керби. Кекса ж ангчи мардонавор тарзда қалъага юз- 
ланганча, қиличини шай тутиб, рақибларига яккаю  
ягона кўзини қадаган кўйи қилт этмай турар, Билли шу 
топда мутлақо хотирж ам ва эмин-эркин тутарди 
узини: дароз ўрмонкесар қўлларини кўксида чалишти- 
риб, болтасини қўлтиқлаб олганди — ўз ҳўкизларига 
ўхшаб тик турган ж ойида дам олишни биларди у.

Ҳозирча рақиб томонлар бирон огиз сўз қотишган- 
ларича йўқ бир-бировлари билан. Қ ам алдагилар ғорга 
киравериш да ёнган дарахт таналарию  шох-шаббаларни 
уйиб, ярим доира ш аклида кўтарма-дамба барпо этган- 
дилар. Ушбу ҳарбий истеҳкомни бекорчи иншоот деб 
бўлмасди асло, зотан унинг ҳар томони тиккасига кесиб 
туш ган ва тойгончиқ бўлиб, олд тараф дан яқинлаш иш  
гоятда муш кул эди, бунинг устига бир қанотидан 
истеҳкомни Бенжамен, иккинчи қанотидан Натти ҳи- 
моя қиларди. Топшириқ олган Керби хотиржамгина, 
худди дов-дарахтдан тозаланиш и лозим бўлган навбат- 
даги майдончага кетаётгандек, совуққонлик ила йўл 
танлаганча тог бағридан юқорилаб бораверди. Истеҳ- 
комга юз одимча масофа қолганида шох-шаббалар 
уюми ортидан Кўн П айпоқнинг маш ҳур қуролининг 
мили чиқиб келди-ю, овчининг овози баралла янгради:

— Я қинлаш а кўрма, Билли Керби, яқинлаш ма 
деяпман! Сенга ёмонлик қилиш ни истамайман-у, 
лекигин, агарда бирорталаринг яна бирор қадам бери- 
роққа келадиган бўлсанглар қон тўкилади, бу кўргулик- 
дан қочиб қутулиб бўлмайди у чогда. Бунга журъат этганни 
тангрининг ўзи кечйрсин-у, илло шундоқ бўлади.

— Э, чол, ҳадеб валдирайвермай, олдин гапимга 
қулоқ сол яхш иси,— деди ўрмонкесар сулҳпарварона 
оҳангда.— Менга бу иш ларингни дахли йўқ, мен ҳам- 
маси яхш иликча, тинчлик билан тугаш ини хоҳлайман, 
холос. Қайсиларинг қайсиларингни енгасизлар, тупура- 
ман бунга, лекин ҳув анави ёш қорақайин орқасида 
сквайр Д улитл бекиниб турибди, ана ўша мендан буёққа 
келиб, сенга м аъмурларга таслим бўлишни айтишни 
илтимос қилди, бор гап шу.

— Ҳа-а, ўша аблаҳни кўрягЕман, ана унинг камзу- 
ли! — деб бақирди Натти газаб-ла.— Қани, лоақал бит- 
та бармогини чиқариб кўрсин-чи,— ўқим ўша заҳоти

қадалади  унга, ўзимни бир кўрсатиб қўяй унга. Кет, 
Билли, яхш иликча илтимос қиламан сендан. Узинг 
биласан қандай м ўлж алга олишимни, сенга ёмон- 
ликни раво кўрмайман-ку, ахир.

— Ж уда катта кетивординг-да, Н атти,— деди 
ўрмонкесар ўзини яқиндаги қарагай  панасига олар- 
кан.— Танасининг йўгонлиги уч фут келадиган дарахт ор- 
қасида турган жойингда қулатиш ҳам қўлимдан келади де- 
моқчи эмасмисан тағин? Мен бўлсам мана шу дарахтни ўн 
дақиқа ичида, ҳатто ундан ҳам тезроқ қулатиб юборар- 
ман устингга. Ш ундоқ экан, мундоқ хуш муомалароқ 
бўлгинда ж индак, менга келганда эса, ҳаммасини 
қонуний адо этяпман.

Наттининг чеҳрасида самимияту ростгўйлик ифодаси 
барқ уриб турарди, гарчи қариянинг ҳазил қилмаёт- 
гани 'сўриниб турган бўлса-да, унинг ишни қон тўки- 
ладиган дараж ага  етказиш  истаги йўқлигига шубҳа 
қолмади. Урмонкесарнинг гапига Натти қичқириб шун- 
дай деб жавоб қайтарди:

— Билам ан, Билли Керби, хоҳлаган дарахтни қу- 
латиш  сен учун ҳеч гапмас-у, лекигин, мабодо дарахт 
танаси ортиДан қўлинг ёки ақалли  бармогинг кўриниб 
қолгудек бўлса борми, унда тизиллаб оқа бошлаган 
қонингни тўхтатиб олиш ингга, эҳтимолки, суягингни 
ўрнига солишингга тўгри келади. Аг.арда ниятинг 
ф ақат горга кириш бўлса, кунботарга икки соат қол- 
гунича кутатур, ана ундан кейин киравер, бош устига. 
Лекигин ҳозир йўлатмайман сени. У ерда шундоқ ҳам 
битта мурда ётибди муздак тошда, кейин, томири 
аранг липиллаб турган яна бошқа биров бор. Баш арти 
зўрлик билан кирмоқчи бўлсанг, наф ақат гор ичида, 
балки ёнидаям  ўликлар чўзилиб ётиши мумкин.

Урмонкесар тап тортмай ўз панагоҳидан чиқиб, 
қичқирди:

— Ана бу ҳалол гап бўлди, нимаки ҳалол ай- 
тилса — у адолатли бўлади. Натти, кунботарга икки 
соат қолгунича кутинглар, деяпти, ўйлайманки, бунга 
эътироз билдирадиган жойи йўқ. Бирон айб қилган 
одам, мабодо уни нуқул қисти-бастига олинавермаса, 
ҳамиш а ўзи таслим бўлади. Сизлар бўлсанглар 
қисти-бастига олиб, устига ёпирилиб келяпсиз- 
лар, унинг эса қаш ш анг ҳўкиздай қайсарлиги тута 
бошлади, ахир қаш ш анг ҳўкизни қанча кўп савасанг, 
ўш анча кўп ш атта отиб, твпинади-ку.

Биллининг гапиям, гапининг эмин-эркин оҳангиям 
на фурсатнинг жиддий иескинлигига, на тезроқ рорга 
кириб, унинг сир-синоатидан воқиф бўлиш истагида 
ёнаётган мистер Ж онснинг кайф иятига мос тушарди, 
худди ана шу сабабдан у Натти билан Билли ўртаси- 
даги дўстона суҳбатни бўлиб қўйди.

— Н атаниэль Бампо, қонун номи билан таслим 
бўлишни буюраман сизга! — деб қичқирди шериф.— 
Сизларга эса, жентльменлар, ўз хизмат бурчимни 
адо этишда менга ёрдам кўрсатиш ни буюраман. Бен- 
жамен Пенгиллен, сиз қўлга олиндингиз! Сизга 
қам оқхонага ж ўнаш ни буюраман.

— О рқангиздан жон деб борган бўлардим, сквайр 
Д ик,— дея гап бошлади Бенжамен, шу топгача хотир- 
ж ам гина тутаётган трубкасини огзидан оларкан,— 
сизнинг кетингиздан ҳамма елканларим ни ишга солиб 
дунёнинг нариги чеккасига елиб боришга ҳам тайёр 
эдим-а, аммо ўша дунёнинг чеккасини ўзи йўқ-да, 
нега деганингизда ер юмалоқ. М ана, мистер Холлистер 
бутун умрини қуруқликда ўтказган-у, лекин билмас- 
лиги мумкин, ҳалиги, ернинг...

— Таслим бўлинг! — дея қичқирди капитан мома- 
гулдиракдай овоз билан, буни эш итганда ҳамма бир 
сапчиб тушди, унинг қўл остидаги лаш карлари 
ҳатто бир неча қадам  орқага тисарилди.— Таслим 
бўлинг, Бенжамен Пенгиллен, акс ҳолда ш афқат 
кутманг!

— Ургилдим ўша сизнинг ш аф қатингиздан ,— дея 
жавоб қайтарди Бенлсамен ўзи ўлтирган дарахт 
танасидан тураркан, кейин кўзини қисинқираб қочоқ- 
лар олдиндан, тунда тоққа судраб олиб чиқиб қўйган, 
ҳозирда кўтарма-ғовнинг ичкари томонида ҳимоя 
воситаси вазифасини ўтаётган замбаракчанинг огзидан 
ичига мўралаб қўйди.— Менга қаранг, мистер, ёки, 
хаҳ, нимайди-я — капйтан, сизнинг ҳақиқий жангда 
бирор марта порох ҳидини искаб, бирор марта қилич 
селпиганингизга унчалик ишонмасам ҳам, гўё мачта учи- 
даги денгизчига бақираётгандек, нимага бунақанги бў- 
кирасиз? Иннайкейин, худо билади, анави рўйхат-хат- 
чангизда каминанинг исми ш арифи тўппа-тўғри қайд 
этилган деб ўйласангиз керак-да, а? Билиб қўйинг, инг- 
лиз денгизчиси бисотида эҳтиёт исми ш арифи бўлмаса, 
ҳар эҳтимолга қаош и денгиз сафапига чиқмайди ҳеч

қачон, тушундиларми буни? Менинг исмимни Пенгиллен 
леб ўйлаяптилар чоғи? И ўқ, мен дунёга келган мулк- 
нинг эгасини шундай деб атардйлар. У аслзодалар 
насабидан эди, Бенжамен Стабснинг аждод-авлодла- 
ридан бирортасини унинг босган изигаям  арзийди 
деб бўлмайди.

— Қ ўлга олиш рухсатномасини менга беринг, 
унга «шунингдек, у...» деб қўшиб қўяй?! — деб бўкирди 
Хайрем бари бир ўз панагоҳидан чиқмай.

— Уша рухсатномангизга «эш-шак» деб қўшиб 
қўйинг, бу ўзингизни номингиз бўлади, мистер Ду- 
литл! — деб қичқирди Бенжамен, замбаракча нишони- 
дан кўз узмай.

— Таслим бўл! Ў йлаш ингга бир дақиқа фурсат 
б е р ам ан !— деб қичқирди ш ериф.— Эҳ, Бенжамен, 
Бенжамен, сендан кутмагандим бундай нонкўрликни!

— Гапимга қулоқ беринг, мистер Ж онс,— дея гап 
бош лади ш ерифнинг дўстига таъсири кучли эканини 
билган ва бундан хавф сираган Н атти.— Қиз менга 
келтирган милтиқдори портлаб кетди, бу рост, лекигин 
ҳозир сизлар турган қояни кўкка совуришга етадиган 
миқдорда топилади у ғорда. А гарда бизни тинч 
қўймайдиган бўлсангиз, тепангиздаги соябон томни 
чангини тўзитиб, портлатиш имга тўғри келади.

— Мен, шериф сифатида, қочоқ ж иноятчилар билан 
бундан-буёнги музокара олиб боришни ўз ш аънимга 
номуносиб ҳаракат деб ҳисоблайман! — деди шериф 
ўз ошнасига.

Худди шу аснода ҳар иккалалари  ш унақанги 
шош илинч ж ойларидан чекиндиларки, капитан Хол- 
листер буни ҳам лага ишора .деб тушунди.

— Н айзалар ҳам лага ш айланилсин! Олға! — 
томоғи йиртилгудек бақирди кекса ж ангчи.

Қ ам алдагил^р шу буйруқни кутаётган бўлиш ларига 
қарам ай , ҳар қалай  пича ғаф латда қолдилар, капитан 
Холлистер эса: «Дадилроқ бўлинг, йигитлар! А гарда 
ўж арлик  қилиб туриб олсалар, аяб ўтирманглар 
уларни!»— деб бақирганича истеҳкомга яқинлаб ке- 
лиш га м уваф ф ақ бўлди. Ш у билан бирга у қиличини 
ш ундай силкидиким, мабодо зам баракча оғзи вақтида 
иш бериб қолм аганида, стюардни м уқаррар икки 
нимта қилиб чопиб таш лаш и аниқ эди. Капитан 
қиличини селпиганда замбаракча оғзини 
тепага кўтариб юборган, худди ана шу танг лаҳзада

475



Бенжамен тутаб турган трубкасини тўп пилтасига 
яқинлатаётган эди — оқибатда зам баракча огзидан 
деярли тип-тиккасига эллик милтиқ ўқи чамасида 
сочма ўқ учиб чиқди. И лм-фаннинг тасдиқлаш ича, 
қўрғош ин ҳавода м уаллақ учиб ю ролмайди, шунинг 
учун ҳам ана шу м аъдандан икки фунти ҳавода 
тухум ш аклида айлана ясаб, дарахтларнинг шох- 
бутоқларини қасира-қусур саваб, чувиллаганча капи- 
таннннг орқа томонида ж ойлаш ган бўлукнинг қоқ 
миясига ёгилди. К ўнгиллилар қўш ини жангчи- 
ларининг ҳужуми муваффақиятли чиқиши кўп жиҳатдан 
уларни аввал-бошданоқ қандай йўлга солиб юборишга 
боғлиқ. Айни кезда эса ҳаракат орқага, тескарисига 
кетди, замбаракча отилганидан бирон ^ а қ и қ а  ўтгач, 
чап қанотдаги ҳужумнинг бутун огирлиги чапдаст жангчи 
Холлистернинг ёлгизгина қўли зиммасига тушди. Бен- 
жамен ўз замбарагининг акс таъсир кучининг кескин 
зарбидан қаттиқ лат еб, ҳеч нимани сезмай-пайқамай, 
ерда чалқанча ётарди. Капитан Холлистер ушбу 
ҳолатдан фойдаланиб ғор олдидаги истеҳкомга тарма- 
шиб чиқиб, ўша ердан марра эгаллаб олди. Душман 
қароргоҳига қадам и етгани ҳамоноқ у истеҳком 
четига таш ланди-ю , қиличини боши узра силкиганча:

— Ғалаба! Ортимдан, довюрак аскарларим , қалъа- 
истеҳком қўлимизда! — деб қичқирди.

Бу гапларнинг бари ҳарбийчасига янгради ва қўмон- 
дон қўш ини олдида ўзини қандай  тутиш и лозим- 
лигининг ажойиб намунаси эди-ю, аммо ж анговарона 
ушбу нидо, афсуски, м увафф ақиятнинг юзини тескари 
буриш ига сабабчи бўлди. Ўрмонкесар ва қарш исидаги 
рақибларни сергаклик билан муттасил кузатаётган 
Натти капитан Холлистернинг овозини эшитиб ш артта 
бурилиб қараркан , ўртоғи ерда қимир этмай ётганини, 
ўз истеҳкомларида эса капитан турганини, унинг 
музаф ф арона ҳайқираётганини кўриб ҳайрон қолди. 
Мили узун милтиқнинг оғзи ўш а ондаёқ капитан 
томонга бурилди. Ш ундай дақиқа келгандики, кекса 
аскарнинг ҳаёти таҳлика остида қолди, бироқ нишон 
Наттининг милтиги учун ҳаддан зиёд катталик қилар, 
оралиқ масофа эса ниҳоятда қисқа эди. Кўн Пайпоқ 
тепкини босиш ўрнига қуролини рақибининг қуйруғига 
тўгриладию  капитанга шундоқ зарба бердики, у истеҳ- 
комдан буёққа чиқиб келганига қараганда чандон 
бора ш иддатлироқ тезликда учиб кетди. Капитан

Холлистер нақ  ғорнинг олдигинасига бориб тушди-ю, 
оёғи ерга теккани заҳотиёқ, назарида, ер ўпирилиб 
кетаётгандай туюлди, зотан бу жой ш унчалик қия 
ва сирпанчиқ эди. Бу иш ларни бари ш унчалик тез 
ва бехосдан содир бўлганидан кекса аскар ҳатто 
ҳеч нимани туш униб-фаҳмлаёлмай қолди. У қуйига 

. учиб туш аётган пайтда хаёлида отда, душман 
галалари  орасини ёриб ўтаётгандай туюлди. Иўлда 
кўндаланг бўлаётган ҳар бир дарахтга уриларкан, 
пиёдалар ҳамла қиляпти менга, деб тасаввур қи- 
ларди. Ахийри, ярим ёнган дарахт танасига урилиб, 
йўл ўртасига шалоп этиб тушди, бунинг устига десан- 
гиз, ўз рафиқасининг оёқлари остига тушиб, ҳайратда 
лол қолди. Миссис Холлистер кам деганда йигирма 
чогли томошаталаб болакайлар кузатувида йўлдан тоқ- 
қа чиқиб келаётган эди: бир қўлида таёқ, бусиз ҳеч 
қачон уйидан чиқмасди, иккинчисида эса бўш қопни 
кўтариб келарди. М уҳтарам эрининг мазкур жасора- 
тини кўрганда у тутақиб кетди — ғазаби наф ақат диний 
эътиқодидангина, шунингдек, муҳтарама хонимнинг 
файласуфона табиатидан ҳам  устун келди.

— Бу қанақаси бўлди, сержант! Ия, чекиниб, 
қочиб қоляпсанми дейман-а? — бобиллади у .— Эримни ' 
душ мандан қочганини кўриб, ш армандаи шармисор 
бўлганимдан ўлганим язнли, қандоқ иенод бу, яна- 
тағин қандоқ душ мандан қочиб юрибди-я! Мен бўлсам 
йўлакай манави болаларга Нью-Иорк қамалини, сенинг 
қандай яраланганингни гапириб келяпман-а. Бу етма- 
гандай, сенинг бугун қанақанги қаҳрамонлик кўрсати- 
ш ингниям. Шу гаплардан кейин кўзларим нимани кўр- 
япти дегин-а? Биринчи ўқ овозини эшитибоқ қочиб қо- 
либсан! Манави қопни-ку энди ташлаб юборса ҳам бўлади: 
мабодо ўлж а туш ганидаям, сенга ўхш аган абжир 
ж ангчига эмас, бош қаларга тегади. Уёқда, ғорда 
олтин-кумуш тиқилиб ётибди дейишяпти. Бунақанги 
дунёвий майда-чуйда ниятларим  учун худонинг 
ўзи кечирсин-у, лекин муқаддас битиклардаям ҳар- 
бий ўлж а адолат юзасидан ғолибга тегади деб ёзил- 
ган.

— Ким чекиняпти? — деб хитоб қилди кекса аскар 
тааж ж уб д а .— Отим қани? Остимда туриб ҳалок бў- 
либди, мен бўлсам...

— Нима бало, эс-песингни еб қўйдингми дейман! — 
гапини бўлди хотини.— Отни қай гўрдан олардинг —

ўзинг кимсан? Бор-йўги аллақандай  қаланғи-қасан- 
рилар тўдасининг бир пақирга қим мат капитани. Ҳозир 

ҳақиқий капитан бўлганида борми, сени қоранг ҳам 
кўринмасди бу ерда!

Ҳ урматли ж уфти ҳалоллар содир бўлаётган 
ҳодиса-воқеаларни шу тахлит мунозараю  муҳокама 
қилиш аётган дамда уларнинг тепаларида ж анг ҳазила- 
кам авж га минмаган эди. Кўн П айпоқ душ маннинг 
Бенжамен айтганидек «катта тезликда келаётганини» 
кўриб, бутун диққатини қам ал  қилувчиларнинг 
ўнг қанотига қаратди. Қ улай фурсатини топиб туриб 
истеҳкомга чиқиб олиш ва унинг ҳимоячилари руҳини 
капитан Холлистер ортидан ж ўнатиш  паҳлавон Керби 
учун ҳеч гап эмасди, аммо ўрмонкесар ушбу дамда 
м утлақо рақибона кайф иятда эмасди чамаси, зеро у 
ш унақанги айюҳаннос солдики, овозини чекинаётган 
чап қанотдагиларнинг бари эшитди:

— Ур-ре! Б аракалла, капитан! Роса қойил бўлди-ку! 
Қ аранглар-а, буталарни қандоқ суробини тўгрилаб 
қўйяпти! Э унга ёш дарахту ниҳоллар ҳам ҳеч гап- 
мас — бир четдан ш артиллатиб кесиб кетяпти.

Оқкўнгил йигит пастга учиб туш аётган кекса 
аскарга, ўзини тутиш га кучи етмай шалоп этиб ерга 
қулагунича, ана шундай ҳайқириқлар билан далда 
бериб турди-да, завқ-ш авқи жўш иб товони-ла нақ 
дўмбира чалгандай  ерни депсиганича, хандон уриб 
кулиб юборди.

Бу ҳангомалар мобайнида Натти милтиғини 
истеҳком тепасига қарата шай тутиб, тахликали  
ҳолатда, рақибларнинг ҳар бир ҳаракатини сергаклик 
ила кузатиб турди. Керби кўтарган шовқин ҳаддан 
зиёд синчков Хайремни васвасага солди-ю, у ж анговар 
вазияту ҳолат билан таниш м оқлик ниятида эҳтиёт- 
сизлик қилиб ўзи яшириниб турган панагоҳидан 
мўралаб қолди. Тўғри, бу ҳаракат ниҳоятда эҳтиёткор- 
лик билан адо этилганди-ю, бироқ ундан кўра тузукроқ 
қўмондонларга ҳам хос бир тарзда мистер Дулитл жанг 
майдонига қараган  олд томонини пухталик билан 
ниқоблаб, орқа тараф ни душ ман ўқига рўпара қилган 
эди. Хайрем Дулитл ўз жисмоний бичим-тузилиши 
билан табиат уларни яратаётганида тугаллигу мута- 
носибликка риоя этмаган одамлар тоифасига кирар 
эди. Унинг ж ам ики тана аъзолари ё тўппа-тўғрию 
теп-текис, ёки ўмбоқ-дўмбоғу бесўнақай эди. Унга 
маш иначи аёл кийим тикиб берарди, ўша аёл, худди 

аскарий пудратчи сингари, табиатда учрайдиган жами 
инсон намуналарини м уж ассам лаш тирадиган мажмуа- 
га амал қилиб иш кўрарди. Шу сабабдан ҳам мистер 
Д улитл хиёл очдинга эгилиб м ўралаганида дарахтнинг 
иккинчи томонида кам зулининг қат-қат ҳурпайма 
этаги дўмпайиб кўзга таш ланди-ю , Натти ўша заҳотиёқ 
м ўлж алга олди уни. Тажрибаси камроқ одам бўлга- 
нида айнан ўша қат-қат бурмаларни м ўлж алларди, 
бироқ Кўн Пайпоқ мистер Дулитлни ҳам, унга кийим 
тикиб берадиган маш иначини ҳам ж уда яхш и биларди, 
шу туфайли ушбу манзарани нафасини ичга ютганча 
бошдан-оёқ кузатиб турган Керби милтиқ затвори 
ш арақ этгани ондаёқ қорақайиннинг бир парчагина 
пўстлоги кўчиб отилиб кетгани ва қат-қат бурмалар- 
дан хиёл баландроқда кам зулнинг бари ҳилп 
этганини кўрди. Ҳеч қачон ҳеч қандай қуролу 
зам барак Наттининг «чақириги»га жавобан Хайрем 
дарахт ортидан отилиб чиққанчалик тез ўт олол- 
масди-ёв.

У беқиёс эҳтиёткорлик-ла икки-уч қадам  босди, 
кейин бир қўли билан ж ароҳатланган  жойини ушлаб, 
иккинчисини эса олга чўзганича, нақ  Наттинй гажиб 
таш лаш га тайёр бир қиёфада, олдинга юраркан, овози 
борича дағдаға қилди:

— Бу гал сен олдинги сафаргидай осонгина қутулиб 
бўпсан, иблиснинг домига тушгур! Сениям таъзирингни 
бериб қўядиганларни топаман, олий судгача бораман!

Сквайр Дулитлдай ҳамиш а оғир-вазмин одамнинг 
огзидан чиқаётган бундайин кескин иборалар, унинг 
Наттининг қуролига қараб тап тормай бостириб 
келиш и (ҳозирда ўқлоглиқ эмаслигини фаҳмлаганидан 
ш ундай қилаётган эди чоғи) бўлукнинг кейинида 
турган қўшиннинг ж анговар руҳини кўтариб юборди — 
ж ангчилар айюҳаннос солганча ҳам м алари тепага 
қарата бир йўла ялпи ўқ уздилар, уларнинг ўқлари 
ҳам замбаракчанинг сочма ўқи учган ёққа қарата 
йўлланди. Улар ўзлари кўтарган шовқиндан ўзлари 
қизишиб, эндиликда чинакамига ж анговарона шижо- 
ату шашт-ла олға таш ландилар, шунда Билли Керби 
ҳазилнинг кети зилга айланиб, чегарадан чиқиб кетди- 
ку, деб ўйлаб, истеҳкомга чиқиш га уринган пайтида 
қўққисдан нариги томонида судья Темпл пайдо 
бўлиб қолди.

— Мен тинчлик ва тартиб сақлаш ни талаб қила- 
ман! — ҳитоб этди у .— Н ималарни кўряпман асти? 
Бу ерда қон тўкиб, оз бўлмаса бир-бировларини 
ўлдириш гача бориб етишибди-ку! Наҳотки маъмурлар 
одил судловни ам алга ош ириш да, гўёки мамлакатдк 
уруш ва ихтилофлар ҳукм сураётгандек, ҳар қанақанги  
қаланги-қасанғилар ёрдамига таяниш и заруру ш арт 
бўлса!

— Булар қуролланган кўнгиллилар-ку! — деб қич- 
қирди шериф олисроқдаги қоядан туриб.— Булар...

— Қуролли қароқчилар деганингда тўғрироқ бў- 
ларди. Бу маш маш ани бас қилиш ни талаб этаман!

— Тўхтанглар! Қон тўкиш нинг кераги йўқ! — 
Хаёл Тоғи чўққисидан эш итилди бу овоз.— А рш и 
аъло ҳаққи  лаънатлайм ан унда, отманглар! Ҳаммаси 
тинч ҳал этилади, бемалол пастга туш аверинглар 
энди!

Ҳ амма ҳайратдан жой-жойида тош қотди. Бу орада 
милтиғини қайтатдан ўқлаб улгурган Натти хотир- 
ж ам гина қулаган  дарахт танасига чўкиб, бошини қўл- 
ларига қўйди; «енгил пиёда аскарлар қўшини» 
ҳарбий ҳаракатларни тўхтатиб, жиддий бир маҳтал- 
ликда тек туриб қолди. Бирон лаҳза  ўтмаёқ тоғ тепаси- 
дан Эдвардс, унинг кетидан ёш ига нисбатан ёқа уш- 
ларли дараж ада чаққонлик ила майор Гартман 
чопганча тушиб келишди. Зум ўтмай улар майдон- 
чагача югургилаб келиб, у ердан ғор ёнига тушишди-ю, 
икковлари ичкарига кириб ғойиб бўлишди. Ҳамма 
улар кетидан тааж ж уб-ла тикилганча, жимгина ту- 
рарди.

X I  б о б
Антонио: Лол қолмадим мен1 
Бассанио; Табиб сен эдингми — 

мен танимадимми?

III е к с п и р.
«В енециялик савдогар*

Иигит билан майор яна пайдо бўлгунича ўтган 
беш ёки олти дақиқа орасида судья Темпл ва шериф 
кўнгиллиларнинг кўпчилиги билан бирга майдончага 
чиқиб  кел д и л ар , ш унда д овю рак  ж а н гч и л а р  
бир-бировларига ишнинг қандай  оқибат-ла тугаши 
ҳақидаги тахмину чамаларини баён қилиб, ҳозиргина 
бўлиб ўтган тўқнаш увда ўзлари кўрсатган жасоратла-

рини оғиз кўпиртириб м ақташ га туш дилар. Аммо 
баногоҳ ҳамм алари ж им  бўлиб қолдилар: ғордан 
Оливер билан майор Гартман чиқиб келиш аётган эди, 
У лар ош ланмаган буғу териси тўш алган бесўнак,ай 
курсида ўлтирган одамни кўтариб келиш аётган эди, 
ўша замоноқ курсини эҳтиром-ла ж ам  бўлиб турган- 
лар ўртасига қўйшпди. Курсида ўлтирган киш ининг 
қордай оппоқ силлиқ узун сочлари тутам-тутам бўлиб 
елкасига тушиб турарди; эгнидаги багоят ўзига тўқ 
синф аслзодаларининггина қўли  етадиган матодан 
тикилган чип-чиннидай ва покиза либоси ниҳоятда 
эскиб қолган ҳамда ям аб-ясқалган эди; чолнинг оёгида 
хиндулар қўлларидан келган ҳунарларини кўрсатиб 
беж аган мокасин. Юз бргчими келиш ган, киборона, 
аммо кўзлари аланг-ж аланг, ана шу нигоҳ-ла ат^эофида 
турганларга лоқайдона, бемаъно бир-бир қараб-чикди: 
чолнинг ҳозирда одам яна ҳеч нимани ўйламайдиган, 
бемулоҳаза гўдаклик ҳолатига қ а 11тадирган ёшга 
етганига ш убҳа қолмади.

Курсини — бу атроф ларда м утлақо тасодифий 
буюм — кўтариб олганлар билан орқама-орқа келган 
Натти яқингинада, курсининг орт томонида тўхтади. 
Овчи милтиғига таянганча ўз таъқибчилари  ўртасида 
тураркап, жасоратию дадиллиги Кўн Пайпоқни ўзи- 
нинг шахсий хавсизлигидан кўра хийла муҳимроқ 
нарса хавотирга солаётганининг ш аҳодати эди. Майор 
Гартман бош кийимини қўлига олган кўйи чолнинг 
ёнгинасида турар, одат?да ш ўхчанлик ҳам да кулги 
аримайдиган кўзлари самимий қалб меҳри-ла чақнаёт- 
гандек туюларди. Эдвардс эркину бемалол, меҳрибо- 
нона бир ҳаракат-ла, гарчи .ҳаяж они зўрлигидан юраги 
ёрилиб кетгундек типирчилаб, ақал ли  бирон оғиз 
сўз айта олмайдиган ҳолатда бўлса-да, қўлини кур- 
сининг тутқичига қўйди. Ҳам-ма бу м анзарани миж- 
ж а қоқм ай кузатарди-ю, ҳеч ким чурқ этиб бир сўз 
қотмасди. Ш у пайт чол барчани маъною мазмунсиз 
нигоҳ-ла яна бир карра назардан  ўтказиб, қаддини 
хиёл кўтариш га уринди, сўлғин чеҳрасида одатий 
назокату илтифот нишонасини ифода этгувчи табассум 
учқуни милт этиб ўтди-ю, у ҳирқироқ ва титроқ 
товуш билан деди: '

— М арҳамат қилиб ўлтирмайсизларми, Ж ентль- 
менлар? М арҳамат қилинглар. Кенгаш ни ш у топдаёқ, 
дарҳол бошлаймиз. А ъло ҳазрат қиролимизга садоқат-

ли ф уқароларпинг жами мустамлакаларнинг унга илга- 
ригидек содиқ қолганини эшитишдан багоят хурсанд 
бўлаж ак. Ў лтиринглар, ўтинаман сизлардан, ўлтиринг- 
лар, ж аноблар. Қўш инлар тунда ҳордиқ чиқаргани 
йўл оладилар.

— Бу ақлидан адаш ган кимсанинг валдираш и,'— 
деди М армадью к.— Ушбу томошанинг маънисини 
туш унтириш  заҳматини ким зиммасига олади?

— й ў қ , сэр, бу ақлдан  адаш иш  эмас,— деди 
Эдвардс қатъий оҳангда,— бу ш арти кетиб, парти 
қолган ночору нотавон қарилик холос, бизнинг олди- 
мизда эса бунда ким айбдор эканини аниқлаш  масаласи 
турибди.

— Айт-чи, бўтам, ж ентльменлар туш лик қилгани 
қолиш адими шу ерда? — деб сўради чол ўзи ж уда 
яхш и биладиган ва суядиган овоз эш итилган томонга 
ўгирилиб.— Унда буюр, он ҳазратларининг зобитла- 
рига муносиб туш лик таомлардан ҳозирласинлар. 
Узинг биласан, ажойибу антиқа илвасинлар ҳамиш а 
бизга мунтазир.

— Ким ўзи бу одам? — шошилиб сўради Мар- 
мадью к: чолнинг овози упинг кўнглига ғулғула 
солиб, аллақандай  гумону тахминларни қўзғаган  эди.

— Сэр, ҳаётимизда қувонч бахш этгувчи жамики 
нарсадан маҳрум бўлиб, ўзингиз кўрганингиздек, 
ғорда яшириниб ўлтирган бу зот бир вақтлар мам- 
лакатимизни бош қарган ш ахсларнинг дўсти ва мас- 
лаҳатчиси бўлган ,— баф урж а жавоб қилди Эдвардс, 
овози сўзлагани сайин тобора баландлаб бораверди.— 
Ҳозир сиз кўриб турган заиф, ночору нотавон бу зот 
бир замонлар шу қадар  довюрак ҳамда қўрқм ас 
бўлганки, ж асур ҳиндулар унга «Ўт Ямлар» деб лақаб 
берганлар. Ҳозирда ҳатто бошпанаси йўқ бу зот бир 
замонлар катта мулку давлатга эга бўлган; шу топда 
сиз босиб турган ана шу ер-мулкнинг қонуний 
соҳиби бўлган у, судья Темпл. Бу зот...

— Ҳалиги, демак, бу... ҳақ , демак, бедарак йўқол- 
ган майор Эффингем экан-да? — деб қичқириб юборди 
М армадьюк зўр ҳаяж онда.

— Худди ш ундоқ, бедарак йўқолган,— дея жавоб 
қилди йигит судьяга нақ  тешиб юборгудек ўқрайиб.

— Хўш, сиз-чи? У зингиз-чи?..— сўраш да давом 
этди тутила-тутила.

— Унинг набираси бўламан.
Бутун бошли дақиқа мобайнида чуқур сукунат

чўкди орага. Ҳ амманинг кўзи сўзлаш аётганларга 
қадалган  эди, ҳатто кекса немис ҳам  бу гапларнинг 
қандай  хотима топаж агини ниҳоятда хавотирда кутар- 
ди. Бироқ, мана, бошини хам қилганча туриб қолган 
М армадьюк — уят, номусдан эмас, балки хаёлан танг- 
рига ш укрона ўқиётганидан эгганди бошини,— яна 
кўзларини кўтардн: унинг хушбичнму мардона ёноқ- 
ларидан йирик ёш дурлари юмалаётган эди. У йигит- 
чанинг қўлини астойдил сикди-да: ^

— Оливер, чўрткесару терсликларинг, шубҳа- 
гумонларинг учун афв этаман сени. Энди барига тушун- 
дим. Н аф ақат уйим, балки бутун мулк-давлатим унинг 
ва сенинг измингда бўла туриб, ёши бир ерга бориб 
қолган кекса одамни ана ш ундай номуносиб жойда 
истиқомат қилиш ига йўл қўйиб қўйганингдан таш қари 
бари қилмиш ингни кечираман.

— У худди пўлотдай мустаҳкам! — хитоб этди 
майор Гартм ан .— Сеникига айтгандим-ку, йигит, 
М армадьюк Темпл — содик дўст, ҳеч качон дўстини 
каш ш окликка таш лаб кетмайди уники деб.

— Ҳа, судья Темпл, бу ҳурматли жентльмен сиз 
тўғрингизда фикримни ж уда ҳам илдиз-томирини 
бўшатиб, иккилантирнб қўйди мени. Бобомни садоқат- 
ли кекса хизматкорининг меҳр-оқибати олиб чиққан  
жойга қайтатдан элтиш нинг илож и йўқлиги аён 
бўлгач — уни дарҳол фош этиш лари тайин эди ,— мен 
унинг Мохок водийсидаги содиқлигига ўзим ишона- 
диган эски қадрдонларидан бирининг ҳузирига жўна-- 
дим. У сизнинг ҳам дўстингиз, судья Темпл, шу 
боисдан мабодо у айтган гаплар тўғри бўлса, у чоғда 
отам ҳам, мен ҳам  сиз тўғрингизда нотўғри...

— Отанг чиндан ҳам ўша пакетботда ҳалок бўл- 
ганмиди? — деб сўради М армадьюк ачиниб.

— Ҳа. Бир неча йил беҳуда уриниш лар билан 
бесамара яш агандан кейин у, тирикчилигим га озроқ- 
қина м аблағ аж ратиб, мени Нью-Скотияда қолдирди- 
да, ўзи ниҳоят британ офицерларига тўлаш га қарор 
қилган, кўрган зарарлари эвазига тўланадиган товон 
ҳақини олгани йўлга чиқди. У А нглияда бир йил 
туриб, ҳукумат Вест-Индияда тайин қилган лавозимни 
эгаллаш  учун саф арга отланган, йўлакай  уруш бошлан- 
ганидан токи тамом бўлгунича бобом яш аган жойга

' Почта юклари ва йўловчиларни ташиндиган денгиз кемаси.

борнб, уни ҳам ўзи билан бирга олиб кетиш ниятида 
Галифаксга қайтаётган эди.

— Аммо сен қандай омон қолдинг? — дея хитоб 
қилди М армадьюк жоии-жаҳони билаи қизиқиб.— Мен 
сени отанг билан бирга нобуд бўлганингга амин 
эдим.

Эдвардснинг ёноқлари қирмизи тусга кирди. Иигит 
кўнгиллиларнинг ҳайрат акс этган бетларига қараб- 
қараб қўйди-ю, индамади. М армадьюк айни шу дамда 
ёнига етиб келган капитан Холлистерга бурилиб, 
шундай деди:

— Олиб кетинг бу ердан аскарларингизни, уй- 
уйларига тарқатиб юборинг, ғайрати ошиб-тошиб 
кетганидан шерифнинг боши айланиб, бурчи-вазифаси 
хусусида нотўгри туш унчага бориб қолибди. Доктор 
Тодд, баш арти Хайрем Дулитлнинг ушбу нохуш 
маш маш а давомида орттирган ж ароҳати билан шуғул- 
лансангиз, сиздан багоят миннатдор бўлурдим. Ричард, 
бу ерга файтон юборишларини буюрсанг, катта ёрдам 
берган бўлардииг-да. Беижамен, уйга қайтиб, хона- 
дондаги вазифангни адо этишга кириш ...

Кетиши лозим бўлганлар кўздан йўқолиб, қояда 
ниҳоят сирнинг очилиш ига алоҳида дахлдору бундан 
манфаатдор ш ахсларгина қолгач, М армадьюк майор 
Эффингемни кўрсатиб, унинг набирасига м урож аат 
қ и л д и :

— Токи файтоним етиб келгунича бобонгни пана 
жойга олиб кирганимиз м аъқул эмасмикин?

— И ўқ, сэр, очиқ ҳаво фойдали унга, агарда кўзга 
чалиниб қолиш хавфи бўлмаса, доим очиқ ҳавода 
бўлишга ҳаракат қиларди у. Буёгига нима қилиш ни, 
майор Эффингемни сизнинг оилангиз аъзоси бўлиб 
қолади дейишим керакми, ё бундай дейишга ҳаддим 
йўқмикин, деб бошим қотиб қолди, судья Темпл.

— Буёғи ўзингга ҳавола,— деб жавоб қайтарди 
М армадью к.— Сенинг отанг — ёш ликдаги дўстим. У 
бор бойлигини менга ишониб топширган эди. А ж рали- 
ш аётганимизда у менга тамоман ишониб, ўз мулки- 
давлатини менга топш ирганини тасдиқловчи ҳеч қана- 
қанги тилхат, ҳеч қанақанги  ҳуж ж ат олишни истама- 
ганди (гарчи бунннг учун, ростини айтганда, на вақт, 
на қулай шарт-ш ароит бўлмаган эса-да). Бундаи ха- 
баринг бормиди сени?

— Ш убҳасиз, сэр,— дея жавоб берди Эдвардс ёки,

шу дамдан эътиборан биз атай  бош лайдиганимиздек, 
Эффингем.

— Бизнинг сиёсий қараш ларим из тўғри келмай 
қолди-ю, биз ш унга қарор бердикки, борди-ю бу ерда 
инқилоб ғалаба қозонса, мен унинг бутун бойлигини 
асраб қоладиган бўлдим, зотан давлат уники эканини 
ҳеч кимса билмасди. Борди-ю қирол ҳукмронлигини 
сақлаб қоладиган бўлса, у чоғда полковник Эффингем- 
дай садоқатли ф уқаро учун ўз мулки давлати- 
ни қайтариб олиш ҳеч гап эмасди. Туш унарлими бу 
сенга?

— Ҳозирча ҳаммаси рост ва тўғри ,— деди йигит 
ҳануз, ишонмовчилик қиёфасини сақлаганча.

— Қулоқ сол, эшит, йигитш а,— деди немис.— 
Судья Темпл — энг инсопли, ҳал ал  одам.

— Урушнинг оқибати қандай  тугагани баримизга 
аён ,— сўзини давом эттирди М армадьюк унисига ҳам, 
бунисига ҳам эътибор бермай.— Бобонг Коннекти- 
кутда қолди, ўғли эса муттасил қариянинг ҳеч нимага 
зориқмай кун кечириш ига етарли моддий ёрдам юбориб 
турди. Ҳатто ўғли билан апоқ-чапоқ, қадрдонлаш иб 
кетган кезларда ҳам майор Эффингем билан бирор 
марта учраш м аган бўлсак-да, буларнинг баридан яхш и 
хабардор эдим. Отанг ўз мулки давлатини қайтариб 
олишга ҳаракат қилиш м ақсадида қўш инлар билан 
бирга А нглияга қайтди. У ниҳоятда катта зарар кўр- 
ганди, бутун мулк-қўрғонлари сотилди, аммо уларни

' мен сотиб олдим. Вақти келиб униуг ўз мулкларини 
қайта қўлга киритиш и учун тўғаноқ бўладиган ж ам ики 
тўсиқ-ғовларни кўтариб таш лаш дек табиий истак тақо- 
зоси эди бу.

— Биттагина: даъвогарлар ҳаддан зиёд кўп чиқиб 
қолганидан бўлак ҳеч қандай  тўғаноқ йўқ эди.

— Локин қонуний эгаси билан даъволаш иш га 
ҳеч кимнинг қурби етмасди, шунда мен очиқ-ошкора, 
вақт ўтиб бориши ва ш ахсан ўзимнинг ғайрату 
ҳаракатим  билан юз карра кўпайган бойликни ф ақат 
васий сифатидагина бош қараман, деб эълон қилдим. 
Ўзинг биласан, уруш тугаш и биланоқ отангни катта- 
катта маблағ билан таъминлаб турганм ан.

— Ш ундай, сиз унга пул ж ўнатиб тургансиз, 
токи...

— И ўллаган мактубларим очилмай қайтиб кела 
бошлади. Отангнинг феъл-атвори худди сеникига ўх-

ш арди: гоҳо у ҳаддан зиёд ш ош маш ош ар ва чўрткесар 
бўлиб қоларди. Илло, бунда менинг ҳам айбим бордир 
балки ,— деди ҳакам  худди ўз-ўзига таъна қилгандек .— 
Эҳтимол мен ҳамиш агидек ниҳоятда олисни кўзла- 
гандирман, меъёридан ортиқчароқ пухталик қилган- 
дирман. Эътироф этаманким, астойдил ёқтирган 
одамимни етти йил давомида ўзим хусусимда ёмон 
ф икрда юриш ига имкон бериб қўйиш  мен учун оғир 
синов бўлди, уни вақти келганида мол-мулкка 
бўлган ҳақ-ҳуқуқини очиқ-ойдин айтиб, кўрган зарари 
эвазига товон ундириб ола билсин деган м ақсадда 
қилинганди буларнинг бари. Локигин унга йўллаган 
охирги мактубларимни ўқиганида эди, сен бор ҳақи- 
қатни билиб олган бўлардинг. А нглияга ж ўнатганла- 
римни отанг ўқиган, бу ҳақда иш ончли вакилим 
хабар қилган эди. Отанг, Оливер, ҳамм асидан 
хабардор бўлиб ўтган оламдан. У менга дўстлигича кўз 
юмган, кейин, сени ҳам у билан бирга ҳалок бўлган 
деб ишонгандим.

— Анча ҳолимиз ҳароб эди, икки киш ига йўл 
ҳақи  тўлаёлм асдик,— деб жавоб қилди йигит ҳар гал 
гап оиласининг аянчли аҳволига бориб тақалгандаги  
каби ф авқулодда бир ҳаяж он  ичра.— Мен отамнинг 
қайтиш ини кута бошладим ва унинг қайгули ҳалокати 
ҳақидаги  хабар етиб келганида менинг бисотимда 
қора чақа ҳам  қолм аган эди.

— Унда нима қилдинг, ўғлим? — деб сўради Мар- 
мардью к овози титраб.

— Бобомни излаб йўлга тушдим. Ўғлидан пул 
келмай қўйгач унинг тирикчилик ўтказгани ҳеч вақо- 
сиз қолганини туш унардим. Қ ари майор Эффингем 
яш аган  ерга етиб келганимда номаълум томонга кетга- 
нини билдим, гарчи ёлланган хизматкори қари одамни 
ночору нотавон аҳволда таш лаб кетган бўлса-да, 
сўраб-суриштиравериб ҳоли-ж онига қўйм аганим дан 
кейин бобомни аллақандай  бир қария, майорнинг собиқ 
хизматкори олиб кетганини айтди. Мен ўша одам Натти 
эканини дарҳол ф аҳмладим, чунки отам тез-тез...

— Хўш, демак, Натти бобонгнинг хизматкори бўл- 
ган экан-да? — хитоб этди ҳакам.

— Ия, буни ҳам билмасмидингиз? — деб сўради 
йнгит ошкора тааж ж уб-ла.

— Буни қаёқдан  билай мен? Майор Эффингем

билан умримда учраш маган, ўш а пайтларда менинг 
ҳузуримда Бампо номини ҳеч ким тилга олмаган 
бўлса. Мен учун Натти бор-йўғи битта овчи, ўрмон 
ўғлони эди, холос. Бу атрофларда бундайлар оз 
эмас, шу сабабдан ҳам  у менда алоҳида қизиқиш  
уйғотмаганди.

— Натти бобомнинг хонадонида ўсган, талай  йил- 
лар унинг хизматини қилган, Ғарбдаги ж ам ики  
ю риш ларда бирга бўлган ва ўш анда ўрмонга меҳр 
қўйиб, унинг шайдосига айланган. Уни «туб ерлик» 
сифатида шу ерда қолдириб кетиш ган. М огикан -  
бобом бир замонлар ҳаётини сақлаб қолган экан — 
бобомни делаварлар ўз қабилаларига фахрий аъзолик- 
ка қабул қилганларида ана шу ерни майорга беришга 
кўндирган экан уларни.

— Э-ҳа, бундан чиқдики, сенинг танангда «ҳинду 
қони» оқади деган гаплар шундан тарқалган  экан-да, а?

— Ҳа, бу менинг ҳиндулар билан бирдан-бир 
«қон-қардош »лигим,— деб жавоб берди Эдвардс ку- 
либ.— Майор Эффингем ўша замонлардаги ўз халқи- 
нинг улуғ ф арзандларидан бири — могиканнинг ми- 
соли ўғлидай бўлиб қолган, кейин болалигида делавар- 
ларни зиёрат қилган отам улардан «Бургут» лақа- 
бини олган, чамаси, ёндан қараганда қиёфаси бургут- 
га ўхш аб кетгани учун бўлса керак. Менга ҳам ўша 
лақаб ўтган. Ҳ индулар билан бўлак қондош лигу 
алоқадор жойим йўқ, лекин, эътироф этаманки, 
судья Темпл, гоҳида насл-насабим ва тарбиям айнан 
ш ундай бўлиб чиқиш ини истаб қолардим.

— Ҳикоянгни давом эттиравер,— деди М армадьюк.
— Қўш имча қиладиган озроққина гап қолди, сэр. 

Мен Отсего кўлига қараб йўлга тушдим — Наттининг 
худди ўша ерда яш аш и тез-тез чалиниб турарди 
қулоғимга — ва чиндан ҳам бобомни кекса овчининг 
кулбасидан топдим: садоқатли хизматкори ўзининг 
эски жанобини барчадан яш ирган, у одамларнинг бир 
вақтлар  эл-элат иззат-икром қилган, эъзозлаган кимса- 
нинг қанчалик қаш ш оқлаш иб, қариб ёш боладай 
бўлиб қолганини кўриш ини хоҳламаган.

— Хўш, кейин нима қилдинг?
— Кейин нима қилдимми? Охирги пулимни сарф- 

лаб м илтиқ сотиб олдим, одмигина кийиниб, Кўн Пай- 
поқ билан ов қила бошладим. Қолгани, судья Темпл, 
ўзингизга аён.

— Нимага сеники қари Фриц Гартманни қидирма- 
ган? — деди немис таънаом из.— Наҳотки сеники 
ҳеч қачон кари Фриц Гартман номини эш итмаган, 
сеники отанг мен ҳакимда гапирмаган?

— Эҳтимол мен нотўғри йўл тутгандирман, жентль- 
м енлар,— дея эътироз билдирди йигит,— аммо мана 
шу бугун ниҳоят ошкор бўлган нарсани очишимга 
ғурурим йўл бермади, ҳозир, ҳатто шу тонда ҳам 
осон бўлмаяпти. Менинг ўз реж аларим  борийди, 
эҳтимол улар хаёлийдир-ку, лекин мен, агарда бобом 
кузгача соғ-саломат бўлса, уни узоқ қариндош ларимиз 
турадиган ш аҳарга олиб кетаман деб ўйлагандим, 
қариндош ларимизни ўзлари ёмон кўрадиган тори ‘- 
ларни унутиб юборишгандир аллақачон, деган умидда 
эдим. Аммо бобом тез тугаб, ҳаёт ш ами сўниб бор- 
япти ,— деб сўзида давом этди Оливер ғам гин ,— ҳаде- 
май кекса могиканнинг ёнига, лаҳадга  кирадиган 
кўринади.

Ҳаво сарину мусаффо, ажойиб кун эди, ш унинг учун 
ҳам ҳамм алари токи судья Темплнинг ёнбағирликдан 
чиқиб келаётган фойтуни ғилдираклари тарақа-туруқи 
эш итилгунига қадар қояда қолишди. Суҳбат заррача 
сусаймас қизиқиш у эътибор-ла давом этиб, аста-секин 
шу топгача қоронғу бўлиб келган ж ам ики нарса ой- 
динлаш ди; йигитнинг М армадьюкни иқи суймаслиги 
дақиқа сайин йита борди. У энди бобосини ҳакамнинг 
хонадонига олиб кетиш ларига қарш илик билдирмай 
қўйганди, майор Эффингемнинг ўзи эса фойтунга ўтқаз- 
ганларида чинакамига болалардек қувониб кетди. 
Кекса лсангчи М армадьюкнинг «қасри»даги залга  олиб 
кирганларида нигоҳи ҳар битта нарсада тўхталган 
кўйи оҳиста бутун хонани кўздан кечириб чиқди, 
шунда чеҳраси гўё миясига оқилона фикр келгандай 
бир нафас ёришиб кетди, аммо у айни замонда ўй- 
фикру сўзларни минг м аш аққат-ла бир-бировига қо- 
вуштириб, ҳадеб яқинида турганлар ш аънига ноўрину 
нокерак мулозам атлар ёғдиришга тушди. Иўл юриш ва 
содир бўлган ўзгариш лар ҳадемай қарияни толиқтириб 
қўйди', уни ўринга ётқизиш га тўғри келди. У ҳаётидаги 
инсоний ф азилатлари йўқолгач ҳам одам вуж удида

Тори — XVII — XIX асрларда Англияда йирик ер эгаларининг 
мапфаатини ифодаловчи сиёсий партия ва унинг аъзолари; ҳозирги 
консерваторлар.

ҳайвоний ҳис-туйгулар яшаб қолиш ини ғоятда яққол 
намойиш этгувчи аянчли м анзарани вуж удга кел- 
тирган ўзгариш ларни шак-шубқасиз англаб етган 
бир ҳолатда узоқ ётди тўш акда.

М ункиллаб қолган бобосини юмшогу қулай ўринга 
ётқизгунларича (Натти шу заҳотиёқ унинг ёнига ўлти- 
риб олди) Оливер унинг олдидан ж илм ади, бироқ кейин 
ҳакамнинг таклиф и билан ўзини хонадон соҳиби ва 
майор Гартман кутиб турган кутубхонага ўтди.

— М анави қогозни ўқиб чиқсанг, Оливер,— деб 
гап бошлади М армадью к,— токи ҳаёт эканман, сенинг 
оилангга наф ақат зиён етказиш ниятим йўқлигинигина 
эмас, балки менинг ўлимимдан кейин бўлса ҳам 
адолат тантана қилиш ининг ғамини ейишни ўз бур- 
чим деб ҳисоблаганимни кўрасан.

Иигит қогозни олиб, бир кўз таш лаш нинг ўзидаёқ 
бу М армадьюк Темплнинг васияти эканини тушунди. 
У қанчалик ҳаяж онда, қанчалик безовта бўлмасин, 
шу лаҳзадаёқ  ҳуж ж атдаги  сана баайни ҳакам  ғамгину 
маъюс, туш кин бир ҳолатда юрган вақтларга тўғри 
келишини пайқади. Оливер васиятномани ўқиркан, 
кўзлари намланди, қогозни ушлаб турган қўли  эса 
титрай бошлади.

Васиятнома мазкур қавлдаги иш ларга моҳир мистер 
Вандерскол томонидан тайёрланган одатдаги расмий 
баёну изоҳотлар билан бошланарди-ю, бироқ давомини 
ўқиркан, Оливер дарҳол ҳакамнинг ўзига мансуб 
услубни пайқади. У полковник Эффингем олдидаги 
бурчию маж бурияти, ораларидаги алоқанинг моҳиятию 
уларни бир-бировидан жудо этган шарт-шароитни аниқ- 
лўнда, дадилу рўйирост, ҳаттоки фасоҳат-ла баён эт- 
ганди. Кейин у ўзининг узоқ муддат давомида 
дам сақлаганининг сабабини ш арҳлаб берган, дўстига 
ж ўнатган катта-катта пуллари, аммо унинг мактубини 
очиб ўқим аёқ барини қайтариб юборганларини тилга 
олиб ўтганди, сўнгра дўстининг қаёққадир номаълум 
ёққа гойиб бўлган отасини қандай излаганларини, шу 
қатори ўзига ишониб топширилган бойликнинг бево- 
сита меросхўри отаси билан бирга океанда ғарқ  
бўлмадимикин деб хавотирланганларини батафсил ёзиб 
ўтган эди.

Гапнинг қисқаси, у эндиликда китобхонимиз тасбиҳ 
доналаридай бир ипга тизса бўладиган воқеаларнинг

барини очиқ айтган, сўнгра эса полковник Эффингем 
томонидан унинг тасарруфида қолдирилган маблағ 
ҳақида тўлиқ ҳамда аниқ ҳисобот берган эди. Бари 
бойлик бир неча нафар масъул васийларга ишонилиб, 
уларнинг зиммасига қуйидаги тартибда: ярмини қизи- 
га, иккинчисини эса — Буюк Британия қўш инлари- 
нинг собиқ майори Оливер Эффингемга, унинг 
ўғли Эдвардс Эффингемга, унинг набираси Эдвардс 
Оливер Эффингемга ёки уларнинг авлодларига бўлиб 
бериш маж бурияти юкланган эди. Басиятнома минг 
саккиз юз тўққизинчи йилга қадар ўз кучини сақлаб 
қолиши лозим эди — баш арти шу муддатгача Эффин- 
гем авлодидан бевосита меросхўрлардан ҳеч ким топил- 
маса, у чоғда асосий бойлик ҳамда қўш илган фойда 
ҳисобидан маълум миқдори қонунга биноан майор 
Эффингемнинг иккинчи д араж али  қариндош -уруғла- 
рига тўлаш  шарти билан давлат ихтиёрига ўтказилиш и 
керак эди; қолгани ҳакамнинг қизига мерос бўлиб 
қоларди.

Иигит кўзларидан ёш ю маларди — у М армадьюк- 
нинг олижанобона ҳимматининг ш аксиз исботини кў- 
риб, англаб турарди шу топда. Енгинасида ҳар битта 
асаб торини чертиб-титратиб юборган овозни эшитгани- 
да Оливернинг хиж олатли нигоҳи ҳануз қоғозга 
қадалганди:

— Ҳ алиям  биздан ш убҳаланяпсизми, Оливер?
— Ш ахсан сиздан, мисс Темпл, ҳеч қачон шуб- 

ҳаланган  эмасман! — деди йигит ҳаяж он-ла, тили 
сўзга келиб, эси-хотираси ўрнига туш аркан, шундай 
деди-ю, сакраб туриб, Элизабетнинг қўлини тутди.— 
Иўқ-йўқ, сизга эътиқод-ишончим доимо мустаҳкам  эди.

— Отамга нисбатан-чи?
— Ўзинг ярлақагайсан уни тангрим!
— Таш аккур, ўғлим ,— деди ҳакам  ва йигитча би- 

лан астойдил қўл  олиш ди,— илло биз иккалам из ҳам 
янглиш ган эканмиз: сен ўтакетган шошмашошар, 
мен бўлсам ниҳоятда им иллаган, сусткаш эканмиз. 
Бор давлатимнинг қоқ ярми сеники бўлади, кейин, 
мабодо тахминларим тўғри чиқса, иккинчи ярми ҳам 
яқин орада сенинг изми-ихтиёрингга ўтаж ак.

У ш ундай деб йигитнинг ўзи ушлаб турган қўлини 
қизининг қўли ила қовуштирди, сўнгра эса майор Гарт- 
манга қўш ни хонага ўтишни имо қилди.

— Мен бўлса сенга мана нимэ деган, қи зча ,— оқ-

кўнгиллик билан гап қўш ди немис.— А гар Фриц 
Гартман бунинг бобоси билан хизмат қилган пайт- 
дай ёш бўлганда, у ялқов бола билан беллашиб кў- 
рардим-а!

— Бас-бас, кекса Ф риц,— деб тўхтатди уни ҳа- 
кам .— Ешингиз ўн еттида эмас, етмишдан ўтган-а. 
Юра қолинг, Ричард чинниоёқни пунш га тўлатиб, 
сизни кўзлари  тўрт бўлиб кутиб ўтиргандир.

— Рихарт? Эҳ ш айтонвачча-ей! — хитоб қилди 
немис эш ик томон ош иққанча.— У пуншни худди отга 
берган ардобга ўхш атиб тайёрлаган. Пуншни қандай 
тайёрлаш ни мен унга кўрсатиб куйган. Эҳ, шайтон! Чин 
сўзим, у пуншни американча қиём қўшиб чучмал 
қилиб юборади-да!

М армадьюк кулиб қўйди, ёш ларга меҳр-ла бош 
ирғаб, хонадан чиқиб, эш икни беркитди. Мабодо 
ўқувчиларимиздан бирортаси бизни, ҳозир эшикни 
яна очиб, мени хуш нуд этиш ади, деган хаёлга 
борган бўлса, мутлақо янглиш ади у.

Элизабет билан Оливер узоқ вақт суҳбатлаш иш ди — 
айнан қанча вақтлигини сизга айтмаймиз-у, лекин 
соат олтиларда суҳбатни тўхтатиш га тўғри келиб 
қолди, негаки олдин келиш илганидек мосье Лекуа 
таш риф буюриб, мисс Темплнинг танҳо ўзига бир 
гап айтиш  истаги бор эканини билдирди. Унга рози- 
лик берилди. Ф ранцуз багоят хуш ф еъллигу хушка- 
ломлик ила Элизабетга қўли ва қалбини таклиф  этди, 
ш унингдек эса, ж ам ики дўст-ёрлари, яқину йироқ- 
лари, отасию онаси ва хеш -ақраболарининг қалбларини 
ҳам шу қаторга қўш иб юборди. Мисс Темпл, чамаси, 
аллақачон  шу каби м аж буриятлар эвазига ўз ихтиё- 
рини Оливер билан боғлаб бўлганди, зеро у француз- 
нинг хуш ёқадиган таклифини ш иринкаломлигу назо- 
кат бобида унинг ўзининг такаллуф идан  асти қолиш- 
майдиган, аммо хийла қатъийроқ иборалар ила рад 
этди.

Мосье Л екуа тезда немис билан шериф қаторига 
қўш илди, улар французни ёнларига ўтқазиб, ҳеч қанча 
фурсат ўтмай, пунш, м усаллас ва бўлак танни қиздир- 
гувчи ичимликлар ёрдамида бу ерга таш риф буюриш- 
дан муроди нима эканини сўзлаб беришга маж бур 
этдилар дўкондорни. Қўлини сўраркан, унинг тарбия кўр- 
ган одам меҳмондўст м ам лакатни тарк этишидан 
олдин мазкур олис ўлкада яшовчи қизга нисбатан адо

этиши ш арт бўлган бурчинигина баж аргани кўриниб 
турарди — қалби эса рад ж авобидан заррача озор 
топмаганди. Унча-мунча қўш имча қадаҳ  кўтариш лар- 
дан сўнг улф атлар ҳазил тариқасида кайфи чог бўлиб 
қолган французни бир хонимга қўлини таклиф  қилиб, 
бошқасига нисбатан буйдай м арҳам ату илтифот 
кўрсатмаслик кечириб бўлмас беодоблик эканига 
ишонтирдилар. Ш ундан сўнг, оқшом соат тўққизларда 
мосье Лекуа айнан шундай уйланиш  ниятида кашиш- 
нинг уйига йўл олди ва у ердан ҳам  худди дастлабки 
уриниши оқибатидек натиж а билан чиқиб кетди.

У соат ўнда судья Темплнинг уйига қайтиб кел- 
ганида Ричард билан майор ҳануз дастурхон теграсида 
ўлтириш ган эди. Улар «галл»ни (шериф французни 
шундай деб атарди) учинчи марта қўлини таклиф  
этишни — бу сафар м уҳтарама Валинеъмат хоним Пит- 
тебонга — қисташди, аммо мосье Лекуа бу маслаҳатни 
ш ундай яхш и тарбия кўрган ушбу одам учун дарҳақи- 
қат аж абланарли  кўринадиган саркаш лик ила қайта- 
риб таш лади.

Бенжамен қўлида шам билан мосье Лекуани эшик 
олдигача кузатиб қўяркан, хайрлаш аётиб бундай деди 
унга:

— А гарда сиз, мусью, сквайр Дик унатмоқчи 
б'ўлаётганидек, мисс Питтебонга ошиқона хуш омад 
қила бош лайдиган бўлсангиз, сизни ш унақанги мусти- 
мустаҳкамлаб киш анбанд қилиб олнш адики, бу кишан- 
дан қутулиш ингиз осон бўлмайди, деб ўйлайман. 
А гарда мисс Лиззи билан каш иш нинг қизини мисоли 
ш амолда пардай елиб бораётган елканли енгилгина 
қайиқча десак, унда Валинеъмат хоним — огирдан- 
огир барж а: бир ш атакка олганингдан кейин то 
ўла-ўлгунингча судраб юришинг керак.



Сузинглар! Кулгингиз бўлса ҳамки шўх, 
Қайгу чеккан қалбларни аммо 
Биз сизларга қолдиролмаймиз,
Сузаверсин қувноқ қайиқлар...

Ҳикоянгни бошлагин, шоир,
Оддий қайиқ тақдири ҳақда.

В а л  ь т е р С к  о т т.
«Ороллар ҳокими»  '

Бу орада ёз ўтиб, йил охирлаб қолган, ҳикоятимиз- 
нинг сўнгги воқеалари ёқимлию хайрли октябрь 
ойида кечади. Орадан ўтган фурсат ичида эса озмунча 
муҳим воқеалар содир бўлмади, шу боисдан ҳам улар- 
дан айримларидан китобхонни воқиф этмоглик шарт.

Булардан иккита энг аҳам кятлпю  муҳими Оливер 
билан Элизабетнинг тўйи ва майор Эффингемнинг 
вафоти эди. И ккала ходиса сентябрнинг бошлари- 
да, биринчиси иккинчисидан бир неча кунгина 
олдиироқ содир бўлди. Чол липиллаб турган шам 
лип этиб ўчгандай сўнди-қўйди, гарчи унинг қазоси 
бутун оилани гам -қа 11гуга солган бўлса-да, ҳарҳолда 
қариб-чуриб қолган чолнинг ўлими яқпнларини жудо- 
лик ўтида ҳаддан зиёд ўртаганича йўқ.

М армадьюкнинг асосий таш виш и ҳакам га муносиб 
тарзда ж иноятчиларга нисбатан қатъиян қонунга 
биноан иш кўриш заруратини қалби даъвати ила 
уйгунлаш тириш  бўлиб қолди. Ш униси ҳам  борки, 
ниҳоят ғорнинг сир-синоати ошкор бўлган куннинг 
эртя.сига Натти билан Бенжамен ҳеч бир сўзсиз қа- 
моқхонага қайтиб, ҳеч нимадан м уҳтож лик кўрмай, 
токи чопар Олбанидан Кўн Пайпоқ учун губернаторнинг 
афвномасини келтиргунича ўш а ерда ўлтирдилар. Бу 
орада ш ахсиятига етказилган ҳақорат эвазига Хайрем- 
ни қаноатлантириш  учун тегиш ли чоралар кўрилди 
ва ҳар иккала қадрдонимиз бир кунда, яна авахтага 
туш ганлари ш аънларига заррача дог бўлмай, обрўлари 
билан озодликка чиқдилар.

Мистер Дулитл бора-бора ўзининг меъморлик боби- 
даги, шунингдек, хуқуқш унослик ж абҳасидаги билими 
эндиликда кент аҳлини қаноатлантирм ай бораётганига

хи б о б

Шеърларпи Хуршид Даврон таржима қилган.

пшонч ҳосил қила бошлади. Натти Бампо билан судла- 
шувда муайян муросага келиб, томонларнинг битишуви 
асосида ўзига тегиши лозим бўлган маблагни, бирон 
центини ҳам қолдирмай, тўлиқ ундириб олгач, маҳал- 
лий ибора билан айтганда, у «чодирини ўраб», ўз 
йўлини меъморлик ҳам да ҳуқуқш унослик билими 
шуури-ла ёритган кўйи, маш риқ ёққа қараб силжидики, 
мазкур нур-ш уъланинг асоратли изларини ҳозирги кун- 
да ҳам кўриш мумкин.

Ўз телбалигию эҳтиётсизлиги эвазига ҳаётини тик- 
1сан бечора Жотем ж ончиқар олдидан тан олди: 
тоғда кумуш кони бор деган гапни у сеҳрли шиша 
соққага қараб туриб ер қаърида пинҳон ётган хазина- 
ларни топа оладиган аллақан дай  афсунгар аёлнинг 
оғзидан эшитган экан. Кент аҳли  орасида бу хилдаги 
хурофоту бидъат тез-тез учраб турарди, шунинг 
учун ҳам иш ларнинг ногаҳондан чаппасига ўзгариб 
кетганидан тааж ж убга тушиб, тезда ҳамма бу гапни 
эсдан чиқариб юборди. Аммо Ричардни бу ҳол уч 
овчига нисбатан дилида писиб ётган шубҳа-гумонлар- 
дан воз кечишга маж бур этибгина қолмай, шунингдек, 
унинг учун аччиқ-алам ли сабоқ бўлдики, оқибатда 
бўласи М армадьюкнинг талай  вақтларгача жони тинч 
юрди. Шу нарсани ёдга олиш лозимким, шериф 
бир пайтлар багоят кеккайиб, кумуш  кони воқеасида 
ҳеч қанақанги  «фол боқадиган» жойи йўқ, деб тасдиқ- 
лаган эди, шу сабабдан кейинги ўн йил давомида 
буни бир огизгина эслатиб қўйиш  кифоя эди, ўша 
заҳотиёқ нафаси ичига тушиб кетарди унинг.

Ҳикоятимизга киритиш имиз лозим бўлган мосье 
Лекуа (зеро у ш ундай тоифадаги қатнаш чисиз тўла- 
тўкис бўлмасди) М артиник ва унинг хусусий «шакар- 
ли қамиш лари» инглизлар қўлида эканини аниқлади, 
бироқ кўп ўтмай М армадью к ва унинг ж амики 
оила аъзолари французнинг П ариж га қайтганини мам- 
нуният билан эш итдилар, ўш андан бошлаб у ҳар йили 
ўзининг гуллаб-яш наётгани хусусида ахборот йўллаб 
тураркан, мактубларида ам ерикалик дўстларига мин- 
натдорчилик ҳис-туйғуларинр изҳор этгани-этганди.

М азкур мухтасар ҳисоботдан сўнг биз яна ҳикояти- 
мизга қайтамиз. Китобхон қуёш  кумуштоб алангали 
гардиш  бўлиб кўринадиган, ҳар нафас олганда тана- 
сию қалбига қуввату тетиклик дориётгандек туюлади- 
ган, на ж азирам а иссиқ, на қирчиллам а совуқ қий-

194



найдиган, бироқ ҳаво бир ьтаромда танга роҳат бахш 
этгувчи салқинлик-ла йўгрилган, баҳор палласидаги 
каби қонни сусайтириб, киш ини лоҳас қилм айдиган са- 
рину дилрабо октябрь эртасини бир тасаввур қилсин-а. 
Айнан ана шундай эртада, тахм инан ой ўрталарида, 
Оливер Элизабет хизм аткорларга одатдагидек ўша 
куни қилинадиган хўж алик юмуш лари хусусида топ- 
ш ириқлар бериб турган залга кирргб келди-да, рафи- 
қасига биргалашиб бирпасгина кўл бўйида сайр қилиш- 
ни ўтинди. Элизабет эрининг гам ганона ўйчанлигини, 
пайқаб, ўша заҳотиёқ иш ларини қўйди-ю, елкасига 
ю пқагина рўмолни таш лаб, қоп-қора зулукдай сочла- 
рини соябони сербар ш ляпаси остига яширди-да, 
Оливерни қўлтиқлаб, ҳеч нимани сўраб-суриштириб 
ўлтирмай, биргалашиб уйдан чиқди. Улар кўприкдан 
ўтиб, йўлдан бурилишди, кейин кўл ёқалаб кета бош- 
лаш ди ҳамки, ҳануз чурқ этиб огиз очишмаган эди. 
Элизабет сайрдан мақсад нима эканини энди фаҳмла- 
ганди-ю, ҳамроҳининг ш у топдаги ҳис-туйғулари 
ҳурмати юзасидан ўзи гап бошлашни ножоиз 
деб билди. Бироқ улар очиқ далага чиқиб, Элизабет- 
нинг кўз ўнгида бижир-бинсир парранда босган — улуғ 
Ш имол сувларини гала-гала қуш  аллақачон тарк 
этиб, иссиқроқ жой истагида учиб кетганди, аммо 
баъзи галалар  шаффоф Отсего сув яланглигида ай- 
ланишиб қолганди ҳали — осойишта кўл намоён бўлиб, 
ранго-ранг куз буёқлари ила безанган ва худди янги 
келинчакни муборакбод этаётгандек тую лаётган тог 
ёнбагирларига кўзи туш ган пайтда келинчак қулфи 
дилига қутқу солиб, кўксида ж ўш  ура кетган ҳис- 
туйгуларини ортиқ жиловлаёль^ай қолди.

— Бундай дам ларда индамай юриб бўлмайди, Оли- 
вер! — деди у эрининг қўлларига эркаланиб, янада 
назокатлироқ суйкалиб.— Қара, бутун борлиқ гўёки 
яратганга ҳамду сано ўқпяпти — нега энди биз, унинг 
ҳузурида ш унчалик бурчли бўлган бандалар жим, 
индамай одимлаяпмиз, ахир?

— Гапир, гапиравер,— деди эри кулиб,— овозингни 
эшитишни яхш и кўрам ан мен. Уйлайманки, қаерга 
нима мақсадда кетаётганимизни пайқаган бўлсанг 
керак аллақачон. Кейин, сенга ўз реж аларим ни гапириб 
бергандим — сен уларни м аъқуллайсанм и?

— Аввало уларни тузукроқ тушуниб олишим ке- 
рак ,— эътироз билдирди унга хотини.— Кейин, менинг

ҳам ўз реж аларим  бор, назарим да, мен ҳам ш улар 
тўғрисида сен билан м аслаҳатлаш иш им  лозим.

— Ш унақа де! Билам ан, бу дўстим Наттига тегиш- 
ли бирор гап бўлса керак — сен унга ёрдам бермоқ- 
чисан чоги.

— Ҳа, унга ҳам, албатта. Лекин Кўн П айпоқдан 
таш қариям  дўстларимиз бор-ку, уларнинг ҳам гамини 
ейишимиз зарур. Наҳотки Л уиза билан отаси ёдингдан 
чиққан бўлса?

— Иўқ, албатта, йўқ. Каш иш  тақсирларига энг 
яхш и ф ерм аларим издан бирини тортиқ қилдим-ку, 
ахир. Л уизага келганда эса, уиинг доим биз билан 
бирга туришини истардим.

— Истардим эмиш-а! — деди Элизабет аразлаган- 
намо.— Эҳтимол ш ўрлик Л уизанинг ўз режаси, ўйла- 
ган ўйи бордир. Мендан ўрнак олиб, турмуш қуриш ни 
хоҳлаб қолса-чи?

— Менимча ундоқ бўлмаса кераг-ов,— деб жавоб 
қайтарди Эффингем бип нафас ўй суриб турганидан 
сўнг.— Очиғи, бу ер^ . унга муносиб бирор йигит 
борлигини билмаймаг^.

— Бу ерда унинг 'хенги топилмасдирку-я балки, 
лекин оламда Темплтондан бошқа жойлар, иннайке- 
йин, янги авлиё Павел ибодатхонасидан бўлак ибодат- 
хоналар ҳам бор-ку, ахир.

— Менга қара, Элизабет, наҳотки ростдан ҳам  мис- 
тер Грантни жўнатиб юборишни истасанг? Гарчи у 
осмондаги юлдузни узиб бера олмаса-да, ҳар ҳолда 
дуппа-дуруст одам. Менинг изчил диний эътиқодимга 
бунчалик ҳурмат билан қараб, бунга кўнадиган бошқа 
каш иш ни ҳеч қачон тополмайрдиз. Сен мени авлиё- 
лик курсисидан қулатасан-у, мен оддийгина гуноҳкор 
бандага айланам ан-қолам ан унда.

— На чора,— дея жавоб қилди Элизабет кулгисини 
яш ириб,— сэр, ф ариш тадан одамга айланиш ингизга 
тўгри келади.

— Хўш, унда фермани нима қиламиз?
— Кўпчилик қатори у фермани иж арага бериши 

мумкин. Бундан таш қари, руҳонийнинг далаю  шудгор- 
да ишлаётганини кўриш  наҳотки кўнглингга хуш  
келса?

— Лекин қаёққа боради у? Сен Луизани унутнб 
қўйяпсан-ку.

— Асло, Луизани сираям унутм асман,— деб жавоб

қайтарди Элизабет тагин ж индаккина лаби бурилиб.— 
А хир отам айтганди-ку сизга, мистер Эффингем, 
илгари унга фармон берардим, эндиликда ёстиқдо- 
ш имга ҳукм и фармолик қиламан. Ушбуни снзга ҳо- 
зирдаёқ исботлаш ниятидаман.

— Бўпти, бўпти, м аъқул кўрган нарсангни қили- 
шинг мумкин, азизам  Элизабет, ф ақат бу ҳаммамиз 
ҳисобимиздан ва дугонанг ҳисобидан бўлмаса бас.

— Дугонасининг ҳисобидан бирон иш қилмоқчи 
деган гапни қаёқдан олдингиз, сэр? — дея жавоб 
қайтарди Элизабет ёстиқдошига синовчан тикилиб, 
бироқ унинг чеҳрасида рўйирост ҳамда оддий кўнгил- 
чанлнк ифодасидан бўлак нарсани кўрмади.

— Қ аёқдан олдинг дейсанми? А хир Л уиза бизсиз 
зерикиб қолади, бу табиий-ку!

— Б аъзи  табиий майлу туйғуларга бўш келмаслик, 
у билан кураш моқлик керак ,— деб унинг гапига 
қарш и чиқди ёш раф иқаси .— Дарвоқе, айрилиқ 
бундай иродаси кучли қизга қанчалик бўлмасин таъсир 
қилади деб чўчиш га асос топиш даргумондир-ов.

— Хўш, унда режанг қандай  ўзи?
— Ҳозир биласан. Отам ҳаракат қилиб, мистер 

Грантга Гудзондаги ш аҳарлардан  биридан қавм руҳо- 
нийлиги лавозимни ундприбди. Уёқда камиш  бу ерда 
доим ўрмопма-ўрмон кезиб ю ргандагига нисбатан хий- 
ла қулай  шароитда, бадастирроқ яш айди. Уёқда 
умрининг охири тинч-хотиржам, тўқчиликда ўтади, 
қизи ҳам ўзига муносиб ж ам оатни топади ва ёши, 
табиати, хулқи  атворига мос келадиган одамлар билан 
алоқа боглаб, мулоқотда бўлади.

— Қойилман-э сенга, Бесс! Сени бунақанги тадбир- 
кор деб ўйламагандим сира!

— Мен сиз ўйлагандан кўра узоқни кўрадиган 
тадбиркорроқман, сэр,— дея жавоб қайтарди рафиқаси 
мугамбирона ж илм айиб.— Менинг истак-иродам шун- 
дай, сиз бунга, ақалли  шу сафар, итоат этишингиз 
шарт.

Эффингем кулиб юборди, бироқ сайрга чиқиш дан 
муродлари бўлмиш м ўлж алланган  ерга яқинлаш иб 
қолганлари  сабабли янги келин-куёв, худди ўзаро 
келишиб олгандай, суҳбат мавзуини ўзгартирдилар.

У лар чоққина текис жойга, бир вақтлар, узоқ 
йиллар мобайнида Кўн П айпоқнинг кулбаси турган 
ерга етиб келдилар. Ҳ озирда ушбу томорқа ҳар турли

чиқинди-ахлатлардан буткул тозаланиб, чиройли 
қилиб чим ётқизилган, бутун теварак-атрофдаги 
каби, гўёки ушбу ўлка узра баҳор иккинчи маротаба 
чаппор уриб ўтгандек, мўл-кўл ёмғирдан сўнг ям-яш ил 
бўлиб яшнаб кетганди. М азкур чоққина яш ил майдонча 
теграси тош тўсиқ билан қурш алгани туфайли 
Элизабет билан Оливер кичиккина таш қари эшикдан 
кириб бориш аркан, Наттининг милтиги тош деворга 
суяб қўйилганини кўриб ҳайрон бўлишди. Милтиқ- 
нинг ёнгинасида Гектор билан шериги, гўёки бу ерда 
кўп нарса ўзгариб кетган бўлишига қарамай, ҳарҳолда 
эски, ўзлари кўниккан талай нарса сақланиб қолганини 
туш унаётгандай, чимда бемалол чўзилиб ётарди. Дароз 
овчининг ўзи эса бор бўйича қоқ ерда, оқ мармартош  
ёнига ётиб олиб, ушбу бўлиқ тупроқ ва мармартош  
атрофида гуркираб ўсган майса-гиёҳларни ёнбошлатиб, 
алланим ага тикиляпти — чамаси, Натти тошға ўйиб 
битилган ёзувни яхш илаб кўрмоқчи бўлаётганди. Ана 
ш у оддийгина қабртош ёнгинасида кўрача ва тошни 
йўниб иш ланган сурат билан беж алган ҳаш амдор ёд- 
горлик қад кўтарган эди.

Еш лар қабрлар ёнига майсадан шундай оҳиста 
юриб бордиларки, овчи уларни пайқам ай  қолди. 
Қариянинг офтобда қорайган юзи қалб изтироби, 
дард-алам дан бужмайганди, худди алланим а кўриш га 
халақит бераётгандек, зўр бериб кўзларини қисиб, 
пирпиратар эди. Пичадан кейин Натти аста ўрнидан 
турди ва овозини баралла қўйиб деди;

— М ана, бари нақ рисоладагидек қилинди деса ҳам 
бўлади. Бу ерга нимадир битилган-у, ф ақат уни ўқиш га 
менинг тишим ўтмайди, лекинига трубка, томагавк 
билан мокасин қойиллатиб туширилибди, ким билади 
дейсиз, ана ш уларни барини ясаган одам бу нарса- 
лардан бирортасини умри бино бўлиб кўрмагандир 
балки. Эҳ, эҳ, эсиз-а! Мана, иккалалари  ёнма-ён 
ётишибди — ёмон эмас улар учун бу ер... Вақти-соатим 
етганида ерга ким қўяр экан-а мени?

— Ўша мусибатли дам етиб келганида, Натти, 
сенинг қарш ингда охирги бурчларини адо этадиган 
дўстларинг топилиб қолар ,— деди кекса овчининг 
сўзлари қаттиқ таъсир қилган Оливер.

Натти ўгирилиб қаради-ю , заррача аж абланганини 
ошкор этмай — ҳиндулардан ўрганган эди бу одатни,— 
бамисоли ушбу ҳаракати  ила барча ғам-алам  изларини

498



сидириб таш лаётган янглиғ, кафти билан юзини сийпаб 
қўйди.

— Қ абрларни кўргани келдингларми, бўтала- 
рим? — деб сўради у .— Нимаям дердим, ёшларми, 
қариларми, кўрса кўргундай, мана.

— Ҳ аммаси қандай баж арилгани  сенга ёққандир 
деган ум иддам ан,— деди Эффингем.— Ҳ ам мадан кўра 
кўпроқ нарсани билганинг, ҳам м адан кўра бунга му- 
носиб эканлигинг учун сен билан м аслаҳатлаш иш са 
бўлармиди.

— Э, мен бунақанги ҳаш амдор қабрларни кўриб 
ўрганм аганм ан,— эътироз билдирди овчи,— шундоқ 
бўлгач, менга ёқадими ёки йўқми, аҳам ияти йўқ, 
иннайкейин, мен билан м аслаҳатлаш ган  чоглари- 
даям бари бир фойдаси кам бўларди. М айорни бошини 
мағрибга, могиканнинг бошини эса м аш риққа қаратиб 
қўйгандирсизлар-а, ўглим?

— Ҳа, ш ундай қилдик, сен шуни истагандинг.
— Ж уда соз бўпти,— деди овчи.— Негаки улар 

ўлимларидан кейин бошқа-бошқа йўлдан кетамйз деб 
ўйлаш ганди, лекигин биз биламизки, бу иш ларнинг, 
ж ам ики мавжудотнинг ҳукмдору посбони вақти- 
фурсати билан уларни бир ерга ж ам лайди — мавр- 
нинг териси тусини оқартиб, ш аҳзодалар сафига 
тургазади.

— Бунинг асло шубҳаланадиган, шак келтиради- 
ган жойи й ўқ ,— деб жавоб қилди Элизабет, қизнинг 
қатъию  дадил овози энди майину мулойим, ҳазин 
тортган эди .— Қ ачонлардир биз ҳамм амиз қайта кўри- 
ш аж агим изга, биргаликда бахтиёр бўлиш имизга ишо- 
наман.

— Ш у ростми, болаларим, кейин учраш армикин- 
миз? Ҳа, рост! — нидо солди овчи ўзига хос бўлмаган 
тарзда қизғинлик и л а .— Ш ундай деб ўйлаш  тасалли 
беради киш ига. Лекигин, мен ҳозирча оламдан ўтга- 
нимча йўқ экан, шуни билишни истардим, бунда кўк- 
ламги кабутарлардай буёқларга учгандан-учиб кела- 
ётганларга ним аларни — кекса делавар билан қачон 
бўлмасин бу тоғларда кезган ж ам ики оқ танлилар 
ичида энг довюраги ҳақида ним аларни ҳикоя кил- 
гансизлар?

Эффингем билан Элизабет ушбу сўзларни Кўн 
Пайпоқнинг қанчалик таъсирли ҳамда тантанавор 
оҳангда сўзлаганини эшитиб ҳайрон қолиш ди ва буни

ш у топдаги вазиятнинг ғайриодатий, ўзгачали- 
гига йўйишди. Иигит ёдгорликка юзланиб, овоз чи- 
қариб ўқиди:

— «Аъло ҳазратларинииг олтмишинчи пиёда қў- 
ш инлар полкининг майори, ж англарда синалган 
довюрак аскар, содиқ фуқаро, ҳалол-нокиза инсону 
диёнатли, чинакам христиан бўлмиш сквайр Оливер 
Эффингемнинг абадий хотирасига багиш ланади. Унинг 
ҳаёт тонги иззат-ҳурмат, бойлик ва куч-қувват-ла 
кечди, аммо умр шомига қаш ш оқлик, одамлар томо- 
нидан унут бўлиш, беморлигу дардчиллик соя таш лади, 
унинг буткул маломату м аш аққатларинн енгиллатган 
бирдан-бир кимса — эски қадрдони, вафодору садоқатли 
дўсти ҳамда хизматкори кекса Н атаниэль Бампо 
бўлди. А влодлари мазкур ёдгорликни соҳибнинг юксак 
саховатию олиҳимматлилиги билан хизматкорининг 
диёнатлилиги ш арафига ўрнатдилар».

Кўн Пайноқ ўз номини эшитиб, олдинига донг 
қотиб қолди, кейин ажиндор чеҳраси табассумдан 
ёришди.

— Бу ерда худди шундоқ деб ёзилганми, ўглим? 
Демак, сизлар соҳибнинг номи билан ёнма-ён унинг 
собиқ хизматкорининг исминиям ўйиб ёзибеизларда? 
Бу меҳрибончилигу яхш иликларинг учун, болаларим, 
сизларни ўзи яллақасин, одам қариб қолганида эса 
бировнинг яхш илиги тўғри ю рагига қуйиларкан мал- 
ҳам  бўлиб...

Элизабет икковларига тескари ўгирилиб олди. Нима- 
дир дейишга уринаётган Эффингем ниҳоят ўзини 
ўнглаб олди;

— Ҳа, сенинг номинг оддий мармарга ўхЧиб ёзилган, 
аслида эса олтин ҳарф лар билан ёзилиши кера- 
гиди!

— Қани менга кўрсат-чи, ўғлим, қаерда ўш а ёзил- 
ган ж ойи,— илтимос қилди Натти болаларча қизиқиш  
билан,— гарчи ш унчалик иззат-икром кўрсатилган 
экан, бир кўриб қўяй уни. Ўзидан кейин ўзи ш унча 
йиллар давомида яш аган ўлкада унинг номини ўчир- 
май, чироғини ёқиб юрадиган бирон зурриёд қолдир- 
май кетадиган инсон учун бебаҳо туҳфадир бу.

Эффингем қарияга мармардаги номини кўрсатганди, 
у зўр қизиқиш -ла бармоғини ҳамма ҳарф лар устидан 
юргизиб чиқди, кейин ердан туриб, ш ундай деди:

— Ҳа, астойдил айтилган гап экан, ҳаммаси астой- 
дил ўринлатилибди. Хўш, энди қизил танлининг 
қабртош ига нима деб ёздинглар?

— Қ улоқ сол, Н атти,— деди Оливер ва ўқиш га 
тутун д и :— «Ушбу тош делаварлар қабиласининг Жон 
Могикан ва Чингагук номи билан маш ҳур бўлган 
ҳиндулар сардори хотнрасига қўйилди».

— Ч ингагук эмас, Чингачгук, бу «Улкан — Улуг 
Илон» дегани бўлади. Ҳ индуларда исм доимо 
бирон нимани англатади, буни тўгрилатиб ёздириб 
қўйиш керак.

— Хатосини ўзим тўғрилатиб қўяман... «У бир 
замонлар ушбу ўлкада истиқомат қилган ўз қабиласи- 
нинг эиг сўнгги намояндаси эди, унинг хусусида, 
гуноҳлари ҳиндунинг гуноҳлари, қилган яхш илигию  
эзгуликлари инсоний эзгулик эди дейиш жоиздир».

— Бундан кўра ҳаққонийроқ сўзни айтмагандирсан 
шу чоққача, мистер Оливер. Эҳ, менга ўхшаб уни 
куч-қувватга тўлган, ҳозир ёнгинасидаги қабрда ётган 
кекса жентльмен қароқчи ирокезлардан қутқарпб 
қолган ўша ж анг пайтида — ўша м уттаҳамлар моги- 
канни гулханда ёндиргани устунга чандиб боғлаб 
таш лаган  эдилар — кўрганингда борми, манавинга 
буларнинг барини ва яна талай нарсани ёзган бў- 
лардинг. Уни чандиб боғлаб таш лаган тасмаларни 
мен қи рққан м ан ,— мана шу қўлларим  билан қирққан- 
ман, унга ўзимни томагавким ва пичогимни берганман, 
нега деганингда мен учун энг қулай қурол м илтиқ 
бўлиб келганда доимо. Ҳа, у ж ангу ж адал  пайтларида 
қандоқ ҳаракат қилиш ни биларди, ҳақиқий ж ангчи- 
ларга муносиб тарзда ўнггу сўлига боплаб зарба берар- 
ди. Мен бир гал ов изидан кузатиб қайтаётганим да 
Ж онни учратиб қолдим, қарасам , Ҳ1шдунинг найзасида 
ўн битта душ маннинг каллаҳом и осиғлиқ. Бунақанги 
сесканманг, миссис Эффингем, булар ф ақат ж ангчи- 
ларнинг бош териси эди, холос. Бир замонлар 
делаварлар қароргоҳлари узра кўтарилиб, дарахтлар  
учини булутдай қамраб борадиган гулханларни хшгир- 
м аталаб санаса бўладиган бу тоғларга боқсам, юрак- 
багримни қайғу-гам  босади: Онидаслардан бирорта 
дайди ёки айтиш ларича денгиз соҳилидан кўчиб 
келаётган янки-ҳиндуларни (менимча, одам деб атаб 
ҳам бўлмайди — на дону на сомон, деганларидай, на 
оқ танлию на қизил танли) учратганингни ҳисобга

олмаса, бутун бошли қабиладан бирон одам зоти қолма- 
ди. Хўп майли, мен борай, кетишим керак.

— Кетишим? — аж абланди Эдвардс.— Қ аёққа кет- 
моқчисан ?

Гарчи ўзини ҳамиш а делаварларга иисбатан мада- 
ниятлироқ одам деб ҳисоблаб келган бўлса-да, ўзи сез- 
маган ҳолда ҳиндулар одатию кў.никмаларидан талай- 
гинасини ўзлаш тирган Кўн П айпоқ чеҳрасида акс 
этган ҳаяж онини яш ирмоқлик учун тескари ўгирилди; 
у энгаш ди, қабрнинг нариги ёгида ётган тўрвасини 
олиб, орқалади уни.

— Кетишим керак?! — хитоб қилди Элизабет, 
шош а-пиш а қарияга яқинлаш иб.— Ш у ёш ингизда ўр- 
монда якка-ёлгиз яш аш ингиз мумкинамас, Натти. 
Тўғриси, сираям ақлдан  эмас бу. Оливер, кўряпсанми,— 
Натти ов қилгани қаёққадир ж уда олис томонларга 
отланибдилар.

— Миссис Эффингем тўғри айтяпти, Кўн Пайпоқ, 
бу ном аъқул гап ,— деди Эдвардс.— Бунақанги маш ақ- 
қатларга гарданни қўйиб беришни ҳож ати йўқ. Тўр- 
вани таш ла-да, ж уда ов қилгинг келаётган бўлса, яқин 
орада, шу атрофдаги тоғларда ов қилавер.

М аш аққатлар  дейсизми? Э-йўқ, болаларим, 
бундан кўнглим қувонч топади, насибамда қолган 
ш одликларимдан энг каттаси бу қувонч.

— И ўқ, йўқ, узоққа кетмаслигингиз керак, Натти! — 
нидо солди Элизабет оппоқ қўлчасини унинг буғу. тери 
тўрвасига қўйиб.— Тўппа-тўғри, ҳақ  эканман мен: 
тўрвада — сафар қозончаси билан қутида милтиқдо- 
рининг ўзгинаси! Оливер, уни олисга кеткизмаслигимиз 
керак — могиканнинг қанчалик тез хазон бўлган-қўй- 
ганини эслагин-а.

— А ж раш иш им из осон бўлмаслигини ўзим ҳам 
билгандим-а, болаларим ,— деди Н атти.— Ш унинг учун 
ёлғиз видолаш а қолай қабрлар билан деб йўлакай 
келгандим бу ерга. Урмонда биринчи маротаба айри- 
лиш аётганимизда майор менга совға қилган нарсани 
сизларга эсдаликка бериб кетсам, буни сизлар яхш и 
қабул этасизлар, иннайкейин, чолни юраги талпинаёт- 
ган ёққа ж ўнатиб юборасизлар-у, илло қалби сизлар 
билан қолади, деб ўйлагандим.

— А лланим ага ж азм  этибсан чоғи, Натти! — деди 
йигит ҳаяж он-ла .— Айт-чи, қаёққа ж ўнаш  ниятидасан 
ўзи?

Овчи гўёки айтмоқчи бўлган гапи ж ам ики эъти- 
розларга чек қўйиш и лозимдек, бир вақтни ўзида ҳам 
ишонч билдиргувчи, ҳам иш онтирарли оҳангда деди:

— Одамларнинг айтиш ларича, Улуг К ўллар ёқда 
ов̂  ж уда яхш и экан — кўнглинг тусаганича кенглигу 
мўлчилик эмиш, ўзимга ўхш аган овчиларни демаса, 
ҳеч ерда оқ танлиларни учратмасмиш ман. М анави дов- 
дарахти кесиб таш ланган, кунчиқардан кунботаргача 
қулоқларинг остида болталарнинг гурс-гурси янграй- 
диган жойда яш аш  кўнглимга уриб кетди. Сизларнинг 
олдингизда катта қарздор бўлсам ҳам, болаларим, 
ҳақ гап шуки — мени ўрмонлар чорлаяпти, ишонинг- 
лар бунга.

— Урмонлар! — дея такрорлади Элизабет, ҳаяжон- 
дан титраб.— Сиз ўша оёқ босиб бўлмайдиган чан- 
галзорларни ўрмон деяпсизми?

— Э, болам-эй, хилвату овлоқ ж ойларда яшаб 
ўрганган одам учун бунақанги нарсалар писанд эмас. 
Сенинг отанг бошқа кўчманчилар билан . бирга бу 
ерда пайдо бўлган пайтлардан берига чинакам ором 
нималигини билмай қўйганман. Токи ҳозир танаси 
манави тош остидан паноҳ топган зот шу ерда яшаб 
турган экан, бу жойдан ж ўнаб кетишни истамадим. 
И лло мана энди у оламдан ўтди, Чингачгук ҳам жон 
таслим қилди, сизлар эса ҳали  навқирон ва бахти- 
ёрсизлар. Ҳа, ҳозирда М армадью книнг «қасри» да 
ш од-ҳуррамлик авж  паллада. Ш ундоқ бўлгач, ҳаётим 
ш омида мен ҳам  хотиржам-осойиш та кун кечирадиган 
фурсатим етди, деб ўйладим. «Чангалзорлар!» Бу ер- 
нинг ўрмонларини, миссис Эффингем, ўрмон деб ҳисоб- 
лам айм ан мен, ҳар қадам да дарахти  кесилган яланг 
жойга рўпара бўласан одам.

— Бирон ним ага м уҳтож лик жойинг бўлса, бир 
оғиз айтсанг бас, Кўн Пайпоқ, қўлим издан келганича 
адо этамиз.

— Билам ан, ўғлим, бу гапни самимий, саховатли 
дилингдан чиқариб айтяпсан, миссис Эффингем ҳам. 
Лекря^ин бизнинг йўлларим из бўлак-бўлак. Худди ма- 
навилар, ҳозирда ёнма-ён ётган м арҳумларнинг йўл- 
ларига ўхш аб: ҳаёт пайтларида улардан бири ўз 
биҳишти сари магрибга қараб, иккинчиси эса — маш- 
риққа қараб равона бўламан деб ўйларди. Илло 
улар, худди бизга ўхшаб, болаж онларим, охир-оқибат- 
да яна учраш аж аклар. Ҳа, ҳа, шу пайтгача қандоқ

яшаб келган бўлсаларинг, бундан-буёғига ҳам худди 
ўш андоқ яш англар, шунда қачонлардир дорилбақо, 
адолат ўлкасида яна дийдор кўриш гумиздир.

— Ҳаммаси сира кутилмаганда, худди томдан та- 
раш а туш гандек бўляпти-Да! — деди Элизабет, ҳаяжон- 
дан энтикиб.— То умрингизнинг охиригача биз билан 
турасиз деб қаттиқ ишонгандим, Натти.

— К ўндираман деб бекорга овора бўляпм из,— 
деди унга эрн.— Тарки одат амримаҳол деганларидай, 
қирқ йиллик одатдан яқингинада бош ланган дўстлик 
устун келолмайди. Мен сени ж удаям  яхш и биламан, 
Натти, шу сабабли ортиқ қистаб ўлтирмайман, 
лекин ҳар қалай  менинг олис тоғлар бағрида, биз 
аҳён-аҳёнда бориб, аҳволингдан хабар олиб турадиган 
бир жойда кулба қуриб беришимга иж озат этарсан 
балки.

— Кўн Пайпоқдан хавотир олманглар, болажон- 
ларим, худонинг ўзи ёр бўлади қари одамга, кейин эса 
осон ўлим йўллайди унга. Чин юракдан гапираёт- 
ганларингга ишонаман-у, лекигин бизнинг ҳаётимиз 
бош қача-бош қача. Мен ўрмонни севаман, сизлар эса 
одамлар орасида бўлишни хоҳлайсизлар: мен қорним 
очиққанда тамаддй қилам ан, таш на бўлганимда чан- 
қоғимни қондираман, сизларда эса ейиш ҳам, ичиш  ҳам 
соатга қараб, тартиб-қоидаси билан бўлади. Иўқ, сиз- 
ларда ж ам и бўлакча. Қўли очиқ, саҳийликларингдан 
ҳатто итларимни сўқимдай семиртириб юбординглар, 
аслида эса овчи итлари ж уда чопағон, эпчил бўлиши 
керак. Тангри яратган энг кичик жонзотнинг ҳам  ўз 
ёзмиш и бор — менинг пешонамга хилват ўрмонда 
яш аш  битилган. Мабодо мени суйсанглар, бутун жони- 
жаҳоним, бутун вулсудим интилиб турган ўрмонга кети- 
шимга қўйиб беринглар, болансонларим.

Ушбу тавалло ҳамм а нарсани ҳал этди — уни 
ортиқ упатишни бас қилдилар, аммо Элизабет бошини 
кўксига хам қилганча йиғларди, ёстиқдоши ҳам ғил- 
қиллаб кўзига қалққан  ёшни қайтариш га уринарди. 
У ҳаяж ондан  қалтираётган қўллари  ила ам аллаб 
ҳамёнини чиқарди, ундан бир даста қоғоз пул олиб, 
овчига узатди.

— Ма ол, Н атти,— деди у ,— ақалли  мана шуни ол. 
Эҳтиётлаб сақла буни, муҳтож  бўлиб қолганингда 
қаро кунингга ярайди.

504



Қ ария пулни олди ва қизиқсиниб кўздан кечирди 
уни.

— Олбанида қоғоздан ясаладиган янги пуллар 
ш унақа экан-да! Ў қимаган оми одам учун бундан 
м анф аат йўқ ҳеч қанақанги. Бунингни олиб, ҳамёнинг- 
га солиб қўй, ўғлим, буни менга нафи тегмайди 
унчалик. Анави ф ранцуздан дўконидаги ҳамм а 
милтиқдорисини сотиб олишга улгурганман мусью 
жўнаб кетмасидан бурун, мен борадпган жойларда 
эса, айтиш ларича, қўрғош ин ш ундоққина ер тагидан 
чиқиб, кўриниб ётармиш. Бу қоғозларинг бўлса пилтаю 
пахтавонликка ҳам ярамайди, негаки мен қоғоз ишлат- 
майман, ф ақат терп... Қани, миссис Эффингем, қарияга 
хайрлаш ув олдидан қўлчангни ўпишга изн берасан-да 
энди, илоё тангри таолло сен ва болаларингдан 
муруввату м арҳам атини дариғ тутмасин.

— Охирги марта илтиж о қиламан сиздан, биз билан 
қолинг, Натти! — ёлворди Элизабет тўлқинланиб.— 
Мени икки марта ўлим чангалидан халос этган 
ва мен садоқатли муҳаббат-ла севадиган ким саларга 
ихлосу фидокорлик билан хизмат қилган одам учун 
ғам-ғусса чекиш га маж бур этманг бизни. Ўзингиз 
учун бўлмасаям, мени деб қолинг! Иўқса, ётиш-тури- 
шимда ҳаловат қолм айди,— шундоқ ҳам тунлари алоқ- 
чалоқ туш лар кўриб чиқаман ҳанузгача,— қашшоқ- 
ликда, қариб-чириб жон бераётганннгиз, атрофингизда 
эса, ўзингиз ўлдирган ёввойи ҳайвонлардан бўлак 
бирон жондор йўқлиги ва ш унга ўхш аш  даҳш атли 
туш лар кириб чиқади унда. Сўққабошлик касофати 
бошингизга солиши мумкин бўлган ҳар хил ф алокату 
офатлар ва дард-касалликлар хаёлимдан кетмай қолади 
бир умрга. Бизни таш лаб кетманг, Натти, агарда 
ўзингизнинг хотирж амлигингизни деб бўлмаса ҳам, 
бизнинг тинчлигу осойишталигимизни ўйлаб.

— Қ айгули ф икрлару ваҳимали туш лар, миссис 
Эффингем, бегуноҳ хилқатни узоқ қийнам айди,— тан- 
танавор оҳангда деди овчи,— яратганпинг м арҳамати 
билан ҳадемай йўқолади улар. Борди-ю ёвуз тоғ му- 
ш уклари туш ингга киргудек бўлса, буни мениш’ бошим- 
га кулф ат туш ганидан деб билма — тантрининг жо- 
нингга ф алокат қасд қилганида мени нажоткор сифа- 
тида етаклаб борган ўз қудрати-карамини эслатиб, кў- 
зингга кўрсатиб қўйгани бўлади бу. Инон-ихтиёрингни 
яратганнинг ўзию ёстиқдошинг измига топширу

ш уларга. умид боғлайвер, ш унда мендай бир ғариб 
чол ҳақидаги ўй-хаёлларинг оғиру ғамгин ҳам, 
умри узоқ ҳам бўлмайди. Тангрига — ҳам дов-дарахтга 
болта теккан кемтик ерларда, ҳам  ўтиб бўлмас хилват 
ўрмонларда бирдай ҳукмдорлик этгувчи тангрига 
тавалло қиламан, илоё сени ўзидан бегона қилмай, 
ўзи яллақасин, сени ва сенга тегишли жамики нар- 
сани шу кундан эътиборан токи маҳш ар тонгги — 
қизил танлилар билан оқ танлилар халлоқи олам 
ҳукмига м аҳтал бўлиб тургувчи, уларни бу фоний 
дунёдаги қонунлар бўйича эмас, яратганнинг қонун- 
лари ила ҳукми карам  қилгувчи охират кунига қадар 
ўз паноҳида асрагай.

Элизабет бошини кўтариб, хайрлаш ув олдидан 
қарияга паға бўлиб оқариб кетган ёноғини тутли, 
шунда Кўн Пайпоқ эҳтиром-ла лаб урди ушбу ёноққа. 
й и ги т чурқ этмай, қариянинг қўлини м аҳкам  қисди 
талвасаланиб. Овчи йўлга туш иш га ш айланди. У тас- 
масини тортиброқ боғлади, қайғули  айрилиш  дам- 
ларида доимо бўлганидек, аллақандай  ортиқча, сира 
кераги йўқ ҳаракатларни қилиб, яна  пича вақт 
ҳаяллаб  қолди. Бир-икки марта нимадир демоқ ниятида 
оғиз чоғлади-ю, аммо ҳиқилдоғига келиб туриб олган 
муш тдай «ғўлак» халал  берди. А хийри милтиғини 
елкасига осиб, овчиларчасига, акси садоси бутун 
ўрмон бўйлаб таралган баралла овоз-ла қичқирди:

— Э-ҳей, итларим, қани, йўлга! Бу йўлнинг адо- 
ғига боргунча панж аларинг хийла қаварадиган бўлди- 
да ўзиям!

Таниш ҳайқириқни эш итган итлар ердан сапчиб 
туриб, гўёки айрилиқни ф аҳм лагандай, қабрлар атро- 
фини искаб чиқиб, индамай турган ёш лар жуфти 
ёнига келди-да, кейин итоаткорлик ила эгалари кети- 
дан югура кетди. Еш лар бир муддат чурқ этмай 
туриб қолиш ди, йигит ҳатто бобоси қабри узра эгилиб, 
юзини яшириб олди. Ж исмидаги эркаклик ғурури ни- 
ҳоят м азкур заиф  туйғусидан устун келгач, яна кўн- 
дириш га уриниб кўриш ниятида бурилиб қараганида 
қабр тепасида икковлари, ўзи ва рафиқасигина 
қолганларини кўрди.

— Натти кетди-я! — нидо солди йигит.
Элизабет бошини кўтариб, ўрмон чеккасига етиб

қолган овчининг бирровгина тўхтаб, орқасига ўгирил- 
ганини кўрди. Кўз-кўзга тушди, ш унда Кўн Пайпоқ

ш ошилиб қадоқ қўллари билан кўзлари  устидан 
сийпаб-иш қаган бўлди, сўнгра видолашиб қўлини 
баланд кўтарди, нақ ерга чўнқайиб ж ойлаш иб олаёз- 
ган итларини чорлаб зўр-базўр қичқирди-ю , ўрмонга 
кириб гойиб бўлди.

Бу уларнинг судья Темплнинг буйруги билан 
ва ш ахсан ўзи иштирокида ортидан етиб олмоқлик 
м ақсадида йўлга чиққанлардан хийла илгарилаб 
кетган Кўн Пайпоқни сўнгги бор кўриш лари эди. 
Овчи м ам лакатда ўз халқи  учун янги ерларни 
очгувчи каш ш офлар орасида биринчилардан бири 
бўлнб, Ғарб томон олис-олисларга кетди.

б и л а н  О л и в е р  Э д в а р д с н и н г  с а р г у з а ш т л а р и  ҳ а м д а  ў р м о н  ё н г и н и д а г и  Ч и н - 
г а ч г у к н и н г  ф о ж и а л и  ў л и м и  а к с  э т т и р и л а д н .

Купер Джеймс Фенимор. Пионерм. Роман.
И (А м ер .)



На узбекском я зи к е  

Д Ж Е И М С  Ф Е Н И М О Р  К У П Е Р  

ПИОНЕРЬ!

Роман

, Р е д а к т о р  Р а ъ н о  М а ъ р у п о в а
' '  Р а с с о м  Б . Ш а р и п о о

Р а с м л а р  р е д а к т о р и  Р . З у ф а р о в  
‘Д г - - Т е х н .  р е д а к т о р  В . Д е м ч е и к о

К о р р е к т о р  С . С а й д а л н м о в

^ ,5



ИБ № 1827

Т е р и ш г а  б е р и л д и  2 .0 6 .8 6 .  Б о с и ш г а  р у х с а т  э т и л д и  8 . 1 2 .8 6 .  Ф о р м а т и  
8 4 Х 1 0 8 '/э2 . 3  б о с м а  қ о г о э г а .  Ш к о л ь н а я  г а р н и т у р а д а  ю к о р и  б о с м а  
у с у л и д а  б о с и л д п . Б о с м а  л и с т и  16 ,0 .  Ш а р т л и  б о с м а  л и с т и  2 6 ,8 8 .  Ш а р т л и  
к р .-о т т . 2 7 .3 0 .  Н а ш р  л и с т и  2 7 Д 6 .  Т и р а ж и  6 0 0 0 0 .  Б у ю р т м а  >6 4 8 0 6 . 

Б а ҳ о с и  1  с . 8 0  т . Ш а р т н о м а  4 2 — 8 6 .

У з б е к и с т о и  Л К С М  М а р к а з и й  К о м и т е т и  « Е ш  г в а р д и я »  н а ш р и ё т и , Т о ш - 
к с н т , 7 0 0 1 1 3 ,  м .  Ч и л о н з о р , 8  к в а р т а л , Қ а т о р т « л  к ў ч а с и ,  6 0 .

У з б е к и с т о н  С С Р  Н а ш р и ё т , п о л и г р а ф и я  па к и т о б  с а п д о с и  н ш л а р и  
Д а в л а т  к о м и т е т и  Т о ш к е н т  « М а т б у о т *  п о л и г р а ф и я  и ш л а б  ч и қ а р и ш  

б и р л а ш м а с и н и и г  п о л и г р а ф к о м б и н а т и , Т о ш к е н т , 7 0 0 1 2 9 ,
Н а в о п й  к ў ч а с и ,  3 0 .


